
پێشەکی

خوێنه‌ری به‌رێز...
بیرو  ده‌ربڕینی  له‌  بریتییه‌  »گۆشه‌نیگاکانم«  کتێبی 
دیدگا‌کانم که‌ له‌ رێگه‌ی )29( ووتاری هه‌مه‌جۆرو فره‌بوارو 
گرنگی  من  بڕوای  به‌  ڕوو،  جیاوازه‌وه‌ خستومه‌ته‌  لایه‌نی 
ووتاره‌کان له‌وه‌دا خۆی ده‌بینێته‌وه‌ که‌  بابه‌ته‌کانی فره‌جۆرو 
‌لایه‌نن، هه‌ر وتارێکی شیکارییه‌کی بابه‌تییانه‌ی ووردی بۆ 
کراوه‌ که‌ هاوشێوه‌ی لێکۆڵینه‌وه‌یه‌، بۆیه‌ هه‌وڵمداوه‌ له‌ڕێی 
کۆکراوه‌ی ووتاره‌کانمه‌وه‌و له‌ دووتوێی ئه‌م په‌رتووکه‌وه‌ 
ببێته‌  دواتر  ئومێده‌وارم  که‌  بیت  ئاشنا  گۆشه‌نیگاکانم  به‌ 
سه‌رچاوه‌ی دیالۆک و لێکه‌وتنه‌وه‌ی گفتوگۆ،  به‌ ئامانجی 

خزمه‌تی کۆمه‌ڵ و مرۆڤه‌کان.
سه‌ره‌کی  به‌شی  س��ێ  ل��ه‌  »گۆشه‌نیگاکانم«  کتێبی   
تێڕوانینه‌کانم  م���ه‌وداوه‌  دوو  له‌  وه��ه‌وڵ��م��داوه‌  پێکهاتووه‌ 
له‌و  گ��وزارش��ت  گشتگیرانه‌یه‌و  م��ه‌ودای��ه‌ک��ی  ب��خ��ه‌م��ه‌ڕوو، 
مه‌سه‌لانه‌ ده‌کات که‌ په‌یوه‌سته‌ به‌ ژیانی هه‌ر مرۆڤێکه‌وه‌، 
ژنێک  وه‌ک  دیدگاکانم  له‌  گوزارشته‌  دیکه‌ی  مه‌ودایه‌کی 
تایبه‌ت به‌و کێشه‌ و بابه‌تانه‌ی په‌یوه‌ستن به‌ خودی ژنانه‌وه‌ 

وه‌ک ڕه‌گه‌ز. 
له‌خۆگرتووه‌  هه‌مه‌ڕه‌نگی  ووتاری   )11( یه‌که‌م:  به‌شی 
که‌ تایبه‌تمه‌نده‌ به‌ ژنان‌. له‌م به‌شه‌دا هه‌وڵمداوه‌ هه‌موو ئه‌و 
ژنانه‌وه‌؛  به‌  په‌یوه‌ندیدارن  که‌  بخه‌مه‌ڕوو  جیاجیانه‌  بواره‌ 



دووانه‌یه‌کی  جۆربه‌جۆره‌کان  کایه‌  و  ژن  روانگه‌یه‌ی  له‌و 
ده‌توانێت خۆی  نه‌ ژن وه‌ک مرۆڤ  له‌یه‌کتری،  دانه‌بڕاون 
به‌دوور بگرێت له‌و بوار‌و کایانه‌ی په‌یوه‌ندیدارن به‌ ژیانی 
کۆمه‌ڵ و هه‌موو مرۆڤێکه‌وه‌‌و نه‌ پێشکه‌وتن و گۆڕانکاریش 
راسته‌قینه‌ی  به‌شداربوونی  بێ  ئاراوه‌  دێته‌  بوارانه‌دا  له‌و 
تواناو  و  عه‌قڵی  بنه‌مای  له‌سه‌ر  پێکه‌وه‌  پیاوان  و  ژن��ان 

لێهاتوویی مرۆڤه‌کان‌. 
ئه‌وه‌ی پاڵنه‌رم بوو له‌ نوسینی ئه‌م به‌شه‌دا ئه‌وه‌یه‌ که‌ 
له‌ کۆمه‌ڵی کوردیدا تا ئێستا کێشه‌ی ژنان به‌رده‌وامییه‌تی 
له‌گه‌ڵدا  مامه‌ڵه‌یان  ره‌گه‌زێک  وه‌ک  ئه‌وه‌نده‌ی  ژنان  هه‌یه‌، 
نه‌بۆته‌  مرۆڤبوونیان  نابینرێن،  مرۆڤێک  وه‌ک  ده‌ک��رێ��ت؛ 
سه‌نته‌رو چه‌قی په‌یوه‌ندییه‌کان، له زۆر بواردا نه‌گه‌یشتونه‌ته‌ 
و  کێشه‌کانیان  ب��ۆ  ری��ش��ه‌ی��ی  چ��اره‌س��ه‌ری  دۆزی���ن���ه‌وه‌ی 
سێکسییه‌کانی  و  جه‌سته‌یی  و  ده‌روون����ی  توندوتیژییه‌ 
ده‌رئه‌نجام  بۆیه‌  هه‌ڵکشاندایه‌؛  له‌  ده‌بێته‌وه‌  رووبه‌ڕوویان 
تا ئه‌مرۆ به‌شێوازو هۆکاری جیا رووبه‌ڕووی جۆره‌کانی 
حوکمڕانیدا  ده‌سه‌ڵاتی  نێوه‌ندی  له‌  ده‌بنه‌وه‌.  توندوتیژی 
ناکرێت.  ب��ۆ  حسابیان  لاوازه‌‌و  ک��اری��گ��ه‌ری��ی��ان  و  ده‌ن���گ 
و  بڕیارسازیدا  سه‌ره‌کییه‌کانی  جومگه‌  له‌  هه‌یه‌  ناباڵانسی 
بۆ  هه‌یه‌  جیاواز  ئایدیای  و  تێڕوانین  ناگیرێت.  لێ  گوێیان 
له‌  گۆڕانکارییه‌کانیشی  ته‌نانه‌ت  له‌یاساکانداو  چاکسازی 
ڕووی  له  دیوه‌  به‌خۆوه‌  چه‌قبه‌ستوویی  کراون‌  یاساکاندا 
پێشنیازه‌کانیان  و  هه‌ڵوێست  و  بۆچوون  جێبه‌جێکردنه‌وه‌. 

حسابی له‌سه‌ر ناکرێت؛ ئه‌مه‌ سه‌ره‌ڕای هه‌وڵی به‌رده‌وامی 
ژنان و رێکخراوه‌کانی کۆمه‌ڵی مه‌ده‌نی و بوونی رێکه‌وتننامه‌ 
نیوده‌وڵه‌تییه‌کانی  تایبه‌تن به‌ ژنان سه‌باره‌ت مافه‌ سیاسی، 
کۆمه‌ڵایه‌تی و ئابورییه‌کان و رێکه‌وتننامه‌ی به‌گژاچونه‌وه‌ی 

شێوازه‌کانی توندوتیژی دژ به‌ ژنان و هتد.  
به‌  په‌یوه‌ندیدار  ووتاری   )8( له‌  بریتییه‌  دووه‌م:  به‌شی 
پێناسه‌و شیکارکردنی سه‌رجه‌م ئه‌و چه‌مکانه‌ی تایبه‌تمه‌ندن 
به‌ها  و  م��رۆڤ  مافه‌کانی  و  دیموکراسی  بنه‌ماکانی  ب��ه‌ 
له‌  ئێستا  تا  روانگه‌یه‌ی  له‌و  ئه‌خلاقییه‌کان.هتد،  و  مرۆیی 
و  نه‌کراوه‌  بۆ  پێناسه‌یان  چه‌مکانه‌  ئه‌و  کوردیدا  کۆمه‌ڵی 
چوارچێوه‌ی  له‌  ته‌نها  هه‌یه؛  به‌وه‌ی  کارکردنیش  ته‌نانه‌ت 
ووشه‌و بانگه‌شه‌کردندا‌ ده‌بینرێت و بگره‌ بۆ جوانکردن و 
په‌رده‌پۆشکردن و نیشاندانی رووی شارستانی به‌کاردێن؛ 
مرۆڤ،  مافه‌کانی  گه‌ردوونی  جاڕنا‌مه‌ی  بوونی  سه‌ره‌ڕای 
به‌ڵام تا ئێستا پێواری به‌ها باڵاکان له‌ خێزان و شوێنی کارو 
په‌یوه‌ندییه‌ مرۆییه‌کاندا درێژه‌ی هه‌یه‌، که‌لتوری پێکه‌وه‌ژیان 
شێوازی  ره‌فتارو  نه‌بۆته‌  یه‌کترقبوڵکرن  و  لێبورده‌یی  و 
ژیانی مرۆڤه‌کان، سیسته‌م و فه‌لسه‌فه‌و پرۆگرامی په‌روه‌رده‌ 
و  عه‌قڵ  بونیادنانی  فکرو  به‌رهه‌مهێنه‌ری  چه‌قی  نه‌بۆته 
هزرو داهێنانی مرۆڤه‌کان؛ وێڕای ئه‌وه‌ی خۆشه‌ویستی و 
ئینتمابوون و درککردن به‌ ئه‌رک و مافه‌کانیش بۆ ئامانجه‌ 

گه‌وره‌کان له‌ ئاستێکی لاوازدایه‌و هتد.   
به‌ کۆمه‌ڵه‌  په‌رتووکه‌ ‌تایبه‌تمه‌نده‌  ئه‌م  به‌شی سێیه‌می   

رۆڵ  و  ماف  و  ئ��ه‌رک  به‌  په‌یوه‌ست  ف��ره‌ب��واری  بابه‌تێکی 
چاره‌سه‌ری  پێشنیارو  خستنه‌ڕووی  و  به‌رپرسیارێتی  و 
گونجاو که‌ بابه‌ته‌کانی له‌ )10( ووتاردا خۆی ده‌بینێته‌وه؛ له‌و‌ 
روانگه‌یه‌ی ئه‌رکی رۆشنبیران یان نوسه‌ر یاخود ئه‌کادیمی 
و سیاسی و هاوڵاتییان و هتد ته‌نها  دیاریکردنی کێشه‌کان 
و خستنه‌ڕووی هۆکاره‌کان و ووروژاندنی بابه‌ته‌کان نییه‌ 
گه‌ڕانیشه‌  و  به‌رپرسیارێتی  هه‌ڵگرتنی  هێنده‌ی   به‌ته‌نها؛ 
به‌دوای رێگه‌چاره‌‌سه‌ره‌‌کان و له‌ئه‌ستۆگرتنی ئه‌و به‌شه‌ی 
ئه‌وه‌ش  به‌رپرسیارێتییه‌کان؛  و  ئ��ه‌رک  له‌  به‌ریده‌که‌وێت 
هه‌ریه‌که‌مان به‌ پێی ده‌سه‌ڵات و شوێنی کارو پله‌وپۆست 
ده‌که‌وێته‌  به‌رپرسیارێتی  و  ئ���ه‌رک  وکه‌سایه‌تییه‌که‌ی 
به‌رپرسیارین  هه‌موومان  به‌وه‌ی  زانینمانه‌  گرنگ  ئه‌ستۆ؛ 
له‌هێنانه‌کایه‌وه‌ی کۆمه‌ڵگه‌یه‌کی مرۆڤایه‌تی و شارستانی و 
پاراستنی شکۆی مرۆڤه‌کان؛ به‌ده‌ر له‌هه‌ر جیاوازییه‌کمان. 
کۆمه‌ڵی کوردی  واقعی  ئامانجی خزمه‌تکردنی  به‌  بۆیه‌ 
بۆ  مرۆڤه‌کاندا  هۆشیاری  ه��زرو  ژی��ان  له‌  گۆڕانکاریی  و 
ده‌رچوون له‌و گرفت و دۆخانه‌ی ئاماژه‌م پێکرد، هه‌روه‌ها 
به‌رپرسیارێتییه‌ی  ب��ه‌و‌  هه‌ستکردنمه‌وه‌  گۆشه‌نیگای  له‌ 
ل��ه ‌ئ��ه‌س��ت��ۆم��دای��ه‌، ‌و ل��ه‌ روان��گ��ه‌ی ئ��ه‌زم��وون��ه‌ک��ان��ی )27( 
له‌ڕێی  هه‌وڵمداوه؛  کارکردنمه‌وه‌  ژیانی  راب��ردووی  ساڵی 
ووتاره‌کانی ئه‌م سێ به‌شه‌وه‌ یارمه‌تیده‌ر بم به‌ خستنه‌ڕووی 
هۆکارو  دیاریکردنی  و  بابه‌ته‌کان  له‌ڕێی  گۆشه‌نیگاکانم 
لێکه‌وته‌و ده‌رهاویشته‌کانی و له‌ هه‌مان کاتدا خستنه‌ڕووی 

پێشنیارو چاره‌سه‌ره‌کانیش؛ له‌پێناو خزمه‌تکردن به‌ ئامانجه‌ 
گشتییه‌کان، به‌مه‌به‌ستی پێشکه‌وتنی کۆمه‌ڵ و هاوڵاتیان.  

خوێنه‌ری ئازیز...
هیوای به‌سه‌ربردنی کاتێکی سوودمه‌ند و چێژبه‌خشت 
وورده‌ک��اری  نێو  رۆبچیته‌  هێدی  هێدی  تا  ده‌خ���وازم،  بۆ 
به‌خستنه‌ڕووی  ئومێده‌وارم  ئه‌وه‌ی  وێڕای  بابه‌ته‌کانه‌وه‌، 
په‌رتووکه‌وه‌  ئ��ه‌م  دووت��وێ��ی  له‌  توانیبێتم  گۆشه‌نیگاکانم 
وهه‌روه‌ها  کردبێت  کۆمه‌ڵه‌که‌م  به‌  بچووکم  خزمه‌تێکی 
ئاواته‌خوازم تێڕوانینه‌کانم؛ ببێته‌ پردێکی پته‌وی به‌هێزکردنی 
نزیکبونه‌وه‌ی دیدگاکان بۆ هێنانه‌کایه‌وه‌ی پلان و پرۆژه‌ی 

نوێ له‌پێناو خزمه‌تی مرۆڤه‌کاندا به‌گشتی.  
ده‌وڵه‌مه‌ندم  ڕه‌خنه‌کانت  دیدو  و  سه‌رنج  به‌‌  داواک��ارم 
په‌رتووکه‌ی  ب��ه‌م  ب��ه‌وه‌ی  بوونم  دڵخۆش  وێ��ڕای  بکه‌یت، 
به‌  خزمه‌تێک  توانیبێتم  چاپکراوم  کتێبی   )14( ده‌بێته‌  که‌ 
بێت  یارمه‌تیده‌ر  کاتدا  هه‌مان  له‌  بکه‌م.  داهاتوو  نه‌وه‌کانی 
رێزو  له‌گه‌ڵ  ک���وردی،  کتێبخانه‌ی  ده‌وڵه‌مه‌ندکردنی  بۆ 
دیدگا  ب��ۆ  یه‌کترقبوڵکردنمان  ه��ی��وای  و  خۆشه‌ویستی 
هه‌موو  له‌  کتێب  روانگه‌یه‌ی  ل��ه‌و  یه‌کتری،  جیاوازه‌کانی 
هاوڕێیه‌کی  یارمه‌تیده‌رو  ده‌توانێت  قۆناغێکدا  و  س��ات 
گرنگ  رۆڵێکی  ده‌توانێت  که‌  بۆمان‌  بێت  به‌رژه‌وه‌ندی  بێ 
له‌ ڕووی  بونیادنانمان  و  زیاتر‌ رۆشنبیربوون  له‌  بگێڕێت 

زانیارییه‌وه‌.  



12
کنێر عەبدوڵڵا

ماوه‌ته‌وه‌ سوپاسی به‌ڕێز )د. سه‌ڵاح محمد عه‌زیز( بکه‌م 
بۆ گفتۆگۆ و راوێژی به‌مه‌به‌ستی نوسینه‌وه‌ی پێشه‌کی و 
کوردستانی  سوپاسی  هه‌روه‌ها  ووتاره‌کان.  پۆلێنکردنی 
نوێ و به‌ڕێز )ستران عه‌بدوڵڵا( ده‌که‌م بۆ هاوکاریکردنی له‌ 
چاپکردنی ئه‌م په‌رتووکه‌دا‌. وێڕای سوپاسم بۆ  خێزانه‌که‌م.

له‌گه‌ڵ رێزو خۆشه‌ویستیم ....

کنێر عه‌بدوڵا
2018/11/24

Kner_abdullah@yahoo.com

ڕۆژی خۆشه‌ویستی
چیرۆک و مێژووی

 
ساڵانه‌ له‌ سه‌رتاسه‌ری جیهاندا ڕۆژی خۆشه‌ویستی به‌ 
شێواز و ڕێگه‌ی جۆربه‌جۆر یاد ده‌کرێته‌وه‌ و مه‌راسیمی 
له‌  و  ناوچه‌  به‌پێی  ئه‌گه‌رچی  ده‌کرێت؛  ساز  بۆ  جیاوازی 
و  ڕۆژهه‌ڵاتی  کۆمه‌ڵی  له‌  به‌تایبه‌تی  جیاوازه‌کاندا،  وڵاته‌ 
و  دید  بابه‌ته‌  به‌م  سه‌باره‌ت  کوردستاندا،  له‌  به‌تایبه‌تتر 
تێڕوانینی جیاواز له‌ ئارادا ده‌بێت و بۆچوون و لێکدانه‌وه‌ی 

جیاوازیش ده‌کرێت.
ڕۆژی خۆشه‌ویستی بۆ؟

خۆشه‌ویستی،  ڕۆژی  ساڵێك،  شوباتیھ ه‌م��وو  14/ی 
که‌  بۆنه‌یه‌که‌  عاشقان،  ڕۆژی  یاخود  ڤالانتاین،  ڕۆژی  یان 
خۆشه‌ویسته‌کان  یان  عاشقان،  جیهاندا  سه‌رتاسه‌ری  له‌ 
ی��ادی  و  ده‌رده‌ب����ڕن  یه‌کتری  ب��ۆ  خ��ۆی��ان  خۆشه‌ویستیی 

ده‌که‌نه‌وه‌ و ئاهه‌نگی بۆ ساز ده‌که‌ن.
جۆربه‌جۆری  ڕێگه‌ی  له‌  خۆشه‌ویستان  ڕۆژه‌دا  له‌م 
یان  س���وور،  گوڵی  لقێک  ن��اردن��ی  نامه‌گۆڕینه‌وه‌،  وه‌ک 
پیرۆزبایی،  كارتی  چوكلێت،  ب��چ��ووك،  گوڵێكی  ده‌سته‌ 
چه‌ند  ه��ه‌س��ت،  وش��ه ‌و  ئ��اڵ��وگ��ۆڕی  دڵ����داری،  نامه‌یه‌كی 
شیرینییه‌وه،‌  جۆره‌کانی  و  دڵ��داری  هۆنراوه‌یه‌کی  دێ��ڕه‌ 
ده‌که‌ن  یه‌کتری  بۆ  خۆیان  له ‌خۆشه‌ویستیی  گوزارشت 
سۆزدارییان  نه‌ستی   و  هه‌ست  ده‌رخستنی  هه‌وڵی  و 
ده‌ده‌ن و، به‌ هۆیه‌وه‌ دیاری ده‌ده‌نه‌ یه‌کتری و هه‌ر به‌و 

بۆ  به‌ڵێنێك  وه‌ك  ده‌پۆشن،  سوور  جلوبه‌رگی  بۆنه‌یه‌وه‌ 
ڕه‌نگه‌كانی  نێوانیاندا.  له‌  خۆشه‌ویستی  دووپاتكردنه‌وه‌ی 
ئه‌و ڕۆژه‌ تایبه‌تن و، به‌زۆری له‌ ڕه‌نگی سوور، هه‌روه‌ها 

سپی و په‌مه‌ییدا خۆی ده‌بینێته‌وه.

چه‌مکی خۆشه‌ویستی چییه‌؟
خۆشه‌ویستی، وه‌ک هه‌ر چه‌مکێکی تری زانستی، له ‌یه‌ک 
پێناسه‌دا کورت ناکرێته‌وه‌؛ ئه‌وه‌یش به‌ هۆی فره‌ڕه‌هه‌ندی و 
فره‌تێڕوانینی بواره‌ جیاجیاکانه‌وه‌. به‌ڵام به‌ مانا فراوانه‌که‌ی، 
پۆلێنکردنی  به‌پێی  و  ده‌به‌خشێ  ماناگه‌لێک  خۆشه‌ویستی 
جۆری په‌یوه‌ندییه‌که‌، جیاوازی به‌خۆوه‌ ده‌بینێ که‌ ده‌شێت 
جۆری خۆشه‌ویستییه‌که‌ خۆشه‌ویستی مرۆڤ بێت بۆ گه‌ل، 
زیاتر،  یان  خزمایه‌تی،  یه‌که‌کانی  پله‌  یان  وڵات  نیشتمان، 

یاخود بۆ هاوڕێ، خۆشه‌ویست و هاوسه‌ر و ...بێت.
به‌ دیوێکی تردا بناغه‌ی هه‌موو په‌یوه‌ندییه‌کی مرۆیی، هه‌موو 
تازه‌گه‌ری و بوونێک، هه‌موو داهێنان و گه‌شه‌کردنه‌کان، له‌ 
بنه‌ڕه‌تدا ڕه‌گوڕیشه‌ی بۆ چه‌مکی خۆشه‌ویستی ده‌گه‌ڕێته‌وه‌.

ڤاله‌نتين کێیه‌؟
ڤاله‌نتين ئه‌و قه‌شه‌یه‌یه‌ که‌ له‌ ڕۆژانی حوکمی ئیمپراتۆڕی 
یۆنانی، کلاودیۆسی دووه‌م، له‌ کۆتایییه‌کانی سه‌ده‌ی سێیه‌می 
میلادیدا ژیانی به‌سه‌ر ده‌برد. له‌ فبرایه‌ری 270م له‌ سێداره 
‌درا. هۆکاری له‌سێداره‌دانی، ده‌گه‌ڕێته‌وه‌ بۆ سه‌رپێچیکردنی 
له‌ بڕیاره‌کانی ئیمپراتۆر، که‌ له‌به‌ر هۆکارێک بانگه‌شه‌ی بۆ 
ڕه‌تکردنه‌وه‌ی هه‌موو ماره‌کردنێکی کچان و کوڕان ده‌کرد، 

ڕێزێک  وه‌ک  نهێنی،  شێوه‌یه‌کی  به‌  قه‌شه‌  ڤاله‌نتینی  ب��ه‌ڵام 
بۆ خۆشه‌ویستان و عاشقان ئه‌نجامی ده‌دا، تا ئه‌و کاته‌ی 

نهێنییه‌که‌ی ئاشکرا بوو و ئیدی لێپێچینه‌وه‌ی لێ کرا.

ڤالانتاین وه‌ک جه‌ژنێکی ڕۆژاوایی:
ئه‌گه‌رچی ڤالانتاین جه‌ژنێكی ڕۆژاوایییه‌، به‌ڵام له‌ زۆربه‌ی 
یاد  جۆربه‌جۆر  شێوازی  به‌  ڕۆژه‌دا  ل��ه‌و  جیهان  وڵاتانی 
ده‌کرێته‌وه‌ و، له هه‌مان کاتدا له‌‌ هه‌ندێك وڵات یان ناوچه‌ی 

تردا به ‌هۆكاری‌ جیاجیا، یادی‌ ئه‌و ڕۆژه‌ ناكرێته‌وه‌.
له‌ کوردستاندا دید و تێڕوانینی جیا ده‌خرێنه ‌ڕوو، به‌تایبه‌ت 
له ‌لایه‌ن که‌سانی ئایینیی و حزبه‌ ئیسلامییه‌ سیاسییه‌کانه‌وه 
‌و، له‌سه‌ر ئه‌و ڕۆژه‌ قسه‌ی‌ جیاوازی خۆیان هه‌یه. هه‌ندێک 
باوه‌ڕیان وایه‌ که‌ ئه‌و بۆنه‌یه‌ هیچ په‌یوه‌ندییه‌کی به‌ که‌لتووری 
پێویست و گرنگ  یادکردنه‌وه‌ی هیچ  نییه ‌و  کوردستانه‌وه‌ 
ئه‌و  به‌وه‌ی  ده‌به‌ستنه‌وه‌  هۆکاره‌کانی  به‌شێکی  ئیدی  نییه‌؛ 
بۆنه‌یه‌ په‌یوه‌ندیدار و هه‌ڵقووڵاوی کۆمه‌ڵی ڕۆژاوایه‌، به‌شێکی 
تریش هۆکاره‌کان ده‌به‌ستنه‌وه‌ به‌وه‌ی کە گرێدراوی ئایینی 
مه‌سیحه‌ و هیچ په‌یوه‌ندییه‌کی به کۆمه‌ڵی کوردییه‌وه‌ نییه‌.‌ 
له‌ ڕاپرسییه‌کی تایبه‌ت به‌ ‌وڵاتانی ئیسلامیدا، ڤالانتاین وه‌ك 
و  جه‌ژنگرتن  ته‌نانه‌ت  و،  هه‌ژمار  دێته‌  قه‌ده‌غه‌  جه‌ژنێكی 

سازدانی بۆنه‌ له‌و ڕۆژه‌دا به‌ دژی یاسا داده‌نرێ‌.
به‌  په‌یوه‌ندیدار  شتێكی  هه‌ر  فرۆشتنی  عه‌ره‌بستان،  له‌ 
ئه‌و  مه‌زهه‌بیی  پۆلیسی  و  قه‌ده‌غه‌یه‌  ڕۆژه‌دا  له‌و  ڤالانتاین 
وڵاتانه‌یش ڕێگری له‌  فرۆشتنی هه‌ر دیارییه‌كی ئه‌وینداریی 

وه‌ك گوڵی سوور و هه‌ر شتێکی تر، ده‌که‌ن. هه‌روه‌ها‌ له‌ 
هه‌ندێ شوێندا سازدانی ئاهه‌نگ به‌و بۆنه‌یه‌وه‌ به‌ هۆکاری 
شارێكی‌  به‌رپرسانی‌  نموونه‌  بۆ  ده‌کرێت،  قه‌ده‌غه‌  جیاواز 
قیرقیزستان بڕیاریان دا سازکردنی ئاهه‌نگ به ‌بۆنه‌ی‌ ڕۆژی‌ 
خۆشه‌ویستییه‌وه‌ له‌ناو قوتابخانه‌كانی‌ ئه‌و شاره‌دا قه‌ده‌غه‌ 
له‌  پارێزگاریكردن  بۆ  گه‌ڕانده‌وه‌  هۆكاره‌كه‌یان  و،  بكرێت 

پاراستنی ڕه‌وشتی‌ منداڵه‌كان.

ڤالانتاین له‌ چییه‌وه‌ سه‌رچاوه‌ی گرتووه‌؟
ئه‌و  به ‌ڤالانتاین و سه‌رچاوه‌ی سه‌رهه‌ڵدانی  سه‌باره‌ت 
ڕۆژه، چه‌ندین بۆچوونی جیاواز هه‌یه‌‌. یه‌كێك له‌ بۆچوو‌نه‌كان 
ئه‌وه‌یه‌ پاش بڵاوبوونه‌وه‌ی مه‌سیحییه‌ت و هاتنی ڕۆمانه‌كان 
ئاهه‌نگگێڕان  له‌سه‌ر  ئایینی مه‌سیحیه‌ت، ڕۆمانه‌كان  ناو  بۆ 
بوون‌،  ب��ه‌رده‌وام  خۆشه‌ویستی«یه‌وه  »جه‌ژنی  بۆنه‌ی  به‌ 
)خۆشه‌ویستی  خۆیان  بتپه‌رستییه‌كه‌ی  چه‌مكه‌  له‌  ب��ه‌ڵام 
ئیلاهی(، گواستیانه‌وه ‌بۆ چه‌مكێكی تر و، به‌ گه‌واهیده‌رانی 

خۆشه‌ویستی گوزارشتیان لێ ده‌كرد.
»ئیمپراتۆریی  س��ه‌رده‌م��ی‌  و  زایینی  سێی  س��ه‌ده‌ی  له‌ 
ڕۆم«دا، سه‌ركرده‌یه‌ك هه‌بوو به ‌ناوی »كلاودیۆسی دووه‌م« 
که‌ حوكمڕانیی ڕۆمانییه‌كانی ده‌كرد و به‌ هۆی سه‌رقاڵبوونی 
بۆ  قه‌ده‌غه ‌ك��رد،  سه‌ربازه‌كانی  له‌  ژنهێنانی  جه‌نگه‌وه‌،  به‌ 
ئه‌وه‌ی به‌شداریی جه‌نگه‌كان بكه‌ن و به‌ژنهێنانه‌وه‌ سه‌رقاڵ 
بڕیاره‌كه‌ی  ڕووب��ه‌ڕووی  قه‌شه،‌  »ڤاله‌نتین«ی  به‌ڵام  نه‌بن، 
ئیمپراتۆر بوه‌وه‌ و، ژێربه‌ژێر و به‌نهێنی گرێبه‌ستی ژنهێنانی 

بۆ سه‌ربازه‌كان ئه‌نجام ده‌دا.

ئه‌م قه‌شه‌یه‌ به‌وه‌ ناسرا بوو كه‌ گوڵی ده‌كرده‌ دیاری بۆ 
هه‌موو خۆشه‌ویسته‌كان، به‌تایبه‌تی ئه‌وانه‌ی ماره‌كراون. ئه‌م 
كاره‌ی دژی ڕۆمانییه‌كان ئه‌نجام ده‌دا، كه‌ له‌و سه‌رده‌مه‌دا 
ماره‌كردن به‌ شه‌رعییه‌تی مه‌سیح له‌ ئیتاڵیا قه‌ده‌غه‌كراو بوو؛ 
له‌به‌ر ئه‌وه‌ی  ئایینی مه‌سیحی په‌یڕه‌و نه‌ده‌كرا. هه‌رچه‌نده‌ 
ڤا‌له‌نتین له‌ لای پاشای كلاودیۆسی دووه‌م كه‌سایه‌تییه‌كی 
به‌هێز و په‌سه‌ند بوو، به‌ڵام كاتێك كلاودیۆس به‌و مه‌سه‌له‌یه‌ی 

زانی، بڕیاری زیندانیكردنی ڤا‌له‌نتینی ده‌ركرد.
بوو.  زیندانیانه‌‌كه‌  كچی  عاشقی  زینداندا  له‌ناو  ڤا‌له‌نتین 
نامه‌ی  ڤا‌له‌نتین  هاتووه‌،  له ‌ئه‌فسانه‌كاندا  كه‌  جۆره‌ی  به‌و 
ب��ۆ ئ��ه‌و كچه‌ ده‌ن���ارد و ل��ه‌س��ه‌ری ده‌ن��ووس��ی »ل��ه‌ لای��ه‌ن 
ڤاله‌نتین، بووه‌ هۆی ئه‌وه‌ی  ڤا‌له‌نتینی تۆوه«‌. ئه‌و كاره‌ی 
كه‌ پاشا ڕقی لێ هه‌ڵبستێ و بڕیار بدات له‌ سێداره‌ی بدا 
و، له‌ ئاكامدا قه‌شه‌ به‌ تاوانی له‌یه‌كماره‌كردنی ئه‌و عاشقانه‌ 
به‌پێچه‌وانه‌ی یاساكانی كلاودیۆسی دووه‌مه‌وه‌، له‌ ‌2-14-
269 له‌ سێداره‌ درا. به‌ڵام له ‌پاش بڵاوبوونه‌وه‌ی ئایینی 
مه‌سیحی و له‌ دوای مردنی ڤا‌له‌نتین به‌ 200 ساڵ، قه‌شه‌ 
ببێته‌  ساڵێك  هه‌موو  14ی شوباتی  دا  بڕیاری  گێلاسیس 
ڕۆژی خۆشه‌ویستیی جیهانی، كه‌ به‌ ناوی »ڤا‌له‌نتین«ه‌وه‌، 
ناو نرا ‌»جه‌ژنی خۆشه‌ویستی«، یان »جه‌ژنی عاشقان«، 

كه ‌بانگه‌وازی بۆ خۆشه‌ویستی و ئاشتی ده‌كرد.
هه‌ر بۆیه،‌ وه‌ك شه‌هیدی ڕێگه‌ی عه‌شقی ده‌ناسن و، له‌و 
و خۆشه‌ویستی  عه‌شق  هێمایه‌كی  وه‌ك  ڤا‌له‌نتین  ڕۆژه‌وه‌ 

فێبرایه‌ر  14ی  ڕۆژی  له‌  ساڵێ  هه‌موو  و  ده‌كرێ  پێناسه‌ 
عاشقان به‌و بۆنه‌یه‌وه‌ پیرۆزبایی له‌یه‌کتر ده‌که‌ن.

مه‌به‌ستی  ب��ه‌  ڕۆم����ا،  ل��ه  زای��ی��ن��ی  350ی  ل��ه ‌س��اڵ��ی 
له‌و  ی��ادك��ردن��ه‌وه‌ی،  و  »ڤاله‌نتین«  ن��اوی  ب��ه‌رزڕاگ��رت��ن��ی 
دواتر  كرا.  كه‌نیسه‌یه‌ك دروست  تێیدا كوژرا  كه‌  شوێنه‌ی 
و  دیارده‌یه ‌وه‌ستانه‌وه‌  به‌م  دژ  مه‌سیحی  ئایینیی  پیاوانی 
به‌ شێوێنه‌ری ڕه‌وشتی كچان و كوڕانی لاویان له‌ قه‌ڵه‌م دا 
و، له‌ناو خودی ئیتاڵیادا كه‌ پێی به‌ناوبانگ بوو، ئه‌م جه‌ژنه‌ 
زایینیدا  19(ی  )18و  له ‌سه‌ده‌ی  به‌ڵام  هه‌ڵوه‌شێنرایه‌وه‌؛ 

دووباره زیندوو كرایه‌وه‌.
ئه‌م دیارده‌یه‌ ته‌نیا وڵاتانی ڕۆژاوای نه‌گرته‌وه‌، به‌ڵكوو 
ته‌شه‌نه‌ی سه‌ند و خۆی هاوێشته ‌نێو وڵاتانی ئیسلامییه‌وه 
‌و، كچان و كوڕانی موسڵمانیش ده‌ستیان به‌ جێبه‌جێكردنی 
بۆنه‌ی  به‌  و،  كرد  ئ��ه‌وان  دروشمه‌كانی  و  نه‌ریت  و  داب 
جه‌ژن و یاده‌كانی ئه‌وانه‌وه‌ ئاهه‌نگ و خۆشییان ده‌رده‌بڕی.
كلاودیۆس هه‌ندێك باوه‌ڕی سه‌یری هه‌بوو، بۆ نموونه‌ 
پێی وابوو ‌ئه‌و سه‌ربازانه‌ی كه‌ سه‌ڵتن، باشتر و به‌هێزترن 
له‌و سه‌ربازانه‌ی كه‌ ژن و منداڵیان هه‌یه‌؛ بۆیه‌ بڕیارێكی دا 
و گوتی: »سه‌ربازانی ئیمپڕاتۆری ڕۆم، نابێ ژن بخوازن 
و ده‌بێ سه‌ڵت و ڕه‌به‌ن بن.« كلاودیۆس هه‌ر بڕیارێك كه‌ 
جێبه‌جێ  ده‌بوایه‌  و  نه‌ده‌بۆ‌وه‌  پاشگه‌ز  لێی  ده‌ك��رد  ده‌ری 
بكرێت، بۆیه‌ كه‌س نه‌یده‌وێرا یارمه‌تیی ئه‌و سه‌ربازانه‌ بدات 

كه‌ ده‌یانویست ژن بخوازن.

چیرۆكی جه‌ژنی خۆشه‌ویستی: 
جه‌ژنی خۆشه‌ویستی، به ‌یه‌كێك له‌ جه‌ژنه‌كانی ڕۆمانه‌ 
بتپه‌رسته‌كان داده‌نرێت و زیاد له‌ )17( سه‌ده‌ له‌مه‌و پێش، 
لای ڕۆمانه‌كان بتپه‌رستی باو بووه ‌و، ئه‌و جه‌ژنه‌ گوزارشت 
بووه ‌له‌ چه‌مكی بتپه‌رستیی ڕۆمانییه‌كان بۆ خۆشه‌ویستیی 

خودایی.
خورافیاتی  ئه‌فسانه ‌و  چه‌ندین  بۆنه ‌بتپه‌رستییه،‌  ئه‌م 
میراتگره ‌گاوره‌كانیش  و  ڕۆمانه‌كان  كه ‌لای  له‌پشته‌وه‌یه‌ 
وا  باوه‌ڕیان  که‌  ڕۆمانه‌كان  له‌وانه‌،  بووه‌.  ب��ه‌رده‌وام  هه‌ر 
بووه‌‌ »ڕۆملیۆس«ی دامه‌زرێنه‌ری شاری »ڕۆما« ڕۆژێك 
و  هێز  ئه‌مه‌یش  و  داوه‌ت���ێ  شیری  گورگێك  ڕۆژان  ل��ه‌ 
بیرتیژیی پێ به‌خشیوه‌؛ ئیدی له‌و ڕۆژه‌ به‌دواوه‌ ڕۆمانه‌كان 
شوباتی  مانگی  ناوه‌ڕاستی  ڕووداوه‌وه ‌له‌  ئه‌و  هۆی  به‌ 

هه‌موو ساڵێكدا ئاهه‌نگیان گێڕاوه‌.

جه‌ژنی خۆشه‌ویستی چییه‌؟
خه‌سڵه‌تێکی  ڕۆژه‌  ئ��ه‌م  ن��اوه‌ڕاس��ت��ه‌وه‌  له ‌سه‌ده‌کانی 
ئینگلیزی،  ئه‌دیبی  گ��ه‌وره‌  به‌خشراوه ‌و،  پێ  ڕۆمانسیی 
له‌  نووسیوه‌.  بۆنه‌یه‌  ئه‌م  بۆ  هۆنراوه‌ی  چۆسه‌ر،  جێڤری 
له‌ بریتانیا کارتی جه‌ژنی خۆشه‌ویستی  سه‌ده‌ی نۆزده‌‌وه‌ 
ده‌رک���ه‌وت���ووه‌ و ج��ێ��ی ن��ام��ه‌ی گ��رت��ۆ‌ت��ه‌وه‌ و، ب���ووه‌ به 
1847دا  ساڵی  له‌  ڕۆژه‌دا.  له‌و  سه‌رده‌مه‌  ئه‌و  ‌مۆدێلێکی 
کارتی  جار  یه‌که‌م  بۆ  هاوڵاند«،  »ئه‌ستر  به ‌ناوی  ژنێک 



21
گۆشه‌ نیگاکانم 

له ‌ویلایه‌تی  و  خۆی  له ‌ماڵه‌که‌ی  خۆشه‌ویستیی  جه‌ژنی 
لاساییی  که‌  ک��ردووه،‌  دروس��ت  ئه‌مریکا  ماساچووسێت/ 
کارته‌ ئینگلیزییه‌کانی کردبۆوه ‌و، ده‌ستی کرد به ‌فرۆشتنی. 
له‌و کاته‌وه‌ ئیتر کارتی جه‌ژنی ڤالانتاین که‌وته‌ بازاڕه‌وه ‌و 
ده‌فرۆشرێت‌ و، بوو به‌ بازرگانییه‌کی پڕقازانج وه‌ک کارتی 

جه‌ژنه‌کانی تر.
ساڵانه‌ له ‌هه‌موو دنیادا یه‌ک بلیۆن کارتی پیرۆزباییی ئه‌و 
جه‌ژنه‌ ده‌فرۆشرێت‌ و، به‌مه‌، دوای کارتی جه‌ژنی سه‌ری 
پیاوان  لێکۆڵینه‌وه‌کان،  به‌پێی  دێت.  دووه‌م  به ‌پله‌ی  ساڵ 
باشووری  لە  ده‌ک��ڕن.  کارتانه‌  ئه‌و  ژن��ان  ئه‌وه‌نده‌ی  دوو 
كوردستان، وێڕای تێڕوانینی جیاواز سه‌باره‌ت ئه‌م بۆنه‌یه‌، 
بەتایبەت  و  لەناو خەڵکدا  ئەم ڕۆژە  ماوەی چەند ساڵێكە 
لەناو گەنجاندا گرنگیی پێ دەدرێت ‌و چالاكیی جۆراوجۆری 

بۆ ڕێك دەخرێت.

بیروباوه‌ڕه‌کان ده‌رباره‌ی جه‌ژنی خۆشه‌ویستی:
بیروباوه‌ڕه‌کان له‌باره‌ی ئه‌م بۆنه‌یه‌وه‌، تێڕوانینی جۆراوجۆر 
له‌خۆ ده‌گرێت. بۆ نموونه‌، یه‌کێک له‌و بیروباوه‌ڕانه‌ی هه‌بووه‌، 
ته‌مه‌نی  ده‌گه‌یشتنه‌  کچانه‌ی  ئه‌و  جه‌ژنه‌دا  ئه‌و  م��اوه‌ی  له‌ 
ده‌نووسرا  بچووکدا  کاغه‌زێکی  له‌ناو  ناویان  هاوسه‌رگیری، 
گه‌نجانه‌ی  ئه‌و  پاشان  دیاریکراوه‌وه‌،  شوێنێکی  ده‌خرایه‌  و 
یه‌که‌یان  ئ��اره‌زووی هاوسه‌رگیریان ده‌کرد، ده‌هاتن و هه‌ر 
خزمه‌تی  له‌  دوای��ی��دا  له‌  ئ��ه‌وه‌ی  بۆ  ده‌رده‌ه��ێ��ن��ا،  کاغه‌زێکی 

یه‌که‌یان  ماوه‌ی ساڵێک هه‌ر  بۆ  بوایه‌.  ن��اوه‌دا  ئه‌و  خاوه‌نی 
یه‌کتریان ده‌ناسی و له‌ کۆتاییدا هاو‌سه‌رگیرییان ده‌کرد. به‌ڵام 
له‌و ڕوانگه‌یه‌ی ده‌بێته‌  که‌نیسه‌ ئه‌و نه‌ریته‌ی ڕه‌ت کرده‌وه‌؛ 

هۆی تێکدانی ئاکاری کچان و کوڕان.
ئه‌م بیروباوه‌ڕه‌ له‌ وڵاتی ئیتاڵیادا ناوبانگی هه‌بوو‌ و له‌وێش 
سه‌ری هه‌ڵدا. هه‌ندێک له‌ دید و تێڕوانینه‌کان وا باس ده‌که‌ن 
ئاهه‌نگیان  زایینییه‌وه‌  پ��ازده‌ی  س��ه‌ده‌ی  له‌  ئینگلیزه‌کان  که‌ 
ن��ۆزده‌دا هه‌ندێ له‌ وڵاتانی  ده‌گێڕا و،‌ له‌ سه‌ده‌ی هه‌ژده ‌و 
ڕۆژاوا ده‌ستیان به‌ ئاهه‌نگگێڕان کرد. پاش ئه‌وه‌ له‌ هه‌ندێ 
»کتێبی  ناوی  به‌  بچووکدا  کتێبی  شێوه‌ی‌  له‌  کتێبخانه‌کاندا 
ڤاله‌نتین« بڵاو بووه‌وه‌‌، که‌ هۆنراوه‌ی ڕۆمانسی و پێشنیاری 
ده‌رباره‌ی چۆنێتیی نووسینی نامه‌ی ڕۆمانسی و سۆزداری و 
ئه‌وینی له‌خۆ ده‌گرت، بۆ ئه‌و که‌سانه‌ی که‌ ده‌یانویست کارتی 

پیرۆزبایی و خۆشه‌ویستی بۆ خۆشه‌ویسته‌کانیان بنێرن.

 په‌یوه‌ندیی خۆشه‌ویستی له‌ کوردستاندا:
ن��ێ��وان دوو ڕه‌گ���ه‌زی  پ��ه‌ی��وه‌ن��دی��ی خ��ۆش��ه‌وی��س��ت��ی��ی 
له‌ دۆخێکی  له‌ باشووری کوردستاندا  ئه‌گه‌رچی  جیاواز 
کاتدا  هه‌مان  له‌  به‌ڵام  قه‌یراندایه‌،  له‌  بگره‌  و  ته‌مومژاوی 
به‌  ده‌کرێت.  ئاستدا  له‌  جیاوازی  تێڕوانینی  و  لێکدانه‌وه‌ 
جۆرێک که‌ له‌ کۆمه‌ڵی کوردیدا په‌یوه‌ندیی خۆشه‌ویستی، 
و  خێزان  لای��ه‌ن  له‌  که‌  که‌لتوورێک  نه‌بووه‌ته‌  ته‌نیا  نه‌ک 
به‌دیدێکی  کاتدا  هه‌مان  له‌  و  بکرێت  په‌سه‌ند  تاکه‌کانه‌وه‌ 

مرۆڤدۆستانه‌وه‌ سه‌یر بکرێت و مامه‌ڵه‌ی له‌گه‌ڵدا بکرێت، 
ئه‌نجام  مرۆڤه‌کاندا  نێوان  له‌  گه‌ر  شێوه‌یه‌که  به‌  به‌ڵکوو 
به‌  بێت  گه‌یشتن  به‌  ته‌نیا  کۆتایییه‌که‌ی  ده‌بێت  بدرێت، 
کۆتایی ‌بێت.  هاوسه‌رگیریدا  سه‌قفی  له‌ژێر  و  یه‌کتری 
چونکه‌ ده‌ره‌نجام گه‌ر هاوسه‌رگیری نه‌که‌ن، ئه‌وا شکست 
بێمتمانه‌یی و کاره‌ساتی جۆربه‌جۆری لێ  بێئومیدی و  و 
ته‌نیا  هۆکارگه‌لێکه‌وه‌  به ‌هۆی  جار  زۆر  که‌  ده‌که‌وێته‌وه‌ 
ده‌دات��ه‌وه‌.  په‌یوه‌ندییه‌  ئه‌و  زیانی  گه‌وره ‌و  باجی  کچه‌که‌ 
په‌یوه‌ندیی  له‌  تێگه‌یشتن  که‌  ڕوانگه‌یه‌وه‌یه‌  له‌و  ئه‌وه‌یش 
نزیکبوونه‌وه‌  ب��ۆ  نییه‌  پ��رۆس��ه‌ی��ه‌ک  ڕه‌گ���ه‌ز  دوو  ن��ێ��وان 
که‌  یه‌کتری  ل��ه‌  مرۆڤه‌که‌  دوو  تێگه‌یشتنی  و  ناسین  و 
و  بێت  ئه‌گه‌رێک  ب��ه ‌یه‌کتری  گه‌یشتنیان  کۆتاییدا،  ل��ه‌ 
ببنه‌  دواجار  ئه‌وه‌ی  بێ  و  تر  ئه‌گه‌رێکی  پێچه‌وانه‌که‌یشی 
تردا زۆر جار  دیوێکی  به‌  له‌وه‌ی  یه‌کتری؛ جگه‌  دوژمنی 
ئه‌وه‌نده‌ی له‌ ڕوانگه‌ی ئه‌قڵییه‌تێکی پیاوسالارییه‌وه‌ سه‌یری 
به‌یه‌کگه‌یشتنه‌  لێی  ئامانج  که‌  ده‌کرێت  په‌یوه‌ندییانه‌  ئه‌و 
سێکسییه‌کان  په‌یوه‌ندییه  به‌تاڵکردنه‌وه‌ی  و  تێربوون  بۆ 
ئه‌وه‌نده‌  مێیینه‌بوونه‌وه‌،  دیدێکی  له‌  کچان  سه‌یرکردنی  و 
سه‌یری ئه‌و په‌یوه‌ندی و پرۆسه‌یه‌ ناکرێت وه‌ک جۆرێک 
له‌ په‌یوه‌ندیی مرۆیی و خۆشه‌ویستیی ڕاسته‌قینه‌ که‌ وه‌ک 

دوو مرۆڤ ده‌بنه‌ ته‌واوکه‌ری یه‌کتری.

هه‌ڵبژاردنانه،‌  ج��ۆره‌  ئ��ه‌و  ه��ه‌م��وو  ده‌ره‌ن��ج��ام��ی  بۆیه‌ 
ده‌که‌وێته‌وه‌.  لێ  جۆربه‌جۆری   ئاسه‌واری  و  کاریگه‌ری 
هه‌ندێک له‌ کوڕان و کچان به‌شاراوه‌یی و دزیی که‌سوکار و 
ده‌وروبه‌ره‌وه‌‌ په‌یوه‌ندیی خۆشه‌ویستی ده‌به‌ستن. هه‌ندێکی 
په‌یوه‌ندییه‌که‌یان  ناتوانن  بشیانه‌وێ،  گه‌ر  و،  ده‌ترسن  تر 
ب��ه‌ پ��رۆس��ه‌ی خ��ۆش��ه‌وی��س��ت��ی��دا ب����ڕوات و ئ��ه‌م��ه‌ وێ���ڕای 
ببه‌ستن  په‌یوه‌ندی  به‌ئاشکرا  ئ��ه‌وان��ه‌ی  که‌مینه‌ن  ئ��ه‌وه‌ی 
ئه‌و  زانینی  ج��ار  زۆر  چونکه‌  بیزانن.  ده‌وروب��ه‌ری��ش  و 
په‌یوه‌ندییه‌، له‌ لایه‌ن که‌سوکاره‌کانه‌وه‌ و به‌تایبه‌ت له‌لایه‌ن 
دێت‌.  کۆتایی  ناخۆش  ئاقاری  به‌  کچه‌که‌وه  که‌سوکاری 
ئه‌وه‌یش هه‌ندێ جار به‌ کوشتنی کچه‌که،‌ یان هه‌ردووکیان 
کۆتایی دێت، یان ده‌بێته‌ هۆی به‌زۆر به‌شوودانی کچه‌که‌ به‌ 
که‌سێکی تر یاخود ڕه‌زامه‌ندنه‌بوون به‌و کوڕه‌ی په‌یوه‌ندیی 

له‌گه‌ڵیدا هه‌بووه‌ و هتد.
جیاوازانه،  هه‌ڵوێسته‌  و  لێکدانه‌وه‌  ئه‌و  هه‌موو  وێ��ڕای 
به‌  گ��ه‌ر  م��رۆڤ��ه‌ک��ان��دا،  ن��ێ��وان  ل��ه‌  خۆشه‌ویستی  ب��وون��ی 
ئاقاری هاوسه‌رگیری یان پێچه‌وانه‌که‌یه‌وه‌ بڕوات، گرنگی 
و ک��اری��گ��ه‌ری��ی خ��ۆی ه��ه‌ی��ه‌؛ ئ��ه‌گ��ه‌رچ��ی چ��ان��دن��ی ت��ۆوی 
و  هه‌ست  به‌  ک��ارک��ردن  و  تێگه‌یشتن  ی��ان  خۆشه‌ویستی، 
سۆز و  ڕه‌فتاری خۆشه‌ویستی، په‌یوه‌ست و په‌یوه‌ندیداره‌‌ 
ت��ه‌واوک��ه‌ر و  درێ��ژخ��ای��ه‌ن و  پ��رۆس��ه‌ و سیسته‌مێکی  ب��ه‌ 
به‌رده‌وامی په‌روه‌رده‌یییه‌وه،‌ که‌ هه‌ر له‌ قۆناغه‌کانی ته‌مه‌نی 
منداڵییه‌وه‌ فێر ده‌کرێن و کاری پێ ده‌کرێت و، له ‌هه‌مان 

که‌لتوور  ده‌بێته‌  و،  ده‌بێت  ڕه‌نگدانه‌وه‌ی  ژیانیدا  له‌  کاتدا 
و، له‌ ژیان و ڕه‌فتاری مرۆڤه‌کاندا ڕه‌نگدانه‌وه‌ی ده‌بێت و 

کاری پێ ده‌کرێت.
دوو  نێوان  له‌  خۆشه‌ویستی  به‌های  و  گرنگی  بۆیه‌ 
هه‌ر  که‌  ده‌بێت  به‌رده‌وامیی‌  و  به‌رجه‌سته  له‌وه‌دا  مرۆڤدا، 
هه‌ن،  که‌  خۆیان  وه‌ک  بکه‌ن  یه‌کتری  قبووڵی  یه‌که‌یان 
ده‌یه‌وێت،  ئ��ه‌وی دی  یان  خ��ۆی،  ته‌نیا  ئ��ه‌وه‌ی  نه‌ک وه‌ک 
به ‌شێویه‌ک که‌ هیچ که‌س هه‌وڵی قۆرخکردن و سه‌پاندنی 
دواجار  چونکه‌  ن��ه‌دات.  تردا  ئه‌وی  به‌سه‌ر  خۆی  جیهانی 
نییه‌،  خاوه‌ندارێتی  ی��ان  موڵکدارێتی،  خۆشه‌ویستیدا  له‌ 
و  ژینگه‌ی جیایه‌  و  به‌یه‌کگه‌یشتنی دوو جیهان  ئه‌وه‌نده‌ی 
که‌  ده‌هێنن  پێک  هاوبه‌ش  یه‌کگرتووی  جیهانێکی  پێکه‌وه‌ 
هه‌ر یه‌که‌یان هه‌وڵی به‌هێزکردنی خاڵه‌ هاوبه‌شه‌کانی یه‌کتر 

ده‌ده‌ن و ڕێز له‌ خاڵه‌ جیاوازه‌کانی یه‌کتریش ده‌گرن.
ئه‌مه‌ به‌ده‌ر له‌وه‌ی خۆشه‌ویستی به‌ واتای لێبوورده‌یی، 
به‌خشین و قوربانیدان دێت‌ و،‌ له‌ هه‌مان کاتدا مه‌رج نییه‌ 
هه‌ر  دواج���ار  و  بێت  ئامانج  گ��رێ��دراوی  خۆشه‌ویستی، 
خوازیاری  ده‌ک��ات  مرۆڤه‌کان  له‌  وا  هه‌ستکردنانه‌یه‌  ئه‌و 
یه‌کتری؛  بۆ  بن  خۆشی  و  ئ��ارام  ژیانێکی  و  به‌خته‌وه‌ری 
مرۆڤه‌کان  ل��ه‌  وا  خۆشه‌ویستییه‌  ئ��ه‌وه‌  دواج���ار  چونکه‌ 
و  ق��ورب��ان��ی��دان  یه‌کترقبووڵکردن،  ل��ێ��ب��وورده‌ی��ی،  ده‌ک���ات 
مرۆڤه‌کان  له‌  وا  و،  بچێندرێ  مرۆڤه‌کاندا  له‌  ئینتمابوون 
یه‌کتره‌وه‌  به‌ته‌نگ  و  بن  به‌خشنده‌  ئاره‌زوومه‌ندانه‌  ده‌کات 

بن و یه‌کتری بپارێزن و خۆشی و چیژ له‌ ژیان وه‌ربگرن. 
به‌  ب��اوه‌ڕی��ان  ده‌ک���ات  م��رۆڤ��ه‌ک��ان  ل��ه‌  وا  خۆشه‌ویستییه‌ 
مه‌سه‌له‌کان هه‌بێت و ئامانجیان هه‌بێت و خه‌بات له ‌پێناوی 
نه‌ک  بکه‌ن،  ئامانجه‌کانیان  و  بابه‌ت  به‌دیهێنانی  ناوه‌ڕۆکی 
ڕواڵه‌تکارانه‌ و ڕووکه‌شانه‌ کاری بۆ بکه‌ن. خۆشه‌ویستییه‌ 
هه‌میشه‌ ده‌بێته‌ وزه‌به‌خش به‌ تۆ و، تۆیش به‌ که‌سانی تر 

ده‌یبه‌خشیت و، ئه‌وانیش به‌وانی دیکه‌ و هتد.
و  ش��ت��ه‌ک��ان  ل��ه‌  وا  ک��ه‌  خۆشه‌ویستییه‌  ئ���ه‌وه‌  ئ��ی��دی 
ده‌وروبه‌ر و مرۆڤه‌کان و ژیان ده‌کات که‌ به‌جوانی ببینرێن 
بکرێت؛  هه‌موواندا  له‌گه‌ڵ  مامه‌ڵه‌  به‌خۆشه‌ویستییه‌وه‌  و 
و،  هه‌بن  و  بکه‌ن  ژیان  به‌رده‌وامێتیی  به‌  حه‌ز  مرۆڤه‌کان 

هه‌ست به‌ بوونی خۆیان له‌ ژیاندا بکه‌ن.

سه‌رچاوه‌کان:

1. ضحایا الحب: یوسف الحاج احمد
2. قصة عيد الحب: عبد الحميد شمس الدين



27
گۆشه‌ نیگاکانم 

ژنانی نووسەر
له‌ نێوان دوێنێ و ئه‌مڕۆدا

و  بیستراو  )بینراو،  ڕاگ��ه‌ی��ان��دن  که‌ناڵه‌کانی  ئاشکرایه‌ 
گشتی  به ‌شێوه‌یه‌کی  ده‌توانن  وڵاتێکدا  هه‌ر  له‌  نووسراو(،‌ 
ڕۆڵێکی کاریگه‌ر و چالاک له‌ پاراستنی مافه‌کانی مرۆڤدا بگێڕن؛ 
هه‌روه‌ها به ‌شێوه‌یه‌کی تایبه‌تی بۆ ڕووبه‌ڕووبوونه‌وه‌ی هه‌ر 
پێشێلکارییه‌ک بۆ ئه‌و مافانه‌. زۆرێک له‌ نووسه‌ره‌کان به‌ ژن 
تێڕوانین  ده‌ربڕینی  بۆ  بن  یارمه‌تیده‌ر  ده‌توانن  پیاوه‌وه،‌  و 
به ‌مه‌به‌ستی  ڕاگ��ه‌ی��ان��دن،  هه‌ڵمه‌ته‌کانی  و  ئاوێته‌بوون  و 
و  ژن��ان  ده‌نگی  له‌  گوێگرتن  و  باش  گۆڕانکاریی  ڕوودان��ی 
ده‌رخستنی ڕۆڵیان له‌ بواره‌ سیاسی، کۆمه‌ڵایه‌تی، ئابووری 
به‌ڵام  کۆمه‌ڵگه‌دا.  له‌گه‌ڵ  تێکه‌ڵبوونیان  و  ڕۆشنبیرییه‌کان  و 
وێڕای هه‌موو ئه‌و جیاکاری و توندوتیژییانه‌ی ڕووبه‌ڕووی 
ژنان ده‌بێته‌وه‌، به‌گشتی به‌رنا‌مه‌کانی که‌ که‌ناڵه‌کانی ڕاگه‌یاندن 
پیاده‌ی ده‌که‌ن، ناچێته‌‌‌ چوارچێوه‌ی  سیاسه‌ت و ستراتیژیی‌ 
ئه‌و ئامرازانه‌ی که‌ناڵه‌کانی ڕاگه‌یاندن پیاده‌ی ده‌که‌ن، به‌ڵکوو 
ده‌که‌وێته‌ چوارچێوه‌ی ڕووماڵکردنی بۆنه‌ و یاده‌ جیهانییه‌کان 
و ڕووداوه‌ک��ان��ی كه‌ ڕوو ده‌ده‌ن، که‌ په‌یوه‌ستن‌ به‌ کات و 
زه‌مه‌نێکی دیاریکراوه‌وه‌. بۆیه‌ وتووێژ له‌سه‌ر ئه‌و شێوازه‌ و 
کارکردن بۆ ستراتیژێک که‌ کار له‌سه‌ر گۆڕینی ئه‌و وێنا‌کردنه‌ 
ته‌قلیدییه‌ی ژنان بکات، کارێکی پێویست و گرنگه‌؛ به  باوه‌ 
‌شێوه‌یه‌ک که‌ کاریگه‌ریی باشی هه‌بێت بۆ گۆڕینی عه‌قڵییه‌تی 

باوی کۆمه‌ڵگه‌ له‌ به‌رامبه‌ر ئه‌رک و مافه‌کانی ژنان.



28
کنێر عەبدوڵڵا

دۆخی ژنانی نووسەر له‌ باشووری کوردستان:
له ‌پاڵ  ڕۆشنبیری  و  نووسین  و  ڕاگ��ه‌ی��ان��دن  ب��واری 
بواره‌کانی تری ژیاندا، یه‌کێکی تره‌ له‌و بوارانه‌ی به ‌هۆی 
جیاکاریکردن له‌گه‌ڵ ژناندا، بۆته‌ جێی مشتومڕ و ململانێی 

نێوان مرۆڤه‌کان.
ب���ه‌راوردی  کوردستاندا  هه‌رێمی  ل��ه‌  گ��ه‌ر  به‌گشتی   
پیاوه‌‌  له‌گه‌ڵ  ک��ورد  نووسه‌ره‌كانی  ژنه‌  ڕێ��ژه‌ی  و  ب��وون 
 1991 ساڵی  له‌  بڵێین  ده‌توانین  بکه‌ین،  نووسه‌ره‌كاندا 
ڕێژه‌ی ژنانی نووسه‌ر زۆر که‌م بوون. بێ گومان كۆمه‌ڵێك 
له‌  ناسه‌قامگیری  و  ناجێگیری  ل��ه‌وان��ه‌:  ه��ه‌ب��وون،  هۆکار 
بوو  ن��وێ  قۆناغێکی  س��ه‌ره‌ت��ای  که‌  سیاسییه‌وه،‌  ڕووی 
ل��ه‌ده‌س��ت ڕژێمی  ک��وردس��ت��ان  ب��ۆ ده‌رب��ازب��وون��ی خه‌ڵکی 
به‌عس، که‌ واقعێک سه‌ری هه‌ڵدا‌ بریتی بوو له‌‌ ژێرخانێکی 
نائارامی  و  توندڕه‌وی  به‌گشتی  ده‌ره‌نجام   و  کاوڵبوون 
هێشت.  به‌جێ  مرۆڤه‌کان  س��ه‌ر  بۆ  زۆری  قورسایی  و 
تێیدا ده‌گ��وزه‌را که‌ ده‌رفه‌تی  واقعێک که‌ به‌گشتی ژیانێک 
له ‌به‌رده‌م تاکه‌کان به‌گشتی و ژنان به‌تایبه‌تی زۆر ته‌سک 
کۆمه‌ڵایه‌تییه‌کانه‌وه  لایه‌نه‌  به‌  زیاتر  ژنانی  کردبووه‌وه ‌و، 
و  ماڵ  به‌ڕ‎ێوه‌بردنی  خه‌ریکی  زیاتر  و،  کردبوو‌  سه‌رقاڵ 

به‌خێوکردنی منداڵ بوون و هتد.   
ژنانی  ب��وون��ی  ئێستای  ب����ه‌راوردی  گ��ه‌ر  کاتێکدا  ل��ه‌ 
ڕێژه‌که‌یان  گومان  بێ  بکه‌ین،  پیاواندا  له‌گه‌ڵ  نووسه‌ر 
ڕووی له‌ زیادبوون کردووه‌‌. ئه‌گه‌رچی به‌ پێوه‌ری بوونی 

شوێن  و  که‌مینه‌ن  نووسه‌ر  ژنانی  هێشتا  به‌گشتی  ژنان، 
پیاوان، به‌ڵام وێڕای ئه‌و  له‌  پێگه‌ و ده‌رفه‌تیان که‌متره‌  و 
ڕێژه‌ که‌مه‌یش، په‌راوێز خراون. بۆ نموونه‌، گه‌ر له‌ که‌سێک 
پرسیار بکرێ خوێنه‌ری کام له‌ نووسه‌ره‌کانی، یان باشترین 
پیاو  نووسه‌ری  ده‌یان  له‌ وه‌ڵامدا  کێیه‌؟  تۆ  نووسه‌ر لای 
ڕیز ده‌کات، به‌ڵام ئاماده‌ نییه‌ ناوی نووسه‌رێکی ژن بهێنێ!                                                                                      
زیاترن،  پیاو  نووسه‌ره‌کانی  ڕاسته‌  ت��ردا،  دیوێکی  به‌ 
به‌ڵام ئه‌ده‌بیاتی ژنان به‌ جیاواز له‌ پیاوان، هه‌میشه‌ كۆسپ 
ده‌کرێت.  دروس��ت  بۆ  هه‌مه‌ڕه‌نگی  کێشه‌ی  و  ته‌گه‌ره‌  و 
ئه‌وه‌یش گرێدراوی ئه‌و ژینگه‌ و په‌روه‌رده‌یه‌یه‌ که‌ تاکه‌کان 
ڕوانگه‌یه‌كی  ل��ه‌  هه‌میشه‌  ک��ه‌  ده‌گ��وزه‌رێ��ن��ن  تێدا  ژی��ان��ی 
زۆربه‌یان  ده‌كه‌ن.‌  ژن  ناته‌واوه‌وه‌ سه‌یری  و  كه‌موكورت 
دان به‌ سه‌رکه‌وتن و ده‌رکه‌وتنی ژناندا نانێن. له‌ زۆربه‌ی 
بواره‌کاندا، به‌پێی حه‌ز و ئاره‌زووی خۆیان، مافی ئه‌وه‌یان 
بابه‌ته‌کانی  بكه‌ن.  خۆیان  له‌  گ��وزارش��ت  ناتوانن  و  نییه‌ 
باس و مشتومڕی زۆرن‌،  ژنان هه‌میشه‌ جێی  به‌  تایبه‌ت 
و  قسه‌که‌ر  ڕۆشنبیر،  خوێنه‌ر،  ژنه‌که‌  ئه‌وه‌ی  جای  چ  جا 
نووسه‌ر بێت. بۆیه‌ زۆر جار ئه‌وه‌ ده‌خه‌نه‌ پاڵ نووسه‌ره‌ 
ژنه‌کان، که‌‌ به‌رهه‌مه‌کانیان هی خۆیان نییه‌ و که‌سێکی تر 
دزیویانه‌،  پیاو  نووسه‌رێکی  له‌  یان  نووسیونه‌ته‌وه،‌  بۆی 
به‌که‌م  به ‌مه‌به‌ستی هه‌ڕه‌شه‌کردن و  یاخود هه‌ندێ جار، 
سه‌یرکردن و که‌مکردنه‌وه‌ی توانای ژنان، پیاوان ده‌یانه‌وێت 
ده‌ڵێین  خه‌ڵک  ›‹ب��ه‌  بڵێن:  که‌  بترسێنن،  ب��ه‌وه‌  ژنه‌کانیان 

ئه‌مه،‌  ده‌ینووسینه‌وه‌.‹‹  ئێمه‌  بابه‌ته‌کانیان،  یان  به‌رهه‌م، 
زیاتر له‌نێو هاوسه‌ره‌کاندا ئه‌گه‌ری هه‌یه‌ و ڕوو ده‌دات. ئه‌م 
له‌ سه‌رجه‌م وڵاته‌ ڕۆژهه‌ڵاتییه‌کاندا  بۆچوون و نموونانه‌ 
هاوشێوه‌ن. بۆ نموونه، ‌کاتێک له‌ وڵاتی جه‌زائیر ›‹ئەحلام 
موستەغانمی‹‹ی نووسه‌ریان تاوانبار کرد و، با‌نگه‌شه‌یان 
کرد که‌ نووسه‌ری ڕاسته‌قینه‌‌ی ڕۆمانەکەی یه‌که‌می، خۆی 
نییه‌، به‌ڵکوو ›‹سه‌میح قاسم‹‹ه‌ و دزیویه‌تی؛ ئه‌وه‌یش به 
‌هۆی ئه‌وه‌ی باوه‌ڕیان به‌ سه‌رکه‌وتن و ناوبانگی ئه‌حلام 
نه‌ده‌کرد وه‌ک نووسه‌رێکی ژن، سه‌باره‌ت به‌ ڕۆمانه‌ دیار و 
سیانییه به‌ناوبانگه‌که‌ی به‌ناوی »ذاكرة الجسد«، »فوضى 

الحواس« و »عابر سرير«.
ڕۆم��ان��ی »ب��ن��ات ال��ري��اض«ی��ش، ک��ه‌ ت��ای��ب��ه‌ت ب��وو به‌ 
ژن���ه‌ ن���ووس���ه‌ری س��ع��وودی »ره‌ج����ا س��ان��ع«، ک��ه‌ پ��اش 
لێ  مشتومڕی  زۆر  2005دا  ساڵی  له‌  ب�اڵوب��وون��ه‌وه‌ی 
که‌وته‌وه‌ و، له‌ ئاستی ناوخۆ و جیهاندا ناوبانگێکی گه‌وره‌ی 
تا  نووسه‌ره‌که‌  ئابڕووبردنی  و  ناوزڕاندن  هه‌بوو، وێڕای 
ئه‌و ئه‌ندازه‌یه‌ی که‌ ڕێگری له‌ خوێندرانەوەی ڕۆمانه‌که‌ی 
له‌  نووسه‌ره‌که‌  به‌هێزیی  و  ه��زر  گوێدانه‌  هیچ  بێ  ک��را، 
چۆنێتیی گوزارشتکردنی ناوه‌ڕۆکی ڕۆمانه‌که‌ سه‌باره‌ت به‌ 
کێشه‌کانی کۆمه‌ڵگه‌که‌ی له‌ ڕووی بابه‌تی تایبه‌ت به‌ جه‌سته‌ 
ئه‌و  له‌سه‌ر  پیاو  نووسه‌رانی  گه‌ر  گومان  بێ  سێکس.  و 
بابه‌تانه‌ بنووسن‌ ئاساییتر وه‌رده‌گیرێت، به‌ڵام کاتێک ژنان 
تانه‌  ده‌ده‌ن، ڕووب��ه‌ڕووی  بابه‌تانه‌  ئه‌و  قه‌ره‌ی  له‌  خۆیان 

و تاوانی زۆر ده‌بنه‌وه‌ و، به‌وه‌ تاوانبار ده‌کرێن که‌ باس 
له‌ ئه‌زموونی که‌سێتی و به‌سه‌رهاتی خۆیان ده‌که‌ن. به‌و 
ده‌که‌وێته‌وه؛  لێ  دیکەی  جۆراوجۆری  گرفتی  شێوه‌یه‌یش 
بۆیە ئه‌وه‌یش یه‌کێکه‌ له‌ رێگرییه‌ گه‌وره‌کان که‌ ده‌بێته‌ هۆی 

گه‌مارۆدانی ژنان‌.
هۆکاره‌کانی که‌میی ژنانی نووسەر:

ڕاگه‌یاندن،  ب��واری  به‌  تایبه‌ت  لێکۆڵینه‌وه‌کانی  و  واقع 
بۆ  ده‌رده‌خ����ه‌ن،  ژن��ان  ڕێ���ژه‌ی  ب��وون��ی  که‌میی  به‌گشتی 
نموونه‌، به‌پێی دوا لێکۆڵینه‌وه‌یه‌کی سایته‌ ئه‌لکترۆنییه‌کان 
دراوه،‌  ئه‌نجام   2016 ساڵی  کوردستان  هه‌رێمی  له‌  که‌ 
ڕێژه‌ی ژنان وه‌ک به‌رپرس و جێگری به‌رپرسی سایته‌کان‌ 
و ت��ه‌ن��ان��ه‌ت وه‌ک س��ت��اف��ی ده‌س��ت��ه‌ی ن���ووس���ه‌ران، ی��ان 
به‌ڕێوه‌بردن، بریتی بووه‌ له‌ %0 به‌رامبه‌ر به‌ ڕێژه‌ی پیاو 
که‌‌ %100 بووه‌. به‌و واتایه‌ی له‌ناوه‌ندی بڕیارسازیدا، که‌ 
لووتکه‌ی یه‌کلاکه‌ره‌وه‌ی مه‌سه‌له‌ هه‌ستیار و چاره‌نوسساز 
و  ب��وون  ژن��ان  دام��ه‌زراوه‌ک��ه‌دا،‌  له‌ناو  ستراتیژییه‌کانه‌  و 

ده‌نگیان نییه‌.
ئه‌م واقعه، نه‌ک ته‌نیا له‌و که‌ناڵه‌ی ڕاگه‌یاندندا، به‌ڵکوو 
به‌گشتی له‌ زۆربه‌ی ناوه‌نده‌کانی تری ڕا‌گه‌یاندندا هه‌مان 
تیشکخستنه‌ سه‌ر  بۆ  بۆیه‌   ده‌کرێت.  به‌دی  ژنان  ڕێژه‌ی 
چه‌ند  له‌  هۆکاره‌کانی  ده‌توانین  نووسه‌ر،  ژنانی  که‌میی 

خاڵێکدا کورت بکه‌ینه‌وه‌:  
1. که‌لتووری باوی کۆمه‌ڵگه‌ی کورد؛ که‌ به ‌شێوه‌یه‌که‌ 

موماره‌سه‌ی  ناتوانن  به‌تایبه‌تی  ژنان  و  به‌گشتی  مرۆڤ 
وه‌ک  ئ��ه‌وه‌ی  جای  چ  بکه‌ن،  خۆیان  مافی  سه‌ره‌تاییترین 
هیچ  به‌ڕادده‌یه‌که‌  هه‌بێت.  ڕۆڵیان  و  ده‌ربکه‌ون  نووسه‌ر 
کات درک به‌ توانا و لێهاتوویی و ده‌ستکه‌وته‌کانی ژنانی 
نازانێت  به‌شیاو  ژن��ان  عه‌قڵییه‌تێکه،‌  ناکرێت.  ن��ووس��ه‌ر 
و  ده‌زگ��ا‌  به‌رپرسی  و  ڕۆشنبیری  وه‌زاره‌ت��ی  پۆستی  بۆ 
به  که‌  که‌لتوورێکه‌  نووسراو.  ڕاگه‌یاندنی  سه‌رنووسه‌ری 
‌هۆی په‌روه‌رده‌کردنی تاکه‌کان به‌ عه‌قڵییه‌تێکی نێرسالاری 
له‌  هه‌میشه‌  ڕه‌گه‌زه‌کان  کردووه‌  وای  پیاوسالارییه‌وه‌،  و 

ململانێ و جیاوازیدا ژیان بگوزه‌رێنن.
ژینگه‌یه‌ک  ده‌ره‌ن��ج��ام��دا  ل��ە  ک��ه‌ل��ت��ووره‌  ج���ۆره‌  ئ���ه‌و 
نه‌  زاڵ��ه‌؛  فه‌لسه‌فه‌یه‌ک  و  پ��ه‌روه‌رده‌  تێیدا  که‌  ده‌خوڵقێنێ، 
خوێندنه‌وه‌ و نه‌ نووسین، نه‌بوونەته‌ که‌لتوور و فه‌لسه‌فه‌ی 
ژیانی تاکه‌کان و، ته‌نانه‌ت ته‌رخانکردنی کات له‌و بواره‌دا‌ 
بۆ ژنان به‌ گونجاو و کاری به‌رهه‌مهێن و گرنگ و پێویست 
نازانرێ و، پێی وایه‌ ئه‌و بواره‌ بۆ ژنان شیاو نییه‌ و نابێت.
میدیاکاران  و  ڕاگ��ه‌ی��ان��دن  که‌ناڵه‌کانی  به‌گشتی   .2
قه‌ڵه‌مه‌کان  و  ب��ه‌ره��ه‌م  س��ه‌ر  بخه‌نه‌  تیشک  نه‌یانتوانیوه‌ 
و ت��ه‌ن��ان��ه‌ت ک��ه‌س��ای��ه‌ت��ی��ی��ه‌ک��ان��ی ژن��ان��ی ن��ووس��ه‌ر و، له‌ 
میدیاکانیانه‌وه ‌که‌متر کار له‌سه‌ر ناساندنی ژنانی نووسه‌ر 
و  نووسین  به‌  باوه‌ڕیان  و  متمانه‌  ئ��ه‌وه‌ی  وه‌ک  ده‌ک��ه‌ن، 
ئه‌و  هه‌مان  زۆرینه‌یان  ی��ان  نه‌بێت.  ژن��ان  به‌رهه‌مه‌کانی 
که‌  پیاوسالارییه‌که‌ن،  په‌روه‌رده‌ی‌  زاده‌ی  که‌  عه‌قڵییه‌ته‌ن، 

بێ گومان ئه‌وه‌یش ڕه‌نگدانه‌وه‌ی ئه‌و که‌لتووره‌یه،‌ که‌ ڕۆ 
دیوێکی  به‌  ئ��ه‌وه‌ی  وێ��ڕای  میدیاکانیشه‌وه‌؛  ناو  چووەته‌ 
به‌گشتی  که‌ناڵه‌کان  به‌ڕێوه‌به‌رانی  عه‌قڵییه‌تی  تریشدا، 
پیاوانن، که‌ وا ده‌کات ته‌نیا له‌ گۆشه‌نیگا و دیدگه‌یه‌که‌وه‌ 
بڕواننه‌ مه‌سه‌له‌کان و دواتر ئه‌و بیرکردنه‌وه‌ یه‌کلایه‌نه‌یشه‌ 
ستراتیژیی  و  پلان  به‌سه‌ر  به‌ڕێوه‌بردنه‌وه‌  ڕووی  له‌  که‌ 

که‌ناڵه‌کاندا زاڵ ده‌بێت.
ده‌ره‌ن��ج��ام، ه��ه‌م��وو ئ��ه‌وان��ه‌ی��ه‌ ک��ه‌ وا ده‌ک���ات میدیا و 
كار  س��ه‌ر  نه‌خه‌نه‌  ڕوون��اك��ی‌  ك��وردس��ت��ان  میدیاكارانی‌ 
و  توانا  به‌گوێره‌ی‌  و،  نووسه‌ر  ژنانی  به‌رهه‌مه‌کانی‌‌  و 
ئێستا  تا  چونکه‌  نادرێت؛  پێ  گرنگییان  زه‌حمه‌ته‌كانیان 
زۆر  له ‌ئاستێكی‌  ژن  توانای‌  عه‌قڵ ‌و  به‌جددیوه‌رگرتنی‌ 
سه‌ره‌تاییدایه‌. له‌ناو زۆربه‌ی كۆمه‌ڵگه‌ی‌ كوردیدا، گوێگرتن 
له‌ ژن هێشتا عه‌یبه‌یه‌ و ته‌نانه‌ت له‌ناو توێژی‌ ڕۆشنبیریشدا، 
كه‌من ئه‌و ژنانه‌ی‌ میدیای‌ كوردی‌ مه‌به‌ستی‌ ‌بێت به ‌خه‌ڵكیان‌ 
بناسێنێت؛ به‌ڵام بۆ نووسه‌ره‌ پیاوه‌كان به‌پێچه‌وانه‌وه‌یه.

که‌  ه��ۆک��اره‌ک��ان��ن،‌  ت��ری  لایه‌نێکی  ژن���ان  خ���ودی   .3  
یاده‌  به‌گشتی به ‌هۆی سه‌رقاڵبوونی زیاتریان به‌ بۆنه‌ و 
کۆمه‌ڵایه‌تییه‌کان و په‌روه‌رده‌کردنی منداڵ و به‌ڕێوه‌بردنی 
کاروباری ناوماڵ و زۆر کاری دیکەوە‌ زۆر لایه‌ن و تواناکانی 
خۆیان فه‌رامۆش کردووه،‌ تا بتوانن له‌ ڕووی خوێندنه‌وه‌ 
به  ی��ان  بڕه‌خسێنن.‌  خۆیان  بۆ  ده‌رف���ه‌ت  نووسینه‌وه  و 
‌شێوه‌یه‌کی تر، لاوازیی هێزی ململانێ و به‌ره‌نگاربوونه‌وه 

‌و توانای ڕێچکه‌شکاندنیان له‌ به‌رامبه‌ر سه‌لماندنی خۆیان 
ته‌رخاننه‌کردنی  ه��ه‌روه‌ه��ا  ڕاگه‌یاندندا،  له ‌ناوه‌نده‌کانی 
دانانی  و  نووسین  خوێندنه‌وه ‌و  بۆ  کاته‌کانیان  زیاتری 
به‌  به‌وه‌ی ماوه‌یه‌که ‌و  له‌ ژیانیاندا،  به‌ قۆناغێک  نووسین 
کۆتاییهاتن به‌ قۆناغێکی ته‌مه‌نی دیاریکراو له‌ ژیانی ژناندا، 
نه‌یانتوانیوه‌  ژنان‌  له‌وه‌ی‌  به‌ده‌ر  ده‌ڕوات،  و  ده‌پ��ه‌ڕێ  تێ 
سه‌یری نووسین بکه‌ن، وه‌ک ئه‌وه‌ی مه‌سه‌له‌یه‌کی گرنگ و 
کاریگه‌ر بێت، یان ده‌بێت له‌ پێناوی نووسین و چه‌سپاندنی 
توانا و ئیمکانییه‌تی خۆیاندا له‌ بواری نووسیندا خه‌بات و 
تێکۆشان بکه‌ن؛ هه‌موو ئه‌وانه‌ وا ده‌کات پێواری ژنان له‌ 
بواری نووسیندا زیاتر هه‌بێت، چونکه‌ بێ گومان نووسه‌ر 
هه‌میشه‌ پێویستی به‌ خوێندنه‌وه‌ و به‌دواداچوونی به‌رده‌وام 
هه‌یه‌ و، پێویستی به‌ ئاگاداری و گه‌شه‌کردن و هۆشیاری 

و داهێنانی فکری هه‌یه‌.
حوکمڕانیی  سیسته‌می  عه‌قڵییه‌تی  کەمبایەخدانی   .4
وڵات ل��ه‌ ڕێ��ی ده‌زگ���ه‌ پ��ه‌ی��وه‌ن��دی��داره‌ک��ان��ه‌وه‌؛ ب��ۆ نموونه‌ 
به  که‌  دام��وده‌زگ��ه‌ک��ان��ی،  و  ڕۆشنبیری  وه‌زاره‌ت���ی  وه‌ک 
ژنان،  تواناکانی  به‌  که‌مباوه‌ڕییان  و  که‌مته‌رخه‌می  ‌هۆی 
به‌رهه‌مه‌کانی  چاپکردنی  و  بڵاوکردنه‌وه‌  به‌  بایه‌خ  که‌متر 
تێکه‌ڵبوون  ده‌رف��ه‌ت��ی  که‌متر  و  ده‌ده‌ن  ن��ووس��ه‌ر  ژن��ان��ی 
وڵاتانی  و  ناوخۆ  ئاستی  له‌  ناسینیان  و  به‌شداربوون  و 
به  که‌  نێوندێکه‌،  وه‌زاره‌ت��ه‌  ئه‌م  ده‌ڕه‌خسێ.  بۆ  ده‌ره‌وه‌دا 
‌هۆی قۆرغکردنی جومگه‌ بنه‌ڕه‌تییه‌کانی داموده‌زگه‌کان له‌ 

لایه‌ن پیاوانه‌وه‌ و، به ‌هۆی نه‌بوونی سیسته‌مێکی مه‌ده‌نی 
و  ناسین  و  په‌یوه‌ندییه‌کان  ج��ۆری  زیاتر  جێگیره‌وه‌،  و 
تێکه‌ڵبوون و میزاجییه‌ته‌کان حوکم و کاریگه‌رییان له‌سه‌ر 
ئاڕاسته‌ی بڕیاردانه‌کان ده‌بێت؛ که‌ بێ گومان هه‌میشه‌ به 
‌هۆی که‌لتووری باوی کۆمه‌ڵه‌وه،‌ پێواری ژنان له‌ نێوه‌ندی 
جۆر و به‌رفراوانیی په‌یوه‌ندییه‌کان و بوونیان له‌ دانیشتنه‌ 
وێڕای  ده‌کرێت‌.  به‌دی  که‌متر  پیاواندا  جۆربه‌جۆره‌کانی 
ئه‌وه‌ی ئه‌و پێوه‌رانه‌ به‌ڕاست نازانرێ و دووره‌ له‌ هه‌موو 
پێوه‌ر و بنه‌مایه‌کی کارگێڕی و به‌ها مرۆیییه‌کان بە لای 
زۆرێک له‌ ژنانەوە، بۆیه‌ ئاماده‌ نین خۆیان بخه‌نه‌ نێوه‌ندی 
له‌و  خۆیان  به‌دوورگرتنی  ده‌ره‌نجام،  ژینگه‌یه‌وه ‌و،  ئه‌و 
ناوه‌ندانه‌ به‌ باشتر و گونجاوتر ده‌زانن، وه‌ک له‌ کارکردن 
پاراستنی  له ‌پێناو  ئه‌وه‌یش  شێوازانه‌؛  به‌و  قایلبوون  و 

که‌سایه‌تی و که‌رامه‌تی خۆیاندا.

له‌ ده‌ره‌نجامی هۆکاره‌کانه‌وه‌ چی ده‌خوڵقێت:
بوونی ئه‌و هۆکارانه‌ له‌ به‌رده‌م ژناندا کۆمه‌ڵێک گرفتی 
جۆراوجۆری کۆمه‌ڵایه‌تی، ده‌روونی و سیاسی و... دێنێته‌ 

ئاراوه،‌ له‌وانه‌:
1. ژنان که‌متر له‌ ناوه‌نده‌کانی بڕیاردانی نێو حکوومه‌ت 
ده‌بێت، وه‌ک پۆستی وه‌زیری  بوونیان  تایبه‌تدا  و که‌رتی 
ڕۆشنبیری  وه‌زاره‌تی  له‌  به‌ڕێوه‌به‌ری گشتی  ڕۆشنبیری، 
و ... ک��ه ب��ه‌ دی��وێ��ک��ی ت���ردا ک��اری��گ��ه‌ری ده‌خ��ات��ه‌ س��ه‌ر 

که‌مترده‌رکه‌وتنی ژنانی نووسه‌ر، که‌متر چاپکردنی کتێب و 
به‌رهه‌مه‌کانی ژنان، به‌شدارنه‌بوون و پێواری عه‌قڵی ژنانه‌ 
له‌ ڕێوڕه‌سم و  له‌ پلان و ستراتیژیی کاره‌کان و، که‌متر 

نێوه‌نده‌ ڕۆشنبیرییه‌کاندا بوونیان ده‌بێت.
ئه‌و  ڕێی  له‌  نووسه‌ر  ژنانی  زیاتری  په‌راوێزخستنی   .2
حکوومه‌ته‌وه‌  په‌یوه‌ندیداره‌کانی  لایه‌نه‌  له‌  چ  خه‌ڵاتکردنانه‌ی 
ده‌درێن و، چ له‌ نێوه‌نده‌کانی دیکه‌وه‌؛ که‌ ئه‌وه‌یش به‌ جۆرێک 
ساردبوونه‌وه‌،  دوورک��ه‌وت��ن��ه‌وه‌،  هۆی  ده‌بێته‌  جۆره‌کان  له‌ 
به‌هه‌ندوه‌رنه‌گرتن و پاشه‌کشه‌کردنی ژنان له‌ بواری نووسیندا.
ژناندا  ب���ه‌رده‌م  ل��ه‌  ده‌رف���ه‌ت  ڕه‌خساندنی  که‌میی   .3
کۆنفڕانس  و  ڕێ��وڕه‌س��م  و  بۆنه‌  له‌  به‌شداربوونیان  به‌ 
و  وڵات  ناوخۆی  ئاستی  له‌   ،... و  کتێب  پێشا‌نگه‌کانی  و 
وڵاتانی ده‌ره‌وه‌دا؛ که‌ ئه‌وه‌یش وا ده‌کات ژنانی نووسه‌ر و 
به‌رهه‌مه‌کانیان که‌متر بناسرێن و گه‌شه‌ بکه‌ن و، هه‌روه‌ها 
په‌یوه‌ندییه‌کانیان له‌گه‌ڵ نووسه‌رانی تری وڵاتانی جیهاندا 

به‌رته‌سکتر بێت.
له‌نێو  جێنده‌ری  باڵانسی  ڕاگرتنی  له‌  ناهاوسه‌نگی   .4
که‌  تایبه‌تدا؛  که‌رتی  و  حکوومه‌ت  نێوه‌نده‌کانی  سه‌رجه‌م 
که‌متر  و  بکه‌ن  گه‌شه‌  دره‌نگتر  داموده‌زگه‌کان  ده‌کات  وا 
له‌  ئ��اراوه‌، جگه‌  بهێننه‌  ب��واره‌دا  له‌و  تازه‌گه‌ری  داهێنان و 
دیموکراسی،  بنه‌ماکانی  به‌  کارنه‌کردن  و  پاشه‌کشه‌کردن 
با‌نگه‌شه‌ی  کوردستان  هه‌رێمی  حکوومه‌تی  ئه‌وه‌ی  وه‌ک 

بۆ ده‌کات.

 به‌ دیوێکی تریشدا وا ده‌کات کارکردنی ڕێکخراوه‌کانی 
جیاوازییه‌کان  و  جیاکاری  نه‌هێشتنی  بۆ  به‌گشتی،  ژنان 

درێژه‌ و به‌رده‌وامییان هه‌بێت.
و  ن��ازن��او  چه‌ندین  به‌کارهێنانی  و  س��ه‌ره��ه‌ڵ��دان   .5
له‌ژێر  پیاو  نووسه‌رانی  به‌  پیاهه‌ڵدان  و  گه‌وره‌کردنه‌وه‌ 
کاتێکدا  له‌  ک��ورد‹‹؛  گ��ه‌وره‌ی  ›‹نووسه‌ری  وەک��وو  ناوی 
یان  گه‌وره‌،  نووسه‌ری  ده‌سته‌واژه‌ی  به‌کارهێنانی  خودی 
شاعیری گه‌وره،‌ به‌ بۆچوونی من ناڕاسته‌، چونکه‌ نووسه‌ر 
بێت، یان شاعیر، گه‌وره‌ و بچووکی بۆ نییه‌، به‌ڵکوو هه‌ندێ 
نووسه‌ر،  بگوترێت  پێی  که‌  ده‌کات  حوکم  پێوه‌ر  و  بنه‌ما 
به‌کارهێنانی  به‌گشتی  بۆیه،‌  تر.  ناوی  یاخود  یان شاعیر، 
چوارچێوه‌ی  ده‌چێته‌  زیاتر  ڕۆژهه‌ڵاتیدا  کۆمه‌ڵگه‌ی  له‌ 

زیاده‌ڕۆیی و وه‌سفکردنه‌وه‌.
6. پێداویستییه‌کانی بره‌ودان به‌ نووسینی ژنان له‌ به‌رنامه‌ 
و په‌یڕه‌و و پرۆگرامی خوێندندا، نه‌ک ته‌نیا له‌ قۆناغه‌کانی 
خوێندنگه‌کاندا، به‌ڵکوو له‌ زانکۆکانیشدا، له ‌ئاست مێژوو و 
خه‌باتی ژنان و ناساندنی مافه‌کانیاندا که‌مته‌رخه‌میی پێوه‌ 
دیاره‌، چونکه‌ ژینگه‌ی په‌روه‌رده‌کردن، چ له‌ خێزان و چ له 
چه‌سپاندنی  بۆ  که‌  به ‌شێوه‌یه‌که،‌  خوێندندا،  ‌ناوه‌نده‌کانی 
هه‌روه‌ها  نین؛  هانده‌ر  نووسین  خوێندنه‌وه ‌و  که‌لتووری 
به‌ ئه‌ندازه‌یه‌که،‌ که‌ جۆره‌ داخراو‌ییه‌کی هه‌یه‌ که‌ له‌ ڕووی 
ناسین و تێکه‌ڵبوون و ته‌نانه‌ت به‌شداربوونیان له‌ چالاکییه‌ 
ڕۆشنبیری و هونه‌رییه‌کاندا، نه‌بووەته‌ که‌لتووری کارکردن 

و شێوازی ژیانیان.

چاره‌سه‌ر:
ڕێگه‌چاره‌ی  و  شیکاری  و  خوێندنه‌وه‌  و  ک��ارک��ردن 
له  ه��ۆک��ارن  فاکته‌رانه‌ی  ئ��ه‌و  هه‌موو  له ‌ئاست  گونجاو 
‌به‌رده‌م که‌میی ژنانی نووسه‌ر له‌ باشووری کوردستاندا، 

یارمه‌تیده‌ره‌ بۆ چاره‌سه‌ری دۆخه‌که‌ به‌ره‌و باشتر.
فاکته‌ره‌  له‌و  یه‌کێک‌  ژنان  خودی  دیکه‌وه‌،‌  لایه‌کی  له‌   
گرنگانه‌ن کە ده‌توانن کار له‌سه‌ر پێگه‌یاندن و هۆشیاریی 
خ��ۆی��ان ب��ک��ه‌ن، ب��ۆ ئ����ەوەی ب��ت��وان��ن ئ���ه‌و ب��ه‌رب��ه‌س��ت و 
به ‌مه‌به‌ستی  و،  به‌رده‌میان  دێنه‌  که‌  بشکێنن  ڕێگرییانه‌ 
ده‌ک��ه‌ن.  لێ  ڕێگرییان  تواناکانیان  به‌رته‌سککردنه‌وه‌ی 
تا  ده‌بێت،  فێربوونیان  و  خۆپه‌روه‌رده‌کردن  به‌  ئه‌وه‌یش 
بتوانن به‌ متمانه ‌و ئیراده‌یه‌کی به‌هێزه‌وه‌ ڕووبه‌ڕووی واقع 
و به‌ربه‌سته‌کان ببنه‌وه‌ و، به‌سه‌ر ئه‌و هه‌موو تانه‌ و ته‌شه‌ر 
دەبن و  تووشی  به ‌هۆیه‌وه‌  كه‌  بن  زاڵ  ناوزڕاندنانه‌دا  ‌و 
زۆر جاریش به‌و هۆیه‌وه‌ ده‌بنه‌ قوربانی. چونکه‌ به‌ پله‌ی 
یه‌که‌م، ئه‌وه‌ ژنان خۆیانن که‌ ده‌توانن به‌ هه‌وڵی‌ تاكه‌كه‌سی 
‌‌و ڕێكخراوه‌یی،‌ ئه‌م دۆخه‌ تێ په‌ڕێنن و، بێ گومان هه‌موو 
ئه‌و لایه‌نانه‌ی‌ دیكه‌یش كه‌ كار بۆ ژنان ده‌كه‌ن؛ تا پێکه‌وه‌ 
تاك به‌ تاكی‌ ئه‌م كۆمه‌ڵگه‌یه‌ فێری‌ که‌لتووری خوێندنه‌وه‌ 
و گرنگیی نووسین بکه‌ن و، به‌هێزیی به‌رهه‌م و ناوه‌ڕۆک 
و باشیی نووسینه‌کان، حوکم بکات كه‌ خوێنه‌ره‌کان بڕیار 
به‌  نووسه‌ر  کام  و  نووسه‌رن  کام  خوێنه‌ری  ئاخۆ  بد‌ه‌ن 

باشتر ده‌زانن، نه‌ک جۆری ڕه‌گه‌زی نووسه‌ره‌که‌ له ‌لایان 
حوکم بکات.

داڕش����ت����ن����ه‌وه‌ی پ��ل�ان و س��ت��رات��ی��ژی��ی ک��ارک��ردن��ی 
داموده‌زگه‌کانی حکوومه‌ت به‌ ڕاگرتنی باڵانسی جێنده‌ری 
و  ژن��ان  له ‌ب���ه‌رده‌م  وه‌کیه‌کی  ده‌رف��ه‌ت��ی  ڕه‌خساندنی  و 
لێهاتوویی  و  توانا  ده‌ره‌نجام  که‌  جیاوازی؛  به‌بێ  پیاواندا 
و کارامه‌ییی مرۆڤه‌کان، بۆ بردنه‌پێشه‌وه‌یان حوکم بکات، 
ئه‌وه‌یش  په‌یوه‌ندییه‌کان؛  و  یه‌کترناسین  پێوه‌ره‌کانی  نه‌ک 
باوی کۆمه‌ڵگه‌  له‌ عه‌قڵییه‌تی  به‌ مه‌به‌ستی دوورکه‌وتنه‌وه‌ 
زیاتری  به‌دامه‌زراوه‌ییکردنی  پیاوسالاری؛  له‌  دوور  و 

ده‌زگه‌کانیش، لایه‌نێکی تری چاره‌سه‌ره‌کانه‌.
هۆشیارکردنه‌وه‌ی  بۆ  ک��ارک��ردن  دی��ک��ه‌وه‌  لایه‌کی  له‌ 
گشت  هه‌مه‌لایه‌نه‌ی  ئه‌رکێکی  به‌گشتی،  کۆمه‌ڵ  تاکه‌کانی 
ده‌زگا‌کانی ڕاگه‌یاندن و ڕێکخراوه‌کانی کۆمه‌ڵگه‌ی مه‌ده‌نی 
که‌لتوورکردنی  به‌  مه‌به‌ستی  به‌  ده‌زگاکانی حکوومه‌ته‌،  و 
له‌  نووسه‌ره‌کان وه‌ک خۆیان،  قبووڵکردنی  و  خوێندنه‌وه‌ 

هه‌ر ڕه‌گه‌زێک بن.
ڕاگه‌یاندن  که‌ناڵه‌کانی  پ��ێ��داچ��وون��ه‌وه‌ی  ل��ه‌وه‌ی  جگه‌ 
له‌  زیاتر  ده‌رفه‌تی  ڕه‌خساندنی  و  پلانیاندا  و  به‌رنامه‌  به‌ 
بڕیارسازیی  باڵاکانی  پۆسته‌  له‌  بوونیان  و  ژنان  به‌رده‌م 
بیستراودا،  و  نووسراو  و  بینراو  که‌ناڵه‌کانی  سه‌رجه‌م 
هه‌نگاوێکی گرنگی چاره‌سه‌ره‌کانه‌؛ بۆ ئەوەی به ‌شێوه‌یه‌ک 
و  ت��وان��ا  ده‌رخستنی  ب��ۆ  ک��ه‌  بخه‌ن  ڕێ��ک  به‌رنامه‌کانیان 



40
کنێر عەبدوڵڵا

کاره‌کانی ژنانی نووسه‌ر و، به‌ مه‌به‌ستی ناسینی خۆیان و 
ده‌ستکه‌و‌ته‌کانیان، هه‌وڵی زیاتر بدرێت و بایه‌خی زیاتریان 

پێ بدرێت.

سوودم له‌م سه‌رچاوه‌یه‌ وه‌رگرتووه‌:

الخواجة،  د.ميساء  نفسها،  المرأة  تكتب  هل  والكتابة/  المرأة 
سایتی

) الریاض (, 14 يناير 2017م.

ژنانی کارکەر له‌ نێوان
دۆخی ئه‌رێنی و نه‌رێنیدا

ڕۆژهه‌ڵاتییه‌کاندا  کۆمه‌ڵگه‌  له‌  هه‌میشه‌  ژنان  کارکردنی 
جێی مشتومڕ و گفتوگۆکردنه‌ له‌ ماوه‌یه‌که‌وه‌ بۆ ئه‌وی دی، 
به‌شێکیان،  به‌ش:  دوو  ده‌کرێنه‌  تێڕوانینه‌کان  به‌گشتی  که‌ 
هیچ  بێ  کۆمه‌ڵگه‌دا،  له‌  ده‌که‌ن  ژنان  کارکردنی  لایه‌نگریی 
بواره‌کانی  جیاکردنه‌وه‌ی  یان  سنوورێک،  یان  کۆتوبه‌ند، 
ژنان  کارکردنی  تێڕوانینه‌کان،  تری  به‌شێکی  ک��ارک��ردن؛ 
وابه‌سته‌ی کۆمه‌ڵێک‌ مه‌رج و سنووری دیاریکراو ده‌کەن. 
له‌  ژن���ان  ک��ارک��ردن��ی  گرنگیی  ك��ه‌  ئ��ه‌وه‌ی��ه‌  پرسیار  ب��ۆی��ه‌ 
کۆمه‌ڵگه‌دا چییه‌؟ مه‌به‌ست له‌ کارکردنی ژنان ده‌رچوونی 
ده‌ره‌وه‌ی چوارچێوه‌ی  له‌  مه‌یدانه‌کانی کارکردن  بۆ  ژنانه‌ 

ماڵه‌که‌یاندا؛ گه‌ر هاوسه‌رگیرییان کردبێت، یان نا.

لایه‌نگرانی کارکردنی ژنان
 لا‌یه‌نگرانی ئه‌م دید و تێڕوانینه،‌ ده‌کرێن به‌ دوو به‌شه‌وه‌: 
کۆڵه‌که‌یه‌کی  ژن��ان  ئ��ه‌وه‌ی  له‌به‌ر  وای��ه،‌  ڕای��ان  هه‌ندێکیان 
بواره‌کانی   بۆیه‌  کۆمه‌ڵدا،  له‌  و چالاکن  گرنگ و سه‌ره‌کی 
کارکردنی ژنان بێسنووره‌ و مه‌رجدار نییه‌؛ به‌و واتایه‌ی له‌ 
به‌پێی خواست و توانای  بیانه‌وێت،  هه‌ر بوارێکدا و چۆن 

خۆیان، مافی بڕیاردانی کارکردنیان هه‌یه.

و،  ده‌که‌ن  مه‌رجدار  ژنان  کارکردنی  دیکه،‌‌  هه‌ندێکی   
پێیان وایه‌ له‌ ڕوانگه‌ی شه‌ریعه‌ت و بنه‌ماکانی ئیسلامه‌وه، 
هه‌ڵگری  و  هه‌یه‌  کۆمه‌ڵگه‌دا  له‌  کارکردنیان  مافی  ژن��ان 
به‌  ده‌توانن  که‌  پیاوان،  له‌  جیاوازن  خه‌سڵه‌تێکی  کۆمه‌ڵه‌ 
هۆیه‌وه‌ له‌ ڕێی کاری باش و جوانه‌وه خزمه‌تی کۆمه‌ڵگه‌ 
نه‌ستی  و  هه‌ست  و  س���ۆزداری  خه‌سڵه‌تی  وه‌ک  بکه‌ن؛ 
پابه‌ندبوونی  مه‌رجه‌کانیان  له‌  یه‌کێک  ب��ه‌ڵام  دایکایه‌تی. 
له‌و  حیجابه‌وه‌؛  و  شه‌رعی  جلوبه‌رگی  پۆشینی  به‌  ژن��ە 
جگه‌  ئه‌مه‌  ک���ردووه‌،  ف��ه‌ڕزی  خ��وداوه‌ن��د  کە  ڕوانگه‌یه‌وە 
ژنان.  کارکردنی  دیاریکراوی  چوارچێوه‌یه‌کی  دانانی  له‌ 
تایبه‌تمه‌نده‌  که‌  کارکردن،  شوێنی  هه‌ندێ  واتایه‌ی  به‌و 
که‌  مه‌یخواردنه‌وه،‌  یان شوێنی  محەڕەمات،  فرۆشتنی  به‌ 
له‌گه‌ڵ  ئه‌و شوێنانه‌ی  یان  ک��راوه‌،  حه‌رام  پیاو  و  ژن  بۆ 
توانای  به‌  پێویستی  که‌  ناگونجێن،  ژناندا  مێیینه‌بوونی 
له‌و  ژنان  دوورڕاگرتنی  به‌  یان  هه‌یه‌،  زیاتر  جه‌سته‌ییی 
پیاوان  له‌گه‌ڵ  تێکه‌ڵبوونیان  به‌  پێویست  که‌  شوێنانه‌ی 
پیاوان،  و  ژنان  تێکه‌ڵبوونی  کە  ڕوانگه‌یه‌وە  له‌و  ناکات؛ 
ده‌خاته‌وه ‌و  گه‌نده‌ڵی  پێویست،  و  گرنگ  زه‌مینه‌یه‌کی  بێ 
ده‌بێته‌ مایه‌ی خوڵقاندنی کێشه‌ی هه‌مه‌ڕه‌نگی کۆمه‌ڵایه‌تی 
و ‌ده‌روونی و، بگره‌ به‌ هۆیه‌وه‌ مرۆڤه‌کان، به‌تایبه‌ت ژنان 
و  ئه‌تککردن  و  کوشتن  یان  نادیار،  چاره‌نووسی  ده‌گه‌نه‌ 

به‌کارهێنانی ناڕه‌واترین شێوه‌کانی توندوتیژی.

نه‌یاره‌کانی کارکردنی ژنان
وای��ه،‌  پێیان  لایه‌نه‌  ئ��ه‌م  تێڕوانینه‌کانی  و  دی��د  خ��اوه‌ن 
ژنان ته‌نیا ئه‌رکی ماڵ، به‌ڕێوه‌بردنی منداڵ و خزمه‌تکردنی 
مێردیان له‌ ئه‌ستۆدایه‌ و، هه‌موو هه‌وڵێکیان، ده‌بێ له ‌پێناو 
خۆشی و خۆشگوزه‌رانیی ئه‌واندا بێت و دژی کارکردنی 
دیده،‌  ئه‌م  هه‌ڵگرانی  گومان   بێ  ماڵ.  ده‌ره‌وه‌ی  له‌  ژنانن 
په‌روه‌رده‌یه‌که‌وه‌،  و  دابونه‌ریت  و  که‌لتوور  به‌  په‌یوه‌ستن 
که‌ جیاوازیی ڕه‌گه‌زی، یه‌کێکه‌ له‌ با‌وه‌ڕە‌کانیان له‌ ڕوانگه‌ی 
زاڵێتیی عه‌قڵییه‌تی پیاوسالاری و  بنه‌ماڵه‌یی و خێڵه‌کییه‌وه؛ 
بۆیه‌ کارکردنی ژنان له‌ بواره‌ جیاجیاکانی کۆمه‌ڵگه‌دا ڕه‌ت 
ده‌که‌نه‌وه‌ و به‌ سووکایه‌تیکردن و که‌مکردنه‌وه‌ی هه‌یمه‌نه‌ی 

پیاوه‌تی و بنه‌ماڵه‌که‌یانی ده‌زانن.
باشییه‌کانی کارکردنی ژنان

ژنان  ئ��ازادی��ی  و  سه‌ربه‌خۆیی  وات��ای  ژن��ان  کارکردنی 
به‌  پشت  زیاتر  ژن  ئیدی  کە  به ‌شێوه‌یه‌ک  ئ��اراوه‌،  دێنێته‌ 
خۆی ده‌به‌ستێت و به‌رپرسیارێتیی خۆی ده‌گرێته‌ ئه‌ستۆ له‌ 
به‌ڕێوه‌بردنی کاروباره‌کانی ژیانیدا و، ده‌بێته‌ که‌سایه‌تییه‌کی 
به‌  زیاتر  ه��ه‌روه‌ه��ا  فراوانتر.  به ‌شێوه‌یه‌کی  کۆمه‌ڵایه‌تی 
زۆرێک له‌ شاره‌زایی و ئه‌زموونی نوێ ئاشنا ده‌بێت و به‌ 
شێویه‌کی ب��ه‌رده‌وام و ڕۆژانه‌ ده‌بێته‌  پێشڕه‌و و پێشه‌نگ 
و  کار  له‌  کاته‌ی  ئه‌و  کۆمه‌ڵدا،  له‌  دیکه‌  ژنانی  و  منداڵ  بۆ 
ماڵه‌وه‌دا سه‌رکه‌وتن به‌ده‌ست ده‌هێنێت و، ئاستی گوزه‌رانی 

خێزانه‌که‌ی و وڵا‌ته‌که‌ی به‌رز ده‌کاته‌وه‌.

خراپییه‌کانی کارکردنی ژنان
زیادکردنی  له‌  بریتییه‌  ژن��ان  کارکردنی  خراپییه‌کانی 
بۆ  لێی  داواک��ردن  وێ��ڕای  واته‌  ژن��ان.  به‌رپرسیارێتییه‌کانی 
بۆ  ه��ه‌وڵ��دان  ی��ان  به‌رپرسیارێتی،  وه‌رگرتنی  و  ك��ارك��ردن 
مسۆگه‌رکردنی سه‌رکه‌وتنی  یان  بوونی خۆی،  سه‌لماندنی 
له‌ بواری کارکردندا، داوای لێ ده‌کرێت له‌ به‌ڕیوه‌بردنی ماڵ 
و میوانداریکردندا کابانێکی سه‌رکه‌وتوو بێت، هاوسه‌رێکی 
پ��ه‌رۆش  و  به‌خزمه‌ت  دایكێکی  مێرده‌که‌ی،  بۆ  بێت  ب��اش 
بێت له‌ په‌روه‌رده‌کردنی منداڵەکەیدا، خانمێکی سه‌رکه‌وتوو 
بێت له‌ به‌ڕێوه‌بردنی پێداویستیی ماڵ و خواردن و هتد. له‌ 
کاتێکدا ئه‌وه‌ نه‌ک ته‌نها ده‌بێته‌ هۆی ماندووبوون و شه‌که‌تیی 
مرۆڤه‌کان، به‌ڵکوو قورسایییه‌کی زۆر ده‌که‌وێته‌ ئه‌ستۆیان.

سه‌رقاڵبوونی ژنان به‌ کارکردنی زیاتر و دوورکه‌وتنه‌وه‌یان 
له‌ ماڵ و منداڵ، که‌ هه‌ندێ جار له‌ ڕێی داینگه‌ و کا‌ره‌که‌ره‌وه‌ 
چارەی پڕکردنه‌وه‌ی بۆشایییه‌کانیان ده‌که‌ن  و، زۆر جاریش 
به‌ڕێوه‌بردنی  نێوان  له‌  ده‌بینن  دووهێنده‌  ماندووبوونێکی 
هه‌موو  ماڵه‌کانیان؛  ن���اوه‌وه‌ی  و  ده‌ره‌وه‌‌  له‌  ئه‌رکه‌کانیان 
ئه‌وانه‌ کاریگه‌ری ده‌خەنە‌ سه‌ر باری جه‌سته‌یی و ده‌روونیی 
ده‌بێت،  منداڵه‌کانیان  و  ماڵ  له‌سه‌ر  ڕه‌نگدانه‌وه‌ی  و،  ژنان 
جگه‌ له‌ په‌یوه‌ندیی نێوان هاوسه‌ره‌کانیان، که‌ به‌ شێوه‌یه‌ک 
ڕووبه‌ڕووی لاوازی و که‌مته‌رخه‌می و ساردی ده‌بێته‌وه، به 
‌هۆی که‌میی کاتی یه‌کتربینینیان، یان سه‌رقاڵی و هتد. ئه‌مه‌ 
ڕه‌خنه‌گرتنی  و  بێزاری  و  سه‌رزه‌نشتکردن  ئه‌وه‌ی  وێڕای 
پێی  هه‌میشه‌  ب��ه‌وه‌ی  ده‌ب��ێ��ت،  دووهێنده‌  ژن��ان  بۆ  پ��ی��اوان 

ده‌ڵێت كه‌ له‌ ئاست خزمه‌تکردنی منداڵ و پیاو و ماڵدا، یان 
به‌سه‌ربردنی کاتی که‌متر له‌گه‌ڵ منداڵ و مێرد و به‌ڕێوه‌بردنی 
ئه‌و  هه‌مووی  که‌مته‌رخه‌مه‌.  ناوماڵ،  میواندارییه‌کانی  کاره‌ 
لێکدانه‌وانه‌یش، وا ده‌کات کێشه‌ کۆمه‌ڵایه‌تییه‌کانی وه‌ک ته‌ڵاق 
دڵه‌ڕاوکێ و  و جیابوونه‌وه‌ و، کێشه‌ ده‌روونییه‌کانی وه‌ک 

گرێ و گوشاره‌ ده‌روونییه‌کان ڕوو له‌ زیادبوون بکه‌ن.

سه‌رچاوه‌ی دیده‌ جیاوا‌زه‌‌کان
ئازادیی  له‌  باسکردن  ڕوانگه‌ی  له‌  که‌  ژن��ان،  کارکردنی 
له‌و‌  زیاتریش  ده‌کرێت‌،  له‌سه‌ر  زۆری  مشتومڕی  ژنانه‌وه 
دەکرێن،‌  عەلمانییه‌وه  دی��دی  له‌  که‌  بانگه‌شانه‌وە،  و  ده‌ن��گ 
بە  س��ه‌ب��اره‌ت  ئێستا  تا  بیروڕاکان  گ��رت��ووه.  س��ه‌رچ��اوه‌ی 
کارکردنی ژنان به‌پێی سروشتی کۆمه‌ڵگه‌کان گوڕانکاری و 
جیاوازی به‌خۆوه‌ ده‌بینێت. بۆ نموونه له‌ هه‌ندێ کۆمه‌ڵگه‌دا 
تا ئێستا هاوسه‌رگیری له‌گه‌ڵ ئه‌و ژنانه‌ی خاوه‌نی کارن و له‌ 
ده‌ره‌وه‌ی ماڵدا کار ده‌که‌ن، ڕه‌ت ده‌کرێتەوە، له‌و ڕوانگه‌یه‌وە 
کە له‌ دابونه‌ریتی کۆمه‌ڵگه‌ ده‌رچوون؛ که‌ ئه‌مه‌یش په‌یوه‌سته‌ 
تاکه‌کانی  بیرکردنه‌وه‌ی  شێوازی  و  ئاست  پێکهاته ‌و  به‌ 
له‌  ژن��ان  کارکردنی  کۆمه‌ڵگه‌  هه‌ندێ  چونکه‌  کۆمه‌ڵگەوە، 
چه‌ند  له‌  ته‌نیا  و  ده‌ک��ه‌ن  قه‌تیس  دیاریکراودا  سنوورێکی 
بوارێکی وه‌ک مامۆستایەتی، یان بواری ته‌ندروستیدا کورتی 

ده‌که‌نه‌وه‌‌.
بۆ  ده‌گه‌ڕێننه‌وه‌  ڕێگه‌پێدانی،  هۆکاری  دیکه‌  هه‌ندێکی 
کە  ڕوانگه‌یه‌وە  له‌و  خێزانه‌کان؛  ئابووریی  ب��واری  خراپیی 

ببێته‌ سه‌رچاوه‌یه‌ک بۆ بژێوی خێزان و باشتربوونی باری 
دارایییان.‌ هه‌مووی ئه‌و تێڕوانینانه‌ له‌ ده‌ره‌وه‌ی چوارچێوه‌ی 
هزر و بیروباوه‌ڕه‌ سه‌ره‌کی و‌ بنه‌ڕه‌تییه‌کەوە‌یه‌ و، دووره‌ 
له‌ ئامانجه‌ گه‌وره‌که‌وه‌‌، كه‌ خه‌باته‌ بۆ کارکردنی ژنان؛ له‌و 
ڕوانگه‌یه‌وە کە پێی وایه‌ ژن و پیاو مرۆڤن و مافی هه‌موو 
جۆره‌ کارکردنێکیان هه‌یه‌ که‌ خۆیان خوازیاری بن، بێ هیچ 
جیاوازییەک له‌ ڕووی ڕه‌گه‌زییه‌وه‌؛ هه‌روه‌ک له‌ جاڕنامه‌ی 

گه‌ردوونیی مافه‌کانی ژناندا هاتووه‌.
ته‌نانه‌ت دۆخی ژنانی ئه‌وروپا، پێش شۆڕشی فه‌ڕه‌نسا 
و پیشه‌سازی، هیچ باشتر نه‌بووه‌ له‌ دۆخی ژنان له‌ ئاستی 
وڵاتانی ڕۆژهه‌ڵاتدا؛ چونکه‌ له‌و کاته‌دا ئه‌وروپا له‌ قۆناغێکی 
تاریکیدا له‌ چوارچێوه‌ی زاڵبوونی که‌نیسه‌ به‌سه‌ر ئه‌وروپا 
و جیهانی ڕۆژاواییدا ژیانی به‌سه‌ر ده‌برد، به‌ڵام شۆڕشی 
عیلمانی،  قۆناغی  ده‌ستپێکردنی  س��ه‌ره‌ت��ای  و  فه‌ڕه‌نسا 
کۆمه‌ڵگه‌  له‌  وای  ده‌وڵ���ه‌ت،  له‌  ئایین  جیاکردنه‌وه‌ی  ی��ان 
ڕۆژاوایییه‌کان کرد، که‌ له‌مباره‌‌وه له‌ ته‌نگانه‌یه‌کی گه‌وره‌دا 
بن ‌و، وای له‌ کۆمه‌ڵگه‌ ئه‌وروپییه‌کان کرد په‌یوه‌ست بن به‌ 
بیروباوه‌ڕی ئازادیی ژنان و وه‌رگرتنی مافه‌کانیان. جه‌نگی 
که‌ زۆربه‌یان  لێ كه‌وته‌وه‌،  ك��وژراوی  ملیۆنان  بە  جیهانی 
پیاوان بوون، له‌ به‌رامبه‌ر ئه‌وه‌یشدا بە ملیۆنان بێوه‌ژن و 
خێزانی بێسه‌رپه‌رشتی لێ که‌وته‌وه‌. بۆیه‌ ژنان به‌ناچاری 
چه‌ندین  و  کارگه‌  له‌  کارکردن  بۆ  ماڵ  ده‌ره‌وه‌ی  چوونه‌‌ 
شوێنی تردا له ‌پێناو به‌ده‌ستهێنانی قووتی ڕۆژانه‌ی خۆیان 

له  بیروبۆچوونه‌کانیان  گۆڕینی  وێ��ڕای  خێزانه‌کانیان،  و 
‌ڕووی‌ کۆمه‌ڵایه‌تییه‌وه‌.

داده‌نرێن،  کۆمه‌ڵ  نیوه‌ی  به‌  نوێدا  کۆمه‌ڵگه‌ی  له‌  ژن��ان 
به‌ شێوه‌یه‌ک کە له‌ ڕێی تواناکانیانه‌وه‌ له‌ گشت بواره‌کاندا 
خۆیان سه‌لماند؛ وه‌ک چۆن له‌ سه‌رۆکی وڵاته‌وه‌ ده‌ستی پێ 
کرد، کە له‌ فیلیپین و پاکستان بوو، پاشان به‌ تێپه‌ڕبوونی 
بۆ سه‌رۆکوه‌زیران و وه‌زیر و كاركه‌ر له‌ هێزی ئه‌تۆمیدا، 
وه‌ک کارکردن له‌ ناسا. له‌ عێراق و کوردستانیشدا، ژن بووه‌ 
ئه‌ندازیار، پارێزه‌ر و په‌ر‌له‌مانتار و ئه‌ندامی مه‌کته‌بی سیاسی 
کۆمه‌ڵگه‌  له‌  ته‌نانه‌ت  هتد.  و  حزبه‌کان  سه‌رکردایه‌تیی  و 
گه‌شه‌سه‌ندوو، یان محافزکاره‌کاندا، کۆمه‌ڵگه‌ پیاوسالارییه‌کان، 
خۆیان له‌ ته‌نگوچه‌ڵه‌مه‌یه‌کی زۆردا بینییه‌وه‌؛ بۆیه‌ خۆیان له‌ 
به‌رده‌م هه‌ڵوه‌سته‌ و گۆڕانکارییه‌کاندا ده‌بیننه‌وه‌ سه‌باره‌ت 
ڕه‌تکردنه‌وه‌ی بیر و باوه‌ڕ و دابونه‌ریتی کۆمه‌ڵ، له‌ هه‌مان 
کاتدا فه‌لسه‌فه‌ی په‌روه‌رده‌‌یه‌ک که‌ خۆی له‌ نێوه‌ندی واقعدا 

فه‌ڕز کردووه‌.
له‌  ج��ی��اوازه‌  ن��اوه‌ڕۆک��ه‌وه،‌  ڕووی  له‌  ژن��ان  کارکردنی 
پێدانی ئازادیی ته‌واو پێی؛ ئه‌گه‌رچی تێڕوانینێکی هه‌ڵه‌ هه‌یه‌ 
به‌وه‌ی پێدانی ئازادی به‌ ژن، یان ڕاستتر، گه‌یشتنی ژنان به‌ 
ئازادییه‌کانیان هۆکار بێت بۆ بڵاوبوونه‌وه‌ و ته‌شه‌نه‌سه‌ندنی 
به‌ڕه‌ڵڵایی و لادانی ئاکاری،  چونکه‌ هیچ ده‌ستپێکێک به‌بێ 
بوونی شه‌ریکێکی سه‌ره‌کی نابێت، که‌ بریتییه‌ له‌ پیاو. بۆیه‌ 
تر،  بابه‌تێکی  ژنانیش  ئازادیی  و  بابه‌تێکه‌  ژنان  کارکردنی 
که‌ گرێدراوی به‌ڕه‌ڵڵایی و لایه‌نی ئاکاری نییه‌. بۆیه‌ ئێستا 

و  پێشکه‌وتن  له‌  بواره‌کاندا  سه‌رجه‌م  له‌  ژن��ان  کارکردنی 
ئاستی  گشت  له‌  توانیو‌یه‌تی  و،  زۆردای���ه‌  گه‌شه‌کردنێکی 
ئه‌وه‌  بواری  توانای خۆی بسه‌لمێنێت و،  جیهاندا، بوون و 
نه‌ماوه که‌ به ‌ده‌وری پرسیارێکدا بسووڕێینه‌وه‌، کە ئایا ڕێی 

پێ ده‌ده‌ن کار بکات، یان نا؟
بۆیه‌ کارکردن بۆ هه‌ر دوو ڕه‌گه‌ز، بووەته‌ ئه‌رکێک که‌ 
پێویسته‌ بیکەن؛ چونکه‌ زامنی به‌رده‌وامیدانه‌ به‌ ژیان له‌سه‌ر 
زه‌وی و، بنیادنانه‌وه‌ و ئامرازێکه‌ بۆ به‌رده‌وامیدان له‌ لایه‌ک 
و، له‌ لایه‌کی دیکەیشەوە‌ چه‌سپاندن و سه‌لماندنی خودی 
مرۆڤه‌کانه‌ بۆ که‌سایه‌تیی خۆیان که‌ هه‌م خاوه‌نی که‌سایه‌تیی 
دارایییان  سه‌ربه‌خۆییی  هه‌م  و  بن  خۆیان  سه‌ربه‌خۆی 
له‌  له‌ گرنگییه‌کان  هەبێت. بۆیه‌ کارکردنی ژنان به‌ یه‌كێک 
یان  بێت،  خۆشی  بۆ  نه‌ک  داده‌ن��رێ��ت،  مرۆڤه‌کاندا  ژیانی 
کارکردن،  گرنگیی  بۆیه‌  ب��ۆی.  نه‌بێت  گرنگ  ی��ان  نه‌نگی، 
یارمه‌تیده‌ر ده‌بێت بۆ دابینکردنی سه‌ربه‌خۆییی دارایی، که‌ 
پێویسته‌ پشت به‌ خۆی ببه‌ستێت و بۆ خۆی و بۆ ئه‌وانی 
تر خه‌رجی بکات، تا هه‌ست به‌وه‌ نه‌كات بووه‌ته‌‌ بارگرانی 
ده‌ستی  چاوه‌ڕوانی  هه‌میشه‌  یان  دیکه‌وه‌،‌  ئه‌وانی  به‌سه‌ر 
ئه‌وانی تر بکات. هه‌روه‌ها به ‌هۆیه‌وه‌ ده‌بێته‌ خاوه‌ن بڕیار 
و، حیساب بۆ قسه‌ و تێڕوانین و گفتوگۆ و ڕاکانی ده‌کرێت 
و، یارمه‌تیده‌ره‌ بۆ ته‌وزیفکردنی توانا و شاره‌زاییی نیوه‌ی 
توانای  به‌  بایه‌خنه‌دان  و  دوورخستنه‌وه‌  چونکه‌  کۆمه‌ڵگه‌. 
په‌راوێزخستنیان  و  کۆمه‌ڵ  تاکه‌کانی  زۆری  ژماره‌یه‌کی 
ل��ه‌ ک���رداری گ��ه‌ش��ه‌پ��ێ��دان��دا، زی���ان و زه‌ره‌رێ��ک��ی زۆر له‌ 



49
گۆشه‌ نیگاکانم 

پاراستن  به‌  ته‌نیا  ژنان  ئ��ه‌وه‌ی‌  له‌به‌ر  ده‌دات،  مرۆڤایه‌تی 
له  ڕۆڵیان  چڕکردنه‌وه‌ی  به‌  و  منداڵ  په‌روه‌رده‌کردنی  و 

‌ناوماڵ و لای هاوسه‌ره‌که‌یان بوونی خۆیان ناسه‌لمێنن.

لێکۆڵینه‌وه‌یه‌کی زانستی چیمان پێ ده‌ڵێت؟
به‌پێی لێکۆڵینه‌وه‌یه‌کی ئه‌ڵمانی، که‌ ڕاپرسییه‌کی له‌ نێوان 
هه‌زاران کوڕ و کچ له‌ ته‌مه‌نی 14-15 ساڵاندا سه‌باره‌ت 
ده‌ره‌نجامه‌کانی  به‌پێی  دا،  ئه‌نجام  ژن��ان  ک��ارک��ردن��ی  ب��ه‌ 
بهێنن؛  پێک  خێزان  که‌  ئ��وم��ێ��ده‌وارن   84% ڕاپرسییه‌که‌ 
%65 له‌وانه‌ کچانێک ده‌خوازن که‌ کاری ده‌ره‌وه‌ی ماڵیان 
ده‌روونی  لێکۆڵینه‌وه‌  و  توێژینه‌وه‌  کاتدا  هه‌مان  له‌  نه‌بێت. 
که‌  ده‌ک��ه‌ن��ه‌وه،‌  ل��ه‌وه‌  جه‌خت  به‌گشتی  کۆمه‌ڵایه‌تییه‌کان  و 
خۆییی  هه‌ستێکی  و  ده‌کات  به‌هێز  ژنان  زیاتر  کارکردن، 
و  به‌ها  خ��اوه‌ن��ی  ک��ە  ب���ه‌وه‌ی  ده‌به‌خشێت،  پ��ێ  زی��ات��ری��ان 
که‌سایه‌تی و به‌هێزیی زیاتره‌ له‌ گشت لایه‌نه‌ ده‌روونی و 
مه‌عنه‌وییه‌کاندا‌ و،‌ کاری جێگیر، هه‌ست به‌ ژن ده‌دات کە 
له‌ هه‌سته‌ خراپه‌کانی  بوونی خۆی بسه‌لمێنێت و، زۆرێک 
ئه‌و  بکات  هه‌ست  کە  ئ��ه‌وه‌ی  نموونه‌،  بۆ  بڕه‌وێنێته‌وه.  ‌لا 
دیاریکراوە.  توانایه‌کی  خ��اوه‌ن  که‌  لاوازه‌ی��ه،‌  ب��وون��ه‌وه‌ره‌ 
کۆمه‌ڵایه‌تی  سته‌می  به‌  مرۆڤێک  هه‌ر  هه‌ستکردنی  چونکه‌ 
و تێڕوانینی به‌رته‌سک بۆ ڕۆڵ و هاوکاری و ئازاره‌کانی، 
و  وه‌زی��ف��ی  و  پیشه‌یی  مافه‌  به‌ده‌ستنه‌هێنانی  ه��ه‌روه‌ه��ا 
که‌موکوڕیی  و  که‌مده‌رفه‌تی  له‌  به‌ده‌ره‌  کۆمه‌ڵایه‌تییه‌کانی، 
هه‌مووی  هاندانییه‌وه.‌  و  پاداشتکردن  ڕووی  له‌  ده‌رف��ه‌ت 

و  ته‌واوکاری  و  توانا  بۆ  کاریگه‌ر  فاکته‌ری  ده‌بنه‌  ئه‌وانه‌ 
چالاکبوونی ڕۆڵی ژنانی كاركه‌ر له‌ هه‌ر مه‌یدانێکی کار و 

به‌رهه‌مدا بێت.
تا ئێستا به‌ها کۆمه‌ڵایه‌تییه‌کانی په‌یوه‌ندیدار به‌ کارکردنی 
دووفاقییه‌کی  ئه‌وه‌یش  نییه.  ئه‌رێنی  به‌گشتی،  ژن��ان��ەوە 
ژنان  فیعلی  و  به‌واقعی  چونکه‌  واقعدا،  له‌گه‌ڵ  گه‌وره‌یه‌ 
تێکه‌ڵی بواره‌کانی کارکردن بوون، که‌ گرنگ و فره‌جۆر و 
فرەبواره‌، به‌ڵام تا ئێستا به‌هاکان به‌گشتی کارکردنی ژنان 
له ‌ناوماڵ به‌هه‌ندتر و پڕبایه‌ختر ده‌بینن؛ که‌ ده‌شێت ئه‌و 
گوشاره‌ کۆمه‌ڵایه‌تییانه‌ ڕۆڵی کاریگه‌ر و نه‌رێنی بۆ‌ بواری 

ده‌روونیی ژنانی كاركه‌ر بگێڕن.
ڕاسته‌ کارکردنی ناوماڵ و خێزان بایه‌خ و گرنگیی خۆی 
هه‌یه، به‌ڵام ژیانی سه‌رده‌م به‌ گشت ئاڵۆزییه‌ جیاوازه‌کانی 
له‌  بووه‌  یارمه‌تیده‌ر  داخوازییه‌کانییه‌وه‌،  و  گه‌شه‌کردن  و 
گۆڕینی وێناکه‌ و،‌ زۆرێک له‌ کاره‌ گرنگ و بنه‌ڕه‌تییه‌کان 
ده‌ریان خست، که‌ کارکردن له‌ ده‌ره‌وه‌ی ماڵدا پێویستییه‌كه‌، 
ف��ێ��رک��اری،  ت��ه‌ن��دروس��ت��ی،  خ��زم��ه‌گ��وزاری��ی��ەک��ان��ی‌  وه‌ک: 
کاروباری بازرگانی و دامه‌زراوه‌کانی تایبه‌ت‌ به‌ کاروباری 
هه‌مه‌جۆری ژنانه‌وه‌. ئه‌مه‌ وێڕای ئه‌وه‌ی هیچ کات ژنان له‌ 
کارکردنیان له‌ ده‌ره‌وه‌ی ماڵ دانه‌بڕاون، به‌ڵکوو هه‌میشه‌ 
و  کشتوکاڵی  ک��اری  بۆ  بیابانه‌کاندا  و  لادێ  ژینگه‌ی  له‌ 
به‌خێوکردنی مه‌ڕوماڵات و کاره‌ به‌رهه‌مهێنه‌ره‌کانی دیکه 

به‌رده‌وام بوون‌.  

دووفاقیی به‌هاکان
پسپۆرانی بواری ده‌روونناسی، پێیان وایه‌ هه‌ندێ له‌ ژنان 
تا ئێستا هه‌ڵگری کۆمه‌ڵه‌ به‌هایه‌کی دووفاقی و لێكجودان، که‌ 
وا له‌ ژنان ده‌کات‌ په‌رۆشییان بۆ چالاکی و بەشدارییان له‌ 
کارکردندا له‌ ڕووبه‌ڕووبونه‌وه‌یاندا سه‌باره‌ت به‌و گوشاره‌ 
بێت.  ئ��اراوه لاواز  دێته‌  بۆیان  ماڵدا  له‌ کار و  ئاسایییانه‌ی 
به‌ربه‌سته‌کان  و  ڕێگری  و  گوشار  به‌رامبه‌ر  له‌  ژن  بۆیه‌ 
ساده‌یی  و  به‌ئاسانی  ده‌خوڵقێنن،  بۆی  بێزارییانەی  ئەو  و 
پاشه‌کشه‌ ده‌کات و ده‌گه‌ڕێته‌وه‌. بۆیه‌ ته‌حه‌ممولی دڵه‌ڕاوکێ 
و شپرزه‌ییه‌کان ناکات، جگه‌ ‌له‌وه‌ی هه‌ندێکیان ده‌چنه‌ بواری 
کارکردنه‌وه‌ به‌ هۆی کات به‌سه‌ربردن، یان گۆڕانکاری؛ که‌ 
ئه‌و بۆچوونه‌ وا ده‌کات به‌ گشتی له‌ لایه‌ن کۆمه‌ڵه‌وه‌ مه‌ودای 
نه‌رێنی هه‌بێت بۆ کارکردنی ژنان. ئه‌مه‌یش ده‌گه‌ڕێته‌وه‌ بۆ 
بواردا، هه‌روه‌ها  له‌ هه‌ندێ  به‌تایبه‌تی  ژنان،  تازه‌کارکردنی 
له‌  به‌ده‌ر  جیاوازه‌کان،  کۆمه‌ڵایه‌تییه‌  ڕێگرییه‌  و  گوشار  بۆ 
پێکهاته‌ی ژنان له‌ ڕووی ڕاهێنان و ئاماده‌سازیکردنەوە، که‌ 
بێ گومان ئاماده‌کردن و ڕاهێنانی ژن کاتێکی باشی ده‌وێت، 

بۆ ئه‌وه‌ی بتوانێت داخوازییه‌کانی ژیان جێبه‌جێ بکات.

شڵه‌ژاوییه‌ ده‌روونییه‌کان
ژنان  ته‌ندروستیی  باشترکردنی  له‌  هاوکاره‌  لایه‌نه،‌  ئه‌م 
و  داهاتوو  به‌سه‌ر  زیاتر  زاڵبونی  و  ده‌روونییه‌وه‌  ڕووی  له‌ 
ته‌نگوچه‌ڵه‌مه‌کانی ژیان له‌ ڕووی کۆمه‌ڵایه‌تی و که‌سایه‌تییه‌وه 
کۆمه‌ڵایه‌تییه‌وه  له‌ ڕووی  زۆران��ەی  ئەو گوشاره‌  ده‌شێت  و، 
ڕووبه‌ڕووی ده‌بنه‌وه‌،‌ ببنه‌ هۆی زیادکردنی دڵه‌ڕاوکێ و، هه‌روه‌ها 

شپرزه‌یی و بێزاربوون و نه‌گونجان بۆی. بۆیه‌ کێشه‌ خێزانی 
و هاوسه‌رگیرییه‌کان به‌ کێشه‌ دیار و بڵاوه‌کان له ‌لای ژنانی 
كاركه‌ر داده‌نرێت، که‌ به‌شێکی زۆری ئه‌وه‌یش په‌یوه‌ندیداره‌ به 
‌ناڕوونی و دابه‌شنه‌بوونی ڕۆڵ و به‌رپرسیارێتییه‌کانی هه‌ر دوو 
هاوسه‌ره‌که‌، که‌ بێ گومان به‌گشتی له‌ کۆمه‌ڵگه‌ ڕۆژهه‌ڵاتییه‌کاندا 
ئه‌وه‌ گرێدراوی نه‌بوونی دابونه‌ریت، یان یاسا و ڕێسای تایبه‌ته‌ 
له‌  هاوسه‌ره‌کان‌  به‌شداریکردنی  دیاریکردنی  و  ڕێکخستن  به‌ 
هاوکاریکردنی  و  ب��ه‌ش��داری  ڕووی  له‌  ژیانیاندا  ک��اروب��اری 
په‌روه‌ر‌ده‌کردنی  و  پاراستن  و  ناوماڵ  کاروباری  و  دارای��ی 
منداڵه‌کانیان و زۆری ترەوە، که‌ ورده‌کاری و درێژه‌ی هه‌یه‌ 
له‌ ژیانی هاوبه‌شی ڕۆژان��ه‌دا.‌ ئه‌وه‌یش دیالۆگ و تێگه‌یشتنی 
زیاتری ده‌وێت له‌ نێوان هاوسه‌ره‌کاندا به ‌مه‌به‌ستی گه‌یشتن به‌ 
ڕێچاره‌ی هاوبه‌ش و گونجاو، که‌ له‌گه‌ڵ ژیانی کرده‌ییدا یه‌ک 
بگرێته‌وه‌. تا ئێستا تێڕوانینی کۆمه‌ڵگه‌ بۆ کارکردنی ژنان له‌ 
هه‌ندێ پیشه ‌و بواردا له‌ ئاستێکی که‌م و نزمدایه‌، یان به‌گشتی 
به‌ هۆی بۆچوونه‌ کۆمه‌ڵایه‌تییه‌کانەوە هه‌ڵوێستێکی نه‌رێنیی لێ 
و  بواری شانۆیی  یان  په‌رستاری،  بواری  وه‌رده‌گ��رن، وه‌ک: 

فیلمسازی و هتد.

ڕۆڵی ژنان
له‌ بنیاتنانی ده‌وڵه‌تدا

قۆناغی ده‌وڵه‌تداری و پێش به‌ده‌وڵه‌تبوون، دوو قۆناغی 
ب��ه‌و وات��ای��ه‌ی چه‌ندە له‌  ت��ه‌واوک��ه‌ر و گ��رێ��دراوی یه‌کترن؛ 
قۆناغی ده‌وڵه‌تدا گرنگه‌ کار بۆ چه‌سپاندنی زیاتری بنه‌ماکانی 
دیموکراسی و مافی مرۆڤ بکرێت و، چه‌ند ده‌توانرێت کار بۆ 
گۆڕانکارییه‌کان بکرێت، پێش ده‌وڵه‌تدارییش هێنده‌ پێویسته‌ 
له‌ بوار و ڕووی جیاوازه‌وه هه‌نگاوی جددی بنرێت، به‌ واتا‌ی‌ 
هه‌وڵدان بۆ گه‌یشتن به‌ ئامانجی ده‌وڵه‌تێک، که‌ دامه‌زراوەیی 
بنه‌ماکانی  و  بگرێت  له‌خۆ  دیموکراسی  بنه‌ماکانی  و  بێت 
مافی مرۆڤ و هاووڵاتیبوونی تێدا چه‌سپاو بێت. پێویسته‌ 
خه‌باتکردن بۆی، پێش پێکهێنانی ده‌وڵه‌ت، به‌رنامه‌ و پلان 
بۆیه‌ دەکرێ  دابڕێژرێت.  بۆ  و شێواز و ستراتیژیی جیای 
بگوترێت قۆناغی پێش ده‌وڵه‌ت، به‌ قۆناغی ئاماده‌سازی و 
گواستنه‌وه‌ داده‌نرێت و، پێویسته‌ به‌هه‌ستیاری و وریایییه‌وه‌ 
مامه‌ڵه‌ی له ‌ئاستدا بکرێت، که‌ پێویستی به‌ توانا و هه‌و‌ڵی 

هه‌مه‌لایه‌نه‌ ده‌بێت.
له‌ هه‌ر دوو قۆناغه‌که‌دا تو‌انا و هه‌وڵی هه‌ر دوو ڕه‌گه‌زه‌که 
به‌ڵام  پێویستن‌،  و  گرنگ  ئامانجه‌کان  به‌ده‌ستهێنانی  بۆ 
ته‌رکیزخستنه ‌سه‌ر ژنان و تایبه‌تمه‌ندییه‌کانیان، گرێدراوی 
هۆکاری جیاوازتره؛‌ له‌و ڕوانگه‌یه‌وە کە زۆر جار ژن ته‌نیا 
مرۆڤبوونی  له‌  دوور  و،  ک��راوه‌  ته‌ماشا  ڕه‌گ��ه‌زێ��ک  وه‌ک 
مامه‌ڵه‌ی له‌گه‌ڵدا کراوه‌، که‌ به ‌هۆیه‌وه‌ هه‌موو چه‌وساندنه‌وه‌ 

و جیاکارییه‌کی ده‌رهه‌ق ده‌کرێت. بۆیه‌ چه‌وساندنه‌وه‌ی ژنان، 
یان پێچه‌وانه‌که‌ی، گرێدراوی جۆری سیسته‌می ده‌وڵه‌تدارییه‌ 

له‌ هه‌ر ده‌وڵه‌تێکدا.
کارلێکی  و  گ��رێ��دراون  چه‌مکی  دوو  ده‌وڵ����ه‌ت،  و  ژن 
هاوته‌ریبیان پێکه‌وه هه‌یه‌. به‌و واتایه‌ی بنیاتنانی ده‌وڵه‌تێکی 
فکری  و  و هزر  توانا  به‌  پێویستیی  دیموکراسی،  و  به‌هێز 
ژنان هه‌یه،‌ که‌ به‌شداریی کاریگه‌ر ‌و چالاکیان هه‌بێت. بۆ ئه‌و 
مه‌به‌سته‌یش،‌ پێویسته‌ گوێ له‌ ژنان بگیرێت و ده‌رفه‌تیان بۆ 
بڕه‌خسێنرێت. ژنانیش بۆ ئه‌وه‌ی بتوانن ڕۆڵی خۆیان وه‌ک 
هاووڵاتی بگێڕن، پێویسته‌ هه‌نگاو بو کاری جددیتر هەڵێنن 
و، له‌ هه‌مان کاتدا بتوانن سوود له‌و ده‌رفه‌تانه‌ وه‌ربگرن که‌ 
هێنانه‌دیی  پێناو  له‌  ئه‌وه‌یش  ده‌ڕه‌خسێنێت.  بۆیان  ده‌وڵه‌ت 
ده‌وڵه‌تێکی شارستانی، دیموکراسی و دامه‌زراوه‌ییی به‌دوور 
له‌ زاڵبوونی هیچ مه‌زهه‌ب و ئایدیۆلۆژی و ئایینێکی دیاریکراو؛ 
ده‌وڵه‌تێک که‌ به‌ سیاسه‌تێکی نوێ و ناسنامه‌یه‌کی نیشتمانیی 
ستراتیژیی  و  پلان  دامه‌زراوه‌کانیدا  چوارچێوه‌ی  له‌  نوێوه‌ 

هه‌بێت.

فه‌رامۆشکردنی توانای ژنان:
له‌ ڕێگرییه‌کانی به‌رده‌م ژنان، بۆ ئه‌وه‌ی ڕۆڵی  یه‌کێک 
دام��ه‌زراوه‌ک��ان��ی  بنیاتنانی  له‌  بگێڕن  کاریگه‌ر  و  به‌رچاو 
هه‌ڵبژاردنی  و  دابه‌شکردن  کاتی  له‌  کە  ئه‌وه‌یه‌  ده‌وڵه‌تدا، 
پۆسته‌کان به‌سه‌ر ژناندا، له‌ هه‌ر بوارێکی حزبی، حکوومی، 
یان په‌رله‌مانیدا، له‌سه‌ر بنه‌مای توانا و کارامه‌یییان نه‌بێت. 



55
گۆشه‌ نیگاکانم 

بۆ  ڕاسته.  پیاوانیش هه‌ر  بۆ  ڕاستییه‌  ئه‌م  هه‌روه‌ک چۆن 
که‌متر   25% ڕێژه‌ی  به‌  کۆتا  چه‌سپاندنی  ئێستا  نموونه‌، 
له‌  نه‌بێت  که‌متر   30% و  ع��ێ��راق  په‌رله‌مانی  ل��ه‌  نه‌بێت 
په‌رله‌مانی کوردستان، ده‌ستکه‌وتێکی باشی ڕێکخراوه‌کانی 
ژنان بوو بۆ ئەوەی ژنان بچنە ناو ناوەندەکانی بڕیاردانەوە. 
به‌ڵام گرفته‌که‌ وه‌ک قۆناغی یه‌که‌م له‌ بوونی ڕێژه‌که‌دا نییه‌، 
هێنده‌ی له‌ چۆنێتیی پێوه‌ره‌کانی هه‌ڵبژاردنی تاکه‌کاندایە‌ له‌ 
لایه‌ن حزبه‌کانه‌وه‌، که‌ ئه‌وه‌نده‌ی له‌سه‌ر بنه‌مای ئینتمایان بۆ 
حزب، یان په‌یوه‌ندیی خزمایه‌تی و خێڵه‌کی و بنه‌ماڵه‌یییه‌وه‌ 
هه‌ن، ئه‌وه‌نده‌ له‌سه‌ر بنه‌مای توانا و لێهاتوویییان نه‌بووه‌ 
هه‌ڵگری  بەڵکوو  توانا،  نه‌ک  جار،  هه‌ندێ  بگره‌  و،  نییە  و 
و  ک��ار  ئەزموونی  هیچ  ی��ان  ن��ه‌ب��وون،  بڕوانامه‌یه‌ک  هیچ 
نه‌بووه‌  ئاماده‌‌یییان  و،  نه‌بووه‌  سیاسییان  باکگراوندێکی 
بۆ فێربوون، یان گه‌شه‌کردنی توانا و په‌یوه‌ندییه‌کانیان له‌ 
نێوه‌نده‌کانی کۆمه‌ڵگه‌دا. ته‌نانه‌ت وه‌ک ڕه‌گه‌ز، با‌وه‌ڕیان به‌ 
به‌رژه‌وه‌ندییه‌کانی ژنان نه‌بووه‌ و، هه‌ندێ جاریش پێیان وا 
بووه‌ ژنان پاشکۆی پیاوانن و ‌له‌سه‌ر ئاستی که‌سی و گشتی، 
له‌ ئاستێکی که‌می به‌شداربووندان. هه‌ر ئه‌وه‌یش وا ده‌کات 
سیاسییانه‌ی  کوتله‌  ئه‌و  له‌سه‌ر  بکه‌ن  داکۆکی  شێلگیرانه‌ 
ئینتمایان بۆی هه‌یه‌. ئه‌مه‌ وێڕای ئه‌وه‌ی زۆربه‌ی ئه‌وانه‌ی 
پێویسته‌  که‌  ناکه‌ن  به‌وه‌  و درک  هه‌ست  پۆستانه‌دان  له‌و 
له‌ خزمه‌تی گه‌لدا بن، یان ده‌بێ نوێنه‌رایه‌تیی ته‌واوی چین 
له‌  به‌رپرسیارێتی  کاتێکدا  له‌  بکه‌ن.  توێژه‌کانی کۆمه‌ڵگه‌  و 

هه‌موو نێوه‌نده‌کاندا، به‌تایبه‌تی که‌ له‌ پرۆسه‌ی هه‌ڵبژاردنه‌وه‌ 
ده‌رده‌چن، به‌رپرسیارێتییه‌کی گه‌وره‌ و گرنگه‌ و پێویستی 
به‌ گه‌شه‌کردن و به‌ره‌پێشچوونی خۆیان هه‌یه،‌ چ له‌ ڕووی 
وه‌ک:  ته‌کنیکییه‌وه‌،  ڕووی  له‌  یان  سیاسییه‌وه‌،  و  فکری 

کۆمپیوته‌ر و زمانی جیا له‌ زمانی دایکی.  
وێڕای داڕمانی ژێرخانی ئابووری و سیاسی و فکری و 
په‌روه‌رده‌یی و ڕۆشنبیری و...، له ‌هه‌مان کاتدا په‌کخستنی 
و  حکوومه‌ت  دام��ه‌زراوه‌ک��ان��ی  و  ک��وردس��ت��ان  په‌رله‌مانی 
لاوازبوونی ڕۆڵی ڕێکخراوه‌کانی مه‌ده‌نی له‌ لایه‌کی دیکه‌وە، 
وا ده‌کات که‌ کۆمه‌ڵگه‌ پێویستیی به‌ توانا و هێزی هه‌مووان 
هه‌بێت، واته‌ ژنان و پیاوان پێکه‌وه‌، که‌ لێره‌یشدا نابێ ژنان 
نه‌ڕه‌خساندنی  و  ڕۆڵ  په‌کخستنی  بۆیه‌  بکرێن.  فه‌رامۆش 
ده‌رفه‌ت و لاوازکردنی ڕۆڵی ژنان له‌ بنیاتنانه‌وه‌ی ده‌وڵه‌ت 
له‌ گشت بواره‌کاندا کۆسپ و ڕێگریی گه‌وره‌ ده‌خاته‌ به‌رده‌م 
پرۆسه‌ی گه‌شه‌کردن و بنیاتنانی ده‌وڵه‌تێکی دامه‌زراوه‌یی و 
دیموکراسی و پته‌و، که‌ بنه‌ما سه‌ره‌کییه‌کانی له‌خۆ گرتبێت. 
به‌ دیوێکی تردا، ڕووبه‌ڕووبوو‌نه‌وه‌ی عێراق و کوردستان 
وای  هه‌میشه‌  پێشتر،  جه‌نگه‌کانی  و  داعش  جه‌نگی  لەگەڵ‌ 
کردووه‌ ژنان له‌ بنیاتنان و به‌رهه‌مدا ڕۆڵی سه‌ره‌کی بگێڕن 
ئه‌و  هۆی  به‌  ئه‌وه‌یش  بێت؛  له‌ئه‌ستۆدا  زیاتریان  ئه‌رکی  و 
پێواره‌وە له‌ کۆمه‌ڵگه‌دا ڕووی ده‌دا، له‌ کاتێکدا پیاوان زیاتر 
ڕووبه‌ڕووی جه‌نگ ده‌بوونه‌وه‌ و زۆربه‌ی کاتیان له‌ خێزان 

و به‌رپرسیارێتییه‌کانی دیکه‌وه‌دوور بوون‌.

ژنان ده‌بێت چی بکه‌ن؟ 
خه‌باتکردنی ژنان بۆ چه‌سپاندنی بنه‌ماکانی دیموکراسی، 
مافی مرۆڤ، هاووڵاتیبوون، هزری ناتوندوتیژی و ئاشتی 
و... له‌ لایه‌ک و، له‌ لایه‌کی دیکه‌وە خه‌باتکردنیان بۆ هه‌یکه‌له‌ی 
گرنگ  بێت،  پارێزراو  تێدا  ژنانی  مافه‌کانی  که‌  ده‌وڵه‌تێک، 
مه‌ودایه‌که‌وه  و  لایه‌ن  چه‌ند  ڕێی  له‌  ئه‌وه‌یش  پێویسته.  و 
ده‌بێت‌، وه‌ک ده‌سه‌ڵاتێکی سیاسی،‌ که‌ بۆ به‌ده‌ستهێنانی مافه‌ 
سیاسییه‌کانی و گه‌یشتنی ژنان به‌ ناوه‌ندی بڕیار و پۆسته‌ 
ئاماده‌  ناوه‌ندێکدا،  و  ئاست  هه‌موو  له‌  باڵاکان  و  سیادی 
بێت دانوستانی سیاسی بکات؛ به‌ شێوه‌یه‌ک ژنان له‌ ڕووی 
ڕاسته‌قینه‌یان  ڕه‌نگی  و  ده‌نگ  خۆیانه‌وه،‌  سه‌نگی  و  ڕێژه‌ 
ده‌سته‌واژه‌ی  هێنانه‌ئارای  به‌  کارکردن  هه‌ر‌وه‌ها  هه‌بێت. 
وڵاتان  له‌  زۆرێ��ک  ئه‌زموونی  که‌  سیاسی«،  »ته‌سویه‌ی 
ئه‌وه‌یان سه‌لماندووه، كه‌ کارکردن له‌م ڕووه‌وه‌ کاریگه‌ریی 
باشی له‌سه‌ر دۆخی ژنان ده‌بێت، که‌ به‌ واتای ڕێککه‌وتنی 
ڕووی  له‌  ده‌وڵ��ه‌ت��دا  له‌گه‌ڵ  دێ��ت،  )نوخبه‌(  ده‌سته‌بژێرێک 
مافه‌کانیان.  گه‌ره‌نتیكردنی  مه‌به‌ستی  به‌  ب��ی��روب��اوه‌ڕه‌وه‌‌، 
خۆی  گرنگیی  ئاسایش  لایه‌نی  گه‌ره‌نتیکردنی  ه��ه‌روه‌ه��ا 
هه‌یه‌، که‌ ده‌کرێت له‌ ڕێی دامه‌زراوه‌کانی تا‌یبه‌ت به‌ ده‌زگا‌ی 
دادپ���ه‌روه‌ری  و...،  س��ه‌رب��ازی  هێزی  و  ئاسایش  پۆلیس، 
به‌رجه‌سته‌ بکرێت بۆ کارکردن له‌سه‌ر دابونه‌ریتی سه‌پێنراو 

به‌سه‌ر ژنان و مۆرکه‌ کۆمه‌ڵایه‌تییه‌کاندا‌.



58
کنێر عەبدوڵڵا

ده‌سه‌ڵاتی یاسا، لایه‌نێکی تره‌ بۆ ئه‌وه‌ی له‌ ڕێی کارکردن 
دامه‌زراوه‌کانی  له ‌ڕێی  و  یاساکان  و  ده‌ستوور  له‌سه‌ر 
ده‌وڵه‌ته‌وه چاکسازی ڕه‌چاو بکرێت، به‌ شێوه‌یه‌ک کە له‌ ڕێی 
سیاسه‌تێکی نیشتمانییه‌وه باڵانسی جێنده‌ری بپارێزرێت و 
کاری بۆ بکرێت‌. بێ گومان، ده‌کرێ هه‌موو ئه‌و کارانه‌یش 

له ‌ڕێی ئه‌م میکانیزمانه‌وه‌ ئه‌نجام بدرێن:
- ڕێکخستنه‌وه‌ی خودی ژنان، به‌پێی پلانێکی تۆکمه‌ و 
به‌هێز له‌ گشت بواره‌کانی سیاسی، کۆمه‌ڵایه‌تی، ڕۆشنیبری، 
ژنان  کە  به ‌شێوه‌یه‌ک  و...،  فکری  ئابووری،  په‌روه‌رده‌یی، 
ژنان  گشت  مه‌رجه‌عی  ببنه‌  ژنانه،  ڕێکخستنێکی  و  خۆیان 
له‌  بزانن، دوور  به‌ مه‌رجه‌عی خۆیانی  و، هاوکات ژنانیش 
له‌  پیاوان،  ته‌که‌تولێکی  یان چوونه‌پاڵ  پیاو،  ده‌ستێوه‌ردانی 

کاتی هه‌ڵبژاردن و پێویستییه‌کانیاندا.
- یه‌کگرتووییی ژنان، وه‌ک هێزێکی یه‌کگرتوو و تۆکمه‌ 
و گوشار، به‌ مه‌به‌ستی داڕشتنه‌وه‌ی پلان و گوشارخستنه 
‌سه‌ر لایه‌ن و هێزه‌ سیاسییه‌کان بۆ به‌‌ده‌ستهێنانی مافه‌کانیان 

وه‌ک ڕه‌گه‌ز.
تایبه‌تمه‌ندییه‌کانی  ناسنامه ‌و  بۆ  ژنان  گه‌ڕانه‌وه‌ی   -
خۆیان؛ به‌ واتای ده‌رچوون له‌وه‌ی وه‌ک پیاو بیر بکه‌نه‌وه،‌ 
به‌  بکه‌ن.  هه‌ڵسوکه‌وت  و  ڕه‌فتار  ی��ان  بپۆشن،  جل  ی��ان 
س��وودوه‌رگ��رت��ن  ب��ۆ  خ��ۆی��ان  مێینه‌بوونی  ت���ردا،  دیوێکی 
ل���ه‌ ب���ه‌رژه‌وه‌ن���دی���ی���ه‌ک���ان���ی���ان ب���ه‌ک���ار ب��ه��ێ��ن. ه���ه‌روه‌ه���ا 
به‌پێچه‌وانه‌یشه‌وه،‌ پیاوان بۆ ئه‌وه‌ی ببنه‌ مرۆڤ، پێویسته‌ 
گریان،  له‌  ئه‌وه‌ی  وه‌ک  بگه‌ن،  ژنان  تایبه‌تمه‌ندییه‌کانی  له‌ 

سۆز و ئاشتیخوازیی بگه‌ن؛ هه‌روه‌ک چۆن ژنان پێویسته‌ 
کار به‌ تایبه‌تمه‌ندییه‌کانی خۆیان بکه‌ن و هه‌وڵ نه‌ده‌ن له 

‌به‌رگی خۆیان بێنه‌ ده‌ره‌وه‌.
خه‌ڵک،  یاسا،  کۆمه‌ڵگه‌،  له‌گه‌ڵ  ژنان  ئاشتبوونه‌وه‌ی   -
و  دابونه‌ریت  ئ��ه‌و  گۆڕینی  مه‌به‌ستی  به‌  و...،  دابونه‌ریت 
ک��ردووه‌  ژناندا  له‌گه‌ڵ  جیاوازییان  هه‌میشه‌  عه‌قڵییه‌تانه‌ی 
له‌گه‌ڵ هه‌ر دوو  و به‌ په‌روه‌رده‌یه‌کی جیاکارانه‌ ڕه‌فتاریان 
ڕه‌گ��ه‌زه‌ک��ه‌دا‌ ک���ردووه‌، که‌ ده‌ره‌ن��ج��ام ن��ه‌ک ژن��ان، بەڵکوو 
پیاوانیش به‌ شێوه‌یه‌کی دیکه‌ باجی ئه‌و په‌روه‌رده‌‌ نادروسته‌ 

ده‌ده‌نه‌وه‌.
ڕێی  له‌  مه‌ده‌نی،  کۆمه‌ڵگه‌ی  ڕێکخراوه‌کانی  گرنگیی   -
و  گۆڕین  بە  س��ه‌ب��اره‌ت  کارکردنیانه‌وه،  ت��ری  که‌ناڵێکی 
مه‌ده‌نی،  ده‌ستوورێکی  بوونی  و  یاساکاندا  له‌  چاکسازی 
هه‌نگاوێکی گرنگی ‌ترە بۆ بنیاتنانی ده‌وڵه‌ت، به‌ مه‌به‌ستی 
پاڵنه‌ری  که‌  کۆمه‌ڵایه‌تی،  و  یاسایی  واقعێکی  بنیاتنانی 
هه‌ڵگری  و  چالاک  کۆڵه‌که‌یه‌کی  ببێته‌  ئ��ه‌وه‌ی  بۆ  بێت  ژن 
ده‌و‌ڵ��ه‌ت  دام��ه‌زراوه‌ک��ان��ی  گشت  له‌  به‌رپرسیارێتییه‌کانی 
و ڕێ��ک��خ��راوه‌ک��ان��ی ک��ۆم��ه‌ڵ��گ��ه‌ی م��ه‌ده‌ن��ی��دا. ب��ۆ ئ��ه‌وه‌ی��ش 
به‌رزبوونه‌وه‌ی‌ ڕێژه‌ و بوونی ژنان له‌ گشت ناوه‌نده‌کانی 
بڕیارسازیدا خاڵێکی گرنگه‌ بۆ ژنان، تا بتوانن ڕۆڵی کارای 
خۆیان ببینن. ئه‌مه‌یش بۆ خۆی ململانێیه‌کی گه‌وره‌ی ژنانه‌، 
که‌ پێویسته‌ هه‌نگاوی جددیی بۆ بنێن، به‌ ئاوڕدانه‌وه‌ له‌و 
ژنانه‌ی به‌توانا و لێهاتوون، نه‌ک له‌سه‌ر بنه‌مای ڕه‌گه‌زی، 
دام��ه‌زراوه‌ک��ان��دا  له‌  که‌  ب��زان��ن،  به‌باشتر  بێتوانا  پیاوانی 

ئه‌کادیمی  بنه‌مای  توانا،  پێویسته‌  بەڵکوو  بژێرن،  هه‌ڵیان 
و شاره‌زاییی که‌ڵه‌که‌بووی مرۆڤه‌کان سه‌نگی محه‌ک بێت 
و  هاووڵاتییان  به‌  خزمه‌تکردن  ته‌نیا  که‌  هه‌ڵبژاردنیان،  بۆ 
نیشتمانه‌که‌یان بکرێته‌ خاڵێکی بنه‌ڕه‌تیی کارکردنیان؛ له‌به‌ر 
ئه‌وه‌ی ئامانجی سه‌ره‌کی و بنه‌ڕه‌تی  له ‌پشت هه‌موو ئه‌و 
ده‌وڵه‌تێکی  وه‌ک  نیشتمانەوەیە‌،  و  کوردستان  هه‌وڵانه‌ی 
شارستانی، یاسایی، دامه‌زراوه‌یی، دیموکراسی، نه‌ک حزبی 

و فره‌مه‌رجه‌عی ئایینی و سیاسی.
- پێویسته‌ ژنان، خۆیان بێ تێکه‌ڵبوون به‌ هیچ ئایینێک، 
زیاتر  یاسایانه‌ی  ئه‌و  یاسادانانی  بۆ  سه‌رچاوه‌یه‌ک  ببنه‌ 
مرۆیی و دادپه‌روه‌رن و، بتوانن به‌ کۆده‌نگی و یه‌کگرتوویی، 
ک��ار ل��ه‌س��ه‌ر گ��ۆڕی��ن��ی ئ��ه‌و ی��اس��ای��ان��ه‌ ب��ک��ه‌ن ک��ه‌ ب��ه‌ هه‌ر 
نادادپه‌روه‌ریی  و  جیاکاری  سیاسی،  یان  ئایینی،  هۆیه‌کی 
ڕه‌گه‌زییان لێ که‌وتووەته‌وه‌ و هه‌موو پێکه‌وه‌ بڵێن: نا بۆ 
زاڵبوونی پیاوسالاری و باوکسالاری، نا بۆ هاوسه‌رگیریی 
پێشوه‌خت، نا بۆ فره‌هاوسه‌رگیری، نا بۆ پیکهێنانی ژیانێکی 
ژنان  لە  ڕێگریکردن  بۆ  نا  توندوتیژی،  له‌  پڕ  و  زۆره‌ملێ 
گه‌وره‌  بۆ  نا  مه‌حره‌م،  بەبێ  و  بەتەنیا  بۆ سه‌فه‌رکردنیان 
به‌ جه‌سته‌ی  بازرگانیکردن  و  خه‌ته‌نه‌کردن  و  بچووک  به‌ 
که‌  ت��ر،  ب��اوی  کۆمه‌ڵایه‌تیی  دی���ارده‌ی  چه‌ندین  و،  ژن��ان 
و  دابونه‌ریت  به ‌ه��ۆی  و  ب��وون  قوربانی  ژن��ان  هه‌میشه‌ 
تێڕوانینی نادادپه‌روه‌رانەی کۆمه‌ڵگه‌ بۆیان، باجی گه‌وره‌ی 

نه‌هامه‌تییه‌کانیان ‌داوه‌.



61
گۆشه‌ نیگاکانم 

واقعی ئێستای کۆمه‌ڵگه‌ی کوردی:
ئه‌گه‌رچی به‌ده‌ستهێنانی مافه‌کانی ژنان له‌ کوردستاندا 
هه‌مه‌ڕه‌نگ  خه‌باتی  ژن��ان  و  هه‌یه‌  درێ���ژی  مێژوویه‌کی 
مافه‌کانیان  به‌ده‌ستهێنانی  بۆ  ک��ردووه‌  جۆراوجۆریان  و 
پێش  قۆناغی  له‌  گومان  بێ  به‌ڵام  ڕوویه‌که‌وه،  هه‌موو  له‌ 
ده‌وڵه‌ت و پاش بوون به ‌ده‌وڵه‌تدا، چوارچێوه‌ و قه‌واره‌ی 
سیاسی و میکانیزمی کار و گوشاره‌کان بۆ به‌دستهێنانی 
ئه‌گه‌رچی  ده‌بینێت.  به‌خۆوه‌  گۆڕانکاری  ده‌ستکه‌وته‌کانیان 
به‌ڵام  هاتووه،  به‌ده‌ست  زۆریش  و  کراوه‌  زۆر  ئێستایش 
له‌ ئاست تمووحی ژنان و  نه‌کراوه‌ و‌  م��اوه‌، کە  زۆری��ش 
خواستی گه‌شه‌کردنی کۆمه‌ڵێکی شارستانی و پێشکه‌وتوودا 
نییه،‌ له‌ هه‌موو بواره‌کانی سیاسی، کۆمه‌ڵایه‌تی، ئابووری 
به‌هێزکردنی  له‌سه‌ر  کارکردن  بۆ  بۆیه‌  په‌روه‌رده‌ییدا.  و 
سیاسی،  بنه‌مای  ڕووی  ل��ه‌  ب��ه‌ده‌وڵ��ه‌ت��ب��وون  بنه‌ماکانی 
ئ���اب���ووری، ڕۆش��ن��ب��ی��ری، ک��ۆم��ه‌ڵای��ه‌ت��ی، پ���ه‌روه‌رده‌ی���ی و 
فکرییه‌وه‌، پێویستمان به‌ سه‌ر‌له‌نوێ پێداچوونه‌وه‌ به‌ کۆی 
و  کۆمه‌ڵایه‌تی  سیاسی،  یاسایی،  ده‌ستووری،  سیسته‌می 
به‌ش.  و  پشک  له‌ سیسته‌می  به‌دوور  هەیە‌‌،  په‌روه‌رده‌ییدا 
نیشتمانی  ناسنامه‌ی  به‌هێزکردنی  بە  پێویستمان  هەروەها 
چه‌سپاندنی  و  م��رۆڤ  مافی  و  دیموکراسی  بنه‌ماکانی  و 
یه‌کترقبووڵکردن،  وه‌ک،  بیروباوه‌ڕی  هه‌ندێ  به‌  کارکردن 
ئه‌رکی  و،  هەیە  و...  دیالۆگ  ج��ی��اواز،  ڕای  لێبوورده‌یی، 

هه‌مه‌لایه‌نەی هه‌مووانه،‌ که‌ کاری جددیی بۆ بکەن.

 سه‌رچاوه‌:

1. دور المرأة في بناء الأمة الديمقراطية،  حسين شاويش.
2.  دور المرأة في بناء الدولة والمجتمع،

ناديه كاظم شبيل. 

پێگه‌ی ژنان
له‌ که‌ناڵی بینراودا

هاتنه‌پێشه‌وه‌ی ژنانی میدیاکار له‌ که‌ناڵه‌کانی ڕاگه‌یاندن 
ساڵانی  له‌گه‌ڵ  ب��ه‌راورد  به‌  به‌تایبه‌تی  بینراو  و  به‌گشتی 
ڕاب�����ردوودا، زه‌م��ی��ن��ه‌ی ق��س��ه‌ک��ردن و وت��ووێ��ژی زیاتری 
هێناوه‌ته‌ ئاراوه‌ له‌باره‌ی نه‌ڕه‌خساندنی ده‌رفه‌ت و که‌میی 
ڕێژه‌ی ژنان و نه‌بوونی باڵانسی جێنده‌ری له‌ که‌ناڵه‌کانی 
به‌رچاو  ژنانێکی  ئیراده‌ی  و  بوون  سه‌ره‌ڕای  ڕاگه‌یاندندا، 
ل��ه‌ ن��ێ��وه‌ن��دی ڕاگ��ه‌ی��ان��دن��ه‌ک��ان��دا و‌ ب��وون��ی ب��ه‌رب��ه‌س��ت و 
ده‌ره‌کییه‌وه  و  ناوخۆیی‌  ئاست  له‌  ج��ۆراوج��ۆر  ڕێگریی 
له‌  به‌جیا  بینراو  ڕاگه‌یاندنی  ده‌بێته‌وه‌.  رووب��ه‌ڕووی��ان  که‌ 
جۆره‌کانی تری که‌ناڵه‌کانی ڕاگه‌یاندن که‌ خۆی له‌ نوسراو 
و بیستراودا ده‌بینێته‌وه‌، به‌ گرنگترین ئامرازه‌کانی کاریگه‌ر 
داده‌نرێت له‌سه‌ر جه‌ماوه‌ر که‌ ڕۆڵ و کاریگه‌ریی گه‌وره‌ی‌ 

له‌سه‌ر تاک و کۆمه‌ڵ هه‌یه.

ئاماره‌ ناوخۆیی و ده‌ره‌کییه‌کان چیمان پێ ده‌ڵێن؟
به‌پێی لێکۆڵینه‌وه‌یه‌ک سه‌باره‌ت به‌ ژنانی ڕۆژنامه‌نووس 
ل��ه‌ ئه‌نجومه‌نی  ئ����ۆردن، ڕێ���ژه‌ی م��ی��دی��اک��اران  ل��ه‌ وڵات���ی 
دوو  )ته‌نیا  ناپه‌ڕێنێت  تێ   1% سه‌نته‌ره‌کاندا،  و  سه‌ندیکا 
و  گۆڤار  سه‌رنووسه‌رێکی  ڕۆژن��ام��ه ‌و  س��ه‌رن��ووس��ه‌ری 
به‌ڕێوه‌به‌رێکی به‌رێوه‌به‌رایه‌تی هه‌یه‌(. به‌پێی لێکۆڵینه‌وه‌که‌، 
ڕۆژنامه،‌  له‌  تۆمارکراو،  ژنانی  ڕۆژنامه‌نو‌وسانی  %70ی 

یان ئاژانسه‌کانه‌وه‌ن و،‌ ڕێژه‌که‌ی تر به‌سه‌ر فه‌رمانگه‌کانی 
ڕادیۆیییه‌کاندا  و  ته‌له‌ڤزیۆنی  دام���ه‌زراوه‌  له‌  هه‌واڵسازی 
دابه‌ش ده‌بێت. له‌ ئه‌نجومه‌نی سه‌ندیکای ڕۆژنامه‌نووساندا، 
ته‌نیا ژنێک هه‌یه‌ و، له‌ ڕێگه‌ی  هه‌ڵبژاردنی ئازاده‌وه‌ و له‌ 
کۆی 11 ئه‌ندام، پۆسته‌كه‌ی به‌ده‌ست هێنا؛  واته‌ به‌ ڕێژه‌ی 

%9ی کۆی گشتی.
 له‌ ئاماره‌کانی ماڵپه‌ڕێکدا هاتووه:‌ له‌ کۆی 356 ڕیکلامی 
ته‌‌له‌ڤزیۆنیدا، 300 له‌و ڕیکلامانه‌ ئاماژه‌ن بۆ  توندوتیژیی دژ 
به‌ ژنان له‌ڕێی بڵاوکردنه‌وه‌ی ده‌نگ و وێنه‌ی جۆراوجۆری 
بۆ  ئه‌وه‌شیان  هۆکاری  %84؛  ڕێ��ژه‌ی  به‌  وات��ه‌  ژنانه‌وه‌، 
کڕین  شتوومه‌ک،  وه‌ک  به‌وه‌ی  گه‌ڕاندۆته‌وه؛‌‌  به‌رپرسان  
و فرۆشتن به‌ ژنانه‌وه‌ ده‌که‌ن، هەروەها ورووژاندنی ئه‌و 
و  ڤیدیۆ  و  گۆرانی  له‌  به ‌ئاشکرا   فرۆشتنه‌ش  و  کڕین 
کلیپه‌کاندا ده‌رده‌که‌وێت، جگه‌ له‌وه‌ی ته‌رکیز ده‌خه‌نه‌ سه‌ر 
فاکته‌ره‌کانی سێکس. هەروەها‌ %93ی که‌ناڵه‌ ئاسمانییه‌کان، 
ژنان به‌کارده‌هێنن و، ‌له‌ %73 پێشکه‌شكردنه‌کانی، له‌ ڕێی 
ده‌رخستنی جوانی و جووڵه‌ی ژنانه‌وه‌ با‌یه‌خی پێ ده‌ده‌ن 
له‌  نیوه‌یش  له‌  زیاتر  و  زمان  به‌زاندنی  ڕێی  له‌   58% و‌، 

ڕووی ناوه‌ڕۆکه‌وه‌ کار له‌سه‌ر ورووژاندنی ده‌که‌ن.  
ساڵی  کۆتاییی  ل��ه‌  ک��ه‌  لێکۆڵینه‌وه‌یه‌ک،  ده‌ره‌ن��ج��ام��ی 
هه‌رێمی  ته‌له‌ڤزیۆنه‌کانی  ل��ه‌   )6( ده‌رب����اره‌ی  2016دا 
 )21( له‌  ده‌ڵێت:  پێ  ئه‌وه‌مان  دراوه‌،  ئه‌نجام  کوردستان 
ئه‌ندامی بۆردی ته‌له‌ڤزیۆنه‌کاندا، ته‌نیا )4( له‌ ئه‌ندامه‌کانیان 
ته‌له‌ڤزیۆنه‌کاندا  له‌  به‌ش  به‌ڕێوه‌به‌ری   )42( له‌ کۆی  ژنن‌. 

به‌ڕێوه‌به‌ری   )3( ته‌نیا  و  پیاون  به‌ش  به‌ڕێوه‌به‌ری   )39(
ته‌له‌ڤزیۆنه‌کان  به‌ڕێوه‌به‌ری  ژنن.  ته‌له‌ڤزیۆنه‌کان  به‌شی 
ڕێژه‌ی %100 پیاون، به‌رامبه‌ر ڕێژه‌ی ژن که‌ بریتییه‌ له‌ 
%0.‌ له‌ کۆی )6( ته‌له‌ڤزیۆندا، ته‌نیا یه‌ک ته‌له‌ڤزیۆن جێگری 
به‌رنامه‌کانی  ئ��ام��اده‌ک��اری  ژم���اره‌ی  هه‌یه.  ب��ه‌ڕێ��وه‌ب��ه‌ری 
ته‌له‌ڤزیۆن که‌ به‌گشتی بریتین له‌ 110 که‌س، )66( له‌وانه‌ 
گشتیی  ک��ۆی  له‌  ئاماده‌کار.  ژن��ی   )44( به‌رامبه‌ر  پیاون، 
)1282( کارمه‌ند له‌ ته‌له‌ڤزیۆنه‌کاندا، ته‌نیا )363( کارمه‌ندی 
ژنیان هه‌یه‌ و، له‌ کاتێکدا ژماره‌ی کارمه‌ندانی پیاو ده‌کاته‌ 
ڕاگه‌یاندنی  له‌  ژنان  ئه‌وه‌نده‌ی  سێ  پیاوان،  واته‌  )919(؛ 

بینراودا بوونیان هه‌یه‌.
 )156( ده‌کاته‌  ته‌له‌ڤزیۆنه‌کان  په‌یامنێری  گشتیی  کۆی 
تر  ئ��ه‌وان��ی  و  ژن��ن  په‌یامنێریان   )18( ته‌نیا  په‌یامنێر؛ 
ساڵی  لێکۆڵینه‌وه‌ی  دوا  به‌پێی   .)138( ده‌کاته‌  که‌  پیاون، 
له‌ هه‌رێمی  ئه‌لیکترۆنی  )4( ماڵپه‌ڕی  به‌  2016 سه‌باره‌ت 
کوردستاندا، ده‌رکه‌وتووه‌ که‌ هەواڵ‌ و ڕاپۆرتی تایبەت بە 
ڕێژەی  ژن��ان،  دەستكەوتەكانی  و  ڕێکخراو  كەسایەتی ‌و 
و  به‌رپرس  پۆستی  له‌  ژنان  ڕێ��ژه‌ی  ده‌هێنێ.  پێک   )0%(
 ،0% له‌  بریتییه‌  به‌گشتی  کوردییه‌کان،  ماڵپه‌ڕه‌  جێگری 

به‌رامبه‌ر %100ی پیاوان.

ده‌ره‌نجامی ئاماره‌کان چیمان پێ ده‌ڵێت؟
ده‌خه‌نه‌‌  تیشک  و  پێداگیری  ڕاگه‌یاندن  ئامرازه‌کانی 
سه‌ر کۆمه‌ڵێک له‌و به‌ها و که‌لتوورانه‌ی جه‌خت ده‌که‌نه‌وه‌ 

و  کۆمه‌ڵایه‌تی  جیاکاریی  بوونی  به‌  ڕه‌وایه‌تیدان  له‌سه‌ر 
له‌  ڕوانگه‌یه‌ی  ل��ه‌و  ڕه‌گ��ه‌زه‌ک��ه؛  دوو  نێوان  ڕۆشنبیریی 
مه‌سه‌له‌ ئاسایییه‌کانه‌ که‌ هیچ گفتوگۆیه‌ک هه‌ڵناگرێت. که‌ 
له‌ چه‌سپاندن  ده‌بینێته‌وه‌  ئه‌وانه‌ خۆی  زۆرب��ه‌ی  دواج��ار 
به‌ ژنان، وه‌ک  تایبه‌ت  به‌رجه‌سته‌کردنی وێنه‌ی خراپ  و 
دڵ��ه‌ڕاوک��ێ  و  ئه‌نانییه‌ت  به‌  که‌  سێکسی  بوونه‌وه‌رێکی 
ئامراز و  ل��ه‌وه‌ی، وه‌ک  و خ��راپ وه‌س��ف ده‌کرێت؛ جگه‌ 
ده‌هێنرێت.  به‌کار  سێکس  بۆ  ڕێکلامه‌کاندا  له‌  هێمایه‌ک 
بۆ  لایه‌نگرن  ڕاگه‌یاندن  که‌ناڵه‌کانی  زۆرب��ه‌ی  هه‌روه‌ها 
وێنه‌ و ڕۆڵی باو بۆ ژنان و، هه‌وڵ ده‌ده‌ن له‌ سێ وێنه‌ی 
دووباره‌دا گه‌مارۆی بده‌ن،‌ له‌وانه: دایکێکی به‌خشنده‌، ژنه‌ 

هاوسه‌رێکی کڕنۆشبه‌ر و کچێکی  گوێڕایه‌ڵ.
ڕاگه‌یاندنه‌کان به‌گشتی پشتیان به‌ سیاسه‌تێک به‌ستووه‌ 
که‌ زیاتر به‌ لایه‌نگری دژ به‌ ژنان ناسراون، ئه‌وه‌ش به‌ئاشکرا 
له‌ گفتوگۆ و ڕۆڵه‌کانیان، چ له‌ دراما ته‌له‌ڤزیۆنییه‌کان، یان 
له‌ به‌رنامه‌ هه‌مه‌ڕه‌نگه‌کانی نێو شاشه‌ی ته‌له‌ڤزیۆنه‌کانه‌وه‌ 
چیرۆکه‌  ک��ه‌ل��ت��ووری  ب��ه ‌شێوه‌یه‌ک  ده‌رده‌ک���ه‌وێ���ت؛  بێت، 
میللییه‌كان و دراما دۆبلاژکراوه‌كان و په‌نده‌کانی پێشینان، 
له‌ دووباره‌کردنه‌وه‌ی وێنه‌ باوه‌کانی په‌یوه‌ندییه‌کانی نێو‌ان 
ته‌وزیف  منداڵه‌کانیان  له‌گه‌ڵ  نێوانیان  و  پیاوان  و  ژن��ان 

ده‌که‌نه‌وه‌.
کۆمه‌ڵێک  ب��ه‌  پشت  ئاسمانییه‌کان،  که‌ناڵه‌  ئێستا  ت��ا 
و  ژنان  مه‌سه‌له‌کانی  له‌  ناپسپۆر  دیاریکراوی  که‌سایه‌تیی 
خێزان ده‌به‌ستن، که‌ ده‌رئه‌نجام ده‌بێته‌ هۆی دوورکه‌وتنه‌وه 

‌و په‌راوێزخستنی ئه‌و که‌سانه‌ی به‌توانا و جدیین له‌باره‌ی 
ده‌ربڕینی تێڕوانینێکی ڕه‌خنه‌یییانه‌ سه‌باره‌ت بە واقعی ژنان 

بۆ گۆڕینی به‌ره‌و باشتر و دادپه‌روه‌ری زیاتر.

گرنگیی که‌ناڵی بینراو له‌ ژیانی مرۆڤدا:
له ‌ڕێگه‌یه‌وه‌  که‌  که‌ناڵانه‌ی‌  له‌و  یه‌کێکه‌  بینراو،  که‌ناڵی 
دانوستان له‌گه‌ڵ ژماره‌یه‌کی گه‌وره‌ و دیار و ناهاوسه‌نگ 
فێربوون،  ڕۆشنبیری،  ئاستی  ڕووی  له‌  ده‌کات  جیاواز  و 
و  کۆمه‌ڵایه‌تی  پێگه‌ی  ش��وێ��ن،  ئایین،  ت��ه‌م��ه‌ن،  خوێندن، 
له‌و  ب��ه‌ده‌ر  ن��ه‌ژاد و شوێنی جوگرافی،  ڕه‌گ��ه‌ز،  ئابووری، 
خه‌سڵه‌تانه‌ی مرۆڤ له‌ ڕووی ده‌روونی و کۆمه‌ڵایه‌تییه‌وه 
هه‌ڵگرێتی‌. هه‌روه‌ها، کاریگه‌ریی له‌سه‌ر ڕادده‌ی کاردانه‌وه‌ 
به‌هێزترین و کاریگه‌رترین  به‌  بۆیه،  و وه‌رگرتنه‌وه هه‌یه‌، 
ئا‌مرازه‌کانی ڕاگه‌یاندن له‌ کۆمه‌ڵگه‌دا داده‌نرێت؛ به ‌شێوه‌یه‌ک 
له‌  ده‌گ��وازێ��ت��ه‌وه‌  بینه‌رانی  بۆ  زان��ی��اری و ش��اره‌زای��ی  که‌ 
ڕێگه‌ی بینینی ڕاسته‌وخۆوه‌ و پشت ده‌به‌ستێت به ‌وێنه‌ی 
و  هه‌ست  و  ده‌ن��گ  گ��رێ��دراوی  که‌  مانابه‌خش  زی��ن��دووی 
ناوه‌ڕۆک و ئامانجی ڕووداو و به‌ڵگه‌کانه‌‌‌. هه‌روه‌ها واقع بۆ 
بینه‌ران ده‌گوێزێته‌وه‌؛ به ‌شێوه‌یه‌ک كه‌ هیچ که‌ناڵێکی تری 
واقع  زیندووه‌  شێوه‌‌‌  به‌و  ناتوانێت  ته‌له‌ڤزیۆن  هاوشێوه‌ی 
و  تێکه‌ڵبوون  له‌سه‌ر  کار  ته‌له‌ڤزیۆن  هه‌روه‌ها  بگه‌یه‌نێت. 
یه‌کخستن و ئاوێته‌بوونی که‌لتووره‌ ڕۆشنبیرییه‌کان ده‌کات 
له‌ نێوان خه‌ڵکدا له‌ڕێی ده‌رخستنی داب و نه‌ریتی میلله‌ته‌ 

جیاوازه‌کانه‌وه‌ له ‌به‌رده‌م خه‌ڵکدا له‌ هه‌ر شوێنێک بن.

ڕێگرییه‌کانی ژنان له‌ بواری ڕاگه‌یاندن:
بۆ  تێڕوانین  به‌رده‌وامبوونی  کۆمه‌ڵایه‌تی:  فاکته‌ری   .1
ژنان به‌پێی دیدێکی باو و ته‌قلیدی لای ژماره‌یه‌کی زۆری 
تاکه‌کانی کۆمه‌ڵگه‌ بۆ چه‌مکی جێنده‌ر، به‌وه‌ی به‌ به‌راورد 
ب��ڕی��اردا  ل��ه‌  به‌رپرسیارێتی  هه‌ڵگرتنی  ل��ه‌  پ��ی��او،  ل��ه‌گ��ه‌ڵ 
کۆمه‌ڵایه‌تییه‌کان  و  خێزانی  گوشاره‌  بێده‌سه‌ڵاته‌؛هه‌روه‌ها 
ده‌بێت  میدیاکار  ژنانی  توانای  له‌سه‌ر  خراپی  ئاسه‌واری 
و، به ‌شێوه‌یه‌کی دیاریکراو سنوور بۆ به‌رزبوونه‌وه‌ی بۆ 

شوێنه‌کانی سه‌رکردایه‌تیبوونی، داده‌نێت. 
پیشه‌ی  ته‌ماشای  ب��ه ‌شێوه‌یه‌ک  کۆمه‌ڵگه‌  به‌گشتی 
ڕۆژنامه‌گه‌ری و کارکردن له‌ ڕاگه‌یاندن ده‌کات، به‌وه‌ی له‌و 
پیشانه‌ن که‌‌ ئازادیی ڕه‌های ده‌وێت‌‌؛ ئه‌و جۆره‌ کارانه‌یش 
ژنان  بۆ  نه‌شیاو  و  نه‌گونجاو  کارێکی  به‌  که‌  به ‌جۆرێکه‌ 
له‌م  زانکۆکان  زۆرب��ه‌ی  ئ��ه‌وه‌ی  وێ��ڕای  ده‌ک��رێ��ت.  سه‌یر 
ڕاگه‌یاندنی  به‌شی  له‌  کچانیان  خوێندنی  دواییدا  ساڵانه‌ی 
نه‌وه‌ی  چه‌ندین  ئێستایشدا  له‌  و  کرد  په‌سه‌ند  زانکۆکاندا 
زۆربه‌یشیان  ب��ه‌ڵام  هه‌یه‌،  ڕاگه‌یاندن  ب��واری  ده‌رچ��ووی 
ئێستا  تا  ئه‌وه‌ی  له‌به‌ر  ناکه‌ن،  موماره‌سه‌  پیشه‌ی خۆیان 
عه‌قڵییه‌تی کۆمه‌ڵگه‌ له‌ مه‌سه‌له‌ی کارکردنی کچان له‌ بواری 
ڕاگه‌یاندندا قبووڵی کارکردنی ژنان له‌و بواره‌دا ناکات و، 
له‌ هه‌مان کاتدا عه‌قڵییه‌تی کۆمه‌ڵگه‌ به‌ دڵه‌ڕاوکێوه‌ سه‌یری 

‌مه‌یدانی ڕاگه‌یاندنه‌کان ده‌کات بۆ ژنان.
ئابووری  ب��ارودۆخ��ی  سه‌ختیی  دیکه،‌  به ‌شێوه‌یه‌کی 

په‌سه‌ندکردنی  سه‌باره‌ت  کۆمه‌ڵدا،  له‌  بوو  تر  پاڵنه‌رێکی 
ئه‌وه‌ی  به‌ڵگه‌ی  به‌  ڕاگه‌یاندندا،  جیهانی  له‌  ژنان  ‌بوونی 
ژنانی  ڕۆژنامه‌نووسانی  ژم��اره‌ی  کۆتاییدا  ساڵی  ده‌  له‌ 
کرد،  زی��ادی  میدیایییه‌کان  دام���ه‌زراوه‌  نێو  ک��ارک��ردووی 
به‌ڵام ئه‌و به‌رزبوونه‌وه‌یه‌ هاوته‌ریب، یان یه‌ک ده‌گر‌ێته‌وه‌ 
له  به‌گشتی  که‌  ش���اراوه‌دا  پێشوه‌ختی  مه‌رجێکی  له‌گه‌ڵ 
په‌سه‌ند  کۆمه‌ڵگه‌وه‌  عه‌قڵییه‌تی  و  نه‌ریت  و  داب  ‌لای��ه‌ن 
ژنان  کارکردنی  به‌  ڕێگه‌  ڕاگه‌یاندندا  بواری  له‌  که‌  کراوه‌ 
پاڵیدا مووچه‌یه‌ک،  له‌  ته‌نیا وه‌زیفه‌یه‌که‌ و  ده‌دات، به‌وه‌ی 
یان ده‌ستکه‌وتێکی ماددی وه‌رده‌گرێت، نه‌ک پیشه‌یه‌که‌ و 
بۆیه‌ کۆمه‌ڵ  ده‌وێ��ت.  توانای خۆی  داخ��وازی و مه‌رج و 
پیشه‌ی ڕۆژنامه‌گه‌ری  به‌وه‌ی  ده‌کاته‌وه،‌  ڕاستییه‌ک ڕه‌ت 
له‌  وا  و،  هه‌یه‌  خۆیان  تایبه‌تمه‌ندیی  ڕاگه‌یاندن  کاری  و 
به‌  و  بکه‌ن  ته‌رخان  بۆ  زۆری  کاتێکی  ده‌خوازێت  ژن��ان 

ده‌وامێکی زۆره‌وه‌.
واته‌ ڕاگه‌یاندن وه‌زیفه‌یه‌ک نییه‌ که‌ ته‌نیا په‌یوه‌ست بێت 
پیشه‌یه‌کی  ئه‌وه‌نده‌ی  فه‌رمییه‌وه‌،  دیاریکراوی  کاتێکی  به‌ 
ده‌کات  کارکردنێک  و  وه‌زیفه‌  فه‌رزی  که‌  ڕۆژنامه‌گه‌رییه‌ 
که‌ کاتی دوورودرێژ و زۆر ده‌خایه‌نێت بێ سنوور و بێ 
دیاریکردنی کات؛ هه‌روه‌ها وا له‌ کارکردووان ده‌خوازێت 
که‌ په‌یوه‌ندی و به‌یه‌کگه‌یشتنی په‌یوه‌ندییه‌کان له‌ ده‌ره‌وه‌ی 
له‌  بوونی  و  به‌رده‌وامی  کارکردندا،  و شوێنی  نووسینگه‌ 

شوێنه‌ گشتییه‌کاندا هه‌بێت.

ناوزه‌د  کۆمه‌ڵانه‌   به‌و  ک��وردی،  کۆمه‌ڵگه‌ی  ئێستا  تا‌   
ده‌کرێت که‌ عه‌قڵیه‌تی پیاوسالاریی تێیدا زاڵه‌ که‌  به‌ هۆی 
بوونی که‌لتوورێکی باوه‌وه‌ هه‌میشه‌ له‌ زۆربه‌ی کاره‌کاندا 
ڕێگری له‌ ژنان ده‌کات و، له‌ کۆمه‌ڵگه‌دا په‌راوێزیان ده‌خات؛ 
هه‌میشه‌  که‌  ده‌دات  دۆخه‌که‌  به‌  ڕه‌وایه‌تی  به ‌شێوه‌یه‌ک 
شکست، واته‌ سه‌رنه‌که‌وتنی ژنان له‌ هه‌موو شته‌کاندا به‌ 
نه‌بێت  ڕۆڵبینینی  ته‌نیا  ده‌زانێت،  ئه‌گه‌رێکی چاوه‌ڕوانکراو 
له‌ چوارچێوه‌ی ماڵدا، وه‌ک به‌خێوکه‌ری منداڵ و مێرد و 

کاری ناوماڵ و وه‌چه‌خستنه‌وه‌.
هەروەها به‌ شێوه‌یه‌ک ته‌ماشای ده‌کات که‌ ئه‌و لایه‌نه‌یه‌  
پیاو،  له‌  هه‌یه‌‌  پاڵپشتی  و  پاراستن  به‌  پێویستیی  هه‌میشه‌ 
باوک، برا و مێرد که‌ سنووری چالاکی و به‌شداربوونی له‌ 
کار و کایه‌کانی کۆمه‌ڵگه‌دا سنووردار ده‌کات، چونکه‌ ئه‌و 
کۆمه‌ڵانه‌ی‌ که‌ پیاوسالارن؛ به‌ شێوه‌یه‌ک سه‌یری مه‌سه‌له‌ی 
ئه‌ستۆی  ل��ه‌  به‌رپرسیارێتییان  ب���ه‌وه‌ی  ده‌ک���ه‌ن،  ژن���ان 
که‌  ده‌کاته‌وه‌  له‌وه‌  جه‌خت  واقع  له‌وه‌ی،  به‌ده‌ر  پیاودایه،‌ 
به‌ گشتی  پێشکه‌وتن و گه‌شه‌کردنی کۆمه‌ڵگه‌  ئاسایش و 

به‌رپرسیارێتیی دوولایه‌نه‌یه‌.
میدیایییه‌کان‌  دام���ه‌زراوه‌  دام��ه‌زراوه‌ی��ی:  فاکته‌ری   .2
به‌ده‌ر نین له‌ بوون و ‌ زاڵێتی ئه‌و عه‌قڵییه‌ت و ده‌سه‌ڵات 
پیاوسالارییه‌ی که‌ باوه‌ له‌ ته‌واوی کۆمه‌ڵگه‌دا که‌ به‌هه‌مان 
شێوه‌ بۆته‌وه‌ به‌ هۆکاری ڕێگریکردن له ‌به‌رده‌م گه‌شه‌کردنی 
دۆخی ژنان له‌ کۆی ڕۆژنامه‌ و دا‌مه‌زراوه‌ میدیایییه‌کاندا.

دام���ه‌زراوه‌  کارگێڕیی  به‌شی  گشتی،  به‌شێوه‌یه‌کی   
ژینگه‌  ئه‌و  ده‌که‌ن،  به‌رپرسیارێتی  پیاوان  میدیایییه‌کان،  
پیاوان  ب��ۆ  ژن��ان  گ��ه‌ڕان��ه‌وه‌ی  ه��ۆی  ده‌بێته‌  واق��ع��ه‌ش  و 
ڕه‌گه‌زی  په‌راوێزخستنی  و‌  بڕیاره‌کان  و  کار  سه‌باره‌ت 
ئه‌وه‌ی  له ‌پاڵ  ئه‌مه‌ش  پیاواندا؛  به‌رژه‌وه‌ندیی  له‌  ژن��ان 
ژنه‌‌  پاڵپشتی  که‌متر  پیاوان  دامه‌زراوه‌کاندا  و  ده‌زگ��ا‌  له‌ 

هاوکاره‌کانیان ده‌که‌ن.
هاوکێشه‌که‌‌ له‌وه‌دایه‌ کاتێک هه‌وڵدان بۆ پۆست، یه‌کێک 
و،  یه‌کتری  له‌ناو  ژن��ان  کێبڕکێی  و  خولیاکان  له‌  ده‌بێت 
کات  ئه‌و  ئیدی  کارکردن،  واقعێکی  ده‌بێته‌  پیاواندا  له‌گه‌ڵ 
ئه‌و ساته‌وه‌خته‌ دێته‌ ئاراوه‌ که‌ ململانێ و جه‌نگه‌کان ده‌ست 
و  نه‌فه‌سدرێژ  که‌  ده‌مێننه‌وه‌  ئه‌وانه‌  کات  ئه‌و  ده‌کات.  پێ 
ئامانج  و  واق��ع  له ‌ب��ه‌رده‌م  ده‌ب��ن  خۆڕاگر  و  پشوودرێژ 
ه��ه‌روه‌ه��ا  ده‌ک���ه‌ن.  خ��ه‌ب��ات  پێناویدا  ل��ه‌  و  خولیاکاندا  و 
دامه‌زراوه‌ میدیایییه‌کانیش خۆیان له‌ دامه‌زراندنی ژنان له‌ 
پۆسته‌ میدیایییه‌کاندا به‌دوور ده‌گرن، به‌و پاساوه‌ی کاری 
پێ  ده‌ست  شه‌ودا  کاته‌کانی  له‌  به‌كرده‌وه‌  ڕۆژنامه‌گه‌ری 
ده‌کات، یان پێویست ده‌بێت؛ ئه‌وه‌یشه‌ وا له‌ ژنان ده‌کات 
مانه‌وه‌یان له‌ دامه‌زرا‌وه‌کاندا تا ئه‌و کاته‌ دره‌نگانه قورس 

بێت‌.
 ئ����ه‌و‌ ب��ان��گ��ه‌ش��ه‌ک��ردن��ان��ه‌ ئ����ه‌وه‌ ده‌رده‌خ�������ات که‌ 
وه‌ک  پیاوانه‌وه  ڕوانگه‌ی  له‌  ته‌کنه‌لۆژی‌  گه‌شه‌کردنی 
ڕێگرییه‌ک نه‌ماوه‌ته‌وه‌. ئه‌گه‌ر لای دروستکه‌ری بڕیاری 

میدیایی، ئیراده‌ به‌ به‌شداریکردنی ژنان و گه‌یشتنیان بۆ 
ڕاگه‌یاندن  نێو  سه‌رکرده‌ی  و  بڕیارسازی  شوێنه‌کانی 
سیاسه‌تێکی  ج��ۆره‌  بۆ  ب��ه‌دواداچ��وون  ده‌شێت  هه‌بێت، 
بۆ  بێت  یارمه‌تیده‌ر  ده‌ره‌ن��ج��ام  ک��ه‌  بکرێت  ک��ارک��ردن 
له‌‌ شوێنه‌کانی سه‌رکردایه‌تیدا‌.  ژنان  ڕۆڵی  به‌هێزکردنی 
ئه‌لیکترۆنی،  په‌یوه‌ندیی  سیسته‌می  ئاشکرایه‌  ئ��ه‌وه‌ی 
که‌  ده‌ڕه‌خسێنێ  ده‌رف��ه‌ت  ی��ان  ژن��ان،  بۆ  ڕێخۆشکه‌ره‌ 
له‌گه‌ڵ  به‌یه‌کگه‌یشتنه‌کان  و  لاپ��ه‌ڕه‌  بۆ  ب��ه‌دواداچ��وون 
به‌شه‌کانی نووسین له‌ڕێی ئامێری کۆمپیوته‌ر له‌ ماڵه‌که‌ی 
شێوه‌ی  و  نووسین  ده‌توانن‌  و،  بکات  ئاسان  خۆیاندا 
لاپه‌ڕه‌کانیان بگۆڕن؛ هه‌روه‌ها هه‌ندێ ئه‌رک و کاری تر 
هه‌یه‌ له‌ ڕێی ته‌له‌ڤزیۆنه‌وه،‌ یان به‌ریدی ئه‌لیکترۆنییه‌وه‌ 
په‌یوه‌ندیداره‌  هه‌یه‌  فاکته‌رێک  ه��ه‌روه‌ه��ا  بکه‌ن.  ب��ه‌ڕێ 
ڕا‌گه‌یاندندا،  پۆسته‌کانی  له‌  دامه‌زراندنه‌وه‌  بڕیاری  به‌ 
بڕیارێکی  ڕکێفی  له‌ژێر  شێوه‌کان  له‌  به ‌شێوه‌یه‌ک  که‌ 
بۆیه‌سه‌ره‌تا  بێت.  کارگێڕی  ل��ه‌وه‌ی  زیاتر  سیاسیدایه‌، 
نێوان  له‌  هه‌ڵبژاردنه‌که  پاشان  ده‌خه‌نه‌وه‌،  دوور  ژنان 

میدیاکارانی کوڕاندا ده‌مێنیته‌وه‌.
3. خودی ڕۆژنامه‌نووسان: نابێت ئه‌وه‌ ڕه‌ت بکه‌ینه‌وه‌ 
و  ئه‌ستۆ  ده‌ک��ه‌وێ��ت��ه‌  ڕێگرییه‌کان  زۆری  به‌شێکی  ک��ه‌ 
ڕه‌زامه‌ند  خۆیان  چونکه‌  میدیاکار،  ژنانی  به‌رپرسیارێتیی 
و،  دان��راوه‌  بۆیان  کۆمه‌ڵگه‌وه‌  له‌  ڕووپێوه‌ی  به‌و  بوونه‌ 
زۆرب��ه‌ی  له‌  و‌  زیاتر  بۆ  نییه‌  هه‌وڵێکیان  و  خه‌بات  هیچ 

بۆیه‌  نین؛  خۆڕاگر  به‌ربه‌ره‌کانێیه‌کاندا  له ‌ب��ه‌رده‌م  کاتدا 
و  کات  له‌  كه‌  وه‌زیفه‌،  به‌  گۆڕیوه‌  پیشه‌که‌یان  زۆربه‌یان 
ته‌واوبوونی  به‌  و  ده‌کات  پێ  ده‌ست  دیاریکراودا  ڕۆژی 
ژنانی  له‌  به‌شێک  ه��ه‌ر‌وه‌ه��ا  دێ��ت.  کۆتایی  ده‌وام،  کاتی 
گه‌شه‌کردنی  به‌  ناده‌ن  بایه‌خ  میدیایی،  و  ڕۆژنامه‌نووس 
کارکردنانه‌ی  ئه‌و  سروشتی  و  په‌یوه‌ندییه‌کانیان  و  توانا 
ته‌ماشاکردنیانه‌  هه‌ڵقووڵاوی  ئه‌وه‌یش  ده‌ده‌ن؛  ئه‌نجامیان 

بۆ کاری ڕۆژنامه‌نووسی وه‌ک وه‌زیفه‌یه‌ک.
له‌  ژنان  به‌شداریی  که‌میی  سیاسییه‌کان:  فاکته‌ره‌   .4
نموو‌نه،‌  به‌  ڕاگه‌یاندن  ک��اری  له‌وانه‌  وه‌زی��ف��ه‌دا،  هه‌ندێک 
له‌  ڕاگه‌یاندن  دامه‌زراوه‌کانی  که‌  ئه‌وه‌ی  بۆ  ده‌گه‌ڕێته‌وه‌ 
ده‌که‌ن.  کار  وڵاتاندا  ڕاگه‌یاندنی  سیاسه‌تی  چوارچێوه‌ی 
بۆیه،‌ ئه‌و وێناکردنه‌ی ئه‌و دامه‌زراوانه‌ ده‌یانه‌وێت له‌سه‌ر 
ڕێکپۆشی  ڕووی  له‌  که‌  وێناکردنه‌یه‌  ئه‌و  بیکه‌ن،  ژن��ان 
پێشکه‌وتووخوازانه‌یه،  ڕۆژاوا  چه‌مکی  به‌  ئه‌ناقه‌ته‌وه‌‌  و 
بیروباوه‌ڕه‌کانی  و  نه‌ریت  و  داب  له‌گه‌ڵ  ج��ار  زۆر  که‌ 

کۆمه‌ڵگه‌دا یه‌کانگیر نابێته‌وه‌.
5. ڕێ��گ��ری��ی��ه‌ ئ��اب��ووری��ی��ه‌ک��ان: ژن����ان ل���ه‌ دون���ی���ادا 
دونیا  هه‌ژارانی  %75ی  شێوه‌یه‌ک  به‌  هه‌ژارترینیانن؛ 
به ‌هۆی  ملیار،   3،1 ده‌گاته‌  ژماره‌یان  که‌  ده‌هێنن  پێک 
به‌  سه‌رقاڵبوونیان  و  ژن��ان  ب���ه‌رده‌م  ده‌رف��ه‌ت��ی  که‌میی 
هیچ   ئه‌وه‌ی  بێ  ده‌ب��ات،  کاتی  %75ی  که‌  کارگه‌لێکه‌وه‌ 

کرێیه‌کی بدرێتێ.

واقعی ڕاگه‌یاندنی کوردی:
1. میدیای كوردی، میدیایەكی گشتی یان تایبەت نییە 
ك��وردی  كۆمەڵی  ت��ر،  بە ‌واتا‌یەكی  یاخود  خەڵكەوە؛  بە 
تەقلیدی  یان  كۆپیكراو،  ئەوەندەی  نییە،  بەرهەمهێنەری 

میدیای ‌وڵاتانی ترە.
2. كاری میدیا بە هەموو پۆستەكانییەوە، ‌وەك كارێكی 
پیشەیی، نەبۆتە كه‌لتووری كاركردن‌ و، بەبایەخەوە‌ وەك 
بەشێكی ئەكادیمی كاری پێ نەكراوە، ئەوەندەی زۆربەی 
ئەوانەی كاری تێدا دەكەن یان به‌هۆی حەز ‌و ئارەزووه‌وه‌، 
یاخود پاڵنەری ماددی‌ و به‌ده‌ستهێنانی كار، بۆتە خەم ‌و 
ڕاگه‌یاندندا  بواری  لە  كار  ئه‌وه‌ی  بۆ  كەسەكان،  پاڵنەری 

بكەن.
3. سه‌یرکردنی كۆمەڵگه‌ بۆ ژن، له‌ دید و تێڕوانینێكەوه‌یه‌ 
بۆ  بواره‌  ئه‌و  لە ڕووی كه‌لتووری ‌و كۆمەڵایەتییەوە  که‌ 
كاتی  زۆری��ی  و  درێ��ژی  هه‌روه‌ها  دانانێن،  به‌شیاو  ژنان 
دەركەوتنی  تێكەڵبوون ‌و  و  میدیادا  بواری  لە  كاركردن 
که‌سه‌کان چ لە نێوەندی خودی میدیاكانەوە بێت، یان له‌ 
ژنان؛  بۆ  پرسیار  جێی  ده‌بنه‌  بێت‌،  كۆمەڵگه‌دا  نێوەندی 
بە  ئیستا  تا  پەروەردەیی،  ئەوەی كه‌لتووری  ئەمە وێڕای 
شێوەیەكە كە متمانە بە ژن ناكرێت‌ و، بە هۆیەوە خودی 

ژنانیش كێشەی متمانەبوونیان بە خۆیان هەیە.
4. ك��ارك��ردن ل��ە م��ی��دی��ا، ك��ارێ��ك��ی ت��اق��ەت��پ��رووك��ێ��ن ‌و 
سەرقاڵبوونی  نییە.  بۆ  ڕۆژی  و  ش��ەو  و  ماندووبوونە‌ 

ژنان بە ئەركی ماڵ ‌و بەخێوكردنی منداڵ ‌و زۆر ئەركی 
كۆمەڵایەتیی تر‌، وای كردووە گەر ئارەزووی كاركردنیشی 
هەبێت دەرفەتی بۆ كاركردنی میدیا تەسك بكاتەوە. بۆیە 
زۆر جار ئەوندە دەتوانن لە كارەكەیاندا بەردەوام بن كە 

كچن ‌و هاوسەرگیرییان نەكردووە.
مەبەستی  ب��ە  ك��وردی��ی��ەك��ان،  م��اڵ��پ��ەڕە  ل��ە  بەشێك   .5
ڕاكێشانی خوێنەر و زیادكردنی فرۆشی بڵاوكراوەكانیان، 
بابەتی‌ ورووژاندنی سێكسی بڵاو دەكەنەوە، یان بەدوای 
و‌  ڕووت‌  وێ��ن��ەی  ی��اخ��ود‌  سێكسی  و  شەخسی‌  ه��ەواڵ��ی 
پەنایان  زیاتر  ئەوەیش،  بۆ  دەك��ەون.  ورووژێنەرەكاندا 
بایەخدان  یان  بێسوود،  هەواڵی  وەرگێڕانی  بەر‌  بردۆتە 
بە هەواڵی كەسایەتییەكانی دەرەوەی هەرێمی كوردستان.
باڵانسی  نه‌یانتوانیوه‌  به‌گشتی  ته‌له‌ڤزیۆنه‌کان   .6
ج��ێ��ن��ده‌ری ل��ه‌ ن��ێ��وه‌ن��دی ب���ۆردی ڕاوێ��ژک��اری��دا ڕاب��گ��رن، 
له‌سه‌ر  ڕه‌نگدانه‌وه‌ی  و  کاریگه‌ری  دواج��ار  ئه‌وه‌یش  که‌ 
و،  ته‌له‌ڤزیۆن  کاره‌کانی  به‌رنامه‌ی  و  پ�الن  و  ستراتیژ 
به‌وه‌یش  هه‌یه‌.  بڕیارسازییه‌  ناوه‌ندی  ڕووی  له‌  ته‌نانه‌ت 
بینراودا،  ڕاگه‌یاندنی  که‌ناڵه‌کانی  نێوه‌ندی  له‌  ژنان  دۆخی 
وه‌ک خۆی ماوه‌ته‌وه ‌و ژنانیش له‌ دۆخێکی چه‌قبه‌ستووی 

کارکردندا ده‌سووڕێنه‌وه‌.
بابەتی ‌ورووژاندنی  7. زۆربه‌ی ماڵپەڕە كوردییەكان، 
ڕاكێشانی  بەمەبەستی  ئه‌وه‌ش  دەكەنەوە،  بڵاو  سێكسی 
فرۆشتنی  زیادكردنی  و  خوێنەر  زۆرک��ردن��ی  و  سه‌رنج 

بڵاوكراوەكانیانه‌وه‌یه‌ یان زیاتر بەدوای هەواڵی شەخسی 
ڕووت ‌و ‌ورووژێنەرەكاندا  وێنەی  یاخود‌  سێكسی   ‌و 
ده‌گه‌ڕێن، بۆ ئەمەش زیاتر پەنایان بردۆتە بەر ‌وەرگێڕانی 
هەرێمی  دەرەوەی  ل��ه‌  ك��ەس��ای��ەت��ی��ی��ان��ه‌ی  ئ��ه‌و  ه��ەواڵ��ی 

كوردوستان ژیان به‌سه‌ر ده‌به‌ن.

چاره‌سه‌ر:
چاکسازیکردن له‌ وێنای ژنان له‌ ڕاگه‌یاندندا کردارێکی 
فره‌بوار و مه‌ودایه‌. دیارده‌یه‌که‌ که‌ ڕه‌گ و ڕیشه‌ی له‌ به‌ها 
و نه‌ریته‌ کۆمه‌ڵایه‌تییه‌ باوه‌کاندا هه‌ڵقووڵاوه؛ به‌ شێوه‌یه‌ک 
و  م��رۆی��ی  کیانێکی  خ���اوه‌ن  ک��ه‌  ده‌ک���ات  ژن��ان  ته‌ماشای 
کۆمه‌ڵایه‌تی نین‌ که‌ له‌گه‌ڵ پیاواندا هاوسه‌نگ بێت. هه‌روه‌ک 
بارودۆخه‌  ده‌رهاوێشته‌ی  ڕۆشنبیرییه‌،  کێشه‌یه‌کی  چۆن 
ژن��ان  ڕووب����ه‌ڕووی  ک��ۆم��ه‌ڵ��گ��ه‌دا  ل��ه‌  ک��ه‌  ئابوورییه‌که‌یه‌ 
ده‌بێته‌وه‌، له‌وانه‌: بڵاوبوونه‌وه‌ی نه‌خوێنده‌واری، نه‌بوونی 
به‌  گوشاره‌کان  زیادبوونی  ک��ار،  ده‌رفه‌تی  هاوسه‌نگیی 
مه‌به‌ستی هێشتنه‌وه‌ی ژنان که‌ له‌ چوارچێوه‌ی فه‌زایه‌کی 

کۆمه‌ڵایه‌تیدا گه‌مارۆ درابن.
دامه‌زراوه‌  بوونی  به‌  مه‌سه‌له‌که‌  ئاسان  به‌ شێوه‌یه‌کی 
درێژه‌پێده‌ری  ته‌نیا  به‌وه‌ی  دراوه‌،  گرێ  میدیایییه‌کانه‌وه‌ 
ئه‌وه‌ی  بۆ  نین‌،  ڕۆشنبیری  کۆمه‌ڵایه‌تیی  دامه‌زراوه‌یه‌کی 
ڕۆشنبیرییه‌  کۆمه‌ڵایه‌تییه‌  نه‌ریته‌  و  که‌لتوور  ئه‌و  هه‌مان 
هۆی  ده‌ب��ێ��ت��ه‌وه‌‌  دی��ک��ه‌  جارێکی  ک��ه‌  بهێنێته‌وه‌  ب��ه‌ره��ه‌م 

جووڵێنه‌ری بواره‌کانی کۆمه‌ڵگه که‌ پێویستی به‌ گۆڕانکاریی 
ستراتیژییه‌کی  ڕووه‌و  هه‌نگاونان  هه‌روه‌ها  هه‌یه‌‌.  جددی 
میدیایی بۆ ڕۆڵی ڕاگه‌یاندن له‌ به‌هێزکردنی پێگه‌ی ژن له‌ 

کۆمه‌ڵگه‌، له‌ چه‌ند مه‌ودایه‌که‌وه‌ خۆی ده‌بینێته‌وه‌:
1. یارمه‌تیدانی ژنان به‌ وێناکردنه‌وه‌ی ژنان له‌ میدیادا 
به‌ شێوه‌یه‌کی نوێ و به‌ دیدگا‌یه‌کی بابه‌تییانه‌ و هاوسه‌نگ 
له‌ ڕوانگه‌ی بواره‌کانی یاسایی و مرۆیییه‌وه؛ به ‌شێوه‌یه‌ک 
ئیراده‌ی  و  توانا  خ��اوه‌ن  که‌  بدرێ  نیشان  م��رۆڤ   وه‌ک 

خۆیه‌تی.
بۆ  ته‌کنه‌لۆژی  گه‌شه‌کردنی  له‌  س��وودوه‌رگ��رت��ن    .2
ڕه‌خساندنی ده‌رفه‌ت له ‌به‌رده‌م ژنان بۆ کارکردن له ‌ڕێی 
ماڵه‌وه‌؛ به ‌شێوه‌یه‌ک وانه‌ی زانستی و گفتوگۆی سیاسی 
هه‌ن که‌ له‌ ڕێی تۆڕه‌ ئه‌لکترۆنییه‌کانه‌وه‌ به‌ڕێوه‌ ده‌چێت.

3. گرنگیی پێداچوونه‌وه‌ به‌ یاسا و ڕێنمایییه‌کاندا، که‌ 
له‌  یه‌کسانی  به‌  گه‌یشتن  بۆ  ژنان  مافه‌کانی  به‌  په‌یوه‌سته‌ 
نێوان ڕه‌گه‌زه‌کاندا، به‌ مه‌به‌ستی گه‌یشتن به‌ ستراتیژێکی 
ده‌رفه‌تی  و  یه‌کسانی  بۆ  بێت  ڕێخۆشکه‌ر  که‌  نیشتمانی 

وه‌کیه‌کی له‌ نێوان ڕه‌گه‌زه‌کاندا. 
ته‌قلیدییه‌ی  و  باو  وێنا  ئه‌و  تێکشکانی  و  نه‌هێشتن   .4
بۆ ژنان نه‌خشێنراوه‌‌، یان به‌رنامه‌ڕێژی‌ بۆ ئه‌نجام دراوه‌‌ 
و نه‌وه‌کانی پێ په‌روه‌رده‌ کراوه‌ له‌ لایه‌ن ئه‌و که‌سانه‌ی 
با‌نگه‌شه‌ی مافی مرۆڤ و ژنان ده‌که‌ن یان له‌ لایه‌ن ئه‌و 
ڕێکخراو و دامه‌زراوانه‌ی هه‌ڵگری دروشمی یه‌کسانین، بۆ 

ئه‌وه‌ی ده‌ست به‌ به‌رنامه‌ و پلانێک بکرێت که‌ به ‌هۆیه‌وه‌ 
باوه‌ڕبوو و دروست  په‌روه‌رده‌  نه‌وه‌یه‌کی  له‌ داهاتوودا 
بوونی  و  ژن���ان  ڕۆڵ���ی  گرنگیی  ب��ه‌  ب��ای��ه‌خ  ک��ه‌  ب��ک��رێ��ت  
نێوه‌ندی  له‌  هه‌ر  ڕه‌گه‌زه‌کاندا،  نێوان  له‌  بدات  شه‌راکه‌ت 
کاری دایه‌نگه‌ و باخچه‌ی ساوایانه‌وه‌ تا قۆناغ به‌ قۆناغی 

ته‌مه‌نی مرۆڤه‌کان.
 

سه‌رچاوه‌کانی لێی سوودمه‌ند بووم:

1. دراسة بعنوان: العلاقة بين الإعلام المرئي والعولمة »إعداد، 
عبد المجيد نايف علاونة.

2. المرأة في الإعلام والإعلان- ماريو أنور.  

پێگه‌ و ڕۆڵی ژنان
له‌ ڕاگه‌یاندنی کوردیدا

 
گه‌یاندنی  ڕاگه‌یاندن،  له‌  مه‌به‌ست  ڕاگه‌یاندن:  پێناسه‌ی 
هه‌ر زانیارییه‌که‌ بۆ گشت مرۆڤه‌کان به‌ ئامرازی جیاواز؛ به‌و 
واتا‌یه‌ی هه‌ر زانیارییه‌ک گه‌ر لای که‌سێک، یان له‌ شوێنێکدا 
بوونی هه‌بێت، له‌ ڕێی ئامرازێکی دیاریکراو ده‌یگوێزێته‌وه له‌ 
شوێنێکه‌وه‌ بۆ ئه‌وی دی، یان له‌ که‌سێکه‌وه‌ بۆ که‌سێکی تر.
ده‌شێت ئه‌و زانیارییانه‌ ڕاست و سوودمه‌ند، یان به‌ناوبانگ 
ڕاگه‌یاندندا  له‌  به‌و شێوه‌یه‌  نه‌بێت.  به‌هایه‌کیان  هیچ  یاخود 
وه‌رگر و گه‌یه‌نه‌ر هه‌یه‌ و، ده‌شێت ئه‌و ئامرازه‌ی که‌ گه‌یه‌نه‌ر 
له‌  بێت  بریتی  به‌کاری ده‌هێنێت  زانیارییه‌کاند‌ا  له‌ گه‌یاندنی 
یان  کۆمپیوته‌ر(،  و  تۆمارگه‌  ئێزگه‌،  )ته‌له‌ڤزیۆن،  ئامرازی 
ئاخاوتنی  )ته‌له‌فۆن،  ڕێی  له‌  بێت  بیستراو  یان  نووسراو، 
که‌سێک بۆ که‌سێکی تر( و، ده‌شێت ئامرازی وه‌رگره‌که‌ له‌ 

زۆربه‌ی کاتدا هه‌مان که‌ره‌سه‌ بێت.

سه‌رهه‌ڵدان و کاریگه‌رییه‌کانی ڕاگه‌یاندن:
له‌  خ��ێ��را  وێ��ن��ه‌ی��ه‌ک��ی  و  ش��ێ��وه‌  ب��ه‌  ج��ی��ه��ان  به‌گشتی 
زان��ی��اری��ی��ه‌ک��ان��ه‌. بۆیه‌  ه��ه‌ڵ��ق��ووڵاوی  گ��ۆڕان��ک��اری��دای��ه ‌و 
)بینراو،  جۆره‌که‌ی  سێ  هه‌ر  به‌  ڕاگه‌یاندن  ئامرازه‌کانی 
زۆریان  ئاسه‌واری  و  کاریگه‌ری  وت��راو(ه‌وه‌  و  نووسراو 
هه‌یه؛  ک��ۆدا  و  ت��اک  ئاستی  له‌سه‌ر  خه‌ڵک  ژیانی  ‌له‌سه‌ر 
و  داب  کاتدا  هه‌ندێ  له‌  کاریگه‌رییه‌که‌ی  به ‌شێوه‌یه‌ک 

نه‌ریت و که‌لتووری باوی کۆمه‌ڵ تێ ده‌په‌ڕێنێ و ده‌بێته‌ 
ڕادده‌یه‌ک  به‌  نوێ،  ژیانی  نه‌ریتی  و  داب  به‌رهه‌مهێنه‌ری 
ده‌برێت.  ناو  »ده‌سه‌ڵاتی چواره‌م«  به‌‌  جیهاندا  ئاستی  له‌ 
ئه‌وه‌ش به‌هۆی ئه‌و کاریگه‌رییه‌ به‌رچاو و ده‌ره‌نجامه‌یه‌ که‌ 
به‌سه‌ر  ده‌بێت   ڕه‌نگدانه‌وه‌ی  و  ده‌رده‌که‌وێت  هۆیه‌وه‌  به‌ 

ژیان و ڕه‌فتاره‌کانی تاک و کۆمه‌ڵه‌وه‌.
ل��ه‌گ��ه‌ڵ س��ه‌ره��ه‌ڵ��دان��ی ئ��ام��رازه‌ک��ان��ی ڕاگ��ه‌ی��ان��دن له‌ 
به‌یه‌کگه‌یشتنی  ئامرازه‌کانی  بیسته‌وه‌،  سه‌ده‌ی  سه‌ره‌تای 
خه‌ڵک له‌ شێوه‌ی چیڕۆک، داستان،  ئاخاوتنی نووسراو 
و بیستراوه‌وه‌، ده‌گوێزرایه‌وه‌ بۆ حاڵه‌تی چاوگێڕان و به‌ 
ئه‌و  بۆ  گوێگرتن  و  ڕادیۆ  و  میکرۆفۆن  ئامێری  ده‌وری 
داهێنانی  ئ��ه‌وه‌ی��ش،  پ��اش  بیگه‌یه‌نن.  ده‌یانویست  شته‌ی 
بووه‌  له‌مڕۆدا،  و،  کایه‌وه  هاته‌   1927 ته‌له‌ڤزیۆن ‌ساڵی 
ڕۆشنبیربوون؛  و  خۆشی  بۆ  س��ه‌ره‌ک��ی  ئامرازێکی  به‌ 
زۆری  ژم��اره‌ی��ه‌ک��ی  جێگره‌وه‌ی  ب��ووه‌  ک��ات��دا،  هه‌مان  له‌ 
به‌  ته‌له‌ڤزیۆن  به ‌شێوه‌یه‌ک  به‌یه‌کگه‌یشتن،  و  په‌یوه‌ندی 
له‌گه‌ڵ  داده‌ن��رێ��ت.  خه‌ڵکی  له‌  زۆرێ��ک  ژیانی  ئۆکسجینی 
بوونی ته‌له‌ڤزیۆن وه‌ک شه‌ریکێک له‌گه‌ڵ خه‌ڵکدا له‌ ماڵ و 
شوێنی کارکردندا، په‌یوه‌ندی و به‌یه‌کگه‌یشتنی نێوان خه‌ڵک 
گه‌ڕایه‌وه‌. هه‌روه‌ها گواستنه‌وه‌ی زانیاری له‌ ڕێی داهێنانی 
»ئینترنێت و کۆمپیوته‌ر« زیاتر خێراییی له‌ گواستنه‌وه‌دا 
به‌خۆوه‌ بینی؛ به‌ڵام وێڕای هه‌موو ئه‌و که‌ناڵانه،‌ ته‌له‌ڤزیۆن 
و  په‌یوه‌ندی  له‌  زاڵبوو  میدیایی  ئامرازێکی  به‌  ئێستا  تا 

به‌یه‌کگه‌یشتندا داده‌نرێت.

واقعی ژنانی کورد له‌ ڕاگه‌یاندندا:
بێ گومان بواری ڕاگه‌یاندن  له ‌هه‌ر کۆمه‌ڵێکدا به‌گشتی 
و،‌ ڕادده‌ی به‌شداریی ژنان له‌و بواره‌دا، هه‌روه‌ها بوونی ئه‌و 
به‌ربه‌ستانه‌ی ده‌بنه‌ هۆی لاوازی یان که‌میی به‌شداریی ژنان 
له‌ راگه‌یاندندا به‌ شێوه‌یه‌کی تایبه‌تی، په‌یوه‌سته‌ به‌ ڕادده‌ی 
گه‌شه‌کردنی سه‌رجه‌م بواره‌کانی تری کۆمه‌ڵ وه‌ک، بواری‌ 
سیاسی، ئابووری، په‌روه‌رده‌یی، ته‌ندروستی، ڕۆشنبیری و 
کۆمه‌ڵایه‌تیییه‌وه‌ و له‌ هه‌مان کاتدا په‌یوه‌ندیداره‌ به‌ هه‌نگاو 
به‌ده‌ستهاتوون  کوردستاندا  واقعی  له‌  ده‌ستکه‌وته‌کانی  و 
له‌و بوارانه‌دا و، به‌پێی دۆخه‌کان جیاوازییان به‌خۆوه‌ دیوه‌‌. 
سستی و که‌میی ژنانی میدیاکار، ڕه‌نگدانه‌وه‌ی دۆخی ژنانه‌ 
له‌ هه‌رێمی کوردستان له‌ سه‌رجه‌م بواره‌کاندا؛ جگه‌ له‌وه‌ی 
ئه‌و وێنه‌ هه‌ڵگه‌ڕاوه‌ی ژنان له‌ میدیادا، به‌ هۆی هه‌ستیاری و 
کاته‌کان و نێوه‌ندی دۆخی کارکردنی میدیاکانه‌وه، ناخۆش و 

ئاڵۆزتره‌ وه‌ک له‌ بواره‌کانی تر‌.
که‌م  ژم��اره‌ی��ه‌ک��ی  ده‌شێت  کوردستاندا،  هه‌رێمی  له‌   
سه‌رنووسه‌ر هه‌بووبێت، هه‌روه‌ها به‌ ڕێژه‌یه‌کی زۆر که‌م 
سه‌رۆکی ده‌زگا‌یه‌کی نووسراو، یان بینراو یاخود بیستراو 
فره‌بواری و  هه‌بێت؛ وێڕای ژماره‌یه‌کی زۆر و جیاواز و 
کارکردوو  ژنانی  زۆریی  و  ڕاگه‌یاندن  که‌ناڵه‌کانی  زۆریی 
له‌و بوارانه‌دا. له‌ لایه‌کی دیکه‌وه،‌ ده‌رفه‌تی ڕۆژنامه‌نووس بۆ 
به‌ده‌ستهێنانی پۆستێک له‌ناو دامه‌زراوه‌یه‌کی ڕۆژنامه‌گه‌ری، 
یان میدیاییدا‌، به‌ به‌راورد له‌گه‌ڵ ڕۆژنامه‌نووسێکی هاوڕێی 
فره‌هۆکاره‌؛  ئ��ه‌وه‌ی��ش  که‌مه.  زۆر  نێره‌‌،  ڕه‌گ���ه‌زی  له‌  که‌ 

باوه‌ڕبوون  نه‌گه‌یشتۆته‌  ک��وردی،  کۆمه‌ڵی  ئ��ه‌وه‌ی  له‌به‌ر 
نێوان  له‌  ئه‌رکه‌کان  دابه‌شبوونی  و  ڕۆڵه‌کان  گۆڕینی  به‌ 
میدیاکار،  ژنانی  بۆیه‌  خێزانه‌کاندا.  له‌ناو  پیاوان  و  ژن��ان 
هه‌ست ده‌که‌ن کارکردنیان هه‌میشه‌ ده‌بێته‌ به‌ربه‌ستێک له 
کۆکردنه‌وه‌ی  شێوه‌یه‌،  به‌م  ماڵدا.  به‌رپرسیارێتیی  ‌به‌رده‌م 
به‌رپرسیارێتییه‌کانی  و  کارکردندا  له‌  پۆستی  نێوان  له‌ 
لێ  ڕێگریی  و  هێزه‌کانیه‌تی  و  توانا  ده‌ره‌وه‌ی  له‌  ماڵدا، 
ده‌کات. ده‌ره‌نجام، له‌ به‌رامبه‌ر هه‌ڵبژاردنه‌کانیدا به‌ناچاری 
خێزانه‌که‌ی هه‌ڵده‌بژێرێت؛ له‌به‌ر ئه‌وه‌ی گه‌ر پێچه‌وانه‌که‌ی 
لایه‌ن  له‌  چ  ناکات،  ب��ه‌دی  پێویست  هاوکاریی  هه‌ڵبژارد، 
خێزانه‌که‌یه‌وه‌ بێت، یان له‌ لایه‌ن کۆمه‌ڵ یاخود سیسته‌می 
بۆ  ئه‌ڵته‌رناتیڤ  دابینکردنی  ڕێی  له‌  بێت،  حوکمڕانییه‌وه‌ 
منداڵه‌کانی، وه‌ک: دایه‌نگه‌ی ئارام و دڵنیا و ئاسانکارییه‌کانی 

تر.
هۆکاره‌کانی که‌میی به‌شداریی ژنان له‌ ڕاگه‌یاندندا: 

1. ف��اک��ت��ه‌ری ک��ۆم��ه‌ڵای��ه‌ت��ی: ب��ه‌رده‌وام��ب��وون��ی دی��د و 
بۆچوونه‌کان سه‌باره‌ت ژنان به‌پێی دیدێکی باو و ته‌قلیدی 
چه‌مکی  بۆ  کۆمه‌ڵ  تاکه‌کانی  زۆری  ژماره‌یه‌کی  لایه‌ن  له‌ 
جێنده‌ر و، به‌وه‌ی ژنان به‌ بێده‌سه‌ڵات ده‌زانن، ‌به‌ به‌راورد 
له‌گه‌ڵ پیاو له‌ هه‌ڵگرتنی به‌رپرسیارێتی له‌ بڕیاردا. گوشاره‌ 
له‌سه‌ر  خراپیان   ئاسه‌واری  کۆمه‌ڵایه‌تییه‌کان،  و  خێزانی 
دیاریکراو  به‌شێوه‌یه‌کی  و،  ده‌بێت  میدیاکار  ژنانی  توانای 
ب��ۆ شوێنه‌کانی  داده‌ن��ێ��ت  ب���ه‌رزب���وون���ه‌وه‌ی  ب��ۆ  س��ن��وور 
پشتبه‌ستن  بۆ  نابێت  ڕێگر  ئه‌وه‌  به‌ڵام  سه‌رکردایه‌تیبوون؛ 

به‌هێزکردنی  به‌مه‌به‌ستی  گو‌نجاو،  ئامرازی  گرتنه‌به‌ری  به‌ 
به‌شداریی ژنان و به‌رزبوونه‌وه‌ی بۆ شوێنی بڕیاردان له‌ 

دامه‌زراوه‌کانی ڕاگه‌یاندندا.  
ب��ه‌گ��ش��ت��ی، ک��ۆم��ه‌ڵ ب��ه ‌ش��ێ��وه‌ی��ه‌ک ت��ه‌م��اش��ای پیشه‌ی 
ڕۆژنامه‌گه‌ری و کارکردن له‌ ڕاگه‌یاندندا ده‌کات، به‌وه‌ی له‌ 
به‌  که‌  جۆرێکه‌  به‌  کارانه‌یش  جۆره‌  ئه‌و  ئازاده‌کانه‌‌.  پیشه‌ 
کاری  به‌  یان  ده‌کرێت،  سه‌یر  ژنان  بۆ  نه‌گونجاو  کارێکی 
زانکۆکان  زۆرب��ه‌ی  ئ��ه‌وه‌ی  وێ��ڕای  بۆیان.  دانانرێت  شیاو 
له‌م ساڵانه‌ی دواییدا خوێندنی کچانیان له‌ به‌شی ڕاگه‌یاندنی 
زانکۆکاندا کرده‌وه‌ و، له‌ ئێستایشدا چه‌ندین نه‌وه‌ی ده‌رچووی 
پیشه‌ی خۆیان  به‌ڵام زۆربه‌یشیان  بواری ڕاگه‌یاندن هه‌یه‌، 
موماره‌سه‌ ناکه‌ن؛ له‌به‌ر ئه‌وه‌ی تا ئێستا ئه‌قڵییه‌تی کۆمه‌ڵ 
له‌ مه‌سه‌له‌ی کارکردنی کچان له‌ بواری ڕاگه‌یاندندا قبووڵی 
کارکردنی ژنان له‌و بواره‌دا ناکات و، له‌ هه‌مان کاتدا کۆمه‌ڵ 

له‌ دڵه‌ڕاوکێدایه‌ بۆ چوونه‌مه‌یدانی ڕاگه‌یاندن بۆ ژنان.
بارودۆخی  بگوترێت  ده‌توانرێت  دیکه‌،  به ‌شێوه‌یه‌کی 
ئابووری، پاڵنه‌ری کۆمه‌ڵ بوو بۆ ڕاهێنانیان له‌سه‌ر هه‌بوونی 
ژنان له‌ دونیای ڕاگه‌یاندندا؛ به‌ به‌ڵگه‌ی ئه‌وه‌ی له‌ ده‌ ساڵی 
کۆتاییدا ژماره‌ی ڕۆژنامه‌نووسانی ژنانی کارکردووی نێو 
دامه‌زراوه‌ میدیایییه‌کان زیادی کرد، به‌ڵام ئه‌و به‌رزبوونه‌وه‌یه‌، 
له‌  به‌گشتی  که‌  ش����اراوه‌دا،  پێشوه‌ختی  مه‌رجێکی  له‌گه‌ڵ 
لایه‌ن داب و نه‌ریت و ئه‌قڵییه‌تی کۆمه‌ڵه‌وه‌ په‌سه‌ند کراوه‌، 
هه‌ڵقوڵاوی  مه‌رجه‌ی  ئه‌و  ده‌گر‌ێته‌وه‌.  یه‌ک  یان  هاوته‌ریبه‌، 
ئه‌و دیده‌یه ‌که‌ وه‌ک وه‌زیفه‌یه‌ک سه‌یری ئه‌و بواره‌ ده‌کات، 

بۆیه‌ ڕێگه‌ به‌ کارکردنی ژنان ده‌دات له‌ بواری ڕاگه‌یاندندا‌ که‌ 
ماددی  یان ده‌ستکه‌وتێکی  ده‌توانێت مووچه‌یه‌ک  به‌هۆیه‌وه‌ 
لێ وه‌ربگرێت، نه‌ک وه‌ک پیشه‌یه‌کی گرنگ سه‌یری بکات که‌ 
پێویستی به‌ داخوازی و مه‌رج و توانای خۆی ده‌بێت. ئه‌وه‌ش 
که‌لتوورێکی له‌ کۆمه‌ڵدا هێناوه‌ته‌ ئاراوه‌ که‌ ئه‌و ڕاستییه ڕه‌ت 
ڕاگه‌یاندن  کاری  و  ڕۆژنامه‌گه‌ری  پیشه‌ی  به‌وه‌ی‌  بکاته‌وه‌ 
تایبه‌تمه‌ندیی خۆیان هه‌یه‌ و، وا له‌ ژنان ده‌خوازێت که ‌کات 

و ده‌وامێکی زۆری بۆ ته‌رخان بکه‌ن .
ته‌نیا  که‌  نییه‌  وه‌زیفه‌یه‌ک  ڕاگه‌یاندن  دیكه‌،  واتایه‌کی  به‌ 
به‌ کاتێکی دیاریکراوی فه‌رمییه‌وه په‌یوه‌ست بێت‌، ئه‌وه‌نده‌ی 
پیشه‌یه‌کی ڕۆژنامه‌گه‌رییه‌ که‌ فه‌رزی وه‌زیفه ‌و کارکردنێک 
ده‌کات که‌ کاتی دوورودرێژ و زۆر ده‌خایه‌نێت، بێ سنوور و 
بێ دیاریکردنی کات. هه‌روه‌ها وا له‌ کارکردووان ده‌خوازێت 
که‌ په‌یوه‌ندی و به‌یه‌کگه‌یشتنی په‌یوه‌ندییه‌کان له‌ ده‌ره‌وه‌ی 
له‌  بوونی  و  ب��ه‌رده‌وام��ی  کارکردندا،  شوێنی  نووسینگه ‌و 
ک��وردی،  کۆمه‌ڵگه‌ی  ئێستا  تا‌  هه‌بێت.  گشتییه‌کاندا  شوێنه‌ 
به‌ کۆمه‌ڵگه‌ پیاوسالارییه‌کان ناوزه‌د ده‌کرێت، که‌  به‌ هۆی 
له‌ زۆربه‌ی کاره‌کاندا  باوه‌وه‌ هه‌میشه‌  بوونی که‌لتوورێکی 
ڕێگری له‌ ژنان ده‌کات و، له‌ کۆمه‌ڵدا په‌راوێزیان ده‌خات؛ به 
‌شێوه‌یه‌ک به‌های مرۆڤبوونیان له‌ق ده‌کات و، به ‌شێوه‌یه‌ک 
ڕه‌وایه‌تی به‌ دۆخه‌که ده‌دات‌ که‌ هه‌میشه‌ سه‌رنه‌که‌وتنی ژنان 
ده‌زانێت،  چاوه‌ڕوانکراو  ئه‌گه‌رێکی  به‌  شته‌کاندا  هه‌موو  له‌ 
ته‌نیا ڕۆڵبینینی نه‌بێت له‌ چوارچێوه‌ی ماڵدا، وه‌ک به‌خێوکه‌ری 

منداڵ و مێرد و کاری ناوماڵ و وه‌چه‌خستنه‌وه‌.

ئه‌و  ب��ه‌وه‌ی  ده‌ک��ات،  ته‌ماشای  شێوه‌یه‌ک  به‌  هه‌روه‌ها 
لایه‌نه‌یه‌ که‌ هه‌میشه‌ پێویستیی به‌ پاراستن و پاڵپشتی هه‌یه‌‌ له‌ 
پیاو، باوک، برا و مێرد که‌ سنووری چالاکی و به‌شداربوونی 
چونکه‌  ده‌ک���ات؛  س��ن��ووردار  کۆمه‌ڵدا  کایه‌کانی  و  ک��ار  له‌ 
کۆمه‌ڵگه‌ پیاوسالارییه‌کان به‌ شێوه‌یه‌ک سه‌یری مه‌سه‌له‌ی 
ژنان ده‌که‌ن، به‌وه‌ی به‌رپرسیارێتییان له‌ ئه‌ستۆی پیاودایه‌، 
ئاسایش و  که‌  ده‌کاته‌وه‌  له‌وه‌  واقع جه‌خت  ل��ه‌وه‌ی  ب��ه‌ده‌ر 
پێشکه‌وتن و گه‌شه‌کردنی کۆمه‌ڵ به‌گشتی، به‌رپرسیارێتیی 

دوولایه‌نه‌یه‌.
له‌  چ��اوپ��ۆش��ی  ناکرێت  دام���ه‌زراوه‌ی���ی:  ف��اک��ت��ه‌ری   .2  
زاڵیتیی ئه‌قڵییه‌ت و ده‌سه‌ڵاتی پیاوسالاری بکرێت، به‌ده‌ر له‌ 
دامه‌زراوه‌ میدیایییه‌کان‌ و، ئه‌وه‌ی ڕێگری له  گه‌شه‌کردنی 
دۆخی ژنان له‌ ڕۆژنامه‌ و دا‌مه‌زراوه‌ میدیایییه‌کاندا ده‌کات. 
به‌شی کارگێڕیی دامه‌زراوه‌ میدیایییه‌کان به‌گشتی‌ به‌ ده‌ست 
پیاوانه‌وه‌ن، که‌ ده‌بێته‌ هۆی گه‌ڕانه‌وه‌ی ژنان بۆ پیاوان و 
له  ئه‌مه‌  پیاواندا؛  به‌رژه‌وه‌ندیی  له‌  ژنان  ڕه‌گ��ه‌زی  لابردنی 
‌پاڵ ئه‌وه‌ی پیاو له‌ ده‌زگا و دامه‌زراوه‌که‌یدا پاڵپشت نییه‌ بۆ 

هاوکاره‌که‌ی، که‌ ژنه‌.
ئه‌وه‌ی  له‌به‌ر  كه‌  ئه‌وه‌یه‌  ئه‌ویش  ئاسانه‌،  هاوکێشه‌که‌‌ 
به ‌هۆی هۆکارگه‌لێکه‌وه‌ ژنی ڕۆژنامه‌نووس یان میدیایی، 
میدیایییه‌کاندا پۆست  دامه‌زراوه‌  له‌ناو  ناداته‌وه‌  له‌وه‌  ئاوڕ 
چۆنێتیی  و  کاره‌که‌ی  له‌  توانایه‌کی  هه‌موو  و،  وه‌ربگرێت 
سه‌رکه‌وتنی له‌ ڕووی پیشه‌یییه‌وه‌ کۆ ده‌کاته‌وه‌؛ بۆیه‌ که‌س 
له‌ ساته‌  به‌ڵام  بکات.  له‌گه‌ڵدا دروست  به‌ر‌یه‌ککه‌وتنی  نییه‌ 

وه‌ختێکدا که‌ داواکردنی پۆست، یه‌کێک ده‌بێت له‌ خولیاکان 
ده‌بێته‌  پیاواندا  له‌گه‌ڵ  و  یه‌کتری  له‌ناو  ژنان  کێبڕکێی  و، 
دێته‌  ئه‌و ساته‌وه‌خته‌  ئه‌و کات   ئیدی  کارکردن،  واقعێکی 
ئاراوه‌ که‌ ململانێ و جه‌نگه‌کان ده‌ست پێ ده‌کەن.  ئه‌وکات 
که‌س خۆی ناگرێت، ته‌نیا ئه‌وانه‌ نه‌بن که‌ له ‌به‌رده‌م واقع 
له‌  و،‌  ده‌بن  ئامانج و خولیاکاندا پشوودرێژ و خۆڕاگر  و 

پێناویدا خه‌بات ده‌که‌ن.
له‌  خ��ۆی��ان  میدیایییه‌کانیش  دام������ه‌زراوه‌  ه���ه‌روه‌ه���ا 
دامه‌زراندنی ژنان له‌ پۆسته‌ میدیایییه‌کاندا به‌دوور ده‌گرن، 
به‌و پاساوه‌ی که‌ کاری ڕۆژنامه‌گه‌ری، به‌كرده‌وه‌ له‌ کاته‌کانی 
شه‌ودا ده‌ست پێ ده‌کات، یان پێویست ده‌بێت؛ ئه‌وه‌یش‌ وا 
کاته‌  ئه‌و  تا  دامه‌زرا‌وه‌کاندا  له‌  مانه‌وه‌یان  ده‌کات  ژنان  له‌ 
دره‌نگانه قورس بێت‌. ئه‌و‌ بانگه‌شه‌کردنانه‌ ئه‌وه‌ ده‌رده‌خات 
وه‌ک  پیاوانه‌وه،‌  ڕوانگه‌ی  له‌  ته‌کنه‌لۆژی  گه‌شه‌کردنی  که‌ 
بڕیاری  دروستکه‌ری  لای  گ��ه‌ر  ن��ه‌م��اوه‌ت��ه‌وه‌،  ڕێگرییه‌ک 
میدیایی، ئیراده‌ی به‌شداریپێكردنی ژنان  و، گه‌یشتنیان به‌ 
شوێنه‌کانی بڕیارسازی و سه‌رکرده‌ی نێو ڕاگه‌یاندن، بوونی‌ 
کارکردن  سیاسه‌تێکی  بۆ  ب��ه‌دواداچ��وون  ده‌شێت  هه‌بێت‌. 
شوێنه‌کانی  به‌  ژن��ان  ڕۆڵ��ی  به‌هێزکردنی   بۆ  که‌  بکرێت، 

سه‌رکردایه‌تی و بڕیارسازی، یارمه‌تیده‌ر بێت‌.
ئه‌وه‌ی ئاشکرایه‌، سیسته‌می په‌یوه‌ندییه‌ ئه‌لکترۆنییه‌کان 
ده‌رفه‌تی  تر  واتایه‌کی  به‌  ی��ان  ژن��ان،  بۆ  ڕێخۆشکه‌رن‌ 
ب���ه‌دواداچ���وون و  ب��ۆ ژن��ان ده‌ڕه‌خسێنێ ک��ه‌  ج��ی��اوازت��ر 

ڕێی  ل��ه‌  ئ���ه‌وه‌ش  ب��ک��ات،  ئاسانتر  ب��ۆ  په‌یوه‌ندییه‌کانی 
ئامێره‌کانی وه‌ک کۆمپیوته‌ر که‌ له‌ ڕێی ماڵه‌که‌ی خۆیه‌وه‌ 
به‌ڕێکردنی  هه‌روه‌ها  بکات؛  ب��ه‌ڕێ  کاره‌کانی  ده‌توانێت 
هه‌ندێ ئه‌رک و کاری تر له‌ ڕێی ته‌له‌فزیۆن یان پۆسته‌ 
ئه‌لکترۆنییه‌کانه‌وه‌. هه‌روه‌ها فاکته‌رێک هه‌یه‌ په‌یوه‌ندیداره‌ 
به‌ بڕیاری دامه‌زراندنه‌وه‌ له‌ پۆسته‌کانی ڕا‌گه‌یاندندا، که‌ به 
‌شێوه‌یه‌ک له‌ شێوه‌کان له‌ژێر ڕکێفی بڕیارێکی سیاسیدایه‌ 
دوور  ژنان  سه‌ره‌تا  بۆیه‌  بێت.   کارگێڕی  ل��ه‌وه‌ی  زیاتر 
و  میدیاکاران  نێوان  له‌  هه‌ڵبژارده‌که‌  پاشان  ده‌خه‌نه‌وه‌، 

ڕۆژنامه‌نووسانی کوڕاندا ده‌مێنیته‌وه‌.
که‌م  ژنانێکی  كه‌  ئه‌وه‌یه‌  ده‌کرێت  ب��ه‌دی  ئ��ه‌وه‌ی  بۆیه‌ 
له‌ پۆستی باڵای میدیاییدا هه‌ن، که‌ ئه‌مه‌یش په‌یوه‌سته‌ به‌ 
بریارێکی سیاسیی ڕووته‌وه‌. ته‌نانه‌ت ئه‌و کاته‌ی وه‌زیر، یان 
ڕاوێژکارێکی  دامه‌زراندنی  بڕیاری  حکوومی،  به‌رپرسێکی 
میدیایی ده‌دات، له‌به‌ر ئه‌و هۆکار‌انه‌ی پێشتر ئاماژه‌م پێ دا، 
ئه‌وه‌ی به‌دی ده‌کرێت، ئه‌وه‌ی هه‌ڵی ده‌بژێرێت، دامه‌زراندنی 

پیاوه،‌ نه‌ک ژن.
3. خودی ڕۆژنامه‌نووسان: نابێت ئه‌وه‌ ڕه‌ت بکه‌ینه‌وه‌ 
و  ئه‌ستۆ  ده‌ک��ه‌وێ��ت��ه‌  ڕێ��گ��ری��ی��ه‌ک��ان  زۆری  به‌شێکی  ک��ه‌ 
به‌رپرسیارێتیی ژنانی ڕۆژنامه‌نووس و میدیاکاران خۆیان، 
چونکه‌ خۆی ڕه‌زامه‌ند بووه‌ به‌و ڕووپێوه‌ی له‌ کۆمه‌ڵه‌وه‌ 
بۆی دان��راوه‌ و، هیچ کۆشش و هه‌وڵێکی زیاتر نادات و،‌ 
خۆڕاگر  به‌ربه‌ره‌کانییه‌کاندا  له ‌ب��ه‌رده‌م  کاتدا  زۆرب��ه‌ی  له‌ 

وه‌زیفه‌؛  به‌  گ��ۆڕی��وه‌  پیشه‌که‌یان  زۆرب��ه‌ی��ان  بۆیه‌،  نییه‌. 
ل��ه‌ ک��ات و ڕۆژی دی��اری��ک��راودا ده‌س��ت پ��ێ ده‌ک���ات و به‌ 
به‌شێک  هه‌ر‌وه‌ها  دێت.  کۆتایی  ده‌وام،  کاتی  ته‌واوبوونی 
له‌ ژنانی ڕۆژنامه‌نووس و میدیایی، بایه‌خ به‌ گه‌شه‌کردنی 
كاركردنه‌كانیان  سروشتی  و،‌  په‌یوه‌ندییه‌کانیان  و  توانا 
کاری  بۆ  ته‌ماشاکردنیانه‌  هه‌ڵقووڵاوی  ئه‌وه‌یش  ن��اده‌ن؛ 

ڕۆژنامه‌نووسی، وه‌ک وه‌زیفه‌یه‌ک.
له‌  ژن��ان  به‌شداریی  که‌میی  سیاسییه‌کان:  فاکته‌ره‌   .4
نموو‌نه،‌  به‌  ڕاگه‌یاندن  ک��اری  له‌وانه‌  وه‌زی��ف��ه‌دا،  هه‌ندێک 
له‌  ڕاگه‌یاندن  دامه‌زراوه‌کانی  که‌  ئ��ه‌وه‌ی  بۆ  ده‌گه‌ڕێته‌وه‌ 
ده‌که‌ن؛  کار  وڵاتاندا  ڕاگه‌یاندنی  سیاسه‌تی  چوارچێوه‌ی 
بۆ  ده‌ی��ان��ه‌وێ��ت  دام��ه‌زراوان��ه‌  ئ��ه‌و  وێناکردنه‌ی  ئ��ه‌و  بۆیه‌ 
و  ڕێکپۆشی  ڕووی  له‌  که‌  وێناکردنه‌یه‌  ئه‌و  بیكه‌ن،  ژنان 
ڕێکوپێکییه‌وه‌ پێشکه‌وتووخوازانه‌یه‌ به‌ چه‌مکی ڕۆژاوا، که‌ 
زۆر جار له‌گه‌ڵ داب و نه‌ریت و بیروباوه‌ڕه‌کانی کۆمه‌ڵگه‌دا 

یه‌کانگیر نابێته‌وه‌.
ژنان  جیهاندا  له‌  به‌گشتی  ئابوورییه‌کان:  ڕێگرییه‌   .5
که‌  شێوه‌یه‌ک  به‌  داده‌نرێن؛  کۆمه‌ڵ  توێژی  هه‌ژارترین  به‌ 
ملیار،    3،1 ده‌گاته‌  ژماره‌یان  که‌  دونیا  هه‌ژارانی  %75ی 
ئه‌و ژنانه‌ ده‌گرێته‌وه‌ که‌ به ‌هۆی که‌میی ده‌رفه‌تی کارکردن 
له‌ به‌رده‌میاندا، سه‌رقاڵن به‌ کۆمه‌ڵه‌ کارێکه‌وه‌  که‌ %75ی 
کرێیه‌کیان  هیچ  ئ��ه‌وه‌ی  بێ  به‌ڵام  ده‌چێت،  به‌سه‌ر  کاتیان 

بدرێتێ.

ژنان و ئامرازه‌کانی ڕاگه‌یاندن:
به‌گشتی واق��ع��ی ک��ارک��ردن��ی ڕاگ��ه‌ی��ان��دن��ه‌ک��ان، ب��ه ‌هۆی 
له‌وانه‌:  جیاوازترن،  ژنان  بۆ  بۆشایییه‌وه،‌  چه‌ندین  بوونی 
له‌گه‌ڵ بوونی ئه‌و واقعه‌ی به ‌هۆی که‌لتووری ڕۆشنبیری و 
په‌روه‌رده‌یی و کۆمه‌ڵایه‌تییه‌وه‌ له‌ به‌رگی ژنان کراوه‌ و، وای 
کردووه‌ سه‌رباری هه‌موو ئه‌وانه،‌ میدیا به‌ چاوی ئه‌قڵییه‌تی 
سه‌یرکردنی  بێ  بگوێزێته‌وه‌،  ژن  وێنای  کۆمه‌ڵگه‌وه‌  باوی 
پێداویستییه‌کانی ژنان فره‌بوار و جیاوازن‌؛  ئه‌وه‌ی دۆخ و 
به‌دی  بینراودا  میدیای  واقعی  له‌  ئ���ه‌وه‌ی  به‌گشتی  بۆیه‌ 
ده‌کرێت، بایه‌خدانیانه‌ به‌ بابه‌ته‌ سیاسییه‌کانی له‌ کۆمه‌ڵدا روو 
ده‌دات، پێش گرنگیدان و باسکردن به‌ بڵاوکردنه‌وه‌ی ‌بابه‌ته‌ 
کۆمه‌ڵایه‌تی و ئابوورییه‌کانی که‌ په‌یوه‌ندیدارن به‌ ژنانه‌وه‌. 
دۆخی  به‌  تایبه‌تن  بابه‌تانه‌ی  ب��ه‌و  گرنگیدانیانه‌‌  ه��ه‌روه‌ه��ا 
ڕووی  له‌  ژن��ان  گشتییه‌کانی  بابه‌ته‌  پێش  له‌  که‌سێتییه‌وه‌‌‌، 
جگه‌  ڕۆشنبیرییه‌وه‌،  و  کار  و  په‌روه‌رده‌یی  و  کۆمه‌ڵایه‌تی 
ئه‌و  سه‌ر  تیشکخستنه‌  راگه‌یاندنه‌کاندا،  زوربه‌ی  له‌  له‌و‌ه‌ی 
بابه‌تانه‌ی په‌یوه‌ندیدارن به‌ جه‌سته‌ی ژنان و مێیینه‌بوونییانه‌وه‌ 
پله‌یه‌کی له‌پێشتره‌ و، له‌ کاتێکدا ‌بابه‌تی ته‌ندروستی له‌پله‌یه‌کی 

دواتردا باسی لێوه‌ ده‌که‌ن.
هه‌روه‌ها به‌پێی هه‌ندێ ڕاپۆرت و لێکۆڵینه‌وه‌، ده‌رکه‌وتووه‌ 
ژنان  پێویستییه‌کانی  ڕاگه‌یاندن  ئامرازه‌کانی  زورب��ه‌ی  که‌ 
له‌گه‌ڵ  خۆگونجاندن  له‌  نییه‌  یارمه‌تیده‌ر  و،  ناکاته‌وه‌  پڕ 
به‌  تا‌یبه‌تمه‌ند  بابه‌تی  که‌مترین  ل��ه‌وه‌ی  ده‌وروب��ه‌ری��دا، جگه‌ 
ژنان بڵاو ده‌که‌نه‌وه‌ له‌ ڕووی بابه‌تیبوونه‌وه‌ و به ‌شێوه‌یه‌ک 

ده‌خه‌نه‌  هه‌واڵێکه‌وه‌  له‌ڕێی  ژن��ان  مه‌سه‌له‌ی  چ��اره‌س��ه‌ری 
ئامرازه‌کانی ڕاگه‌یاندن،  ئه‌وه‌ی زۆربه‌ی  ئه‌مه‌ وێڕای  ڕوو. 
گیرۆده‌ی نه‌بوونی ستراتیژییه‌کی ڕوونن له‌ مامه‌ڵه‌کردنیاندا 

له‌گه‌ڵ مه‌سه‌له‌کانی ژناندا.
وڵاتی  هه‌شت  له‌  که‌  مه‌یدانی،  لێکۆڵینه‌وه‌یه‌کی  به‌پێی 
کۆمه‌ڵایه‌تی  و  یاسایی  با‌به‌ته‌كانی  به‌  تایبه‌ت  عه‌ره‌بیدا، 
دراوه‌،  هه‌روه‌ها  ئه‌نجام  بیستراو،  و  بینراو  ڕاگه‌یاندنی  و 
وه‌ک له‌ ساڵی 1996دا که‌  له‌ لایه‌ن په‌یمانگه‌ی عه‌ره‌بی بۆ 
مافه‌کانی مرۆڤ له‌ تونس، له‌ کتێبی ژنانی عه‌ره‌بی، دۆخی 
یاسایی و کۆمه‌ڵایه‌تیدا باس کراوه‌، که‌ »به‌ده‌ر له‌ زۆریی 
ڕێژه‌ی به‌شداریی ژنانی لوبنانی له‌ ئامرازه‌کانی ڕاگه‌یاندنی 
ڕووی  له‌  به‌شداربوونه‌  ئ��ه‌و  ب��ه‌ڵام  بینراودا،  و  بیستراو 
جۆرییه‌وه‌، نه‌بۆته‌ هۆی بازدان بۆ به‌هێزکردنی پێگه‌ی ژنان 

له‌ کۆمه‌ڵگه‌دا.
ه���ه‌روه‌ه���ا ل��ێ��ک��ۆڵ��ی��ن��ه‌وه‌ک��ه‌ ئ�����ه‌وه‌ی ده‌رخ���س���ت که‌ 
له‌سه‌ر  ته‌رکیز  ته‌نیا  ڕادی��ۆ،  و  ته‌له‌ڤزیۆن  »به‌رنامه‌ی 
له‌  ژن��ه‌  ته‌ماشاکردنی  ئه‌ویش  ده‌ک���ات،  ژن��ان  لایه‌نێکی 
دیدی ‌هاوسه‌ر، دایک و ژنبوونییه‌وه‌؛ که‌ بایه‌خ به‌ مۆده‌ 
و جلوبه‌رگ و جوانیی جه‌سته‌ و چۆنێتیی به‌خێوکردنی 
منداڵ و مامه‌ڵه‌کردن له‌گه‌ڵ مێرددا ده‌دات. بێ گومان ئه‌و 
تێڕوانینه‌یش تێگه‌یشتنێکی باو لای ژنان ده‌خوڵقێنێت، که‌ 
هه‌موو ڕۆڵی ته‌نها له‌ دایک و هاوسه‌ردا چڕ ده‌کاته‌وه‌‌. 
ئه‌مه‌ وێڕای ئه‌وه‌ی لێکۆڵینه‌وه‌که‌ که‌م بایه‌خیی ڕاگه‌یاندنی 
بینراو و بیستراو ده‌خاته‌ ڕوو به‌ خه‌م و کێشه‌کانی ژنانی 

گوندنشین، که‌ به ‌هۆی نه‌خوێنده‌وارییانه‌وه‌ ناتوانن سوود 
له‌ ڕۆژنامه‌ و گۆڤاره‌کان وه‌ربگرن؛ جگه‌ له‌ ده‌رنه‌خستنی 
ڕۆڵی ژنان له‌ بوار و ژیانی گشتی، سیاسی و ئابووریی 

کۆمه‌ڵگه‌کاندا.
هه‌روه‌ها له‌ ده‌ره‌نجامدا لێکۆڵینه‌وه‌که‌ ئه‌وه‌ ده‌رده‌خات‌ 
که‌ وێنای ژنانی عه‌ره‌بی له‌ ئامرازه‌کانی ڕاگه‌یاندن تا ئێستا 
ڕۆشنبیریی  و  کۆمه‌ڵایه‌تی  ڕکێفی  له‌ژێر  و،  شێوێندراوه 
دواک���ه‌وت���وودای���ه‌؛ ب��ه ‌ش��ێ��وه‌ی��ه‌ک ڕێ��ز ل��ه‌ م��رۆڤ��ب��وون و 
بۆیه‌  نا‌گرێ.  کۆمه‌ڵگه‌دا  له‌  سه‌ره‌کی  و  کاریگه‌ر  ڕۆڵ��ی 
بۆ  بدرێت  هۆشمه‌ندانه‌  و  به‌رپرسانه‌  بڕیاری  پێویسته‌ 
پێشخستنی  و  ژنان  بۆ  ڕاگه‌یاندن  وێنای  چاککردنه‌وه‌ی 
بۆ  پیشه‌یی  ئ��ه‌دای  چۆنێتیی  و  کۆمه‌ڵگه‌یی  هۆشیاریی 
ژنانی کارکردوو له‌ بواری ڕاگه‌یاندندا؛ به‌ده‌ر له‌ با‌یه‌خدان 
ناسینی  زانین و  بۆ  لێکۆڵینه‌وه‌ی مه‌یدانی  ئه‌نجامدانی  به‌ 
پێداویستییه‌کانی ڕاگه‌یاندن و گه‌یاندن بۆ ژنانی عه‌ره‌بی 

له‌ شار و گونده‌کاندا. 
پرسیار ئه‌وه‌یه‌: چی بکرێت؟ کار چییه‌؟ چۆن ده‌توانین 
هه‌روه‌ها  بگۆڕین؟  ڕاگه‌یاندندا،  له‌  ک��ورد  ژنانی  وێنه‌ی 
خوڵقاندنی هۆشیارییه‌کی ڕاسته‌قینه‌ به‌ مه‌سه‌له‌کانی ژنان 
س��ه‌رده‌م��ی  ل��ه‌  به‌رهه‌ڵستییانه‌ی  ئ��ه‌و  و،‌  کێشه‌کانیان  و 
جیهانگیریدا ڕووبه‌ڕووی ده‌بێته‌وه‌؟ چۆن ده‌توانین بگه‌ین 
له‌  به‌ داڕشتنی سیاسه‌تێکی میدیاییی هاوسه‌نگ و ڕاست 
به‌رامبه‌ر مه‌سه‌له‌کانی ژنان و ئیشکالییه‌ته‌کانی سیاسه‌تێکی 
میدیایی که‌ بتوانێت به‌رپرسیارێتیی ژنان له‌به‌رچاو بگرێ، 

که‌ ژنان له‌ناو ماڵ و ده‌ره‌وه‌ی��دا پێوه‌ی خه‌ریک ده‌بن و، 
هه‌روه‌ها ده‌ستکه‌وته‌ ڕاسته‌قینه‌کانی ژنان به‌ هه‌ند وه‌ربگرێ 
داهێنانی  و  به‌روبووم  و  خوێندن  بواره‌کانی  له‌  ژنان  که‌ 

ته‌کنیکی و ڕۆشنبیری و زانستیدا به‌ده‌ستیان هێناوه‌؟
ده‌رب��خ��ات،  ڕاسته‌قینه‌کان  ڕێگرییه‌  ک��ات��دا  ه��ه‌م��ان  ل��ه‌ 
و  کۆمه‌ڵایه‌تییه‌کان  و  ڕۆشنبیری  نه‌ریته‌  بۆماوه‌ی  وه‌ک 
نه‌خوێنده‌واری و هه‌ژاری و بێکاری. هه‌روه‌ها تێڕوانینه‌کانی 
ژنان به‌هه‌ند وه‌ربگرێ له‌ گشت مه‌سه‌له‌ کۆمه‌ڵگه‌یییه‌کاندا 
بواره‌کانی  س��ه‌رج��ه‌م  له‌  میدیا  بایه‌خی  جێی  ده‌بێته‌  که‌ 
سیاسه‌ت، ئابووری، هونه‌ر، ئه‌ده‌ب، ڕۆشنبیری و داهێناندا.
 میدیای ئه‌ڵته‌رناتیڤ که‌ باسی لێوه‌ ده‌کرێت، ئه‌و میدیایه‌یه‌ 
ده‌بینێته‌وه‌  په‌روه‌رده‌ییدا  و  فێرکردن  لایه‌نی  له‌  خۆی  که‌ 
و به‌ تێڕوانینێکی ڕه‌خنه‌گرانه‌. له‌ هه‌مان کاتدا به‌ ئامانجی 
گۆڕینی تێڕوانینه‌ ته‌قلیدییه‌ باوه‌کان کار ده‌کات سه‌باره‌ت 
مه‌سه‌له‌کانی ژنان. هه‌روه‌ها تێڕوانینی ڕه‌خنه‌گرانه‌ ده‌خاته‌ 
ڕوو، که‌ له‌ به‌رده‌م میدیای بازرگانیدا خوڕاگرانه‌ بێت و، له‌ 
کاتی چه‌وا‌شه‌بوونی جه‌ماوه‌ردا، ڕاستییه‌کان ده‌ربخات‌ به‌ 

ڕۆڵ و دۆخی ژنان.

 له‌ پێناو به‌دیهێنانی ئه‌و ئامانجانه‌‌دا زۆر گرنگیی دێنه‌ ئاراوه‌ له‌وانه‌:
١- گرنگیی هۆشیاری به‌ دانانی ستراتیژیی نه‌ته‌وه‌یی 
له‌  ک��وردی، که‌  به‌ ژنان و خێزانی  تایبه‌ت  بۆ ڕاگه‌یاندن 
و  سیاسه‌ت  و  ئه‌وله‌وییه‌ت  ژن��ان،  مه‌سه‌له‌ی  به‌رامبه‌ر 

به‌رنامه‌ی جێبه‌جیکردنه‌کان له‌ بواری ڕاگه‌یاندنی بینراو و 
بیستراو و نووسراودا دیاری ده‌کات، به‌ ئامانجی لابردنی 
زانیاری  له‌  س��وودوه‌رگ��رت��ن  به‌  ڕێگرییه‌کان،  سه‌رجه‌م 
بواره‌کانی  له‌  ته‌کنه‌لۆژییه‌کان  و  زانستی  گه‌شه‌کردنه‌  و 
گه‌یاندندا، له‌ پێناو به‌هێزکردنی سیسته‌م و به‌ها باشه‌کانی 
و  کۆمه‌ڵایه‌تی  گه‌شه‌کردنی  له‌  هه‌بێت  ڕۆڵیان  ده‌توانێ 
ڕووبه‌ڕووبوونه‌وه‌ی  به‌مه‌به‌ستی  خێزاندا،  ڕۆشنبیریی 
سه‌رده‌می  له‌  ڕۆشنبیرییه‌کانی  و  ئابووری  به‌رهه‌ڵستییه‌‌ 

جیهانگیرییه‌وه‌ ده‌رده‌چێت.
٢- گرنگیی هاوئاهه‌نگی له‌ نێوان ئامرازه‌کانی ڕاگه‌یاندنی 
بینراو و نووسراو و  بیستراودا له‌ لایه‌ک و، سه‌نته‌ره‌کانی 
ئه‌هلییه‌  و  فه‌رمی  ده‌سته‌  و گشت  زانکۆکان  و  توێژینه‌وه‌ 
په‌یوه‌ندیداره‌کان به‌ مه‌سه‌له‌کانی ژنان و خێزانه‌وه‌ له‌ لایه‌کی 
تره‌وه‌، به‌ مه‌به‌ستی هاوکاری و یارمه‌تیدان له‌ گه‌شه‌کردنی 
به‌رنامه‌ درامییه‌کان و دانانی رێنمایی له‌ ڕووی ئاکارییه‌وه‌ 

بۆ ئه‌و ڕێکلامانه‌ی به‌ها خێزانییه‌کان له‌خۆ ده‌گرێت.
میدیایییه‌کان  س��ه‌رک��رده‌  په‌یوه‌ستبوونی  گرنگیی   -٣
بۆ  ڕۆشنبیرییه‌کان  و  کۆمه‌ڵایه‌تی  وه‌زیفه‌  پاراستنی  به‌ 
هۆشیاریی  پێکهێنانی  له‌  زیندووه‌که‌ی  ڕۆڵه‌  و،  ڕاگه‌یاندن 
ڕاست له‌سه‌ر واقعی کۆمه‌ڵگه‌یی، به‌ هه‌موو ئه‌وانه‌ی نه‌ریته‌ 
به‌ره‌نگاربوونه‌وه‌‌  له‌  جگه‌  ده‌گرێت،  له‌خۆ  ڕۆشنبیرییه‌کان 
مرۆیییه‌  ت��ام��ه‌زرۆی��ی��ی��ه‌‌‌  و  ئ����اوات  و  ک��ۆم��ه‌ڵای��ه‌ت��ی��ی��ه‌ک��ان 

دادپه‌روه‌رییه‌کان.

٤- گرنگیی بایه‌خدان به‌ ئاماده‌کردنی به‌رنامه‌ی ڕاهێنان 
و بابه‌ته‌ ڕۆشنبیرییه‌کان بۆ ڕاگه‌یاندنکاره‌کان، به‌ مه‌به‌ستی 
له‌  ڕاگه‌یاندن  ئه‌دای  و  هۆشیاری  ئاستی  به‌رزکردنه‌وه‌ی 

بواری ژنان و خێزاندا.
 

سه‌رچاوه‌:
1. المرأة في الإعلام والإعلان- ماريو أنور، 2005.  

دراسة  العربيةو  الفضائيات  برنامج  في  المراءة  صورة   .2
 LBC قناة  علي شاشة  بالمراءة  الخصة  للاعلانات  تحليلية 

الفضائية لعام 2009, د. سعد سامان عبدالله.

ژن و ناوه‌ندی بڕیار
ڕاستی و ئاماره‌کان

بەشداریی ژنان لە پرۆسەی سیاسی و ناوه‌ندی بڕیاردا، 
جیهاندا،  وڵاتانی  لە سەرتاسەری  و،  جیهانییه‌  دیارده‌یه‌کی 
دەبینێتەوە،  خ��ۆی  دەس��ت��ەب��ژێ��ردا  ئاستێکی  ل��ە  ئه‌گه‌رچی 
به‌ڵام گفتوگۆ و خه‌باتی زۆری بۆ ده‌کرێت و‌ هەنگاوەکانی 
بەشداریکردن و کاریگەرییان بەپێی کۆمەڵەکان گۆڕانکاری 
ژنان  به‌شداریی سیاسیی  ئه‌وه‌ی  ویڕای  دەبینێت؛  بەخۆوە 
پرۆسه‌ی  له‌  بێت،  کرده‌یی  و  ه��زری  بنه‌مای  له‌سه‌ر  گه‌ر 

سیاسیی هه‌ر وڵاتێکدا گرنگیی خۆی هه‌یه‌.

گرنگیی به‌شداریی ژنان له پرۆسه‌ی بڕیاردا:
ب��ه‌ش��داری��ی ژن���ان ل��ه پ��رۆس��ه‌ی ب��ڕی��اردا ل��ه‌ س��ه‌رج��ه‌م 
ناوه‌نده‌کانی سیاسی، کۆمه‌ڵایه‌تی، ئابووری و... کاریگه‌ریی 
هه‌یه‌ و هۆکارێکه‌ بۆ به‌هێزکردنی ناوه‌نده‌کان و بڕیاروه‌رگرتن 
و  هاوخه‌باتی  بۆ  ڕێگه‌یه‌که  هه‌روه‌ها  ڕووداوه‌ک��ان،  له‌سه‌ر 
ژیانێکی خۆش و خۆشگوزه‌ران، به‌ده‌ر له‌وه‌ی ده‌بێته‌ هۆی 
گه‌شه‌کردن و پێشکه‌وتن و شارستانییه‌تی تاک و کۆمه‌ڵ له‌ 

گشت ڕوویه‌که‌وه‌.
 ئه‌مه‌ وێڕای ئه‌وه‌ی خودی به‌شداربوونه‌که‌‌ پرۆسه‌یه‌کی 
دیموکراتییە‌ و یه‌کێکه‌ له‌ بنه‌ماکانی مافی مرۆڤ، که‌ ده‌ره‌نجام 
به‌شداربوونی له‌ پرۆسه‌که‌دا ئاڕاسته‌ی ڕه‌وڕه‌وه‌ی بڕیار و 
بابه‌ته‌کان به‌ ئاقارێکی باشتر و به‌به‌رهه‌متر و سوودمه‌ندتردا 

ده‌بات.

دۆخی ژنانی باشووری کوردستان له‌ نێوه‌ندی بڕیاردا:
گوزه‌رێک  بڕیاردا،  نێوه‌ندی  له‌  ژنان  دۆخی  زانینی  بۆ 
ده‌که‌ین،  کوردستان  هه‌رێمی  ده‌زگ��ه‌ک��ان��ی  واقعی  به‌نێو 
ئێستا   خستووه‌  ‌تا  ده‌ری��ان  ده‌ره‌نجامه‌کان  به‌داخه‌وه‌  که 
بوونی به‌شداریی ژنان له‌ ئاستێکی که‌م و لاوازدایه‌  و، له‌ 
هه‌مان کاتدا له‌ ئه‌جێندا و ستراتیژ و پلانی کرده‌ییی هه‌ر 
حزبه‌‌  ته‌نانه‌ت  و   ته‌نفیزی  و  ته‌شریعی  ناوه‌نده‌  له‌  یه‌ک 
هه‌نگاوی  و  جددی  بایه‌خی  جێی  نه‌بووه‌ته‌  سیاسییه‌کاندا، 
به‌رچاو؛ ئه‌وه‌یش گرێدراوی کۆمه‌ڵیک هۆکاری جیاجیایه‌.

1. په‌رله‌مانی کوردستان:
ساڵی 1992 هه‌رێمی کوردستان، که‌ به‌ناوی هەرێمی 
کوردستانی کۆماری عێراقی فیدڕاڵ ناسێنرا، تا ئێستا خاوەن 
ساڵی  لە  پەرلەمان  بۆ  هەڵبژاردنی  یەکەم  نییە،  دەستوور 
هەڵبژاردنی  یاسای   ،2009 شوباتی  لە  دا.  ئەنجام   ١٩٩٢
ڕێژەی  کەمترین  کرایەوە  و  هەرێمی کوردستان هەموار 
 25% لە  بوو  بریتی  تیایدا،  ژنان  پەرلەمانتارانی  یاساییی 
ب��ۆ %30 ب��ەرز ک��رای��ەوە؛ ب��ه‌ وات��ای��ه‌ک ک��ه‌ ل��ه‌و ڕێژه‌یه‌ 
کۆی  به‌ڕێوه‌چوونی  واقعی  له‌  کاتێکدا  له‌  نه‌بێت.  که‌متر 
خوله‌کانی په‌رله‌مانی کوردستان، له‌ سه‌رجه‌م پۆسته‌کانی 
سه‌رۆکایه‌تیی په‌رله‌مانی کوردستاندا، ڕێژه‌ی ژنان بریتی 
له‌  بووه‌  بریتی  که‌  پیاوان  ڕێژه‌ی  به‌رامبه‌ر   0% له‌  بووه‌ 

.100%

2. حکوومه‌تی هه‌رێمی کوردستان:
هه‌رێمی  حکوومه‌تی  کابینه‌کانی  پێکهاته‌ی  سه‌رجه‌م  له‌ 
له‌ س��ه‌رج��ه‌م سه‌رۆکایه‌تیی  ژن��ان  ڕێ��ژه‌ی  ک��وردس��ت��ان،  
حکوومه‌ت(،   جێگری  و  )س��ه‌رۆک  وه‌زی��ران��دا  ئه‌نجومه‌نی 
ب��ه‌ ڕێ���ژه‌ی %100  بۆ  ب��ه‌رام��ب��ه‌ر  ل��ه‌ 0%  ب��ووه‌  بریتی 
پیاوان‌، له‌ کاتێکدا له‌ سه‌رجه‌م پێکهێنانی وه‌زاره‌ته‌کانیشدا 
له‌ کۆی سه‌رجه‌م وه‌زاره‌ته‌کان، هه‌میشه )-1 2( کابینه‌ی 
واتا‌یه‌ی  به‌و  چووه‌‌؛  به‌ڕێوه‌  ژنانه‌وه‌  لایه‌ن  له‌  حکوومه‌ت 

له‌ناو حکوومه‌تدا »کۆتا«، بوونی نییه‌.
ئه‌نجومه‌نی  نموونه‌  به‌  خۆجێیییه‌کاندا،   حکوومه‌ته‌  له‌ 
بە  هاوپەیمانان  کاتیی  دەسەڵاتی  لایەن  لە  که‌  پارێزگاکان 
بڕیاری ژمارە ٧١ لە ٦ی نیسانی ٢٠٠٤ یاساکه‌ ده‌رچوو و،‌ 
یه‌که‌م هه‌ڵبژاردنی  له‌ ٣٠\١\٢٠٠٥ بەڕێوە چوو و، به‌پێی 
ئەو یاسایە »نابێت ڕێژەی ژنان له‌ ٢٥% کەمتر بێت«. بە 
درێژاییی مێژووی هەرێمی کوردستان، هیچ پارێزگارێک ژن 
نەبووە، لە هەمان کاتدا تا ئه‌مڕۆ تەنیا چوار ژن توانیویانە 

بگەنە پلەی قائمقام.
له‌ دەرەنجامی دوا توێژینەوەکانی کە لەنێو ٢٠٠ ژنانی 
فەرمانبەری دامودەزگه‌کانی حکوومەتی هەرێمی کوردستان 
لە هه‌ر دوو پارێزگای سلێمانی و هەولێر ئەنجام درا، ڕێژەی 
بەڕێوەبەری فەرمانگەکان دەری دەخات پیاوانی بەڕێوەبەر 
له‌  که ‌بریتییه‌  ده‌هێنن   پێک  پۆسته‌کان  ڕێ��ژه‌ی‌  زۆرترین 
ڕێژەی ٧٥%ی فەرمانگەکانی پارێزگای سلێمانی و ٨٧%  

لە پارێزگای هەولێر.

لە کاتێکدا ئامارەکانی زۆرێک لە فەرمانگەکان، به‌تایبه‌ت 
کە  ئ��ەوە دەخەنە ڕوو  پ���ه‌روه‌رده،‌  و  ته‌ندروستی  ب��واری 
ڕێژەی فه‌رمانبه‌رانی ژنان، زیاترن لە پیاوان، بەڵام بوونی 
ئەو ڕێژەیە لە پۆستەکانی خوارەوەی فەرمانگەکاندا بەدی 
دەکرێت و، تا پۆستەکان بەرز بێتەوە، ڕێژەی ژنان کەمتر 

دەکات.

هۆکاره‌کان ڕێگرن بۆ  به‌شداریی ژنان له‌ پرۆسه‌ی بڕیاردا:
که‌لتوور و دابونه‌ریت: 	.1

له‌  تێکه‌ڵه‌یه‌که  به‌گشتی،  ک��وردی  کۆمه‌ڵی  دابونه‌ریتی 
که‌لتوورێکی ئایینی، خێڵەکی و فه‌لسه‌فه‌یه‌کی په‌روه‌رده‌یی، 
که‌ ئه‌قڵییه‌تی پیاوسالاری و باوکسالاریی به‌سه‌ریدا زاڵه‌.

ناڕاسته‌وخۆی  و  ڕاسته‌وخۆ  کاریگەریی  واقعه،‌  ئەم   
لەسەر بیر و بیرکردنەوە و بیروباوه‌ڕی مرۆڤه‌کان هەیە‌. 
ئه‌قڵییه‌تێکه‌ که‌‌ کارکردنی ژنان له‌ نێوه‌ندی سیاسه‌تدا ڕه‌ت 
ده‌کاته‌وه‌، هه‌میشه‌ به‌ پله‌ دووی مرۆڤایه‌تی مامه‌ڵه‌ له‌گه‌ڵ 
ژنان ده‌کات و، وه‌ک پاشکۆ و ڕه‌گه‌زێکی لاواز ڕه‌فتاری 
کیانێکی  خ���اوه‌ن  مرۆڤێکی  وەک  ن��ه‌ک  ده‌ک����ات،  ل��ه‌گ��ه‌ڵ 
سه‌ربه‌خۆ که‌ ئه‌رکه‌کانی له‌ نێوه‌ند و چواچێوه‌یه‌کی ته‌سکدا 
بۆته‌  جیاوازی،  و  جیاکاری  هەمیشە  بۆیه‌  ده‌کات.  قه‌تیس 

که‌لتووری ڕۆشنبیریی باوی کۆمه‌ڵگه.
نێوەندی  بەسەر  ڕەنگدانەوەی  که‌لتوورە،  ئەم  خودی 
هەمیشە  کە  هه‌یه‌  حوکمڕاناندا  ستراتیژیی  و  سیاسه‌ت 

بایەلۆژی  لایەنێکی  و  جەستە  وەک  هێندەی  ئه‌قڵییه‌تەکان 
بیر له‌ ژنان دەکەنەوە، وەک مرۆڤێکی بەشداربوو تەماشای 

ناکەن؛ خودی کێشەکە لەمەوە سەرچاوەی گرتووە.
ئه‌م واقعه‌،‌ ژنان ناچار ده‌کات که‌ هه‌ڵوێستی جیا وه‌ربگرن 
له‌وانه‌: نەفرەتبوون له‌ ڕه‌گه‌زی خۆیان، یان هه‌وڵی گۆڕینی 
ڕازیبوونی  پێناو  لە  ب��دەن  خۆیان  ڕەف��ت��اری  ی��ان  ب��ەرگ، 
کەسانی تر یاخود لە پێناو چوونەپێشەوە و جێکردنەوەی 
چوونەپاڵ  ه��ەوڵ��ی  سیاسەتدا  نێوەندەکانی  ل��ە  خ��ۆی��ان 
دەستەگەرییەکانی حزبە  لایەنە  یان  کەسایەتییەکی حزبی، 
خۆیان  ڕەگەزبوونی  بن  ناچار  یان  ب��دەن،  سیاسییەکان 
هه‌موو  بەشداربوونیان.  و  بۆ چوونەپێشەوە  بهێنن  بەکار 
ناڕاستن، چونکه‌  کارکردنه‌وه‌  فه‌لسه‌فه‌ی  له‌ ڕووی  ئه‌وانه‌ 
به‌گشتی مرۆڤه‌کان ده‌بێت ئینتیمایان بۆ به‌رنامه‌ و  په‌یڕه‌و 
و پرۆگرامی حزبه‌کان هه‌بێت، نه‌ک بۆ که‌س و به‌رپرسه‌کان 
و، ده‌بێت هه‌میشه‌ بڕیاره‌کانیان له‌ به‌رژه‌وه‌ندیی گشتیدا بێت 
و نه‌که‌ونه‌ ژێر کاریگه‌ری و ڕکێفی که‌سه‌کان و، هه‌روه‌ها 

به‌رژه‌وه‌ندیی که‌س و لایه‌نه‌کان.

3.  ژنانی حزبه‌‌ سیاسییه‌کان:
  له‌ واقعی کوردستاندا ڕێژەی بەشداریکردنی ژنان لە 

کۆی حزبە سیاسییەکان  بریتییە لە )١٠%-٢٠%(.
 ئەمە وێڕای ئەوەی ئەو ڕێژەیە لە حزبەکاندا تەنیا لە 
خوارتردا  پلەکانی  و  سەرکردایەتی  ئەندامی  چوارچێوەی 

بوونی هه‌یه‌ و، ڕۆ نەچۆتە مەکتەبی سیاسی، یان سەرۆک، 
ئه‌و  ده‌ره‌نجامی  به‌پێی  هه‌روه‌ها  و....هتد.   حزب  جێگری 
نه‌بوونه‌ته‌  ژن��ان  ک��ات  هیچ  داوه‌،  ئه‌نجامیان  کۆنگرانه‌ی 
سه‌رۆک، یان جێگری سه‌رۆک له‌ حزبه‌کاندا؛ واته‌ ڕێژه‌یان 
ڕێژه‌ی   100% به‌  به‌رامبه‌ر  نێوه‌نده‌دا  له‌و  ب��ووه‌    0%

پیاوان.
که‌  ده‌ڵ��ێ  پێ  ئ��ه‌وه‌م��ان  داتایانه‌  و  ڕێ��ژه‌  ئ��ه‌و  واقعی   
سه‌ره‌ڕای زیادبوونی ژماره‌ی ژنان له‌ نێوه‌ندی کارکردنی 
به‌ڵام  نه‌وه‌ده‌کاندا،  له‌گه‌ڵ ساڵانی  به‌راوورد  به‌  حزبه‌کاندا 
تا ئێستا که‌مینه‌ن ئه‌و ژنانه‌ی له‌ نێوه‌ندی پۆ‌سته‌ باڵاکاندا 
گۆڕینی  و  یه‌کلاکردنه‌وه‌  بۆ  ناوه‌ندێکه‌  که‌  هه‌یه‌  بوونیان 
ئاڕاسته‌ی  بڕیاره‌کان له‌سه‌ر مه‌سه‌له‌ چاره‌نووسسازه‌کان.
به‌  بێت  په‌یوه‌ست  لای��ه‌ک  له‌  گ��ه‌ر  ئه‌مه‌یش  هۆکاری   
خودی سیاسه‌ت و ئه‌قڵییه‌تی باوی حوکمڕانیی سه‌کرده‌ی 
گرێدراوی   دیکه‌وه‌‌  لایه‌کی  له‌  ب��ه‌ڵام  سیاسییه‌کان،  حزبه‌ 
خودی ژنانی حزبه‌ سیاسییه‌کانه‌  که‌ هه‌ندێ جار  به‌ هۆی 
یان  ده‌بن،  واقعه‌  ئه‌و  ته‌سلیمی  کۆڵدانیان،  و  ملکەچبوون 
و  هه‌ڵده‌بژێرن  بێده‌نگی  و  ده‌گ��رن  دوورەپ��ەرێ��ز  خۆیان  
به  یاخود  ده‌ده‌ن  کارکردن  ڕۆتینی  ڕه‌وڕه‌وه‌ی  به‌  درێژه‌ 
و  چه‌ندێتی  ڕووی  له‌  ڕێژه‌یان  و  ده‌س��ه‌ڵات  که‌میی  ‌هۆی 
چۆنێتییه‌وه‌، ناتوانن فشاری کاریگه‌ر بن به‌سه‌ر گۆڕین و 

یه‌کلاکه‌ره‌وه‌ی بڕیاره‌کانه‌وه‌.  
ئ��ه‌م��ه‌ وێ���ڕای ئ���ه‌وه‌ی ب��ه‌ه��ۆی دەس��ت��ەگ��ەری��ی��ه‌ )کتله‌( 

جیاوازه‌کانی ناو حزبە سیاسییەکان، پەنابردن بۆ ناوزڕاندنی 
ژنان، به‌تایبه‌ت لە کاتی هەڵمەتەکانی هەڵبژاردندا، شێوازێکی 
تره‌ که‌ زۆرێک له‌ حزبه‌ سیاسییه‌کانی کوردستان په‌نای بۆ 
ده‌به‌ن و ده‌ره‌نجام ده‌بێته‌ هۆکارێکی تر بۆ دوورکه‌وتنه‌وه‌ی 

ژنان له‌ نێوه‌ندی سیاسیدا.
به‌ دیوێکی تر‌دا، تا ئێستا ژنانی نێو حزبه‌ سیاسییه‌کان 
نه‌یانتوانیوه‌ ببنه‌ کوتله‌یه‌کی یه‌کگرتوو، چ له‌ناو کۆی ژنانی 
حزبه‌ سیاسییه‌کانیان و، چ لایه‌نی که‌م له‌گه‌ڵ ژنانی نوخبه‌ی 
په‌یوه‌ندییه‌  ئه‌و  بوونی  که‌  سیاسییه‌کان،  حزبه‌  ده‌ره‌وه‌ی 
به‌ره‌وپێشچوونی  بۆ  هه‌یه‌  خ��ۆی  کاریگه‌ریی  و  گرنگی 
ئه‌و   کەمیی  ل��ە  جگە  ئ��ەم��ە  گ��ۆڕان��ک��اری��ی��ه‌ک��ان.  و  ف��ش��ار 
ژن���ان���ه‌ی،  س��ی��اس��ەت��ک��ردن بووبێتە خ��ەم��ی س��ەرەک��ی و 
ئەولەوییەتی کارکردنیان، بە ئامانجی گۆڕانکاریی ڕیشەیی 
کوردستاندا؛  لە  سیاسی  سیسته‌می  بەرەوپێشبردنی  بۆ 
کۆمەڵایەتی  کاروباری  بە  سەرقاڵییان  هۆی  بە  ئه‌وه‌یش 
و داخوازییەکانی کۆمەڵ بەگشتی، یان بە هۆی کارکردنی 

تەقلیدیی باوی ژینگەی حزبە سیاسییەکانەوە.
 بۆیە هەمیشە وەک زۆرێک لە کادرانی حزب، شێوەی 
ب��ه‌رده‌وام��ی��ی  و  درێ���ژە  ک���ارک���ردن،  تەقلیدیی  و  ڕۆت��ی��ن 
بۆتە  سیاسییه‌کاندا،‌  حزبه‌  کارکردنی  له ‌شێوازی  هه‌یه‌ 
سەرچاوەیەکی یەکلاکەرەوە بۆ هەڵبژاردن و کاندیدکردنیان 
بۆ هەر پۆستێکی دیاریکراو لەناو حزب و دەرەوەیدا، کە 
وای کردووە  هۆکارێکی تر بێت بۆ لاوازیی هۆشمەندیی 

سەرەکی،  خەمێکی  وەک  ژن��ان  گرنگینەدانی  و  سیاسی 
بەمەبەستی هەوڵدان بۆ چەسپاندنی خۆیان و دەرکەوتنیان 
کە  کۆمەڵدا،  لەناو  سیاسی  کاریزمایەکی  و  مرۆڤ  وەک 
دەستیان لە گۆڕانکاری و داهێنان و دەستکەوتی سیاسیی 

نوێ و بەبەرهەم له‌ کۆمه‌ڵدا هەبێت.
4. حزبه‌‌ سیاسییه‌کان: چه‌سپاندنی کۆتا لەناو سه‌رجه‌م 
حزبه‌ سیاسییەکانی کوردستان، که‌ خۆی له‌ %20 زیاتر 
نابینێته‌وه‌‌ و ته‌نانه‌ت ناگاته‌ پله‌ی سه‌رۆکایه‌تی، یان مه‌کته‌بی 
سیاسیی حزبه‌کان که‌ نێوه‌ندی یه‌کلاکه‌ره‌وه‌ی بڕیاره‌کانه‌، 
و  حزبەکان  سەرکردایەتیی  ئەنجومەنی  ئاستی  تا  به‌ڵکوو 

به‌ره‌و خوار شۆڕ ده‌بێته‌وه‌.
ئه‌و واقعه‌، تێڕوانین و په‌یام و دید و ڕەفتاری سه‌رکرده 
لە هەرێمی کوردستان  بڕیارده‌رانی حزبه‌ سیاسییەکان  ‌و 
بۆ  ڕواڵەتکارانەیە  ئەوەندەی  تێروانینێکه‌  که‌  ڕوو،  ده‌خاته‌ 
به‌  نییە  باوەڕبوونیانەوە  تەواوی  دیدێکی  لە  هێندە  ژنان، 
توانا و گرنگیی به‌شداربوونی ژنان. بۆیە، هەوڵەکانیان بۆ 
واڵابوونی دەرفەت لە بەردەم بەشداریی ڕاستەقینەی ژنان 
لە سەرجەم بوارە کۆمەڵایەتی، سیاسی و ئابوورییه‌کاندا له‌ 

ئاستێکی لاوازدا خۆی ده‌بینێته‌وه‌.

4. که‌ناڵه‌کانی ڕاگەیاندن:
ده‌رده‌خ��ات  ئه‌وه‌  کوردستاندا  له‌  لێکۆڵینه‌وه‌  تازه‌ترین 
به‌ڕێوه‌بردنی  ب���ۆردی  و  ئ��ۆرگ��ان��ه‌ک��ان  ل��ه‌  ژن��ان  ڕێ���ژه‌ی 

که‌ناڵه‌کانی ڕاگه‌یاندن، به‌ بینراو و بیستراو و نوسراوه‌وه‌ 
و، بوونیان وه‌ک به‌رپرس، یان جێگری ده‌زگا‌کان بریتییه‌ 
به‌شه‌  سه‌رۆکایه‌تیی  له‌  ڕێژه‌یان  که‌میی  وێ��ڕای   ،0% له‌ 
کارگێڕییه‌کان و ئاماده‌که‌ری به‌رنامه‌کان، یان به‌ڕێوه‌بردنی 
وه‌ک  گرنگی  بوارێکی  به‌  تایبه‌تن  هزرییه‌کانی  به‌رنامه‌ 

سیاسی و....هتد.
سیاسه‌تی  که‌ ‌  ده‌ڵیت  پێ  ئه‌وه‌مان  واقعه،‌  ئه‌و  بوونی 
به‌  به‌ڕێوه‌بردنی زوربه‌ی کەناڵەکانی ڕاگەیاندن زۆر جار 
هەمان دید و ئه‌قڵییه‌تی پیاوسالاریی کۆمەڵ به‌ڕێوه‌ ده‌چێت.  
ئۆرگانی  له‌  چ  ده‌رده‌ک��ه‌وێ��ت،  جیاجیا  به ‌ش��ێ��وازی  ئه‌مه‌ 
ته‌نانه‌ت  ناوه‌ڕۆکی کاره‌کانیانه‌وه‌.  له‌ ڕووی  ده‌زگا‌کان، چ 
گەمارۆدانی ئەو بەرنامانەی بەگشتی لەسەر پرسی سیاسی 
پیاوان  بانگێشتی  جار  زۆر  تیایدا  تەنیا  و  ڕوو  دەخرێنە 
دەکرێت، خۆی بۆ خۆی بە شێوەیەکی ڕاستەوخۆ بێت یان 
ژنان  دەڵێن  بینەران  بە  ئەوەی  بۆ  ئاماژەیە  ناڕاستەوخۆ، 
کەمن، یان تایبەتمەند نین بە بواری سیاسی، یاخود زۆر 
له‌  ده‌گ��ات‌،  پێ  ژنانیان  ڕه‌خنه‌ی  و  گله‌یی  کاتێک  جاریش 
به‌س خۆیان  ک��ردووه‌،  بانگێشت  ده‌ڵێن »ژنانمان  وه‌ڵام��دا 
نایه‌ن!« که‌ ئه‌مەیش پاساو و پشکێکی که‌می ڕاستییه‌کانه‌.

5. دۆخی په‌رله‌مانی کوردستان: 
زیندووی  ناوه‌ندێکی  وه‌ک  په‌رله‌مان  گرنگیی  هۆی  بە 
و  وڵاتێکدا  ه��ه‌ر  له‌  یاساکان  ده‌رچ��وون��ی  ی��ه‌ک�الک��ه‌ره‌وه‌ی 

که‌متر   %٣٠ ڕێ��ژەی  بە  ژن��ان  کۆتای  چه‌سپاندنی  وێ��ڕای 
نه‌بێت لە پەرلەمانی کوردستاندا، به‌ڵام دۆخی چه‌قبه‌ستوویی 
و کارنه‌کردنی په‌رله‌مانی کوردستان له‌ ئێستادا، کاریگه‌ریی 
واقعی  و  به‌گشتی  کۆمه‌ڵ  سه‌رجه‌م  سه‌ر  خستۆته‌  خراپی 
کارکردنی ژنانی کوردستان به‌تایبه‌تی. ئه‌مه‌ وێڕای ئه‌وه‌ی  
یه‌کگرتووی  کوتله‌یه‌کی  نه‌بوونی  و  یه‌کگرتوویی  پێواری 
کوردستان  په‌رله‌مانی  خوله‌کانی  س��ه‌رج��ه‌م  له‌نێو  ژن��ان 
هۆکارێکی ڕوونه،‌ که‌ به‌گشتی نه‌توانراوه‌ له‌ کاتی پێویستدا 
گوشاری حزبه‌ سیاسییه‌کانیان وه‌لا بنێن و ئه‌وله‌وییه‌ت به‌ 
به‌رژه‌وه‌ندیی ژنان بده‌ن له‌ کاتی بوونی ڕای جیاواز له‌ نێوان 
یاسای  تێپه‌ڕاندنی  ژناندا.  به‌رژه‌وه‌ندییه‌کانی  و  حزب  ڕای 
قه‌ده‌غه‌نه‌کردنی فره‌ژنی، یه‌کێکه‌ له‌ نموونه‌كانی ئه‌و واقعه‌.

6. هۆکاری دیکه‌: 
- ته‌شه‌نه‌سه‌ندنی دیارده‌ی هه‌ژاری و نه‌خوێنده‌واری و 
دابه‌زینی ئاستی خوێندن، که‌ بێ گومان ژنان به‌شی شێریان 
به‌رده‌که‌وێت، ڕێگره‌ بۆ به‌رزبوونه‌وه‌ی نوێنه‌رایه‌تیی ژنان 

له‌ بواری سیاسه‌تدا.
کۆمەڵدا،  لەناو  ژن��ان  ئابووریی  سەربەخۆنەبوونی   -
ناوەندەکانی  لەنێو  ژنانە  پەراوێزبوونی  دیاری  هۆکارێکی 
بڕیارسازیدا، کە بە هۆیەوە جارێکی تر ناتوانێت لایەنی کەم 
کاندید  خۆپاڵاوتندا خۆی  پرۆسەی  و  هەڵبژاردن  کاتی  لە 
بیەوێت  یان  بێت،  سیاسییەکاندا  حزبە  لەنێو  گەر  بکات 

سەربەخۆیانە و بەجیا خۆی کاندید بکات.

- تەشەنەسەندن و بەرزبوونەوەی ڕێژەی تیرۆریستان 
ژنانن  مافەکانی  بە  دژ  کە  تیرۆریستییەکان  بزووتنەوە  و 
و، هه‌روه‌ها ده‌رکه‌وتنی هێزه‌ ئیسلامییه‌ سیاسییه‌کان  که‌ 
سنوورداریی به‌شداری و ڕۆڵی ژنان ده‌کات به‌تایبه‌ت له‌ 

بواری کۆمه‌ڵایه‌تیدا.
بەدیهێنانی  بۆ  ژنان  سەربەخۆی  ڕێکخراوی  کەمیی   -
مافەکانیان، یان لاوازیی زۆرێک له‌ ڕێکخراوه‌کانی ژنان له‌  

کارکردن و بڕیاردا و ملکه‌چییان بۆ حزبه‌ سیاسییه‌کان.
په‌یوه‌سته‌  که‌  جیهاندا،  له‌  سه‌رمایه‌داری  سیاسه‌تی   -
گشت  له‌  ڕه‌گ��ه‌ز  بنه‌مای  له‌سه‌ر  گ��ه‌وره‌  جیاکارییه‌کی  به‌ 

بواره‌کانی سیاسی، ئابووری و....هتد.

مێژووی ژنانی جیهان له‌ پرۆسه‌ی بڕیاردا:
ب��وون��ی ژن���ان ل��ه‌ پ��رۆس��ه‌ی س��ی��اس��ی و ده‌س���ه‌ڵات���دا، 
ده‌گه‌ڕێته‌وه‌ بۆ سەدەی هەژدە سه‌باره‌ت بە مافی دەنگدان 
که‌ لە لایەن بزووتنەوەكانی ژنانی ئەمریكی و بریتانییه‌وه،‌ 
سه‌ری  خ��وێ��ن��دەواردا،  ژنانی  توێژی  نێوان  لە  بەتایبەت 
هه‌ڵدا. سه‌ره‌تا بزووتنەوەكانی ژنان لە ناوەڕاستی سەدەی 
نۆزدەدا دەستیان كرد بە داواکاری له‌سه‌ر گۆڕینی یاسا و 
ده‌کات،  هاوسەرگیری  مافی  زامنی  یاساده‌رکردنانه‌ی  ئه‌و 
وڵاتە  لە  پێشكەوتنخواز  یاسایەكی  دەرچوونی  هەروەها 
لە  ك��ار  و  دایكایەتی  یاسای  و  ئەمریكا  یەكگرتووەكانی 

ڕۆژاوای ئەوروپا.

ساڵی  لە  كە  دادەن��رێ��ت  دەوڵ���ەت  یەكەم  بە  نیوزلەندا 
1893 ڕێگەی بە دەنگدانی ژنان داوە. شۆڕشی بەلشەفی 
لە ڕووسیا له‌ ساڵی 1917، ڕۆڵێكی گەورەی هەبووه‌ لە 
بە شێوەیەك  ژنان،  یەكسانیی  بازاڕگه‌رمی و چەسپاندنی 
بەرەو  هاوسەرگیریدا  پرۆسەی  بەسەر  كەنیسە  زاڵێتیی 
نەمان چووە و یەكسانیی تەواو لە نێوان ژنان و پیاواندا لە 
مافەكاندا بەدی هات و، »ئەلێكساندرا میخائیلۆڤنا كۆڵۆنتای 
پۆستی  ك��ە  جیهاندا  ل��ە  ب��وو  ژن  ی��ەك��ەم   »١٨٧٢-١٩٥٢

وەزیریی وەرگرت.
بە  ك��رد  دەس��ت��ی  ئەمریكا  یەكگرتووەكانی  وی�الی��ه‌ت��ە 
گۆڕینی دەستوور بۆ ئەوەی ڕێ بە ژنان بدات بۆ دەنگدان 
له‌ ساڵی 1920؛ ئەوەیش ئەو ساڵە بوو، كە له‌ 10 دەوڵەتی 
تردا ڕێ بە دەنگدانی ژنان درا. بەڵام دەرب��ارەی وڵاتانی 
بە  كرد  دەستیان  دووەم،  جیهانیی  جەنگی  دوای  ئەوروپا 
و  ئیتاڵیا  یۆنان،  فەرەنسا،  لەوانە:  ژنان،  بۆ  دەنگدان  مافی 

سویسرا.
كە  لاتینیدا،  ئەمریكای  لە  بوو  وڵات  یەكەم  ئیكوادۆر، 
ئیعترافی بە مافە سیاسییەكانی ژنان كرد. لە ساڵی 1929وە 
لە مەكسیك، ژنان لە ساڵی 1953 مافی دەنگدانیان بەدەست 
هێنا. لە ئاسیا، مەغوولستان یەكەم وڵات بوو كە ژنان لە 
ساڵی 1923 دا مافی دەنگدانیان بەدەست هێنا و، لە ژاپۆن 
و كۆریای باكووردا ساڵی 1945، ژنان مافی دەنگدانیان 

بەدەست هێنا.

بۆ  نییە  یەكەم  زامنی  خ��ۆی،  بۆ  دەن��گ��دان  گومان  بێ 
بەدەستهێنانی مافە سیاسییەكانی ژنان. وڵاتانی زۆر هەن 
م��ەودای  بە  ژن��ان  ب��ەڵام  داوە،  ژن��ان  بە  دەنگدانیان  مافی 
فراوان و زۆر بەدوورن لە مافی خۆپاڵاوتن و وەرگرتنی 

پۆست و گەیشتن بە ناوەندی بڕیارسازی.
لەسەر  پێشكەوتنخوازەكان  و  ژن��ان  بزووتنەوەكانی 
ئاستی جیهاندا، له‌ خەباتکردنیان به‌رده‌وام بوون سەبارەت 
بە زیادكردنی نوێنەرایەتیی ژنان، بە شێوەیەك بووە هۆی 
دەستێوەردانی نەتەوە یەكگرتووەكان بۆ بەشداریكردن لە 
مەسەلەی ژناندا؛ بە ئاستێک نەتەوە یەكگرتووەكان لە ساڵی 
1995 گەورەترین كۆنگرەیان بەست و ڕاپۆرتی فەرمییان 
فشارخستنەسەر  و  ژن��ان  دۆخ��ی  بە  سەبارەت  خۆ  گرتە 
حكوومەتەكان بۆ چارەسەركردنی ڕێگری و بەربەستەكان 
ل��ە ب�����ەردەم ب��ەش��داری��ك��ردن��ی ژن����ان و گ��ەی��ش��ت��ن��ی��ان بە 
پ���ەروەردەی���ی.  و  ئ��اب��ووری  و  سیاسی  س��ەرچ��اوەك��ان��ی 
نزیكەی  یەكگرتووەكان،  نەتەوە  كۆنگرەی  لەگەڵ  هاوكات 
30 هەزار ژن لە پەككین لە هەمان ساڵدا، بەشدارییان لە 
نێوان  ماوەی  كرد.  ناحكوومییەكاندا  ڕێكخراوە  كۆنگرەی 
ساڵی 1976-1985 بە سەدەی ژن ناو نرا. بە شێوەیەك 
مەسەلەی ژنان پێگەیەكی دەركەوتوو و دیاری هەبوو لە 
تەركیزی  و،  یەكگرتووەكاندا  نەتەوە  كارەكانی  خشتەی 
خستە سەر دۆزینەوەی سیسته‌می ئابووری و سیاسی كە 
پرۆسەی سیاسی و  لە  ژنان  گ��ەورەی   بەشداریكردنێكی 

بەشداریكردنی لە پرۆسەی پەرەپێدانی جیهانی و هاندانی 
چوونەناوەوەی ژنان بۆ بازاڕی كار بەدی بهێنێت.

لەگەڵ بوونی ئەو بازدانە لە زیادبوونی بەشداریی ژنان 
لە حزبە سیاسی و ڕێكخراوه‌ ناحكوومی و مەدەنییه‌کاندا 
ت���ا ئ��ێ��س��ت��ا ب���ە ڕێ���ژەی���ەك���ی ك���ەم ل���ە پ��ۆس��ت��ە ب���اڵاك���ان و 
سەركردایەتییەكاندا نوێنەرایەتی دەكەن، كە یارمەتیدەرە لە 
كاریگەریخستنەسەر پرۆسەی دەركردنی یاسا و تەشریعات 

لە بەرژەوەندیی ژنان و یەكسانبوونیان لە كۆمەڵ.
لە وڵاتە ڕۆژاوایییەكاندا ڕێژەی ژنان لە نێوان ساڵانی 1975 
بۆ 1995 دوو هێندە زیادی كرد و، له‌ ویلایه‌تە یەكگرتووەكانی 
 ،11,2 دەگاتە  كۆنگریس  لە  ژنان  ئەندامانی  ڕێ��ژەی  ئەمریكا 
ئەوه‌ش به‌ به‌راورد له‌گه‌ڵ ڕێژەی بەشەكانی باکووری ئەوروپا 
بەرەوپێشچوونی  و  پێشكەوتن  س����ه‌ره‌ڕای  هێنده‌یه‌.  س��ێ 
بزووتنەوەكانی ژنان، ژمارە و ڕێژه‌ی ژنان ‌که‌می کرد؛ ته‌نانه‌ت 

هیچ پۆستێكی وه‌زاریی ڕادەستی ژنان نه‌کرا.
بەپێچەوانەوە لە س��ەدەی ڕاب���ردوودا ڕێ��ژەی ژن��ان لە 
كرد  زی��ادی  جیهاندا  وڵاتانی  زورب��ەی  لە  باڵاكاندا  پۆستە 
لە  سەربەخۆكان  تازە  وڵاتانی  لە  ڕێژەكە  پاشەكشەی  و 
لە كوتلەی ڕۆژهەڵات  یەكێتیی سۆڤیەت و وڵاتانی ئەندام 
نوێنەرایەتی  ئاماژەیەكی خراپ بوو؛ بە شێوەیەك ڕێژەی 
بۆ   30%-25 ل��ە  ك��رد  که‌می  شیوعیدا  حزبی  ل��ه‌  ژن��ان 
سیسته‌مە  هاوشێوەی  وڵاتانەی  لەو  هه‌روه‌ها   ،18%-8

شیوعییەكانن، وەك: چین و ڤێتنام و كۆریای باکوور.

 تا ئێستا بەشداریی ژنان لە ئەنجومەنە تەشریعییەكاندا 
دەگاتە %20. ئەوەی ڕوون و ئاشكرایە لە وڵاتە عەرەبی 
و ئیسلامییەكاندا ڕێژەی نوێنەرایەتیی ژنان بە پەنجەكانی 
دەكرێت  ئ��ەوە  گفتوگۆی  ئێستا  تا  دەژم��ێ��ردرێ��ن.  دەس��ت 
لێ  ئۆتۆمبێل  مەحرەمدا  لەگەڵ  بدرێت  ژن��ان  بە  ڕێگە  كە 
بێبه‌شبوونی  له‌  ب��اس  ه��ه‌روه‌ه��ا  ئ��ەو؟!  بێ  ی��ان  بخوڕێت، 
ژنان ده‌کرێت لە مافە سیاسییەكانیان، وه‌ک مافی دەنگدان 
دەخرێتە سەر  زۆر  فشاری  ل��ه‌وه‌ی  ب��ه‌ده‌ر  و،  پاڵاوتن  و 
به‌ مه‌به‌ستی قەتیسکردنی تواناكانیان دەكات لە كاتێكدا لە 

سەدەی بیست و یەكدا دەژین.

چی بکرێت بۆ به‌هێزکردنی پێگه‌ی ژنان له‌ ناوه‌ندی بڕیاردا؟
سیاسییه‌کان  ح��زب��ه‌  ب��ه‌رن��ام��ه‌ی  ب��ه‌  پ��ێ��داچ��وون��ه‌وه‌   -
به‌گشتی،  ژن��ان  ڕێکخراوه‌کانی  ک��ارک��ردن��ی  ش��ێ��وازی  و 
ڕووی  له‌  خۆیان  خودی  له‌سه‌ر  ژنان  کارکردنی  له‌  جگه‌ 
گرنگیی  رووی  له‌  هۆشیارییان  ئاستی  ب��ه‌رزک��ردن��ه‌وه‌ی 

به‌شداربوونیان له‌ ناوه‌نده‌کانی بڕیار.
- ئه‌نجامدانی کاری هاوبه‌ش و پته‌وکردنی په‌یوه‌ندیی  
نێوان ڕێکخراوه‌کانی ژنان له‌ لایه‌ک و، به‌ دیوێکی تردا خودی 
ڕێکخراوه‌کان له‌گه‌ڵ سه‌رجه‌م تاکه‌کانی کۆمه‌ڵ، به‌تایبه‌ت 
ژنان، به‌ مه‌به‌ستی به‌رزکردنه‌وه‌ی ئاستی هۆشیاریی ژنان 
و پیاوان له‌ ڕووی گرنگیی به‌شداریی چالاکانه‌ی ژنان له‌ 

ژیانی سیاسی و ناوه‌نده‌کانی بڕیار.

په‌رله‌مان  ئه‌ندامێتیی  بۆ  پاڵێوراو  ژنانی  پشتگیریی   -
ماددی  ڕووی  له‌  شاره‌وانی  و  پارێزگا  ئه‌نجومه‌نه‌کانی  و 
که‌ناڵه‌کانی  زیاتری  بایه‌خدانی  هه‌روه‌ها  مه‌عنه‌وییه‌وه‌،  و 
به‌ مه‌سه‌له‌کانی ژنان و، کارکردن بۆ ڕاهێنانی  ڕاگه‌یاندن 
ژنان له‌ پێناو به‌ده‌ستهێنانی کارامه‌یی له‌ ڕووی هه‌ڵبژاردن 

و سیاسییه‌وه.
- سه‌ر‌به‌خۆییی ئابووریی ژنان، که‌ ڕۆڵی گه‌وره‌ی‌ له‌ 
به‌هێزکردنیان له‌ به‌شداریی سیاسیدا هه‌یه، جگه‌ له‌ گرنگیی 
حزبه‌  پاشکۆیه‌تیی  له‌  ژنان  ڕێکخراوه‌کانی  سه‌ربه‌خۆییی 

سیاسییه‌کان له‌ ڕووی بڕیاردانه‌وه‌.
 

سه‌رچاوه‌:
- المشاركة السياسية للمراة والوصول الى موقع صنع القرار، 

بيان صالح 

ڕه‌هه‌نده‌کانی
فیمینیزم

و  دید  و  جۆراوجۆرن  فیمینیزم  به‌  تایبه‌ت  بیروڕاکانی 
تێڕوانینی جیاجیای له‌خۆ گرتووه‌؛ به ‌شێوه‌یه‌ک ده‌توانرێت 
بگوترێت قوتابخانه‌ی جیاجیای فیمینیزمی هه‌ن که‌ ئه‌گه‌رچی 
جیاوازییان له‌گه‌ڵ یه‌کتریدا هه‌یه‌، به‌ڵام له‌ هه‌مان کاتدا خاڵی 
هاوبه‌شیان هه‌یه‌ که‌ به‌ درێژاییی مێژووی سه‌رهه‌ڵدانی ئه‌و 
خاڵانه  ئه‌و  بۆ ‌نه‌هێشتنی  کارکردن  جیاوازانه‌،  قوتابخانه‌ 

به‌رده‌وامی و درێژه‌ی هه‌یه‌.
یه‌کێک له‌و خاڵه‌ جه‌وهه‌رییه‌ هاوبه‌شانه‌ی نێوان قوتابخانه‌ 
جیاجیاکانی فیمینیزم، بریتییه‌ له‌ باوه‌ڕبوون به‌وه‌ی هۆکاری 
و  ناهه‌مواری  بۆ  ده‌گه‌ڕێته‌وه‌  یه‌که‌یان  هه‌ر  سه‌رهه‌ڵدانی 
به‌گشتی  ئه‌و جیاکاری و جیاوازییانه‌ی  ناجێگیری و کۆی 
له‌سه‌ر ئاستی جیهاندا ده‌رهه‌ق به‌ ژنان ده‌کرێن. بێ گومان 
و  ژنن  ئه‌وه‌ی  وه‌ک  ڕه‌گه‌زبوونیانه‌وه‌یه‌  به ‌هۆی  ئه‌وه‌یش 
له‌ئاستدا  ج��ۆراوج��ۆری��ان  توندوتیژیی  ده‌چه‌وسێنرێنه‌وه‌، 
پله‌  ڕه‌گ���ه‌زی  به‌  جۆربه‌جۆره‌کاندا  نێوه‌نده‌  ده‌ک��رێ��ت، ‌له‌ 
یه‌کسانیان  ده‌رفه‌تی  و  ده‌کرێن  سه‌یر  مرۆڤایه‌تی  دووی 
له‌گه‌ڵ پیاواندا وه‌کیه‌ک نابێت؛ به ‌هۆی ئه‌وه‌ی ژنن ئه‌رک و 
مافه‌کانیان له‌ زۆربه‌ی بواره‌کاندا وه‌کیه‌ک نییه‌ و له‌ به‌های 

مرۆڤبوونیان که‌م ده‌کرێته‌وه‌.
بوونی ئه‌و جیاکارییانه‌ له‌ سه‌رتاسه‌ری وڵاتانی جیهاندا 
به ‌شێوه‌ی جیاجیا درێژه‌ی هه‌یه‌. بۆیه‌ خه‌باتی ژنان له‌ پێناو 

نه‌هێشتنی ئه‌و جیاکارییانه‌ و ڕه‌خساندنی ده‌رفه‌تی وه‌کیه‌کی 
له‌ نێوان مرۆڤه‌کاندا بۆ به‌ده‌ستهێنانی مافه‌ زه‌وتکراوه‌کانی 
ژنان، تا ئه‌مڕۆ شێواز و هه‌نگاوی جیا و خه‌باتی فره‌بواری 
بۆ ده‌کرێت. ئیدی له‌ سۆنگه‌ی ئه‌و واقعانه‌وه‌ وشه‌ی فیمینیزم 
به‌  کرد  ده‌ستیان  جیا  شێوازی  به‌  ژن��ان  و،  هه‌ڵدا  س��ه‌ری 
و  په‌راوێزبوون  به‌رامبه‌ر  له‌  ناڕه‌زایه‌تییه‌کانیان  ده‌ربڕینی 
له‌  گوزه‌رانیان  باشتربوونی  خوازیاریی  و‌  ژێرده‌سته‌یییان 

ڕووی سه‌رجه‌م بواره‌کانه‌وه،‌ هاته‌ ئاراوه‌.

فیمینیزم چییه‌؟
فیمینیزم  له‌ بنه‌ڕه‌تدا وشه‌یه‌كی فه‌ڕه‌نسییه‌)feminism(  و، 
لاتینییه‌كه)famine( ه‌ و به‌ مانای‌ ژن )woman( وه‌رگیراوه‌. 
بزووتنه‌وه‌یه‌كه‌ هه‌وڵ بۆ سه‌لماندن، یان به‌ده‌ستهێنانی‌ مافه‌ 
پیاواندا  له‌گه‌ڵ  ژنان  سیاسییه‌كانی‌  و  ئابووری‌  كۆمه‌ڵایه‌تی‌، 
ده‌دات. ئەوە ته‌نیا چه‌مکێک نییه‌، به‌ڵکوو چه‌مکێکی فره‌ڕه‌هه‌نده‌ 
ئه‌وه‌ی  بۆ  بۆیه‌  گرتووه‌.  له‌خۆ  بیروبۆچوونی   کۆمه‌ڵێک  و 
پێناسه‌یه‌‌کی بنه‌ڕه‌تی بۆ بنه‌مای هاوبه‌شی کۆی فیمینیسته‌کان 
بکه‌ین، ده‌توانین هه‌وڵی دۆزینه‌وه‌ی تایبه‌تمه‌ندییه‌ هاوبه‌شه‌کانی 

هه‌موو جۆره‌کانی فیمینیزم بده‌ین.  
که‌  فیمینیزم  ده‌توانین وشه‌ی  به‌گشتی  ڕوانگه‌یه‌وه‌  له‌و 
بە ئینگلیزی به‌ )Feminism( ناسراوه‌، به‌و بزووتنەوە و 
پاراستنی  و  دامەزراندن  مەبەستیان  کە  بگوترێت  بڕوایانه‌ 
و  ئابووری  سیاسی،  ڕووی  له‌  ژن��ان  بۆ  وه‌کیه‌کییه‌  مافی 

کۆمەڵایەتییەوه‌.  

سه‌رهه‌ڵدانی فیمینیزم:
وشه‌ی فیمینیزم  بۆ یه‌که‌م جار ده‌گه‌ڕێته‌وه‌ بۆ  ساڵی 
1871. له‌ فه‌رهه‌نگی پزیشکیدا فیمینیزم به‌ مانای »لێکۆڵینه‌وه‌ 
دێت سه‌باره‌ت ئه‌و ژنانه‌ی که‌ به‌ شێوه‌یه‌کی ڕواڵه‌تکارانه‌ 
هه‌ڵسوکه‌وتیان پیاوانه‌ بووه‌، واته‌ »نێره‌مووک« بوون، به‌ڵام 
له‌ بواری سیاسیدا ئه‌م وشه‌یه‌ یه‌که‌م جار بۆ شیکردنه‌وه‌ 
و ڕوونکردنه‌وه‌ی »به‌پیاوانه‌بوونی تایبه‌تمه‌ندییه‌کانی ژنان 
له‌  و  کاته‌دا  له‌و  گومان  بێ  که‌  وه‌رگ��ی��راوه،‌  لێ  س��وودی 

سه‌ده‌ی نۆزده‌دا ئه‌م په‌شێو‌ییه‌ مایه‌ی ترس بووه‌.
له‌ ده‌یه‌ی ساڵی 1840دا بزووتنه‌وه‌ی به‌رگریکردن له‌ 
مافی ژنان له‌ ئه‌مریکا ده‌ستی پێ کرد و، ده‌ستکه‌وته‌کانی 
که‌  هه‌سته‌کان«  »جاڕنامه‌ی  له‌  بوون  بریتی  کاته‌دا  له‌و 
یه‌کسانی  و  ئازادی  پره‌نسیپه‌کانی  ڕه‌چاوکردنی  ئامانجی 
سه‌ربه‌خۆییی  جاڕنامه‌ی  له‌  که‌  ژن��ان  به‌  سه‌باره‌ت  بوو 
ئه‌مریکادا کاردانه‌وه‌یه‌کی زۆری هه‌بوو. پاشان ئه‌لیزابێس 
»ئه‌نجومه‌نی  ئانتۆنی  ب.  س��ۆزان.  و  ستانتۆن  ک��ه‌دی  و 

نه‌ته‌وه‌ییی مافی ده‌نگدانی ژنانیان« دامه‌زراند.
 له‌ ده‌یه‌ی ساڵی 1840 به‌دواوه‌ بزووتنه‌وه‌کانی مافی 
له‌  به‌ر  بوو  که‌ بێ گومان  بریتانیایش دروس��ت  له‌  ژنان 
دروستبوون و کارکردنیان له‌ چوارچێوه‌ی ڕێکخراودا، ژنان 
ده‌ستیان به‌ نووسین کردبوو ده‌رباره‌ی ئه‌و نایه‌کسانی و 
ناعه‌داڵه‌تییانه‌ی به‌رامبه‌ر ژنان بوونیان هه‌یه‌. بۆیه‌ له‌ ساڵی 
1792دا ماری ڤۆلستۆن گرافت کتێبێکی نووسی  به‌ ناوی 

»وه‌رگرتنی مافه‌کانی ژنان« و، هاوکات هه‌ندێ له‌ ژنانی 
دیکه‌ به ‌مه‌به‌ستی گه‌شه‌پێدانی ئه‌و مافانه‌ی که‌ له‌ شۆڕشی 

فه‌ڕه‌نسادا به‌ڵێن به‌ ژنان درابوو خه‌باتیان ده‌کرد.

قوتابخانه‌کانی فیمینیزم: 
قوتابخانه‌ی  ل��ه‌  فیمینیزم  ب��ه‌رام��ب��ه‌ر  ل��ه‌  تێڕوانینه‌کان 
جیاجیادا خۆی ده‌بینێته‌وه‌ و، به‌گشتی  له‌ ساڵه‌کانی سه‌ده‌ی 
چالاکییه‌کی  هیچ  بیستدا  س��ه‌ده‌ی  سه‌ره‌تاکانی  ن��ۆزده ‌و 
فیمینیستی له ‌ئارادا نه‌بوو؛ به‌ڵام پێش سه‌رهه‌ڵدانی وشه‌ی 
فیمینیزم، هه‌میشه‌ بابه‌تێک هه‌بوو بۆ وتووێژ و بیرکردنه‌وه 
‌و لێکۆڵینه‌وه‌ له‌ ڕوانگه‌ی پێگه‌ی ژن له‌ ڕووی کۆمه‌ڵایه‌تییه‌وه‌ 
و بوونی ئه‌و نایه‌کسانییانه‌ی لای ژنان درکیان پێ ده‌کرا. 
بۆیه‌ ئه‌و گفتوگۆیانه‌، بووه‌ هۆی سه‌رهه‌ڵدانی دوو شه‌پۆلی 

فیمینیزمی بۆ کارکردن له‌و باره‌یه‌وه‌.
فیمینیزمیدا  ش��ه‌پ��ۆل��ی  ج��ۆر  دوو  ل��ه‌  فیمینیسته‌کان 
بزووتنه‌وه‌  به‌  ئاماژه‌  یه‌که‌م  شه‌پۆلی  ده‌بینییه‌وه،:  خۆیان 
فیمینیسته‌کانی کۆتایییه‌کانی سه‌ده‌ی نۆزده ‌و سه‌ره‌تاکانی 
له‌ ڕووی  داوه‌  که‌ هه‌وڵیان  ئ��اراوه‌  هاتۆته‌  بیست  سه‌ده‌ی 
سیاسییه‌وه ‌مافی یه‌کسانی، به‌تایبه‌ت مافی ده‌نگدان بۆ ژنان 
فه‌راهه‌م بکه‌ن. یەكەمین شەپۆلی فیمینیزم بە بەدەستهێنانی 
مافی دەنگدان بۆ ژنان كۆتاییی پێ هات؛ بۆ یەكەمین جار 
نیوزلەند، ساڵی 1893، بریتانیا ساڵی 1918، ئەمریكا ساڵی 
1920 و سوید ساڵی 1921 مافی دەنگدانیان بە ژنان دا.

ده‌ستپێکردنه‌وه‌ه‌ی  سه‌ر‌له‌نوێ  به‌  ئاماژه‌  شه‌پۆله‌  ئه‌م 
ده‌ی��ه‌ی  کۆتایییه‌کانی  له‌  ده‌ک��ات  فیمینیسته‌کان  چالاکییه‌ 
هه‌موو  که‌  حه‌فتاکاندا،  ده‌ی��ه‌ی  س��ه‌رت��اس��ه‌ری  و  شه‌ست 
یه‌کسانیی  نه‌بوونی  به‌  ب��وون  تایبه‌ت  ناڕه‌زایه‌تییه‌کانیان 
بواره‌کانی  به‌ڵکوو  له‌ ڕووی سیاسییه‌وه‌،  ته‌نیا  نه‌ک  ژنان، 
سێکسه‌وه‌ی‌  به‌  په‌یوه‌ست  لایه‌نه‌کانی  سه‌رجه‌م  و  خێزانی 

ده‌گرته‌وه‌.
شەپۆلی دووەم ساڵی 1963 هاتە ئاراوە

ئ��ەوە  ل��ەس��ەر  تەركیزیان  شەپۆله‌  ئ��ه‌م  تێكوشەرانی 
كردبوو كە بەدەستهێنانی مافی یەكسانی سیاسی‌ و یاسایی 
)مافی دەنگدان(، پرسی ژنی چارەسەر نەكردووە . ئامانجی 
نەبووه‌  مافی سیاسی  بەدەستهێنانی  تەنیا  شەپۆلی دووەم 
ب��وو. بەپێی ب��ڕوای  ئ��ازادی��ی ژن��ان  ب��ۆ  ب��ۆ ژن���ان، به‌ڵکوو 
شەپۆلی دووەم ئەم ئامانجانە لە ڕێگەی ڕیفۆرمی سیاسی 
گۆڕینی  بۆ  دەبێت  بەڵكوو  نایەت،  بەدەست  یاسایییەوە  ‌و 
دەست  شۆڕشگێڕانە  ڕادی��ك��اڵ ‌و  پرۆسەیەكی  كۆمەڵگه‌ 
جۆره‌کانی  تیۆرییه‌کان  لایه‌نه‌  له‌  هه‌ندێ  به‌گشتی  بكا.  پێ 

فیمینیزم، ده‌که‌ن به‌ چوار جۆر، یان گرووپه‌وه‌:

١- فیمینیستە لیبراڵه‌کان:
ئه‌م جۆره،‌ پێیان وایە یەكسانیی ژن ‌و پیاو لە ڕێگەی 
ڕیفۆرمی سیاسی ‌و یاسایییەوە بەدەست دەهێنرێت؛ واتە 
لیبڕاڵەكان لە ڕێگەی یاساوە دەرفەت بۆ تاك دەڕه‌خسێنن 

لەو  س��وود  دەت��وان��ێ‌  كەسە،  ئ��ەو  توانای  و  لێهاتوویی‌  ‌و 
دەرفەتە وەربگرێ‌. ئه‌م جۆره‌ باوه‌ڕیان وایه‌ كە ژن هەموو 
دەتوانێ‌  بۆیە ژن  پیاو هەیە.  لێهاتوویییەكی وەك  توانا‌ و 
خۆی  مافەكانی  یاسا  بەپێی  دەرف��ەت،  ڕەخساندنی  پاش 
بەدەست بێنێ‌‌ و یەكسانی لە كۆمەڵگه‌ دەسته‌بەر بكات؛ بێ‌ 
یان  بكات  كۆمەڵگه‌  پێكهاتەی  گۆڕینی  بە  پێویست  ئەوەی 

هەڵوەشێتەوە.
دەكۆشن  تێ  بۆی  لیبڕاڵەكان  شتانەی  ئەو  نموونەی 
هەبێ‌،  دەنگدانیان  مافی  پیاوان  وەك  ژنانیش  له‌:  بریتین 
بەرامبەر كاری وەكیەك، مووچەی وەكیەك وەربگرن،  لە 
یاسایییەوە  ڕێگەی  لە  بنەماڵە  نێو  فیزیكیی  توندوتیژیی 
هەموو  لە  تاكەكان  نێوان  په‌یوەندیی  بكرێ‌؛  چ��ارەس��ەر 
خوێندن،  بۆ  یەكسان  هەلی  ڕەخساندنی  وەک  بوارێكی 

كاركردن و هاوسەرگیری‌ و هتد.
 

٢- فیمینیستە ڕادیكاڵه‌کان:
پیاو‌  ژن ‌و  نێوان  جیاوازیی  وای��ه‌  پێیان  ج��ۆره‌،  ئ��ه‌م 

ده‌گه‌ڕێته‌وه‌ بۆ سەرمایەداری؛
که‌ به ‌شێوه‌یه‌ک كاری كردووە پیاو زاڵ‌ و دەسەڵاتدار 
ب��ووە؛  خ��راپ  بەهای  تووشی  ب��ه‌وه‌  كومەڵگه‌یش  و، ‌  بێ‌ 
زاڵبوونی بەها خراپەكان بۆته‌ هۆی ئه‌وه‌ی ڕیفۆرم توانای 
چارەسەركردنی نه‌بێ و، تەنیا ڕێگە چارە هەڵوەشانەوەی 

پێكهاتەی كۆمەڵگه‌ بێت.

پەروەردەكردنی  لە  كە  كردووە  كارێكی  سەرمایەداری، 
منداڵاندا جیاوازی لە نێوان ژن‌ و پیاو دروست ببێ ‌‌و، پێیان 
وایە كە دەبێ‌ شۆڕشێكی كۆمەڵایەتی بۆ لەناوبردنی یەكسانی 
نایەكسانی  كێشەكانی  كە  وایه‌  ڕایان  بۆیه‌  بدرێت‌.  ئه‌نجام 
بە ڕێفورم چارەسەر ناكرێت ‌و، دەبێ كۆمەڵگه‌ لە بنەڕەتدا 
تاك  بۆ  دەرفەت  یاساوە  ڕێگه‌ی  لە  لییڕاڵەكان  بگۆڕدرێ‌.  
دادەنێن ‌و لەو ب��اوەڕەدان ئەوە تاكە دەتوانێ‌ لەو دەرفەتە 

سوود وەربگرێ.

٣- فیمینیستە سۆسیالیسته‌کان: 
ئه‌م لایه‌نه‌، لە كۆمەڵگه‌دا هەوڵی نەهێشتنی پیاوسالاری 
نێوان  كێشەی  بە  پیاو  و  ژن‌  نایەكسانیی  كێشەی  ده‌ده‌ن. 
چینی كرێكار ‌و بۆرژواوە گرێ دەدەن ‌و، باوه‌ڕیان وایه‌ كە 
دەبێت‌ بۆ بەشداریی ژنان لە دەسەڵاتدا ڕێژە دیاری بكرێ‌. 
پێویستە لە تەنیشت خەباتی چینی كرێكار، خەباتی ژنانیش 
هەبێ و، بۆ ئەوەی یەكسانی دابین ببێت، دەبێ‌ لایه‌نی كەم لە‌و 
بواره‌وە یەكسانی هەبێت. بۆیه‌ باوه‌ڕیان وایه‌ که‌ كێشەكانی 
دەكرێت.  چ��ارەس��ەر  ڕیفۆرمەوە  ڕێگەی  له‌  نایەكسانی،  
سۆسیالیستەكان لە پاڵ ئەوەدا كە لە ڕێگەی یاساوە دەرفەت 

بۆ تاك دادەنێن، ئیمكاناتیشیان بۆ دابین دەكەن.

٤- فیمینیستە بایه‌لۆژیسته‌كان:
تەنیا قوتابخانه‌یه‌ كە بۆ یەكسانی هەوڵ نادات‌ و، لەسەر 
بنەمایەكی بایه‌لۆژی دامەزراوە .ئەم دەستەیە پێیان وایە لە 

بنەڕەتدا جیاوازیی جەستەیی ‌و بایه‌لۆژی لە نێوان ژن‌ و 
پیاودا هەیە ‌و، لە ڕووی فیزیكییەوە ژنان لە پیاو كەمترن 
لە  ه��ەر  پیاو  ژن ‌و  خۆزگەكانی  و  ح��ەز‌  وای��ه‌  پێیان  و،‌  
بنەڕەتدا جیاوازن، بۆ نموونە: ژن زیاتر حەز بە جوانی ‌و 
خۆڕازاندنەوە‌ و منداڵ بەخێوكردن‌ و ماڵداری‌ و ... ده‌کات؛ 
پیاو زیاتر حەزی لە سەرمایە ‌‌و چەك‌ و كاری دەرەوەی ماڵ 
‌و ... هەیە. لە كاتێكدا سێ‌ قوتابخانه‌ فیمینیسته‌که‌ی پێشتر 
باس کران، پێیان وایە حەز ‌و ئارەزووه‌کانی ژنان ‌و پیاوان 
لە ئەنجامی جیاوازیی له‌ ڕووی پەروەردەكردنه‌وه سه‌ری 
هه‌ڵداوه‌، له‌ ڕێی به‌کارهێنانی پێنج ڕێگە‌ و ته‌كنیكه‌وه‌ كە زیاتر‌ 
بەرامبەر بە ژنان بەكار دەهێنرێن. پڕۆفیسۆرberates  كە 
ئەنجام  لێکۆڵینه‌وه‌یه‌کی  ب��واره‌دا  له‌م  »نەرویج«ە،  خه‌ڵكی 
داوه‌ و ده‌ڵێت: »پشتگوێخستنی تاك، گاڵتەكردن بە تاك‌ و 
هەوڵدان بۆ شكاندنی كەسێك لەنێو كۆمەڵدا، شاردنەوەی 
زانیاری، سزادانی دوولایەنەی ژن و لۆمەكردنی كەسێك ‌و 
خەتاخستنەسەری، ده‌ره‌نجامی لێکۆڵینه‌وه‌که‌ پێک ده‌هێنن.«
به‌و شێوه‌یه‌ له‌ زۆربه‌ی مێژووی وڵاتانی جیهان و ته‌نانه‌ت 
درێژه‌ی  پرسیارێک  هه‌میشه‌  ئێستا  تا  کوردیدا  کۆمه‌ڵی  له‌ 
هه‌یه‌ که‌ بریتییه‌ له‌: بۆچی فیمینیزم؟ وه‌ڵامی ئه‌م پرسیاره‌ 
ئه‌وه‌یه‌ که‌ خه‌بات و کۆششی ژنان، یان هێنانه‌دیی ئامانجی 
ڕاسته‌قینه‌ی ژنان بۆ گشته‌، نه‌ک ته‌نیا بۆ تاک، بۆ پیاویشه‌، 
نه‌ک ته‌نیا بۆ ژن، بۆ هێنانه‌دیی کۆمه‌ڵگه‌یه‌کی مرۆڤدۆست و 
شارستانیی گه‌شه‌کردووه‌، نه‌ک بۆ کۆ‌مه‌ڵگه‌یه‌کی کۆپیکراوی 
تر که‌ ته‌نیا ژن تیایدا باڵاده‌ست بێت و هه‌وڵی زاڵێتیی خۆی 

و ژێرده‌سته‌ییی پیاو بدات. بۆ به‌رجه‌سته‌بوونی ژینگه‌یه‌که‌ 
به ‌هۆی  نه‌ک  بێت،  بڕیاردان  چه‌قی  و  سه‌نته‌ر  مرۆڤ  که‌ 
فه‌رامۆش و وه‌لان��ان و  جیاوازی ڕه‌گه‌زییه‌وه‌ جیاکاری و 
په‌راوێزخستنی ڕه‌گه‌زێک بکرێت له‌سه‌ر حسابی ڕه‌گه‌زه‌که‌ی 
دیکه‌.  واقعێک که‌ ژن و پیاو که‌رامه‌تیان پارێزراو بێت و 
هه‌ر یه‌که‌یان وه‌ک مرۆڤ و دواتر وه‌ک ڕه‌گه‌زیش شانازی 
خۆیانه‌وه‌  کارامه‌ییی  و  لێهاتوویی  و  ت��وان��ا  ب��ه‌  پشت  و 
ببه‌ستن، نه‌ک به ‌هۆی ناسین و خزمخزمێنه‌ و ده‌سه‌ڵاتدار 
و که‌لتووری باوی زاڵیتیی ڕه‌گه‌زێکه‌وه‌ ڕاستی و جوانی و 
تواناکانی لایه‌نه‌که‌ی تر نه‌خوێنرێته‌وه‌ و به‌هه‌ند وه‌رنه‌گیرێت. 
به‌ واتایه‌کی دیکه‌، فیمینیزم  ئامانجی کارکردنه‌ بۆ به‌دیهێنانی 
جیهانێک ‌که‌ بۆ هه‌مووان بێت؛ جیهانێکی باشتر و گونجاوتر 
و باشتر؛ دونیایه‌ک نه‌ک ته‌نیا بۆ ژنان، به‌ڵکوو بۆ پیاوانیش 

شوێن و جیهانێکی ئارامتر بێت.

قۆناغەکانی فیمینیزم:
بۆچوونه‌  و  دی��د  و  سه‌رهه‌ڵدان  مێژووی  ڕوان��گ��ه‌ی  له‌ 
به‌  ده‌کرێت  فیمینیزم،   فیمینیزمه‌وه‌،  له‌باره‌ی  جیاوازه‌کان 
چه‌ند قۆناغێکی جیاوازه‌وه‌ له‌وانه‌‌: قۆناغی یەكەم: بریتییه‌ لە 
ساڵەكانی )١٨٥٠ تا ١٩٦٠(ی زایینی، كە ناسراوە بە مێژووی 
سەرهەڵدانی لیبڕاڵیزم، کۆمۆنیزم و سۆسیال فیمینیستەكان. 
قۆناغی دووەم: ساڵەكانی )١٩٦٠-١٩٩٠(ی زایینی ده‌گرێته‌وه‌، 
هەڵدا.  سەری  فیمینیستەكان  ڕادیكاڵ  بیرۆكەی  لەوێدا  كە 
که‌  ده‌گرێته‌وه‌  زایینی  )١٩٩٠(ی  ساڵەكانی  سێیەم:  قۆناغی 

تا ئێستایشی لە گەڵدایە و،‌ بریتییه‌ له‌ قۆناغی سەرهەڵدانی 
ئه‌نجامدانی  هەروەها  و،  فیمینیستی  پۆست-مۆدێرنیزمی 
هۆكارە  و  ڕەگەز  بۆ  وەڵام  دۆزینەوەی  لەسەر  توێژینەوە 
زانستییەكانی دروستبوونی نایەكسانی لە نێوان ژن و پیاودا 

بە درێژاییی مێژوو.
ماری ویلستۆنکرافت: خاتوو ماری ویلستۆنکرافت، ساڵی 
ئامانجی  فیمینیست.  ژنی  نووسەری  یەکەم  بووه‌‌‌   ،1792
ژیانکردن  جیاوازیی  ل��ەوەی  ب��وو  بریتی  ویلستۆنکرافت 
بەتەواوی له بزووتنه‌وه‌ی خۆماندا بسڕینەوە؛ لەو کاتانه‌دایه‌ 
کە خۆشەویستی ڕۆڵ ده‌گێڕێت. لای ویلستۆنکرافت ئامرازی 
گەیشتن بە بزووتنه‌وه‌ی  یه‌کسانیی ژیان، بریتییە لە ڕاهێنان 

و په‌روه‌رده‌کردن و فێرکاریی وەکیەکی کوڕ و کچ.
میل: لە سەدەی نۆزدەیەمدا نووسەری فیمینیستی ژن و 
پیاو لە هەموو ڕێبازە سیاسییەکاندا هەبووە؛ لە لیبڕاڵیزمەوە 
بگرە هەتا چەپ. لەنێو لیبڕاڵه‌کاندا، دەبێت ئاماژەی تایبەت بە 
»میل« Mill) ( John Stuart بکرێت. بەرهەمەکەی میل،  
The Subjection of Women  -1869 ، تا ئێستایش، 
به‌ به‌رهه‌مه‌ ناوازه‌کان داده‌نرێت. میل، باس لە دۆخی ئەو 
ناڕۆشندا  بزووتنه‌وه‌ی  »لە  ده‌ڵێت   و  دەک��ات  سه‌رده‌مه‌ 
ژێردەستەدا،  وڵات��ی  لە  یان  ئایین،  ڕەگ��ەز،  پێست،  ڕەنگی 
سەربە نەتەوەبوون چی دەگەیەنێت؟ ژنبوون هەمان شت 
مافه  بەڵگەی  دەیویست  میل،  ژنان.  هەموو  بۆ  دەگەیەنێت 
ب��دات کە س��وودی بۆ  ل��ەوەدا پیشان  ‌سیاسییه‌کانی ژن��ان 

بزووتنه‌وه‌كه‌ هەیە.



121
گۆشه‌ نیگاکانم 

لە  ژنان  دەنگدانی  مافی  پێناوی  لە  خەبات  سوفراگێت: 
لیبڕاڵه‌کانەوە  خەسڵەتی  بە  ئەمریکادا  و  ڕۆژاوا  ئەوروپای 
بەرنە  پەنا  بوون  ناچار  هەڵبەتە سوفراگێتەکان،  کرا.  پیادە 
بەر مێتۆدی پەرلەمان بۆ سەرخستنی کەمپێنەکانی خۆیان. 
تیۆریستی    Elizabeth) ( Cady Stanton »ستانتۆن«
»هۆکاری  دەیگوت  ب��وو.  سوفراگێت  بزاڤی  گرنگی  ه��ەرە 
بەڵای ئەم دونیایە لەوەدایە هەتا ئێستا لە بواری سیاسەت و 
جڤاتدا، پیاو باڵاده‌سته‌.« ده‌یگوت: »ڕیشاڵی پیاوانە هێزێکی 
ڕووخێنەرە، توندە، خۆپەرست و پەلهاوێژە، شەڕخوازە، دڕ و 
داگیرکەرە. هەم لە دونیای ماددی و هەم لە دونیای ئاکارەکیدا 
ناتەبایی،  ناڕێکی، نەخۆشی و مەرگی لێ دەبێته‌وه‌. ئەوەی 
لەم دونیایەدا پێویستە، بریتی نییە لە ناوچە، زێڕکان )کانیی 
نوێی  بەرزەپەیامی  بەڵکوو  پارە،  زڕەی  و  ئاسنەڕێ  زێڕ(، 
ژنانەیە کە پاکی، ئاکار و ئایینی دروست بەرز دەنرخێنێ و، 
پیاو ڕووەو دونیای بەرزی بیر و کردەوە« بڵند دەکاتەوە.«
 Elizabethبیستەمدا س��ەدەی  سەرەتای  له‌  ئوتۆپیا: 
و  دونیا  دەیگوت »هەم  Cady Stanton ی سوفراگێت 
هەم پیاویش، تەواو چاکتر دەبن گەر پێوەره‌ ئاکارییه‌کان 
ه��الاس  بییەتریس  ب��دات��ەوە.  ڕەن��گ  ژن��ان��دا  سیاسەتی  ل��ە 
)Beatrice Halas(ی تیۆریسیه‌نی نه‌رویجی دەنووسێ: 
ژنانە  نرخاندنی  تەرازووی  دەبێ  فیمینیستانە،  »ئوتۆپیای 
بکاتە بناغەی خۆی.«  ئوتۆپیا ده‌ڵێت:  »په‌روه‌رده‌کردنی 
منداڵ، خۆ ئامادەکردن لە ئاست ژیان و مەرگدا، بونیادنانی 
بناغەی  ژیان،  کۆنکرێتیی  پرۆسەی  دەوروب��ەری  لە  ژیان 

ئەم تەرازووی نرخاندنەن. نرخاندنێک لە جیاوازیی نێوان 
لە  ت����ەرازووە،  ئ��ەم  بناغەی  بۆتە  که‌  هەیە  پ��ی��اودا  و  ژن 
ستراتیژیی  گرێدراوی  کە   نرخاندنێک  ت��ەرازووی  جیاتی 
سیاسەتی هاوسەنگاندنە. فیمینیزم باس لەوە دەکات بایه‌خ 
ت��ەرازووی نرخاندنی ژنانە بدرێ و بە ڕووی پیاواندا  بە 

ئاواڵە بێت.«

دیدی سۆسیالیست و کۆمۆنیسته‌كان:
 Friedrich کۆمۆنیست  و  سۆسیالیست  ل��ەب��ارەی 
سۆسیال  حزبی  سەرۆک   August Bebel و   Engels
و،  ی��ەک��ەم  جیهانیی  جه‌نگی  ه��ەت��ا  ئەڵمانیا  دی��م��وک��رات��ی 
بە  ڕووس،  شۆڕشگێڕی  ی   Alexandra Kollontai
لایان  هاوبەش  خاڵی  دادەنرێن.  لەپێش  هەرە  نووسەری 
لەوەدایە دەڵێن: »پێگەی په‌راوێزی و پشتگوێخستنی ژنان، 
زادەی سەرمایەدارییه‌؛ شۆڕشی سۆسیالیستانە دەرفەت بۆ 
ژنان دەڕەخسێنێ بەشداریی بەرهەمهێنان بکه‌ن و، بەوەیش 
بنەمای ئابوورییان دەبێ، بۆ هاوشانی و یه‌کسانیی تەواو.« 
ئینگلس پەرە بە بیرۆکەی هەڵوەشانی خێزانی و نه‌ریته‌که‌ی 
بەرپرسیارێتیی  ب��زووت��ن��ه‌وه،‌  »کاتێک  دەڵ��ێ��ت:  و  دەدات 
ئیدی خێزان  ئەستۆ،  بگرێتە  منداڵ  پ��ه‌روه‌رده‌ و خوێندنی 
مارەبڕین  ئ��ەوەی  مانای  بە  نەک  ب��ەڵام  هەڵدەوەشێتەوە؛ 
نامێنێ، بەڵکوو ئەو کاته‌ دەبێته یەکگرتنێکی خۆخواستانەی 

وەها که‌ بنەماکەی تەنیا خۆشەویستی بێت.«

بزووتنه‌وه‌ی فیمینیستی له‌ باشووری کوردستان:
بێ گومان له‌گه‌ڵ سه‌رهه‌ڵدانی بزووتنه‌وه‌ی شۆڕشگێری 
و خ��ه‌ب��ات��ک��ردن ب��ۆ س��ه‌رب��ه‌خ��ۆی��ی و دوورک��ه‌وت��ن��ه‌وه‌ له 
ب��اش��ووری  ل��ه‌  به‌عس  ڕژێ��م��ی  چه‌پۆکی  و  ‌ژێرده‌سته‌یی 
کوردستان، به ‌شێوه‌یه‌کی ئاشکرا و ڕوون درک به‌ جیاکاری، 
کراوه‌  پیاواندا  و  ژنان  نێوان  له‌  نایه‌کسانیی  و  جیاوازی 
له‌ ڕووی ئه‌رک و مافه‌کانه‌وه‌. فه‌لسه‌فه‌ی کارکردنه‌کان له‌ 
ڕووی خه‌باتی سیاسی و چه‌کدارییه‌وه‌  ناوه‌ندێک نه‌بووه‌ 
حوکمڕانییه‌  فه‌لسه‌فه‌  ئه‌و  ژن��ان،  کارکردنی  و  خه‌بات  بۆ 
وێڕای  هه‌بووه‌.  درێ��ژه‌ی  سیاسییدا  پیاوانی  عه‌قڵییه‌تی  له‌ 
نێوه‌ندی  له‌  س��ه‌رده‌م��ه‌دا  له‌و  ژنانێک  بوونی  و  کارکردن 
ڕۆڵیان  بووبێت  هۆیه‌ک  هه‌ر  به‌  که‌  سیاسیدا  کارکردنی  
زۆری��ان  خه‌باتی  و  داوه‌  زۆری���ان  قوربانیی  و  ه��ه‌ب��ووه‌ 
کردووه‌، به‌ڵام ده‌توانرێت بگوترێ وه‌ک سه‌ربازێکی و‌ن له‌ 
خه‌باتی ڕزگاریخوازی گه‌لی کورددا هاوکار و یارمه‌تیده‌ر 

بوون.
بوونی ئه‌و عه‌قڵییه‌ته، تا ئێستا به‌رده‌وامیی هه‌یه‌ و، ڕۆ 
نێو فه‌لسه‌فه‌ی په‌روه‌رده ‌و خوێندن و سه‌رجه‌م  چووه‌ته‌ 
ناوه‌ند و بواره‌کانی تری ژیان که‌ فه‌لسه‌فه‌یه‌که‌ جیاکاری 
وێڕای  کارکردنه‌کان؛  بنه‌مای  بۆته‌  ڕه‌گ��ه‌زی  جیاوازیی  و 
ده‌رکه‌وتنی  و  ژنان  ڕێکخراوه‌کانی  له‌  زۆرێک  کارکردنی 
سه‌دان که‌س له‌ ژنانی به‌توانا و فیمینیست. له‌ باشووری 
به‌  به‌گشتی  کارکردنه‌کان  شه‌پۆلی  ئێستا  تا  کوردستاندا 

و  عه‌قڵییه‌ت  هه‌ن  ژنانێک  ده‌چێت:  به‌ڕێوه‌  ئاڕاسته‌دا  دوو 
شێوازی بیرکردنه‌وه‌ و ڕه‌فتاریان به ‌شێوه‌یه‌که‌ که‌ زاڵێتیی 
پیاوان که‌متر بێت و  پێوه‌ دیاره‌ و، ده‌یانه‌وێت ده‌سه‌ڵاتی 
خۆیان زاڵ بن و ببنه‌ خاوه‌ن بڕیار، به‌ ئه‌ندازه‌ی ئه‌وه‌ی 
پێیان وایه‌ ژیان بێ بوونی پیاوان، ده‌کرێت به‌ڕێوه‌ بچێت و 
مانایه‌کی تر به‌ده‌سته‌وه بدات‌.‌ له‌ به‌رامبه‌ر ئه‌م بۆچوونه‌دا، 
ڕێگریی  هه‌میشه‌  و  هه‌یه‌  خراپیان  ک��اردان��ه‌وه‌ی  پ��ی��اوان 
ڕێکخراوه‌کانی  له‌  کارکردنیان  له‌  ده‌ک��ه‌ن  ژن��ان  زیاتری 
شوێنێکن  ڕێکخراوه‌کان  وایه‌  پێیان  ڕوانگه‌یه‌ی  له‌و  ژنان؛ 
بۆ به‌ڕه‌ڵایی و تێکدانی خێزان و شێواندنی په‌یوه‌ندییه‌کانی 

نێوان ژن و پیاو.
جیاواز  ئاڕاسته‌ی  به‌  ژنان  کارکردنی  تری  شه‌پۆلێکی 
ئامانجی  و  مه‌به‌ست  ب���ه‌وه‌ی  ده‌ڕوات،  پێچه‌وانه‌ییدا  و 
ژنان فه‌رامۆشکردن و وه‌لانانی پیاوان نییه‌ و، پێیان وایه‌ 
خه‌باتی ژنان ئه‌گه‌رچی ده‌ستپێشخه‌ری وهۆشیاریی ژنانی 
پێویسته‌، به‌ڵام بێ هاوکاری و پشتیوانی و یه‌کڕیزیی پیاوان 
بۆ هێنانه‌دیی  بکه‌ن  پێکه‌وه‌ خه‌بات  نایه‌ته‌ دی و، ده‌توانن 
بزووتنه‌وه‌ی ڕاسته‌قینه‌ و به‌رجه‌سته‌بوونی مافه‌کانی ژنان.
خ���ه‌ب���ات���ی ژن�����ان ل���ه‌ ک���وردس���ت���ان���دا، ب���ه‌ م��ه‌ب��ه‌س��ت��ی 
ده‌رفه‌تی  ڕووی  له‌  ب��ووه‌  مافه‌کانیان  به‌رجه‌سته‌بوونی 
وه‌کیه‌کی له‌ ڕووی کار، خوێندن، ڕێژەی ژنان لە دەسەڵات، 
کۆمه‌ڵایه‌تی،  بیمه‌ی  م��ه‌ده‌ن��ی،  ده‌ستوورێکی  هێنانه‌دیی 
زۆرەم��ل��ێ ‌‌و   ی��اس��ای  س��ڕی��ن��ەوەی  ژن،  خەتەنەنەكردنی 

توندوتیژی و زۆر لایه‌نی تر، که‌ هه‌میشه‌ ژنان به ‌شێوه‌ی 
قوربانیی  بوونه‌ته‌  ناڕاسته‌وخۆ،  یان  بووبێت  ڕاسته‌وخۆ 
ت��ون��دڕه‌وه‌  لایه‌نه‌  و  پ��ی��اوس��الاری  عه‌قڵییه‌تی  که‌لتووری 

محافزکار و ئیسلامییه‌ سیاسییه‌کان.
ب���ه‌ڵام ئ����ه‌وه‌ی ت��ا ئ��ه‌م��ڕۆ ل��ه‌ ک��وردس��ت��ان��دا ب��ه‌ده‌س��ت 
و  ح��وک��م��ڕان��ی  سیسته‌می  ناجێگیریی  وێ���ڕای  ه��ات��ووه‌، 
سه‌ربه‌خۆنه‌بوونی ده‌سه‌ڵاتی دادوه‌ری، له‌وانه‌: چه‌سپاندنی 
که‌متر   30% ڕێ��ژه‌ی  به‌  کوردستان  په‌رله‌مانی  له‌  کۆتا 
نه‌بێت و له‌ ئه‌نجومه‌نی پارێزگه‌کان له‌ %25 که‌متر نه‌بێت. 
هه‌موارکردن و ده‌رکردنی چه‌ندین یاسای تا‌یبه‌ت به‌ ژنان 
له‌وانه‌: باری که‌سێتی، توندوتیژیی خێزانی و خه‌ته‌نه‌کردن 
و هتد. بوونی چه‌ندین دامه‌زراوه‌ی حکوومی و ناحکوومی 
و  کوشتن  هه‌ڕه‌شه‌ی  که‌  ژنانێک  داڵده‌دانی  مه‌به‌ستی  به‌ 
توندوتیژییان له‌سه‌ره‌ و چه‌ندینی تر، که‌ بێ گومان هیچ کام 
له‌م ده‌ستکه‌وتانه‌ بێ ڕێگری و باجدان نه‌بووه‌؛ ئه‌وانه‌ جگه‌ 

له‌وه‌ی گرنگ و که‌مبایه‌خ نین، به‌ڵام زۆری تریش ماوه‌.
ب��ۆی��ه‌ خ��ه‌ب��ات��ی ژن���ان ل��ه‌ ک��وردس��ت��ان��دا درێ����ژه‌ی هه‌یه‌ 
و  مرۆڤه‌کان  بۆ  خ��ۆش��گ��وزه‌ران  ژیانێکی  هێنانه‌دیی  بۆ 
تیایدا  وه‌ک��ی��ه‌ک  م��رۆڤ��ه‌ک��ان  ک��ه‌رام��ه‌ت��ی  ک��ه‌  کۆمه‌ڵگه‌یه‌ک 
مه‌زهه‌بی،  ڕه‌گه‌زی،  جیاوازییه‌کی  هیچ  بێ  بێت،  پارێزراو 
ئایینی و ...، هێنانه‌د‌ی بزووتنه‌وه‌یه‌کی سه‌رتاسه‌ریی ژنان 
که‌ یه‌کگرتووانه‌ ته‌نیا به‌رژه‌وه‌ندییه‌کانی ژنان بخه‌نه‌ پێش 

هه‌موو شتێکه‌وه‌.

سه‌رچاوه‌کان:

1. ژن له‌ فه‌لسه‌فه‌ی سیاسیی ڕۆژاوادا،  ڕه‌سول سوڵتانی
2. سایتی ویکیپیدیا، هاوسه‌ر

مێژووی توندوتیژی
لێکه‌وته ‌و چاره‌سه‌ره‌کانی

پڕ  و  قێزه‌ون  دی��ارده‌  له‌  یه‌كێكه‌  به‌گشتی  توندوتیژی 
مێژووی  ده‌ستكه‌وتانه‌ی،  به‌و  سه‌باره‌ت  هه‌ڕه‌شەکان  لە 
جۆره‌کانی  ئاشکراترین  هێناون‌.  به‌ده‌ستی  ‌مرۆڤایه‌تی 
نێره‌وه‌  ڕه‌گه‌زی  لایه‌ن  له‌  ژنان،  به‌  به‌رامبه‌ر  توندوتیژیی 
له‌  پێویسته‌  و،  هه‌ستیاره‌  پرسێكی  کە  ده‌درێ���ن،  ئه‌نجام 
به‌  چونکه‌  بكرێت،  له‌سه‌ر  قسه‌ی  گۆشه‌نیگاوه‌  چه‌ندین 
كاڵا  وه‌ك  و  چه‌وسێنراونه‌ته‌‌وه‌  ژن��ان  مێژوو،  درێژاییی 

سه‌یر کراون و جیاکارییان له‌گه‌ڵدا ‌ده‌کرێت.
 لە جیهانێکدا، کە نەک هەر سووکایەتی و توندوتیژی، 
سیمایەکی  بوونەتە  تیرۆر  و  کوشتار  و  جەنگ  بەڵکوو 
دڵتەزێنی کۆمەڵگه‌ی مرۆیی، لە نێوه‌ندی قوربانیانی جەنگ 
و کوشتار و تیرۆر و ئاکامە وێرانکەرەکانیدا، لە بێکاری و 
کۆمەڵایەتیدا،  ئاسایشی  نەمانی  و  بێمووچەیی  و  ئاوارەیی 
س��ه‌ده‌ی  سه‌رهه‌ڵدانی  وێ���ڕای  ی��ەک��ەم��ن.   قوربانیی  ژن��ان 
له‌  بیست ‌و ‌یه‌ك و هه‌موو ئه‌و ده‌ستكه‌وتانه‌ی كه‌ مرۆڤ 
بواره‌ جیاجیاكانی ژیاندا به‌ده‌ستی هێناون‌ و، له‌ سه‌رده‌می 
مرۆڤایه‌تی  نه‌توانراوه‌  هێشتا  و ‌جیهانیبووندا،  پێشكه‌وتن 
به‌ره‌و ڕێگه‌ی ئاشتی و خۆشه‌ویستی و هاوڕێیه‌تی هه‌نگاو 
بنێت. له‌م پێشكه‌وتنه‌ی ئێستایشدا زۆرێك له‌ دیارده‌ كۆن و 
پاشماوه‌كانی سه‌رده‌می ڕابردوو به‌دی ده‌كرێن، كه‌ پێشتر 

كۆمه‌ڵگه‌یان كۆت و قێزه‌ون كردبوو.

توندوتیژی:
بەڵکوو  نییە،  نادیار  و  ش��اراوە  دیاردەیەکی  توندوتیژی، 
کۆمەڵایەتی،  که‌لتووری،  تایبەتمەندیی  کۆمەڵێک  و  جیهانییە 
نه‌ته‌وه‌یی، سیاسی و ئابووریی هه‌یه‌. کات و شوێنی تایبەتی نییە 
و سنووری شوێنێک، یان وڵاتێک، یان کیشوەرێکی نییە، واته‌ 
سنووری جوگرافیی  نییە. ژنانی ماڵەوە و ده‌ره‌وه‌، خوێندەوار و 
نەخوێندەوار، دەوڵەمەند و هەژار، بەڕێوەبەر، یان فەرمانبەرێکی 
ئاسایی، جوان و ناشیرین، کۆمەڵگه‌ی پێشکەوتوو و دواکەوتوو 
تووشی  شێوەکان  لە  شێوەیەک  بە  هەمیشە  و،  دەگرێتەوە 
توندوتیژیی جەستەیی، یان دەروونی، یان سێکسی دەبنەوە، لە 

لایەن باوک، مێرد، برا، کوڕ، مام و خاڵ و هی ترەوە.

توندوتیژیی دژی ژنان:
به‌پێی پێناسه‌ی ڕێکخراوی نەتەوە یەکگرتووەکان لە ساڵی 
1993دا، توندوتیژیی دژ به‌ ژنان بریتییه‌ له‌: »هەر جۆرە 
توندوتیژییەک كه‌ ببێتە هۆی زیان و ئازاری جەستەیی، یان 
دەروونی، بە مەبەستی زیانگەیاندن، یان بەرتەسککردنه‌وه‌ی 
ئازادیی ژنان، چ لەناو خێزاندا بێت و، چ لەناو کۆمەڵگه‌دا، 
که‌ دەتوانرێت بە شێوەی نهێنی و ئاشکرا، یان هەڕەشە و 

زۆرەملێ ئه‌نجام بدرێت.«

توندوتیژییه‌کان له ‌ئاست جیهاندا چیمان پێ ده‌ڵێن؟
به‌  تایبه‌ت  ته‌له‌فۆنییه‌کانی  هێڵه‌  زانیارییه‌کانی  به‌پێی 
یارمه‌تیی ژنان له‌ شاری ئۆپسالا،  له‌ کاتی ئاساییدا نزیکه‌ی 

70 زه‌نگی ته‌له‌فۆنی دێت و داوای یارمه‌تییان لێ ده‌کرێت، 
به‌ڵام له‌ کاتی دوای پشووی هاویندا و له‌گه‌ڵ ده‌ستپێکردنه‌وه‌ی 
کاردا ژماره‌ی داوای یارمه‌تییه‌ ته‌له‌فۆنییه‌کان ڕۆژانه‌ ده‌گاته‌ 
100 په‌یوه‌ندی. واته‌ دیارده‌ی توندوتیژی دژ به‌ ژنان، له‌ 
دوای پشووی هاوین زیاد ده‌کات. %16 بۆ %25ی ژنان 
لە جیهاندا ڕووبه‌ڕووی توندوتیژی دەبنەوە، کە لە ترسان و 
لە برسان، یان لە شەرمان ناوێرن باسی لێوە بکەن و زیاتر 

بێدەنگی هەڵدەبژێرن.
کچ  ه��ەزار  چەندین  ساڵانە  جیهانییەکان،  ئ��ام��ارە  به‌پێی   
سندووقی  ئاماری  دەکرێن.  خەتەنە  جیهاندا  لەسەرتاسەری 
کۆمه‌ڵی ڕێکخراوی نه‌ته‌وه‌ یه‌کگرتووه‌کان، به‌راوردی کردووه‌ 
له ‌لایه‌ن  جیهاندا  س��ه‌رت��اس��ه‌ری  له‌  ژن   )5000( ساڵانه‌  که‌ 
خێزانه‌کانیانه‌وه‌ به‌ هۆکاری نامووسی ده‌کوژرێن. له ‌هه‌ر 5 ژن، 
ژنێک ڕۆژانه‌ ده‌ستدرێژی، یان هه‌ڕه‌شه‌ی ده‌ستدرێژیی سێکسیی 
گشتی  شێوه‌یه‌كی  به‌  ئ��ۆرد‌ن  ژنانی  %47ی  س��ه‌ر.  ده‌کرێته‌ 
له‌ لایه‌ن  ئه‌مریكا  ژنانی  %30ی  ده‌بنه‌وه‌.  لێدان  ڕووب��ه‌ڕووی 
هاوسه‌ره‌كانیانه‌وه‌ ڕووبه‌ڕووی توندوتیژیی جه‌سته‌یی ده‌بنه‌وه‌ 
و، %95ی قوربانیانی توندوتیژی له‌ فه‌ڕه‌‌نسا‌، ژنانن. له‌ هه‌ر 10 
که‌س له‌ قوربانیانی توندوتیژی له‌ وڵاتی هیند، 8 کەسیان ژنن. 
%60ی نیشته‌جێبووانی كه‌ناری ڕۆژاوا و غه‌زه‌ ڕووبه‌ڕووی 

هه‌ڕه‌شه‌ی جه‌سته‌یی و سوكایه‌تی و ده‌ستگیركردن ده‌بنه‌وه.
ساڵانە لەسەرتاسەری جیهاندا هەزاران ژن بەزۆر، یان بە 
فریودان، یانیش بە بیانووی پەیداکردنی هەلی کارکردن، لە 
لایەن باندەکانی لەشفرۆشییەوە تووشی لەشفرۆشی دەبن و 

بۆ بژیوی ژیان، یان هەندێ جاریش وەک خوویەک، دەست 
بە لەشفرۆشی دەکەن و لە هۆتێل و باڕەکان و خانووکانی 
لەشفرۆشەکانیش  دەک���ەن.  ك��ار  لەشفرۆشیدا  بە  تایبەت 
زۆربەی کات تووشی توندوتیژیی جەستەیی و دەروونی و 
سێکسی دەبنەوە. ڕاپۆرتی ڕێكخراوی ته‌ندروستیی جیهانی 
ئاماژه‌ی به‌وه‌ داوه‌، که‌ ڕێژه‌ی %7ی ژنان له‌ نێوان ته‌مه‌نی 
15 بۆ 44 ساڵان له‌ سه‌رتاسه‌ری جیهاندا به ‌ده‌ست دیارده‌ی 

توندوتیژییه‌وه‌ ده‌ناڵێنن.

ئاماره‌کانی هه‌رێمی کوردستان:
 لە ساڵی 2015دا 55 كوشتن، 64 خۆكوشتن، 198 
سووتان، 125 خۆسووتاندن، )6636( ئەشكەنجە و سكاڵا 

و، 124 دەستدرێژی له‌ هه‌رێمی کوردستاندا هه‌بووه‌.
 223 73 خۆكوشتن،  كوشتن،   46 2016دا  ساڵی  لە 
سووتان، 94 خۆسووتاندن، )6679( ئەشكەنجە و سكاڵا و، 
108 دەستدرێژی تۆمار كراون. له‌ کاتێکدا گه‌ر ئامارەكانی 
كۆی  لە  بكرێن،  ب��ەراورد   2015 بە ساڵی   ،2016 ساڵی 
گشتیدا توندوتیژییەكان 79 حاڵەت كەمیان كردووە، بەڵام 
به‌پێی جۆرەكان، خۆكوشتن بە 9 حاڵەت و سووتانیش بە 

25 حاڵەت زیادیان كردووە.
له‌ 3 مانگی ساڵى 2017شدا 10 ژن كوژراون، 14 حاڵه‌تى 
خۆكوشتنى ژنان تۆمار كراوه‌، 14 ژن خۆیان كوشتووه‌ 
هه‌بووه‌.  ژنانیش  سه‌ر  ده‌ستدرێژیکردنه‌  حاڵه‌تی   30 و، 
خۆسووتاندنیش  و،  حاڵه‌ت   72 له‌  بووه‌  بریتی  سووتان 

م��اوه‌ی  له‌  سکاڵاکردن  ک��ۆی  کە  کاتێکدا  له‌  ح��اڵ��ه‌ت.   37
پاڵ  له‌  حاڵەت.   )1888( له‌  بووه‌  بریتی  مانگه‌دا  ئه‌و سێ 
حاڵه‌ته‌كانى كوشتن و خۆكوشتندا، ده‌یان و سه‌دان حاڵه‌تى 
ده‌ستدرێژیى  شێوه‌ى  له‌  ژن��ان  به‌  به‌رامبه‌ر  توندوتیژیى 
سێكسى و سووتان و خۆسووتاندا تۆمار كراون؛ ته‌نانه‌ت 
به‌رامبه‌ر  ژنانه‌وه‌  له ‌لایه‌ن  یاسایى  سكاڵاى  تۆماركردنى 
داكشانێكى  هیچ  سه‌ریان،  كراوه‌ته‌  ده‌ستدرێژییانەی  به‌و 
به‌خۆوه‌ نه‌دیوه‌. له‌ ماوه‌ى ساڵى 2014دا )6673( سكاڵا 
)7436( سكاڵا  بۆ  ڕێژه‌كه‌  2015دا  له‌ ساڵى  و،  هەبووە 
مانگى  له ‌6  ته‌نیا  کە  كاتێكدایە  له‌  ئه‌وه‌  بووەته‌وه‌،  به‌رز 
سه‌ره‌تاى ساڵی 2015دا به‌دیاریكراوى )2942( سكاڵا له 

‌لایه‌ن ژنانه‌وه‌ تۆمار كراوه‌.

مێژووی سه‌رهه‌ڵدانی توندوتیژی:
جیهانیی  ڕۆژی  وه‌ک  نۆڤه‌مبه‌ر،  25ی  ڕۆژی  دانانی 
به ‌هۆی  ژن��ان،  به‌  دژ  توندو‌تیژیی  ب��ه‌ره‌ن��گ��ارب��وون��ه‌وه‌ی 
له‌  یه‌کسانیخواز  و  ئازادیخواز  پیاوانی  و  ژنان  شۆڕشی 
چه‌پۆکی  ژێر  حکوومەته‌کانی  و  سه‌رمایه‌داری  به‌رامبه‌ر 
له‌  و  ئێستا  پێش‌  س��اڵ   ٤٥ ئ���اراوه‌.  هاته‌  سه‌رمایه‌داریدا 
ک��ۆم��اری  خه‌ڵکی  خوشکی   3 ئ��ه‌م��ڕۆدا،  وه‌ک  ڕۆژێ��ک��ی 
دوای  ل��ه‌  میرابیل«،  »خوشکانی  ن��اوی  ب��ه‌  دۆمێنیکه‌ن، 
چه‌ندین مانگ ئه‌شکه‌نجه‌، سه‌ره‌نجام له ‌لایه‌ن ڕێکخراوی 
ئه‌منیی سوپای ئه‌و وڵات��ه‌وه‌‌ ک��وژران. »ت��اوان«ی ئه‌و 3 

خوشکه،‌ به‌شداریكردن بوو له‌ چالاکییه‌ سیاسییه‌کانی دژ 
به‌ حکوومەتی دیکتاتۆریی زاڵ به‌سه‌ر دۆمینیکه‌ندا.

له‌   ،1981 ساڵی  وات��ه‌  ڕاستییه‌،  ئه‌م  دوای  له‌  ساڵ   ٢١
له ‌لایه‌ن  کە  کۆڵۆمبیا،  پایته‌ختی  بۆگۆتا،  له‌  کۆنفرانسێکدا 
ناوچه‌ی  و  لاتین  ئه‌مریکای  له‌  ژنان  مافه‌کانی  داکۆکیکارانی 
کارائیب به‌سترابوو، پێشنیاری ئه‌وە کرا که‌ ڕۆژی کوژرانی 
ب��ه‌ره‌ن��گ��ارب��وون��ه‌وه‌ی  ڕۆژی  بکرێته‌  میرابیل،  خوشکانی 
توندوتیژیی دژ به‌ ژنان. ئامانج له‌و‌ پێشنیاره‌ ئه‌وه‌ بوو، که‌  
بوێریی  و  یه‌کسانیخوازانه‌  و  ئازادیخوازانه‌  خه‌باتی  له‌  ڕێز 
بیری  سه‌ر‌نجی  و،  بگرن  گیانبه‌ختکردووه‌  خوشکه‌   3 ئه‌م 
گشتی به‌ره‌و لای به‌ره‌نگاربوونه‌وه‌ی توندوتیژیی دژ به‌ ژنان 
ڕابکێشن. ئه‌م هه‌وڵانه،‌ بوونه‌ هۆی ئه‌وه‌ی کە ساڵی 1999 
ڕێکخراوی نه‌ته‌وه‌ یه‌کگرتووه‌کانیش ڕۆژی 25ی نۆڤه‌مبه‌ری، 
ژنان  به‌  دژ  توندوتیژیی  به‌ره‌نگاربوونه‌وه‌ی  ڕۆژی  وەک 
به‌ڕه‌سمی ناساند. ساڵــــێک دواتریش، واتە له‌ ساڵی ٢٠٠٠دا 
بڕیارنامه‌ی  یه‌کگرتووه‌کان  نه‌ته‌وه‌  ڕێکخراوی  ئه‌نجومه‌نی 
1325ی به‌ ناوی »ژنان، ئاشتی و ئاسایش« په‌سه‌ند کرد. 
ئه‌نجامده‌رانی  ئ��ەوەی  بۆ  ب��وو  هۆکارێک  بڕیارنامه‌یه‌  ئ��ه‌م 
له‌  بكرێن.  دادگه‌  ڕاپێچی  ژنان  به‌  دژ  توندوتیژیی  کرده‌وه‌ی 
بڵاوبوونه‌وه‌ی  کاتی  له‌  واتە  ڕاب���ردوودا،  12 ساڵی  م��اوه‌ی 
بڕیارنامه‌که‌وە، نه‌ته‌وه‌ یه‌کگرتووه‌کان، ڕۆژی 25ی نۆڤه‌مبه‌ر، 
به‌ خۆپیشاندان و ڕێپێوان، گه‌ڵاڵه و ڕێکاری کاره‌ یاسایییەکان 
و  زانستی  سمیناری  چه‌ندین  به‌ڕێوه‌بردنی  و،  مافه‌کان  و 

پسپۆڕی، چالاکییەکانی ئەو ڕۆژە به‌ڕێوه‌ ده‌بات.

هۆكاره‌كانی  توندوتیژیی دژ به‌ ژنان: 
١- هۆكاری ئابووری: به‌گشتی ژنان سه‌رچاوه‌ی داهاتی 
سه‌ربه‌خۆیان نییه‌؛ ئه‌گه‌ر هه‌یشیان بێت، زۆربه‌ی جار پیاو 
ده‌ستی به‌سه‌ردا گرتووه. له‌ كۆمه‌ڵگه‌ی‌ ڕۆژهه‌ڵاتدا وا باوه،‌ 
که‌ ده‌بێ ژن چاوی له‌ ده‌ستی پیاو بێت. به‌گشتی کۆمه‌ڵگه‌ 
قبووڵی ناكات ژن كار بكات و داهاتێك بۆ خۆی په‌یدا بكات. 
بۆیه‌ لاوازیی باری  ئابووری، یان هه‌ڵاوسانی  ئابووری و 
گرفته‌ ئابوورییه‌كان، وا ده‌كه‌ن مرۆڤه‌كان به‌ره‌و توندوتیژی 
هه‌نگاو بنێن و ڕق و كینەی‌ خۆیان به‌ توندوتیژی به‌سه‌ر 
ژندا خاڵی بكه‌ن. سه‌رباری ئه‌وه‌یش، »نه‌فه‌قه‌»ی پیاو بۆ ژن، 
هۆكارێكه‌ بۆ بچووككردنه‌وه‌ی ژن و هێنانه‌ئارای توندوتیژی 

له‌ دژی ئه‌و.
ژن  نه‌زانینی  و  هه‌ستنه‌كردن  ڕۆشنبیری:  هۆكاری   -٢
نه‌زانینی  و،  لایه‌كه‌وه‌  له‌  مافه‌كانی  و  ئ��ه‌رك  به‌  سەبارەت 
لایه‌نی به‌رامبه‌ریش له‌باره‌ی ئه‌و مافانه‌وە له‌ لایه‌كی تره‌وه‌، 
سنووربه‌زاندن و توندوتیژی دێنێته‌ ئاراوه‌. وێڕای جیاوازیی 
ئاستی ڕۆشنبیری له‌ نێوان هاوسه‌ره‌كاندا، به‌تایبه‌ت ئه‌گه‌ر 
ژن له‌ ڕووی ڕۆشنبیرییه‌وه‌ له‌ ئاستێكی باڵاتردا بێت، وه‌ك 
به‌كه‌م  و  جنێودان  به‌  ده‌دات  ه��ه‌وڵ  پیاو  ك��اردان��ه‌وه‌ی��ه‌ك 
خۆی  لاوازییه‌كه‌ی  ژن،  بچووككردنه‌وه‌ی  و  سه‌یركردن 

بشارێته‌وه‌.
تاكی  توندوتیژ،  پ��ه‌روه‌رده‌ی  په‌روه‌رده‌یی:  هۆكاری   -٣
ده‌ستی  قوربانیی  تاك  ئه‌گه‌ر  ده‌هێنێت.  به‌رهه‌م  توندوتیژ 
و  لاواز  كه‌سایه‌تییه‌كی  خ��اوه‌ن��ی  ئ��ه‌وا  بێت،  توندوتیژی 

كه‌سانه‌  ئه‌و  داهاتوودا  له‌  بۆیه‌  ده‌بێت؛  متمانه‌به‌خۆنه‌بوو 
لاوازییه‌كانی  تا  فاكته‌رێك،  بكه‌نه‌  توندوتیژی  ده‌ده‌ن  هه‌وڵ 
لێ  توندوتیژیی  ه��ه‌ر  دوات��ری��ش  و  بشارنه‌وه‌  پێ  خۆیانی 
ده‌كه‌وێته‌وه‌. ئه‌م جۆره‌ توندوتیژییه‌ به‌ ڕێژه‌ی 83% به‌رچاو 
ده‌كه‌وێت. بینه‌ری توندوتیژیی په‌یڕه‌وكراو له‌ لایه‌ن باوكه‌وه‌ 
له‌ دژی دایك، له‌سه‌ر ئه‌و بنه‌مایه‌ په‌روه‌رده‌ ده‌كرێت كه‌ ڕێز 
جێبه‌جێ  ڕه‌فتاریدا  له‌  توند  شێوازێكی  و  دانه‌نێت  به‌ها  بۆ 

بكات؛ ئه‌مه‌یش له‌ ڕێژه‌ی‌ 39%ی حاڵه‌ته‌كاندا بینراوه‌.
كه  ژینگه‌یییانه‌ی  گرفته‌  ل��ه‌و  ژینگه‌یی:  ه��ۆك��اری   -٤
گوشار ده‌خه‌نه‌ سه‌ر مرۆڤ، بریتین له‌ جه‌نجاڵی، نه‌بوونی 
نیشته‌جێبوون،  شوێنی  نه‌بوونی  پێویست،  خزمه‌تگوزاریی 
مرۆڤ  ژینگه‌یه‌دا،  له‌و  تر.  هی  و  دانیشتووان  زیادبوونی 
تێك ده‌شكێت و، هانده‌ر نییه‌ له‌ به‌ده‌ستهێنانی ئامانجه‌كان و 
ده‌سته‌به‌ركردنی كاری شیاو بۆ لاوان؛ ئه‌مه‌یش پاڵنه‌ره‌ به‌ره‌و 
توندوتیژی و هه‌ڵچوون له‌ به‌رامبه‌ر كه‌سێكی لاوازتردا، كه‌ 

ئه‌ویش ژنه‌.
ئه‌و  ت��ه‌ك��ن��ه‌ل��ۆژی:  سیسته‌می  به‌كارهێنانی  خ��راپ   -٥
و  تەکنەلۆژیا  خراپبه‌كارهێنانی  به‌هۆی  که‌  سیسته‌مه‌ی  
و  كوشتن  حاڵه‌تی  چه‌ندین  ده‌ره‌نجامی  بۆته‌  مۆبایله‌وه‌، 
ئامرازه‌كانی  و  ته‌كنه‌لۆژی  هه‌زمنه‌كردنی  ت��ون��دوت��ی��ژی. 
گه‌شه‌ی  له‌گه‌ڵ  مرۆڤ  ل��ه‌وه‌ی  بووه‌  ڕێگر  په‌یوه‌ندیكردن، 

فیكریدا بڕوات.
٦- لاوازیی جێبه‌جێکردنی یاسا: به‌شێكی زۆر له‌ كۆمه‌ڵگه‌، 
تا ئێستا عه‌قڵییە‌تی خێڵ به‌ڕێوه‌یان ده‌بات. ئه‌م ڕاستییه‌یش 



135
گۆشه‌ نیگاکانم 

داوه‌ت��ه‌وه،  ڕه‌نگی  كۆمه‌ڵایه‌تییه‌كاندا  په‌یوه‌ندییه‌  له ‌هه‌موو 
بۆیه‌ له‌ هه‌ر كۆمه‌ڵگه‌یه‌کدا خێڵایەتی ده‌سه‌ڵاتی هه‌بێت، یاسا 

كه‌متر ده‌توانێت خۆی بسه‌پێنێت .
ئەم  ن���وێ:  پ��ه‌روه‌رده‌ی��ی��ی  سیسته‌مێكی  ن��ه‌ب��وون��ی   -٧
له‌  به‌هێز  تۆکمه‌ی  به‌رنامه‌یه‌کی  ک���ردووه‌  وای  دی��اردەی��ە‌ 
شێوازێکی  و  ڕیتم  به‌  که‌  نه‌بێت،  په‌روه‌رده‌ییدا  سیسته‌می 
پ��ه‌روه‌رده‌  جیاوازی  بەبێ  و  مرۆڤ  وه‌ک  تاکه‌کان  جیاواز 

بکات.
٨- نه‌بوونی هێزێكی ڕێکخستن و یه‌كگرتووی ژنان، كه‌ 
یه‌كهه‌ڵوێست  و  یه‌كده‌نگ  مافه‌كانیاندا  و  داوا  به‌رامبه‌ر  لە‌ 
بن؛ هه‌روه‌ها دابونه‌ریت و كه‌لتووری كۆمه‌ڵگه‌، كه‌ پێی وایه‌ 

ده‌بێ ژن ملكه‌چی زۆر شت بێت.
٩- خودی ژن: ژنان به‌ ئامرازێكی سه‌ره‌كیی هه‌ندێك له‌ 
جۆره‌كانی توندوتیژی له ‌قه‌ڵه‌م ده‌درێن. هه‌ر بۆیه‌ كاردانه‌وه‌ی 
خۆی  بێده‌نگیدا  و  چاوپۆشیكردن  و  په‌سه‌ندكردن  له‌  ژن 
ژن  زیاتر  کە  ده‌دات،  به‌رامبه‌ر  هانی  ئه‌وه‌یش  ده‌بینێته‌وه‌. 
بچه‌وسێنێته‌وه‌. بێ گومان بێده‌نگبوونیشی هۆکاری زۆره‌.

و  حكوومه‌ت  توندوتیژیی  حوکمڕانی:  ده‌سه‌ڵاتی   -١٠
ئه‌گه‌ر  ده‌کات؛  فراوانتر  توندوتیژی  بازنه‌ی  ده‌سه‌ڵاته‌كانی، 
ده‌سه‌ڵاتی  فه‌رمانڕه‌واییی  سایه‌ی  له‌ژێر  ده‌س��ه‌ڵات��ه‌  ئ��ه‌و 
باڵاتردا بێت، ئه‌ویش له‌ ئاكامی پاڵپشتیكردن له‌و یاسایانه‌ی 
كه‌سانه‌ی  ل��ه‌و  پشتگیریكردن  ی��ان  ده‌چه‌وسێننه‌وه‌،  ژن��ان 
و  ه��ۆك��ار  ه��ه‌رچ��ه‌ن��د  ی��اس��ای��ان��ه‌ن،  ئ��ه‌و  جێبه‌جێكاری  ك��ه‌ 

په‌یڕه‌وكه‌‌رانیشیان جیاواز بن.

ئاسه‌واری توندوتیژی:
به‌پێی دەرەنجامی لێکۆڵینەوەکان، توندوتیژیی دژی ژنان 
لەسەر  دەبێت  ئاسه‌واری خراپی  کاریگەری و  لەوەی  جگە 
ژن، وەک تاکیش کاریگەرییەکی زۆر خراپ و مەترسیداری 
و،‌  دەبێت‌  کۆمەڵگه  و  منداڵ  و  تەندروستیی خێزان  لەسەر 
لێک  کۆمەڵگه‌یش  و  خێزان  شیرازەی  ئ��ەوەی  هۆی  دەبێتە 
کاریگەرییەکەی  ده‌روون���ی،  توندوتیژیی  ج��ۆری  بترازێت. 
که‌  جه‌سته‌یی،  توندوتیژیی  له‌  مەترسیدارتره‌  و  قووڵتر 
ئاسه‌وارەکەی ته‌نیا به‌سه‌ر جه‌سته‌وه‌ دیاره‌. کاتێک کەسێک 
تووشی ئەم جۆرە توندوتیژییە ده‌بێت زیاتر گۆشەگیر، بێزار، 
خەمۆک و ڕاڕا دەبێت و ئەگەری خۆکوشتن و خۆسووتانی 
به‌رجه‌سته‌  و  شاراوه‌یه‌  ئاسه‌واره‌که‌ی  چونکه‌  ئارادایە،  لە 
نییه‌ و، ته‌نانه‌ت هێنده‌ دووچاری ئاڵۆزی و گرێی ده‌روونی 
به  مرۆڤه‌کاندا  ته‌مه‌نی  قۆناغی  به‌  قۆناغ  لە  که‌  ده‌بێته‌وه‌، 

‌شێوه‌ی جیاجیا ڕه‌نگدانه‌وه‌ی ده‌بێت.

جۆرەکانی توندوتیژیی دژی ژنان: 
جۆره‌کانی توندوتیژیی دژ به‌ ژنان زۆر و جۆراوجۆرن، 

له‌وانه‌:
1. توندوتیژیی جەستەیی: هه‌موو جۆرە توندوتیژییەکی 
فیزیکی بەرامبەر بە ژنان ده‌گرێته‌وه‌، وەک: لێدان، سووتان، 
قژ،  ڕاکێشانی  چنگڵگرتن،  به‌ستنه‌وه‌،  و  گرتن  و  کوشتن 
ده‌رکردن له‌ ماڵ، بێبه‌شکردن له‌ خواردن، گازلێگرتن، مشت 

و شه‌قلێدان و پاڵپێوه‌نان.   

2. توندوتیژیی دەروونی: ئەم جۆرە توندوتیژییە بەڕواڵەت 
هیچ نیشانەیەکی دەرەکیی نییە، به‌ڵکوو ناوەکی و دەروونییە 
جنێوپێدان،  توانج،  تانە،  سووکایەتیپێکردن،  شموولی  و 
شەڕی ده‌روونی و بێبەشکردن لە سۆز و خۆشەویستی و 
لە  و،  هەڕەشەوگوڕەشەیە  و  ڕەقوتەق  زمانی  بەکارهێنانی 
قسه‌ی ناحه‌ز و سووک و تۆمه‌تدانه‌پاڵ و به‌هانه‌گرتنی زوو 
زوو و قسه‌نه‌کردن له‌گه‌ڵ یه‌کتر و لاوازیی خۆشه‌ویستی و 
له‌ شێوه‌ی جه‌سته‌ و جلوبه‌رگی ژناندا خۆی  ڕه‌خنه‌گرتن  

ده‌بینێته‌وه‌.
3. توندوتیژیی سێکسی :ئەم جۆرە توندوتیژییە زیاتر لە 
لایەن مێرد و کەسوکاری نزیکی ژنانەوە دەکرێت و ژنان 
تووشی شۆک و زیان دەکات و، دووگیانبوونی ناشەرعی و 

زۆرەملێ و لەباربردنی منداڵ لەخۆ دەگرێت.
لێپێچینەوەوە،  بیانووی  بە  هەندێ جار  بەندکراو،  ژنانی 
دەکەونە بەر توندوتیژیی سێکسی و دەروونی و جەستەیی 
و  هەڵواسران  و  تانەوتوانجلێدران  و  ئەشکەنجەدران  و 

بەقژڕاکێشران و داغکران و هتد .
ژنانی کارەکەری ماڵان، یان دامودەزگا‌کان، بەرەوڕووی 
بە  بەڕێوەبەر،  یان  خاوەنکار،  هەندێ  دەبنەوە.  توندوتیژی 
چاوی تەماحەوە سەیریان دەکەن و چ لە بواری سێکسی، یان 
دەروونییەوە توندوتیژییان دەرهەق ده‌که‌ن و زۆر جاریش 
ژنان لە ڕووی ناچارییەوە مل بۆ ئەو کارانە دەدەن، چونکه‌ 
قسەوقسەلۆک  و  تۆمەت  کۆمەڵێک  تووشی  ملنەدانیان  به‌ 

دەبنەوە.

4. توندوتیژیی خێزانی: باوترین شێوەی توندوتیژییە کە تێیدا 
کچان و ژنان بە کۆمەڵێک بیانووی پڕوپووچ و دواکەوتووانە 
دوو  ڕەزیلی،  و  دڵپیسی  دەبنەوە.  توندوتیژی  ب���ەرەوڕووی 
دەتوانێت  نەزۆکییش  ج��ار  هەندێ  و،  سەرەکین  ه��ۆک��اری 
هۆکارێک بێت بۆ توندوتیژیی دژی ژنان. گیرۆدەبوونی پیاوان 
بە ماددە سڕکەرەکان و تەمبەڵی و کارنەکردن و تووڕەبوون 

و ناهۆشیاریی پیاوانیش هۆکارێکە بۆ توندوتیژی.
5. توندوتیژیی کۆمەڵایەتی: زۆر جار بە بیانووی لادان لە 
نەریتی باب و باپیران و لەکەدارکردنی شەرەف و نامووسی 
لە  ژنان  ئابڕووبەرانەوه،‌  و  نه‌شیاو  هەڵسوکەوتی  و  خێزان 
لایەن باوک و برا و مێرد و کەسوکارەوە تووشی توندوتیژی 
دەبنەوە. هەندێ جاریش بەتوندی دەکەونە ژێر چاودێری و، 
هەموو ئازادییه‌کیان لێ زەوت دەکرێت، کە بەزۆر بەشوودان 
و بەزۆر جلوبەرگی تایبەت لەبەرکردن و بێبەریکردن لە میرات 
ماڵەوە  دەرەوەی  لە  کارکردن  و  خوێندن  لە  بێبەشکردن  و 

دەگرێته‌ خۆ.
ماڵ  ده‌ره‌وه‌ی  لە  ژنانەی  ئەو  ئابووری:  توندوتیژیی   .6
کار دەکەن، ئه‌گه‌رچی هه‌‌مان ئه‌رک و کاری پیاوان دەکەن، 
بەڵام ده‌شێت مووچەیەکی کەمتر لە هی پیاوانیان بدرێتێ و، 
زۆر جار لە لایەن بەڕێوەبەر، یان هاوکارانەوە، چ لە لایەنی 
جەستەیییه‌وه‌ بێت، یان لە لایەنی دەروونییەوە توندوتیژییان 
بەرانبەر دەکرێت و دەچەوسێندرێنەوە، یان لە ماڵەوە لە لایەن 
مێردەکانیان، یان کەسوکاریانەوە بە توندترین شێوە مامەڵەیان 
لەگەڵدا دەکرێت. هەندێ کاتیش ژنان لە میرات بێبەری دەکرێن، 

یان نیوه‌ی میراتی پیاوان وه‌رده‌گ��رن و لە مافی سروشتیی 
خۆیان دوور دەخرێنەوە. هه‌ندێ له‌ پیاوان به‌ که‌ڵکوه‌رگرتن 
له‌ هۆکاری دارایی و ئابووری، ژنیان خستووەته‌ ژێر ڕکێفی 
سه‌ربه‌خۆییی  له‌  ڕێگه‌  و  ده‌یانچه‌وسێننه‌وه‌  خۆیانەوە ‌و  
ماڵ  خه‌رجیی  نه‌دانی  به‌  و،  ده‌گرن  هاوسه‌ره‌کانیان  داراییی 
بۆ  دارایییان  نه‌هامه‌تیی  و  کێشه‌  پا‌ره‌کانیان،  به‌کارهێنانی  و 

دروست ده‌که‌ن.
)موتعه‌(‌،  سیغه  فره‌ژنی،  ت��ه‌ڵاق،  یاسایی:  توندوتیژیی   .7
م��ن��داڵ،  پ������ه‌روه‌رده‌ی  ل��ه‌ چ���اوی ژن و  پ��ه‌ی��وه‌ن��دی��ی دوور 
ڕێگریکردنی پیاو له‌ جیابوونه‌وه‌، ڕێگه‌گرتن  له‌ گه‌شه‌ی فیکری، 
په‌روه‌رده‌یی و به‌شداری له‌ چالاکیی کۆمه‌ڵایه‌تی، جۆرێکی تره‌ 
له‌ توندوتیژی، که‌ ده‌بێته‌ هۆی سنووردارکردنی په‌یوه‌ندیی ژن 

له‌گه‌ڵ کۆمه‌ڵگه‌، خێزان و هاوڕێ و ده‌وروبه‌ری.

هه‌ڵوێستی ژنان له‌ به‌رامبه‌ر توندوتیژیدا:
دەکرێت،  لەگەڵدا  توندوتیژییان  ژنانەی  ئەو  کات  زۆربەی 
سکاڵا  ناوێرن  یان  ناکەن،  حەز  خۆیان،  ویستی  له‌  ب��ه‌دوور 
بۆیە  ه��ەر  بکەن.  تۆمار  ژن��ان  ڕێکخراوی  ی��ان  پۆلیس،  لای 
ب���ەرەوڕووی  نەکەن  وا  ئەگەر  چونکە  ب��ن،  بێدەنگ  ناچارن 
توندترین شێوەی توندوتیژی دەبنەوە و ئەگەری کوشتنیان لێ 
دەکرێت. هۆکاری بێده‌نگبوونیشیان زۆره،‌ له‌وانه‌: بێبەشبوون 
زامننه‌کردنی  بێماڵی،  و  بێشوێنی  که‌سوکار،  پشتیوانیی  لە 
به‌سووک  عه‌یبه‌،  که‌لتووری  ئابووری،  و  کۆمه‌ڵایه‌تی  باری 
سه‌یرکردنی ژنان، بڕواپێنه‌کردن و بێپشتیوانیی یاسایی و هتد.

چاره‌سه‌ره‌کان بۆ که‌مکردنه‌وه‌ی توندوتیژی:
١- کارکردن له‌سه‌ر فه‌لسه‌فه‌یه‌کی نوێی پ��ه‌روه‌رده‌، كه‌ 
پ��ه‌روه‌رده‌دا  له‌ به‌رنامه‌ی  تێیدا به‌ها و یه‌كسانیی ڕه‌گه‌زی 

ڕه‌نگ بداته‌وه‌.
٢- ڕیفۆرمێكی سیاسی، ئابووری، كۆمه‌ڵایه‌تی و ئایینی، 
كه‌ ڕێزی زیاتر له‌ مافه‌كانی مرۆڤ و ئازادیی مرۆڤ بگرێت.
له‌  بتوانن  تا  ژن��ان،  بۆ  زیاتر  ب��واری  ڕه‌خساندنی   -٣
نه‌خشەی سیاسی و كۆمه‌ڵایه‌تیی كۆمه‌ڵگه‌د‌ا ڕۆڵیان هه‌بێت.
نێوان  له‌  یه‌کده‌نگی  و  یه‌كهه‌ڵوێستی  و  هه‌ماهه‌نگی   -٤
مافه‌  له‌سه‌ر  ژن��ان��دا  سه‌نته‌ره‌كانی  و  ڕێكخراو  س��ه‌رج��ه‌م 

ڕه‌واكانی خۆیان.
٥- داڕشتنه‌وه‌ی پلانی حكوومه‌ت و پێداچوونەوەی به‌ 
ستراتیژ و به‌رنامه‌ی تایبەتی خۆیدا سەبارەت به‌ دۆخی ژنان.
و  فه‌لسه‌فه‌  به‌  ڕاگه‌یاندن  که‌ناڵه‌کانی  کارکردنی   -٦  
ده‌روازه‌ی��ه‌ک��ی  ببێته‌  که‌  ن��وێ،  په‌روه‌رده‌ییی  ستراتیژێکی 
جیاکاریی  ده‌بنه‌  جۆربه‌جۆرانه‌ی  هۆکاره‌  ئه‌و  بۆ  کاریگه‌ر 

نێوان ڕه‌گه‌زه‌کان.
 

سه‌رچاوه‌:
بنت  مها  التاريخية،  وج��ذوره  المرأة  العنف ضد  مفهوم   .1

المانع.
درويش  حسين   ، والنتائج  الأسباب  المرأة  ضد  العنف   .2

العادلي.

ژنان له‌ نێوه‌ندی
بانگه‌شه‌ی هه‌ڵبژاردندا

جیهاندا  ووڵاتانی  هه‌موو  له‌  ئاشکرایه‌  هه‌موان  لای   
پارته‌ سیاسییه‌کان رۆڵی سه‌ره‌کی ده‌گێڕن بۆ کێبڕکێکردن 
به‌ده‌ستهێنانی  دواجار  په‌رله‌مان و  له‌ سه‌ر کورسییه‌کانی 
زۆرترین کورسی لای هه‌ر حزبێکی دیاریکراو که‌ ده‌بێته‌ 
سه‌نگی مه‌حه‌ک و ده‌توانێت بچێته‌ ده‌سه‌ڵاته‌وه‌ و زۆترین 
ده‌نگه‌کانی ببێته‌ واقع بۆ وه‌رگرتنی پۆسته‌کان له‌ ده‌سه‌ڵاتی 

حوکمڕانیدا.
ئاشکرایه‌ له‌ سه‌روبه‌ندی هه‌موو هه‌ڵبژاردنێکدا چ له‌ ئاست 
عێراقدا بێت یان له‌ کوردستان وه‌ک هه‌موو ووڵاتانی دیکه‌، 
هه‌میشه‌ ململانێ و کێبڕکێکان  دێنه‌ ئاراوه‌، به‌ڵام به‌گشتی 
جێی  ده‌بێته‌  زیاتر  رۆژهه‌ڵاتییه‌کاندا  کۆمه‌ڵگه‌  له‌  ئ��ه‌وه‌ی 
باسکردنی گه‌رم و ته‌نانه‌ت ده‌گاته‌ ئاستی توندوتیژییه‌کان 
ت��ا راده‌ی ه��ێ��رش��ک��ردن��ه‌ س��ه‌ر  ب��ه‌ش��ێ��وه‌ی ج���ۆراوج���ۆر؛ 
که‌سایه‌تی و هه‌وڵدان بۆ ناوزڕاندنیان به‌ شێوازی جیاجیا 
بریتییه‌ له‌ هێرشکردنه‌ سه‌ر که‌سایه‌تی کاندیدانی ژنان‌. له‌ 
دادپه‌روه‌رانه،‌  هه‌ڵبژاردنی  مه‌رجه‌کانی  گرنگترین  کاتێکدا 
ئه‌وانه‌ی  هه‌موو  بۆ  یه‌کسان  ده‌رفه‌تی  بوونی  له‌  بریتییه‌ 
بێگومان  ک��ه‌  خه‌ڵکدا  ده‌ن��گ��ی  کێبڕکێی  ل��ه‌  ده‌ب��ن  ب��ه‌ش��دار 
و  ده‌روون��ی  و   سیاسی  کۆمه‌ڵایه‌تی،  ئابوری،  فاک‌ته‌ری 
رۆڵ  به‌شێوه‌یه‌ک  یه‌ک  هه‌ر  میدیاییه‌کان  که‌ناڵه‌  ته‌نانه‌ت 
لیسته‌  و  کاندیدان  شکستی  ی��ان  سه‌رکه‌وتن  له‌  ده‌گێڕن 

رۆژهه‌ڵاتییه‌کاندا  کۆمه‌ڵه‌  له‌  ئه‌وه‌ی  براوه‌کاندا؛ سه‌ره‌ڕای 
له‌  هه‌یه‌  زۆر  نابه‌رابه‌رییه‌کی  و  ناهه‌وسه‌نگی  به‌گشتی 
ڕووی کۆمه‌ڵایه‌تییه‌وه‌ له‌ نێوان ره‌گه‌زه‌کاندا که‌ به‌رده‌وام 
ده‌بێته‌ رێگری و ئاسته‌نگێکی زۆرو گه‌وره‌ی به‌رده‌م ژنانی 
که‌ هۆکاری  هه‌ڵبژاردندا  هه‌ڵمه‌ته‌کانی  له‌  ته‌نانه‌ت  کاندیدو 
سه‌ره‌کی و بنه‌ڕه‌تی ئه‌و نابه‌رابه‌رایه‌تییانه‌ فره‌ هۆکاره‌ و له‌ 
هه‌مان کاتدا گرێدراوو ته‌واوکه‌ری یه‌کتره‌  بۆ که‌م کردنه‌وه‌ 

یان زیاترکردنی دیارده‌که‌.

هۆکاره‌کان:
هه‌ڵمه‌تی  و  سوکایه‌تیکردن  ی��ان  ن��اوزڕان��دن  ‌هۆکاری 
جۆربه‌جۆری ده‌ستدرێژیکردنه‌ سه‌ر کاندیدانی ژنان له‌کاتی 
هه‌ندێکی  له‌وانه‌  ف��ره‌ه��ۆک��اره‌؛  هه‌ڵبژاردندا  هه‌ڵمه‌ته‌کانی 
کۆمه‌ڵایه‌تی،  شه‌رم  دابونه‌ریتی  که‌لتورو  بۆ  ده‌گه‌ڕێته‌وه‌ 
کردن و ترس و بێ متمانه‌یی خودی ژنان به‌ توانی خۆیان 
، هه‌روه‌ها باوه‌ڕنه‌بوونی تاکه‌کانی کۆمه‌ڵ به‌تایبه‌ت پیاوان 
به‌ توانای ژنان، جگه‌ له‌ به‌ ئه‌رک نه‌زانینی بواری سیاسه‌ت 

به‌ کاری ژنان و نه‌بونی ئابوری سه‌ربه‌خۆ.هتد 
پ��ی��اوان زیاتر  ئ��اب��وری��ی��ه‌وه‌   ل��ه‌ رووی  ن��م��وون��ه‌؛  ب��ۆ 
س��ه‌رب��ه‌خ��ۆت��رن و ت��وان��ای دارای���ی���ان ب��اش��ت��ره‌ ل��ه‌ ژن��ان، 
له‌کاتی  ده‌ک��رێ��ت  ب��ه‌دی  جیاوازییه‌کانی  له‌  یه‌کێک  بۆیه‌ 
ب�اڵوک��راوه‌ی  و  وێنه‌  هه‌ڵواسینی  که‌میی  با‌نگه‌شه‌کاندا 
ژنانی کاندیده‌ زیاتر له‌ پیاوان؛ هه‌روه‌ها که‌می پۆسته‌رو 
کارتی بانگه‌شکردنیان و که‌می سه‌ردانیکردنیانه‌ بۆ شوێنه‌ 

به‌هۆی  ده‌نگدانیاندا؛  جوگرافی  سنوری  له‌  جیاوازه‌کان 
ل��ه‌وه‌ی   جگه‌  کۆمه‌ڵایه‌تییه‌کانه‌وه‌،  دۆخ��ه‌  و  پ��اره‌  که‌می 
زیاتر  ژنان  له‌  پیاوان  کۆمه‌ڵایه‌تییه‌وه‌  که‌لتوری  به‌هۆی 
بکه‌ن؛  گشتییه‌کان  شوێنه‌  له‌  زۆرێ��ک  سه‌ردانی  ده‌توانن 
وه‌ک مزگه‌وت و چایخانه‌ و هتد  به‌ده‌ر‌ له‌وه‌ی له‌ رووی 
هه‌ر  له‌  کراوه‌یه‌‌  بۆیان  زیاتر  ده‌رف��ه‌ت  پیاوان  کاتیشه‌وه‌ 
بۆیان  ده‌رف��ه‌ت  شه‌واندا‌  له‌کاتی  تایبه‌ت  به‌  بێت  کاتێکدا 
سڵه‌مینه‌وه‌یه‌ک  و  دوودڵ��ی  هیچ  بێ  ده‌توانن  و  واڵات��ره‌ 
هاتوچۆ و سه‌ردان بکه‌ن، هه‌موو ئه‌وانه‌ش بۆ عه‌قڵیه‌ت و 

که‌لتوری کۆمه‌ڵ ده‌گه‌ڕێته‌وه‌.
سێ  له‌  ژنان  بانگه‌شه‌ی  گشتی  به‌شێوه‌یه‌کی  که‌واته‌   
رووی سه‌ره‌کییه‌وه‌ جیاوازی له‌خۆ ده‌گرێت که‌ بریتین له‌ 
شوێن، کات و شێوازی با‌نگه‌شه‌کردنه‌وه‌؛ هه‌موو ئه‌وانه‌ش 
وێ��ڕای  ئه‌مه‌  کۆ‌مه‌ڵگه‌وه‌یه؛‌  گشتی  نه‌ریتی  داب��و  به‌هۆی 
لایه‌نی سێکس  وه‌ک  ته‌نها  پیاوان  جاریش  هه‌ندێ  ئه‌وه‌ی 
و مێینه‌بوونه‌وه‌ سه‌یری ژنان ده‌که‌ن و ئه‌و تێڕوانینانه‌‌یشه‌ 
وا ده‌کات زۆر جار گه‌مه‌ به‌ وێنه‌کانیان بکه‌ن یان کاتێک 
ژنان سه‌ردانی شوێنه‌ گشتییه‌کان ده‌که‌ن  گه‌مه‌و گێچه‌ڵیان 
پێ بکرێت بۆ نموونه؛‌ پێیان ده‌وترێت له‌به‌ر ئه‌وه‌ی جوانی 
ده‌نگت ده‌ده‌ینێ، یان ده‌وترێت زۆر جوانیت و یاخود ماچی 
وێنه‌کانیان ده‌که‌ن و به‌چاوی سێکسییه‌وه‌ سه‌یریان ده‌کرێت 
له‌  و مامه‌ڵه‌یان له‌گه‌ڵدا ده‌که‌ن، بێگومان هه‌موو ئه‌وانه‌ش 
ده‌رئه‌نجامدا ئاسه‌واری ناخۆشی جۆرا‌و جۆرو به‌ شێوازی 
جیاواز له‌سه‌ر که‌سایه‌تی کاندیده‌کان ره‌نگدانه‌وه‌ی  ده‌بێت  

جیاواز  گرفتی  و  کێشه‌  چه‌ندین  دووچ��اری  به‌هۆیه‌وه‌  و 
ده‌بنه‌وه‌ له‌ رووی ده‌روونی و کۆمه‌ڵایه‌تییه‌وه‌.  

ئاست  لە  حزبەکاندا  هه‌ڵبژاردنه‌کانی  دوا  نموونه‌؛  بۆ   
 2018/5/12 رۆژی  له‌  که‌  عێراق  و  کوردستان  هەرێمی 
به‌ڕێوه‌ چوو،‌ به‌پێی داتاکان له‌ سه‌رتاسه‌رى عێراقدا 6904 
كاندیدیان   2054 ڕێژه‌یه‌  له‌و  كرد،‌  كاندید  خۆیان  كه‌س 
ژنن، وه‌هه‌رێمى كوردستان  46 كورسی بۆ دیارى كراوه‌، 
510 كه‌س خۆیان كاندید كردووه‌ كه‌  له‌وانه‌ 148 که‌سیان 
ژنن و 362 که‌سی تریان پیاون،  بێگومان ئه‌وه‌ش به‌پێی 
ده‌ستورو یاسا دیارى کراوه‌  به‌وه‌ی ژنان نابێت له‌  %25 
كه‌متر بێت، ئه‌گه‌رچی به‌شێكى زۆرى حزبه‌كان له‌و ڕێژه‌یه‌ 

زیاتر دانانێن.
حزبه‌  ل��ه‌  زۆرێ���ک  سیاسه‌تی  دی��ک��ه‌دا  دی��وێ��ک��ی  ب��ه‌   
سیاسییه‌کان له‌ کێبڕکێکانیاندا بۆ به‌ده‌ستهێنانی زۆرترین 
ک��ورس��ی ب��ه‌ ش��ێ��وازی ج��ی��اج��ی��ا، ژن���ان ب��ه‌ک��ارده‌ه��ێ��ن��ن، 
ئه‌گه‌رچی له‌ لایه‌کی تره‌وه‌ پێویستییان به‌ ده‌نگی ژنانیش 
ئه‌م  به‌ری  گرتنه‌  شێوازانه‌ش  له‌و  یه‌کێک  به‌ڵام  ده‌بێت؛ 
ده‌روازه‌یه‌یه‌؛ به‌مه‌به‌ستی شکاندن و ناوزڕاندنی حزبه‌کانی 
به‌رامبه‌ری تا نیشانی کۆمه‌ڵگه‌ی بده‌ن که‌ کاندیده‌کانیان 
شیاو نین و ده‌نگیان پێ نه‌ده‌ن، و له‌ هه‌مان کاتدا ژنانی 
دیکه‌ راچڵه‌کێنن و بیانوه‌ستێنن که‌ چیتر بسڵه‌مێنه‌وه‌و له‌ 
بواری سیاسی دووربکه‌ونه‌وه‌ که‌ بێگومان سه‌رجه‌م ئه‌و 
عه‌قڵیه‌ت  له‌گه‌ڵ  ده‌بێته‌وه‌  یه‌کانگیر  هۆکارانه‌  و  بۆچوون 

له‌وه‌ی  ب��ه‌ده‌ر  ئه‌مه‌   به‌گشتی،  کۆمه‌ڵ  باوی  کلتوری  و 
ره‌ت  نه‌ریته‌  ئه‌م  به‌گشتی  حزبه‌کان  پرۆگرامی  په‌یڕه‌وو 
ژنانیان  پشتیوانی  جۆربه‌جۆر  شێوازی  به‌  و  ده‌که‌نه‌وه‌ 
خستۆته‌ ڕوو و له‌ کارنامه‌کانیاندا نوسیویانه‌ته‌وه‌و باسی 
خاڵی  به ‌گرنگترین  ک��ات  هه‌موو  بگره‌  و  ده‌ک��ه‌ن  لێوه‌ 
دیموکراسی  رووی  نیشاندانی  و  بانگه‌شه‌  به‌هێزکردنی 
زورب��ه‌ی  عه‌قڵیه‌تی  ده‌رئ��ه‌ن��ج��ام  ب��ه‌ڵام  ده‌ده‌ن،  نیشانی 
سه‌رکرده‌و کادره‌کانی  نێو حزبه‌ سیاسییه‌کانیش هه‌مان 
کۆمه‌ڵ  دی��دی  هه‌مان  به‌  و  هه‌یه‌  ب��اوه‌ڕه‌ی��ان  فکرو  ئ��ه‌و 
بۆیه‌   ، ده‌که‌ن  ژنان  سه‌یری  جیاکارییانه‌وه‌  که‌لتوری  و 
به‌  ده‌هێنن،  ب��ه‌ک��اری  به‌یه‌کتر  دژ  هه‌ڵبژاردندا  له‌کاتی 

ئامانجی تێکشکانی ئه‌ویتر.
مرۆڤ  مافی  بنه‌ماکانی  به‌پێی  ئه‌وه‌ی  ئه‌مه‌ سه‌ره‌ڕای 
په‌یوه‌ندییه‌  هه‌موو  بێت  دیموکراسییه‌کان  بیروباوه‌ڕه‌  و 
و  شه‌خسییه‌وه‌  چوارچێوه‌ی ‌ک��اری  ده‌چێته  مرۆییه‌کان 
جاڕنامه‌ی  به‌پێی  و  مرۆڤه‌کانه‌وه‌  خودی  به‌  تایبه‌تمه‌ندن 
و  ئ���ازادن  م��رۆڤ��ه‌ک��ان  م��رۆڤ��ی��ش؛  مافه‌کانی  گ��ه‌ردوون��ی 
ببه‌زێنێت و  ئه‌ویتر  نییه‌ سنورو مافی  مافی هیچ که‌سێک 
هێرش بخاته‌ سه‌ر که‌سایه‌تی  به‌رامبه‌ر، به‌ڵام به‌داخه‌وه‌ 
ب��ه‌زۆری  ژن��ان  ن��اوزڕان��دن��ی  و  ب��ۆ سوکایه‌تی  ه��ه‌وڵ��دان 
گرته‌  بڵاوکردنه‌وه‌ی  و  هه‌ڵبژاردندا  بانگه‌شه‌کانی  له‌کاتی 
ئاشکرا  ب��ه‌  دی��ارو  دی��ارده‌ی��ه‌ک��ی  بۆته‌  سێکسی  ڤیدیۆی 
و   که‌سانێک  لای��ه‌ن  له‌  ده‌کرێت  له‌سه‌ر  ک��اری  پلان  به‌  و 

لێی  مه‌به‌ست  بێگومان  که‌  ته‌نانه‌ت حزبه‌ سیاسییه‌کانه‌وه‌ 
ره‌گه‌ز  وه‌ک  ژنان‌  بۆ  و سنوردانانه‌  لێدان  و  به‌کارهێنان 
و  تۆقاندن  و  ترساندن  لێی  ئامانج  کاتدا  هه‌مان  له‌  و 
که‌  به‌گشتی،  سیاسیدا  پرۆسه‌ی  له‌  پاشه‌کشه‌پێکردنێتی 
چوونه‌پێشه‌وه‌ی  و  سه‌نگ  هێزو  ت��ردا  دیوێکی  به‌  ئه‌مه‌ 
له‌  ده‌دات  نیشان  ژنان  چالاکانه‌ی  به‌شداربوونی  زیاتری 
به‌رامبه‌ریدا  له‌  بۆیه‌  سیاسه‌تدا،  جومگه‌کانی  نێوه‌ندی  
عه‌قڵیه‌تی پیاوسالاری مرۆڤه‌کان وێڕای هۆکاری سیاسی؛ 
ده‌یانه‌وێت  و  ده‌هێنن  به‌کاری  کۆمه‌ڵایه‌تی  وه‌ک چه‌کێکی 
به‌دوور  خۆیان  که‌  بکه‌ن  ملکه‌چ  ژنان  ده‌روازه‌ی��ه‌وه‌  له‌و 
بگرن له‌ بواری سیاسه‌تدا، چونکه‌ ئه‌و عه‌قڵیه‌ته‌ متمانه‌ و 
باوه‌ڕی به‌ توانای ژنان لاوازه‌و بواری سیاسی به‌ کاری 

ژنان نازانن.

هۆکاره‌کان:
له  به‌رپرسیارن  حزبه‌کان  خ��ودی  ی��ه‌ک��ه‌م  پله‌ی  ب��ه‌ 
به‌رامبه‌ر  له‌  بێده‌نگ ‌ب��وون  و  لێنه‌پێچینه‌وه‌  ‌به‌رامبه‌ر 
به‌ هه‌موو  له‌و کرده‌وانه‌، چونکه‌  ئه‌نجامده‌رانی هه‌ریه‌ک 
پێوه‌رێک  ئه‌و شێواز و  مامه‌ڵه‌کردنانه‌ دووره‌ له‌  هه‌موو 
بنه‌ماکانی مافی مرۆڤ و به‌ها ئه‌خلاقی و کۆمه‌ڵایه‌تی و 
به‌ش  بێ  لێی  کۆمه‌ڵێک  هیچ  به‌داخه‌وه‌  که‌  سیاسییه‌کان 
و  هه‌یه‌  بوونی  جیاجیا  شێوازی  ب��ه‌ڕێ��ژه‌و  بگره‌  نییه‌و 
وێڕای  ئه‌مه‌  یه‌کتری.  تێکشکانی  بۆ  ئامانج  ده‌که‌نه‌  ژنان 
عه‌قڵیه‌تێکی  زاڵێتی  ده‌رئه‌نجامی  کرده‌وانه‌  ئه‌و  هه‌موو 

کێشاوه‌  باڵی  که‌لتورو  بۆته‌  به‌شێوه‌یه‌ک  پیاوسالارییه‌؛ 
و  جیاجیاکاندا  ب���واره‌  ن��اوه‌ن��ده‌ک��ان��ی  زورب���ه‌ی  ب��ه‌س��ه‌ر 
خودی  ته‌نها  نه‌ک  به‌سه‌ر  هه‌یه‌  ره‌نگدانه‌وه‌ی  هه‌روه‌ها 
به‌  په‌یوه‌سته‌  چونکه‌  گرتۆته‌وه‌؛  ژنانیشی  به‌ڵکو  پیاوان؛ 
تا‌که‌کانی  خ��ودی  که‌  پ��ه‌روه‌رده‌ی��ی  سستمێکی  که‌لتورو 

له‌سه‌ر کۆمه‌ڵه‌ بنه‌ما‌یه‌کی جیاکارییانه‌ راهێناوه‌. 
 به‌دیوێکی ترو خوێندنه‌وه‌یه‌کی تردا بوون و ئه‌نجامدانی 
ئه‌و هه‌ڵوێستانه‌ به‌ واتای په‌یبردن دێت‌ به‌ توانا و سه‌نگ و 
قورسایی ئه‌و ژنانه‌ی که‌ هاتونه‌ته‌ نێو مه‌یدانی سیاسییه‌وه‌، 
بۆیه‌ ئه‌وه‌یه‌ که‌ وا ده‌کات هیچ کات ئه‌و شێوازو ره‌فتارانه‌ 
پێشه‌وه‌ی  چوونه‌  ل��ه‌ب��ه‌رده‌م  سڵه‌مینه‌وه‌  و  ت��رس  نه‌بێته‌ 
و  پێشکه‌وتن  روانگه‌یه‌ی  له‌و  سیاسیدا؛  ب��واری  له‌  ژن��ان 
گه‌شه‌کردنی کۆمه‌ڵ گرێدراوی به‌شداری چالاکانه‌ی ژنانه‌ 
و بڕیاری دروستیش به‌ بوونی ڕاو به‌شداربوونی هه‌ردوو 
عه‌قڵیه‌تی  بڕیارسازی  نێوه‌ندی  بۆیه‌  کایه‌وه‌،  دێته‌  ره‌گه‌ز 
مرۆڤه‌ به‌توانا و لێهاتووه‌کانی ده‌وێت، بێ هیچ جیاوازییه‌کی 

ره‌گه‌زی و ئایدۆلۆجی. هتد 

ئاسه‌واره‌کان:
 بێگومان هه‌موو کارێک کاردانه‌وه‌ی هه‌یه‌و هه‌روه‌ک 
بۆیه‌  هه‌یه‌؛  خۆی  چاره‌سه‌ری  هۆکارێکیش  هه‌موو  چۆن 
هه‌موو ئه‌و ره‌فتارو هه‌ڵسوکه‌وت و هه‌ڵوێستانه‌ کاریگه‌ری 
و ئ���اس���ه‌واری ج��ی��اواز ب��ه‌ج��ێ ده‌ه��ێ��ڵ��ن. ل��ه‌و‌ روه‌وه‌ی���ه‌ 
پاشه‌کشه‌کردنی  ه��ۆی  ده‌بێته‌  ج��ار  هه‌ندێک  ب��ه‌داخ��ه‌وه‌ 

و  که‌سوکاریانه‌وه‌  لای��ه‌ن  له‌  لێیان  رێگریکردن  و  ژن��ان 
هه‌ندێک جاری تریش ده‌بێته‌ هۆی ئازاردان و ته‌نانه‌ت بێ 
سه‌روشوێنکردن و کوشتنی ژنان؛ هه‌روه‌ها کاندیده‌کانی 
ده‌ربچن،  کۆتا  به‌شێوه‌ی  زیاتر  که‌  دێت  لێ  وای��ان  ژنان 
نیوه‌ی  له‌  ی��ان  سه‌ره‌تا  له‌  ژن��ان  وازهێنانی  ده‌بێته‌  ی��ان 
و  نائومێدی  تره‌ و هه‌روه‌ها   ده‌رئه‌نجامێکی  پرۆسه‌که‌دا‌ 
و  گرێ  و  نه‌خۆشکه‌وتن  راده‌ی  تا  بێزاری  و  تاقه‌تی  بێ 
ئاڵۆزی ده‌روونیش لایه‌نێکی تره‌ له‌ ئاسه‌واره‌کان، جگه‌ له‌  

ترس و دڵه‌ڕاوکێ و بێ متمانه‌یی.هتد

 چی بکرێت ؟
به‌ ئامانجی رێگریکردن له‌و دیارده‌یه‌، ده‌بێت ژنان به‌ 
بوێری و خۆڕاگری و متمانه‌وه‌ رووبه‌ڕووی به‌ربه‌سته‌کان 
ب��ۆ وه‌س��ت��ان و  ه��ۆک��ار  نه‌بێته‌  رێ��گ��ری��ی��ه‌ک��ان  ب��ب��ن��ه‌وه‌ و 
پاشه‌کشه‌کردنیان له‌ پرۆسه‌که‌دا‌، ئه‌گه‌رچی وێڕای هه‌موو 
بۆ ژنان  ململانێیانه‌ی  ته‌نگه‌شه‌و گرژی و رێگری و  ئه‌و 
پیاوانه‌وه‌  لایه‌ن  له‌  چ  هه‌ڵبژاردنه‌کاندا  کاتی  له‌  ده‌کرێت 
بێت، یان له‌ لایه‌ن عه‌قڵیه‌تی پیاوسالاری کۆمه‌ڵگه‌وه‌ بێت 
تردا  به‌دیوێکی  ب��ه‌ڵام   خ��ۆی��ان��ه‌وه‌،  ژن��ان  خ��ودی  یاخود 
ژنان کۆڵیان نه‌داوه‌؛ به‌ڵکو بۆ زۆرێکیان بۆته‌ کێبڕکێ و 
به‌شداربونی  روانگه‌یه‌ی  له‌و  زۆر،  به‌ره‌نگاربونه‌وه‌یه‌کی 
هه‌موو  ب��ه‌  پ��رۆس��ه‌ی سیاسی  ل��ه‌  ژن���ان  ک��اری��گ��ه‌ران��ه‌ی 
شێوازه‌کانێوه‌ هه‌ر له‌ ده‌نگدان و خۆپاڵاوتنه‌وه‌ تا ده‌گاته‌ 

به‌  سیاسی  ه��ه‌ڕه‌م��ی  و  ب��ڕی��ارس��ازی  ن��اوه‌ن��دی  لوتکه‌ی 
ناوه‌نده‌ جۆربه‌جۆره‌کانێوه‌ گرنگێتی و کاریگه‌رێتی خۆی 
ژنان  به‌شداری  رێ��ژه‌ی  وایکردووه‌  ئه‌وه‌شه‌  بۆیه‌  هه‌یه‌؛ 
له‌ ئاست کاندیدبونیاندا  له‌ هه‌ڵبژاردنه‌کاندا بۆ ده‌نگدان و 
به‌   نه‌بن  ته‌نها  ره‌زامه‌ند  نه‌ک  بێت و  به‌رچاو  رێژه‌یه‌کی 
عێراق  په‌رله‌مان   بۆ  نه‌بێت  که‌متر   25% کۆتای  رێژه‌ی 
و له‌ %30 که‌متر نه‌بێت بۆ په‌رله‌مانی کوردستان‌، به‌ڵکو 
بۆ  لای��ه‌ک  له‌  بگره‌  و  ب��ده‌ن   رێژه‌که‌ش   زیاتری  هه‌وڵی 
تێپه‌ڕاندنی رێژه‌ی کۆتا؛ به‌و واته‌یه‌ی بێ کۆتا و به‌ ده‌نگی 
هه‌وڵی  دیکه‌  لایه‌کی  له‌  و  ده‌ربچن  خۆیان  راسته‌قینه‌ی 
داخوازی زیاتریان هه‌بێت وه‌ک  بونیان له‌ لوتکه‌ی ناوه‌ندی 
سه‌رۆکایه‌تی  و  په‌رله‌مان  سه‌رۆکایه‌تی  وه‌ک  بڕیارداندا 
پارته‌ سیاسییه‌کان.  وه‌زیران و سه‌رۆکایه‌تی  ئه‌نجومه‌نی 

هتد.
 بۆیه‌ کۆڵنه‌دانی خودی ژنان و باوه‌ڕبوون و متمانه‌یان 
به‌ توانا و به‌شداربونیان له‌ خودی پرۆسه‌که‌دا کاریگه‌ری 
بتوانن  تا  ده‌بێت  خۆی  باشی  ئ��اس��ه‌واری  و  گرنگێتی  و 
وێنایه‌کی جوان و چالاک و گرنگی ژنان نیشان بده‌ن و ببنه‌ 
مۆدێل و نموونه‌یه‌کی کاریگه‌ری خه‌باتکردن له‌ به‌شداری 
سیاسیدا و ده‌رئه‌نجام نه‌یه‌ڵن نه‌ به‌کاربهێنرێن له‌ لایه‌ن هیچ 
که‌س و لایه‌نێکه‌وه‌ و نه‌ خۆشیان جه‌سته‌ و مێینه‌بوونی 
خۆیان بکه‌نه‌ کاڵا و بیکه‌نه‌ ده‌روازه‌یه‌ک بۆ سه‌رکه‌وتنیان 

به‌ره‌و ئامانجه‌ که‌سایه‌تی و به‌رژه‌وه‌ندییه‌کانیان.



150
کنێر عەبدوڵڵا



151
گۆشه‌ نیگاکانم 

8ی مارس
مێژوویه‌کی پڕ له‌ خه‌باتی ژنان

مه‌به‌ست له‌ ڕۆژی جیهانیی ژنان چییه‌؟
ڕۆژی جیهانیی ژنان بریتییه‌ له‌و ئاهه‌نگه‌ جیهانییه‌ی که‌ 
و  ده‌کرێت  ساز  ساڵێکدا  هه‌موو  مارسی  )8(ی  ڕۆژی  له‌ 
له‌سه‌ر ئاستی جیهاندا ژنان له‌ ڕووی کۆمه‌ڵایه‌تی، سیاسی و 
ئابوورییه‌وه‌ ئاهه‌نگ به‌ ده‌ستکه‌وته‌کانه‌وه‌ ده‌گێڕن؛ ته‌نانه‌ت 
له‌ هه‌ندێ وڵاتی وه‌ک چین و ڕووسیا و کووبا، به‌و بۆنه‌یه‌وه‌ 

ژنان مۆڵه‌ت وه‌رده‌گرن.
س��ه‌رچ��اوه‌ی  ل���ه‌وه‌وه‌  ب��ۆن��ه‌ی��ه‌وه‌،  ب��ه‌و  ئاهه‌نگگێڕان 
بۆ  کۆنگره‌  یه‌که‌م  پاریس   له‌   1945 ساڵی  که‌  گرتووه 
یه‌کێتیی ژنانی دیموکراتی جیهان به‌سترا، که‌ پێک هاتبوون 
به‌ حزبی شیوعیی  تایبه‌ت  ڕێکخراوه‌کانی هاوشێوه‌ی  له‌ 
ڕۆژی  به‌  تایبه‌ت  جیهانیی  ئاهه‌نگی  یه‌که‌م  که‌  عێراق، 
توێژه‌ران  له‌  هه‌ندێ  ئه‌وه‌ی  وێڕای  بوو.   ژنان  جیهانیی 
ڕۆژی جیهانیی ژنان ده‌گه‌ڕێننه‌وه‌ بۆ ئه‌و ناڕه‌زایه‌تییانه‌ی 
شه‌قامه‌کانی  و  ئه‌مریکا  یه‌کگرتووه‌کانی  ویلایه‌ته‌  ل��ه‌ 
کارکردن  بۆ  ناچارکردنیان  ه��ۆی  به‌  نیویۆرک  ش��اری 
ئه‌نجام ده‌درا، له ‌کاتێکدا پۆلیس به ‌شێوه‌یه‌کی نامرۆڤانه‌ 
خۆپێشانده‌راندا  بڵاوه‌پێكردنی  له‌  ڕۆڵیان  توندڕه‌وانه‌  و 
خۆپێشاندانه‌کان  و  هه‌وڵه‌کان  ڕه‌وڕه‌وه‌ی  به‌ڵام  هه‌بوو؛ 
سه‌رکه‌وتوو بوون، بۆ ئه‌وه‌ی به‌رپرسان و سیاسییه‌کان 

بێنه‌ پای مه‌سه‌له‌ی ژنان و ببێته‌ ته‌وه‌رەی باس و وتووێژ 
دەربارەی‌ کێشه‌ی ژنانی كرێكار.

)8(ی مارس، چۆن بوو به‌ ڕۆژێکی جیهانی بۆ ژنان؟ 
چ��ی��ڕۆک��ی )8(ی م���ارس، چ��ی��ڕۆک��ی ئ��ه‌و ژن��ه‌ س���اده‌ و 
ساکارانه‌یه،‌ که‌ له ‌پاڵ پیاواندا هاوکار و یارمه‌تیده‌ر بوون لە‌ 
دروستکردنی مێژوو و شارستانییه‌ت و هێنانه‌دیی ئاشتیدا. به‌ 
درێژاییی مێژووی بوونی شارستانییه‌ته‌ مرۆیییه‌کان و، له‌و‌ 
کۆمه‌ڵگه‌یانه‌ی ژینگه‌که‌ی پڕاوپڕ بووه‌ له‌‌ کوشتن و تیرۆر و 
دواکه‌وتوویی و جیاکاری و، جیاوازییه‌کان بوونیان هه‌بووه‌، 
هه‌میشه‌ ژنان، له‌ پێناو هێنانه‌دیی ئازادی بۆ هه‌مووان و به‌ 
ئامانجی یه‌کسانبوون و دادپه‌روه‌ری له‌گه‌ڵ پیاواندا له‌ گشت 
بوار و مافه‌کانیاندا، به‌تایبه‌تی مافه‌‌ سیاسییه‌کانیان، خه‌باتیان 

کردووه‌ و تا ئێستایش خه‌بات ده‌که‌ن.
سه‌ده‌ی  سه‌ره‌تای  له‌  ژنان  جیهانیی  ڕۆژی  بیرۆکه‌ی   
بیسته‌وه،‌ که‌ به‌ سه‌رده‌می پیشه‌سازی و زیادبوونی ژماره‌ی 
ب��ه‌رزب��وون��ه‌وه‌ی  ک��ای��ه‌وه‌.  هاته‌  ن��اوده‌ب��رێ��ت،  دانیشتووان 
ژماره‌ی دانیشتووان،‌ واقعێکی تری هێنایه‌ کایه‌وه‌ تایبه‌ت به‌ 

گه‌شه‌کردنی بیر و ڕای شۆڕشگێڕی.
له‌ شه‌قامه‌کانی شاری  ه��ه‌زاران ژن  له‌ ساڵی 1856دا 
نیویۆرک، سه‌باره‌ت به‌و بارودۆخه‌ نامرۆڤانه‌یه‌ی که‌ ناچاری 
ده‌کردن کار بکه‌ن، ناڕه‌زایه‌تییان ده‌ربڕی و خۆپێشاندانیان 
کرد؛ وێڕای ئه‌وه‌ی پۆلیسه‌کان ناشرینترین و نه‌شیاوترین 
بڵاوه‌پێكردنی  و  جیاکردنه‌وه‌  بۆ  ڕێوشوێنیان  و  شێواز 

خۆپێشانده‌ران له ‌یه‌کتری به‌کار هێنا.

 له‌ )8(ی مارسی 1908دا هه‌زاران کرێکاری ژن له‌ یه‌کێک 
وڵاتی  نیویۆرکی  ش��اری  له‌  چنین  و  ڕستن  کارگه‌کانی  له‌ 
ئه‌مریکا خۆپێشاندانی فراوانیان له ‌پێناو به‌ده‌ستهێنانی ماف 
و داواکانیان ئه‌نجام دا؛ به‌ڵام ئه‌مجاره‌یان خۆپێشانده‌ره‌کان 
هه‌ڵگری پارچه‌یه‌ک نانی وشک و چه‌پکه‌گوڵ بوون و، له‌گه‌ڵیدا 
ڕێپێوانه‌دا  له‌م  ک��رده‌وه‌.  به‌رز  دروشمی »نان و گوڵ«یان 
ژنان چه‌ند داوایه‌کیان به‌رز کردبووەوه، ‌که‌  له‌ چه‌ند خاڵێکی 
سه‌ره‌کیدا خۆی ده‌بینییه‌وه،‌ له‌وانه‌: که‌مکردنه‌وه‌ی كاتژمێری 
کار، له‌ 16 کاتژمێرەوە بۆ 10 کاتژمێر، یه‌کسانی له‌ کرێی کاری 
وه‌کیه‌کی له‌گه‌ڵ پیاواندا بێ جیاوازی، هه‌روه‌ها چاککردنی 
دۆخی کارکردنی ژنان و پیاوانی کرێکار. ئه‌و خۆپێشاندانانه‌، 
بووه‌ هۆی پێکهێنانی سه‌ره‌تای بزووتنه‌وه‌یه‌کی به‌په‌رۆشی 
به‌تایبه‌تی  ئه‌مریکادا،  یه‌کگرتووه‌کانی  ویلایه‌ته‌  له‌ناو  ژنان 
پاش ئه‌وه‌ی کۆمه‌ڵه‌ ژنێک له‌ چینی مامناوه‌ند هاوده‌نگی و 
پاڵپشتیی ئه‌و خۆپێشانده‌رانه‌یان کرد که‌ داوای یه‌کسانی و 
کۆمه‌ڵه‌  هه‌ڵگری  کاتدا  هه‌مان  له‌  و،  ده‌کرد  دادپه‌روه‌رییان 
دروشمێک بوون که‌ داوای ما‌فه‌ سیاسییه‌کانی ژنانیان ده‌کرد، 

به‌تایبه‌تی مافی هه‌ڵبژاردن.
 ه���اوش���ێ���وه‌ی خ��ه‌ب��ات��ی ژن����ان ل���ه‌ ئ��ه‌م��ری��ک��ادا، وه‌ک 
یادکردنه‌وه‌یه‌ک بۆ ڕۆژانی خۆپێشاندانه‌کانی ساڵی 1909 
)8(ی مارسدا ده‌ستی  له‌ ڕۆژی  ئاهه‌نگگێڕان  نیویۆرک،  له‌ 
پێ کرد. بۆیه‌ ژنانی ئه‌مریکی له‌ پاڵنانی وڵاتانی ئه‌وروپیدا به‌ 
هێنانه‌دیی 8ی مارس وه‌ک ڕۆژی  ژنان، یارمه‌تیده‌ر بوون و، 
پێشنیاری نوێنه‌رانی شاندی ئه‌مریکی وه‌رگیرا، كه‌ بریتی بوو 

له‌ ئاهه‌نگگێڕان به‌ بۆنه‌ی ژنانه‌وه‌ و ته‌رخانکردنی ڕۆژێک 
له‌ ساڵدا بۆ  ژنان له‌سه‌ر ئاستی جیهاندا، پاش سه‌رکه‌وتنی 

ئه‌زموونه‌که‌ له‌ناو ویلایه‌ته‌ یه‌کگرتووه‌کاندا.
وه‌ک  ژن��ان،  جیهانیی  ڕۆژی  به‌  ڕۆژێ��ک  تایبه‌تکردنی 
جه‌ژنێکی جیهانی بۆ ژنان، پاش ساڵانێکی زۆر هاته ‌دی؛ 
ساڵی  تا  نه‌ته‌وه ‌یه‌کگرتووه‌کان  ڕێکخراوی  ئه‌وه‌ی  له‌به‌ر 
1977 ڕه‌زامه‌ند نه‌بوو به‌ ئاهه‌نگگێرانی )8(ی مارس وه‌ک 
بۆنه‌یه‌ک‌. بۆیه‌ دواجار بڕیارێکی ده‌رکرد، که‌ تیایدا داوای له‌ 
سه‌رجه‌م وڵاتان کرد که‌ ڕۆژێک هه‌ڵبژێرن بۆ ئاهه‌نگگێڕان 
به‌ ژنانه‌وه‌. بۆیه‌ زۆربه‌ی وڵاتان )8(ی مارسیان هه‌ڵبژارد 
که‌  ژن��ان،  خه‌باتی  بۆ  هێما‌یه‌ک  ب��ووه‌  ڕۆژه‌  ئه‌و  ئیدی  و، 
به ‌مه‌به‌ستی  ژن��ان،  جیهاندا  سه‌رتاسه‌ری  له‌  هۆیه‌وه‌  به‌ 
ده‌ک��ه‌ن.  خۆپێشاندان  مافه‌کانیان  و  داخ��وازی  داواک��ردن��ی 
ئه‌شکه‌نجه‌دانی  و  چه‌ک  به‌کارهێنانی  به‌  ئه‌مریکا  سوپای 
بوونه‌وه‌؛  خۆپێشاندانه‌کان  ڕووب��ه‌ڕووی  خۆپێشانده‌ران، 
و  کرێکار   129 شه‌هیدبوونی  هۆی  ب��ووه‌  ده‌ره‌ن��ج��ام  که‌ 

ده‌ستگیرکردنی سه‌دان که‌س.
له‌ ویلایه‌ته‌ یه‌کگرتووه‌کانی ئه‌مریکا، حزبی ئیشتراکیی 
ئه‌مریکی له‌ ساڵی 1909دا به‌یاننامه‌یه‌کی ده‌رکرد، که‌ تێیدا 
دوایین  ک��رده‌وه‌،   ئاگادار  ویلایه‌ته‌کانی  سه‌رجه‌م  ژنانی 
ڕۆژی مانگی فێبریوەریی هه‌موو ساڵێک ببێته‌ ڕۆژێک بۆ 
ژنانی ئه‌مریکا که‌ ئاهه‌نگی تێدا بکه‌ن و، هه‌روه‌ها پێداگری 
له‌  به‌ده‌ر  بکه‌نه‌وه‌؛  دادپه‌روه‌ر و ڕه‌واکانیان  داخوازییه‌  له‌ 

هاندانیان بۆ ڕه‌تکردنه‌وه‌ی هه‌موو جۆره‌ جیاکارییه‌ک، که‌ 
له‌ نێوان ژنان و پیاواندا له‌ بواری کار و ژیانی مه‌ده‌نیدا 

ئه‌نجام ده‌درێت.
ساڵی 1910 له‌ کۆپێنهاگ، به‌ به‌شداریی سه‌دان ژن له‌ 
17 وڵاتی ئه‌وروپی و هی تر کۆبوونەوەیه‌ک ئه‌نجام درا،  
ئه‌ندامانی  و  جیهانی  خه‌باتگێڕی  و  چالاک  نێویاندا  له‌  که‌ 
بڕیاریان  ئه‌وان  هەبوون؛  سیاسییه‌کان  حزبه‌  و  په‌رله‌مان 
به‌  بكه‌ن،  دی��اری  جیهانی  جه‌ژنی  به‌  تایبه‌ت  ڕۆژێکی  دا 
مه‌به‌ستی داکۆکیکردن له ته‌واوی مافه‌کانی ژنان،  به‌تایبه‌ت 
مافی ده‌نگدان و خۆپاڵاوتن بۆ پۆسته‌ باڵا و سیادییه‌کان. 
کۆپێنهاگ  ده‌ستپێشخه‌رییه‌که‌ی  1911دا  ساڵی  له‌  دواتر 
ترووسکه‌یه‌کی گه‌وره‌ی به‌خشی و، ڕۆژی جیهانیی ژنان له‌ 
)19(ی مارس له‌ دانیمارک و سویسرا و نه‌مسا و ئه‌ڵمانیا 
یاد کرایه‌وه‌ و زیاتر له‌ ملیۆنێک پیاو و ژن تێیدا به‌شدار 
و  پێشکه‌وتنخوازه‌کان  بزووتنه‌وه‌  دوات���ر،  ساڵی  ب��وون. 
دیموکراسییه‌ سه‌ندیکایی و سیاسییه‌كان و ڕێکخراوه‌کانی 
به‌ زیندووکردنه‌وه‌ و ژیانه‌وه‌ی ڕۆژی  ژنان، ڕه‌وایه‌تییان 
ئەوروپای  و  ئه‌مریکا  وڵاتی  له‌  سه‌ره‌تا  دا.  مارس  )8(ی 

ڕۆژاوا بوو، پاشان هه‌موو وڵاتانی تری گرته‌وه‌.
له‌و ڕۆژه‌دا، وه‌ک گوزارشتکردنێک بۆ یه‌کگرتوویی له 
‌پێناو مافه‌کانی ژنان له‌ کار و هه‌ڵبژاردن و به‌ده‌ستهێنانی 
له‌  پیاواندا  له‌گه‌ڵ  ته‌واو  یه‌کسانیی  و  سیادییه‌کان  پۆسته‌ 
گشت بواره‌کانی ژیانی شارستانیدا، زیاتر له‌ ملیۆنێک ژن 

کاره‌ساته‌کانی  به‌رزبوونەوەی  له‌گه‌ڵ  خۆپێشاندانیان کرد. 
 ،1914 1913 و  نێوان ساڵانی  یه‌که‌می  جه‌نگی جیهانیی 
جه‌نگیان  ڕاگرتنی  ده‌ستبه‌جێ  داوای  ئۆپۆزیسیۆن  ژنانی 
کرد؛ ده‌یان خۆپێشاندان که‌ بە ملیۆنان  ژنی له‌خۆ گرتبوو، 
شاره‌کانی  شه‌قامه‌کانی  ل��ه‌  ڕووخ��ێ��ن��ه‌ر  جه‌نگی  ب��ه‌  دژ 

ئەوروپادا به‌ڕێوه ‌ده‌چوو.
شاره‌کانی  1914دا  ساڵی  ئ���ازاری  مانگی  )8(ی  ل��ه‌ 
ئەوروپا جارێکی تر ڕێپێوانیان سازکرد، که‌ داوای وه‌ستانی 
پاش   1917 ساڵی  ده‌کرد.  ئاشتییان  به‌دیهێنانی  و  جه‌نگ 
له‌  جه‌نگ  قوربانیانی  ت��ۆم��ارگ��ه‌ی  ج��ه‌ن��گ،  ت��ه‌واوب��وون��ی 
ڕووسیادا، کوشتنی دوو ملیۆن ژنیان تۆمار کرد؛ که‌ بووه‌ 
هۆی ئه‌وه‌ی ژنانی ڕووسیا، له‌ژێر دروشمی »له ‌پێناو نان 
و ئاشتیدا« خۆپێشاندان بکه‌ن. وێڕای هه‌وڵه‌کانی ده‌سه‌ڵاتی 
ڕێپێوانه‌کانیان،  له‌  ڕێگریکردن  به  کاته‌دا  له‌و  حوکمڕانی 
به‌ڵام له‌ به‌رامبه‌ر یه‌کگرتووییی گه‌وره‌ی ژنانی ڕووسیادا 
سه‌رکه‌وتوو نه‌بوو؛ هه‌روه‌ها یه‌کگرتووییی ژنانی ئەوروپا 
کرد  ن��اچ��ار  ده‌س��ه‌ڵات��ی  ک��ه‌  ڕێپیوانه‌کانیان،  ه��اوش��ێ��وه‌ی 
و،  ژن��ان  بۆ  ه��ه‌ڵ��ب��ژاردن  مافی  پێدانی  به‌  بێت  ڕه‌زام��ه‌ن��د 
هه‌روه‌ها واڵاکردنی ده‌رفه‌ت له ‌به‌رده‌میاندا، بۆ ئه‌وه‌ی له 

‌پاڵ پیاواندا ببنه‌ ڕه‌گه‌زێکی چالاک له‌ کۆمه‌ڵدا.
له‌و  و،  مارسه‌وه‌  )8(ی  ڕێکه‌وتی  ده‌که‌وته‌  ڕۆژه‌  ئه‌و 
کاته‌وه‌‌ ئه‌و ڕۆژه‌ پێگه‌ و شوێنگه‌یه‌کی تایبه‌تی لای ژنانی 
جیهان له ‌گشت کیشوه‌ر و وڵاتاندا هه‌یه‌. هه‌روه‌ها ڕۆژێکه‌، 

و  داوا  ل��ه‌  زۆرێ���ک  ل��ه‌  گ��وزارش��ت  جیهانی،  کۆمه‌ڵی  ک��ه‌ 
نه‌ته‌وه‌کان  نێوان  یه‌کگرتووییی  له‌وانه‌:  مافه‌کانیان ده‌که‌ن، 
و  م��رۆڤ  مافه‌کانی  و  دیموکراسی  و  ئاشتی  ل��ه ‌پێناو 
ه��ه‌ژاری،  به‌گژداچوونه‌وه‌ی  و  کۆمه‌ڵایه‌تی  گه‌شه‌کردنی 
بێکاری، نه‌خۆشی، دواکه‌وتوویی، نه‌خوێنده‌واری، جیاکاریی 
له  هه‌روه‌ها،  هتد.  و  ئایدیۆلۆژی  و  مه‌زهه‌بی  و  ڕه‌گ��ه‌زی 
‌پێناو به‌رجه‌سته‌بوونی زیاتری ئازادییه‌کان له‌ بیر و داهێنان 
مه‌به‌ستی  به‌  گوزارشتکردندا،  و  یه‌کگرتوویی  و  ئینتما  و 
گره‌نتیکردنی کۆمه‌ڵگه‌یه‌کی دوور له‌ تیرۆر و به‌کارهێنان و 
داگیرکردنی زه‌وی و سه‌روه‌ت و سامانی ئه‌وی تر به‌ هێز و، 
پیاده‌کردنی سیاسه‌تی داگیرکردن، هه‌روه‌ها  جه‌خت‌ له‌سه‌ر 
ڕۆڵی مرۆیی و چالاکیی ژنان له‌و خه‌باتکردنه‌دا ده‌کاته‌وه؛ 
جگه‌ له‌ ڕاگه‌یاندنی ساڵی 1975، وه‌ک ساڵێکی نێوده‌وڵه‌تی 
بۆ ژنان و، درێژکردنه‌وه‌ی ماوه‌ی ئه‌و ڕاگه‌یاندنه‌ له‌ ساڵی 
1975 بۆ ساڵی 1985، وه‌ک سه‌ده‌یه‌کی تایبه‌ت به‌‌ ژنان 
به‌گژاچوونه‌وه‌ی  ڕێککه‌وتننامه‌ی  ڕا‌گه‌یاندنی  له‌  جگه‌  و، 
هه‌موو شێوازه‌کانی جیاکاری دژ به‌ ژنان له‌ لایه‌ن نه‌ته‌وه 
‌یه‌کگرتووه‌کانه‌وه‌ له‌ ساڵی 1976دا، که‌ له‌ ساڵی 1981دا 

کاری پێ کرا.
یه‌کگرتووه‌کان  نه‌ته‌وه‌  گشتیی  کۆمه‌ڵه‌ی   1977 ساڵی 
)8(ی مارسیان بۆ ئاهه‌نگگێڕانی ڕۆژی جیهانیی مافه‌کانی 
ژنان و ئاشتی هه‌ڵبژارد؛ ئه‌وه‌یش له‌ ده‌ره‌نجامی گوشارێکی 
فراوانی هێزه‌ پێشکه‌وتنخوازەکان و بزووتنه‌وه‌کانی ژنانه‌وه‌ 

حه‌فتاکاندا  سه‌ره‌تای  و  شه‌سته‌کان  ساڵانی  له‌  که‌  هات، 
به‌ده‌ر  بینی.  به‌خۆوه‌  گه‌وره‌ی  گه‌شه‌کردنێکی جه‌ماوه‌ریی 
مافه‌کانی‌  به‌دیهێنانی  ئێستا  تا  قوربانیانه‌،  ئه‌و  هه‌موو  له‌ 
له‌به‌ر  نییه؛‌  ژناندا  شایسته‌ی  و  پێویست  ئاستی  له‌  ژنان‌، 
یان  ڕێککه‌وتن،  به‌  نییه‌  په‌یوه‌ندیدار  مه‌سه‌له‌که‌  ئ��ه‌وه‌ی 
لایه‌نی تیۆرییه‌وه،‌ به‌ڵکوو بابه‌ته‌که‌ گرێدراوی ئیشکالییه‌تی 

تێگه‌یشتن و ئه‌قڵییه‌ته‌کانه‌ له‌سه‌ر ئاستی کۆمه‌ڵدا.
به‌م شێوه‌یه‌، ئێستا زۆربه‌ی وڵاتانی جیهان، به‌ ڕۆژێکی 
تایبه‌ت به‌ ژنان ئاشنان؛ که‌ ڕۆژێکه‌ په‌ی به‌ ده‌ستکه‌وته‌کانی 
ژنان ده‌برێت، بێ له‌به‌رچاوگرتن و جیاوازی له‌ ڕووی هیچ 
ڕۆشنبیری،  زم��ان،  ئایین،  ن��ه‌ت��ه‌وه‌،  وه‌ک  دابه‌شبوونێکی 
ژینگه‌ی ئابووری و سیاسی.‌ ده‌رکه‌وتنی ئه‌و ڕۆژه‌، له‌گه‌ڵ 
له‌  کرێکاری  ب��زووت��ن��ه‌وه‌ی  چالاکییه‌کانی  سه‌رهه‌ڵدانی 
سه‌ره‌تای سه‌ده‌ی بیست له‌ ئه‌مریکای باکوور و کیشوه‌ری 
له‌  ژن��ان  ئه‌م ڕۆژه‌ و خه‌باتی  ناساندنی  ب��وو.  ئ��ەوروپ��ادا 
سه‌رتاسه‌ری دنیادا، ته‌نیا له‌ ئاست ئه‌و وڵاتانه‌دا نه‌وه‌ستا، 
به‌ڵکوو ئێستا له‌ سه‌رجه‌م وڵاتانی ڕۆژهه‌ڵاتیشدا ئه‌‌و ڕۆژه‌ 

یاد ده‌کرێته‌وه‌.
 )8(ی مارس له‌ کوردستاندا چۆن به‌ڕێوه‌ ده‌چێت؟

ل��ه‌ ک��وردس��ت��ان��دا ئ���ه‌م ب��ۆن��ه‌ی��ە س��اڵان��ه‌ ب��ه‌ ش��ێ��واز و 
سه‌رجه‌م  و  ده‌کرێت  لێ  گوزارشتی  جۆربه‌جۆر  ڕێگه‌ی 
ڕێ��ک��خ��راوه‌ک��ان��ی ژن���ان و لای��ه‌ن��ه‌ ح��ک��ووم��ی و ن��ێ��وه‌ن��ده‌ 
به‌رنامه‌کانیاندا  و  له‌ دروشم  ڕۆژه‌   ئه‌و  جۆربه‌جۆره‌کان 

جیاوازیش  بۆچوونێکی  و  بیر  ئه‌گه‌رچی  ده‌نرخێنن.  به‌رز 
به‌دی ده‌کرێت، له‌وه‌ی ئه‌و ڕۆژه‌، وه‌ک هه‌موو بۆنه‌کانی تر، 
که‌ له‌ کوردستاندا یاد ده‌کرێنه‌وه‌، بۆنه‌یه‌ک نییه‌ تایبه‌تمه‌ند 
بۆنه‌یه‌  ئه‌و  که‌  کوردستانه‌وه،‌  ژنانی  ڕووداوێکی  به‌  بێت 
هه‌ڵقووڵاوی سه‌رهه‌ڵدانی کێشه‌ و ڕووداو و به‌سه‌رهات و 
خه‌باتی ژنان له‌ کوردستاندا بێت؛ له‌ کاتێکدا ده‌یان ڕووداو 

و خه‌باتی جۆربه‌جۆری ژنانمان هه‌ن‌.
به ‌ڕای من، ئه‌م بۆچوونه ئه‌گه‌ر به ‌دیوێکدا ڕاستییه‌کی 
تێدا بێت، که‌ ده‌کرێت وه‌ک ژنانی کورد بۆنه‌یه‌کی تا‌یبه‌ت 
ئه‌مه‌  کە  بنرخێندرێت،  به‌رز  تێدا  ژنانی  خه‌باتی  و  هه‌بێت 
مه‌سه‌له‌یه‌که‌؛ به‌ڵام به‌ دیوێکی تردا، پاڵپشتی و یه‌کگرتوویی 
و کۆده‌نگی له ‌پاڵ ده‌ستکه‌وت و خه‌باتی ژناندا له‌ ئاست 
بۆ  تره‌،  پێویستی  و  گرینگ  مه‌سه‌له‌یه‌کی  وڵاتانی جیهاندا 
به‌ئاگابوون له‌ ڕه‌وتی گه‌شه‌کردنه‌کان و زانینی به‌ده‌ستهێنانی 
له‌و  چه‌وساندنه‌وه‌کانیان؛  و  خه‌بات  و  ژن��ان  مافه‌کانی 
ڕوانگه‌یه‌ی کێشه‌ و خه‌باتی ژنان له ‌هه‌ر کوێیه‌کی دنیادا 
بێت و له‌ هه‌ر نێوه‌ندێکی کارکردن و هەر ژینگه‌‌یه‌کدا بێت،  
یه‌ک شته‌ و، جۆری کێشه‌کانیان هاوشێوه‌یه‌، به‌ڵام به‌پێی 
شوێنێکه‌وه‌  له‌  باردودۆخه‌کان  و  س��ه‌رده‌م  و  شوێنه‌کان 
تر،  ناوچه‌یه‌کی  بۆ  ناوچه‌یه‌که‌وه‌  له‌  و  تر  شوێنێکی  بۆ 

گوڕانکاری و جیاوازی به‌خۆوه‌ ده‌بینێت.
)8(ی مارس  بۆچوونه‌ جیاوازانه‌دا،  ئه‌و  له‌گه‌ڵ هه‌موو 
ساڵانه‌ له‌ کوردستاندا، چ له‌ لایه‌ن ڕێکخراوه‌کانی ژنانه‌وه‌ 

و، چ له‌ ئاست حکوومه‌ت و ده‌زگا‌ جۆربه‌جۆره‌کانه‌وه‌ به‌ 
شێوازی جۆراوجۆر یاد ده‌کرێته‌وه‌. هه‌ندێک وه‌ک بۆنه‌یه‌کی 
گوڵه‌وه‌  و  نوقڵ  و  به‌ شیرینی  و  ده‌گێڕن‌  ئاهه‌نگ  خۆش، 
هێنانه‌دیی  له ‌پێناو  تر  هه‌ندێکی  و،  ده‌ک��ه‌ن  لێ  پێشوازیی 
مافه‌کانی ژنان له‌ کوردستاندا به‌ پڕۆژه ‌و به‌رنامه‌ی جیاجیا 
و له‌ ڕیێ پێداگیری له‌ کار و چالاکییه‌کانیان‌ و خستنه‌ڕووی 
زیاتری واقعی ژنان و ده‌رخستنی کێشه ‌و ڕێگرییه‌کانیان، 
گومان  بێ  ده‌ک��ه‌ن؛  خه‌باتیان  به‌رده‌وامیی  له‌  گوزارشت 
بۆ  پشتیوانییه‌که‌  و  کۆده‌نگی  و  پاڵپشت  وه‌ک  ئه‌مه‌یش 

خه‌باتی ژنان له‌ سه‌رتا‌سه‌ری دنیادا.
له‌ دوای ڕاپه‌ڕینی ساڵی 1991ه‌وه‌ ژنان له‌ باشووری 
جۆربه‌جۆره‌کانیان،  مافه‌  به‌ده‌ستهێنانی  بۆ  کوردستاندا 
گرته ‌به‌ر:  ج��ی��اوازی��ان  گ��وش��اری  و  جۆربه‌جۆر  خه‌باتی 
چه‌سپاندنی کۆتا له‌ په‌رله‌مانی کوردستان، به‌ ڕێژه‌یه‌ک که‌ 
که‌متر نه‌بێت له‌ %30، هه‌روه‌ها له‌ ئه‌نجومه‌نی پارێزگاکاندا 
ژماره‌یه‌کی  ب��وون��ی   ،25% ل��ه‌  نه‌بێت  که‌متر  ڕێ��ژه‌ک��ه‌ی 
به‌رچاوی ژنان له‌ سه‌رجه‌م ناوه‌نده‌کانی حزبه‌ سیاسییه‌کان 
و ناوه‌نده‌ کارگێڕییه‌کانی وه‌ک وه‌زیر و ڕاوێژکار و‌ دادوه‌ر 
و قائیمقام و ....، هه‌موارکردنه‌وه ‌و گۆڕینی یاساکانی تا‌یبه‌ت 
و  خێزانی  توندوتیژیی  یاسای  ده‌رچوونی  )وه‌ک  به ‌ژنان‌ 
...(، وێڕای به‌ڕێوه‌به‌رایه‌تییه‌کانی  یاسای باری که‌سێتی و 
و  ژنان  به‌  دژ  توندوتیژی  به‌ره‌نگاربوونەوەی  به‌  تایبه‌ت 
چه‌ندین ناوه‌ندی حکوومی تر، وێڕای که‌موکورتییه‌کانیان، 

و  ژن��ان  هۆشیارکردنه‌وه‌ی  له‌سه‌ر  ک��ارک��ردن  ه��ه‌روه‌ه��ا 
پیاوان له ‌ئاست مه‌سه‌له‌ی ژناندا له ‌ڕێی شێواز و ئامرازی 
دیبه‌یت،  سمینار،  وۆرکشۆپ،  کۆنفڕانس،  وه‌ک  جیاوازی 
کۆنگره‌ و که‌ناڵه‌کانی ڕاگه‌یاندن‌ و چه‌ندین ڕێی ترەوە، به‌‌ 
ده‌ستکه‌وته‌کانی ڕێکخراوه‌کانی ژنان و مه‌سه‌له‌کانی ژنان 
داده‌نرێت له‌ کوردستاندا. به‌ڵام ئایا هه‌مووی ئه‌و هه‌وڵانه‌ و 
ئەوانەی ئێستایش، ژنانی گه‌یاندووه‌ته‌ ئامانجه‌کانیان، یان 
)تموح(ی  به‌رزخوازی  له ‌ئاست  هاتوو‌ه‌  به‌ده‌ست  ئه‌وه‌ی 

ڕێکخراوه‌کاندایه‌؟  
ڕاسته‌  »نه‌خێر«ه.‌  پرسیاره‌  ئ��ه‌م  وه‌ڵام��ی  گومان  بێ 
به‌ڵام  هاتووه‌،  به‌ده‌ست  ده‌ستکه‌وت  و  دراوه‌  هه‌وڵ  زۆر 
هه‌قیقه‌تی  و  گ��ه‌وره‌ی��ی  و  ڕاس��ت��ی  ئاست  ل��ه‌  گ��وم��ان  ب��ێ 
ڕاسته‌قینه‌ی مه‌سه‌له‌ی ژنان و، بگره‌ له‌ ئاست خواست و 
ویست و هه‌وڵه‌کانی ژناندا نه‌بووه‌. بێ گومان هۆکاره‌کانی 
تاکه‌کانی  هۆشیاریی  لاوازی���ی  ل��ه‌وان��ه‌:  زۆرن،  ئ��ه‌وه‌ی��ش 
ئه‌و  وه‌رگ��رت��ن��ی  ب��ه‌  ک��ۆم��ه‌ڵ  قبووڵنه‌کردنی  ی��ان  ک��ۆم��ه‌ڵ، 
ژنانه‌وه‌  مافه‌کانی  و  ژیان  به‌  په‌یوه‌ستن  گۆڕانکارییانه‌ی 
له‌ سه‌رجه‌م بواره‌کاندا؛ که‌ بێ گومان ئه‌وه‌یش گرێدراوی 
درێژاییی  به‌  که‌  پیاوسالارییه‌،  په‌روه‌رده‌ییی  که‌لتوورێکی 
ناو  چووەته‌  ڕۆ  ڕه‌گه‌زه‌که،‌  دوو  هه‌ر  ژیانی  قۆناغه‌کانی 
به‌شێک  بووەته‌  دوات��ر  و،  بیرکردنه‌وه‌یان  و  فکر  و  هزر 
هه‌روه‌ها  ژیانیان.  شێوازی  و  هه‌ڵسوکه‌وت  و  ڕه‌فتار  له‌ 
وه‌ک  ئیسلام  ئایینی  دانانی  و،  یاسا  به‌  ئایین  تێکه‌ڵبوونی 

به‌  ت��ره‌.  هۆکارێکی  یاسادانان  سه‌ره‌کیی  سه‌رچاوه‌یه‌کی 
ویستبێتیان  ژنان  ڕێکخراوه‌کانی  کات  هه‌ر  ئ��ه‌وه‌ی  هۆی 
گۆڕانکاری له‌و‌ یاسایانه‌دا بکه‌ن، که‌ په‌یوه‌ستن به‌ ژنانه‌وه‌، 
ئه‌وا له‌ لایه‌ن ئیسلامییه‌ سیاسییه‌کان و که‌سان و لایه‌نی 
دروست  بۆ  گرفتیان  و  دراوه‌ت���ه‌وه‌  به‌رپه‌رچیان  دیکه‌وه‌ 

کراوه‌.
ن��اوه‌ن��ده‌  و  ده‌زگ���ا‌  سه‌ربه‌خۆنه‌بوونی  وێ���ڕای  ئه‌مه‌   
ته‌شریعی و ته‌نفیزی و دادوه‌رییه‌کان، که‌ وێڕای بوونیان 
ک��ارک��ردن��ه‌وه‌  ڕووی  ل��ه‌  ب��ه‌ڵام  جیا،  دام���وده‌زگ���ه‌ی  وه‌ک 
سه‌ربه‌خۆ نین. ئه‌مانه‌ و لاوازیی باوه‌ڕبوونی ڕاسته‌قینه‌ به‌ 
توانا و لێهاتووییی ژنان و مامه‌ڵه‌کردن و سه‌یرنه‌کردنیان 
وه‌ک م����رۆڤ ل���ه‌ لای����ه‌ن زۆرب������ه‌ی ده‌س�����ه‌ڵات�����داران و 
به‌جیددی  له ‌ب��ه‌رده‌م  تره‌  هۆکارێکی  سیاسه‌تمه‌دارانه‌وه، 
وێڕای  ئه‌مه‌  ژن��ان؛  دۆخی  له‌سه‌ر  کارکردن  وه‌رنه‌گرتنی 
دواییدا دۆخ��ی جه‌نگ و  ئه‌م ساڵانه‌ی  م��اوه‌ی  له‌  ئ��ه‌وه‌ی 
له‌سه‌ر  زۆری‌  کاریگه‌ریی  کوردستاندا،  له‌  داعش  جه‌نگی 
گشت  ل��ه‌  گ��ۆران��ک��اری��ی��ه‌ک��ان،  لاوازی���ی  و  چه‌قبه‌ستوویی 

بوارێکدا، به‌تایبه‌تی بارودۆخی ژنان، هه‌یه.
ڕێكخراوی مێژوویی ـــ نەتەوەییی ژنانی ئەمریكا:

ئه‌م ڕێکخراوە‌، ڕێكخراوێكی شارستانیی قازانجنه‌ویسته‌. 
له‌ ساڵی )1980( لە سانتا ڕۆزای ویلایەتی كالیفۆرنیا لە 
ئەمریكا، لەسەر دەستی ژنە ناودارە چالاكەكانی  ئەمریكا، 
لەوانە مولی مۆرفی ماكگریگۆر،  ماری ڕۆس دۆتەر، ماریا 

كویفاس، باولا هامیت و بیتی مۆرگان(‌ دامەزراوە. ئامانجی 
و  یادەكان  بەبیرهێنانەوەی  بۆ  كاركردنە  ڕێکخراوە،  ئه‌م 
بە سەرۆكایەتیی  ئەم ڕێكخراوە  پاراستنی مێژووی ژنان. 
كۆنگرێسی  س��ەر  بخاتە  گ��وش��ار  توانیی  دەس��ت��ەی��ە،  ئ��ەم 
لە  كە  بڕیارەی  ئەو  بەدەستهێنانی  مه‌به‌ستی  به‌  ئەمریكا، 
سەرتاسەری ئەمریكادا مانگی ئادار بكاتە مانگی مێژوویی 

بۆ ژنان و، هەموو ساڵێك یادی بكەنەوە.
ئەم ڕێكخراوە لەسەر ئاستی ناوخۆییی ئەمریكادا وەك 
تاكە سەنتەرێك بۆ ئاڵوگۆڕی زانیاری، زۆر ناسراوە و، بۆ 
بەدەستهێنانی زانیارییە تیۆرییەكان و ڕاهێنانی تایبەت بە 
مێژووی ژنان لە ڕۆشنبیرییە جیاوازەكاندا كار دەكات؛ بۆ 
مامۆستایان و چالاكانی ڕێكخراوەكان و دایكان و باوكان 
و هەموو ئەو كەسانەی دەیانەوێت لەو ڕووەوە زانیارییان 
هەبێت و، لە ڕاددەی بەشداریی ژنان لە مێژووی ئەمریكادا 

قووڵ ببنەوە.
ئ��ەم ڕێ��ك��خ��راوە س��ی س��اڵ زی��ات��رە ك��ار ل��ەو ب���وارەدا 
دەكات. ئەو ژنانە سەرنجی ئەوەیان دا، كە ڕۆڵی ژنان لە 
پرۆگرامەكانی خوێندن  نییە؛  دیار  قوتابخانەكاندا  نێوەندی 
کرابوو  تایبەت  )%3(ی  تەنیا  ئەمریكادا  قوتابخانەكانی  لە 
و  پێشەنگ  ژنانی  كەمی  ژمارەیەكی  بۆیە  ژنان.  ڕۆڵی  بە 
دەن��اس��ران.  كچەكانەوە  خوێندكارە  لای��ەن  لە  س��ەرك��ردە 
ئەمه‌یش وای كرد كە خوێندكاران بەگشتی و زۆر كەسی 
تری گەوره‌یش، وا تێ بگەن كە ژنان لە مێژووی ئەمریكادا 

بیری  ڕێ��ك��خ��راوە  ئ��ەم  بۆیە  ن��ەب��ووە.  ئ��ەوت��ۆی��ان  ڕۆڵێكی 
لەوە كردەوە ئەو تێگەیشتنە بگۆڕێت و، لە گوشارەكانیدا 
سەركەتوو بوو تا كۆنگرێس و كۆشكی سپی ڕازی بكات كە 
دەوڵەت بەفەرمی ددان بە ڕۆڵی ژنان لە مێژووی ئەمریكادا 
و  ڕاگەیاند  ژنانیان«  نێودەوڵەتیی  »ڕۆژی  بۆیە،  بنێت. 
و  هەوڵەكانیاندا  بەردەوامیی  لە  دەكەنەوە.  یادی  ساڵانە 
هەفتەی  بۆ  مارس،  مانگی  یەكەمی  هەفتەی  سەرەتادا،  لە 
)1987(دا  ساڵی  لە  پاشان  كرا؛  تەرخان  ژنان  مێژووییی 
هەڵمەتێكی سەركەوتووی تر ئەنجام درا، تا هەموو مانگی 

مارس، بۆ مێژووی ژنان لە ئەمریكادا تەرخان بكرێت.
س���اڵان���ە ب���ۆ ی���ادك���ردن���ەوە ل����ەو م���ان���گ���ەدا، س��ەرەت��ا 
هەموو  تا  هەڵدەبژێرن؛  مانگە  ئەو  بۆ  سەرەكی  بابەتێكی 
چالاكییەكانیان لە چوارچێوەی ئەو بابەتەدا ئامادە بكرێت. 
دەكەنەوە.  كۆ  ناونیشانەدا  ئەو  لەژێر  ئاهەنگەكان  هەموو 
ڕووی:  لە  جیاواز  ژنانی  خەڵاتكردنی  بە  ڕێكخراوە،  ئەم 
هەرێمی، نەتەوەیی، ڕەگەزی، ڕۆشنبیری، چینی و پیشەییدا، 
كه‌لتوورە  لە  ژنان  مێژووییی  دیدی  و  بۆچوون  پاڵپشتیی 

جیاجیاكاندا دەكات.
س��اڵان��ە ئ��ەم ڕێ��ك��خ��راوە، س���ەدان ه���ەزار ب�اڵوك��راوەی 
بابەتی  و  ڤیدیۆیی  فیلمی  و  پ��ەڕاو  و  برۆشور  و  وێنەیی 
پرۆگرامی خوێندن بڵاو دەكاتەوه،‌ كە تایبەتن بە مێژووی 
ژنان. ساڵانە یەك ملیۆن كەس سەردانی سایتی تایبەتیی 
ئەم ڕێكخراوەیە دەكه‌ن، كە لە ساڵی )1997(دا دامەزراوە. 

كارمەندانی سایتەكە، ساڵانە وەڵامی نزیكەی )2500( نامە 
و ئیمێڵی خوێندكار و مامۆستا و ڕۆژنامەوان و كەسانی 
لەم ڕێكخراوەدا  تر دەدەن��ەوە، كە داوای زانیاری دەكەن. 
ساڵانە خولی ڕاهێنان بۆ مێژووی ژنان دەكرێتەوە؛ كە لەو 
خولانەدا نزیكەی )30( هەزار كەسیان ڕاهێناوە، جگە لەوەی 
بە  تایبەت  مێژوویییەكان،  شوێنەوارە  بۆ  گەشت  ساڵانە 
مێژووی ژنان، لە زیاتر لە 42 ویلایەتدا، ڕێك دەخەن. ئەم 
ڕێكخراوە کار له‌سه‌ر پەره‌پێدان و دیزاین و بەرهەمهێنانی 
بە  سەبارەت  كە  س��ەرچ��اوە،  وەك  ده‌ک��ات  بابەت   )200(
كاسێتی  وەك:  جیاوازەكاندا،  كەلتوورە  لە  ژنانن  مێژووی 
ڤیدیۆ و وتار و بابەتی دۆكیومێنتی و پرۆگرامی فێربوون 

و بڵاوكراوەی تر.
ئەم ڕێکخراوە لە ساڵی 1995دا یادێكی فراوانی حەفتا 
و پێنج ساڵەی وەرگرتنی مافی دەنگدانی ژنان لە ئەمریكادا 
كردەوە؛ ساڵی )1998( یادی سەد و پەنجایەمین ساڵەی 
ڕێكخراوە  ئەم  ك��ردەوە.  ژنانی  مافی  بزاڤی  دروستبوونی 
باوەڕی بەوەیە كە، مێژوو سەرچاوەی وزەیە. ئەم ڕێكخراوە 
كراوە  پێشكەش  خەڵاتی  كۆمەڵێك  کاره‌کانییه‌وه‌  هۆی  به‌ 
وەك: خەڵاتێک به‌ ناوی کۆمه‌ڵه‌ی نیشتمانی بۆ پەروەردەی 
فرەكەلتوورەكان، خەڵاتی جیسی برنارد بۆ ژنانی حەكیم، 
هەروەها خەڵاتی ماری مایتووی فۆرتریل، لەگەڵ خەڵاتی 

میرا ساتكر بۆ مه‌به‌ستی یەكسانی.
ئەوەی ئەم ڕێكخراوە جەختی لێ دەكاتەوە، ئەوەیە كە 

خەون  به‌  گوێپێنه‌دان  و  ژنان  زیندووی  ڕۆڵی  ›‹وەلانانی 
ئێمە  كوشندەیە.  هەڵەیەكی  ژیاندا،  لە  دەستكەوتەكانیان  و 
ئیلهام و هێزی خۆمان لە كەسانی ڕابەرەوە وەردەگرین، 
كە لە پێشمانەوە بوون، سەرباری ئەو نموونە كردارییانەی 
ك��ە ئێستا ل��ە ن��اوم��ان��دا ك��ار دەك���ەن؛ ئ��ەم ژن��ان��ە بەشێكی 
مێژووەكەمانن. مێژووی هاوسەنگ، ئەو مێژووەیە كە ددان 
بەرامبەر  كۆمەڵ  گشتیی  بۆچوونی  و  دەنێت  ڕۆڵ��ەدا  بەم 

ڕەگەزی ژنان بەرەو باشتر و ئەرێنیبوون دەبات.‹‹
بابەتی ساڵی )2017(ی مانگی ئادار دەستنیشانكردنی 
)13( ژنه‌، كە لە بواری كارکردن و بازرگانییە جیاوازەكاندا 
كاریان كردووە و بۆ نزیكەی سی ساڵ بە بەردەوامی لە 
كاركردندا سەركەوتوو بوون. ئەم هەڵبژاردنە ئەو بوارانەی 
جیاوازانه‌دا  ب��واره‌  له‌و  توانیویانە  ژنان  كە  گرتووەتەوە، 
جێدەستیان دیار بێت و داهێنان بكەن؛ كە لە پێشتردا ژن 
ن��ەك��ردووە، زۆر  ك��اری  بە هیچ شێوەیه‌ك  ب��واران��ەدا  لەو 
هەر  پێشەنگانە  ئەم  بەڵام  ب��ەردەم،  هاتووەتە  ڕێگریشیان 
بەردەوام بوون. بەمەیش دوای خۆیان ڕێگەیان بۆ ژنانی 
تر واڵا كرده‌وە، كە بچنە ئەو ب��وارەوە. ئەم ژنانە كاریان 
لەپێناو یەكسانكردنی مووچە و كرێی كاری ژن و پیاودا 
ئەوە كردووە كە كەشی كاركردن  بۆ  كاریان  و،  كردووە 
ئەوەندە دژ بە ژنان نەبێت. بەرەوڕووی بەربەستە یاسایی 
و نەریتە كۆمەڵایەتییەكان بوونەتەوە. ڕێكخراو و پڕۆژەی 
تایبەت بە خۆیان دامەزراندووە. ئەوەیان سەلماندووە، كە 

ژن ویست و خواست و ده‌رفه‌تی پێ بدرێت، ده‌توانێت لە 
هەموو ئەو بوارانەدا سەركەتوو بێت. هەوڵ و كۆششی ئەم 
ژنە پێشەنگانە لە بنەچە و ڕەگەزی جیاوازه‌وه‌، ڕێگه‌یان بۆ 
نەوەی نوێی ژنان خۆش كردووە تا خۆیان لەناو ئەو جۆرە 

كارانەدا ببیننەوە.

چۆن دۆخی ژنان به‌ره‌و پێشه‌وه‌ ده‌چێت؟
به ‌مه‌به‌ستی  پێویسته‌  گرنگانه‌ی  هه‌نگاوه‌‌  له‌و  یه‌کێک 
به‌ر،  بگیرێته‌  باشتر  بەرەو  ژنان  دۆخی  چاره‌سه‌رکردنی 
بوونه‌ته‌  کە  هۆکارانەی  ئەو  نه‌هێشتنی  له‌سه‌ر  کارکردنه‌ 
ڕێگر له ‌به‌رده‌م به‌ره‌پێشچوونی ڕه‌وتی ژناندا، به‌مه‌به‌ستی 
که‌  دادپ��ه‌روه‌ران��ه‌،  مرۆڤدۆستانه‌ی  کۆمه‌ڵێکی  هێنانه‌دیی 
که‌رامه‌تیان  و  بن  وه‌کیه‌ک  مافدا  و  ئ��ه‌رک  له‌  مرۆڤه‌کان 
هیچ  بێ  و  وه‌کیه‌ک  یاسادا  له ‌ب��ه‌رده‌م  و  بێت  پ��ارێ��زراو 
جیاوازییه‌ک ما‌مه‌ڵه‌یان له‌گه‌ڵدا بکرێت. هه‌روه‌ها کار له‌سه‌ر 
پێکهێنان و خوڵقاندنی که‌لتوورێکی په‌روه‌رده‌ییی دروست 
بکرێت، دوور له‌ جیاوازیی ڕه‌گه‌زی و جیاکاری‌ و سه‌پاندنی 
مامه‌ڵه‌  مرۆڤ  وه‌ک  هه‌میشه‌  که‌  پیاوسالاری؛  ده‌سه‌ڵاتی 
لێهاتوویییه‌کانیان سنووردار  توانا و  ناکات و  ژندا  له‌گه‌ڵ 

ده‌کات.
له‌سه‌ر  ژن��ان  خ��ودی  کارکردنی  ئ��ه‌وه‌ی  وێ��ڕای  ئه‌مه‌ 
به ‌شێوه‌  مافه‌کانیان  به‌  وشیاریی خۆیان و  درککردنیان 
هه‌یه‌.  خۆی  گرینگیی  و  کاریگه‌ری  خۆی،  ڕاسته‌قینه‌که‌ی 

گرینگیی  به‌  پیاوان  هۆشمه‌ندیی  بوونی  له‌  ب��ه‌ده‌ر  ئه‌مه‌ 
پرۆسه‌ی  له‌  ڕاسته‌قینه‌یان  به‌شداربوونی  و  ژن��ان  ڕۆڵ��ی 
تا  بگره‌  خ��ێ��زان��ه‌وه‌  نێوه‌نده‌کانی  ل��ه‌  ه��ه‌ر  ب��ڕی��ارس��ازی��دا، 
نێوه‌ندی ئابووری، سیاسی، کۆمه‌ڵایه‌تی، ده‌روونی، هزری، 
تاکه‌کانی  درککردنی  ئ��ه‌وه‌ی  وێ��ڕای  هتد.  و  ڕۆشنبیری 
کۆمه‌ڵ به‌وه‌ی مه‌سه‌له‌ی ژنان و کارکردن بۆ به‌دیهێنانی 
مافه‌ ڕاسته‌قینه‌کانی ژنان، مه‌سه‌له‌یه‌ک نییه‌ ته‌نیا به‌ خودی 
کۆمه‌ڵه‌  مه‌سه‌له‌ی  بگره‌  بێت‌،  گرێدراو  ژنانه‌وه  کارکردنی 
جیددیی  و  هاوبه‌ش  ک��اری  و  هۆشیاری  به‌  پێویستی  و، 
هاتنه‌کایه‌ی  ئامانجی  به‌  هه‌یه‌،  ه��ه‌م��ووان  هه‌مه‌لایه‌نه‌ی 

کۆمه‌ڵگه‌یه‌کی شارستانی و دیموکراسی و مرۆڤدۆست.
 

سوودم له‌م سه‌رچاوه‌یه‌ وەرگرتووە‌:

أهمية مشاركة المرأة في العملية السياسية ودورها في صياغة 
القوانين وإصدار القرارات، محمد البوزيدي

بەشی دووەم

مافی مرۆڤ
له‌ ئازادیی ڕاده‌ربڕیندا

له‌ هه‌ر وڵاتێکدا ئازادیی ڕا و قسه‌کردن و مافی ڕاگه‌یاندن 
پیاده‌کردنی  به‌ڵگه‌کانی  له‌  به ‌یه‌کێک  گوزارشتکردندا،  له‌ 
دیموکراسی داده‌نرێت؛ به‌ده‌ر له‌وه‌ی ئه‌م سێیانه‌یه‌ به‌ پێوانه‌ 
داده‌نرێت بۆ ڕادده‌ی پێشکه‌وتن و گه‌شه‌کردنی هه‌ر وڵاتێک، 
دواکه‌وتوویی  ق��ه‌ب��اره‌ی  دیاریکردنی  بۆ  ئاماژه‌یه‌که‌  ی��ان 
به‌  ل��ه‌وه‌ی  و،  جگه‌  س��ه‌رده‌م  گه‌شه‌کردنی  ڕه‌وڕه‌وه‌ی  له‌ 
که‌  داده‌ن���رێ  مرۆیی  به‌هایه‌کی  و  شه‌رعی  داخوازییه‌کی 
به‌رجه‌سته‌ی ئازادیی مرۆڤ ده‌کات. بۆیه‌ هه‌ر خه‌فه‌کردنێک 
مرۆڤه‌کان  به‌های  که‌مکردنه‌وه‌ی  مانای  به‌  ئازادییه،‌  له‌و 
دێت؛ ئه‌مه‌ وێڕای ئه‌وه‌ی پیاده‌کردنی ئه‌و ئازادییه‌یش به‌ بێ 

هه‌ڵگرتنی به‌رپرسیارێتی، بێمانا ده‌بێت.  
له‌ لایه‌کی دیکه‌وه‌،‌ سنووری ئازادیی ڕاده‌ربڕین به‌ یه‌كێک 
به  داده‌نرێت؛  هه‌ستیاره‌کان  و  شێواو  و  ئاڵۆز  مه‌سه‌له‌‌  له‌ 
‌شێوه‌یه‌ک ئه‌و سنوورانه‌ی له‌ لایه‌ن وڵاتانه‌وه‌ بۆ ئه‌و ئازادییه‌ 
ڕێ��ژه‌ی  وات��ه‌  بگۆڕێن،  ئاسایش  به‌پێی  ده‌شێت  داده‌ن��رێ��ن، 
دانیشتووان، نه‌ژاد، خێڵ و ئایینه‌ جیاوازه‌کان که‌ له‌ چوارچێوه‌ی 
ده‌شێت  جاریش  هه‌ندێ  و،‌  ده‌گوزه‌رێنن  ژی��ان  ده‌وڵه‌تێکدا 
بارودۆخه‌کان له‌ ده‌ره‌وه‌ی چوارچێوه‌ی ده‌وڵه‌ت ڕۆڵیان له‌ 
گۆڕانکاریی سنووری ئازادییه‌کاندا هه‌بێت. کۆمه‌ڵه‌ی گشتیی 
وه‌سف  به‌وه‌  ڕاده‌ربڕینی  ئازادیی  یه‌کگرتووه‌کان،  نه‌ته‌وه‌ 
ئازادییانه‌ی  ئه‌و  بۆ هه‌موو  ک��ردووه‌ که:‌ »سه‌نگی مه‌حه‌که‌ 

نه‌ته‌وه‌ یه‌کگرتووه‌کان خۆی بۆ ته‌رخان کردووه.«

مه‌به‌ست له‌ ئازادیی ڕاده‌ربڕین چییه‌؟
و  م��رۆڤ  مافه‌کانی  ل��ه‌  یه‌کێکه‌  ڕاده‌رب���ڕی���ن،  ئ��ازادی��ی 
کاتدا  هه‌مان  له‌  و  دیموکراسییه  سه‌ره‌کیی  کۆڵه‌که‌یه‌کی 
دید،  ده‌رخستنی  سه‌باره‌ت  تاکه‌،  گوزارشتکردنی  توانای 
له‌و  یه‌کێک  به‌کارهێنانی  به‌  بۆچوونه‌کانی‌،  و  تێڕوانین 
ئامرازانه‌ی له‌به‌رده‌ستیدایه‌ له‌ ڕێی قسه‌کردن، یان نووسین 
یاخود کارێکی ته‌کنیکی و هه‌ر ڕێگه‌یه‌کی گونجاوی تر، به‌بێ 
له  ڕێگر  ببێته‌  که‌  به‌ندێک  و  کۆت  یان  چ��اودێ��ری،  بوونی 
‌به‌رده‌م مرۆڤه‌کاندا به ‌مه‌به‌ستی گوزارشتکردن؛ به‌ مه‌رجێ 
نه‌چێته‌ چوارچێوه‌ی سه‌رپێچیکردنی یاسا، عورفی ده‌وڵه‌ت، 
ئه‌و کۆمه‌ڵه‌یه‌ی ‌ڕێی به‌ ئازادیی ڕاده‌ربڕین داوه‌، یان ببێته‌ 
نه‌ته‌وه‌  پێوانه‌کانی  به‌پێی  که‌سێک.  هیچ  زه‌ره‌ری  مایه‌ی 
یه‌کگرتووه‌کان، له‌نێو هه‌ر کۆمه‌ڵێکدا گه‌ر تاکه‌کان نه‌توانن 
ناودێر  ئازاد  به‌  بکه‌ن،  بۆچوونه‌کانیان  و  ڕا  له‌  گوزارشت 

ناکرێن.

مه‌رجه‌کانی ئازادیی ڕاده‌ربڕین:
کۆمه‌ڵه‌ مه‌رجێک هه‌ن که‌ ده‌بنه‌ هۆی دیاریکردنی ئازادیی 
له‌  به‌شێکه‌  که‌  هه‌ڵبژاردندا،  له‌  ئ��ازادی  له‌وانه‌:  ڕاده‌ربڕین، 
ئازادیی گوزارشتکردن، بۆ نموونه ‌»مافی هه‌موو مرۆڤێکه‌ 
پیشه‌ی خۆی، که‌ ده‌یه‌وێت کاری تێدا بکات، هه‌ڵبژێرێت.« 
به‌و  ب���اوه‌ڕی  م��رۆڤ  وات��ه‌  که‌سێتی:  قایلبوونی  ه��ه‌روه‌ه��ا 
شته‌ هه‌بێت که‌ ده‌یكات و ده‌یه‌وێت ئه‌نجامی بدات، بێ هیچ 

گوشارێک له ‌لایه‌ن که‌سانی تره‌وه‌ و،‌ تێگه‌یشتن له‌ ڕێزگرتنی 
مافه‌کانی ئه‌وانی دی؛ واته‌ ده‌بێت هه‌ر که‌سێک له‌ کۆمه‌ڵدا ڕێز 
له‌ مافه‌کانی ئه‌وانی دی بگرێت هاوشێوه‌ی ئه‌وه‌ی ده‌یه‌وێت 
ڕێز له‌ مافه‌کانی خۆی بگیرێت. هه‌روه‌ها دوورکه‌وتنه‌وه‌ له‌ 
هه‌ڵه،‌ وه‌ک  به‌ شێوه‌یه‌کی  ڕاده‌ربڕین  ئازادیی  به‌کارهێنانی 
ناوزڕاندنی ئه‌وانی دی و تاوانبارکردنیان به‌ تاوانی نادروست 

و ناڕاست.

گرنگیی ئازادیی ڕاده‌ربڕین:
گرنگییه‌کی  مرۆڤه‌کاندا  ژیانی  له‌  ڕاده‌رب��ڕی��ن  ئ��ازادی��ی 
گه‌وره‌ی هه‌یه‌، که‌ خۆی له‌وه‌دا کورت ده‌کاته‌وه:‌ »به‌شێکی 
له‌  یه‌کێکه‌  هه‌روه‌ها  مرۆڤ،  که‌رامه‌تی  له‌  نییه‌  جیاکه‌ره‌وه‌ 
ئامرازه‌کانی یا‌رمه‌تیده‌ر له‌سه‌ر ئاڵوگۆڕی بیر و بۆچوون و 
ڕاکان و ڕێزگرتنی دید و تێڕوانینه‌ جیاوازه‌کانی كه‌ تا‌یبه‌تن 
به‌ هه‌ر تاکێک و، هه‌روه‌ها یه‌کێکه‌ له‌ بناغه‌ گرنگه‌کانی وتووێژ 
به‌ده‌ستهێنانی  نێوان که‌سه‌کان و سه‌رچاوه‌ی  و گفتوگۆی 
زان��ی��اری��ی��ه‌ک��ان.« ئ��ه‌م��ه‌ وێ���ڕای ئ���ه‌وه‌ی گرنگیی ئ��ازادی��ی 
ڕاده‌ربڕین، ته‌نیا له‌وه‌دا خۆی نابینێته‌وه‌ که‌ مافێکه‌، به‌ڵکوو 
له‌به‌ر ئه‌وه‌ی‌ بۆ به‌دیهێنانی مافه‌کانی تری مرۆڤ له ‌چه‌ند 

ئاستێکدا پێویسته، له‌وانه‌:
 - له‌سه‌ر ئاستی تاک: ئازادیی ڕاده‌ربڕین به‌ مه‌سه‌له‌یه‌کی 
پار‌استنی  و  گه‌شه‌کردن  مه‌به‌ستی  به‌  داده‌نرێت،  سه‌ره‌کی 
که‌رامه‌ت و ژیانی هه‌موو که‌سێک؛ به ‌شێوه‌یه‌ک، ده‌کرێت 

ڕێی  ل��ه‌  ده‌دات،  ل��ه ‌ده‌رورب��ه‌ری��ان��دا ڕوو  ل���ه‌وه‌ی  خ��ه‌ڵ��ک 
ئاڵوگۆڕی بیرۆکه ‌و زانیارییه‌کان به‌ شێوه‌یه‌کی ئازاد له‌گه‌ڵ 
ئه‌وانی تردا، تێ بگه‌ن، ئه‌وه‌یش وایان لێ ده‌کات زیاتر بتوانن 
پلانی ژیان و کاره‌کانیان دابڕێژن. هه‌روه‌ها خه‌ڵک هه‌ست به‌ 
ئاسایشی زیاتر ده‌كه‌ن و، وڵاتانیش ڕێزیان لێ ده‌گرن ئه‌گه‌ر 
هاتوو بتوانن گوزارشت له‌ بیرکردنه‌وه‌کانیان بکه‌ن. بۆیه‌ له‌م 
مه‌ودایه‌وه‌ گرنگیی ئازادیی ڕاده‌ربڕین، خۆی له‌ سێ هۆکاری 

سه‌ره‌کیدا ده‌بینێته‌وه‌:
١- مافی ده‌ربڕین زه‌رووره‌ته‌ و، خه‌سڵه‌تێکی سه‌ره‌کییه‌ 

بۆ پاراستنی که‌رامه‌تی مرۆیی.
٢- باشترین ڕێگه‌یه‌‌ بۆ گه‌یشتن به‌ ڕاستی و، خۆی له‌ 
»بازاڕی بیرۆکه‌کاندا« ده‌بینێته‌وه؛‌ به ‌شێوه‌یه‌ک به‌ئازادانه 

‌ئاڵوگۆڕی بیر و ڕا و تێڕوانینه‌کان ده‌کات.
٣- هیچ وتووێژ و گفتوگۆیه‌کی کراوه‌ و ئاشکرا، به‌بێ 
بوونی ئازادییه‌ک که‌ پشتئه‌ستوور بێت به‌ زانیاریی ڕاست و 

دروست، نایه‌ته ‌دی.
- له‌سه‌ر ئاستی وڵاتان: واته‌ له‌سه‌ر ئاستی نیشتمانی‌، 
به‌ مه‌به‌ستی حوکمڕانیی دروست، هه‌روه‌ها بۆ پێشکه‌وتنی 
به  پێویسته؛  ڕاده‌ربڕین  ئازادیی  کۆمه‌ڵایه‌تی،  و  ئابووری 
‌شێوه‌یه‌ک ئازادیی ڕاده‌ربڕین و زانیارییه‌کان، به‌ زۆر ‌ڕێگه 
له‌ چاککردنی باشێتیی حکوومه‌تدا یارمه‌تیده‌ر ده‌بێت،‌ له‌وانه‌:
ئه‌رکی  خستنه‌ئه‌ستۆی  زامنکردنی  بۆ  یارمه‌تیده‌ره‌   -
پاک،  و  خ��اوه‌ن ‌توانا  که‌سانی  بۆ  ده‌وڵ��ه‌ت  به‌ڕێوه‌بردنی 

نێوان  له‌  ئازاد  گفتوگۆی  دیموکراسیدا  سێبه‌ری  له‌  چونکه‌ 
به‌هێز  خاڵی  دۆزینه‌وه‌ی  هۆی  ده‌بێته‌  سیاسییه‌کاندا  حزبه‌ 
ده‌کات  پاڵێوراوان  له‌  وا  ئه‌مه‌یش  یه‌که‌یان؛  هه‌ر  لاوازی  و 
ده‌رباره‌ی ئه‌وه‌ی شیاوترین که‌س کێیه‌ که‌ له‌ به‌ڕێوه‌بردنی 
وڵاتدا گونجاو و ئاماده‌ بێت، به‌هۆشمه‌ندییه‌وه‌ بڕیاره‌کانیان 

وه‌ربگرن.
- حوکمڕانیی دروست، له‌ ڕێی تواناسازیی هاووڵاتیانه‌وه‌ 

له‌ ده‌ربڕینی مه‌ترسییه‌کانیان لای ده‌سه‌ڵاتداران.
- گره‌نتیکردنی ئه‌وه‌ی به‌وردی ته‌ماشای هه‌ر سیاسه‌ت 
و یاسادانانێكی نوێ ده‌کات و، له‌ ڕێی گفتوگۆکانه‌وه،‌ خه‌ڵك 
ده‌توانن هه‌ر مه‌سه‌له‌یه‌کیان هه‌بێ بۆ حکوومه‌ت باسی بکه‌ن؛ 
جگه‌ له‌وه‌ی گفتوگۆی ئازاد یارمه‌تیده‌ره‌ سه‌باره‌ت ئه‌وه‌ی 
گه‌ل  پشتگیریی  به‌  یاساکه‌ی  که‌  بکات  یاسادانانێك  ه��ه‌ر 

ده‌ربچێت و، وا ده‌کات زیاتر ڕێز له‌و یاسایه‌ بگیرێت.
به  تر؛  مرۆڤه‌کانی  مافی  جێبه‌جێکردنی  بۆ  هانده‌ره‌   -
‌شێوه‌یه‌ک یارمه‌تیده‌ره‌ له‌ چاککردنی سیاسه‌تی حکوومی له‌ 

گشت بواره‌کاندا، له‌وانه‌ مافه‌کانی مرۆڤ.
جیاوازیی نێوان ئازادیی ڕاو بۆچوون و ئازادیی ده‌ربڕین
که‌  فکری  کارێکی  له‌  بریتییه‌  ب��ۆچ��وون:  و  ڕا  ئ��ازادی��ی 
ده‌رهاویشته‌ی عه‌قڵی مرۆڤه‌کانه‌. پشت به‌ ژماره‌یه‌ک پێشه‌کی 
کورتکردنه‌وه‌ی  مه‌به‌ستی  به‌  ده‌به‌ستێت،  گریمانه‌کان  و 
یان  بابه‌تی،  ڕووداوه‌  نێوان  گرێدانی  یان  ده‌ره‌نجامه‌کان، 
ساخته‌کان،  یاخود ده‌رخستنی »گشت به‌ به‌ش«، یان »به‌ش 
به‌ گشت«. گه‌ر هه‌وڵه‌که،‌ یان ڕا و بۆچوونه‌که ڕاست یان 

هه‌ڵه‌ بێت،‌ به ‌مه‌به‌ستی ڕوونکردنه‌وه‌ی هه‌ر شیکارکردنێکی 
ڕای ئه‌وی دی دێت.

ده‌ربڕینی ڕا، دوو لایه‌ن رۆڵی تیادا ده‌بینن که‌ بریتین له‌: 
گه‌یه‌نه‌ر و وه‌رگر؛ که‌ بێ گومان به‌ مه‌رجی بوونی ئامانجێک، 
یان مه‌به‌ستێک له‌ ده‌ربڕینه‌که دێت‌ و، له‌و کاته‌دا نه‌رمینواندن 

به‌ واتای ڕه‌تکردنه‌وه‌ی نایه‌ت.
بیروڕای  ده‌رخستنی  لێی،  مه‌به‌ست  ده‌ربڕین:  ئازادیی 
مرۆڤه‌کانه‌ بۆ خه‌ڵک له‌ ڕێی ئامرازه‌کانی گوزارشتکردنه‌وه‌ 
ئامرازه‌کانی تری وه‌ک نووسین،  له ‌ڕووی  که‌ جیاوازترن 
هونه‌ر، زمانی جه‌سته ‌و....هتد که‌ له‌ چوارچێوه‌ی کۆمه‌ڵه‌ی 
مافه‌ سیاسییه‌کانی مرۆڤدا هاتووه‌، به ‌شێوه‌یه‌ک مافه‌کانی 

مرۆڤ به‌م به‌شانه‌وه‌ پۆلێن ده‌کرێن، که‌ بریتین‌ له‌:
- مافه‌ سه‌ره‌کییه‌کانی مرۆڤ، که‌ مافی ژیان و یه‌کسانی 

و ئازادی‌ ده‌گرێته‌وه‌.
- مافه‌ مه‌ده‌نییه‌کانی مرۆڤ، که‌ بریتین له‌: مافی ئازادیی 
بیروباوه‌ر، ڕه‌گه‌زنامه‌، دادگه‌یی و دادوه‌ریی دادپه‌روه‌رانه‌ و 

خێرا.
- مافه‌ سیاسییه‌کانی مرۆڤ، که‌ مافی به‌شداریی سیاسی، 
پێکهێنانی کۆمه‌ڵه‌ و ئه‌ندامێتی تیایدا و مافی ئازادیی ده‌ربڕین 

ده‌گرێته‌وه‌.
لێی  مه‌به‌ست  ڕۆشنبیرییه‌کان؛  و  کۆمه‌ڵایه‌تی  مافه‌   -
مافی ئاسایش، فێربوون، ئاسایشی ته‌ندروستی، کار و مافی 

ژیانێکی خۆش و ژینگه‌یه‌کی دروسته‌.

مێژووی ئازادیی ڕاده‌ربڕین:
له‌  ڕاده‌رب��ڕی��ن  ئازادیی  چه‌مکی  سه‌رهه‌ڵدانی  مێژووی 
نه‌ته‌وه‌ یه‌کگرتووه‌کاندا ده‌گه‌ڕێته‌وه‌ بۆ سه‌ده‌کانی ناوه‌ڕاست، 
له‌ پاش ئه‌و شۆڕشه‌ی که‌ له‌ ساڵی )1688(ه‌وه‌ بووه‌ هۆی 
پاش  و،‌  ئینگلته‌را  له‌  )جیمس(  دووه‌م  پاشای  له‌کارخستنی 
ئه‌وه‌ش پاشای سێیه‌م )ولیام ( له‌ ئینگلته‌را و  شاژنی دووه‌م 

)ماری(  هاتنه‌ سه‌ر ته‌ختی پاشایه‌تی.
»ئازادیی  یاسای  به‌ریتانیا  په‌رله‌مانی  له‌  ساڵێک  دوای 
قسه‌کردن« ده‌رچوو و، پاش چه‌ندین سه‌ده‌ی ململانێ له‌ 
وڵاتی فه‌ڕه‌نسا یاسای »مافه‌کانی مرۆڤ و هاووڵاتیبوون« 
و  بۆچوون  و  ڕا  »ئازادیی  هاتووه‌:  تیایدا  که‌  ده‌رچ��وون 
و،  هاووڵاتی«  مافه‌کانی  له‌  سه‌ره‌کییه‌  به‌شێکی  ده‌ربڕین 
هه‌روه‌ها له ‌هه‌مان کاتدا ویلایه‌ته‌ یه‌کگرتووه‌کان له‌ هه‌وڵی 
ئازادیی ڕا و بۆچوون و ده‌ربڕین بکه‌نه‌  تا  ئه‌وه‌دا بوون 
مافێکی سه‌ره‌کی، به‌ڵام له‌ جێبه‌جێکردنی ئه‌وه‌ی کە لە ڕووی 
مافی ڕا و بۆچوون و ده‌ربڕین له‌ ده‌ستووره‌که‌یاندا هاتبوو، 
بۆ دوو ساڵی 1776 و 1778  سه‌رکه‌وتوو نه‌بوون. به 
هه‌روه‌ها  لابرد،  به‌نده‌یان  ئه‌و   1798 له‌ ساڵی  ‌شێوه‌یه‌ک 
له‌و قۆناغه‌دا به‌رهه‌ڵستیکردنی حکوومه‌تی فیدراڵی  وه‌ک 
ئه‌وا  بدایه‌،  ئه‌نجامی  که‌سێک  هه‌ر  گه‌ر  که‌  داده‌ن��را  ت��اوان 
مافه‌کانی  له‌  له‌وه‌ی ‌یه‌کسانی  جگه‌  ده‌درا،  یاسایی  سزای 
ڕه‌شپێسته‌کانیشدا   و  سپی  نێوان  له‌  ڕاده‌ربڕیندا  ئازادیی 
یه‌کگرتووه‌کان  نه‌ته‌وه‌  1946م،  ساڵی  له‌  نه‌بوو.  بوونی 

بڕیارێکی سه‌باره‌ت ڕێزگرتن له‌ مافی ئازادیی ڕاده‌ربڕین 
داڕشت، تا ببێته‌ ده‌قێکی ده‌ستووری بۆ ژماره‌یه‌کی زۆری 

وڵاتانی دنیا.
»ج����ۆن س���ت���ی���وارت«ی ف��ه‌ی��ل��ه‌س��ووف، ب���ه‌و ک��ه‌س��ه‌ 
په‌نجه‌ژمێرانه‌ داده‌نرا كه‌ بانگه‌شه‌یان بۆ ئازادیی ده‌ربڕین 
کرد و گوتی: » ئه‌گه‌ر هه‌موو که‌سه‌کان یه‌ک ڕایان هه‌بێت و 
ته‌نیا یه‌ک که‌س ڕایه‌کی جیاوازی هه‌بێت، ئه‌وا بێده‌نگکردنی 
تر‌،  ل��ه‌وان��ی  ج��ی��اوازی هه‌یه‌  ک��ه ‌ڕای  ک��ه‌س��ه‌ی  تاکه‌  ئ��ه‌و 
له  که‌سه‌کان  هه‌موو  بێده‌نگکردنی  له‌گه‌ڵ  نییه‌  جیاوازیی 
ته‌نیا  هه‌بێت.«  هێزی  گه‌ر  تاکه‌که‌سه‌یشه‌‌وه،‌  ئه‌و  ‌لای��ه‌ن 
سنوور، که‌ سه‌باره‌ت ئه‌و بابه‌ته دای نابێت،‌ په‌یوه‌ست بوو 

به‌وه‌ی نابێت هیچ که‌س زه‌ره‌ره‌ری ئه‌وی تر بدات.
له‌  یه‌کگرتووه‌کان  نه‌ته‌وه‌  گشتیی  کۆمه‌ڵه‌ی  بڕیاری 
خولی یه‌که‌میدا به‌ ژماره‌ 59 له‌ ڕۆژی 14ی دیسه‌مبه‌ری 
نێوده‌وڵه‌تی  یه‌که‌م کۆده‌نگیی  ئه‌وه‌ی  بۆ  1946 ده‌رچوو، 
ئازادیی  ڕوانگه‌یه‌وه‌،  له‌و  ئازادییه‌.  ئه‌و  ده‌رب���اره‌ی   بێت 
ئامانجی  و  گرنگی  وڵاتێکدا  کۆمه‌ڵه ‌و  هه‌ر  له‌  ڕاده‌ربڕین 
خ���ۆی ه��ه‌ی��ه‌. ب��ۆی��ه‌ پ��ی��اده‌ک��ردن��ی ئ���ازادی���ی ڕاده‌رب���ڕی���ن، 
له‌  هه‌یه‌:  هۆشمه‌ندی  جۆر  دوو  کاردانه‌وه‌ی  به‌  پێویست 
له‌ ڕا و بۆچوون و  لایه‌ک هۆشیاریی تاک که‌ گوزارشت 
هه‌ڵوێسته‌‌کانی خۆی ده‌کات له‌سه‌ر بنه‌مایه‌کی هۆشیاری، 
پێکهاته‌  گشت  ب��ه‌  ک��ۆم��ه‌ڵ  هۆشیاریی  دی��ک��ه‌،  لای��ه‌ک��ی  ل��ه‌ 
و  په‌یوه‌ندی  و  ئاوێته‌بوون  و  بوون  و،  جیاوازه‌کانییه‌وه‌ 

و  گرنگی  لایه‌نه‌که‌  دوو  هه‌ر  هۆشیاریی  به‌یه‌کگه‌یشتنی 
کاریگه‌ریی خۆی هه‌یه‌ بۆ به‌رجه‌سته‌بوونی زیاتری ئازادیی 
ئاماژه‌ و  و  هێما  دواتر  که‌  له ‌هه‌ر کۆمه‌ڵێکدا؛  ڕاده‌ربڕین 
به‌رجه‌سته‌بوونی  بۆ  سه‌ره‌کییه‌  و  بنه‌ڕه‌تی  بنه‌مایه‌کی 
دیموکراسی و گه‌شه‌دان و په‌ره‌پێدان به‌ تاکه‌کانی کۆمه‌ڵ 

و نیشتمان.
 

سه‌رچاوه‌کان:

التعبير  حرية  حماية  في  العليا  المحاكم  بعنوان  دراس��ة    -
والصحافة، صادق التميمي

- تعریف حریه التعبیر، مجد خضر

قبووڵکردنی »ئه‌وی دی«
وه‌ک که‌لتووری پێکه‌وه‌ژیان

کاتێک باس له‌ »ئه‌وی دی« ده‌کرێت، مه‌به‌ست لێی کێیه‌؟
دی  ئه‌وی  ده‌شێت  نیم،  »من«  لێی  مه‌به‌ست  به‌کورتی 
بریتی بێت له‌ ب��اوک، دای��ک، هاوسه‌ر، کوڕ، کچ، دراوس��ێ، 
دی،  ئه‌وانی  ڕۆشنبیریی  لێی‌  مه‌به‌ست  ده‌شێت  هاووڵاتی، 
شارستانییه‌ت، ئایین، بیر، حزب، کۆمه‌ڵه‌ی سیاسی و ده‌وڵه‌ت، 
دادوه‌ر، به‌رپرس و ناسنامه‌ی ڕۆشنبیری و سیاسی بێت، 
یان ده‌شێت مه‌به‌ست له‌ ئه‌وی دی، هاووڵاتییه‌کی ڕۆژاوایی، 
یان  بۆچوون،  و  بیر  هه‌ریه‌که‌یان  که‌  بێت  ڕۆژهه‌ڵاتی  یان 
ده‌شێت  ب��ه‌ڵام،  ده‌گرێت.  له‌خۆ  دی  له‌وی  جیا  تێڕوانینێکی 
ئه‌و‌ی دی بریتی بێت له‌ خود، به ‌واتای خودی مرۆیی؛ گه‌ر 
یان  و خێر(،  )شه‌ڕ  که‌سایه‌تی  دوو جۆر  که‌سه‌که‌  و  هات 

که‌سایه‌تییه‌کی »شیزۆفرینایی«ی له‌خۆ گرتبێت.
وێڕای  هه‌موو ئه‌وانه‌، خودی مه‌به‌سته‌که‌ له‌وه‌دایه‌ که‌ 
ده‌نگ و  بێت، هه‌ڵگری هه‌ر  ئه‌وی دی، گه‌ر هه‌ر که‌سێک 
ڕه‌نگ و ئایدیۆلۆژی و فکرێک بێت، ده‌ره‌نجام ده‌بێت که‌سی 
به‌رامبه‌ر مامه‌ڵه‌ی له‌گه‌ڵدا بکات و له‌ چوارچێوه‌ی پێوه‌ری 
کۆمه‌ڵایه‌تی و مرۆییدا له‌گه‌ڵی هه‌ڵ بکات و‌، پێویسته‌ په‌ی به‌ 
بوونی ببات و بتوانێت له‌ گه‌شه‌پێدان و په‌ره‌پێدانی مرۆیی، 
یارمه‌تیده‌ر  و  هاوکار  سیاسیدا  و  ئابووری  کۆمه‌ڵایه‌تی، 

بێت.

یه‌کترقبووڵکردن:
بریتییه‌ له‌ دانپێدانان به‌ ڕاستیی جیاوازییه‌ مرۆیییه‌کان و 

باوه‌ڕبوون به‌ فره‌جۆری له‌ ڕووی فکرییه‌وه‌.

قبووڵکردنی ئه‌وی دی که‌ی ده‌رکه‌وت؟ 
ڕێککه‌وتنی  هه‌ڵهاتنی  ل��ه‌گ��ه‌ڵ  دی  ئ���ه‌وی  ب��ی��رۆک��ه‌ی 
کۆمه‌ڵایه‌تی له‌ ئه‌وروپا سه‌ری هه‌ڵدا، ڕێککه‌وتنی کۆمه‌ڵایه‌تی 
که‌ یه‌کێکه‌ له‌‌ چه‌مکه‌ کۆنه‌کانی فکری مرۆیی )سوقرات و 
ئەفلاتوون 400 پێش.م(، پاش ئه‌وه‌ به ‌شێوه‌یه‌کی تیۆریی 
زانستی، له‌سه‌ر ده‌ستی کۆمه‌ڵێک زانای کۆمه‌ڵناسی وه‌ک 
تۆماس هۆبز، جون لۆک و ژان ژاک ڕۆسۆ گه‌شه‌ی کرد، بۆ 
ئه‌وه‌ی کاردانه‌وه‌کانی وه‌ک هێمایه‌کی جووڵێنه‌ری ڕووداوه‌ 
سیاسییه‌کان ده‌ربخات؛ که‌ بووه‌ هۆی گۆڕینی ڕه‌وڕه‌وه‌ی 

مێژوو وه‌ک شۆڕشی فه‌ڕه‌نسی، ساڵی 1789 م.

که‌لتووری یه‌کترقبووڵکردن له ‌نێوه‌ندی‌ کۆمه‌ڵی کوردیدا:
سه‌ره‌تا پێش هه‌موو شتێک پرسیارێک دێته‌ ئاراوه‌ که‌ 
جددیی  هه‌ڵوه‌سته‌ی  مرۆڤێک  هه‌موو  گرنگه‌  و  پێویست 
له‌  یه‌کترقبووڵکردن  چه‌مکی  ئایا  به‌وه‌ی  بکات،  ئاستدا  له‌ 
نێوه‌ندی کۆمه‌ڵی کوردیدا، تا چه‌ند بۆته‌ که‌لتوور؟ گه‌ر بۆته‌ 
کۆمه‌ڵدا  ژیانی  و  تاکه‌کان  ڕه‌فتاری  له‌  چه‌ند  تا  که‌لتوور، 
و  هه‌ڵسوکه‌وت  له‌  هه‌روه‌ها  پراکتیک،  بۆته‌  تیۆرییه‌وه‌  له‌ 

شێوازی ژیانی مرۆڤه‌کاندا ڕه‌نگدانه‌وه‌ی هه‌یه‌؟

ی��ه‌ک��ێ��ک ل��ه‌ گ��رف��ت��ه‌ک��ان��ی ک��ۆم��ه‌ڵ��ی ک����وردی، خ���ۆی له‌ 
یه‌کترقبووڵنه‌کردنی ئه‌وی دیدا ده‌بینێته‌وه‌، ئیدی که‌سه‌کان 
بێت به‌رامبه‌ر یه‌کتری، یان لایه‌نێک یاخود حزبێکی سیاسی 
زۆر  له‌وه‌ی  جگه‌  ئه‌مه‌  به‌رامبه‌ره‌کانیدا،  له‌گه‌ڵ  بێت   ... و 
تێڕوانین  کاتێک  ده‌ک��ه‌ی��ن��ه‌وه‌،  ڕه‌ت  دی  ئ��ه‌وی  به‌توندی 
ڕه‌نگدانه‌وه‌ی  ئه‌مه‌  ده‌بێت.  خۆی  به‌  جیاواز  ڕایه‌کی  یان 
و  کۆمه‌ڵ  و  خێزان  له ‌ئاست  به‌ڵکوو  که‌سه‌کاندا،  له‌  نه‌ک 
کۆمه‌ڵایه‌تی،  سیاسی،  ب��واری  جۆربه‌جۆره‌کانی  نێوه‌نده‌ 
ڕاگه‌یاندن و ... به‌دی ده‌کرێت، که‌ وه‌ک کۆمه‌ڵی ڕۆژهه‌ڵاتی 
کارکردن  و  بیرکردنه‌وه‌یه‌  ئ��ه‌و  تێپه‌ڕاندنی  بۆ  به‌گشتی 
له‌  به‌شێک  ببێته‌  که‌  بیروباوه‌ڕێک  وه‌ک  به‌پێچه‌وانه‌که‌ی، 
ڕه‌نگدانه‌وه‌ی  دواتر  و،  ڕه‌فتار و هه‌ڵسوکه‌وتی مرۆڤه‌کان 
پێویستمان  ژیانیان،  شێوازی  ببێته‌  و،  هه‌بێت  ژیانیاندا  له‌ 
به‌ بوێری و ئازایه‌تییه‌ بۆ ئه‌وه‌ی ئه‌وی تر قبووڵ بکه‌ین، 
هه‌ستی  و  دیموکراسییه‌ت  به‌رنامه‌ی  له‌گه‌ڵ  ئه‌وه‌  چونکه‌ 

فره‌یی، له‌ ڕووی فکری، سیاسی و ... یه‌کانگیر نابێته‌وه‌.

هۆکاره‌کانی قبووڵنه‌کردنی ئه‌وی دی:
ده‌گرێت،  له‌خۆ  لایه‌نێک  چه‌ند  بابه‌ته‌  ئه‌و  هۆکاره‌کانی 

له‌وانه‌:
- تێنه‌گه‌یشتن و جیاوازیی به‌رده‌وام له‌گه‌ڵ ڕای ئه‌وی 
دیدا له‌وانه‌: سروشتی زاڵبوونی لایه‌نی سۆزداریی که‌سێتیی 

ڕۆژهه‌ڵاتی به‌گشتی و، ئاره‌زوومه‌ندی بۆ ڕای خود.

- پێواری به‌شداریکردنی جه‌ماوه‌ر، یان هاووڵاتیان له‌ 
داڕشتنه‌وه‌ی بڕیاری نیشتمانیدا.

- ن��ه‌چ��ه‌‌س��پ��ان��دن��ی ب��ی��ری دی��م��وک��راس��ی و پ��ێ��واری 
دی��م��وک��راس��ی��ی��ه‌ت، ک��ه‌ م����ه‌ودای ه��اوس��ه‌ن��گ��ی��ی ده‌رف��ه‌ت��ی 

گوزارشتکردن له‌ ڕا و بۆچوونه‌کان تێک ده‌شکێنێ.
دی  ئه‌وی  ڕای  له‌  ڕه‌خنه‌گرتن  ڕۆشنبیریی  پێواری   -
و  دایلۆگ  ده‌رفه‌تی  که‌  سیاسی،  دادپه‌روه‌ریی  پێواری  و 
پێکگه‌یشتن له‌ نێوان پێکهاته‌کانی کۆمه‌ڵدا ناهێڵێت. هه‌روه‌ها 
به‌سه‌ر  زه‌ره‌ر  و  زی��ان  ه��ۆی  ده‌بێته‌  ک��ه‌  ی��اس��ا،  پ��ێ��واری 
هاووڵاتیان و کۆمه‌ڵ و، ده‌رخستنی شێوازی دوژمنکارانه 
له‌  و  ج��ی��اواز  بیروڕایه‌کی  ه��ه‌ر  به‌رامبه‌ر  ت��ون��دڕه‌وی‌  و 
لایه‌ن  له‌  سه‌رکرده‌  پیرۆزکردنی  که‌لتووری  کاتدا  هه‌مان 
خه‌ڵکه‌وه‌...هتد هه‌ریه‌که‌یان به‌ ڕێژه‌ی جیاواز ده‌بنه‌ یه‌کێک 

له‌ هۆکاره‌کانی قبووڵنه‌کردنی ئه‌وی دی.
 قبووڵکردنی ئه‌وی دی، بۆچی گرنگه‌؟

ب�اڵوب��وون��ه‌وه‌ی  و  دی  ئ���ه‌وی  قبووڵکردنی  گرنگیی 
کۆمه‌ڵه‌  ک��ه‌  پ��ێ��ک��ه‌وه‌ژی��ان،  و  ل��ێ��ب��وورده‌ی��ی  ڕۆشنبیریی 
چه‌مکێکن گرێدراو و ته‌واوکه‌ری ئامانجه‌که‌ن، پێویستییه‌کی 
سه‌ره‌کی و گرنگه‌ بۆ کارکردن و چاندنی تۆوی له‌ ده‌روون 
کاریگه‌ر  شێوه‌یه‌کی  به‌  چونکه‌  ن��وێ��دا،  ن��ه‌وه‌ی  ئه‌قڵی  و 
یارمه‌تیده‌ره‌ له‌ خوڵقاندنی نه‌وه‌یه‌کی هۆشمه‌ند که‌ توانای 
بتوانێت  و، هه‌روه‌ها  به‌رپرسیارێتییه‌کانی هه‌بێ  هه‌ڵگرتنی 
قۆناغی  سه‌رکردایه‌تیی  دروس��ت  و  ب��اش  به ‌شێوه‌‌یه‌کی 

هێزێکی  ڕۆشنبیرییه‌،   ئه‌و  ئ��ه‌وه‌ی  له‌به‌ر  بکات،  داهاتوو 
که‌  ده‌هێنێ،  پێک  نیشتمانی  یه‌که‌ی  نیشانه‌کانی  بۆ  جێگیر 
ده‌کرێت له‌سه‌ر بنه‌مای متمانه‌بوون و دوور له‌ به‌ربه‌ست 

و گوێدانه‌ قازانج و زه‌ره‌ر بونیاد بنرێ.
وتووێژ  بێ  لێبوورده‌یی،  و  یه‌کترقبووڵکردن  هێنانه‌د‌یی 
وه‌رگرتنی  له‌  ڕاسته‌قینه‌  به‌شداریی  بێ  و،   به‌یه‌کگه‌یشتن  و 
بونیادنه‌رو  گفتوگۆی  و  وتووێژ  چونکه‌  دی.  نا‌یه‌ته‌  بڕیاردا، 
سه‌ربه‌خۆ،  فکریی  و  ڕه‌خ��ن��ه‌گ��ران��ه‌  ف��ه‌زای��ه‌ک��ی  خوڵقاندنی 
پێکه‌وه‌ژیان،  و  ئاشتی  و  کۆمه‌ڵ  ده‌بێته‌ هۆی جێگیربوونی  
له‌ ڕووی بیروباوه‌ڕه‌کانه‌وه‌ جیاوازی هه‌بێت، که‌  هه‌رچه‌نده‌ 
به‌یه‌کگه‌یشتن  و  وتووێژ  و  گفتوگۆ  کات  هه‌موو  گومان  بێ 
بابه‌ته‌  و  مه‌سه‌له‌  گشت  چ��اره‌س��ه‌ری  بۆ  ڕاسته‌  ڕێگه‌یه‌کی 
هه‌ڵپه‌سێردراوه‌کان و ئه‌ڵته‌رناتیڤی ڕاست‌ بۆ فه‌رزکردنی ڕا 
و بیر و بۆچوونی به‌هێز، جگه‌ له‌وه‌ی به‌ وتووێژ ده‌توانرێت 
و،  بپارێزرێت  ئاشتی  و  خۆشه‌ویستی  و  به‌یه‌کگه‌یشتن 
قووڵتر  یارمه‌تیش  و  دیموکراسییه‌ت  ماناکانی  ه��ه‌روه‌ه��ا  
ئه‌وه‌ی ڕه‌نگدانه‌وه‌ی چه‌مکی گفتوگۆ  ئه‌مه‌ وێڕای  بکرێته‌‌وه‌، 
بیروباوه‌ڕێک  وه‌ک  کارپێکردنی  و  مرۆڤه‌کاندا  ژیانی  له‌ 
گفتوگۆکه‌راندا  نێوان  له‌  متمانه‌بوون  و،‌ ‌  هه‌موواندا  له‌گه‌ڵ 
گرنگێتی خۆی هه‌یه‌، چونکه‌ گه‌ر گفتوگۆکه‌ران دڵنیا نه‌بن له‌ 
بن  زاڵ  نه‌توانن  و  گفتوگۆکانیان  جێبه‌جێکردنی  مسداقییه‌تی 
بێ  گفتوگۆکان  ده‌ره‌نجام  ڕێگرییه‌کاندا،  به‌ربه‌ست و  به‌سه‌ر 
ئامانج ده‌بن، یان ته‌نها گفتوگۆیه‌ک ده‌بێت له ‌پێناو ئه‌نجامدانیدا.

بۆیه‌ لێبوورده‌یی و دیموکراسییه‌ت دوو ئاڕاسته‌ له‌خۆ 
ده‌گرن، وه‌رگرتن و پێدان و ئاوێته‌بوونی باش له‌گه‌ڵ به‌های 
ده‌مارگیری و ڕق و  له‌ ڕۆحییه‌تی  ب��ه‌دوور  نوێ  مرۆییی 
سڕینه‌وه‌ی ئه‌وی دیی جیاواز، چونکه‌ بیرۆکه‌ی لێبوورده‌یی 
کارنه‌کردن  و  گفتوگۆ  بۆ  په‌نابردن  و  یه‌کترقبووڵکردن  و 
پرۆسه‌یه‌که‌  تۆڵه‌سه‌ندنه‌وه‌،  و  دی  ئ��ه‌وی  سڕینه‌وه‌ی  بۆ 
مه‌به‌ستیانه‌  که‌  لایه‌نه‌کان،  ئاماده‌سازیی  سه‌ر  ده‌وه‌ستێته‌ 
به‌رژه‌وه‌ندیی گشتی  پاراستنی  بنه‌مای  له‌سه‌ر  داهاتوویان 
که‌  شاراوه‌کانی  هه‌سته‌  و  که‌سێتییه‌کان  ناکۆکییه‌  به‌سه‌ر 

به‌دوورن‌ له‌ ئه‌قڵانییه‌ت، بنیات بنێن.
کتێب  و  گ��ۆڤ��ار  کۆمه‌ڵه‌ ڕۆژاوای��ی��ی��ه‌ک��ان��دا س���ه‌دان  ل��ه‌ 
و ک��ۆم��ه‌ڵ��ه‌ و ده‌س��ت��ه‌ و ش��وێ��ن ه��ه‌ن ک��ه‌ گ��وزارش��ت له‌ 
ڕه‌خنه‌گریی مه‌عریفییانه‌ له‌ ئایین ده‌که‌ن، له‌ کاتێکدا نێوه‌ندی 
به‌سنگفراوانییه‌وه‌  ڕۆژاوا  کۆمه‌ڵایه‌تییه‌کانی  و  ڕۆشنبیری 
بێت،  نیگه‌ران  پێی  که‌س  هیچ  ئ��ه‌وه‌ی  بێ  ده‌گ��رن،  وه‌ری 
به‌ڵام  ده‌ره‌نجامی خراپ.  یاخود  ببێته‌ سنووربه‌زاندن  یان 
له‌ کۆمه‌ڵه‌ ڕۆژهه‌ڵاتییه‌کاندا، ئه‌م دیده‌ ته‌واو پێچه‌وانه‌یه‌ و 
ڕه‌ت ده‌کرێته‌وه‌ و، بۆ ژیانی که‌سانی پیاده‌که‌ر مه‌ترسیدار 
ده‌بێت، که‌ ده‌شێت بدرێته‌ دادگا‌، یان ببێته‌ هه‌ڕه‌شه‌ له‌سه‌ر 
ژیان و کوشتنی که‌سه‌که‌‌، له‌و ڕوانگه‌یه‌ی سووکایه‌تیکردنه‌ 

به‌ هه‌ستی ئایینی و پیرۆزییه‌کان.
تێنه‌گه‌یشتن و کارپێنه‌کردنی که‌سانێک به‌ قبووڵکردنی 
ئاستی  ب��ه‌  په‌یوه‌سته‌  فکرییه‌کان  فره‌ییه‌  و  ج��ی��اوازی��ی 

ڕۆشنبیریی مرۆڤه‌کانه‌وه، بۆیه‌ بۆ نموونه‌ کاتێک ‌ڕه‌خنه‌ی 
ب��ه‌وه‌  ده‌گ��ی��رێ��ت،  ئیسلام  فکریی  ب��ون��ی��ادی‌  ل��ه‌  مه‌عریفی 
و  پیرۆزییه‌کان  به‌  سووکایه‌تیکردنه‌  که‌  ده‌کرێت  وه‌سف 
وێڕای  ئه‌مه‌  هێڵی سوره‌وه‌.  قاڵبی  ده‌چێته‌  ده‌ستێوه‌ردانی 
لاوازی بوونی ڕۆشنبیریی لێبوورده‌یی و یه‌کترقبووڵکردن 
ئه‌وه‌ش وه‌ک  تاکه‌کانی کۆمه‌ڵه‌وه‌ که ‌بێ گومان  له‌ لایه‌ن 
به‌رپرسیارێتییه‌کی  و  گرنگ  مه‌سه‌له‌یه‌کی  ب��ی��روب��اوه‌ڕ 
گه‌وره‌یه‌ و،‌ کاری هه‌مووانی پێویسته‌ تا ببێته‌ که‌لتوور و 
ده‌ره‌نجام ڕه‌نگدانه‌وه‌ی هه‌بێت له‌ ڕه‌فتار و هه‌ڵسوکه‌وتی 

مرۆڤه‌کاندا.

 چی بکرێت بۆ قبووڵکردنی ئه‌وی دی؟
به‌  ب��اوه‌ڕب��وون  ل��ه‌  بریتییه‌  دی  ئ��ه‌وی  قبووڵکردنی 
بیروباوه‌ڕی دیموکراسی، که‌ به‌ به‌راورد به‌وه‌ی تا ئه‌مڕۆ 
سیسته‌م  باشترین  به‌  ده‌کرێت  به‌دی  زه‌وی  له‌سه‌رگۆی 
سیسته‌مه‌  ئه‌و  بیروباوه‌ڕه‌کانی  له‌  یه‌کێک  که‌  داده‌نرێت، 
دیموکراسییه‌، قبووڵکردنی فره‌یییه‌ له‌ ڕووی سیاسه‌ته‌وه‌، 
ڕه‌تکردنه‌وه‌ی پیرۆزیی تێروانین و بیرۆکه‌ که‌سێتییه‌کانه‌، 
باشترین  وه‌رگرتنی  و  قبووڵکردنه‌  ڕۆشنبیریی  چاندنی 
تێڕوانینی باشه‌. بۆیه،‌ گه‌ر باوه‌ڕ به‌و تێڕوانینانه‌، یان به‌ 
ئه‌وانی  له‌گه‌ڵ  ڕه‌فتارکردن  و  مامه‌ڵه‌  بکه‌ین،  هه‌ندێکیان 
تردا به‌ بیرکردنه‌وه‌ و تێڕوانینه‌ جیاوازه‌کانیان له‌ ڕوانگه‌ی 
ده‌ب��ێ��ت. ‌ئه‌گه‌رچی  ئ��اس��ان  زۆر  م��رۆی��ی��ی��ه‌وه  یه‌کسانی 

نه‌خوڵقاوه‌‌،  که‌مینه‌کان  په‌راوێزکردنی  بۆ  دیموکراسییه‌ت 
جه‌به‌رووتی  له‌  که‌مینه‌یه‌  پاراستنی  به ‌مه‌به‌ستی  به‌ڵکوو 
زۆری  پێویستیی  کۆمه‌ڵیش  ل��ه‌وه‌ی  ب��ه‌ده‌ر  زۆرینه‌کان. 
بۆچوونه‌کان  و  بیر  پاکتاوکردنی  و  ن��وێ��ب��وون��ه‌وه‌  ب��ه‌ 
و  دی  ئ��ه‌وان��ی  باشی  ئه‌زموونی  له‌  س��وودوه‌رگ��رت��ن  و 
دوورکه‌وتنه‌وه‌ له‌ پیرۆزکردنی ڕاکان، یان چه‌قبه‌ستوویی 
هه‌موو  هێنانه‌دی  هه‌یه‌،  هه‌ڵوێسته‌کاندا  له‌  که‌له‌ڕه‌قی  و 
نابێت،  ئه‌وانه‌ بێ بوونی وتووێژ و گفتوگۆ و قسه‌کردن 
هه‌ڵقوڵاوی  و  حوکمڕانی  سیستمی  گ��رێ��دراوی  ئه‌مه‌ش 
باوه‌ڕیان  هه‌مووان  پێویسته‌  که‌‌  مرۆڤه‌کانه‌  بیروباوه‌ڕی 
پێی هه‌بێت و بایه‌خی پێ بده‌ن. بێ گومان به ‌مه‌به‌ستی 
لێبوورده‌یی،  ڕۆشنبیریی  بڵاوکردنه‌وه‌ی  بۆ  کارکردن 
خاڵێک  چه‌ند  دی��ال��ۆگ  مه‌سه‌له‌ی  و   یه‌کترقبووڵکردن 

گرنگه،‌ له‌وانه‌:
له‌  یه‌کسانی  هێنانه‌دی  ه��ۆی  ده‌بێته‌  که‌  وت��ووێ��ژ،    -
و  رێکخستن  و  یاسا  ب��ه‌رده‌م  له‌  کۆمه‌ڵ  تا‌که‌کانی  نێوان 
ته‌واوکاری  هێنانه‌کایه‌وه‌ی  هه‌روه‌ها  کۆمه‌ڵ،  جێگیربوونی 
له‌ناوبردنی  هۆی  ده‌بێته‌  که‌  تا‌که‌کاندا  نێوان  له‌  نیشتمانی 
بیرکردنه‌وه‌  ب��ه‌  ج��ێ��گ��ره‌وه‌ی  و  خ��راپ��ه‌ک��ان  ب��ی��رک��ردن��ه‌وه‌ 
باشه‌کان، که‌ دواجار په‌ره‌پێدانی نیشتمانی به‌دی ده‌هێنێت 
له‌ ڕووی کۆمه‌ڵایه‌تی، ئابووری، سیاسی و ڕۆشنبیرییه‌وه‌، 
هه‌روه‌ها به‌دیهێنانی لێکنزیکبوونه‌وه‌ و یه‌کترناسینی زیاتر 

له‌ نێوان تاک و لایه‌نه‌کاندا.



187
گۆشه‌ نیگاکانم 

له‌گه‌ڵ  وتووێژیان  که‌سانه‌ی  ئ��ه‌و  له‌گه‌ڵ  فێربوون   -
گفتوگۆ،  چونکه‌  جیاواز؛  یان  بن  هاوڕامان  گه‌ر  ده‌که‌ین، 
نییه‌،  له ‌پێناو هێنانه‌وه‌ی به‌ڵگه‌ و چه‌سپاندنی ڕای ڕاست 

به‌ڵکوو له‌ پێناو تێگه‌یشتن و پێکه‌وه‌ژیانه‌.
هێنانه‌دیی  و  دی  ئ���ه‌وان���ی  ل��ه‌گ��ه‌ڵ  ل��ێ��ب��وورده‌ی��ی   -
له  ململانێکان  ڕیسواکردنی  و  گونجاندن  ئاڵوگۆڕکردنی 

‌پێناو ده‌سکه‌وتێکدا.
- بونیادنانی به‌رنامه‌ی زانستی، به‌ مه‌به‌ستی گه‌شه‌دان 

به‌ هۆشیاریی کۆمه‌ڵ.
ب��ه ‌مه‌به‌ستی  ن���وێ،  فێربوونی  ب��ه‌رن��ام��ه‌ی  دان��ان��ی   -
ت��وان��ای  ک��ه‌  ن��وێ��ی هۆشمه‌ند،  ن��ه‌وه‌ی��ه‌ک��ی  ئ��ام��اده‌ک��ردن��ی 

قورسایییه‌کانی قۆناغه‌که‌ی هه‌بێت.
له‌  پێشکه‌وتوو  ڕاگه‌یاندنی  که‌ره‌سه‌ی  دۆزی��ن��ه‌وه‌ی   -

گشت ئاسته‌کاندا.
- دوورک��ه‌وت��ن��ه‌وه‌ ل��ه‌ ه��ه‌م��وو ج���ۆره‌ زی���اده‌ڕۆی���ی و 
دواکه‌وتوویی و توندڕه‌وییه‌ک له‌ کۆمه‌ڵدا، له ‌ڕێی بایه‌خدان 

به‌ خولی فێربوون و مێزگردی ڕۆشنبیری.
 

سه‌رچاوه‌کانی لێی سوودمه‌ند بووم:

1. قبول الآخر..احترام للذات وللآخر ، عماد العبار
2. احترام الرأي وقبول الاختلاف ، سلمان بارود

چەمکی ئازادی
جۆر و ڕەهەندەکانی

بێ گومان وەک هەموو چەمکێکی تری زانستی و بە هۆی 
چەمکی  ناکرێت  ئازادییەوە،  چەمکی  جیاجیای  فرەبواریی 
شێوەیەکی  بە  بکرێتەوە.  کورت  پێناسەدا  یەک  لە  ئ��ازادی 
بڕیاردان  بۆ  دێ��ت  خ��ود  توانای  وات��ای  بە  ئ��ازادی  گشتی، 
زیاد  مرۆڤ  شێوەیەک  بە  خۆی؛  بە  تایبەتن  شتانه‌ی  لەو 
لە هەڵبژاردەیەکی لەبەردەستدا بێت و، بتوانێت بە دوور لە 

هەموو ناچارکردنێک، یەکێکیان هەڵبژێرێت.

ئازادی، بەرپرسیارێتییە:
بەوەی  تاکەکانە،  خ��ودی  هەڵقووڵاوی  م��رۆڤ  ئازادیی 
هۆشمەندانە و بەرپرسیارانە لە ڕووی ناوخۆیی و دەروونییەوە 
هەست بە ئازادبوونی خۆی بکات و، ڕەنگدانەوەی لە ڕەفتار 
و کرداریدا هەبێت و، ببێت بە شێوازی ژیانی. بەو واتایەی، 
لە کرداری گۆڕانکاریی خودەوە سەرچاوە  واقعی  ئازادیی 
دەگرێت؛ لە هەستکردن و درککردن و تێگەیشتن لێی. ئەوەیە 
دەبێتە هوی دۆزینەوەی هەنگاوی یەکەم بەرەو ئازادی و، 
و  و ستەم  ترس  هەموو  لە  دوور  بە  ئەوەیش  گومان  بێ 

کۆیلایەتی و نەزانین و ناچارییەکەوە دەبێت.
لێرەوە پرسیارێک سەر هەڵدەدات، بەوەی ئایا مرۆڤەکان 
لە کۆمەڵی کوردیدا ئازادن، یان نەخێر؟ بە بڕوای من بە 

شێوەیەکی گشتی، نەک پیادەکردنی ئازادی و بنەماکانی لە 
قەیراندایە، بەڵکوو تێگەیشتن لێی لە ئاستێکی لاوازدا بەدی 
دەکرێت، چونکە یەکێک لە بنەما سەرەکی و بیروباوەڕەکانی 
ئازادی، کارکردنە بە ڕاستگۆیی و شەفافییەت. واتە ئه‌گەر 
ڕاستییەکان  شاردنەوەی  لە  خۆیاندا  ژیانی  لە  مرۆڤەکان 
قوتار نەکردبێت و، لە هەمان کاتدا ئه‌گەر ڕاستگۆیی لای 
مرۆڤه‌کان نەبووبێتە بنەمای پەیوەندییەکانیان و، مرۆڤەکان 
نەیانتوانی بێت ئازاد بن و له‌ هه‌مان کاتدا نه‌یانتوانی بێت 
هه‌موو  بکەن.  پەیوەندییەکانیان  مومارەسەی  بەئازادانە 
و  سەرهەڵدان  سەرچاوەی  دەبێتە  ده‌ره‌نجام  کە  ئەوانه‌یە 

بەردەوامیی زۆرێک لە کێشەکان.
سه‌ره‌ڕای ئەوەی هۆکاری زۆر و جیاواز هەن کە وایان 
کردووە شاردنەوە و باسکردن لە درۆی سپی، بەناچاری 
بە  یان  مرۆڤەکان  خوویەکی  و  باو  خه‌سڵه‌تێکی  بووبێتە 
لە  زۆرێ��ک  فەلسەفەی  و  کەلتوور  بۆتە  تر  شێوەیەکی 
تاکەکان کە ڕۆژانە ژیانی پێ دەگوزەرێنن؛ چونکە لە ناخ و 
هزریاندا گەیشتوونەتە ئەو ڕاددە باوەڕبوونەی، دەربڕینیان 
زیاد  ڕێگرییەکان  هەم  بابەتەکان  و  قسە  ڕاستگۆییی  بە 
دەکات  و هەم کێشەکان ئاڵۆزتر دەکات، کە ئەمەیش  بێ 
گومان سەرچاوەی گرفتی سەرەکیی کێشەکەیە. بێ گومان 
لە  زۆرێ��ک  خ��ودی  لای  ئەگەرچی  هەستە،  ب��ەو  گەیشتن 
مرۆڤەکان لە ڕووی دەرونییەوە جێی ناخۆشییە، لە هەمان 

کاتدا هۆکاری زۆرە.

بە نموونە، کچێک پاش ئەوەی بەخۆشەویستی پەیوەندیی 
تێپەڕبوونی  پاش  و  دەکات  کوڕێکدا  لەگەڵ  هاوسەرگیریی 
ساڵێک لە پەیوەندییەکەیان و لە دانیشتنێکیاندا، بەخۆشییەوە 
ڕابردووی  پەیوەندییەکانی  لە  باس  بەشانازییەوە  کوڕەکە 
خۆی دەکات و بە ژنەکەیشی دەڵێت: »دەی تۆش وەک من 
ئازاد بەو باسی ڕابردووی خۆت بکە.« ئەوەندەی  ژنەکە لە 
وەڵامدانەوەیدا دەڵێت: »وەڵا منیش کوڕێک داوای پەیوەندیی 
لێ ک��ردووم.« ئیدی دەرەنجام تەنیا بەو دەربڕینە، واز لە 

ژنەکەی دەهێنێ.
لە لایەکی تر، مرۆڤەکان لە پرۆسەی هەڵبژاردندا لەبەر 
دەدەن،  دیاریکراو  کەسێکی  یان  لایەنێک،  بە  دەنگ  ئەوەی 
ناتوانن  بە هۆی ترسەوە  ئیدی  دەرەنجام سزا دەدرێ��ن و 
ژنێک  نموونە،  بۆ  بکەن.  ئازادییەکانی خۆیان  مومارەسەی 
لە چوارچێوەی کۆمەڵگەیەکی داخ��راودا  دوور لە ئیرادەی 
خۆی، ناچار دەکرێت قبووڵی ژنی دووەم بکات و، لە هەمان 
بۆ  خۆی  ڕاستەقینەی  ویستی  لە  دوور  بەناچاریش  کاتدا 

گێڕانەوەی کەرامەتی، داوای جیابوونەوە دەکات.
کەسایەتییەک خۆی بە ئەکادیمی دەزانێت و نەوە پەروەردە 
دەکات، ژێربەژێر پەیوەندیی جۆربەجۆر لەگەڵ فێرخوازەکانی 
دەکات و، پاشان خۆی بە ئازادیخواز دەزانێت و لەنێو مەزەی 
پەیوەندییە  لە  ب��اس  بەشانازییەوە  هاوڕێکانی  سەرمێزی 
ژێربەژێر و شاراوەکانی خۆی دەکات، دەڵێت: »لەم ژوورەی 
ڕۆشنبیرێک  ب���واردووە.«  ڕام  کەسدا  ئەوەندە  لەگەڵ  خۆم 
بانگەشەی فەلسەفەی ئازادی بۆ مرۆڤەکان بڵاو دەکاتەوە و، 

ئامادەیە بە ناوی پەیوەندی و یەکترناسین و خۆشەویستییەوە 
چه‌ندین كچ سكپڕ بكات، بێ ئەوەی بەرپرسیارێتیی ئەنجامەکانی 

چارەنووسی بەرامبەرەکەی لەئەستۆ بگرێت.
ئیسلامییەک لەبەر ئەوەی مرۆڤێک باوەڕی بە ئایینەکەی 
ئەو نییە و وەک بیروباوەڕی خۆی، ڕەخنەئامێزانه‌ تێڕوانینی 
ب��ۆ دەردەک����ات و،  ف��ەت��وای کوشتنی  خ��ۆی دەخ��ات��ە ڕوو، 
دەرب��ەدەری لە وڵاتەکەی دەبێتە چارەنووسی. سەلەفییەک 
بانگەشەی ئایینی و حەڵاڵ و حەرام و ... دەکات، ئامادەیە 
هاندەری  و،  کچیدایە  تەمەنی  لە  کە  بدات  کچانێک  فریوی 
بێت تا تەڵاق لە هاوسەرەکەی وەربگرێت تا هاوسەرگیریی 
دووەم بکات. ئیدی نموونەی کەسانی سیاسی و کەسایەتیی 
هتد.  و  شێوەیەک  بە  یەک  هەر  تریش  جباجیاکانی  ب��وارە 
لەسەر  گ��ەر  کەسێک  ه��ەر  ئ��ازادی��ی  بەدەستهێنانی  بۆیە 
مانای زەوت��ک��ردن و  بە  دواج���ار  بێت،  ئ��ەوی دی  حسابی 
تێنەگەیشتن دێت لە ئازادیی مرۆڤەکان و، بەدوور دەبێت لە 
هەموو بەرپرسیارێتییەک کە دواجار زه‌ره‌ر و زیانە و، بۆ 

چارەنووسی هەر یەکەیان مەترسیدارە.

ئازادی لە ڕوانگەی عەقڵ و فکرەوە:
ئازادی، خۆی بە تەنیا لە چێژێكی تێربوون و شەهوانی 
و خۆشیدا نابینێتەوە، ئەوەندەی خۆی لە سەلماندنی بوونی 
پێش  کاتدا  هەمان  لە  و،  م��رۆڤ  وەک  دەبینێتەوە  خۆیدا 
هەموو شتێک ئازادبوونی عەقڵ و فکرییه‌تی بۆ گرتنەبەری 

ڕەوڕەوەی��ەک��ی ڕاس��ت، ب��ەوەی بزانێت چیی دەوێ��ت و بۆ 
دەیەوێت و چۆن بەکاری دەهێنێ؟

یەکێک لە خەوشییەکانی تاکەکان لە کۆمەڵگەی کوردیدا 
بکات،  تەمومژاوی  ئ��ازادی  چەمکی  ئ��ەوەی  هۆی  بۆتە  کە 
بە  ک��ۆم��ەڵ،  تاکەکانی  زۆرب���ەی  لای  ک��ە  تێڕوانینەیە  ئ��ەم 
نێوەندی نوخبەکانەوە )دەستەبژێره‌كان(، چەمکی تێگەیشتن 
جلوبەرگ،  پۆشینی  بۆ  کردۆتەوە  کورت  ئازادییەکانیان  لە 
چێژوەرگرتن  و  ل��ەزەت  بێسنوور،  پەیوەندیی  ڕاب���واردن، 
لە  ئەمە  بەرپرسیارێتییەک.  هیچ  هەڵگرتنی  بێ  دی،  لەوی 
کاتێکدا  ئەگەر تێگەیشتنی مرۆڤەکان بۆ ئازادی لە دیدێکی 
هۆشمەندانەوە سەرچاوەی گرتبێت، خۆی دەتوانیت بڕیاردەر 
بێت لەوەی بتوانێت هەموو جلوبەرگێک بپۆشێت و، لە هەمان 

کاتدا شوێن و کاتی لەبەرکردنی دیاری بکات.

بۆ بەدەستهێنانی ئازادی، چی پێویستە؟
و  ئ����ارەزوو  چاوترووکاندنێکدا  ل��ە  ناتوانێت  م���رۆڤ 
هیوایەت و خەونەکانی بێنێتە دی، وەک ئەوەی دەیەوێت. بۆ 
نموونە قسە بکات، ڕەفتار بکات یان گوزارشت لە دەربڕینی 
خۆی بکات بێ گوێدانە ئەوی تر و حساببۆکردنی. ئازادی 
لە کۆمەڵگه‌دا پێویستیی بە بونیادنان و کارکردنە، لانی کەم 
بۆ ئەوەی بتوانیت ئازاد بیت لەو کۆت و بەربەستانەی هەتە 
لەسەر خۆت، یان کۆمەڵگەکەت. بۆیە لێرەوە گرنگە بزانرێت 
ئه‌و فاکتەرانه‌ی پێویستن بۆ بەدەستهێنانی ئازادی، لە چیدا 
خۆی دەبینێتەوە، کە گرنگترینیان لەمانەدا خۆی دەبینێتەوە:

ئ�����ازادی: دروس��ت��ک��ردن��ی تاکی   ١- ب����ەردی ب��ن��اغ��ەی 
بەرامبەر  لە  و،  بە خۆی هەبێت  متمانەی  بڕوا و  ئازاد کە 
بکات.  بەرپرسیارێتی  ب��ە  هەست  کۆمەڵەکەیدا  و  خ��ۆی 
بەدیهێنانی  بۆ  هەبێت  هۆشمەندانەی  ئیرادەیەکی  هەروەها 
ئەوی  بەرژەوەندییەکانی  لە  ئەوەی  بێ  بەرژەوەندییەکانی، 
تر بدات؛ بە واتایەکی دیکە، تاک سەرچاوەی دروستبوونی 

ئازادیی کۆمەڵگەکەیەتی.
لە عەقڵەوە سەرچاوە دەگرێ.  تاک  ئازادیی  ٢- عەقڵ: 
بۆ بەدیهێنانی ئەوەیش، تاک یان عەقڵ، پێویستە لە بازنەی 
ترس، دڵەڕاوکێ و داخراوی دەربچێت و، هەوڵ بدات ئازاد 
بێت؛ بۆیە ڕاهێنانی عەقڵ لەسەر ئازادی، بۆ تاک پێویستە.
٣- پەروەردە: بۆ ئەوەی عەقڵ ڕابهێنرێت، پێویستمان 
ب��ە ش��ێ��وازەک��ان��ی پ�����ەروەردە دەب��ێ��ت، ب���ەوەی ه��ەر لە 
لە  بەهایانەی  و  ب��ی��روب��اوەڕ  ئ��ەو  ڕێ��ی  ل��ە  منداڵییەوە 
کاری  دەکرێت،  فێر  سیسته‌مەوە  و  کۆمەڵگه‌  و  خێزان 
منداڵ،  بۆ  پەروەردەیی  ڕێگەی  باشترین  بکرێت.  لەسەر 
ڕێخۆشکردن، یان واڵاکردنی زەمینەی گفتوگۆیە لەگەڵیدا، 
جگە لە بەخشین و فێربوون بەدوای زانیارییەکاندا، چونکە 
نەزانین، ئازادی بە تاک نادات، بەڵکوو لێی دەسێنێتەوە؛ 
ترس  م��رۆڤ  لای  نەزانین  پ��ێ��واری  ل��ەوەی  جگە  ئەمە 
دەخوڵقێنێ و، وا لە کەسانی بەرامبەر دەکات کە هەمیشە 
خۆیان بەزاڵتر بزانن. بۆیە، مافی ئازادییەکانی لێ زەوت 
و  هەڵبژاردنەکان  ئازادیی  ب��واری  لە  بەتایبەت  دەک��ات، 
مەسەلەدا.  و  شت  بچوکترین  لە  تەنانەت  بڕیارسازیدا، 

ئ��ەوەی  ب��ۆ  دەوێ��ت  تێکۆشانی  و  ه��ەوڵ  ئ���ازادی،  بۆیە 
ب��ەدەس��ت ب��ێ��ت. ل��ێ��رەدا پ��رس��ی��ارەک��ە ئ��ەوەی��ە: ت��ا چەند 
تا چەند تێی گەیشتوون  مرۆڤەکان هەوڵی بۆ دەدەن و 
و دەیانەوێت ئازاد بن؟ ئەمەیش بەو واتایەی، ئازادی لە 
بدەن،  بۆ  هەوڵی  ئەوەی  بێ  نادات،  مرۆڤەکان  دەرگه‌ی 
بەڵکوو ئازادی، شارەزایییەکی کەڵەکەبووە و، مرۆڤەکان 
چێژی لێ وەرناگرن تا ئەو کاتەی ڕێگە بە خۆیان دەده‌ن 

بچنە نێو ئەزموونەکانەوە.

ئایا مرۆڤ پێویستیی بە ئازادی هەیە؟
هەیە،  پێی  پێویستیی  مرۆڤ  ئازادییانەی،  لەو  یەکێک 
ئازادیی تاکەکەسییە کە لە ڕووی یاسایییەوە پێی دەگوترێت 
مافی مرۆڤ. بە واتای ئەنجامدانی هەر کردەیەکی کەسییە، 
تر؛  کەسانی  ب��ە  زیانگەیاندن  ب��ێ  بیکات،  دەی��ەوێ��ت  ک��ە 
و  داهێنان  دەبێتە هۆی کوشتنی  ئازادی،  نەبوونی  چونکە 
دەستپێشخەری و خنکاندنی ڕۆحی جیاوازییەکان، بەمەیش 
نە تاک گەشە دەکات و نە کۆمەڵگه‌یش پێش دەکەوێت. بۆیە 
دەیانەوێت  ئەوەی  لەبەر  نەک  گرنگە،  مرۆڤ  ئازادبوونی 
بگەن بە چەند مەبەست و ئامانجێک، بەڵکوو لەبەر ئەوەی 
ئازادی بریتییە لە جەوهەری بەمرۆڤبوون. کەواتە بۆ ئەوەی 
مرۆڤ هەبێت، دەبێت ئازاد بێت. واتە ئازادبوون بە مانای 
هەبوونی مرۆڤ دێت، چونکە دواجار داهێنان و پێشکەوتن 

لە ڕێی مرۆڤەکانەوە دێتە بوون .

ئازادی، تا چەند ڕەهایە؟
ئەگەرچی ئازادی بەو مانایە دێت کە هیچ شتێک ڕێگر 
ئامانجەکانی،  ئیرادەی تاک بۆ گەیشتن بە  ب��ەردەم  لە  نییە 
بە واتایەکی  نایەت.  ئازادبوونی ڕەها  بە واتای  ئەمە  بەڵام 
دیکە، مرۆڤ تا ئەو شوێنە ئازادە کە سنووری ئازادییەکانی 
ئەوی تر دەست پێ دەکات. بە نموونە، مرۆڤ  ئازادە کاتێک 
دەیەوێت پیادەڕەو بێت، یان بڕیار بدات بە توتۆمبێل بڕوات 
بۆ ئەو شوێنەی مەبەستییه‌تی. کاتێکیش سواری »پاس« بوو، 
ئازادە سواری چ جۆره‌ پاسێک دەبێت و لە کوێ دادەنیشێ، 
بەڵام کاتێک سواری پاسەکە بوو، ئازاد نییە کورسییەکانی 
بدڕێنێ، یان پەنجەرەی پاسەکە بشکێنێ و، یاخود پیسی و 
پاشەڕۆی تێدا فڕێ بدات، یان کەسێک بەزۆر هەستێنێ و 
خۆی دابنیشێ. ئەمە ئەگەرچی نموونەیەکی سادەیە، بەڵام 
لە ناوەڕۆکدا قووڵ و پڕمانایە، کاتێک ڕۆ دەچیتە ناوەڕۆکی 

ڕووداوەکەوە.
ئازادی لە مەودای سیاسی و تاکەکەسییەوە:

و  سیاسی  ب���واری  دوو  ه��ەر  لە  ئ���ازادی  لە  باسکردن 
بە  تر.  بوارەکانی  لە سەرجەم  نییە  داب��ڕاو  تاکەکەسییەوە، 
واتایەکی دیکە، تەواوکەر و گرێدراوی بوارەکانی ئابووری، 
یاسایی، کۆمەڵایەتی، دەروونی و...یه‌، تا بە هۆیەوە بتوانین 
ئازادە و  خوێندنەوەمان هەبێت بەوەی بزانین تاک تاچەند 
تا چەند کۆمەڵگه‌ و سیسته‌می فەرمانڕەوایی، ئازادییان لە 

کۆمەڵگه‌دا فەراهەم کردووە؟

ئازادیی سیاسی بە مانای چی دێت؟
وات��ە  دێ��ت؛  هاووڵاتیبون  وات���ای  ب��ە  سیاسی،  ئ��ازادی��ی 
ژیانی  ل��ە  پ��ی��ادەک��ردن��ی  و  مافەکانی  ب��ە  ت��اک  درک��ک��ردن��ی 
ئه‌و  سیاسییەکانەوە.  چالاکییە  ڕێی سەرجەم  لە  ڕۆژانەیدا 
و  قسەکردن  و  ڕادەربڕین  لە  کە خۆی  سیاسییانه‌ی  مافە 
بەشداریکردنی سیاسییانەدا دەبینێتەوە، کە هاووڵاتی بتوانێت 
بەرپرسیارانە  ناڕاستەوخۆ،  یان  بە شێوەیەکی ڕاستەوخۆ، 
پەیوەست  بڕیارەکانی  لە  هەبێت  بەشداریی  و  کاریگەری 
بە  چارەنووسیان،  دیاریکردنی  بۆ  تاکەکانەوە  خ��ودی  بە 
و  پێشکەوتن  ب��ەرەو  کۆمەڵگه‌  بەئاڕاستەبردنی  مەبەستی 

گەشەکردنەکان.
بەشێکی  دەبێت:  دوولایەنە  ژینگەیەیش  ئەم  خوڵقاندنی 
پ��ەی��وەس��ت��ە ب��ە خ���ودی ت��اک��ەک��ان��ەوە ک��ە ه��ەس��ت��ک��ردن بە 
بەرپرسیارێتییان هەبێت، ئازاد بن، ئینتیمای هاووڵاتیبوونیان 
تێدا بێت و بە دیدێکی هۆشمەندانە و عەقڵانییەوە بڕواننە ڕۆڵ 
و کاریگەری و کاردانەوە و ئاسەواری بەشداربوونەکەیان. 
دیوێکی تری، پەیوەستە بە سیستەم، دەسەڵاتی سیاسی و 
ڕۆڵی  بە  ب��اوەڕی  و  بڕەخسێنێ  زەمینە  کە  حوکمڕانییەوە 

بەشداربوونی هاووڵاتیان هەبێت و حسابیان بۆ بکات.

ئازادیی سیاسی، چۆن فەراهەم دەبێت؟
لە  سیاسی  ئ��ازادی��ی  پێشوو،  باسەکەی  ڕوان��گ��ەی  ل��ە 
کۆمەڵگه‌یه‌کدا فەراهەم دەبێت کە سسته‌می حوکمڕانی لەسەر 
بنەمای دیموکراسییەت بونیاد نرا بێت، کە هاووڵاتیبوون و 

بێت.  سیسته‌مەکە  بناغەی  ب��ەردی  مرۆڤ  مافی  بنەماکانی 
بەڵام کاتێک ئاوڕ لە واقعی کوردستان دەدەینەوە، ئەوەمان 
پێ دەڵێت کە کەم نین ئەو مرۆڤانەی لەبەر ئەوەی دەنگیان 
ڕەخنەیان  ئەوانەی  نەدا،  سیاسی  دیاریکراوی  لایەنێکی  بە 
لە ئەدای کارکردنی سیاسەتمەدارێک، یان لایەنێکی سیاسیی 
لەمەڕ  ک��ردەوە  بەرز  دەنگیان  ئەوانەی  و،  گرت  دیاریکراو 
له‌  دەکرێت،  کوردستاندا  لە  گەندەڵییانەی  و  ناهەقی  ئەو 
دەرەنجامدا بە ئاقاری زۆردا رۆیشتوون له‌وانه‌؛ نانبڕاوی، 
ئەوپەڕی  تا  بێسەروشوێنکردن   و  و سزا  دوورخستنەوە 

تێرورکردن و کوشتن بە بیانووی جۆربەجۆر.
واق��ع��ی پ��رۆس��ەی ه��ەڵ��ب��ژاردن��ەک��ان ل��ە ک��وردس��ت��ان��دا، 
نیشاندانی ڕووی  بۆ  ئەگەرچی  کە  دەدات  نیشان  ئەوەمان 
دی��م��وک��راس��ی��ی��ەت، وەک ه��ەر وڵات��ێ��ک��ی ت��ری ڕۆژه����ەڵات، 
بە  مرۆڤەکان  و  دەدرێ���ت   ئەنجام  ه��ەڵ��ب��ژاردن  پ��رۆس��ەی 
ویست و ئیرادەی خۆیان بێت، یان دەچنە پرۆسەکە و دەنگ 
دەدەن یان نا، بەزۆر ده‌نگ ده‌ده‌ن، یان بە ئیرادەی خۆیان؛ 
کارنەکردن  دەرەنجام  بەڵام  مەسەلەیەکن.  ئەمانە هەمووی 
بە ئەنجامی ڕاستەقینەی دەنگی هاووڵاتیان، بە واتایەکی تر 
گەمەکردن بە دەنگەکان لە لایەن حزبە سیاسییەکانەوە هەر 
ڕێژەی  بە  یاریکردن  و  خۆی  خواستی  و  ویست  بە  یەک 
دەنگەکان بەپێی ڕێککەوتنی حزبە سیاسییەکان و هاوکاریی 
پێ  ئەوەمان  دەرەنجام  دراوسێکان،  و  داگیرکەر  وڵاتانی 
دەڵێن كه‌ خودی پرۆسەی ئازادیی سیاسی لە کوردستاندا 

لەژێر پرسیار و لاوازیدا خۆی دەبینێتەوە.

ئازادیی تاکەکەسی بە چ مانایەک دێت؟
وات��ە  دێ��ت؛  خودناسی  م��ان��ای  ب��ە  تاکەکەسی  ئ��ازادی��ی 
باوەڕبوونی تاک بەو ماف و ئەرکانەی باوەڕی پێیەتی و، 
هەڵێنجانی پرۆسەیەکی عەقڵانییە کە بە هۆیەوە دەبێتە کردار 
و ڕەفتار و، لە ژیانی ڕۆژانەیدا ڕەنگدانەوەی دەبێت. واتە 
دەبێتە شێوازی ژیانی، بێ ئەوەی زەرەر و زیانی بۆ کەسانی 
بەرامبەر هەبێت .ئەمەیش خۆی لە هەموو خواست و ویست 
و ئارەزوویەکی مرۆڤدا دەبینێتەوە؛ هەر لە مەسەلەی خواردن 

و پۆشینی جلوبەرگ، تا ئازادیی عەقڵ و فکر و هتد.

ئازادیی تاکەکەسی، لە چ کۆمەڵگه‌یه‌کدا فەراهەم دەبێت؟
ئەم جۆرەی ئازادی، لە کۆمەڵگه‌یه‌کدا بەرجەستە دەبێت کە 
دەستوورەکەی لە بەهاکانی مافی مرۆڤەوە هەڵقووڵابێت؛ زاڵێتی 
ئایدیۆلۆژییەکی  یاخود  ڕەگەزێک  یان  ئایینێک،  باڵادەستیی  و 
نەبێت.  ڕەنگدانەوەی  وڵاتەکەیدا  دەستووری  لە  دیاریکراو، 
کەلتوور و سیسته‌می پەروەردەیی لەسەر بنەمای ڕاستگۆیی، 
ڕاستی و شەفافییەت دامەزرابێت. تاک وەک خود، خۆی سەنتەر 
بێت و، سیسته‌مەکە تاکی ئازاد بەرهەم بێنێ، نەک خێزان، یان 

کۆمەڵگه‌ یاخود هۆز و بنەماڵە و خێڵ و... سەنتەر بن.

ئایا ئازادیی تاکەکەسی لە کۆمەڵگه‌ی کوردیدا چەند فەراهەم کراوە؟
کۆمەڵگه‌ی  واقعی  پێشتر،  باسەکەی  ڕۆشناییی  له‌به‌ر 
کوردی پێمان دەڵێت: زۆرن ئەو کچانەی لە لایەن کەسوکار 
بە  ویستیان  ئ��ەوەی  لەبەر  ک��وژران،  نادیارەوە  کەسانی  و 

بکەن،  هاوسەرگیری  خۆیان  خواستی  و  ویست  و  بڕیار 
وه‌ لەجیاتی ئەوەی له‌ هەڵبژاردنی هاوسەرەکانیاندا خۆیان 
بڕیار بده‌ن، لە لایەن ئەوی ترەوە بڕیار لە هەستیارترین و 

چارەنووسسازترین بابه‌ت دراوه‌ لە ژیانیاندا.
هەروەها زۆرن ئەو کەسانەی لەژێر دروشمی ئازادیدا و 
بە ناوی ڕۆشنبیرانەوە، لەبەر چێژ و خۆشی و کاتبردنەسەر و 
نیشاندانی ڕووی دیموکراسی و مەدەنی لە بۆنە و مەراسیمە 
تایبەتەکاندا، پێکی خواردنەوەیان لەگەڵدا دەخواردن و باسیان 
هاوژینییان  و  هاوڕێیەتی  و  دەکرد  تاکەکەسی  ئازادیی  لە 
لەگەڵ کچان و ژناندا دەک��رد، بەڵام دواج��ار بە سووک و 
کەم سەیریان دەکردن و قسەیان دەخستە پاڵیان و، ئامادە 
چەندین  و  ئەمانە  بکەن.  لەگەڵدا  هاوسەرگیرییان  نەبوون 

نموونەی تر، لە کۆمەڵگه‌ی کوردیدا بوونیان هەیە.
ڕۆشنبیران  و  سیاسەتمەداران  زۆرب��ەی  من  ب��ڕوای  بە 
لە  هەبوو  نێگەتیڤیان  و  خ��راپ  زۆر  ڕۆڵێکی  کوردستان  لە 
مومارەسەکردنی چەمکی ئازادی وەک خۆی و، لە هەمان کاتدا 
واتا  بە  ئازاد  تاکی  بونیادنانی  بۆ  بن  یارمەتیدەر  نەیانتوانی 
قووڵ و فراوان و بەرپرسیارێتییەکەی، نەک بە واتا تەسکەکەی 
پەیوەستبوون  و  ژنان  لە مەسەلەی  تەنیا  کورتکردنەوەی  و 
هەڵقووڵاوی  کە  ت��اک،  ئ��ارەزووەک��ان��ی  و  بە خۆشی و حەز 
شاردنەوە و کۆیلەبوونی بووە .بەو هۆیەوە، دەتوانم بڵێم کەمن 
ئەو کەسانەی ڕۆژانە درۆکردن نەبۆتە پیشەیان و، شاردنەوە 

و نهێنییەکانی ژیانیان پڕاوپڕ و لێوانلێو نەبوون.



201
گۆشه‌ نیگاکانم 

ئ��ەو جۆرە  ڕەف��ت��اری  و  هەڵسوکەوت  دەرەن��ج��ام  بۆیە، 
خودی  ک��رد  وای  کە  ب��وو،  ڕۆشنبیرانە  و  سیاسەتمەدار 
و  ک��اردان��ەوە  و  دوژم��ن  کوردستاندا،  لە  ئ���ازادی  چەمکی 
ئاسەواری زۆری لێ بکەوێتەوە؛ بەتایبەت لە لایەن ئیسلامییە 
یان  ئ��ازادی،  لە  باسکردن  وایە  پێیان  کە  سیاسییەکانەوە، 
لە  بنەماکانی و هەوڵدان بۆ بەرجەستەبوونی  بە  کارکردن 
واقعدا، بە واتای بەڕەڵایی و لادانی مرۆڤەکان دێت؛ کە ئەمە 

دوورە لە ڕاستی و واتای وشەکە وەک ناوەڕۆک.

تا چەند لە کۆمەڵگه‌ی کوردیدا ئازادی هەیە؟
لە کۆمەڵگه‌ی کوردیدا دەرەنجامی ئەو واقعەی باسم لێوە 
کرد و ڕۆڵی بوارەکانی تری ئازادی، ئەوەمان پێ دەڵێن کە 
ئەو خەوشییانەی ڕووبەڕووی ئازادی بوونەتەوە بەکورتی 

بریتین لەم خاڵانە:
١- ئازادی تەنیا دروشمە و، نەبۆتە شێواز و ڕەفتاری 
ژیان کە کاردانەوە و ڕەنگدانەوەی لە هەڵسوکەوتی تاکەکاندا 
هەبێت. بە شێوەیەک، تاکەکان خۆیان لە چاوی خۆیانەوە ببینن، 
ببیستن، تام و بۆن بکەن، هەست بە خۆشی و ناخۆشییەکان 
بن  ئاڕاستەکەر  کارلێکراو،  نەک  بن  بکەر  ئیدی  و؛  بکەن 
نەک ئاڕاستەبۆکراو، بڕیاردەر بن نەک بڕیاربۆدراو، خۆیان 
ئەوەوە  و  ئەم  بەدەست  نەک  بن  خۆیان  دەستی  ئامرازی 

ئامرازی جیاجیا بن و بەکار بهێنرێن.
بگەنە  تاکەکان  کە  دەخوڵقێت  ژینگەیەکەوە  لە  ئەوەیش 
ئاستی باوەڕبوون بە خۆیان و، متمانە و ئیرادەی خۆیان 

بەهێز بکەن. لە هەمان کاتدا هەوڵ بدەن قبووڵی ئەوی دی 
وەک خۆیان بکەن نەک بەو شێوەیەی ئەو دەیەوێت؛ بەوەی 

خۆی خۆیەتی و، بەرامبەریشی ئەوی تر.
٢- ئازادی لە کۆمەڵگه‌ی کوردیدا، نەبۆتە بەرپرسیارێتی، 
بینیوەتەوە.  ئارەزووکاندا  و  چێژ  و  حەز  لە  خۆی  بەڵکوو 
مرۆڤ  نموونە:  بۆ  خوڵقاندووە،  گ��ەورەی  گرفتی  ئ��ەوەش 
ئازادە جگەرە بکێشێ، بەڵام کاتێک بووە هۆی بێزارکردنی 
کەسانی دەوروبەر، دەبێ هەڵوەستەی هەبێت. مرۆڤ ئازادە 
دەنگبەرزکردنەوەی،  بە  بەڵام  بکات،  قسە  دەیەوێت  کاتێک 
یان بەکارهێنانی وشەی زبر و جوێن و ڕەفتاری نەشیاو کە 
ببێتە مایەی هەراسانکردن و پێشێلکردنی مافی ئەوانی تر، 

پێویستە هەڵوەستەی لەسەر بکات.
خۆشەویستییەوە  ن��اوی  بە  کوڕێک  کاتێک  نموونە،  بۆ 
لەگەڵ کچێکدا مومارەسەی سێکس دەکات و دەرەنجام سکی 
پڕ دەکات و ئیتر خۆی لە دەستی قوتار دەکات یان وازی 
لێ دەهێنێت و، ئامادە نییە هیچ بەرپرسیارێتییەک لەئەستۆ 
داب  و  کەلتوور  نە  یاسا،  نە  کە  کۆمەڵگه‌یه‌کدا  لە  بگرێت. 
تەنیا کوشتن و  نە هیچ پشتیوانییەکی دەبێت،  نەریت و  و 
لەناوبردنی خۆی نەبێت،  ئەمە پێی ناگوترێت »ئازادم، بۆیە 
وا دەکەم«، چونکە ئازادیی تۆ لەوێدا کۆتایی دێت، کاتێک 
ئازادیی ئەوی تر دەست پێ دەکات. بۆیە، نابێت ببێتە مایەی 

زەرەر و زیان بەوی تر.
٣- ئازادی بەڕەهایی تەماشا دەکرێت، لە کاتێکدا وا نییە 
كه‌ مرۆڤەکان هەرچییەکیان بوێت و چۆن و کەی بیانەوێت 

لێکدانەوەی  بێ  و  مرۆیییەکان  بەها  گوێدانە  بێ  بیکەن، 
یاخود  بەرپرسیارێتی  هەڵگرتنی  یان  تر،  ئەوانی  ئازاردانی 
پ��ی��ادەک��ردن��ی ئ����ازادی ل��ەس��ەر حسابی ح��ەز و وی��س��ت و 

ئازادییەکانی کەسانی بەرامبەر.
٤- دەگوترێت »ئازادی دەسەندرێت، نادرێت«. من بۆ خۆم 
باوەڕم بەمە نییە و، بڕوام وایە ئازادی نە دەسەندرێ و نە 
دەدرێ، بەڵکوو خودی ئازادی لەناو ناخ و هزری مرۆڤەکاندا 
و  بیدۆزێتەوە  ب��دات  ه��ەوڵ  م��رۆڤ  دەبێت  و،  هەڵدەقووڵێ 
ئیکتشافی بکات، پاشان لێی بگات و وەڵامی هەبێت بۆ ئەوەی 
بزانێت چۆن دەیدۆزێتەوە و بۆ دەیدۆزێتەوە؟ کەی بەکاری 

دەهێنێ و لە کوێ؟
لەو ڕوانگانەوە خودی ئازادی پرۆسەیەکی هۆشمەندی 
بەر  تاکەکانە؛  هزری  و  ناخ  هەڵقووڵاوی  ئیرادەگەرییانەیە؛ 
لە هەموو شتێکی دیکە، ده‌بێت ویست و خواست و خەونی 
مرۆڤەکانی لە پشتەوە بێت. ڕاستە هۆکار زۆرن لە بەردەم 
بەرجەستەنەبوونی ئازادییەکاندا، بەڵام پێش هەموو شتێک، 
ئازاد  دەیانەوێت  بزانن  ئەوە مرۆڤەکانن که‌ گرنگە  دواجار 
بن؟ یان بەئازادانە ڕەفتار دەکەن؟ بێ گومان ئەوەیش، بێ 
کۆمەڵگه‌  ئازادیش  تاکی  بوونی  بێ  بوون.  نایەتە  قوربانی، 
ئازادی بەخۆیەوە نابینێت؛ بێ ڕێزگرتن و تێگەیشتنی مرۆڤ 
لە ئەرک و مافی خۆی و ئەوانی تر نایەتە بەرهەم و، دواتر 

بێ هەڵگرتنی بەرپرسیارێتی، هیچ مانایەک ناپێکێت.
ئ���ازادی،  بنەماکانی  ب��ە  ک��ارک��ردن  و  تێگەیشتن  بۆیە 
پرۆسەیەکی درێژخایەن و بە پلانی سیسته‌می حوکمڕانییە، 

کە تاکەکان لە دەرەنجامی ئەو سیستمەوە و لە ڕێی بەرنامەی 
فێربوونەوە وەری  و  پەروەردە  دیاریکراوی  فەلسەفەیەکی 
دەگرن و، قۆناغ بە قۆناغی ژیانی مرۆڤەکان ڕەنگدانەوەی 
لە  و  ژیانیان  دەبێتە شێوازی  دواتر  و،  ژیانیاندا  لە  دەبێت 

گوفتار و ڕەفتاریاندا ڕه‌نگ ده‌داته‌وه‌

ئه‌خلاق و سیاسه‌ت
وه‌ک دوو چه‌مکی گرێدراو 

زۆر کات گوێبیستی ئه‌وه‌ بووین که‌ ئێستا زۆر ڕه‌فتار 
و دیارده‌ی ئه‌خلاقی له‌ بواره‌ جیاجیاکاندا به‌دی ده‌کرێت، که‌ 
له‌ سه‌رده‌می ڕابردوودا  که‌م‌  بووه، له‌وانه:‌ درۆ، ناسیاوی 
و خزمخزمێنه‌، واسته‌، دزین، قۆپی، فێڵکردن، پابه‌ندنه‌بوون 
به‌رپرسیارێتی، زمانی زبر و  له‌  ناپاکی، ڕاک��ردن  به‌ڵێن،  به‌ 
توندوتیژی و هتد‌.‌ لێره‌وه‌ پرسیارێک ده‌خوڵقێت: ئایا ئێمه‌ له‌ 
قه‌یرانی ئه‌خلاقیدا ده‌ژین، یان ئه‌خلاق له‌ قه‌یراندایه‌؟ گه‌ر وایه، 

‌هۆکاره‌کانی بۆچی ده‌گه‌ڕێته‌وه‌؟ 
و  م��اددی  له‌ ڕووی  وایه‌ دۆخه‌کان  پێیان  هه‌ندێ که‌س 
و  پشێوی  هۆی  ده‌بنه‌  خه‌ڵکه‌وه‌، ‌زیاتر  خراپی  گ��وزه‌ران��ی 
بۆ  ب��ارودۆخ��دا  خراپیی  گ��وش��اری  ل��ه‌ژێ��ر  خه‌ڵک  پاڵنه‌ری 
لادان و گۆڕینی ئاراسته‌ی ڕه‌وشت و ڕه‌فتار و ئه‌خلاق و 
دروستبوونی قه‌یران، به‌ڵام له‌ لایه‌کی تره‌وه‌، که‌سانی تر هه‌ن 
پێداگیری له‌وه‌ ده‌که‌ن که‌ قه‌یرانه‌کانه‌ ده‌بنه‌ هۆی ده‌رخستنی 
ناخی خه‌ڵکانی‌ باش، به‌و مه‌به‌سته‌ی له‌ ڕۆژگاری ئه‌مڕۆماندا 
ناخی خه‌ڵک خراپه‌؛  بۆیه‌ ئێمه‌ له‌ قه‌یرانێکی ئه‌خلاقیدا ده‌ژین، 

که‌ هیچ پاساوێکی نییه‌.  
شێوه‌یه‌کی  به‌  که‌  به‌ها،  له ‌کۆمه‌ڵێک  بریتییه‌  ئه‌خلاق: 
گشتی ڕاکێشی باشه‌ و چاکه‌ و دوورکه‌وتنه‌وه‌ له‌ ناخۆشی 
و شه‌ڕ و، شێوه‌یه‌ک له‌ شێوه‌کانی هۆشیاریی مرۆیی ده‌کات؛ 
داده‌نرێت  بیروباوه‌ڕێک  و  به‌ها  کۆمه‌ڵه‌  به‌  ه��ه‌روه‌ک چۆن 

ئازادی  وه‌ک  میلله‌تانه‌،  و  نه‌ته‌وه‌  و  که‌س  جووڵێنه‌ری  که‌ 
و یه‌کسانی و داد؛ به ‌شێوه‌یه‌ک ده‌گاته‌ ئاستێک که‌ ده‌بێته‌ 
سه‌رچاوه‌یه‌کی ڕۆشنبیری بۆ ئه‌و میلله‌تانه، بۆ ئه‌وه‌ی ببێته‌ 
پاڵپشتێکی یاسایی که‌ له ‌لایه‌ن وڵاتانه‌وه ‌یاسا و ڕێساکانی 

لێ هه‌ڵده‌هێنجرێ.
سیاسه‌ت: بریتییه‌ له‌ ڕێگه‌کانی سه‌رکردایه‌تیکردنی کۆمه‌ڵه‌ 
مرۆیییه‌کان و ئامرازه‌کانی به‌ڕێکردنی کاروباره‌کانیان؛ له‌و 

ڕوانگه‌یه‌وە کە پێی وایه‌ سوودمه‌ند و باش ده‌بێت.

هه‌ڵوێسته‌کان له‌باره‌ی سیاسه‌ت و ئه‌خلاقەوە
هه‌ڵویستی  دوو  بۆچوونه‌کاندا  و  تێڕوانین  نێوه‌ندی  له‌ 
بیری سیاسی و  نێوان  ململانێی  له‌مه‌ڕ  ده‌کرێت‌  به‌دی  جیا 
ئامانجدا  و  ئامراز  نێوان  ململانێی  له‌  خۆی  که‌  ئه‌خلاقەوە، 

ده‌بینێته‌وه‌.
هه‌ڵویستی یه‌که‌م: ئامانجی سیاسه‌ت بریتییه‌ له‌ پاراستنی 
ده‌وڵه‌ت، بۆیه‌ له ‌پێناو مانه‌وه‌ی ده‌وڵه‌تدا هه‌موو ئامرازێکی 
ڕه‌وا و نا‌ڕه‌وا به‌کار ده‌هێنن؛ بۆیه‌ جیاکه‌ره‌وه‌یه‌کی ئاشکرا له‌ 

نێوان سیاسه‌ت و ئه‌خلاقدا به‌دی ده‌کرێت.
له‌سه‌ر  سیاسه‌ت  ئامانجی  »ده‌ب��ێ  ده‌ڵ��ێ��ت:  مه‌کیاڤێللی 
ئه‌خلاق  ده‌بێ  بۆیه‌  هه‌ڵبژێردرێت.«  نائه‌خلاقی  بیروباوه‌ڕی 
به‌ربه‌ست  و  ڕێگر  تاکه‌  به‌  ئ��ه‌وه‌ی  له‌به‌ر  بخرێته‌وه‌،  دوور 
داده‌نرێت. به‌ڵام پێشکه‌وتنی ده‌وڵه‌ت و تێڕوانینی مه‌کیاڤێللی، 
خۆی س��ه‌رچ��اوه‌ی له‌و بیره‌وه‌ وه‌رگ��رت��ووه‌ که‌ م��رۆڤ به‌ 
زیاندار و ده‌روونڕه‌ش داده‌نرێت، که‌ هیج شت له‌ خۆپه‌رستی 

و شه‌ڕه‌نگێزییەکەی که‌م ناکاته‌وه‌، ته‌نیا ده‌سه‌ڵاتی سیاسی 
نه‌بێت. وه‌ک گوتراوه‌ »ئامانج پاساوه‌ بۆ ئامراز«؛ به‌و مانایه‌ی 
گه‌ر ئامانجه‌که‌ باش بێت، پێویسته‌ بگه‌ڕێته‌وه‌ بۆ ئامرازێک، 
که‌ پێچه‌وانه‌یه‌ له‌گه‌ڵ ئه‌خلاقدا، وه‌ک: کوشتن، ده‌ربه‌ده‌ری، 

به‌ندکردن و هتد.
 به ‌ڕای مه‌کیاڤێللی ئه‌و سیاسه‌ته‌ی له‌سه‌ر‌ ئه‌خلاق به‌نده،‌ 
زۆر داده‌ڕووخێت، بۆیه‌ سیاسه‌تکردن له‌سه‌ر بنه‌مای ئه‌خلاق 
له‌سه‌ر  نه‌رێنیی  تێڕوانینی  ئ��ه‌وه‌ی  له‌به‌ر  ده‌ک��ات��ه‌وه؛  ڕه‌ت 
مرۆڤ هه‌یه‌ و، پێی وایه‌ دانانی یاساکان ئامرازه‌ بۆ دانانی 
سنووری خۆپه‌رستیی مرۆڤ و ئاره‌زووکردنی بۆ ناکۆکی 
و خاوه‌ندارێتی و زاڵبوون. له‌ به‌رامبه‌ر ئه‌وه‌یشدا، پێی وایه‌ 
ده‌سه‌ڵاتدار ده‌بێ هه‌موو ڕێگه‌یه‌کی فێڵ و هه‌ڵخه‌ڵاتاندن به‌کار 
بهێنێت، که‌ به ‌هۆیه‌وه‌ ده‌توانێت ده‌سه‌ڵاتی خۆی به‌سه‌ر ئەو 
که‌سانەدا کە حوکـمڕانییان ده‌کات، هه‌روه‌ها به‌سه‌ر وڵاتانی 

تریشدا زاڵ بکات.
 ڕه‌خنه‌گرانی ئه‌م بۆچوونه‌ پێیان وایه‌، ئه‌و تێڕوانینه‌ له‌سه‌ر 
وه‌سفی  خۆپه‌رست  و  شه‌ڕه‌نگێز  به‌  که‌  م��رۆڤ،  سروشتی 
ده‌کات، گوزارشتێکی ڕاست نییه‌. بۆیه‌ ئه‌و بۆچوونه‌ له‌گه‌ڵ 
ئامانجی کۆمه‌ڵگه‌ یه‌ک ناگرێته‌وه‌، که‌ بریتییه‌ له‌ کۆمه‌ڵه‌ تاکێک 
و، ئامانجی کۆمه‌ڵ بریتییه‌ له‌ چاکسازیی گشتی و باشی بۆ 
گشت، که‌ ئه‌وه‌یش له‌ چوارچێوه‌ی ئه‌خلاقدا نه‌بێت نایه‌ته‌ دی.
سیاسه‌ت  ئامانجی  وایه‌  پێی  کانت  دووه‌م:  هه‌ڵوێستی   
ده‌بێ  بۆیه‌  ئه‌خلاقییه‌.  بونه‌وه‌رێکی  که‌  مرۆڤه‌،  پاراستنی 
ئه‌وه‌ی  بۆ  بنرێت،  بنیات  ئه‌خلاق  بنه‌مای  له‌سه‌ر  سیاسه‌ت 

به ‌شێوه‌یه‌کی ڕاست کار و ئه‌رکه‌کانی به‌ئه‌نجام بگه‌یه‌نێت. 
له‌به‌ر ئه‌وه‌‌ ئه‌گه‌ر ئازادی زه‌رووره‌تێکی ئه‌خلاقی بێت، ئه‌وا 
و،  ئه‌خلاقییه‌  زه‌رووره‌تێکی  شێوه‌  هه‌مان  به‌  سیاسه‌تیش 
ئامانجی پاراستنی ئازادیی تاکه‌کانه‌ سه‌ره‌ڕای تێڕوانین و ڕای 
بیرنارد ڕاسل، که‌ پێی وایه‌ ڕووداوه‌ مێژوویییه‌کان ده‌ره‌نجامی 
تێڕوانینی گۆڕانکارییه سیاسییه‌ دیاریکراوه‌کانن و،‌ بۆ ئه‌وه‌ی 
داهاتوو له‌ ڕووی سیاسییه‌وه ‌زیاتر له‌ ئاسایش و جێگیریدا 
بنرێت،  بنیات  سیاسی  بیروباوه‌ڕی  له‌سه‌ر  پێویسته‌  بێت، 
چونکه‌ چاره‌نووسی مرۆڤایه‌تی په‌یوه‌ندیداره‌ به‌ په‌یوه‌ندیی 
سیاسه‌ت به‌ ئه‌خلاقه‌وه‌. هه‌روه‌ها کانت جه‌ختی کردووەته‌وه‌‌ 
که‌ دیارده‌ی داگیرکه‌ر له‌ ڕووی بیروباوه‌ڕه‌وه،‌ ده‌گه‌ڕێته‌وه‌ 
ئه‌م  ڕه‌خنه‌گرانی  ڕه‌ه��ا.  به ‌شێوه‌یه‌کی  تاک  حوکمڕانیی  بۆ 
بۆچوونه‌ پێیان وایه‌، پێویست ناکات ڕۆڵی گه‌وره‌ به‌ ئه‌خلاق 
بدرێت له‌ پشتیوانیکردنی بۆ سیاسه‌ت، چونکه‌ له‌ هه‌ندێ کاتدا، 

بۆی ده‌بێته‌ ڕێگری و به‌ربه‌ست.

په‌یوه‌ندیی نێوان به‌رپرسیارێتیی یاسایی و ئه‌خلاقی
 بێ گومان به‌رپرسیارێتیی یاسایی و ئه‌خلاقی، دوو شتی 
تازه‌گه‌ری  یاسایی،  به‌رپرسیارێتیی  نموونه‌،  بۆ  جیاوازن. 
به‌ڵام  یاسا،  ی��ان  ت��اک،  ب���ه‌رده‌م  بۆ  ده‌ک��ات  یاساداناندا  له 
به‌رپرسیارێتیی ئه‌خلاقی، به‌رفراوانتره‌ له‌ بازنه‌ی یاسا، له‌به‌ر 
ئه‌وه‌ی په‌یوه‌ندیداره‌ به په‌یوه‌ندیی‌ مرۆڤ به‌ خۆی و ئه‌وی 
تر و خوداوه‌ندی خۆیه‌وه‌؛ واته‌ به‌رپرسیارێتییه‌کی خۆیییه‌ 
له ‌به‌رده‌م ویژدان و خوداوه‌ندی خۆیدا. به‌ڵام بازنه‌ی یاسا، 

گ��ه‌م��ارۆدراوه‌ به‌ ڕه‌ف��ت��اری م��رۆڤ به‌رامبه‌ر ئ��ه‌وی تر و، 
له‌ لایه‌ن ده‌سه‌ڵاتێکی  یاسای کارپێکراو ده‌گۆڕێت و  به‌پێی 
پیاوانی  دادوه‌ر،  لای��ه‌ن  له‌  ده‌کرێت؛  جێبه‌جێ  ده‌ره‌کییه‌وه‌ 
ئاسایش و گرتووخانه‌کانەوە. به‌ڵام به‌رپرسیارێتیی ئه‌خلاقی 
پیاده‌  خۆیییه‌وه‌  هێزێکی  لایه‌ن  له‌  که‌  ناگۆڕێت،  و  جێگیره‌ 
خۆی  که‌  م��رۆڤ��ه‌وه،‌  ویژدانی  به‌  په‌یوه‌ندیداره‌  و‌  ده‌کرێت 

ده‌سه‌ڵاتی یه‌که‌مییه‌تی.
به‌ دیوێکی دیکه‌دا‌، ئه‌خلاق په‌یوه‌ندیداره‌ به‌ ئیماندارییه‌وه‌ و، 
هه‌ندێ که‌س پێیان وایه‌ له‌ده‌ستدانی بەکگراوندی ئیماندارێتی 
له‌ لایه‌ن مرۆڤه‌وه‌ ده‌یخاته‌ نێو ته‌نگوچه‌ڵه‌مه‌یه‌کی فکرییه‌وه‌، له‌ 
ڕوانگه‌ی پاراستنی پێوه‌ره‌ ئه‌خلاقییه‌کانەوە له‌ سه‌رلێشێوان 

و شپرزه‌بوون.
 مه‌سه‌له‌ی چاکسازیی ئه‌خلاقی و گێڕانه‌وه‌ی کۆمه‌ڵێک به‌های 
ڕه‌سه‌ن، له‌ناوه‌ڕۆکدا مه‌سه‌له‌یه‌که‌ که‌ داهاتووی نیشتمانه‌ و 
ئامانج لێی خۆشگوزه‌رانیی کۆمه‌ڵ‌ و هاووڵاتییه‌کانییه‌تی؛ له‌و 
ڕوانگه‌یه‌ی ئه‌وه‌ ئامانجی حوکمڕانیی دروست‌ و  کۆمه‌ڵگه‌ی 
مه‌ده‌نییه‌، که‌ پێویستی به‌ یارمه‌تیدانی هه‌موو تواناکان هه‌یه‌ 
له ‌پێناو به‌دیهێنانی په‌ره‌پێدان و گه‌شه‌پێدانی به‌رفراوان، که‌ به‌ 
بنیاتنانی به‌ردی بناغه‌ ناوه‌ستێت، به‌ڵکوو بۆ بنیاتنانی مرۆیی، 

درێژه‌ی ده‌بێت.
ئه‌مه‌ وێڕای ئه‌وه‌ی لایه‌نی ئابووری، وه‌ک جه‌نگێک به‌سه‌ر 
له‌  به‌شێکی سه‌ره‌کی  یارمه‌تی و برسێتیدا ده‌بێته‌  ه��ه‌ژاری و 
له‌ناو  به‌هاکان  کۆمه‌ڵه‌  ڕاستکردنه‌وه‌ی  و  ئه‌خلاق  گێڕانه‌وه‌ی 
لایه‌نی چاکسازیی به‌رفراواندا، که‌ به‌ جه‌نگ ده‌ست پێ ده‌کات 

گوزه‌رانی  و  ژیان  چاککردنی  به ‌مه‌به‌ستی  هه‌ژاریدا؛  له‌گه‌ڵ 
هاووڵاتیان، به ‌ئامانجی پاراستنی به‌ها ڕاسته‌ ئه‌خلاقییه‌کان. بۆیه‌ 
به ‌مه‌به‌ستی کارکردن له‌سه‌ر به‌رنامه‌ی ئه‌وله‌وییاتی چاکسازییه‌ 
سه‌ره‌کییه‌کان، کارکردن له‌سه‌ر چه‌ند لایه‌نێک پێویسته. له‌وانه‌:
له‌  ڕێزگرتن  بنه‌مای  له‌سه‌ر  نوێ  نه‌وه‌ی  پێگه‌یاندنی   .1
بخاته‌وه‌  دووری���ان  کە  به ‌شێوه‌یه‌ک  لێبوورده‌یی؛  به‌های 
ڕێزنه‌گرتنی  و  توندوتیژی  زی��اده‌ڕۆی��ی،  ده‌م��ارگ��ی��ری،  ل��ه‌ 
و  ئایینییه‌کانیان  هێما  هه‌روه‌ها  دیکه،  ئه‌وانی  بیروباوه‌ڕی 
باوه‌ڕبوونیان به‌ مافه‌کانی ها‌ووڵاتیبوونی وه‌کیه‌کی و یه‌کسان، 
جگه‌ له‌ به‌رزکردنه‌وه‌ی به‌های کار و ئه‌رک و به‌هێزکردنی 
ئینتمای نیشتمانی، له‌ ڕێی بایه‌خدان به‌ خوێندنگه‌ی منداڵان 
ئه‌و  چونکه‌  مامۆستاکانیان،  ڕاهێنانی  و  هه‌ڵبژاردن  باش  و 
قۆناغه‌ ته‌مه‌نێکه‌، که‌ بۆ چاندنی زۆربه‌ی به‌ها سه‌ره‌کییه‌کان 

له‌ ده‌روونی نه‌وه‌ی نوێدا گونجاوترینه‌.
2. پێویسته‌ ڕۆڵی ژنان ببێته‌ ڕۆڵی هه‌مووان؛ به‌ واتای 
پێگه‌یاندنی ژنان و ئاماده‌کردنیان وه‌ک مرۆڤ و دایک، که‌ 
ڕۆڵێکی گه‌وره‌ و گرنگ له‌ په‌روه‌رده‌کردنی منداڵدا ده‌گێڕێت. 
بۆیه‌ ڕێزلێگرتنی وه‌ک مافێکی مرۆڤ، ئه‌رکی هه‌مه‌لایه‌نه‌یه، 
هه‌موو  سڕینه‌وه‌ی  به ‌مه‌به‌ستی  بکات  له‌سه‌ر  ک��اری  که‌ 
وێنایه‌کی جیاکاریی خراپ، که‌ ده‌بێته‌ مایه‌ی که‌مکردنه‌وه‌ی 
كه‌سایه‌تییه‌كه‌ی، جگه‌ له‌ ڕاستکردنه‌وه‌ی ژێرخانی یاساییی 
په‌یوه‌ندییه‌ خێزانییه‌کان، که‌ زامنی مافی خۆی و منداڵه‌کانی 
ده‌کات له ‌کاتی ته‌ڵاقدا. هه‌روه‌ها بایه‌خدان به‌ ڕۆشنبیرکردنی، 
به‌پێی  کۆمه‌ڵدا  بواره‌کانی  له‌ گشت  ڕۆڵبینینی  به ‌مه‌به‌ستی 

ویست و خواست و تواناکانی.

په‌یوه‌ندیی نێوان ئه‌خلاق و سیاسه‌ت 
بۆ  تێڕوانینی خۆیی  له‌  ناکرێته‌وه‌  جیا  به‌شێکه،‌  ئه‌خلاق 
کۆمه‌ڵایه‌تی- جیهانی  وێنای  گه‌وره‌  ئاستێکی  تا  و،‌  مرۆڤ 
سیاسیی بۆ دیاری ده‌کات. له‌ کاتێکدا سیاسه‌ت، یه‌کێکه‌ له‌ 
له‌  ناکرێت  و،  مرۆیییه‌کان  چالاکییه‌  بواره‌کانی  گرنگترین 

ئه‌خلاق جیا بکرێته‌وه‌.
دنیای  به‌  په‌یوه‌ندییان  که‌  ئه‌خلاقییه‌کان،  پێوه‌ره‌  و  به‌ها 
و  په‌یوه‌ندیییه‌کانی  و  دام��ه‌زراوه‌  له‌گه‌ڵ  هه‌یه‌  سیاسه‌ته‌وه‌ 
پێک  سیاسی  ئه‌خلاقی  کۆمه‌ڵێک  کۆمه‌ڵگه‌،  باوی  ڕه‌فتاری 
ده‌هێنێت که‌ بۆ به‌رنامه‌ی سیاسیی سیسته‌می ده‌سه‌ڵاتدار و 
چالاکیی سیاسیی حزبه‌کان و ڕێکخراو و تاکه‌کانیش به‌کار 
ئه‌وه‌یه‌ که‌  ئه‌وه‌ی ئه‌خلاق و سیاسه‌ت کۆ ده‌کاته‌وه،‌  دێت. 
کۆمه‌ڵایه‌تییه‌،  ژیانی  ڕێکخستنی  ئامرازه‌کانی  پێشه‌وه‌ی  له‌ 
که‌ به‌ جووڵێنه‌ر و گۆڕان‌ وه‌سف ده‌کرێن؛ به‌وه‌ی ڕه‌فتار و 

هه‌ڵسوکه‌وتی خه‌ڵک ڕێک ده‌خه‌ن.
که‌  مه‌عنه‌وه‌ییه‌کانی  بابه‌ته‌  و  به‌ها  له‌  بریتییه‌  ئه‌خلاق، 
ده‌بنه‌ نموونه‌ی دیار و له‌ هه‌ڵسه‌نگاندنی ڕه‌فتاری تاکه‌کاندا 
ده‌رده‌که‌وێت و، هه‌ڵقووڵاوی پاڵنه‌ره‌ خۆیییه‌کانه‌. له‌ کاتێکدا 
بۆ  و،  هه‌یه‌  دی��اری��ک��راوی  ئامانجی  و  واقعییه‌  سیاسه‌ت 

به‌دیهێنانی ده‌ره‌نجامی دیاریکراو هه‌وڵ ده‌دات.
گرنگترین خه‌سڵه‌ته‌کانی سیاسه‌ت پشت به‌ هێز ده‌به‌ستێت 
و، هه‌موو ڕێسا زۆره‌ملێکان بۆ جێبه‌جێکردنی ئه‌وه‌ی پێویسته‌ 
به‌کار ده‌هێنێت و، هاوکات له‌ کاتی پێویستدا په‌نا بۆ سزاکان 
ده‌بات. له‌ کاتێکدا ئه‌خلاق به‌ شێوه‌یه‌کی سه‌ره‌کی پشت به‌ 
ئازار و لێپرسینه‌وه‌ی ویژدان ده‌به‌ستێت. ئه‌خلاق، له‌ به‌شێکی 

له ‌هه‌ندێ  کاتێکدا  له‌  دژە‌،  توندوتیژیدا  له‌گه‌ڵ  گ��ه‌وره‌ی��دا 
کۆمه‌ڵگه‌ی دیاریکراودا پێوه‌ری ئه‌خلاقی هێندە په‌سه‌ندکراوه،‌ 
که‌ به‌ شێوه‌یه‌کی دیاریکراو پاساو بۆ به‌کارهێنانی توندوتیژی 
بیروباوه‌ڕه‌  ملکه‌چی  ئه‌رکێکه‌  ئه‌خلاقی،  ئه‌رکی  ده‌هێنێته‌وه‌. 
که‌  له‌وه‌ی  بیرکردنه‌وه‌  بێ  ده‌بێت،  مرۆڤایه‌تی  گشتییه‌کانی 
له‌ کاتێکدا ئه‌رکی سیاسی،  ئه‌و یاسایه‌ ڕاسته‌، یان هه‌ڵەیە. 
یاسای ده‌وڵه‌ت ده‌بینێته‌وه‌؛  بۆ  تاکدا  له‌ ملکه‌چبوونی  خۆی 
بیروباوه‌ڕه‌  گرێدراوی  ئه‌خلاقی  ئه‌رکی  جێبه‌جێکردنی  واته‌ 

گشتییه‌کانه‌ به‌ مرۆڤایه‌تییه‌وه‌.
ب��ه‌ وات��ای��ه‌ک��ی ت��ر، ب��ه ‌ج��ۆرێ��ک ل��ه‌ ج��ۆره‌ک��ان ئه‌رکی 
ئه‌خلاقی و سیاسی له‌ زۆر لایه‌نه‌وه‌ ڕێک ده‌ک��ه‌ون، به‌ڵام 
له ‌کاتی  ت��اک  هه‌ستکردنی  ڕووی  له‌  ته‌نیا  ده‌ب��ن  جیاواز 
جێبه‌جێکردنی ئه‌رکه‌کانیدا، به‌و واتایه‌ی ئه‌رکی ئه‌خلاقی و 
تاک  له‌  وا  که‌  ئه‌خلاقییه‌،  ئه‌رکی  به‌ڵام  لێکچووه؛  سیاسی 
ده‌کات‌ له‌ کاتی جێبه‌جێکردنی ئه‌رکه‌که‌یدا، هه‌ست بکات که‌ 
بۆ  نیشتمانیدا  یاسای  له‌گه‌ڵ  بۆ مرۆڤایه‌تی،  یاسای گشتی‌ 
تاک جیاوازیی نییه‌.  ئه‌وه‌یه‌ وا له‌ یاسا ده‌کات که‌ یاسایه‌کی 
ئه‌خلاقی بێت، چونکه‌ ئه‌رکی ئه‌خلاقی ئه‌گه‌ر له‌ جێبه‌جێکردنیدا 
ڕه‌وشتانه‌  و  ڕه‌فتار  ئه‌و  به‌های  به‌ڵام  بێت،  تاکلایه‌نه‌یش 
گشتگیره‌؛ چونکه‌ له‌ کاتی جێبه‌جێکردنیدا هاووڵاتی به‌ ئه‌رکه‌ 
ئه‌خلاقییه‌که‌ی، خزمه‌ت به‌ کۆمه‌ڵه‌ مرۆیییه‌کان ده‌کات. بۆیه‌ 
ئه‌و به‌یه‌کداچوونانه‌ له‌ نێوان ئه‌خلاقی و سیاسییه‌کاندا، وا 
له‌ مه‌سه‌له‌که‌ ده‌کات که‌ قورس و ئاڵۆزتر بێت له‌ پێکهێنانی 
ئه‌رکه‌  له‌  سیاسییه‌کان  ئه‌رکه‌  جیاکردنەوەی  بۆ  پێوه‌رێک 

ئه‌خلاقییه‌کان.

له‌و ڕوانگه‌یه‌وه‌ په‌یوه‌ندییه‌کی ته‌واوکاری‌ له‌ نێوان ئه‌رکی 
یه‌که‌میان  واتایه‌ی  به‌و  هه‌یه؛  سیاسیدا  ئەرکی  و  ئه‌خلاقی 
چالاکتره و هەر دەمێنێت، له‌و کاته‌دا کە دووه‌میان شکست 
و  ده‌بێت  هاوسه‌نگ  زیاتر  کۆمه‌ڵگه‌  شێوه‌یه‌  به‌و  ده‌هێنێت. 
لێره‌وه‌  بۆیه‌  ده‌خ��رێ��ت.  ڕێ��ک  زیاتر  تاکیش  ڕه‌فتاره‌کانی 
ئه‌رکی  ده‌کرێت  ئایا  کە  ده‌مێنێته‌وه،‌  به‌کراوه‌یی  پرسیارێک 

ئه‌خلاقی له‌سه‌ر بیروباوه‌ڕه‌ واقعییه‌کان بنیات بنرێت؟
چه‌مکی ئه‌خلاق و سیاسه‌ت له‌ ڕۆژهه‌ڵاتدا

به‌  ڕۆژهه‌ڵاتدا  له‌  سیاسه‌ت  به‌گشتی  و  سیاسی  واقعی 
لێی  مه‌به‌ست  زیاتر  که‌  ده‌کرێت،  پێناسه‌  به‌رژه‌وه‌ندیییه‌کان 
به‌رژه‌وه‌ندییه‌ که‌سییه‌کان )تایبه‌تییه‌كان(ه‌، یان به‌رژه‌وه‌ندیی 
لێی  م��ه‌ب��ه‌س��ت  ن��ه‌ک  ک��ۆم��ه‌ڵ��ه‌ سیاسییه‌ک‌،  ی��ان  ت��وێ��ژی��ک، 
دیکه،‌  هه‌ندێکی  ئه‌گه‌رچی  بێت.  وڵات  ب��اڵای  به‌رژه‌وه‌ندیی 
به‌وه‌ ناوی ده‌به‌ن که‌ هونه‌ری ئه‌گه‌ره‌کانه‌ و، مه‌به‌ست لێی 
له‌  سوودوه‌رگرتن  به ‌مه‌به‌ستی  ده‌سه‌ڵاتیانه‌؛  به‌کارهێنانی 
لێی  نه‌ک مه‌به‌ستیان  به‌رژه‌وه‌ندی و ده‌ستکه‌وتی که‌سێتی، 
هه‌ڵبژاردنی ئه‌لته‌رناتیڤی کرده‌یی بێت له‌ نێوان ئه‌لته‌رناتیڤی 

جیاوازدا بۆ وه‌رگرتنی بڕیاری دروست.
بوونی ئه‌و واقعه‌یه‌ وا ده‌کات، که‌ زۆر جار‌ په‌یوه‌ندییه‌کی 
خراپ هه‌بێت، تا ڕادده‌ی ئه‌وه‌ی بگوترێت كه‌ له‌ سیاسه‌تدا 
شتێک نامێنێته‌وه‌ که‌ ناوی ئه‌خلاق بێت. بوونی ئه‌و پێشێلکردنه‌ 
مرۆیی  بنه‌مایه‌کی  و  به‌ها  هیچ  ده‌ک��ات  وا  ئه‌خلاقییه‌یشه‌، 
نه‌مێنێته‌وه‌ و ئیدی سیاسه‌ت خزمه‌ت به‌ گشت نه‌کات، هێنده‌ی 
به‌ به‌رژه‌وه‌ندیی که‌سانی تایبه‌تی دەکات و، گۆڕانکاریی باش و 

ڕیشه‌یی دروست نه‌کات، هێنده‌ی پاشه‌کشه‌ و چه‌قبه‌ستوویی 
نه‌هێنێته‌وه‌  خه‌ڵک  بۆ  خۆشگوزه‌رانی  و  ئارامی  و،  ده‌ك��ات 
بێزاری و نه‌فره‌ت و دوورکه‌تنه‌وه و‌ هتد.  ئ��اراوه‌، هێنده‌ی 
ته‌واوکارییه‌  و  باش  په‌یوه‌ندیی  بوونی  گرنگه،‌  ئه‌وه‌ی  بۆیه‌ 
له‌ نێوان ئه‌خلاق و سیاسه‌تدا له ‌پێناو خزمه‌تی هاووڵاتیان 
به‌کرده‌یی،  یه‌که‌یانه‌  به‌گشتی و، ڕۆڵبینینی هه‌ر  و کۆمه‌ڵگه‌ 
ڕووی��ه‌ک��ه‌وه‌  و  ب��وار  له ‌ه��ه‌ر  ئه‌خلاق  پیاده‌کردنی  چونکه‌ 
گه‌وره‌که‌  پرۆسه‌  و  ئامانج  له‌ سه‌رکه‌وتنی  گرنگه‌  به‌شێکی 
و، به‌پێچه‌وانه‌وه‌  پێوار )غیاب( و قه‌یرانی ئه‌خلاقییش ده‌بێته‌ 
مایه‌ی شکست و پشێوی و داڕمانی تاک و کۆمه‌ڵگه‌. بۆیه‌ 
هه‌ر یه‌ک له‌ سیاسه‌ت و ئه‌خلاق، ده‌بێ په‌یوه‌ندییه‌کی باش له‌ 
نێوانیاندا هه‌بێت، بۆ ئه‌وه‌ی کاروباره‌کانی سیاسه‌ت له‌سه‌ر 
بنه‌مای ئه‌خلاقی و جێگیری به‌ڕێوه‌ بچێت و هه‌ستکردن به‌ 

ئاسایش له‌ نێوان تاکه‌کانی کۆمه‌ڵگه‌دا هه‌بێت.

سه‌رچاوه‌: 

- الواجب ما بين الأخلاق والسياسة، عبد العزيز الخال.

ئینتیمابوونی هاووڵاتی
له‌ نێوان  نیشتمان و حزبدا

نیشتمان، بریتییه‌ له‌ شوێن و جێی مرۆڤەكان، بۆیه‌ ئەم 
چەمكە وا دەخوازێت، که‌ پەیوەندییەك لەسەر ئاستی تایبەتی، 
لە نێوان مرۆڤ و ئەو شوێنەی تێیدا دەژی هەبێت؛ کە ئەوە 
ئەو ئینتیمایەیە وا مرۆڤ بەرەو هاووڵاتیبوون ڕاكێش دەكات 
و، هاوکات چەمكێكی گشتگیرترە دەربارەی ڕەگەزنامەكەی، 
به‌گشتی  دەگ��رێ��ت.  وەری  وڵاتێكدا  ه��ەر  لە  مانەوە  بۆ  که‌ 
تێبینییە، زیادبوونی  لە كۆمەڵگه‌ی ڕۆژهه‌ڵاتدا جێی  ئەوەی 
ئینتیمای ئایدیۆلۆژی، یان حزبییه‌ لەسەر حیسابی ئینتیمای 
ب��ه‌رده‌وام له‌ زۆربووندایە و؛‌ به ‌بڕوای من،  نیشتمانی، که‌ 
ئەوەیش پەیوەندیدارە بە بەرنامەیەكی سیاسیی نەتەوەیی و 

ئایینی و په‌روه‌رده‌یییه‌وه‌.
بزووتنەوەی  ئاراستەكردنی  بە  نیشتمان  بەرژەوەندیی 
كاری حزبی بەرەو ئاسۆیەكی تەسك، بایەخ بە بیروباوەڕ 
بۆ  هەبێت  ئ��اش��ک��رای  و  ڕوون  ک��اری��گ��ەری��ی  ك��ە  ن����ادات، 
جیاكردنەوەی نێوان ئەو شتەی ئاراستە كراوە بۆ ئامانجی 
بەرژەوەندیی  بۆ  ئاراستەیە  ئەوەی  و،  گشتی  و  نیشتمانی 
هەڵوێستەكاندا  زۆرب���ەی  لە  ئ��ەوەی��ش  كە  حزبی؛  تەسكی 
لێكترازانی مانا نیشتمانییە  بووەتە هۆی هەڵوەشاندنەوە و 
ڕاستەقینەكان له‌ نێوان دەستەبژێرە سیاسی و ئیسلامییەكان 
و لایەنگیركردنی پڕۆژەكانی ئەوانی تر و بیروباوەڕەكانیان 
و  ڕوودان  بۆ  به‌زاندنیشی  و،  نیشتمان  حیسابی  لەسەر 

هەڵگیرسانی جەنگ لەسەر خاكی نیشتمان، لەسەر حیسابی 
ئەوانی تر، لەو كاتەی پێویست بووە چەمكی نیشتمانیبوون 
لە  بەهاكانی  و  بكرێ  دەوڵەمەند  ماناكانی  و  بكرێ  بەهێز 

نێوان گشت هاووڵاتییاندا جێگیر بكرێن.
له‌  حوكمڕانیاندا  م��اوەی  لە  سیاسییەكان  هێزە  گشت   
حزبیبوون  له‌  خۆیان  نه‌یانتوانیوه‌  کوردستان  هه‌رێمی 
ڕاماڵن، بۆیە هه‌میشه‌ كارە سیاسی و حزبییەكان سه‌روو 
به‌رژه‌وه‌ندی گشتی هاوڵاتیان بووه‌ كە لە زۆربەی كاتدا بەدەر 
نەبووە لە بەریەككەوتن لەگەڵ بیر و هزری هاوڵاتیبوون و 
نیشتمانپه‌روه‌ریدا، له‌به‌ر ئه‌وه‌ش گوێڕایەڵی بۆ حزبی سیاسی 
و سەركردە باڵاکان زیاتر بووه‌ له‌ ئینتمابوون بۆ نیشتمان 

و به‌ها باڵاکان.
هاووڵاتیبوون  كە  بەركەوتنەیە،  ئەو ساتەوەختە  ئەمە 
ئایدیۆلۆژی  ئینتیمای  تەنیا  و  دەس��ڕێ��ت��ەوە  ئینتیما  و 
جێگرەوەی دەبێت و، ئەو كاتەی تاك ئینتیمای بۆ نیشتمان 
و خاكەكەی لەدەست دەدات بەهای ڕاستی و دادپەروەری 
لە  بوونێكی  هیچ  گشتی،  ئامانجی  و  نیشتمان  مانای  و 
حزبەكان  دەك��ات  وا  ئەمەیە  نامێنێت.  تاكدا  دڵی  و  عەقڵ 
مەترسیی  و  خۆیان  بەرژەوەندییەكانی  گوشاری  ژێر  لە 
مانەوە و پاراستنی خۆیاندا بن، وێڕای ئەوەی یەكبوونی 
ئەدەبیاتیاندا  لە  بانگەشەیەك  وەك  كوردایەتی،  گوتاری 
پاشگەز  هەنگاوەكانیان  لە  جار  هەندێ  و  دەردەك��ەوێ��ت 
ئایدیۆلۆژی،  )وەلاء(ی  گوێڕایەڵی  نموونە  بۆ  دەب��ن��ەوە. 
بەو  به‌رامبه‌ر  نەتەوەكانی عەرەب كرد،  لە زۆربەی  وای 

هه‌موو کوشتوبڕ و توندتوتیژییانه‌ی كه‌ لە لایەن ڕژێمی 
س��ەددام��ەوە دژ ب��ە ك��وردەك��ان ل��ەس��ه‌ر خ��اک و وڵات��ی 
كەن  كەڕ  گوێیان  و  داخەن  چاویان  درا،  ئه‌نجام  خۆیان 
ئاستی  بەرزترین  بۆیه‌  بکه‌ن.  هه‌ڵوه‌سته‌  ده‌مارگیرانه‌  و 
ئینتیمای مرۆڤ، دەكرێ تەنیا بۆ نیشتمان بێت؛ ئەو كاتە 
نیشتمان  پێشكەوتنی  له‌سه‌ر گەشەكردن و  ڕەنگدانەوەی 
دیکه  بواره‌کانی  بۆ  ئینتیمابوونێک  هەموو  بۆ  و،  دەبێت 
درێژه‌ دەکێشێت‌. جگە لەوە، بزووتنەوە و حزبی خێڵەكی 
و تائیفەگەری، ئینتیمای بچووكن و نابێ لە سەرووی هیچ 
ناشبێ  بن؛  گشتییەوە  یان  تایبەت،  كاریی  بەرنامەیەكی 
تایبەتمەندی بە خاوەنەكانیان بده‌ن، بەوەی ببنە ئامرازێك 

بۆ جیاكردنەوەی نێوان هاووڵاتییان.
ئەوەی زیانی گەورە بە هەر دامەزراوەیەكی كۆمەڵگەیی 
دەگەیەنێت، بریتییە لە بەسیاسەتكردنی ژیان؛ بەو مانایەی 
ئایدیۆلۆژیی سیاسی تێكەڵ بە هەموو شتێك بكرێت و، بە 
هۆیەوە كۆمەڵگه‌ دابەش بكرێت بە بەش و پارچەی ناهاوسەنگ 
قبووڵكردنی  پێوەری  و  پێوانە  شێوەیە  بەو  نایەكسان.  و 
دەرفەتەكانیان،  بەدەستهێنانی  و  كۆمەڵگه‌دا  لە  كەسەكان 
پابەند و بارمتەكراو و قۆرخکراو دەبێت بە پشتگیریكردنی 
ئەم لایەن و ئەو لایەن و فڵان و فیسار و ده‌سته‌گه‌رییه‌کان؛ 
ستەم  بە  هەستكردن  و  تێشكان  لە  جۆرێك  ئەوەیش  كە 
دەگەیەنێت لای توێژێكی زۆری ئەو هاووڵاتییانەی كە ناچنە 
ژێر چەتری یەكێك لەوانەوە و، جگه‌ له‌وه‌ی له‌و نێوه‌نده‌یشدا‌ 

هیچ مانایه‌ک بۆ هاووڵاتیبوون و مافه‌کانی نامێنێت.
بەشداریكردن  ل��ە  بریتییە  ئینتیما،  سەرەكیی  خاڵی 

و ه��ان��دان��ی خ��ەڵ��ك ب��ۆ ی��ارم��ەت��ی��دان��ی��ان س���ەب���ارەت بە 
بەرنامەی  دانانی  و  كێشەكانیان  ڕووب��ەڕووب��وون��ەوەی 
بۆ  ئینتیمابوون  ڕووب���ەڕووب���وون���ەوەی���ان.  ب��ۆ  گ��ون��ج��او 
لە  خۆی  بۆ  مرۆڤ  ئینتیمابوونی  بە  پلە،  بەرزبوونەوەی 
ڕێی هەوڵییەوە بۆ ئەوەی باشتر بێت، دەست پێ دەكات، 
چەسپاندنی  و  لێهاتوویییەكانی  و  ت��وان��ا  ب��ە  ئ��ەوەی��ش 
ئەو  ڕوان��گ��ەی��ەی  ل��ەو  دەستکەوتەکانی؛  و  سەركەوتنی 
گەیشتن و  ب��ۆ  ن��م��وون��ەی��ی��ی��ە  ئ��ام��رازێ��ك��ی  س��ەرك��ەوت��ن��ە 
کێبڕکێ  ڕۆحی  بە  گەشەدان  و  ترەوە  بەوانی  پەیوەندیی 
لە  خێزان  بۆ  ئینتیمابوون  پاشان  باش.  بەرەبەركانێی  و 
ڕۆحی  گەشەپێدانی  و  كۆمەڵایەتییەكان  پەیوەندییە  ڕێی 
بەشداریكردن و سەرەتای هەستكردن بە بەرپرسیارێتیی 
ئینتیمابوون بۆ ژینگه‌ی خوێندنگە و  كۆمەڵگه‌ و،  پاشان 
زانكۆکان  له‌ لایه‌ن  خوێندکاره‌وه‌ به‌ ئامانجی به‌هێزبوونی 
ڕۆحییه‌تی ئینتیمابوون بۆ هەموو ئەو شتانەی پەیوەندیدار 

دەبێت بە كۆمەڵ و خاك و نیشتمانەوە.
له‌و ڕوانگه‌یه‌وه‌ چه‌ند پرسیارێک دێتە ئاراوە: ئایا دەتوانرێت 
ڕۆحی ئینتیما هەر لە منداڵییەوە لە منداڵەكانماندا بچێنین؟ 
سیاسییە  و  حكوومی  لایەنە  و  ڕاگەیاندن  و  خێزان  ڕۆڵی 
ڕۆحی  لاوازك��ردن��ی  ی��ان  پەرەپێدان،  بۆ  پەیوەندیدارەكان 
كاریگەرییه‌ك  تێیدا، چییە؟ چ  ئینتیمابوون  هاووڵاتیبوون و 
ئینتیمابوون بە شێوەیەكی خراپ، یان باش؟  دەخاتە سەر 
لایەنە  چ��ارەی  شێوه‌یه‌ک  چ  به‌  و  دەكەیت  بەهێزی  چۆن 
لاوازەكەی دەكەیت؟ یان گرنگیی ئینتیما چییە بۆ پاراستنی 

ئاسایش و جێگیربوونی نیشتمان؟

مرۆڤ  که‌  مرۆیییەكان  ڕەفتارە  پاڵنەرەكانی  لە  یەكێك 
پێویستییەكی زۆری پێی هه‌یه‌ بریتییه‌ له‌  ئینتیمابوون؛ له 
‌پێناو به‌دیهێنانی ئامانجه‌ گه‌وره‌ و گشتییه‌کاند‌ا.  پەیوەندیی 
بە  پێویستی  پەیوەندییەكە  نیشتمان،  و  ه��اووڵات��ی  نێوان 
ویژداندا  و  سۆز  لە  ڕەگوڕیشەکەی  كە  گەرمە،  گفتوگۆی 
خۆی دەبینێتەوە و هەردووكیان پێویستییان بە یەكتر هەیە: 
هاووڵاتی پێویستی بە نیشتمان هەیە بۆ ئەوەی بیپارێزێت 
دابین  كۆمەڵایەتییەكانی  و  سیاسی  و  شارستانی  مافە  و 
كە  هەیە،  هاووڵاتیانێك  بە  پێویستی  نیشتمانیش  بکات؛ 
داكۆكییان لێ بكات و بیانپارێزێ لەوانەی ئازاریان دەدەن. 
ببینێ،  ڕاستەکەی خۆی  ڕەوتە  گەر  پەیوەندییە  ئەم جۆرە 
فكری  ئاراستەیەكی  هەر  -گەر  كه‌  دەكات  هاووڵاتی  لە  وا 
ئایینییشی هەبێت- ئامادە بێت  و ڕۆشنبیری و سیاسی و 

داكۆكی لە وڵاتەكەی بكات.
ئەو  گرنگترینی  ل��ە  نیشتمان  ب��ۆ  ئینتیمابوون  ب��ۆی��ه‌ 
دام���ەزراوە  دەب��ێ  یه‌که‌م  پله‌ی  به‌  كە  مرۆیییانه‌یە،  بەها 
پەروەردەیییەكان بەتەنگ دروستبوون و گەشەكردنییەوە بن 
له‌ لای خوێندکاره‌کانیان‌؛ له‌ ڕێی داڕشتنی ستراتیژ و پلان 
و به‌رنامه‌ی کرده‌ییی تۆکمەوە، به‌ شێوه‌یه‌ک نه‌وه‌ له ‌دوای 
نه‌وه‌ بتوانن لێی سوودمه‌ند بن. ئیدی ئه‌و مرۆڤانه‌ سه‌ربه‌خۆ  
بن، یان سه‌ر به‌ هه‌ر حزبێکی دیاریکراو بن، گرنگ هاووڵاتیی 
نێوەندی  له‌  کارکردن  لە  جگە  بن؛  وڵات��ه‌  و  نیشتمان  ئه‌و 
خێزانەكاندا، كە پێویستە لە ڕێی پەروەردەكردنەوە، باوانەكان 
بۆ چاندنی تۆوی ئینتیمابوون لە دڵ و دەروونی منداڵەكانیاندا 

ڕۆڵی كاریگەر بگێڕن؛ که‌ناڵه‌کانی ڕاگەیاندنیش به‌ هه‌ر سێ 
جۆره‌که‌یه‌وه،‌ كە ئێستا بە هۆی گەشەكردنی تەكنەلۆژی و 
ئامێرە بەكارهاتووەكانه‌وه‌ وای كردووە خێزانەكان هێندەی 
ڕاگەیاندنەكان نەتوانن ڕۆڵی كاریگەر و چالاکانه‌ لەوبارەیەوە 
بگێڕن، گه‌ر له‌سه‌ر به‌رنامه‌یه‌کی په‌روه‌رده‌ییی تۆکمه،‌ پلان و 

ستراتیژ به‌ڕێوه‌ بچن.
بۆیە دامه‌زراوه‌کانی ڕاگەیاندن بوونەتە بەشێكی گرنگ لە 
ژیانی خەڵك، كە كاریگەرییەكی بەهێزیان هەیە لە دروستكردن 
یەكەمن  ئاراستەكەری  و،  تاكەكان  كەسایەتیی  بنیادنانی  و 
ئاستی  ڕووی  له‌  گرنگییان  لە  جگە  ئەمە  ت��اك؛  فكری  بۆ 

ڕۆشنبیری و كه‌لتوورییه‌وه‌.

ئینتیمابوون بۆ نیشتمان چی ده‌خوڵقێنێ؟
سیاسی  چاكسازیی  بۆ  بناغەیە  نیشتمان  بۆ  ئینتیمابوون 
و، هەستكردن بە ئینتیمای نیشتمان، بە هەستكردنی تاك بە 
دەبێت.  زیاد  نیشتمانەكەیدا  لە  سیاسی  و  ئابووری  ئارامیی 
و  بەرهەم  زیادبوونی  هۆی  دەبێتە  که‌  هەستكردنەیشه،‌  ئەو 
ئاستی  بەرزبوونەوەی  بۆ  هەوڵدان  مەبەستی  بە  بەروبووم، 
ئابووری، كە وای لێ دەكات ئینتیمای زیاتری بە نیشتمان هەبێت. 
بەڵام گەر ئینتیما لاواز بوو، بێ گومان كارەساتی نەتەوەییی 
لێ دەكەوێتەوە؛ ئەمەیش ناكۆكی، گوێپێنەدان )بێباكی(، خراپی، 
بەرهەم  بەرپرسیارێتی  بە  هەستنەكردن  و  كەمتەرخەمی 
بۆ  دەگۆڕێت  بەئاسانی،  هاووڵاتی  شێوەیەیش  بەو  دەهێنێ. 
نێچیرێك و، دەمارگیر دەبێت؛ بەدوور لە هەموو مەسەلەیەكی 
گشتی و بەرژەوەندییەكانی نەتەوە و نیشتمان. بۆیە دیاردەی 

لاوازیی ئینتیما لای نەوەكانی نوێ، مەترسییەكی گەورەیە كە 
ئاسەواری ڕاستەوخۆی هەیە لەسەر یەكڕیزیی نیشتمانی و 
گرووپێكی كۆمەڵایەتی و ئاسایشی نەتەوەیی و، دەبێ پشتگیری 
بۆ  لاوازییەدا،  ئەو  چارەسەری  پێناو  لە  هەبێت  هاوكاری  و 

ئەوەی سامانی نیشتمانی نەخاتە نشێوی و دۆزەخەوە.
نیشتمانی،  ئینتیمای  بە  هەستكردن  ئ��ه‌وه‌ی  وێ��ڕای 
یارمەتیدەرە بۆ پشتگیریی بناغەی ئاسایش و جێگیری 
لەسەر  جێگیربوونەی  ل��ەو  بریتییە  ب��اش  جێگیریی  و، 
و  ڕەزام���ەن���دی  ب��ە  دێ��ت  ق���ووڵ  ب��ن��ەم��ای هەستكردنی 
ئاسایش و دادپەروەری و هەلی وەكیەك و، جێگیربوونی 
خراپیش بریتییە لەو جێگیرییەی به‌ستراوه‌ته‌وه‌ به‌ ترس 
لە دەسەڵاتێكی خەڵەتێنەر، یان ترس لە كوێرەوەرییەك، 
مرۆڤ  کاتێک  بۆیه‌  بسوتێنێ.  پێكەوە  تەڕ  و  كە وشك 
ئینتیمای بۆ هه‌ر لایه‌نێک و بوارێک و کارێکی دیاریکراو 
ده‌بێت، زۆر به‌په‌رۆشی و خه‌مخۆری و خۆشه‌ویستییه‌وه‌ 
ئه‌رکه‌کانی جێبەجێ دەکات و، خۆی یه‌که‌م که‌س ده‌بێت 
که‌ درک به‌ به‌رپرسیارێتییه‌کانی ده‌کات و وه‌ک ئه‌رکێکی 
ب��ه ‌مه‌به‌ستی  ت��ه‌م��اش��ای ده‌ک���ات  گ��رن��گ  س��ه‌ره‌ک��ی و 
جێبه‌جێکردنی؛ ئیدی ئه‌و ئه‌رکه‌ نیشتمانی، یان مرۆیی، 
پێچه‌وانه‌که‌ی،  ب��ه‌ڵام  بێت.  کۆمه‌ڵایه‌تی  و  خێزانی  یان 
کاوڵکاری  نیشتمان،  بۆ  ئینتیمانه‌بوون  نموونه  بۆ  واته‌ 
و  دڵته‌زین  ڕووداوی  و  ک��اره‌س��ات  و  ده‌م��ارگ��ی��ری  و 
ناخۆش دروست ده‌کات، که‌ ده‌بێته‌ هۆی له‌ده‌ستدان و 
له‌ناوچوونی هه‌موو ده‌ستکه‌وت و داهێنانه‌کان له‌ ئاستی 

تایبه‌تی و گشتیدا.

ئینتیما  نێوان  له‌  زۆری��ش  جیاوا‌زاییه‌کی  گومان  بێ   
مانایه‌کی  یه‌که‌میان  ک��ه‌  ده‌ک��رێ��ت،  ب��ه‌دی  گوێڕایه‌ڵیدا  و 
خزمه‌تی  بۆ  و‌  دێت  فراوانتر  واتایه‌کی  به‌  و  گشتگیرتره‌ 
و  بابه‌ت  و  مه‌سه‌له‌  بۆ  ئینتیما  تر،  واتایه‌کی  به‌  گشتییه‌. 
ت��ه‌واو  ت��ر  ل���ەوه‌ی  مه‌به‌ست  ب��ه‌ڵام  گ��ه‌وره‌ک��ان��ه‌،  ئامانجه‌ 
و  تایبه‌ت  و  ته‌سک  مانایه‌کی  به‌گشتی  که‌  پێچه‌وانه‌یه،‌ 
ده‌گرێته‌وه‌.  تایبه‌تییه‌کان  و  تاکی  به‌رژه‌وه‌ندییه‌   و  ئامانج 
هه‌ستی  و  بیر  چاندنی  بۆ  کار  کە  هه‌مووانه  ئه‌رکی  بۆیه‌ 
ئینتیمایان بۆ  ئینتیمابوون بکه‌ین؛ به‌ شێوه‌یه‌ک مرۆڤه‌کان 
په‌یڕه‌و و پڕۆگرامی حزبه‌که‌یان هه‌بێت، نه‌ک وه‌لائیان بۆ 
سه‌رۆک و که‌س و لایه‌نێکی دیاریکراوی حزبه‌که‌ هەبێت. 
ده‌بێ مرۆڤه‌کان ئینتیمایان بۆ یاسا و ڕێساکانی دامه‌زراوه 
‌و ده‌زگه‌یه‌کی دیاریکراو هه‌بێت، نه‌ک وه‌لائیان بۆ سه‌رۆکی 
ده‌بێ  هەبێت.  ده‌زگ��ه‌ک��ان  به‌شه‌کانی  به‌رپرسی  و  ده‌زگ��ا 
و  سه‌روه‌رییه‌کانی  و  نیشتمان  بۆ  ئینتیمایان  مرۆڤه‌کان  
به‌ها باڵا مرۆیییه‌کان هه‌بێت، نه‌ک وه‌لائیان بۆ پێچه‌وانه‌که‌ی 

هه‌بێت.

ئاشتی، گرنگی و
ئاسه‌واره‌کانی له‌ کۆمه‌ڵدا

زۆر جار له‌ نێوه‌نده‌ جیاوازه‌کانی بواره‌کانی ژیاندا، لەنێو 
خێزان و دامه‌زراوه‌کانی تری کۆمه‌ڵدا، یان له‌ ڕێی که‌ناڵه‌کانی 
ڕاگه‌یاندنه‌وه‌، هه‌مووان وشه‌ی ئاشتیمان بیستووە. به‌تایبه‌ت له‌ 
سه‌روبه‌ندی بیستنی هه‌واڵی ڕووداوه‌کانی هه‌ڵگیرسانی جه‌نگ 
له‌نێوان زۆرێک له‌ وڵاتان و میلله‌تاندا، یان زۆرجار له‌ زمانی 
سه‌رکرده‌ و سیاسییه‌کانه‌وه‌ له‌ کاتی ململانێ و ناکۆکییه‌کاندا ئەو 
وشەیە دەبیستن؛ یاخود کاتێک قسه‌ له‌سه‌ر ڕێککه‌وتننامه‌کانی 
ئاشتییه‌وه‌  به‌  س��روود  جیهان  کاتانه‌دا  له‌و  ده‌کرێت.  ئاشتی 
بۆیه‌  ژیان،  واتاکانی  لە  بڵیند و ‌به‌رز  مانایه‌کی  ده‌ڵێت، وه‌ک 

گرنگیی ئاشتی هه‌ڵقوڵاوی ئاسه‌واره‌کانییەتی له‌ ژیاندا.

مه‌به‌ست له‌ ئاشتی چییه‌؟
ئاشتی به‌ ئامرازێک داده‌نرێت بۆ به‌دیهێنانی ڕێکه‌وتن و 
پێکهاتنی نێوان میلله‌تان بەبێ جیاوازی. ڕۆحی ڕقه‌به‌رایه‌تی 
ڕۆحی  ده‌خ��ات��ه‌وه.  دوور  له‌یه‌کترهه‌ڵگرتن  قین  و  تۆڵه‌  و 
خۆشه‌ویستی و هاوکاری و ئارامی و هۆگربوون له‌نێوان 
تاک و خێزان و میلڵه‌ت و وڵاته‌ ‌جۆربه‌جۆره‌کاندا دروست 
ده‌کات؛ وێڕای ئه‌وه‌ی کە ئاشتی ئامرازێکه‌ بۆ کۆتاییهێنان 
به‌  جیاوازی و، چاره‌سه‌ریی ناکۆکییه‌کانە له‌نێوان میلله‌تان 
و وڵاتاندا، یان له‌نێوان دوو که‌س یان دوو لایه‌ن و...هتددا.

نێوخۆیی  حاڵه‌تێکی  ل��ه‌  گ��وزارش��ت  ئاشتی  ه��اوک��ات 

و  دڵنیایی  بۆ  ده‌بێت  واتایه‌ک  که‌  ده‌کات،  کیانی مرۆڤه‌کان 
ئاسایشی  ژیانیان، وێڕای ئه‌وه‌ی ده‌بێته‌ هۆی گرتنه‌خۆی 
هه‌موو مرۆڤێک له‌ڕووی ڕۆحییه‌وه‌، واته‌ پێوەندیی مرۆڤ 
به‌ جه‌سته‌یه‌وه‌؛ هه‌روه‌ها بە سروشت و دنیا و  مرۆڤ و 

خوداوە به‌هێز ده‌کات.
 

گرنگیی ئاشتی:
و  کاریگه‌ری  و  گرنگی  هه‌روڵاتێکدا،  له‌  ئاشتی  بوونی 
گەلێک ئاسه‌واری باشی بۆ سه‌رجه‌م مرۆڤه‌کان و بۆ کۆمه‌ڵ 
له‌سه‌ر  تەنیا   ئاشتی  ئاسه‌واری  ده‌که‌وێته‌وه‌.  لێ  به‌گشتی 
گۆڕینی خه‌سڵه‌ته‌کانی مرۆڤ، له‌ خراپه‌وه‌ بۆ باش نییه‌، به‌ڵکو 
ئه‌وه‌ش  هه‌یه،  زینده‌وه‌رانیش  له‌سه‌ر  کاریگه‌ریی  به‌گشتی 
له‌به‌ر ئه‌وه‌ی مرۆڤه‌کان له‌ نه‌خۆشییه‌کان ده‌پارێزێ. مرۆڤ 
له‌ ڕێی ئاشتییه‌وه‌ ده‌توانێ بیروبۆچوونه‌کانی بڵاوبکاته‌وه‌، که‌ 
ده‌شێت له‌ ماوه‌ی جه‌نگدا به‌هۆی توندوتیژی و کاولکارییه‌وه‌ 

له‌نێوچووبن، یان لا‌نی که‌م شێوێندرابن.
میلله‌تان  کۆمه‌ڵایه‌تییه‌وه،  و  ئابووری  ل��ه‌ڕووی  ئاشتی، 
فێری فێربوون، به‌ده‌ستهێنان و بڵاوبوونه‌وه‌ی ڕۆشنبیری، 
دروستبوونی شارستانەتی و سه‌رخستنی ده‌وڵه‌ت ده‌کات. 
بنیادنان،  ئاسایش،  و  ئاشتی  دۆخ��ی  له‌  ب���ه‌دوور  چونکه‌ 

گه‌شه‌کردن، پێشکه‌وتن و په‌ره‌پێدان نایەنە دی.  
ته‌واویان  هۆشیارییه‌کی  ده‌ک��ات  خه‌ڵک  له‌  وا  ئاشتی، 
و،  نێوه‌وه‌ی جه‌نگ  مه‌ترسییه‌کانی چوونه‌  لەسەر  هه‌بێت، 
سه‌رقاڵبوون به‌و‌ داخوازی و داواکاری و کاریگه‌رییانه‌وەی 

کە ده‌که‌وێته‌ ئه‌ستۆیان، وێڕای ئه‌وه‌ی ده‌بێته‌ به‌ربه‌ست و 
ڕێگر له ‌به‌رده‌م بازرگانه‌کانی‌ جه‌نگدا. چونکه‌ هه‌ڵگیرسان 
و،  ده‌بێت  ئەوان  به‌رژه‌وه‌ندیی  له‌  جه‌نگ  دروستبوونی  و 
هاوکات بۆ ماوه‌یه‌کی درێژ ئاره‌زووی به‌رده‌وامیی جەنگ 
ته‌قه‌مه‌نییه‌وە زیاتر  ل��ه‌ڕووی چه‌ک و  ئ��ەوەی  ده‌ک��ه‌ن، بۆ 
ده‌وڵه‌مه‌ندبوون  بۆ  چاوچنۆکییان  پاشان  و،  بکەن  قازانج 

زیاتر دەبێت.
ئاشتی، ئامرازێکه‌ بۆ به‌یه‌کگه‌یشتنی میلله‌تان و ناسینی داب 
و نه‌ریتی یه‌کتر، سه‌ره‌ڕای ئه‌وه‌ی ئامرازێکیشه‌ بۆ ئاڵوگۆڕی 
زانیاری و شاره‌زایییه‌کان. ئه‌و وڵاتانه‌ی ئاشتی و ئاشته‌وایی 
له‌نێویاندا هه‌یه، ڕێ خۆش دەکات بۆ پێکهێنانی پێوەندییه‌کی 
ڕۆشنبیریی له‌نێوان میلله‌تان و وڵاتاندا، که‌ به‌هۆیه‌وه‌  هه‌موو 
و،  ده‌بێت  ئاشنا  دی  ئه‌وانی  ده‌ستکه‌وته‌کانی  به‌  میلله‌تێک 
هاوکات شاره‌زایی و زانیارییه‌ جیاوازه‌کان ئاڵوگۆڕ ده‌که‌ن. 
چونکە هه‌موو میلله‌تێک که‌لتوور و ڕۆشنبیری و فۆلکلۆر و 
داب و نه‌ریتی تایبه‌ت به‌خۆی هه‌یه‌ و‌ لە میلله‌تانی دیکەی 

جیا ده‌کاته‌وه‌.
 به‌م شێوه‌یه‌ ئاشتی، ده‌رفه‌تێک بۆ ئه‌و جۆره‌ پێوەندییه‌ 
بۆ  د‌ه‌ڕه‌خسێنێت،  میلله‌تاندا  له‌نێوان  باش و سوودمه‌ندانه‌ 
و  هاووڵاتییان  خزمه‌تکردنی  بۆ  پێوەندییه‌کانیان  ئ��ەوەی 
له‌م  بێت،.  به‌هێز  و  ب��ه‌رده‌وام  کۆمه‌ڵیان  به‌ره‌وپێشچوونی 
ڕوانگه‌یه‌وه‌، ده‌توانین جه‌خت له‌ گرنگیی ئاشتی و ئاشته‌وایی 

له‌ چه‌ند لایه‌نێکه‌وه‌ بکه‌ینه‌وه‌، له‌وانه‌:

ئه‌من  به‌  هه‌ستکردن   مرۆڤ:  مافه‌کانی  زامنکردنی   .1
له‌  یه‌کێک  به‌  مرۆڤه‌کانه‌وه  له‌لایه‌ن  دڵنیایی  و  ئاسایش  و 
دابین  پێویسته‌  که‌  داده‌نرێت،  مرۆڤ  مافه‌کانی  گرنگترین 
بکرێت، به‌ڵام گرنگیی ئاشتی تەنیا له‌وه‌دا خۆی نابینێته‌وه، 
تره،‌  جیاوازه‌کانی  مافه‌  گشت  زامنکردنی  بناغه‌ی  به‌ڵکو 
وه‌ک  جۆربه‌جۆره‌کانه‌وه‌‌؛  بواره‌  گشت  به‌  پێوەندیداره‌  که‌ 
مافی ژیان، بیروباوه‌ڕی ئایینی، دەربڕینی ڕا و بۆچوون، 
سیاسی،  نوێنه‌رایه‌تیی  ته‌ندروستی،  پاراستنی  فێربوون، 
له‌ مافه‌کانی تر،  پارته‌کان و، زۆرێک  پێکهێنانی کۆمه‌ڵه ‌و 
که‌ تەنیا به‌ بوونی ئه‌من و ئاسایش لە کۆمەڵدا نه‌بێت، له‌ 

دۆخێکی دیکەدا ئیمکانی دابینکرانی نییە.
2. خوێندن: تا ساڵی )2001( زوربه‌ی وڵاتانی جیهان، 
و  ململانێ  و  جه‌نگ  لەگەڵ  ڕووب��ه‌ڕووب��ون��ه‌وه‌ی��ان  به‌هۆی 
کە  منداڵەکانیان،  زۆرب���ەی  توندوتیژییه‌کاندا‌،  و  ناکۆکی 
نزیکەی ١٣٠ ملیۆن دەبوون، نه‌یانتوانی خوێندن ته‌واو بکه‌ن، 
که‌ به‌ مافێکی سه‌ره‌تایی و سه‌ره‌کییان داده‌نرێت، جگه‌ له‌ 
ڕووبه‌ڕوبونه‌وه‌یان  به‌ هه‌ژاری و به‌دخۆراکی و زۆرێک له‌ 
نه‌خۆشییه‌ ته‌ندروستییه‌کانی تر، که‌ ده‌شێت له‌ ده‌رئه‌نجامی 
جه‌نگ و پێواری پشتگیری و په‌ره‌پێدانی که‌رتی ته‌ندروستی 

به‌هۆی ململانێکانه‌وه‌، له‌ ناوچه‌ ناکۆکه‌کاندا بێنه‌ ئاراوه‌.
3. پاراستنی خێزان: جه‌نگ و ناکۆکییه‌کان کاریگه‌ریی 
خێزانانه‌ی  ئ��ه‌و  تاکه‌کانی  گشت  ل��ه‌س��ه‌ر  هه‌یه‌  زۆری���ان 
ژنان  و  منداڵ  ده‌شێت  که‌  ده‌بنه‌وه،‌  مه‌ترسی  دووچ��اری 

زۆرترین ئاسه‌وار و کاریگه‌رییان به‌سه‌ره‌وه‌ بێت.  به‌هۆی 
به‌سه‌ر  زاڵ��ب��وون  قورسیی  و  ئاشتی  و  ئاسایش  پێواری 
گۆڕانکارییه‌کاندا و نەبوونی توانای جێبه‌جێکردنی یاسا له‌ 
زوربه‌ی کاته‌کاندا، کۆمه‌ڵ و وڵاتان ناتوانن به‌سه‌ریدا زاڵ 

بن.
لایه‌نه‌  و  گرنگی  به‌  درکیان  نێوده‌وڵه‌تییه‌کان  کۆمه‌ڵه‌    
باشه‌کانی ئاشتی نه‌کرد، تەنیا له‌ ماوه‌ی ڕوودانی هه‌ردوو 
یه‌که‌می  نیوه‌ی  له‌  و  جیهانی  دووه‌م���ی  و  یه‌که‌م  جه‌نگی 
س��ه‌ده‌ی بیسته‌مدا نه‌بێت، پاش ئ��ه‌وه‌ی که‌ ئ��ازاری زۆر و 
‌داخیان چێشت و ئاسه‌واری کاولکه‌رانه‌ و زیانی زۆریان لێ 
ملیۆنان مرۆڤ کوژران و گه‌وره‌ترین  به‌هۆیه‌وه‌  که‌وت و 

ده‌وڵه‌تیش بوودجه ‌و پاره‌ی زۆری له‌نێوچوو.
لەسه‌ر  کاریگه‌ریی  تەنیا  ئاشته‌وایی،  و  ئاشتی  بۆیه‌ 
خودی مرۆڤ و پاراستنی خێزانه‌کان نییه،‌ به‌ڵکو به‌گشتی 

ده‌رکه‌وته‌ی له‌سه‌ر کۆمه‌ڵ ‌و سه‌رجه‌م بوارە‌کان هەیە.

 ئاسه‌واره‌کانی جه‌نگ و نه‌مانی ئاشتی:
ڕوودانی جه‌نگ له‌ هه‌رشوێن و وڵاتێکدا، دوو جۆر ئاسه‌وار 
به‌جێ دێڵێت؛ ئاسه‌واری ڕاسته‌وخۆ و ناڕاسته‌وخۆ: ئاسەوارە 
کۆمه‌ڵه‌  به‌هۆی  که‌  ژینگه‌  پیسبوونی  وه‌ک  ڕاسته‌‌و‌خۆکان، 
فاکته‌رێکه‌وه‌ دێته‌ ئاراوه‌؛‌ وەکو بۆردومان و گوله‌بارانکردنی 
شوێنه‌ پیشه‌سازییه‌کان، وێرانکردنی مه‌به‌ستداری سه‌رچاوه‌ 
سروشتییه‌کان و، ئه‌و شتومه‌که‌ سه‌ربازییانه‌ی به‌جێ ده‌مێنن 

و تێکشکانی ژێرخانی ئامانجدار.

ئاسه‌واره‌ ناڕاسته‌‌وخۆکان، وه‌ک ئاسه‌واری ژینگه‌یی، که‌ 
ئاواره‌کان له‌ڕووی وێرانکاری و پیسبوونه‌وه‌ له‌پاش خۆیان 
به‌جێی ده‌هێڵن؛ هه‌روه‌ها داڕووخان یان هه‌ره‌سهێنانی ده‌زگا‌ 
کارگێڕییه‌کانی پلانداڕێژی پاراستنی ژینگه‌، سه‌رقاڵیی خه‌ڵک 
و فه‌رمانڕه‌وایان له‌پاش جه‌نگ بۆ داڵده‌دان و خوارده‌مه‌نی 

و ئاوه‌دانکردنه‌وه‌.
 سه‌ره‌ڕای ئه‌وه‌ی نه‌بوونی دۆخی ئاشتی و ئاسایش و 
بڵاوبونه‌وه‌ی جه‌نگ و کاریگه‌رییه‌کانی له‌ڕووی وێرانبوون 
هەر  نه‌ک  که‌  ده‌به‌زێنن،  دوور  سنووری  کاولبوونه‌وه‌  و 
ج��ی��اوازی،  بەبێ  م��رۆڤ��ه‌ک��ان  له‌نێوچوونی  ه��ۆی  ده‌بێته‌ 
به‌ڵکو ده‌بێته‌ هۆی زیانگه‌یاندن به‌ ئاژه‌ڵه‌کان و تێکچوونی 
ژینگه‌کانین و، سووتاندنی دارستان و دره‌خته‌کان و، ئەو 
ئ��اژه‌ڵ ب��ه‌س��وودن و، فه‌و‌تانی  ڕووه‌ک��ان��ەی بۆ م��رۆڤ و 

سه‌رچاوه‌کان و... هتد.
ئامانجانه‌ خەرج  ئه‌و  بۆ  پاره‌یه‌ک  کاتانه‌دا هه‌موو  له‌و   
دەکرێت، وێڕای ئه‌وه‌ی نه‌مانی ئه‌من و ئاشتی ده‌بێته‌ هۆکاری 
ژماره‌یه‌ک ئاژاوه‌ و نه‌خۆشیگەلی ده‌روونیی بۆ تاک، که‌ ئه‌و 
نه‌خۆشییه‌ ده‌روونییانه‌ش بەرەو نه‌خۆشییه‌ جه‌سته‌یییه‌کان 
ده‌بات و، به‌م شێوه‌یه‌ش له‌نێو خه‌ڵکێکی زۆردا بڵاو ده‌بێته‌وه. 
وه‌ک ئه‌و حاڵه‌تانه‌ی به‌سه‌ر میلله‌تانی به‌شداربوو له‌ هه‌ردوو 
جه‌نگی یه‌که‌م و دووه‌می جیهانیدا هات، که‌ ژماره‌ و ڕێژه‌ی 
تووشبووان به‌ دڵته‌نگی، خه‌مۆکی، هیستریا، فۆبیا، دڵه‌ڕاوکێ، 

شیزۆفرینیا، نه‌خۆشییه‌کانی دڵ و گه‌ده‌ زیاد دەبوون.

جیاوازیی نێوان ژینگه‌ی جه‌نگ و ئاشتی:
ج��ه‌ن��گ��ه‌ک��ان ک���اره‌س���ات و خ��راپ��ت��ری��ن ش��ت ب��ه‌س��ه‌ر 
و  شه‌ڕ  به‌رژه‌وه‌ندیی  له‌  دواج��ار  که‌  ده‌هێنن،  مرۆڤه‌کاندا 
ئاشتی  له‌کاتێکدا  ده‌دات��ه‌وه‌،  ڕه‌نگ  مرۆڤایه‌تیدا  کاولبوونی 
باشترین به‌رهه‌م و ده‌ستکه‌وت‌‌ بۆ ناخ و ژینگه‌ی مرۆڤه‌کان 
و  داهێنان  بۆ  ه��ان��ده‌ره‌  ژینگه‌یه‌کی  ئاشتی،  ده‌خوڵقێنێ. 
فاکته‌ره‌کانی، که‌ ده‌بێته‌ هۆی هاندانی خه‌ڵک له‌سه‌ر داهێنان 
به‌پێچه‌وانه‌ی  به‌رهه‌مه‌کانیان،  و  جوانی  زی��ادک��ردن��ی  و 
و  کاولکاری  به‌رهه‌مهێنانی  هۆی  ده‌بنه‌  که‌  جه‌نگه‌کانه‌وه،‌ 

وێرانکاری و گه‌نده‌ڵی له‌ هه‌موو ڕوویه‌که‌وه‌.
ئاشتی، له‌ڕووی ڕۆحییه‌وه‌ مرۆڤه‌کان ده‌گوێزێته‌وه‌ بۆ 
له‌یه‌کتر نزیک ده‌کاته‌وه‌  ئاستێکی باڵای ڕۆحانی و خه‌ڵک 
و له‌سه‌ر خۆشه‌ویستی و پێکه‌وه‌ژیان و یه‌کترقبووڵکردن 
کۆیان ده‌کاته‌وه. کەچی جه‌نگ، لێکیان دوور ده‌خاته‌وه‌ و، 
له‌گشت  بارودۆخیان  شێواندنی  و  لێکترازان  هۆی  ده‌بێته‌ 
ئاستێکی  بۆ  ده‌کاته‌وه‌  به‌رز  مرۆڤایه‌تی  ئاشتی،  بوارێکدا. 
باڵاتری  و  بڵیند  پێگه‌یه‌کی  و   شارستانی  و  کۆمه‌ڵایه‌تی 
و  دڕنده‌یه‌تی  ب��ه‌ره‌و  میلله‌تان  جه‌نگ  کەچی  مرۆڤایه‌تی، 

نه‌زانین و دواکه‌وتوویی ده‌بات.
ئاشتی  ڕێکه‌وتننامه‌کانی  گرێبه‌ستی  گوێبیستی  زۆرجار 
ده‌بین له‌نێوان وڵاتان و میلله‌تاندا، که‌ ڕێککه‌وتوون له‌سه‌ر 
کۆتاییهێنان به‌ جه‌نگ و ناکۆکیی نێوانیان. ئه‌و ڕێککه‌وتنانه‌ 
ژێرباری  هێنانه‌  و  چه‌سپاندن  لەپێناو  ده‌ب��ن  ڕێخۆشکه‌ر 

بێگومان  ئاشتبۆوە؛  پێکەوە  میلله‌تانی  نێوان  پێوەندییه‌کانی 
ئه‌وه‌ش  یه‌کێکه‌ له‌ به‌ر‌وبووم و سووده‌کانی ئاشتی.

ئ��اش��ت��ی، ب��ه‌ ژی��ن��گ��ه‌ی��ه‌ک��ی ه���ان���ده‌ری وه‌ب��ه‌ره��ێ��ن��ان و 
به‌روبوومه‌کان داده‌نرێت، بۆیه‌ کاتێک ئاشتی له‌نێوان وڵاتان 
بۆ  هانده‌رێک  ده‌بێته‌  ده‌بێت،  به‌رقه‌رار  حکوومەته‌کاندا  و 
له‌و  ئه‌وه‌ش  ئاشتبۆوه‌کان.  وڵاته‌  بۆ  وه‌به‌رهێنەران  هێنانی 
فاکته‌رێکی  به‌  ئ��ارام  و  جێگیر  ژینگه‌ی  کە  ڕوانگه‌یه‌وەیە 
کەچی  داده‌ن��رێ��ت.  ج��ی��اواز  وه‌به‌رهێنانی  بۆ  سه‌رکه‌وتوو 
ده‌هێنن.  پێک  دوورخ���ه‌ره‌وه‌  فاکته‌رێکی  جه‌نگ  و  ناکۆکی 
بۆیه‌ ئه‌و وڵاتانه‌ی گرێبه‌ستی ڕێکه‌وتننامه‌ی ئاشتی ده‌که‌ن 
تری  جۆرێکی  ئابوورییه‌وه‌  ل��ه‌ڕووی  ت��ردا  وڵاتانی  له‌گه‌ڵ 
پێشکه‌وتن به‌خۆوه‌ ده‌بینن و داهاتی نه‌ته‌وه‌ییان زیاد ده‌کات، 
له‌کاتێکدا ئه‌و وڵاتانه‌ی جه‌نگ و ناکۆکی به‌خۆیانه‌وه‌ ده‌بینن 

به‌ هه‌ژارترین و قه‌ر‌زارترین وڵات ناو ده‌برێن.

کاریگه‌ریی ئاشتی له‌سه‌ر نه‌وه‌کانی داهاتوو:
کۆڵه‌که‌  گرنگترین  به‌  ئاشتی  کۆمه‌ڵگه‌کاندا،  گشت  له‌ 
نه‌وه‌کانی  ژی��ان��ی  زامنکردنی  و  پاراستن  ب��ۆ  داده‌ن��رێ��ت 
داهاتوو. به ‌شێوه‌یه‌ک کە بوونی ئاشتی له‌ کۆمه‌ڵدا زامنی 
بۆ  گه‌نجاندا  ت��وان��ای  ب���ه‌رده‌م  له‌  ده‌ک��ات  زیاتر  ده‌رف��ه‌ت��ی 
بڕیارانه‌ی  ئه‌و  وه‌رگرتنی  و  هه‌ڵبژارده‌کانیان  دیاریکردنی 
ئه‌و  گرنگترینی  به‌  ئ��ه‌وه‌ش  داهاتوویانه‌وه‌،  به‌  په‌یوه‌ستن 
هۆکارانه‌ داده‌نرێت، که‌ یارمه‌تیده‌ره‌ له‌ بنیاد و گه‌شه‌کردنی 
داهێنانیانه‌وه‌.  و  ده‌ستپێشخه‌ری  ل��ه‌ڕووی  کۆمه‌ڵه‌کاندا 

هۆی  ده‌بێته‌  که‌  داده‌نرێت،  فاکته‌ر  گرنگترین  به‌  هاوکات 
بۆ  گ��ه‌ن��ج��ان  ت��وێ��ژی  به‌تایبه‌ت  ه��اووڵات��ی��ی��ان،  ه��ان��ده‌ری 
ده‌ستپێشخه‌رییه‌ جیاوازه‌کان و کێبڕکێ له‌ داهێنانه‌کانیاندا، 
گشت  له‌  کۆمه‌ڵ  په‌ره‌پێدانی  له‌  ده‌بێت  یا‌رمه‌تیده‌ر  که‌ 

که‌رته‌کاندا.
پشتگیریکردن و هاندانی ئه‌و ژینگه‌یه‌، بەبێ بوونی ئاشتی 
یان  جه‌نگ  ژینگه‌ی  لە  چونکه‌  کایه‌وه‌،  نا‌یه‌ته‌  ئاسایش  و 
ناکۆکییه‌ چه‌کدارییه‌کان و پێواری ئاسایشدا، گه‌نجان ناتوانن 
ڕوو لە داهێنان بکەن‌. بۆ نموو‌نه،‌ گه‌شه‌پێدان و په‌ره‌پێدانی 
هه‌ژاره‌کان،  به‌تایبه‌ت  کۆمه‌ڵایه‌تییه‌وه‌،  له‌ڕووی  کۆمه‌ڵه‌کان 
پێویستییان به‌ هاوکاریی ها‌وبه‌شی نێوده‌وڵه‌تی هه‌یه‌، جگه‌ 
بۆ  پێشکه‌وتووه‌کان  و  ده‌و‌ڵه‌مه‌ند  وڵاته‌  پشتیوانیکردنی  له‌ 
ناکۆکییه‌  بوونی  له‌کاتی  ئامانجه‌ش،  ئه‌و  هه‌ژاره‌کان،  وڵاته‌ 
چه‌کدارییه‌کان له‌نێو وڵاتدا، یان له‌کاتی بوونی ململانێکان له‌ 

پێوەندیی نێوان وڵاتاندا نایه‌ته‌ دی.
وێڕای ئه‌وه‌ی ئاسایش، گرنگترین بناغه‌یه‌ بۆ ده‌ستپێکردنی 
په‌ره‌پێدانی ئابووریی گشتگیر له‌ گشت کۆمه‌ڵگه‌کاندا و، جگه‌ 
له‌وه‌ی یه‌که‌م شت که‌ جه‌نگ و ناکۆکییه‌کان کاریگه‌ریی لێ 
ده‌کات، ئابووریی ئه‌و وڵاتانه‌یە کە کاریگه‌ریی جەنگیان له‌سه‌ر 
بووه و‌، پاشان شێوازی ژیانی ئه‌و خه‌ڵکانه‌ی کەوتوونەتە 

ژێر کاریگەریی جەنگەکەوە.
 ئه‌مه‌ وێڕای ئه‌وه‌ی کە ناکرێ باس له‌ گرنگیی ئاشتی 
له‌سه‌ر  ئ��اب��ووری  کاریگه‌ریی  بۆ  گ��ه‌ڕان��ه‌وه‌  بەبێ  بکرێت، 

وڵاتانی خودان ئاسایش، که‌ ده‌کرێت به‌ شێوه‌یه‌کی به‌رده‌وام 
و جێگیر گه‌شه‌ به‌ ئابوورییەکەیان  بدەن.  له‌ لایه‌کی دیکەوە‌، 
دیمۆکراسی بۆ ئه‌و وڵاتانه‌ نایه‌ته‌ دی، که‌ به‌ده‌ست پێواری 
ئاسایش، یان ناکۆکییه‌ چه‌کدارییه‌کان، یان بەهۆی جه‌نگه‌وه‌ 
ده‌ناڵێنن. زامنکردنی ئاسایش و ئاشتی له‌ وڵاتدا، به‌ گرنگترین 
بارودۆخ‌ داده‌نرێت، که‌ ده‌بێت له‌ لایه‌ن حکوومەته‌کانه‌وه‌ بۆ 

پشتگیریی دیمۆکراسی دابین بکرێت.
 بێگومان سه‌روه‌ری و جێبه‌جێکردنی ئاسایش، پێویستی 
به‌ بوونی ژینگه‌یه‌ک هه‌یه‌، که‌ دادپه‌روه‌ری و هێرشنه‌کردنه‌ 
بوونی  بەبێ  ئ��ه‌وه‌ش  بکات،  زام��ن  تر  ئه‌وانی  مافی  س��ه‌ر 
ئاسایش و ئاشتی له‌ کۆمه‌ڵ و وڵاتدا زامن نابێت. هه‌روه‌ها 
نایه‌ته‌  ب��ه‌رده‌وام  په‌ره‌پێدانی  به‌دیهێنانی  بوارێکدا،  هیچ  له‌ 
دی، ئەگه‌ر ب��ه‌رده‌وام جه‌نگ و ناکۆکی هه‌بێت، که‌ ده‌شێت 
ڕوخێنه‌ر بێت، یان پلان و ستراتیجه‌کانی وڵات بوەستێنێت.

 
دۆخی باشووری کوردستان له‌نێوان ئاشتی و شه‌ڕدا:

کاریگه‌ری و ئاسه‌واره‌کانی جه‌نگ بۆ کۆمه‌ڵ به‌گشتی و، 
بۆ ژنان به‌تایبه‌تی له‌ هه‌موو شوێن و وڵاتێکدا، هاوشێوه‌ی 
یه‌کترن و، شێواز و میکانیزمه‌کانی جێبه‌جێکردنی، ڕێژه‌ و 
قۆناغه‌  مێژووی  به‌درێژایی  ده‌گرێت.  له‌خۆ  جیاواز  جۆری 
کوردستان  باشووری  و  به‌گشتی  کوردستان  جیاجیاکانی 
به‌تایبه‌تی و به‌هۆی به‌رژه‌وه‌ندی و ململانێ نێوده‌وڵه‌تییه‌کان 
له ‌لایه‌ک و، له ‌لایه‌کی دیکەوە‌ به‌هۆی داگیرکراویی خاکی 
نێوخۆییه‌کانی  به‌رژه‌وه‌ندییه‌  و،  به‌گشتی  کوردستانەوە 

وڵاتانی درواسێ به‌تایبه‌تی، هه‌میشه‌ باشووری کوردستان 
نائارامی  و  ناجێگیر  دۆخێکی  جیاوازه‌کاندا  بارودۆخه‌  له‌ 
په‌روه‌رده‌یی  و  ده‌روون��ی  ئابووری،  کۆمه‌ڵایه‌تی،  سیاسی، 

به‌خۆیه‌وه‌ دیوه‌.
ڕژێمی  ب��ه‌  دژ  ک��وردس��ت��ان  خه‌ڵکی  ڕاپ��ه‌ڕی��ن��ی  پێش 
به‌تایبه‌ت  عێراقه‌وه‌،  حکوومەتی  له‌لایه‌ن  هه‌میشه‌  به‌عس، 
ــ -کوێت  عێراق و  ــ -ئێران  عێراق نێوان  جه‌نگی  به‌هۆی 
وەبەر  زیانەکانی  زۆری  پشکی  کوردستان،  هتدەوە،  و... 
که‌وتووه‌‌. له‌ لایه‌کی دیکەوە‌، له‌ سه‌ره‌تای ڕاپه‌ڕینی خه‌ڵکی 
جه‌نگ  بوونی  به‌هۆی  و  )1991(دا  ساڵی  لە  کوردستان، 
و  کاولکارییه‌کانییەوە، له‌ کوردستاندا دۆخێکی ناجێگیری 

ئه‌من و ئاسایش خوڵقا.   
پاش پێکهێنانی په‌رله‌مانی کوردستان و دواتر کابینه‌ یه‌ک 
له‌دوای یه‌که‌کانی حکوومەتی هه‌رێمی کوردستان له‌ ساڵی 
)1992(ه‌وه، دۆخی کوردستان ساڵ له‌دوای ساڵ له‌ زۆر 
ڕووی ئاوه‌دانکردنه‌وه‌ و گه‌شه‌کردنی کۆمه‌ڵ و په‌ره‌پێدانی 
به‌رجه‌سته‌بوونی  بۆ  له‌ هه‌نگاونانی  ته‌نانه‌ت  و،  مرۆیییه‌وه‌ 
و  هه‌نگاو  دیمۆکراسی  سه‌ره‌کییه‌کانی  کۆڵه‌که‌  و  پایه‌ 
پێشکه‌وتنی به‌خۆوه‌ ده‌دی، به‌تایبه‌ت له‌ ساڵانی‌ دواییدا و، 
پێش هه‌ڵگیرسانی جه‌نگی داعش له‌ کوردستان و ناوچه‌کانی 

عێراقدا.
بوونی جه‌نگی تیرۆریستی له‌ ساڵی 2014ه‌وه‌، که‌ تا 
ناجێگیریی  هۆکاره‌کانی  له‌  یه‌کێکه‌  هه‌یه،‌‌  درێژه‌ی  ئێستا 
ئ��ه‌م��ن و ئ��اس��ای��ش، ک��ه‌ ده‌رئ��ه‌ن��ج��ام گەلێک ئ��اس��ه‌وار و 

ناوچه‌ی  بۆ  به‌تایبه‌ت  خستوەته‌وه‌؛  خراپی  کاریگه‌ریی 
شنگال. بوونی جه‌نگی ده‌روونی و جه‌سته‌یی بۆ ئێزدییه‌کان 
و  ئاواره‌یی  و  ماڵوێرانی  دیکەوە‌  لایه‌کی  له‌  و،  لایه‌ک  له‌ 
کاولکاری ناوچه‌ی شنگال، کاردانه‌وه‌ی خراپ و جیاوازی 
ئێز‌دی هه‌بوو. ڕاسته‌ خێزانه‌کان زه‌ره‌رمه‌ند  بۆ خه‌ڵکانی 
بوون، شوێن و ماڵیان لێ شێوێندرا، خێزان و مرۆڤه‌کان 
به‌گشتی ئاواره‌ و ده‌ربه‌ده‌ر بوون و کۆچیان کرد، پیر و 
منداڵ و گه‌نج سه‌ریان  لێ شێواو و دووچاری کوشتن 
ئاسه‌واری  وه‌ک  ب��ه‌ڵام  ب��وون��ه‌وه‌،  ئه‌شکه‌نجه‌  و  بڕین  و 
ئازار  له‌و دۆخه‌دا پشکی زۆری  هه‌میشه‌یی جه‌نگ، ژنان 
ڕووب���ه‌ڕووی  ل��ه‌وان��ه،‌  وەب��ه‌رک��ه‌وت؛  مه‌ینه‌تییه‌کانیان  و 
که‌  بوونه‌وه‌،  ده‌روونی  به‌رده‌وامی  و  بەتەوژم  جه‌نگێکی 
هەتا لە ژیاندا بن، ئاسەوارەکەی هەر لەسەریان دەمێنێت، 
پلان  به‌  کە  ده‌روون��ی��ی��ه‌وە،  جه‌نگه‌  ئ��ه‌و  به‌هۆی  ئ��ه‌وه‌ش 
ئ��ازاردان��ی  ده‌ستگیرکردنیان،  له‌ڕێی  و،  ک��را  له‌گه‌ڵیاندا 
ج��ه‌س��ت��ه‌ی��ی��ی��ان، ده‌س��ت��درێ��ژی��ک��ردن��ه‌ س���ه‌ری���ان، ک��ڕی��ن و 
فرۆشتنیان، به‌کارهێنانی جۆره‌کانی توندوتیژی جه‌سته‌یی 

و ده‌روونی له‌گه‌ڵیاندا و... هتد.
ئه‌مه‌ وێ��ڕای ئ��ه‌وه‌ی له‌ ساڵانی ڕاب����ردوودا، ب��ه‌ده‌ر له‌ 
په‌ره‌پێدانی  و  تواناسازی  به‌   گرنگیدان  و  ئاوه‌دانکردنه‌وه‌ 
گه‌شه‌کردنی  و  ل��ه‌ڕووی جموجووڵ  ژن��ان  دۆخ��ی  مرۆیی، 
چالاکی و کارکردنیانه‌وه‌ له‌ گۆڕان و پێشکه‌وتنی به‌رده‌وامدا 
یاساکان  هه‌موارکردنه‌وه‌ی  و  گۆڕانکاری  ل��ه‌ڕووی  ب��وو؛ 
و،  ژن��ان  مافه‌کانی  به‌  هاووڵاتییان  هۆشیارکردنه‌وه‌ی  و 

فشارخستنه‌ سه‌ر په‌رله‌مان و حکوومەت بۆ ئاوڕدانه‌وه‌ و 
بایه‌خدانی جیاواز و زیاتر به‌ مه‌سه‌له‌کانی ژنان و، چه‌ندین 
کاری تر له‌ بواری گرتنه‌به‌ری شێواز و میکانیزمی جیاواز 
و جۆراوجۆر بۆ به‌ره‌نگاربوونه‌وه‌ی توندوتیژی دژ به‌ ژنان 

و... هتد.
باری  یاسای  گۆڕینی  یاساییدا‌‌،  ب��واری  له‌  نموونه،  به‌ 
که‌سێتی و یاسای به‌ره‌نگاربوونه‌وه‌ی توندوتیژی دژ به‌ ژنان 
فشاری  کاری  به‌رهه‌می  به‌گشتی  دیکه‌  یاسای  چه‌ندین  و، 
ململانێ  دۆخی  له‌  ب��ه‌ده‌ر  به‌ڵام  بوو.  ژنان  ڕێکخراوه‌کانی 
و ناته‌بایی هێزه‌ سیاسییه‌کان له‌ کوردستان و په‌کخستنی 
چه‌ندین  و  ئ��اب��ووری  قه‌یرانی  و  ک��وردس��ت��ان  په‌رله‌مانی 
دیکەدا، بوونی شه‌ڕی داعش  به ‌ڕوویه‌کی  و،  تر  هۆکاری 
هۆکارێکی دیار و کاریگه‌ری چه‌قبه‌ستوویی دۆخه‌که‌ بوو له‌ 
کوردستاندا، که‌ گرنگترین پشکی زیان و زه‌ره‌ره‌کانی وەبه‌ر 
ژنان که‌وت و، بوو بەهۆی ئه‌وه‌ی هه‌موو ئه‌و ده‌ستکه‌وتانه‌ی 
پێشتر ڕێکخراوه‌کانی ژنان و که‌سانی ئازاد و یه‌کسانیخواز 
به‌ده‌ستیان هێناوه‌، له‌ڕووی سیاسی، کۆمه‌ڵایه‌تی، ئابووری، 
یاسایی و بواره‌کانی تره‌وه له‌ مه‌ترسیدا بن و، بگره‌ به‌شێویه‌ک 
ژنان  ده‌ستکه‌وته‌کانی  و  به‌ دۆخ  پاشه‌کشه‌ی  له‌ شێوه‌کان 

کردووه‌.
به‌ده‌ر له‌ زیادبوونی کێشه‌ کۆمه‌ڵایه‌تی، ئابووری، ده‌روونی 
ت��ه‌ڵاق،  و  جیابوونه‌وه‌  )زی��ادب��وون��ی  وه‌ک  یاسایییه‌کان،  و 
سه‌رهه‌ڵدانی  ماڵه‌کانیان‌،  چوارچێوه‌ی  بۆ  ژنان  گێڕانه‌وه‌ی 
له‌شفرۆشی، زۆربوونی کێشه‌ ده‌رونییه‌کان، ته‌شه‌نه‌سه‌ندنی 

ناپاکیی هاوسه‌رگیری و زیادبوونی جۆره‌کانی توندوتیژیی 
دزی،  دی����ارده‌ی  س��ه‌ره��ه‌ڵ��دان��ی  ده‌روون����ی(،  و  )جه‌سته‌یی 
به‌ربڵاویی گرفتی منداڵ، زۆربوونی هه‌ژاری و که‌مداهاتی، 
که‌میی  ده‌روون�����ی،  و  جه‌سته‌یی  نه‌خۆشیی  زی��ادب��وون��ی 
ده‌رفه‌تی کارکردن، دوورکه‌وتنه‌وه‌ له‌ سه‌ربه‌خۆیی ژنان له‌ 
ڕووی ئابوورییه‌وه‌، زیادبوونی نه‌خوێنده‌واری و کۆچکردنی 

خێزانه‌کان بۆ هه‌نده‌ران، جگه‌ له‌ ئاواره‌بوونیان و... هتد(.
له‌و ڕوانگانه‌وه‌، ده‌توانین بڵێین به‌رجه‌سته‌بوونی ئاشتی و 
ئه‌من و ئاسایش و ئارامی له‌ کوردستاندا، زامنێکی سه‌ره‌کی 
و گرنگه‌ بۆ به‌ره‌پێشچوونی بواره‌کانی ژیان و په‌ره‌پێدانی 
توانا مرۆیییه‌کان به‌گشتی. چونکه‌ پێچه‌وانه‌که‌ی که‌ جه‌نگه‌، 
که‌  ده‌ستکه‌وتانه‌یه،‌  ئه‌و  هه‌موو  له‌نێوچوونی  خوڵقێنه‌ری 
ک��راوه‌.  بۆ  به‌ده‌ستهێنانیان  خه‌باتی  ئاشتیدا  سه‌رده‌می  له‌ 
‌ده‌ستەبەرکردن و پاراستنی ئه‌وه‌ش، ئه‌رکێکی به‌رپرسیارانه‌ی 
هه‌مه‌لایه‌نه‌ی ده‌وێت، به‌تایبه‌ت له‌لایه‌ن فه‌رمانڕه‌وایانه‌وه، که‌ 
تۆکمه‌یان  ستراتیجی  و  پلان  قۆناغه‌کاندا  گشت  له‌  بتوانن 
ئاستی  له‌  چ  دروستبوونی جه‌نگ،  له‌  به‌رگرتن  بۆ  هه‌بێت، 

نێوده‌وڵه‌تی و، چ له‌ ئاستی نێوخۆییدا بێت.
 

سه‌رچاوه‌:
كيف يتحقق السلام بين أطراف غير متكافئة؟
أندروجيه. باكوفيتش - )ذا بوسطن غلوب(

 ترجمة: عبد الرحمن الحسيني

ئه‌ته‌کێت
وه‌ک هونه‌رێکی ژیان

بووەتە  وشەكانی  بەكارهێنانی  هونەرێكە،  ئەتەكێت 
كۆمەڵ  تاكەكانی  ل��ە  زۆرێ���ك  لای  و  ده‌گ��م��ه‌ن  دراوێ��ک��ی 
بە  دركکردنیش  ب��ەداخ��ەوە  ناكەوێت.  دەس��ت  بەئاسانی 
گرنگی و پێویستییەكانی ئەم هونەرە له ‌ئاستێکی لاوازدایه‌، 
یەکێکە  ئەوەی  وێڕای  ڕۆژهه‌ڵاتیدا؛  کۆمه‌ڵی  له‌  به‌تایبه‌ت 
گۆڕانكاریی  ه��ۆی  دەب��ێ��ت��ە  ك��ە  گرنگانەی  ش��ێ��وازە  ل��ەو 
لە پەیوەندییەكاندا و، بە هۆیەوە سەرنجڕاكێشی  ڕیشەیی 
دەگەیەنیت،  بەرامبەرەكەت  بە  خۆشەویستی  و  و خۆشی 
خۆشه‌  پێیان  شێوه‌یه‌که،‌  به‌  مرۆڤەكان  سروشتی  چونكە 
تایبەتمەندێتییه‌کانیان پارێزراو بێت، که‌ له‌ ڕێی به‌کارهێنانی 

ئه‌م هونه‌ره‌وه ده‌کرێت‌.

سه‌رچاوه‌ی ئه‌ته‌کێت بۆچی ده‌گه‌ڕێته‌وه‌؟
كە  دەك��ەن،  ب��ەوە  ئاماژە  ئەتەكێت  ب��واری  ش��ارەزای��ان��ی 
زۆرێك لە مرۆڤەكان ئەم ڕەفتارە مرۆیییە سادەیەیان لەبیر 
كردووە، یان دەیزانن و كاری پێ ناكەن و نه‌بووەته‌ که‌لتوور 
وەك  دەستەواژەكانی  لە  هەندێ  ڕووب��ەڕووی  ئەوانەی  و، 
»ببوورە«  »بەیارمەتی«،  نەبێت«،  »زەحمەت  »سوپاس«، 
و... دەبنەوە، سكاڵا و ناڕەزایی دەردەبڕن. ئەمە جگە لەوەی 
شارەزایانی بواری ئەتەكێت جەخت لەوە دەكەنەوە، که‌ وەك 

هەموو زانستێكی دیكە، تێڕوانینی جیاواز لەمەڕ سەرچاوەی 
نموونە،  ب��ۆ  دەك��رێ��ت.  ب��ەدی  ئەتەكێت  وش��ەی  سەرەكیی 
كە وشەی  دەكات  بەوە  ئاماژە  نووسەر  كارینگی«ی  »دیل 
یۆنانیی  وش��ەی  بۆ  دەگەڕێتەوە  سەرچاوەكەی  ئەتەكێت، 
»كۆنستیكوس«، كە بە مانای سیسته‌می چینەكان، یان توێژە 
كۆمەڵایەتییەكان دێت. بەڵام هەندێ لە توێژەران سەرچاوەی 
وشەكە دەگەڕێننەوە بۆ Stephen، كە گوزارەیەكی ئەڵمانییه‌ 
و بە مانای خەسڵەتی دیار دێت، لە كاتێكدا ڕای توێژەرانی 
فەڕەنسی وایە كە سەرچاوەی وشەكە دەگەڕێتەوە بۆ چەمكی 
فەڕەنسیی Ticket، كە بە مانای تیكێتی چوونە ژوورەوە بۆ 

نێو كۆمەڵێکی ئاستبه‌رز دێت.

 ئەتەكێت چییه‌؟ 
مامەڵەكردن،  ئاکار،  هەڵسوكەوت،  له‌:  بریتییە  ئەتەكێت 
هونەری  ب��ەرام��ب��ەرەك��ەی،  و  خ��ۆی  لە  م��روڤ  ڕێزگرتنی 
م��ام��ەڵ��ەك��ردن ل��ەگ��ەڵ خ��ەڵ��ك، ه��ون��ەری ڕەوش��ت��ب��ەرزی و 
واتا‌یه‌کی  به‌  پەسەندكراو.  كۆمەڵایەتیی  مامەڵەكردنێكی 
به‌رزیی  به‌گشتی  لێی  مه‌به‌ست  چه‌مکێکه،‌  ئه‌ته‌کێت  دیکه‌ 
له‌ ڕووه‌ مرۆیییه‌کانه‌وه،‌ که‌ که‌م جار  ئاستی ڕۆشنبیرییه 
له‌ وڵاتێکه‌وه‌ بۆ ئه‌وی دی گۆڕانکاری به خۆیەوه‌ ده‌بینێت.
»م��ووس��ا ش��رب��ی��ل« دەڵ��ێ��ت: »ه��ەم��وو ك��ۆم��ەڵ��ێ��ك بە 
شێوەیەكی كارا و بێ هیچ تێچوونێك داب و نەریتی خۆی 
دەوڵەتێكی  بۆ  دەوڵەتێكەوە  لە  ئەمەیش  دەك��ات،  پەیڕەو 

هەموو  کاتێکدا  له‌  ده‌بینێت،  به‌خۆیەوه‌  گ��ۆڕان��ک��اری  تر 
كۆمەڵە  ل��ە  ب��اڵا  و  ش��ک��ۆدار  و  گشتی  هەڵسوكەوتێكی 
مرۆڤێك  هەموو  بۆیە  دەكرێت،  پەیڕەو  پێشكەوتووەكاندا 
دەتوانێت لە ڕێگه‌ی فێربوونەوە بەدەستی بێنێت؛ ئەمەیش 

.Etiquette ئەوەیە كە فەڕەنسییەكان پێی دەڵێن
ئەتەكێت، هەڵسوكەوتێکه‌ یارمەتیی مرۆڤەكان دەدات بۆ 
ئەوەی لەگەڵ یەكتر بگونجێن و، هاوکات بشگونجێن له‌گه‌ڵ 
ئەتەكێت،  وشەی  بنەڕەتدا  لە  دەژین.  تێیدا  ژینگەیەی  ئەو 
 The( »وشەیەكی فەڕەنسییە، كە به‌ واتای »كارت / بڵيت
كە  دێت  ڕەفتارێك  مانای  بە  بریتانیا  لە  و،‌  دێت   )ticket
ئەو  و  یەكتر  لەگەڵ  گونجان  بۆ  دەدات  خەڵك  یارمەتیی 
ئه‌ته‌کێت چه‌ندین  دەژین. هونه‌ری  تێیدا  پێكەوە  ژینگەیەی 
به‌گشتی  ک��ه‌  ده‌گ��رێ��ت��ه‌وه،‌  ب��اب��ه‌ت��ی جیا  و  ب���وار و ج��ۆر 

گرنگترینیان له‌مانه‌دا به‌رجه‌سته‌ ده‌بێت:
١- ئه‌ته‌کێتی مامه‌ڵه‌کردنی فه‌رمی و کۆمه‌ڵایه‌تی

٢- ئه‌ته‌کێتی قسه‌کردن
٣- ئه‌ته‌کێتی جلوبه‌رگ

٤- ئه‌ته‌کێتی بۆنه‌ و ئاهه‌نگه‌کان
٥- ئه‌ته‌کێتی کۆبوونه‌وه‌ و چاوپێکه‌وتنه‌کان.

مێژووی ئه‌ته‌کێت
شێواز  بواردا  هه‌ندێ  له‌  هه‌ژده،  سه‌ده‌ی  بریتانیای  لە 
چۆنێتیی  له‌  نموونه‌  بۆ  ده‌رده‌ک��ه‌وت،  نه‌شیاو  ڕه‌فتاری  و 

هه‌ڵگرتنی کووپی چای له ‌کاتی به‌کارهێنان و خواردنه‌وه‌یدا؛ 
ڕۆشنبیریی  ئاستی  ب��ه‌  ده‌درای�����ه‌وه‌  گ��رێ  ئ��ه‌وه‌ی��ش  ک��ه‌ 
کۆمه‌ڵگە‌وه‌، به‌تایبه‌تی له ڕووی زه‌وقه‌وه‌، که‌ ڕه‌گوڕیشه‌ی 
چه‌مکی زه‌وقیش ده‌گه‌ڕێته‌وه‌ بۆ سه‌ده‌ی هه‌ژده‌ی زایینی 
سه‌ده‌ی  له‌  جیهانی.  هێزێکی  بووه‌  بریتانیا  کاته‌ی  ئه‌و  و،‌ 
فراوانیی  ماناوه‌  ڕووی  له‌  چه‌مکه‌  ئه‌م  زایینیدا  ن��ۆزده‌ی 
شێوه‌یه‌ی  به‌و  »ژی��ان  له‌  بوو  بریتی  که‌  دی،  به‌خۆیەوه‌ 
بوو،  شاژنه‌که‌یاندا  سه‌رده‌می  له‌  ئه‌مه‌  ببێت«.  پێویسته‌ 
که‌ ناوی ڤیکتۆریا بوو؛ بۆیه‌ بریتانیا له‌و وڵاتانه‌ بوو، که‌ 
ئەنجامدانی  پێناو  لە  ده‌دا  گرێ  كۆبوونەوەی  ساڵانە سێ 
وانەی پرسیار و هه‌واڵپرسینی تاك و دامەزراوە و وڵاتان 
و دەرچوونی پێشنیاری گونجاو بۆ شێوازی ڕەفتارەكان، 
بكرێت،  بۆ  بەدواداچوونیان  كۆمەڵگه‌دا  لەنێو  پێویستە  كە 
هه‌موو  ده‌کرێت،  ئه‌ته‌کێت  له‌  باس  کاتێک  گومان  بێ  که‌ 
ش��ێ��واز و ب��وارێ��ک��ی ژی��ان ده‌گ��رێ��ت��ه‌وه؛ ه��ه‌ر ل��ه‌ شێوه‌ی 
ڕۆیشتن و هاتنەوە، تا دانیشتن و نانخواردن و چۆنێتیی 
جلوبه‌رگپۆشین و په‌یوه‌ندیکردن‌ و چۆنێتیی سه‌فه‌رکردن و 
مامه‌ڵه‌ و هه‌ڵسوکه‌وت و قسه‌کردن و وتووێژ؛ که‌ هه‌ر یه‌ک 
به‌خۆیەوه‌  گرنگی  و  تایبه‌تمه‌ندی  و  جیاوازی  بوارانه‌  له‌و 
ده‌بینێت له‌ ڕووی بنه‌ما و یاسا و ڕێساکانی ئه‌ته‌کێته‌وه‌، که‌ 
ئێستا به‌گشتی له ‌ئاستی وڵاتانی جیهاندا په‌یڕه‌و ده‌کرێن.

لە  بوون،  ئاشنا  ئەتەكێت  بە  شارستانەتییەكان  هەموو 
ئاستە  نێوان  لە  زانستەیش  ئەم  یاساكانی  و  ڕێسا  كۆندا 

ڕۆشنبیرییە جیاوازەكاندا دەركەوت و، لە سەردەمی نوێدا 
ئەتەكێت  جیهانیی  زمانی  یەكخستنی  بۆ  كۆنگرە  گەلێک 
پاشان ساڵانی  و   1815 درا. ساڵی  ئه‌نجام  پرۆتۆكۆڵ  و 
1818 و 1961 و 1963، ئەو یاسایانە، بوون بە ئامراز 
پێناو  لە  دیپلۆماسیدا  ك��اری  لە  پەیڕەوكراو  شێوازی  و 
و،  پەیوەندی  و  لێكگەیشتن  و  بەیەكگەیشتن  ئاسانكردنی 
و  نوێنەران  نێوان  لە  پەیوەندییەكان  ڕێکخستنی  هاوکات 

باڵوێزی وڵاتاندا.
بێ گومان بوونی ژیانێکی بێ دەستوور و به‌ڕێکردنی 
ژیانێکی بێ یاسا و ڕێسای گونجاو، دەبێتە هۆی هاتنه‌کایه‌وه‌ی 
ژیانێكی دواكەوتووی ئاڵۆز. بۆیه‌ بوونی سیسته‌م لە هەر 
لە  كارگەیەكدا،  و  قوتابخانە  ه��ەر  لە  خێزانێكدا،  و  م��اڵ 
خۆی  كاریگەریی  و  گرنگی  كۆمەڵگه‌دا  نێوەندێكی  هەموو 
هەیە. لەبەر ئەمەیش، جێبەجێكردنی ئەو یاسایانە، لە لایەن 
دەردەكەوێت  بەئەتەكێت  مرۆڤێكی  وەك  كەسێكەوە،  هەر 
لە  زۆری���ك  کاتێکدا  ل��ه‌  ڕاس��ت��ە؛  ه��ەر  پێچەوانەكەیشی  و 
بۆ  ڕادەگرێت  تر  لایەنەكەی  سۆزی  و  هەست  مرۆڤەكان 
بهێنێت، چونكە  بەدەست  پێزانینی  ئەوەی متمانە و ڕێ و 
زۆر جار مرۆڤەكان گوێ بە وشە و ڕەفتارەكانیان نادەن، 
یان خزم  تێكەڵن،  نزیك و  ئەو كەسانەی  لەگەڵ  بەتایبەت 
و‌ کاسوکارن. بەوەیش هەستەكان بریندار دەكرێن و بەبێ 
مەبەست دەشێ وشە، یان كردەوەی برینداركەریش بەكار 
بهێنرێت؛ لەبەر ئەوەی پێیان وایە بنەماكانی ئەتەكێت تەنیا 

لەگەڵ كەسە نامۆ و دوورەكاندا بەكار ده‌هێنرێن.
هەڵەیەكیان  کە  مرۆڤانەی  ئەو  كەمن  ده‌ره‌نجام،  بۆیه‌ 
یان  بكەن،  لێبووردن  داوای  بێت  ئاسایی  بەلایانەوە  كرد، 
كەسی بەرامبەر لێبووردنەكەیان وەرگرێت و ئیدی لۆمەی 
به‌که‌متر  ی��ان  ن���ه‌دات،  لێ  توانجی  و  تانه‌  ی��ان  نەكاتەوە، 
بە  هەق  و  ڕاستی  ئەوانەی  كەمینەن،  نه‌کاته‌وه‌.  سه‌یری 
بە  ب��ەڵام  بێت،  تاڵیش  هەرچەند  دەڵێن،  بەرامبەره‌که‌یان 
بتوانرێت  گەر  یان  برینداركردن،  بێ  و  ن��ەرم  ڕێگەیەكی 
ئەگەر  نموونه‌؛  بۆ  بكرێت.  وتووێژ  ڕێ��زەوە  و  بەهێمنی 
و  شکاندن  له‌کاتی  یان  بێت،  ئ��ارادا  لە  ناخۆش  بابەتێكی 
فه‌وتاندنی که‌لوپه‌ل و ئامێرێک و هه‌ر که‌ره‌سه‌یه‌کی تردا. 
یاخود نووسینێك نەخوێنینەوە، گەر پێمانەوە تایبەت نەبێت 
و لە ڕێی وەرەقەوە بێت، یان تەلەفۆن، یان ئیمه‌یل و هەر 
شوێنێكی دی. خۆتێهه‌ڵقورتێن نەبین و، دەستكاریی شتێك 
نەكەین كە هی خۆمان نەبێت. كە چووینە شوێنێك سڵاو 
بكەین بە هەر وشە، یان ئاماژه‌یه‌ک بێت، گەر كەسەكانیش 
نەناسین. پێش ئه‌وه‌ی بچینه‌ هه‌ر ژوورێكه‌وه‌، با لە دەرگه‌ 
بەیانیاندا  لە  و  ب��اش«  »ش��ەو  نووستندا  كاتی  لە  بدەین. 
پاش  هه‌بێت،  شتێکمان  خواستی  بكەین.  »بەیانی ‌ب��اش« 
سه‌یرکردنی بیگەڕێنینه‌وە شوێنی خۆی. هاوكاریی كەسێك 
ئامۆژگاریی  بكەینەوە.  لێ  چاوەڕوانیی  ئەوەی  بێ  بكەین، 
گەر  بێ خۆبەزلزانین.  و  بە خۆشەویستی  بكەین  كەسێك 
بێ  بین،  بەشدار  تێیدا  هه‌بوو  یەكێك  خۆشیی  بۆنەیەكی 

لە جیاوازییەكانی یەكتر بگرین، بێ  لێبووردن. ڕێز  داوای 
مامەڵەی  بەتووڕەیییەوە  كەسێك  گەر  یەكتری.  شكاندنی 
كرد، زوو ڕەفتاری ناشرینی نواند، ئێمە وەك ئەو نەبین. گەر 
كەسێك پێویستی بە هاوكاری هەبوو، بێ خۆبەزلزانین پێی 
بدەین. لێبووردەیی و بەخشندەییمان هەبێت بێ چاوەڕوانی. 
بێ  بین،  بەشدار  یەكەمان  هەر  و  بكەین  دابەش  كارەكان 
ئەوەی كەسێك داوامان لێ بكات. درۆ نەكەین لە بەرامبەر 
هەر شتێكدا و، لە بەردەم خەڵكیدا یەكتر بەدرۆ نەخەینەوە. 
بەرامبەرەكەیشت  بۆ  دەبینی،  ب��ەڕەوای  خۆت  بۆ  ئ��ەوەی 
بێ  یەكتری،  بۆ  بزانیت. خۆشەویستیمان هەبێت  بەڕەوای 
بۆ  هەبێت  ئینتیمامان  پاداشت.  داواكردنی  و  چاوەڕوانی 
چ��اوەڕوان��ی خەڵات  ئ��ەوەی  بێ  كار و شوێن و وڵاتمان، 
بکه‌ین. ڕێز لە ئارەزوو و بۆچوون و حەزەكانی ئەوی دی 
بگرین، وەك ئەوەی هی خۆمان بێت. خۆشی و سەركەوتن 
و ئارامی بۆ بەرامبەر بخوازین، وەك ئەوەی خۆمان بین.

خانەی  دەچنە  ڕه‌فتارانه‌  و  هه‌ڵسوکه‌وت  ئه‌و  هەموو 
یه‌کێک له‌ جۆره‌کانی ئەتەكێتەوه‌، یان دەتوانین بڵێین دەچنە 
هەموو  پێویستە  كە  ئاکاره‌وه‌،  ڕێساكانی  و  یاسا  خانەی 
لە  یان  بێت،  خێزانه‌که‌ی  ژینگەكانی  نێوەندی  لە  مرۆڤێك 
دەرەوەیدا، هه‌وڵی فێربوونی بدات و ڕەچاوی جێبەجێكردنی 
بکات. تا بتوانێت ڕێزی خۆی و ڕێز و خۆشەویستیی ئەوانی 

دیكە بەدەست بهێنێت.

جیاوازیی نێوان هونه‌ری ئەتەكێت و پرۆتۆكۆڵ:
لە هونەری  بریتییە  و،  فه‌ڕه‌نسییه‌  ئەتەكێت، وشه‌یه‌کی 
و  پ���ه‌روه‌رده‌ک���راو  هەڵسوكەوتی  و  ڕەف��ت��ار  دەرخستنی 
خەسڵەتی باش لە نێوان تاكەكانی كۆمەڵگه‌دا، لە هەمان كاتدا 
ئه‌فریقی-  وشه‌یه‌کی  پرۆتۆكۆڵ  بەڵام  ئاره‌زوومه‌ندانه‌یه، 
یۆنانییه‌‌ و بە هەمان مانا دێت، بەڵام ئاره‌زوومه‌ندانه‌ نییە، 
بنەماکانی  ڕەچاوکردنی  بۆ  و،  پابەندییە  و  ئەمر  بەڵكوو 
جیهانی  لە  وڵات��ان  نوێنەرانی  و  باڵوێز  نێوان  لە  ڕەفتار 

دیپلۆماسیدا پێویستە.
پرۆتۆکۆڵ، به‌شێکه‌ له‌ ئه‌ته‌کێت و، بایه‌خ  به‌و ڕێسایانه‌ 
له‌  ده‌ک��ەن،  دیپلۆماسیدا  ڕه‌ف��ت��اری  به‌سه‌ر  حوکم  ده‌دات 
کاتێکدا ئه‌ته‌کێت، ژیانی مرۆڤه‌کان ڕێک ده‌خات به‌ جیاوازیی 
له‌  لێکدانه‌وه‌یه‌ک  و  بۆچوون  و  بیر  هه‌ر  بۆ  ئینتیمایانه‌وه‌ 
چوارچێوه‌ی ڕێسا ڕه‌فتارییه‌کاندا. به‌کورتی، ئه‌ته‌کێت ئاوێنه‌ 
و  ب��ه‌رده‌م خۆت  له‌  جوانه‌کانتە  هه‌ڵسوکه‌وته‌  نماینده‌ی  و 
که‌سانی دیکەدا؛ له‌ کاتێکدا پرۆتۆکۆڵ نماینده‌ی جوانییه‌کانتە 
به‌گشتی  ت��ردا.  ڕه‌گه‌زنامه‌ی  خ��اوه‌ن  وڵاتانی  ب��ه‌رده‌م  له‌ 
به‌  دەکرێ بگوترێ پرۆتۆکۆڵ، مه‌سه‌له‌یه‌کی‌ په‌یوه‌ندیداره 
ڕێکخستن و به‌ڕێکردنه‌وه‌‌، له‌ کاتێکدا ئه‌ته‌کێت په‌یوه‌ندیداره‌ 
پابه‌ندبوون  چۆنێتیی  و  ورده‌کارییه‌کان  جێبه‌جێکردنی  به‌ 

پێیانەوە.
 پرۆتۆکۆڵ، له‌ ئاهه‌نگێکی فه‌رمیدا، که‌ بۆی بانگهێشت 
ده‌کرێیت، پابه‌ندبوون به‌ جلوبه‌رگی فه‌رمییه‌وه‌ ده‌خوازێت. 

ڕه‌نگ  و  جۆر  به‌  په‌یوه‌ست  ورده‌کارییه‌کانی  کاتێکدا  له‌ 
بابه‌تی  ده‌چێته‌  مه‌سه‌له‌یه‌که‌  جلوبه‌رگه‌که‌وه‌،  شێوه‌ی  و 
ئه‌ته‌کێته‌وه‌. بۆ نموو‌نه‌، گه‌ر بۆ خوانێکی ئێواره‌ بانگهێشت 
کرابیت که‌ له ‌لایه‌ن که‌سێکه‌وه‌ ڕێک خرابێت و له ‌ئاستی 
باڵادا بێت، له‌ ڕووی پرۆتۆکۆڵه‌وه‌ وا پێویست ده‌کات که‌ 
بانگهێشته‌که‌وه  به‌های خاوه‌ن  به‌  دیدارەکەوە و  کاتی  به‌ 
پابه‌ند بیت، به‌ڵام له‌ چۆنێتیی سڵاوکردن ‌ئازادیت؛ له‌وه‌ی 
یان  دەکەیت،  توند  ته‌وقه‌ی  نایکه‌یت،  یان  ده‌که‌یت،  ماچ 
جۆره‌  ئه‌و  هه‌مووی  که‌  نا،  یان  ده‌گریت،  وێنه‌  نایکه‌یت، 

ڕه‌فتارانه‌ ده‌چنه‌ بواری ئه‌ته‌کێته‌وه‌.
وه‌ک  ئه‌ته‌کێت،  و  پرۆتۆکۆڵ  نێوان  په‌یوه‌ندیی  بۆیه‌ 
په‌یوه‌ندیی  یان  وای��ه،‌  تایبه‌ت  و  گشت  نێوان  په‌یوه‌ندیی 
ن��ێ��وان ک��ورت��ه و پ��وخ��ت��ه‌ی ب��اب��ه‌ت��ێ��ک ‌ل��ه‌گ��ه‌ڵ درێ����ژه‌ و 
به‌کارهێنانی  دواج��ار  ب��ه‌ڵام  بابه‌ته‌که.  ورده‌کارییه‌کانی 
پرۆتۆکۆڵ، ئه‌گه‌ر تایبه‌ت بێت به‌ که‌سانێکی خاوه‌ن پلەی 
ئه‌ته‌کێت  جۆره‌کانی  ئه‌وا  فه‌رمییه‌کانه‌وه،  نێوه‌نده‌  و  ‌باڵا 
و،‌  ده‌بێت  کار  نێوه‌نده‌کانی  گشت  و  مرۆڤێک  هه‌موو  بۆ 
به ‌پێی تایبه‌تمه‌ندییه‌کانی هه‌ر شوێنێک گرنگ و پێویسته‌ 
و به‌کارهێنانی ده‌بێته‌ مایه‌ی ڕێزی زیاتری مرۆڤه‌کان و 
لێکنزیکبوونه‌وه‌یان‌ و، هاوکات نیشاندانی ڕووی گه‌ش و 
له  پێشکه‌وتنی  و  کۆمه‌ڵگه‌یه‌ک  هه‌ر  و شارستانیی  جوان 

‌ئاستی ناوخۆ و جیهاندا.

عەلمانییه‌ت و کاردانه‌وه‌کانی
له‌ کۆمه‌ڵگه‌ی کوردەواریدا

حوکمڕانیی  سیستەمی  ل��ه‌  ده‌وڵ����ه‌ت  ب��ه‌ڕێ��وه‌ب��ردن��ی 
وڵاتانی دنیادا جیاوازی به‌خۆوه‌ ده‌بینێ؛ هه‌ندێک په‌یڕه‌وی 
بووەته‌  ئایین  تر  هه‌ندێکی  ده‌که‌ن،  عەلمانییه‌ت  سیستەمی 
سه‌رچاوه‌ی سه‌ره‌کییان و هتد. به‌ واتا‌یه‌کی دیکه‌، به‌گشتی 
ڕۆژهه‌ڵاتیدا  و  ڕۆژاوا  وڵاتانی  له‌  حوکمڕانی  سیستەمی 
جیاوازه‌دا  حوکمڕانییه‌  سیستەمه‌  جۆره‌  دوو  ئه‌و  له‌نێوان 
به‌پێی  ی��ه‌ک��ه‌ی��ان  ه��ه‌ر  گ��وم��ان  ب��ێ  ک��ه‌  ده‌بینێته‌وه‌،  خ��ۆی 
جۆری کۆمه‌ڵگه‌کان به‌ شێوه‌یه‌ک کاردانه‌وه‌ و کاریگه‌ریی 

جۆربه‌جۆریان به‌جێ هێشتووه‌.

مەبەست لە عەلمانییه‌ت چییە؟
تری  چەمكێكی  هەر  وەك  )سیکۆلاریزم(  عەلمانییەت 
بەكورتی،  بەڵام  دەكرێت،  بۆ  جیاوازی  پێناسەی  زانستی، 
بێ  ب��ه‌ڵام  خ��وداوەن��د،  بوونی  به‌  مرۆڤه‌کانه‌  باوەڕبوونی 
ب��وون��ی ده‌س��ت��ێ��وه‌ردان��ی ئایین ل��ە ژی��ان��ی م��رۆڤ��ه‌ک��ان��ه‌وه‌. 
دێت،  دەوڵەت  لە  ئایین  جیاكردنەوەی  واتای  بە  هه‌روه‌ها 
یان جیاکردنه‌وه‌ی ئایین له‌ تێکه‌ڵبوونی به‌ ژیانی مرۆڤه‌وه‌. 
واتە جیاكردنەوەی دامەزراوەكانی ئایین )هەر ئایینێك كە 
بووەتە کەرەستەی دەوڵەتداری( لە دامەزراوە سیاسییەكان، 
پەیوەندییەكی  کە  ڕوانگەیەوە  لەو  ئایین  جیاكردنەوەی 
ڕۆحییە و، لە مزگەوت، یان كەنیسەكاندا كۆ دەبێتەوە، بە 

بە  نەبێت  ڕاسته‌وخۆی  پەیوەندییه‌کی  هیچ  کە  شێوەیەك 
كاروباری رۆژانه‌ی ژیانی تایبەتی و گشتیی مرۆڤه‌کانه‌وه‌.

عەلمانی  دەسەڵاتێكی  بە  پێویستی  چه‌ند  تا  كورد  كۆمەڵگه‌ی 
هەیە؟

بۆ ئەوەی بزانرێت كۆمەڵگەی كوردەواری پێویستی بە 
دەسەڵاتێكی عەلمانی هەیە، پێویستە خوێندنەوەیەكی واقعی 
ماوەی  لە  كە  بكرێت،  كۆمەڵگه‌کە  دۆخی  بۆ  بابەتییانە  و 
دەسەڵاتێكی  لەژێر  و  ڕاب����ردوودا  حوكمڕانیی  م��ێ��ژووی 
چی  دیكەوە،  لایەكی  لە  هێناوە؟  بەرهەم  چیی  ناعەلمانیدا 
زەروورەت���ی  بە  درك��ی��ان  هەبن  خەڵكانێك  ك���ردووە  وای 
ئەڵتەرناتیڤێكی تر كردبێت به‌وه‌ی عەلمانییەتیان پێ باشتر 
مێژووی  بزانرێت  گرنگە  تردا  دیوێكی  بە  ئەگەرچی  بێت؟ 
ئەزموونی هەر یەك لە وڵاتانی فەڕەنسا، بریتانیا، یەكێتیی 
سۆڤیەت، چین‌، وڵاتانی ئەوروپا و...، پاش ئەو شۆڕشانەی 
بەرپایان كرد بۆ ئەوەی دەسەڵاتی كەنیسە بۆ دەسەڵاتی 
عەلمانییەت بگۆڕن، ئێستا چۆن لە خزمەتی مرۆڤەكاندا ژیان 
شۆڕشەكانیان  سەرهەڵدانی  هۆكارەكانی  و  دەگوزەرێنن 
ل��ە چ��ی��دا خ��ۆی ب���ەدی دەك����رد؟ ب��ێ گ��وم��ان ب��وون��ی ئەو 
واقعی  لە  نموونانەی  بەو  بەراوردكردنیان  و  ئەزموونانە 
وەڵامدانەوەیەكی  دەمانگەیەنێتە  هەن،  كوردیدا  كۆمەڵگەی 
ده‌ره‌نجام  ئ��ه‌وه‌ی  بۆ  واقعبینانه‌  و  گونجاوتر  و  ڕاستتر 
بە  سه‌باره‌ت  و،  بکەین  واقعییانه‌  هه‌ڵسانگاندنێکی  بتوانین 

وه‌ڵامدانه‌وه‌ی ئه‌و پرسیاره بڕیاری گونجاو بده‌ین.

مەبەست لە سیستەمی عەلمانی و ئایینی چییە؟ 
عەلمانییەت پێی وایە ژیان لەسەر بنەمای زانستی ڕەها 
داوای دەستێوەرنەدانی  لەو ڕوانگەیەوە  بۆیە  نراوە،  بنیاد 
ئایین لە مەسەلە سیاسییەكاندا دەكات، جگە لەوەی ئایین 
تێكەڵكردنی  بێ  مرۆڤەكانە،  خوداپەرستیی  بۆ  تەنیا  بە 
مرۆڤه‌کان  ژیانی  بە  پەیوەندییان  بابەتانەی  ئ��ەو  لەگەڵ 
مرۆڤەكان  عەقڵی  واتە  هەیە.  مرۆڤەكانەوە  ڕێكخستنی  و 
كە  ئایینی،  پیاوانی  و  ئایین  نەك  بڕیاردەرە،  سەرپشك ‌و 
بری  لە  واتە  ئاسمانییەكانن؛  فێربوونە  خوڵقێنەری  خۆیان 
و خستنه‌ڕووی  ڕۆڵبینین  بۆ  هەن  زانایان  ئایینی،  پیاوانی 
پێشنیاره‌کان. ئەمە جگە لەوەی ده‌قه‌کانی ئایین، لەوانەیش 
ئایینی ئیسلام، ناتوانێت لەگەڵ گۆڕانكاری ‌و تازەگەرییەكانی 
قۆناغەكانی ژیاندا ڕێ ببڕێت و داهێنان و گۆڕانكارییه‌کان 
قبووڵ بکات، لە كاتێكدا هەموو كۆمەڵگەیەكی مرۆیی به‌پێی 
قۆناغ و سەردەمە جیاوازەكان، پێویستی بە گەشەكردن و 

پێشكەوتن هەیە.
وێڕای ئەوەی عەلمانییه‌ت، پێی وایە ئەخلاق و فێربوون 
نابێ لەسەر بنەمای ئایین بنیاد بنرێت، چونكە ئەخلاق شتێكی 
ڕێژەیییە و ڕەنگدانەوەی بارودۆخە ماددی ‌و ئابوورییەكانە‌ 
بارودۆخەكان  به‌پێی  و  بەكۆمەڵە‌  عەقڵی  دەستكردی  و 
بۆ  كۆمەڵگه‌یه‌كەوە  لە  بۆیە  ه��ەر  گۆڕانکارییه‌؛  قبووڵی 
خودی  جیاوازەكانی  قۆناغە  لەناو  تەنانەت  و  تر  ئ��ەوی 
جیاواز  تێگەیشتنی  و  گۆڕانكاری‌  ئەخلاق  كۆمەڵگه‌یه‌كدا 
ڕۆژهەڵاتدا  كۆمەڵگه‌ی  لە  نموونە،  بۆ  دەبینێت.  بەخۆیەوە 

بەگشتی شەرەفی ژن، یان پارچەیەك لە ئەندامی جەستەی 
به‌  بەڵكوو  خ��ێ��زان��ەك��ەی،  و  پیاو  ش��ەرەف��ی  ب��ە  ن��ەك  ژن، 
شه‌ره‌فی خێڵ و هۆز و تائیفەكەیشی دەزانرێت، لە كاتێكدا 
ئەخلاق لە كۆمەڵگە ڕۆژاوایییەكاندا بریتییە لە درۆنەكردن 
و ڕاستگۆیی و ڕاستی و ڕێز و پاراستنی که‌رامه‌ت و هتد.
ئەمە جگە لەوەی عەلمانییەت ناڕەزاییەكی زۆر و توندی 
دان��راون بۆ ئەو  لە بەرامبەر زۆریك لەو سزایانەی  هەیە 
نین،  ئیسلام  ئایینی  فەرمانەكانی  جێبەجێكەری  مرۆڤانەی 
وەك: ڕەجمكردنی سۆزانی )زناكار(، یان بڕینی دەستی دز و 
هتد. عه‌لمانییه‌ت پێی وایه‌ ئەو توندڕەوی و ڕەقی و سزایانه‌ 
تێڕوانینی  ئ��ەوەی  وێ��ڕای  ئەمە  هه‌ڵناگرن.  پاساوێك  هیچ 
مرۆڤبوونیانە  بنەمای  لەسەر  ڕەگەزەكان  بۆ  عەلمانییەت 
و، داوا دەكات ژن و پیاو وەك مرۆڤ مامەڵەیان لەگەڵدا 
باوەڕی  هەروەها  ڕەگ��ەزی.  جیاوازیدانانی  به‌بێ  بكرێت، 
پێویست  خوێندنگەكاندا،  لە  ئایینێك  هەر  خوێندنی  وای��ە 
به‌ سه‌پاندن و ‌زۆره‌ملێکردن لە ‌مرۆڤه‌کان ناكات، بەڵكوو 
پێویستە بە ویست و هەڵبژاردنی مرۆڤەكان بێت، نەك وەك 
ئەوەی له‌ واقعی کۆمه‌ڵگه‌ی کوردیدا هه‌یه‌، كە تەنیا ئایینی 
ئیسلام لە خوێندنگەكاندا دەخوێنرێت و، بگره‌ گه‌یاندنیشی 
پەروەردەیەكی  لە  پ��ه‌روه‌ردەک��اران��ه‌وه‌  زۆرب��ه‌ی  لایه‌ن  له‌ 
زیاتر  جەهەننەم  و  بەهەشت  و  ترس  چاندنی  و  تۆقاندن 
بەر،  ناگرنە  فێربوون  و  پ��ەروەردەی��ی  ڕێچكەیەكی  هیچ 
بكات،  مرۆڤەكان  فكری  و  ه��زر  و  عەقڵ  بە  خزمەت  كە 
ئاشنایان  ئیسلام،  لە  جگە  تر  ئایینەكانی  خوێندنی  بە  یان 



251
گۆشه‌ نیگاکانم 

بكات. هه‌روه‌ها لە ڕووی یاسایییەوە هەوڵی گۆڕینی یاسا 
لە  لە هەندێ  یاسای مەدەنی دەدات، كە  بە  ئیسلامییەكان 
وڵاتە ڕۆژهەڵاتییە ئیسلامییەكانی وەك توركیایشدا كاریان 
پێ دەكرێت ‌و، وای دادەنێت ئەو یاسایانە بۆ ژیانی تاك و 

كۆمەڵگه سوودمەنترن‌.

عەلمانییه‌ت لە واقعی كۆمەڵگه‌ی كوردیدا:
لەو  یەكێكە  ک��ه‌  )س��ی��ك��ۆلاری��زم(  عەلمانییه‌ت  چەمكی 
لە  كۆمەڵایەتییەكاندا  و  سیاسی  ل��ەن��اوەن��دە  چەمكانەی 
كوردستان  هەرێمی  و  بەگشتی‌  ن��اوەڕاس��ت  ڕۆژه��ەڵات��ی 
كۆمەڵگە،  ناو  بەشێكی  گفتوگۆی  و  باس  بووەتە  بەتایبەت 
و  پەیڕەوكردن  داوای  سیكۆلاریستەكان  كە  واتایەی  بەو 
جێبەجێكردنی سیكۆلاریزم لە سیستەمی حوكمڕانیدا دەكەن، 
ئایین سەربەخۆیی خۆی  دەبێ  وایە  پێیان  ڕوانگەیەی  لەو 
هەبێت و تاكەكان سەربەست بن لە پیادەكردنی وەك لایەنێكی 
ڕۆحیی دوور لە تێكەڵكردنی ئایین بە سیستەمی حوكمڕانی لە 
وڵاتدا، ئەمە وێڕای ئەوەی لە بەرامبەر ئەم دید و بۆچوون و 
بیروباوەڕەدا كاردانەوە و وەڵامدانەوە و تێڕوانینی جیاوازیش 
هەیە بە دیوە پێچەوانەكەیدا، كە باوەڕیان وایە كۆمەڵگەی 
دەبێ  ئیسلامییە،  كۆمەڵگەیەكی  ئەوەی  لەبەر  ك��وردەواری 
ئایین سەرچاوەی سەرەكیی حوكمڕانییەکەی بێت و، ناکرێ 
لێک جیا بكرێنەوە. ئیدی ئه‌م دوو بۆچوونه‌ پێچه‌وانه‌یه‌ به‌ 
ئاڕاسته و ئامانجی چه‌سپاندنیان له‌ سیستەمی حوکمڕانی و 

به‌ڕێوه‌بردندا، له‌ کێبڕکێ و ململانێدان.

دەوڵەتی  بوونی  وای��ه‌  پێیان  تێڕوانینه‌کان  له‌  زۆرێ��ک 
عەلمانی لە كوردستاندا بە مانای دژایەتیی ئایینی ئیسلام 
بەو  عەلمانی  ده‌وڵ��ه‌ت��ی  بوونی  ڕاستیدا  له‌  که‌چی  دێ��ت، 
بەڵكوو  بێت،  ئایینداری  و  ئایین  بە  دژ  كە  نییە  مانایە 
بەجێ  دام��ەزراوەك��ان  و  ت��اك  هەموو  بۆ  مه‌سه‌له‌یه‌  ئ��ه‌و 
دەهێڵرێت، كە بەئازادی مومارەسەی ئایینیی خۆیان بكەن 
بەبێ دەستێوەردان و ئاڕاستەكردنی هیچ كەس و لایەنێك؛ 
دەسەڵاتە  و  ئیسلامی  حزبە  دەستێوەردانی  واتایەی  بەو 
سیاسییەكان دوور ده‌خاته‌وه‌؛ به ‌شێوه‌یه‌ک کە هەلپەرست 
بهێنن،  بەكار  ئایین  نەبن که‌ بۆ بەرژەوەندییەكانی خۆیان 
داوە،  ڕووی  ڕۆژهەڵاتییەكاندا  كۆمەڵگە  واقعی  لە  وەك 
بەتایبەت لە كاتی هەڵبژاردنەكاندا؛ ئەوەیش زەرەرە، چ بۆ 

ئایین و چ بۆ دەوڵەت.
له‌و‌ ڕوانگه‌یه‌وه‌ دەشێ مرۆڤ لە یەك كاتدا ئایینخواز و 
عەلمانیش بێت، لەبەر ئەوەی عەلمانییەت هەڵوێستوەرگرتن 
بەڵكوو  نییە،  ئایینی  ئیمانی  یان  ب��اوەڕ،  ڕەتكردنەوەی  و 
قسەكردنێتی لە جۆری پەیوەندیی نێوان ئایین و سیاسەت 
و دەسەڵات. بە دیوێكی تردا، پێی وایە ئیمان پەیوەندییەكی 
بە  م��رۆڤ��ەك��ەوە؛  ب��ە خ��ودی  پ��ه‌ی��وه‌ن��دی��داره‌  شەخسییە و 
و  بگات  تێ  ئایین  لە  دەتوانێت  یەكە  هەر  کە  شێوەیەك 
خوداوەند بناسێت و بە ئیمانی خۆی و بەو ڕێگە و شێوازەی 

باوەڕی پێی هەیە خواپەرستی بكات.
ئایین  دوورخستنەوەی  هەوڵی  عەلمانییەت  بەكورتی 
دەدات لە ململانێی سیاسی و، پێویستە ئایین لە خزمەتی 

بێت.  ئاییندا  خزمەتی  لە  دەس��ەڵات  نەك  بێت،  دەسەڵاتدا 
بۆیە دەبینرێت لە لایەن هێزە ئیسلامی و حزبە ئیسلامییە 
سیاسییەكانەوە بەردەوام دوژمنایەتیی عەلمانییەت ده‌کرێت؛ 
لە  به‌دحاڵیبوونه‌  و  ڕەتكردنەوە  به ‌مه‌‌به‌ستی  ئەوەیش  که‌ 
عەلمانییەت، كە هەمیشە وای بڵاو دەكەنەوە، کە ئەوانەی 
بانگەشەی عەلمانییەت دەكەن كەسانێكی كافرن و دژایەتیی 
ئایینی ئیسلام دەكەن؛ كەچی ئەمە دوورە لە ڕاستییەوە و تەنیا 
بۆ مانەوەی بەرژەوەندی ‌و دەسەڵات و هەیمەنه‌ی خۆیان 
ئەو پاساوانە دەهێننەوە‌ و، له‌ هه‌مان کاتدا ئایینی ئیسلام 
بۆ گەیشتنیان بە دەسەڵات بەكار دەهێنن. بۆیە پەیوەندیی 
ئایین و  لە نێوان  نییە  ئایین و دەسەڵات كێشەیەك  نێوان 
ئایینداریدا، بەڵكوو کێشەکە لەگەڵ دەسەڵات و زاڵبوون و 
بەكارهێنانی ئایینە بۆ ئەو ئامانجە. هیچ لێكنەچوونێكیش لە 
نێوان عەلمانییەتی دەوڵەت و ئایینخوازیی كۆمەڵگه‌دا نییە.

ه��ۆك��ارەك��ان��ی س��ەره��ەڵ��دان��ی ع��ەل��م��ان��ی��ی��ەت ب��ۆ چی 
دەگەڕێنەوە؟

لە وڵاتانی ئەوروپادا مێژووی سەرهەڵدانی عەلمانییەت، 
1789ی  فەڕەنسیی ساڵی  پاش شۆڕشی  بۆ  ده‌گه‌ڕێته‌وه‌ 
بەلشەڤیکییەكانەوە كە  له‌ پاش شۆڕشی  زایینی. هه‌روه‌ها 
لەو  كرد،  خۆش  نوێ  ئەوروپای  سەرهەڵدانی  بۆ  ڕێگەی 
بێزار  )كاسۆلیكی(  ڕۆم��ان��ی  كەنیسەی  لە  خەڵك  كاتەی 
بووبوون، چونکه‌ وه‌ک دەسەڵاتێکی زاڵبوو له‌نێو کۆمه‌ڵگه‌ 
هێنانه‌کایه‌وه‌ی  لە  ب��ەدەر  دانابوو،  زۆری  باجی  وڵات��دا  و 
ئابوورییه‌وه‌.  ڕووی  له‌  ناهه‌موار  و  ق��ورس  ب��ارودۆخ��ی 

كەنیسە  فكرییش،  و  ڕۆح���ی  ئاستی  ل��ەس��ەر  ه��ەروەه��ا 
وێ��ڕای  ئەمە  خەڵك.  س��ەر  خستبووە  زۆری  كاریگەریی 
دەک��ردە  هێرشیان  كەنیسە  بە  س��ەر  دادگ��ه‌ك��ان��ی  ئ��ەوەی 
سەریاندا  بە  زۆری��ان  حوكمی  و  زانایان  و  زانست  سەر 
كە  زانستییەكان،  ڕاستییە  نیشاندانی  هۆی  بە  دەسەپاند، 
لەگەڵ باوەڕی كاسۆلیكیی مەسیحی و كتێبی ئینجیل ناتەبا 
بوو، لەوانە »گالیلو« كاتێك ڕای گەیاند زەوی بە دەوری 
خۆردا دەسووڕێتەوە، كەنیسە حوكمی بەسەردا سەپاند و 
هەڵە  بە  ددان  تا  دەرنەچێت،  ماڵەوە  لە  كە  كرد  ناچاری 

بیردۆزییەكەیدا بنێت.
بەگشتی هەموو ئەو بەریەككەوتنانە كاریگەرییان لەسه‌ر 
سەرهەڵدانی شۆڕشی ئەوروپا هەبوو. بۆ نموونە، لە بریتانیا 
ئەفسانەکەی فرەنسیس بەیکۆن، سه‌ربه‌خۆییی ڕاگه‌یاند بە 
كە  ئەفسانە،  كۆتوبەندی  لە  زانست  ڕزگاركردنی  ئامانجی 
 )1605( زانست«  »پێشكەوتنی  ن��اوی  بە  كتێبەكەیدا  لە 
ڕووبەڕووی  ئایین  ئەفسانەكانی  هەموو  »دەبێ  دەیگوت: 
ڕەخنە ببنەوە و لە كاتی ناكۆكی و بەریەككەوتنیان لەگەڵ 
زان��ای  ه��ەروەه��ا  بنرێن.«  وەلا  زانستییەكاندا  ڕاستییە 
سروشتناس، جیوردانۆ برونۆ، خاوەنی بیردۆز )تیۆری(ی 
»كۆپه‌رنیك« لە هەوڵی داهێنانی تێلسكۆپدا بوو كە لە لایەن 
دادگه‌ی پشکنینه‌وه‌، كە سەر بە كەنیسە بوو، دەستگیر كرا 
پێداگیریی  ئ��ەوەی  پاش  و  مایەوە  زینداندا  لە  ساڵ   6 و 
بۆچوونەكەی خۆی كرد، حوكمی كوشتنیان  ڕا و  لەسەر 
نەبینرێت؛  خوێن  دڵۆپێك  كرد  پێشنیاریان  و  دا  بەسەردا 

ئەمەیش  بسووتێنرێت؛  بەزیندوویی  مانایەی  بەو  ئەوەیش 
ساڵی 1600 ڕووی دا.

هۆكارەكانی  کرا،  باس  س��ەرەوە  لە  ئەوەی  بەگوێرەی 
سەرهەڵدانی عەلمانییەت لە ڕۆژاوا لەدایكبوونێكی سروشتی 
و بابەتی و واقعییانە بوو. دەرەنجامی زۆرداری و زاڵێتیی 
خوداپەرستیدا،  چەتری  لەژێر  كە  ب��وو،  كەنیسە  پیاوانی 
کەڵک و سوودیان لە ئایین وه‌رده‌گرت بۆ هێنانەدیی حه‌ز 
بەسەر  حەرامیان  و  حەڵاڵ  مافی  و،  ئارەزووەكانیان   و 
بوو،  واجب  خەتەنەكردن  نموونە،  بۆ  دەسەپاند.  خەڵكیدا 
»شیرك«  بە  پەیكەرەكان  هەروەها  ک��را،  ح��ەرام  پاشان 
دادەنران و پاشان بوون بە هێمایەك بۆ ئیماندارێتی و هتد.
له‌ عێراق بە درێژاییی حوكمڕانیی دەوڵەتی عێراق، ئایینی 
ئیسلام سەرچاوەی سەرەكیی یاسادانان و حوكمڕانی بووه‌ 
و تا ئێستایش هەر ئەو دەسەڵاتە درێژەی هەیە. لێرەدا گرنگە 
هەر  یان  نەبووایە،  ئیسلام  ئایینی  ئەگەر  بكرێت،  پرسیار 
ئایینێكی تر، ببووایە بە سەرچاوەی سەرەكیی یاسادانان، 
ڕاستیدا  له‌  دەی��گ��رت��ەوە؟  گۆڕانكاری  و  داوا  هەمان  ئایا 
دژایەتیكردنی  داخوازییه‌که‌  و  هه‌وڵدان  مه‌به‌سته‌،  ئه‌وه‌ی 
ئایینی ئیسلام نییە، بەڵكوو داواكردنی بیروباوه‌ڕێکی تر و 
ئایینێك دەستێوەردانی  جیاوازی حوكمڕانییە، به‌وه‌ی هیچ 
پێویسته‌  بەڵكوو  نەبێت،  دەوڵ��ەت��داری��دا  كاروبارەكانی  لە 
بە  ببێت  م��رۆڤ  مافەكانی  و  ه��اووڵات��ی��ب��وون  بنەماكانی 
وایە  پێیان  بۆچوونانەی  ئەو  بۆیە  یاسادانان.  سەرچاوەی 
موسڵمانە  زۆرینەی  كوردەواری  كۆمەڵگه‌ی  ئەوەی  لەبەر 

سەرچاوەی  ئیسلام  ئایینی  دەب��ێ  بنەمایە  ئەو  لەسەر  و 
هیچ  و  زۆرداران��ەی��ە  و  هەڵە  بۆچوونێكی  بێت،  یاساكان 
کاتدا  هه‌مان  له‌  و  ناهێڵێتەوە  تر  كەمینەكانی  بۆ  ڕێزێك 

پێچەوانەی دیموكراسی و مافی مرۆڤە.
بۆچوونێكی تری جیاواز ئەوەیە به‌ مه‌به‌ستی ڕێزگرتن 
لە بیروبۆچوونی جیاواز و به‌ هۆی فرەییی نەتەوە و ئایین 
و ئایدیۆلۆژییه‌کانه‌وه‌ وا پێویست ده‌کات که‌ هاووڵاتیبوون 
و  جیاوازی  بەبێ  بێت  حوكمڕانی  سەرەكیی  سەرچاوەی 
زاڵێتیی ئایینێک به‌سه‌ر ئایینه‌کانی تردا، چونكە هەمووی ئەو 
بیروبۆچوون و لێکدانه‌وانه،‌ دژ بە بنەماكانی مافی مرۆڤ 
سەردەمدا  لەگەڵ  ئێستا  و،  دەوەستنەوە  دیموکراسی  و 

گونجاو نین‌.

تا چەند دەسەڵاتی عەلمانی لە خزمەتی مرۆڤدایه‌؟ 
حوكمڕانییەك،  و  بەڕێوەبردن  هەموو  وڵاتێکدا  هه‌ر  له‌ 
هۆشیاری  ئاستی  به‌پێی  بێت  كامیاندا  هەر  دەستی  لەبن 
ڕێژەیی  خراپەكانی  و  باش  خاڵە  کۆمه‌ڵگه‌  گه‌شه‌کردنی  و 
و  س��ەردەم  پێشكەوتنەكانی  لەگەڵ  كامیان  ب��ەڵام  ده‌بێت، 
و  گەشەكردن  و  مرۆڤەكان  بە  خزمەت  گۆڕانكارییەكانی 
دەگرێتەوە،  ی��ەك  تەكنەلۆژیادا  و  زانست  داهێنانەكانی 
ئاراستەیەدا  ب��ەو  وڵات  حوکمڕانیی  سیستەمی  پێویستە 

گەشە بكات.
بە درێژاییی  )1991(ەوە  ڕاپەڕینەكانی ساڵی  لە دوای 
كاركردنی ڕێكخراوەكانی ژنان، زۆربەی ڕێكخراوەكان، جگە 

لەو ڕێكخراوانەی سەر بە حزبە ئیسلامییە سیاسییەكانن، 
زۆریان هەوڵ دا بۆ گۆڕینی زۆرێك لەو یاسایانەی جیاوازی 
مافی  پێشێلكارییەكانی  ڕی��زی  لە  و  دەك��ەن  جیاكاری  و 
مرۆڤدا ناوزەد دەكرێن، بەڵام تا ئێستا لە واقعدا نەتوانراوە 
چونكە  بكرێت،  ڕیشەیی  گۆڕانكارییەكی  هیچ  له‌وباره‌یه‌وه‌ 
سیاسییەكان  ئیسلامییە  حزبه‌  و  ئایینی  پیاوانی  هەمیشە 
مه‌سه‌له‌  لە  ئەوانە  هەمووی  ڕوانگەیەی  لەو  بوون؛  ڕێگر 
جێگیر و سه‌وابته‌کانی ئایینی ئیسلامن و دەستكاریكردنیان 
بڤە و كفر و دژ بە ئایینی ئیسلام و خوداوەندە و، دەبێ 
سزای ئەو كەسانەیش بدرێت كە پێداگری دەکەن و هه‌وڵی 
گۆڕینی ده‌ده‌ن. بۆیە دەرەنجام چاره‌نووسی زۆربه‌ی ئەو 
كەسانەی هەڵگری ئەو پەیامانەن، به‌ ئاقاری كوشتن، یان 
وڵات  به‌جێهێشتنی  یان  تر،  شوێنێکی  بۆ  دوورخستنەوە 

گه‌یشتووه‌، بە مەبەستی پاراستنی ژیانیان.
ن��م��وون��ەی ه���ه‌ر ی���ه‌ک ل���ه‌و‌ ده‌ره‌ن��ج��ام��ان��ه‌ ل��ه‌ واق��ع��ی 
ڕۆژهه‌ڵاتییه‌کانیشدا  وڵات��ه‌  ل��ه‌  به‌گشتی  و  ک����وردەواری 
شیكاری  ی��ان  ڕەخنەگرتن،  ل���ەوەی  جگە  ئەمە  ه��ه‌ب��ووه‌، 
فەرموودەی پێغەمبەر و دەقە قورئانییەكان هەمیشە هێڵی 
سوور بووە و سزای دوورخستنەوە و كوشتن و تەكفیری 
مرۆڤەكانی لێ کەوتووەتەوە. هه‌روه‌ها باسكردن لە جۆر و 
پۆشینی جلوبەرگ و خواستی مرۆڤەكان، بەتایبەت بۆ ژنان، 
تەشەر  و  تانە  پێچەوانەكەی  و  بووە  سنووردار  هەمیشە 
لێ  دژایەتیی  و  تێزابپیداڕشتن و ڕەخنە  و  و سووكایەتی 
وێڕای  ئه‌مه‌  ڕەمەزاندا.  مانگی  لە  بەتایبەت  كەوتووەتەوە، 

به‌  په‌یوه‌ستن  یاسایانه‌ی  ئه‌و  ئه‌وه‌ی هه‌وڵدان بۆ گۆڕینی 
مه‌سه‌له‌کانی ژنانه‌وه‌ و خستنه‌ڕووی پڕۆژه‌یاسای نوێ له‌ 
په‌رله‌مانی کوردستاندا دژایه‌تی کراوە و ڕه‌ت کراوه‌ته‌وه‌، 
چونکه‌ ڕا و بۆچوونی پیاوانی ئایینی زۆربه‌ی کات له‌گه‌ڵ 

بیروڕا زانستییەكان ناكۆك و جیاواز بووه‌.
كاركردنیان  و  سیاسییەكان  ئیسلامییە  حزبە  فرەییی 
لەژێر ناوی ئایینی ئیسلام و هاندانی خەڵك و كۆكردنەوەیان 
لەژێر چەتری داكۆكیكاری ڕاستەقینەی ئایینی ئیسلامدا به‌ 
بەكارهێنانی ئایینی ئیسلام لە پێناو زیادکردنی دەنگەكانیاندا 
ئه‌ژمار ده‌کرێت؛ بۆیە هەمیشە ئەوانەی له‌ ڕیز و چوارچێوه‌ی 

خۆیاندا نه‌بوو بن، بە مرۆڤی جیاوازتر سه‌یر ده‌کران.
و  ی��اس��اك��ان  چەقبەستووییی  گشتی،  شێوه‌یه‌کی  ب��ە 
و  خواست  ئەو  و  كۆمەڵگه‌  پێشكەوتنی  گۆڕانكارییەكانی 
زەروورەتەی هاووڵاتییان دەیخوازن، هەروەها پێشكەوتنە 
ئەم  و،  نابنەوە  یەكانگیر  یەكتریدا  لەگەڵ  زانستییەكان 
واقعە وا دەكات هەوڵی ئەوە بدرێت که‌ پێویستە یاساكانی 
بەرژەوەندیی  لە  بتوانرێت  و  بن  سەربەخۆ  دەوڵ��ەت��داری 
هاووڵاتییان و مافی مرۆڤدا بگۆڕدرێن. هەروەها مرۆڤەكان 
هیچ  ب��ێ  و  ب��ن  سەربەخۆ  ئایینییەكانیان  نه‌ریته‌  به‌پێی 
سەپاندن و زۆرکارییەک بتوانن لە بەرامبەر ئەركە ڕۆحی 
ئیتر  بكەن.  خۆیان  ئایینیی  مومارەسەی  ئایینییەكانیاندا  و 
ئایینییەوە  پیاوانی  لایەن  لە  هەمیشە  که‌  بۆچوونەی  ئەو 
باس دەكرێت، كە ئەم داواكارییە سڕینەوەی ئایینی ئیسلام 
ڕاڤه‌کردنی  لە  جگە  بێت،  دەوڵ��ەت  بەكافركردنی  یان  بێت، 

شەخسی ‌و بۆچوونی تایبەتی هیچ بنەمایەكی نییە، چونكە 
پەیڕەوکردنی ئایینی ئیسلامیش، نەك تەنیا لەناو كۆمەڵگه‌ی 
كوردەواریدا، بگرە لە سەرتاسەری وڵاتە ڕۆژهەڵاتییەكاندا 
هاوکات  و  دەگرێت  لەخۆ  جیاواز  لێكدانەوەی  و  جیاوازە 
به‌پێی گۆڕانكارییه‌کانی سەردەم بواری تیۆری و پراكتیكیی 
جیاواز بەخۆوە دەبینێت. بە نموونە، شەڕەكانی ئەم ساڵانەی 
داعش، کە بانگەشەی ئەوە دەكەن هەر ئەوان جێبەجێكەری 
ئایینی ئیسلامن و خۆیان بە هەڵگرانی ڕاستەقینەی پەیامی 
ئیسلام دادەنێن، خۆ ئەگەر بەوردی لە سەرجەم بنەماكانی 
ئایینی ئیسلام ورد بینەوە، ئێستا زۆرن ئەوانەی نەیانتوانیوە 
ئیسلام  ئایینی  بنەماكانی  هەموو  جێبەجێكەری  بەکردەوە 
بن؛ ئەوەیش بە هۆی ئه‌وه‌ی كە زۆربەی ئه‌و ده‌قانه‌ی به‌ 
نووسراوی هه‌ن، لەگەڵ پێشكەوتنەكانی سەردەم یەكانگیر 
نابن و پێویستیان بە گۆڕان و گونجاندن هەیە. بوونی حزبی 
ئیسلامیی سیاسی و بەكارهێنانی ناوی خوداوەند و ئایینی 
به‌  ده‌رهه‌ق  تاوانە  و،  ئایین  لە  کەڵکاوەژووکردنە  ئیسلام، 
ئایینی ئیسلام، چونكە ئایین بۆ بەرژەوەندی و زۆربوونی 
دەنگەكانیان بەكار دەهێنن؛ كە ئەمە بۆ خۆی پێشێلكارییە 

دژ بە هەقی ئایین، ئیدی هەر ئایینێك بێت.
هەموو ئەوانە وا دەكات دەسەڵاتی سیاسیی كورد، بە 
چ  لەژێر  و  چۆن  بەوەی  بچێتەوە،  بەرنامەكانیدا  و  خۆی 
چەتر و چ دەستوور و سیستەمێكدا دواڕۆژی چارەنووسی 
میللەتەكەی دیاری دەكات، چونكە ئەگەر ئێستا هەموویشیان 
نەبن، زۆربەیان لە دووفاقییەكی زۆردا دەژین و حوكمڕانی 



260
کنێر عەبدوڵڵا

مرۆڤ  مافی  بنەماكانی  بە  ج��ار  هەندێ  چونکە  دەك��ەن، 
ب��ەرز  دروشمەكانیان  ه��اووڵات��ی��ب��وون  و  دیموكراسی  و 
دەستكاریكردنی  ك��ردار،  سەر  دێتە  كە  ب��ەڵام  دەك��ەن��ەوە، 
یاساكان بڤە و قەدەغەیە. بێدەنگی لە ئاست دەستگیركردن 
بەرامبەر  لە  بێهەڵوێستییان  ژن،  بكوژانی  حوكمدانی  و 
داخوازییەكانی ژنان بۆ گۆڕینی ئەو یاسایانەی جیاوازی و 
جیاكارییان خستووەتەوە. بۆیە بوونی دەسەڵاتی عەلمانی 
پەڕین،  پێیدا تێ  ئەو واقعەی  لە كوردستاندا پاش هەموو 
بۆ  حیسابنه‌كردن  و  دژایەتیكردن  و  سڕینەوە  وات��ای  به‌ 
لە  دێ��ت‌  ئایین  پاراستنی  مانای  به‌  بەڵكوو  نایه‌ت،  ئایین 
بۆ  گەڕانەوەیەتی  هەروەها  کەڵکاوەژوو؛  و  بەكارهێنان 
مومارەسەكردنی خواستی تاكەكان دوور لە هەموو ترس 
و تۆقاندن و زۆرەملێیەك؛ لە هەمان كاتدا پارێزگاریكردنی 

گشت هاووڵاتییانە، بێ جیاوازیدانان لە نێوانیاندا.

بەشی سێیەم

گرنگیی په‌روه‌رده
له‌ پێگه‌یاندنی مرۆڤه‌کاندا

چه‌قی  و  سه‌ره‌کی  سه‌رچاوه‌ی  به‌گشتی،  خۆی  مرۆڤ 
بنه‌ڕه‌تیی گۆڕینی ئاراستە‌کانه،‌ ڕووه‌و باش بێت، یان خراپ، 
پێشکه‌وتوویی بێت، یان دواکه‌وتوویی، داڕووخان و داڕمان 
بێت، یان گه‌شه‌کردن و پێشکه‌وتن. به‌ واتایه‌کی تر، سه‌رچاوه‌ی 
هه‌موو بونیادنان و په‌ره‌پێدانێک له‌ ئاست تاکه‌کان و کۆمه‌ڵدا، 
ده‌گه‌ڕێته‌وه‌ بۆ پێکهاته‌ی خودی مرۆڤه‌کان، هه‌روه‌ک چۆن 
پێچه‌وانه‌که‌یشی هه‌ر ڕاسته‌. بۆیه‌ له‌ هه‌موو کۆمه‌ڵگه‌یه‌کدا 
کارکردن له‌سه‌ر مرۆڤه‌کان هه‌نگاوی سه‌ره‌کی و بنه‌ڕه‌تییه‌ 
گه‌شه‌کردوو؛  و  شارستانی  کۆمه‌ڵگه‌یه‌کی  هێنانه‌دیی  بۆ 
ئه‌مه‌یش گرێدراو و په‌یوه‌سته‌ به‌ فه‌لسه‌فه‌ی په‌روه‌رده‌ییی 
ژیانیانه‌وه‌  قۆناغه‌کانی ‌سه‌ره‌تای  له  مرۆڤه‌کانه‌وه‌، که‌ هه‌ر 
له‌سه‌ری بونیاد ده‌نرێت و به ‌هۆیه‌وه‌ گه‌شه‌ ده‌کات‌، که‌ نه‌ک 
کۆمه‌ڵگه‌یی  دام��ه‌زراوه‌ی  به‌ڵکوو چه‌ندین  تەنیا خێزانه‌کان، 
هه‌ن، به‌پێی قۆناغه‌کان ته‌واوکه‌ری یه‌کترن و له‌ سه‌رکه‌وتنی 

پرۆسه‌که‌دا ڕۆڵ ده‌گێڕن. 
په‌روه‌رده‌ی باش، وه‌زیفه‌یه‌کی هاوبه‌شه‌ له‌ نێوان گشت 
تاکه‌کانی کۆمه‌ڵدا و به‌ردی بناغه‌ی سه‌ره‌کییه،‌ که‌ له‌ ڕێی 
ناوه‌ند و دامه‌زراوه‌ جۆربه‌جۆره‌کانه‌‌وه بۆ نه‌وه‌کانی داهاتوو 
ده‌بنه‌  پێکه‌وه‌  هه‌موویان  که‌  داده‌ن��رێ��ت‌،  له‌سه‌ر  بونیادی 
پ���ه‌روه‌رده‌دا.  ک��رداری  له‌  بنه‌ڕه‌تی  کۆڵه‌که‌ی  و  ت��ه‌واوک��ه‌ر 
دامه‌زراوه‌ی خێزان، به‌ یه‌که‌م جیهانی کۆمه‌ڵایه‌تی داده‌نرێت 

که‌ ڕووبه‌ڕووی مرۆڤ ده‌بێته‌وه‌ و، تا‌که‌کانی خێزان ئاوێنه‌ی 
هه‌موو منداڵێکن‌ بۆ ئه‌وه‌ی خۆیان تێدا‌ ببینن.

ب��ێ گ��وم��ان خ��ێ��زان ڕۆڵ���ی گ����ه‌وره‌ی ه��ه‌ی��ه‌ ل��ه‌ پێگه‌ و 
له‌و‌  که‌  نییه  ناوه‌ند  تاکە  ب��ه‌ڵام  کۆمه‌ڵایه‌تیدا،  پێگه‌یشتنی 
لایه‌نه‌وه ڕۆڵ دەگێڕێت. باخچه‌ی ساوایان، دایه‌نگه‌‌، خوێندنگه‌، 
ڕێکخراوه‌کانی کۆمه‌ڵگه‌ی مه‌ده‌نی، ئامرازه‌کانی ڕاگه‌یاندن و 
دامه‌زراوه‌ جیاوازه‌کانی دیکه‌یش ڕۆڵی گرنگ و کاریگه‌ر و 
جیاوازیان له‌و‌ ئه‌رکه‌دا هه‌یه‌. بۆیه‌ ڕۆڵبینینی فاکته‌ره‌کان له‌ 
فاکته‌ره‌کان  ئەگه‌ر  جیاوازن؛  کۆمه‌ڵایه‌تییه‌کاندا  پێگه‌یاندنه‌ 
پ��ه‌روه‌رده‌  دیکه‌دا،  دیوێکی  به‌  ده‌ره‌ک��ی.  یان  بن،  ناوخۆیی 
داده‌نرێن  ئه‌رکانه‌  ئه‌و  گرنگترینی  به‌  زانست  و  هونه‌ر  و 
له‌وه‌ی  ب��اوک، جگه‌  و  دایک  ئه‌ستۆی  ده‌که‌ونه‌وه‌ سەر  که‌ 
مه‌ترسیدارترینیشیانن. بۆیه‌ به‌رپرسیارێتییه‌کی گه‌وره‌یه‌ و 
چه‌ندین قورسایی و ئاڵۆزی و کێشه‌ی جۆراوجۆری خۆی 
به‌  هه‌یه‌،  مرۆڤه‌کان  بۆ  زۆریشی  چێژێکی  هاوکات  هه‌یه‌. 
جۆرێک که‌ وایان لێ ده‌کات ‌له‌ ژیاندا متمانه‌ و خۆڕاگری و 
ئیراده‌یان تێدا به‌هێز بکات؛ ئه‌گه‌رچی ئه‌و کۆمه‌ڵه‌ فاکته‌رانه‌ی 
یان  ڕاسته‌وخۆ،  به ‌شێوه‌یه‌کی  مرۆڤدان،  ده‌وروب���ه‌ری  له‌ 
ناڕاسته‌وخۆ کاریگه‌رییان له‌ په‌‌روه‌رده‌کردنی مرۆڤدا هه‌یه‌.

  
گرنگترینی ئه‌و فاکته‌رانه‌ بریتین له‌:

فا‌کته‌ره‌ ناوخۆیییه‌کان:
که‌  ک��ۆم��ه‌ڵای��ه‌ت��ی،  ی��ه‌ک��ه‌ی��ه‌ک��ی  ل��ه‌  بریتییه‌  خ��ێ��زان:   .1
که‌  یه‌که‌م شوێنه‌  و،  مرۆڤه‌کانه  پاراستنی جۆری  ئامانجی 

به ‌شێوه‌یه‌کی سه‌ره‌کی  و،  ده‌بێته‌وه‌  ڕووب��ه‌ڕووی  مرۆڤ 
یارمه‌تیده‌ره‌ له‌ بونیادنانی که‌سایه‌تیی مرۆڤدا له‌ ڕێی کارلێک 
و په‌یوه‌ندییه‌کانی نێوان مرۆڤه‌کانەوە. بۆیه‌ یه‌که‌م فاکته‌ری 
سه‌ره‌کی و کاریگه‌ره‌ له‌ پێگه‌یاندنی کۆمه‌ڵایه‌تیدا‌؛ جگه‌ له‌وه‌ی 
خێزان دامه‌زراوه‌ و سه‌رچاوه‌ی وه‌رگرتنی یه‌که‌مه‌ له‌ ژیانی 
مرۆڤه‌کاندا و به‌ هۆیه‌وه‌ مرۆڤ له‌ ڕووی ئاراستە‌ و ڕه‌فتار 
و داب و نه‌ریت و به‌هاکانییه‌وه‌ تێڕوانینی یه‌که‌می بۆ ژیان 

دروست ده‌بێت.
له‌  منداڵه‌وه‌  به‌  ب��اوک  و  دای��ک  یه‌که‌می  په‌یوه‌ستبوونی 
جۆری  به‌  نییه‌  په‌یوه‌ندیدار  تەنیا  خێزاندا،   چوارچێوه‌ی 
خواردن و خواردنه‌وه‌ و پۆشینی جلوبه‌رگ و نووستن و 
هه‌ڵسان و دانیشتنه‌وه‌، ئه‌وه‌نده‌ی خودی په‌روه‌رده‌کردن له 
ئه‌رکێکی  و  قورسایی  هزرییه‌وه‌  و  فکری  و  عه‌قڵی  ‌ڕووی 
به‌رپرسیارانه‌یه‌ و ده‌که‌وێته‌ ئه‌ستۆیان. بۆیه‌ که‌مته‌رخه‌میی 
م��رۆڤ،  ژیانی  قۆناغه‌کانی  به‌پێی  ب��اوک،  ی��ان  بێت  دای��ک 
ب��ه‌ت��ای��ب��ه‌ت ل��ه‌ پێنج س��اڵ��ی ی��ه‌ک��ه‌م��ی ت��ه‌م��ه‌ن��ی م��ن��داڵ��دا که‌ 
یارمه‌تیده‌ره‌ بۆ بونیادنانی که‌سایه‌تیی منداڵه‌که،‌ ڕۆڵی گرنگ 
و کاریگه‌ری هه‌یه‌ بۆ دیاریکردنی جۆری که‌سایه‌تییه‌که‌ی؛ 
که‌ ده‌ره‌نجام چ منداڵه‌که‌ و چ دایک و باوکه‌که‌ باجی یه‌که‌می 
په‌روه‌رده‌کردنه‌که‌یان ده‌ده‌نه‌وه‌، به‌ باش بێت، یان بە خراپ.
2. ئایین: به‌گشتی، ئایینه‌ جیاوازه‌کان ڕۆڵ و کاریگه‌رییان 
ڕه‌فتار  له‌سه‌ر  تاکه‌کان  ئاڕاسته‌کردنی  ڕووی  له‌  ده‌بێت 
ب��اوه‌ڕه‌ی  ئه‌و  به‌پێی  هه‌ریه‌ک  تاکه‌کاندا؛  بیری  و  هزر  و  
هه‌ڵگرێتی و کاری پێ ده‌کات. وێڕای‌ ئه‌وه‌ی به‌شێوه‌یه‌کی 

گشتی له‌ ڕووی ڕۆحییه‌وه‌ ده‌روازه ‌و ئامرازێکی کاریگه‌ر 
و گرنگ ده‌بێت بۆ که‌سانێک که‌ هه‌ڵگری ئایینێکی دیاریکراو 

ده‌بن، ڕووه‌و په‌روه‌رده‌یه‌کی گشتگیر و یه‌کگرتوو.
له‌  کاریگه‌رییان  خێزانییه‌کان:  په‌یوه‌ندیییه‌  ج��ۆری   .3
ب��ه ‌شێوه‌یه‌ک،  ه��ه‌ی��ه؛  کۆمه‌ڵایه‌تیدا  پێگه‌یاندنی  ک���رداری 
یه‌کگرتنی  ه��ۆی  ده‌بێته‌  که‌  خۆشبه‌ختییه‌  و  به‌خته‌وه‌ری 
بێت  یارمه‌تیده‌ر  که‌  ده‌خوڵقێنێت  ژینگه‌یه‌ک  و،  خێزانه‌کان 

له‌سه‌ر گه‌شه‌سه‌ندنی منداڵ به ‌شێوه‌یه‌کی ته‌واوکه‌ر.
فاکته‌ره‌ ده‌ره‌کییه‌کان:

و  دایه‌نگه‌  له‌  خۆی  په‌روه‌رده‌یییه‌کان:  دام��ه‌زراوه‌  	.1
ده‌بینێته‌وه‌؛  زانکۆکاندا  و  خوێندنگه‌  و  ساوایان  باخچه‌ی 

هه‌روه‌ها له‌ سه‌نته‌ره‌کانی پێگه‌یاندندا.
خوێندنگه‌، وه‌ک خێزان وایه‌ و فاکته‌رێکی گرنگه‌ له‌سه‌ر 
و  جه‌سته‌یی  ڕووی  له‌  م��رۆڤ  پ��ه‌روه‌رده‌ک��ردن��ی  ئاستی 
کۆڵه‌که‌ی  له‌  خوێندنگه‌یی  ژینگه‌ی  ه��ه‌روه‌ه��ا  ڕۆحییه‌وه‌. 
جیاواز پێک دێت: وه‌ک مامۆستا، به‌ڕێوه‌به‌ر، سه‌رپه‌رشتیاری 
به  پۆل؛  براده‌رانی  و  هاوڕێ  و  فه‌رمانبه‌ران  په‌روه‌رده‌یی، 
‌شێوه‌یه‌ک که‌ ده‌کرێت هه‌موویان، یان هه‌ندێکیان، له‌ پێکهێنانی 
که‌سایه‌تیی مرۆڤ و له‌ وێنه‌کردنی دید و تێڕوانینه‌کانیدا له‌ 
ڕووی فکری و ڕه‌فتارییه‌وه‌ به‌شدار بن. ئه‌مه‌ وێڕای ئه‌وه‌ی 
ڕۆڵی مامۆستا له‌ بونیادنانی مه‌ودای ئاکارییه‌وه‌ کاریگه‌ریی 
بێت،  باش  به‌  جا  م��رۆڤ،  که‌سایه‌تیی  له‌سه‌ر  هه‌یه‌  زۆری 
یان خراپ؛ چونکه‌ هه‌میشه‌ خوێندکار، مامۆستا به‌ نوێنه‌ر و 

پێشڕه‌وی خۆی ده‌زانێت.

به‌  که‌  کاریگه‌ره،  تری  که‌ناڵێکی  ه��اوڕێ:  و  ب��راده‌ر   .2
هۆی دراوسێ، خوێندنگه‌، یان یانه‌ و زانکۆکانه‌وه‌ تووشی 
ده‌بێت و به‌ هۆی تێکه‌ڵبوونییه‌وه‌ کاریگه‌ریی به‌سه‌ر شێوازی 

بیرکردنه‌وه‌ و ڕه‌فتاره‌کانییه‌وه ده‌بێت‌.
3. ڕۆڵی په‌رستن‌: مزگه‌وت و که‌نیسه‌ و ژینگه‌ی تایبه‌ت 
به‌ ئایین کاریگه‌رییان هه‌یه‌ لەسەر چاندنی تۆوی سه‌ره‌تایی 
له‌ ڕێی  ئیمانداری  باوه‌ڕمەندی و  به‌  ئاراستە‌کردن  ڕووه‌و 
ئایینییه‌  مه‌راسیمه‌  وه‌ک:  جۆربه‌جۆره‌کانیانەوە،  که‌ناڵه‌ 
هاوشێوه‌کانیان؛  و  به‌کۆمه‌ڵ  نوێژی  و  بانگ  تایبه‌ته‌کان، 
له‌  ڕۆحییه‌وه‌  ڕووی  له‌  خواپه‌رستی  و  ئایینه‌کان  چونکه‌ 
پێگه‌یاندن و ڕاهێنانی نه‌وه‌کاندا ڕۆڵێکی کاریگه‌ریان هه‌یه‌، 
به‌تایبه‌ت له‌ بابه‌تی نێوان خێر و شه‌ڕ و ته‌رکیزخستنه‌ سه‌ر 
کاری باش و ڕه‌فتار و ئاکاری باشتر، زیاتر له‌ زانیاری و 

زانست و زانین و ته‌کنه‌لۆژییه‌ پێشکه‌وتووه‌کان.
ڕۆشنبیرییه‌کی  کۆمه‌ڵێک  هه‌ر  کۆمه‌ڵ:  ڕۆشنبیریی   .4
به‌  ب��ه‌ه��ێ��زی  په‌یوه‌ندییه‌کی  ک��ه‌  ه��ه‌ی��ه،‌  خ��ۆی  ب��ه‌  ت��ای��ب��ه‌ت 
بۆیه‌  ه��ه‌ی��ه‌‌.  ج��ۆرب��ه‌ج��ۆره‌ک��ان��ه‌وه  تاکه‌  که‌سایه‌تییه‌کانی 
ڕۆشنبیریی کۆمه‌ڵ به ‌شێوه‌یه‌کی سه‌ره‌کی، له‌ پێگه‌یاندن و 

دروستکردنی که‌سایه‌تیدا کاریگه‌ریی هه‌یه‌.
کۆمه‌ڵ  هه‌تا  کۆمه‌ڵ:  ئابووریی  و  سیاسی  دۆخ��ی   .5
ژیان  ئابووریدا  و  سیاسی  جێگیری  و  ئ��ارام  دۆخێكی  له‌ 
بگوزه‌رێنێت، له‌ پێگه‌یاندنی کۆمه‌ڵایه‌تیدا یارمه‌تیده‌ر ده‌بێت؛ 
و  بشێوی  و  ف��ه‌وزا  ه��ۆی  ده‌بێته‌  پێچه‌وانه‌که‌یشییه‌وه‌  به‌ 

ناجێگیری و نائارامی و شێواندنی دۆخه‌که‌.

6. ئامرازه‌کانی ڕاگه‌یاندن: ئه‌وه‌ی به ‌شێوه‌یه‌کی تایبه‌تی 
و بەربڵاو کاریگه‌ریی ده‌بێت له‌سه‌ر شێواندنی پێگه‌یاندن له 
ڕووی کۆمه‌ڵایه‌تییه‌وه‌، ئه‌و جه‌نگه‌ ڕۆشنبیرییه‌یه، که‌ له‌ ڕێی 
ئامرازه‌کانی ڕاگه‌یا‌ندنه‌وه‌ ده‌گیرێته‌ به‌ر، به‌تایبه‌ت ته‌له‌ڤزیۆن؛ 
به ‌شێوه‌یه‌ک کە زۆرێک له‌ به‌هاکان ده‌شێوێنێت، وه‌ک له‌وه‌ی 
به‌گشتی  ڕاگه‌یاندن  ئامرازه‌کانی  بۆیه‌  بکات.  په‌روه‌رده‌یان 
ڕۆڵێکی گه‌وره‌ و کاریگه‌ر ده‌گێڕن له‌ بواری پ��ه‌روه‌رده‌ و 
ڕووه‌و سیاسه‌تێکی  کۆمه‌ڵدا،  و  تاکه‌کان  ئاراستە‌کردنی  له‌ 

دیاریکراو و گشتی.
زانکۆی  ل��ه‌  ف���وس‹‹،  ›‹ج���ۆرج  ئه‌مریکی،  مامۆستای 
ژاپۆنیی  شارستانییه‌تی  ساڵ   22 م��اوه‌ی  که‌  کالیفۆرنیا، 
خۆی  ڕای  پ���ه‌روه‌رده‌وه‌  ڕووی  له‌  شێوه‌یه‌  به‌م  ده‌خوێند، 
و  گرنگ  گ��ه‌وره‌ی  کۆڵه‌که‌یه‌کی  ژاپ��ۆن��ی،  ›‹دای��ک��ی  ده‌ڵێت: 
کاریگه‌ره‌ له‌ په‌روه‌رده‌کردنی منداڵه‌کانیدا، چونکه‌ وا له‌ خۆی 
منداڵه‌که‌یدا؛  فێرکردنی  له‌  بێت  یه‌که‌م  به‌رپرسی  که‌  ده‌کات 
پێی  و،  ده‌کات  به‌هێزی خوێندنگه‌که‌ی  پشتگیریی  هه‌روه‌ها 
وایه‌ که‌ په‌روه‌رده‌ی منداڵ له‌ کاتی له‌دایکبوونییه‌وه‌ ده‌ست 
پێ ده‌کات.‹‹ وێڕای ئه‌وه‌ی زانایان و پسپۆڕان جه‌خت له‌وه‌ 
کۆمه‌ڵێک  هه‌ر  ڕۆشنبیریی  ده‌توانێت  منداڵ  که‌  ده‌که‌نه‌وه‌، 
وه‌ربگرێت، ئەگه‌ر بۆ ماوه‌یه‌کی دیاریکراو تێیدا ژیانی به‌سه‌ر 
بردبێت. هه‌روه‌ها لێکۆڵینه‌وه‌کان جه‌خت له‌وه‌ ده‌که‌نه‌وه‌ که‌ 
په‌روه‌رده‌ مه‌یدانێکه‌، كه‌ به‌ هۆیه‌وه ده‌توانرێت داڕشتنه‌وه‌ی 
و  ڕه‌فتاری  بنه‌ما  هه‌موو  به‌  بکرێت  مرۆڤه‌کان  که‌سایه‌تیی 
ئه‌خلاقییه‌کانەوە، که‌ کاریگه‌ریی له‌سەر‌ مرۆڤ ده‌بێت و، وای 

لێ ده‌کات توانای دامه‌زراندنی په‌یوه‌ندییه‌ گرنگه‌کانی له‌گه‌ڵ 
ده‌وروبه‌ره‌کانیدا له‌ ڕووی ماددی و کۆمه‌ڵایه‌تی و فکرییه‌وه 
هه‌بێت‌؛ هه‌روه‌ها په‌یوه‌ندییه‌کانی له‌گه‌ڵ ئه‌وانی تردا، جگه‌ له‌ 

دیاریکردنی ژینگه‌که‌ی و چوارده‌وره‌کانی.
فێربوونی  ئاستی  داڕووخ��ان��ی  له‌  س��ه‌ره‌ک��ی  ه��ۆک��اری 
پیشه‌سازییه‌کاندا،  وڵاته‌  له‌  گشتی  به ‌شێوه‌یه‌کی  گه‌نجان 
بریتییه‌ له‌ به‌شدارنه‌بوونی دایکان و باوکان له‌ ڕه‌وڕه‌وه‌ی 
و  خێزانه‌کانه‌  درێژه‌پێده‌ری  خوێندنگه‌  چونکه‌  فێربووندا؛ 
فاکته‌ری ته‌واوکه‌ره‌ بۆ ڕۆڵی ماڵ و خێزان، له‌و ڕوانگه‌یه‌ی 
نێو  له‌  که‌  خوێندکار  بۆ  سه‌ره‌کییه‌  کۆڵه‌که‌یه‌کی  خێزان 
خوێندنگه‌کاندا پیاده‌ی هه‌مان ئه‌و په‌روه‌رده‌یه‌ ده‌کاته‌وه‌ که‌ 
له‌ ژینگه‌ و چوارچێوه‌ی خێزانه‌که‌یدا فێری بووه‌؛ هه‌روه‌ها 
فێربوونی  و  شاره‌زایییه‌کانی  زیادبوونی  مه‌به‌ستی  به‌ 
براده‌ر  و  هاوکار  ڕێی  له‌  ده‌توانێت  فێرخواز  نوێ،‌  شتی 
ببێته‌  و  بگرێت  له‌ خوێندنگه‌که‌یدا‌ وه‌ری  هاوڕێکانییه‌وه‌  و 
خوێندنگه‌،  نێوه‌ندی  خێزانه‌که‌ی.  پ��ه‌روه‌رده‌ی  ته‌واوکه‌ری 
کارلێکه‌  تێکه‌ڵبوونی  و  نه‌خشاندن  له‌  ده‌بێت  یارمه‌تیده‌ر 
ده‌روونی و مرۆیییه‌کانی تر له‌ ژیانی مرۆڤه‌کاندا. هه‌روه‌ها 
شێوه‌ی ڕه‌فتاری کۆمه‌ڵایه‌تی به ‌شێوه‌یه‌کی فراوانتر له‌وه‌ی 
که‌ له‌ ماڵه‌که‌ی وه‌ری گرتووه، ده‌چێنێت. بۆیه‌ خوێندنگه‌ به‌ 
شانۆیه‌کی کراوه‌ و دیار داده‌نرێت، که‌ به‌هۆیه‌وه‌ کاریگه‌ری 
و،  ده‌نه‌خشێنێت  ڕه‌فتا‌ری مرۆڤه‌کان  له‌سه‌ر  ئاسه‌واری  و 
به ‌یه‌که‌م مه‌یدان و گۆڕه‌پانی تاقیکردنه‌وه‌ و جێبه‌جێکردن 

ل��ه‌ خ��ێ��زان��ه‌ک��ان��ی��ان‌  داده‌ن���رێ���ت ک��ه‌ ت��اک��ه‌ک��ان ب��ه‌ دوور 
لێکۆڵینه‌وه‌یه‌ک  ده‌که‌ن.  تێدا  ڕه‌فتاره‌کانیانی  موماره‌سه‌ی 
ده‌ری خستووه‌، که‌ به‌شی کارگێڕیی خوێندنگه‌کان ڕۆڵێکی 
گه‌وره‌‌ له‌ پاراستنی خوێندکاران له‌ لادان، به‌تایبه‌ت له‌گه‌ڵ 
بوونی که‌ناڵه‌کانی په‌یوه‌ندیکردنی نوێ له‌ نێوان خوێندنگه‌ 
ته‌واوکەری  هه‌ردووکیان  ڕۆڵی  بۆیه‌  ده‌گێڕن.  خێزاندا،  و 
به ‌شێوه‌یه‌ک  گرنگییه‌وه‌،  و  زیندووێتی  ڕووی  له‌  یه‌کترە 
به‌ شێوه‌یه‌کی ڕاست و هاوسه‌نگ  ناتوانێت  کە خوێندکار 
گه‌شه‌ بکات، تەنیا له‌ ڕێی ئه‌و ته‌واوکارییه‌وه‌ نه‌بێت؛ چونکه‌ 
ده‌شێت ئه‌وه‌ی که‌ خوێندنگه‌ بونیادی ناوه‌، ماڵ بیڕووخێنێت 
و به‌پێچه‌وانه‌یشه‌وه‌. ئه‌وکات خوێندکار له‌ دووفاقیدا ژیان 
ده‌گوزه‌رێنێت، یان متمانه‌ی پێیان نامێنێت؛ بۆیه‌ به‌ناچاری 
هاوڕێی  کۆمه‌ڵێک  ڕووه‌و  ت��ردا،  سه‌رچاوه‌یه‌کی  به ‌دوای 
دیکه ده‌گه‌ڕێت‌. ئه‌مه‌ وێڕای ئه‌وه‌ی خوێندنگه ‌نێوه‌ندێکه‌ بۆ 
به‌یه‌کگه‌یشتن له‌گه‌ڵ خێزانی خوێندکاره‌کاندا، به ‌چەشنێک 
خوێندکاره‌کانیان  ماڵی  سه‌ردانی  مامۆستاکان  ده‌ب��ێ  که‌ 
بکه‌ن، به ‌شێوه‌یه‌ک که‌ که‌متر نه‌بێت له‌ دوو جار له‌ ساڵێکی 
به‌یه‌کگه‌یشتن  هێنانه‌دیی  مه‌به‌ستی  به‌  ئه‌وه‌یش  خوێندندا. 
ل��ه‌گ��ه‌ڵ خ��ێ��زان��ه‌ک��ان��دا و ناسینی  پ��ه‌ی��وه‌ن��دی  م��ان��ه‌وه‌ی  و 
مه‌سه‌له‌یه‌که‌  ئەمە  و،  ده‌ژی��ن  تێیدا  که‌  خێزانییان  ژینگه‌ی 
له‌  زیاتر  تێگه‌یشتنی  بۆ  ده‌بێت  مامۆستا  یارمه‌تیده‌ری 
که‌سایه‌تیی خوێندکاره‌کانی، پاشان توانای ئاراستە‌کردنیان 

به‌ شێوەیه‌کی باش.

له‌ نێوان په‌روه‌رده‌ی خێزان و خوێندنگه‌دا:
وێڕای گرنگیی ته‌واوکاری له‌ نێوان خێزان و خوێندنگه‌دا 
به‌گشتی  فێربوون،  پ��ه‌روه‌رده ‌و  پرۆسه‌ی  بۆ‌ سه‌رکه‌وتنی 
له‌  ب��اوک  و  دای��ک  به‌شداریی  ڕۆژه��ه‌ڵات��ی��دا  کۆمه‌ڵگه‌ی  له‌ 
چالاکیی خوێندنگه‌دا  له‌ ئاستێکی لاوازدایه،‌ یان ده‌توانم بڵێم 
به‌گشتی هیچ بەشدارییەکیان ‌نییه. ئه‌وه‌یش به ‌هۆی چه‌ند 

فاکته‌رێکه‌وه‌یه،‌ له‌وانه‌:
و  خوێندنگه‌  نێوان  له‌  ته‌واوکاری  ڕۆشنبیریی  پێواری 
سه‌رپه‌رشتیارانی  و  خوێندنگه‌کان  پلاندانه‌رانی  خێزاندا: 
بایه‌خ  له‌مباره‌یه‌وه‌  ت��ه‌واو  شێوه‌یه‌کی  به‌  به‌گشتی  خوێندن 
پردی  درێژکردنه‌وه‌ی  مه‌به‌ستی  به‌  ن��اده‌ن،  پلانه‌کانیان  به‌ 
دام��ه‌زراوه‌ک��ان��ی  و  خێزان  نێوان  هاوکاریی  و  په‌یوه‌ندی 
دام��ه‌زراوه‌ک��ان��ی‌  به‌  کۆمه‌ڵگه‌دا،  له‌ناو  ته‌نانه‌ت  فێربوون. 
به‌که‌می  پ��ه‌روه‌رده‌ی��ی��ی��ه‌وه،‌  و  کۆمه‌ڵایه‌تی  و  ڕاگ��ه‌ی��ان��دن 
بایه‌خی پێ ده‌ده‌ن، یان له‌سه‌ر ئه‌م مه‌سه‌له‌یه قسه‌ ده‌كه‌ن‌؛ 
ئه‌مه‌ وێڕای گرنگییه‌که‌ی و، هاوکات مه‌ترسیدارییه‌که‌یشی. 
تواناکانیان،  به‌  باوکان  و  دایکان  متمانه‌نه‌بوونی  هه‌روه‌ها 
به‌مه‌به‌ستی به‌شداربوونیان لە چوارچێوه‌ی فه‌زا و ژینگه‌ی 
خوێندنگه‌کاندا، به‌هۆی  لاوازیی ئاستی  توانایان له ڕووی 
فێربوونه‌وه‌،  پ����ه‌روه‌رده ‌و  پ��رۆس��ه‌ی  و  ت���ه‌واو  زان��ی��اری��ی 
خێزانی  نێوان  له‌  بێت  پێک  ت��ه‌واو  کارلێکی  بتوانرێت  تا 
خوێندکاره‌کان و خوێندنگه‌کاندا، لایه‌نێکی تری بابه‌ته‌که‌یه‌. 
لایه‌ن  له‌  هه‌بووه‌  به‌رگریکردن  هه‌میشه‌  به‌پێچه‌وانه‌یشەوە، 
مامۆستایان و ڕاهێنه‌رانه‌وه‌ بۆ هه‌ر به‌شدارییه‌کی خێزان له‌ 



271
گۆشه‌ نیگاکانم 

چالاکیی خوێندنگه‌کاندا، ئه‌و مه‌سه‌له‌یه‌ له‌ ڕووی بێسوودیی 
هه‌وڵه‌کانیان له‌ ڕووی کارلێککردنه‌وه‌، یان به‌شداربوونیان 
ده‌روون��ی  له‌  خراپی  تێڕوانینێکی  خوێندنگه‌کاندا،  له‌گه‌ڵ 
هاوکاری  ڕۆحی  لاوازیی  هه‌روه‌ها  هێنا.  به‌دی  باوانه‌کاندا 
ئێستا  تا  شێوه‌یه‌ک  به‌  خوێندنگه‌دا،  به‌ڕێوه‌بردنی  له‌ناو 
ئاره‌زووی  باوان  که‌  ده‌بینن  وای  به‌رێوه‌به‌ره‌کان  زۆربه‌ی 
له‌گه‌ڵ خوێندنگه‌دا هه‌یه، وه‌ک کێبڕکێیه‌ک  هاوکاریکردنیان 
بۆ کاره‌که‌یان، که‌ ڕێگری له‌ ڕه‌وڕه‌وه‌ی کرداری فێربوون 
ده‌کات. له‌و ڕوانگه‌یه‌وه‌ ڕه‌خساندنی ده‌رفه‌ت بۆ به‌شداریی 
باوان له‌ کاری خوێندنگه‌که‌دا ڕه‌ت ده‌که‌نه‌وه‌؛ به‌ ڕادده‌یه‌ک 
کە تا ئێستا هاوشێوه‌ی به‌ندیخانه‌کان،  ده‌وروبه‌ری زۆرێک 
گه‌مارۆ  ڕا‌یه‌ڵه‌  و  دی��وار  و  ته‌لبه‌ندی  به‌  خوێندنگه‌کان   له‌ 
چوارچێوه‌ی  له‌  به‌گشتی  که‌  کۆمه‌ڵگه‌که‌ماندا،  له‌  دراون 

فه‌زاکانی ده‌ره‌وه‌ دایان ده‌بڕێت.

ئامرازه‌کانی  به‌شداربوون:
و  ئ��ام��راز  و  م���ه‌ودا  ل��ه ‌چه‌ند  ب��ه‌ش��داری،  به‌هێزکردنی 
لایه‌نێکه‌وه‌ ده‌بێت. تەنیا ڕێگه‌یه‌ک نییه‌ بۆ به‌شداریی باوان 
له‌ کاری خوێندنگه‌کاندا، به‌ڵکوو باشتره‌ به‌شداربوونیان له‌ 
شێوه‌ی  گرنگ  ببینێته‌وه‌.  خۆی  جیاوازدا  ڕۆڵێکی  کۆمه‌ڵه‌ 
به‌شدارییه‌که‌ نییه‌، به‌ڵکوو پلان و به‌رده‌وامبوونیانە‌، ئه‌وه‌یش 
دایکاندا،  و  باوکان  ئه‌نجومه‌نی  له‌  به‌شداربوونیان  وه‌ک: 
چاوپێکه‌وتن به‌ شێوه‌ی خول، که‌ دایکان و باوکان له‌گه‌ڵ 
به‌ڕێوه‌به‌ر و مامۆستایاندا کۆ بکاته‌وه‌ و، ڕێکخستنی خولی 

جیاجیا بۆ دایکان و باوکان له‌ خوێندنگه‌کاند‌ا به‌ مه‌به‌ستی 
و  هۆشیارییان‌  ئاستی  ب��ه‌رزک��ردن��ه‌وی  و  ڕۆشنبیرکردن 
ئه‌نجامدانی چالاکیی جۆراوجۆر، که‌ ببێته‌ هۆی کۆبوونه‌وه‌ و 
کۆکردنه‌وه‌ی باوان و مامۆستایان. هه‌روه‌ها پێشکه‌شکردنی 
وه‌ک:  ئاشنان،  پێی  دایکان  خزمه‌تگوزارییانەی  لەو  هه‌ندێ 
ب��ه‌ش��دارب��وون��ی��ان ل��ه‌ ڕۆژێ��ک��ی ک����راوه‌دا ب��ۆ م��ن��داڵان، یان 
ده‌کرێت  که‌  خزمه‌تگوزارییانەی،  لەو  هه‌ندێ  نمایشکردنی 
به‌ستنه‌وه‌ی  بۆ  هه‌وڵدان  و،  خوێندنگه‌  بۆ  بن  سوودمه‌ند 
پێشکه‌شکردنی  یان  ده‌ورو‌ب���ه‌رەوە،  ژینگه‌ی  به‌  خوێندنگه‌ 
نه‌هێشتنی  وه‌ک  خ��زم��ه‌ت��گ��وزاری��ی��ه‌ک��ان��ی  ل���ه‌  ه���ه‌ن���دێ 
نه‌خوێنده‌واری، هه‌ڵسه‌نگاندنی به‌رده‌وام سه‌باره‌ت بە پله ‌و 

ڕادده‌ی به‌یه‌کگه‌یشتنی خوێندنگه‌ و‌ خێزانی خوێندکاران‌.

فه‌لسەفه‌ی په‌روه‌رده‌ی نێوان مرۆڤه‌کان:
له‌  جیاوازی  بوونی  ڕه‌گه‌زییه‌وه  ڕووی  له‌  به‌گشتی، 
له‌  به‌تایبه‌ت  ده‌ک��رێ��ت،‌  ب��ه‌دی  پ��ه‌روه‌رده‌ی��ی��دا  فه‌لسه‌فه‌ی 
وا  جیاوازییانه‌یش  ئه‌و  بوونی  ڕۆژهه‌ڵاتییه‌کاندا.  کۆمه‌ڵگه‌ 
ژنان  کە  به ‌ڕادده‌ی���ه‌ک،  بکرێن؛  پۆلێن  مرۆڤه‌کان  ده‌ک��ات 
و،  ده‌کرێت  له‌گه‌ڵ  مامه‌ڵه‌یان  مرۆڤایه‌تی  دووی  پله‌  به‌ 
هه‌میشه‌ به‌ هۆی ژنبوونیانه‌وه‌ جیاکاری و جیاوازی ده‌بێته‌ 
بناغه‌ی نێوه‌نده‌کان له‌ ڕووی ئه‌رک و مافه‌کانیانه‌وه‌. هه‌ر 
له‌ قۆناغی له‌دایکبوونه‌وه‌ ئه‌و جیاکارییه‌ ده‌رده‌که‌وێت، که‌ 
هه‌میشه‌ ده‌ره‌نجامه‌کان به‌سه‌ر که‌سایه‌تیی مرۆڤه‌کانه‌وه به 
بێمتمانه‌یی  بێتوانایی،  بێهێزی،  ‌شێوه‌یه‌‌ک ده‌رده‌که‌وێت که‌ 

پێچه‌وانه‌که‌یشی  و  ده‌به‌خشێت  ژن��ان  به‌  بێئیراده‌یی  و 
پاڵ  ده‌خرێته‌  مه‌که‌  و  عه‌یبه‌  و  بڤه‌یە  و  نابێت  پیاوان.  به‌ 
له‌  ڕه‌ن��گ��دان��ه‌وه‌ی  که‌  پێچه‌وانه‌که‌ی،  کوڕانیش  و،  کچان 
په‌روه‌رده‌کردنی هه‌ردوو ڕه‌گه‌زه‌که‌دا‌ ده‌بێت؛ به‌ ڕادده‌یه‌ک، 
وای له‌ هه‌ندێ ژن کردووه‌ کە ئەو توندوتیژییانەی له‌ لایه‌ن 
پیاوانه‌وه‌ ڕووبه‌ڕوویان ده‌بێته‌وه‌، به‌ مافێکی پیاوانی بزانن، 
ڕوانگه‌ی  له‌  بن،  ڕازی  بێمافییه‌کانیان  له‌  هه‌ندێ  به‌  یان 
ئه‌وه‌ی به‌ ئه‌رکێکی پیاوه‌که‌ی داده‌نێن. بێ گومان هه‌مووی 
و  پیاوسالاری  عه‌قڵییه‌تی‌  بۆچوونی  و‌  دید  له‌  ئه‌وانه‌یش 

جیاکارییه‌که‌وه‌ سه‌رچاوه‌ی گرتووه‌.
بوونی ئه‌و جیاوازییانه‌ ئه‌گه‌رچی پێچه‌وانه‌ی بنه‌ماکانی 
به‌  پاشه‌کشه‌کردن  هۆکاری  ده‌بێته‌  هاوکات  مرۆڤه‌،  مافی 
گشت  له‌  کۆمه‌ڵگه‌  گه‌شه‌کردنه‌کانی  و  پێشکه‌وتن  ڕه‌وت��ی 
فه‌رهه‌نگیدا.  و  ئابووری  کۆمه‌ڵایه‌تی،  سیاسی،  بواره‌کانی‌ 
په‌راوێزی  له‌ دواکه‌وتوویی و  به‌ مه‌به‌ستی خۆلادان  بۆیه‌ 
پێویسته‌  ک��ۆدا،  و  تاک  ئاست  له‌  کۆمه‌ڵگه‌  پاشه‌کشه‌ی  و 
ستراتیژیی  و  تۆکمه‌  پلانی  ب��ه‌  وڵات��ێ��ک  ه��ه‌ر  ده‌س��ه‌ڵات��ی 
ڕاکێشان  به ‌مه‌به‌ستی  بنێت،  هه‌نگاو  دی���اره‌وه‌  و  ڕوون 
جومگه‌  فه‌لسه‌فه‌ی  نێو  بۆ  به‌رنامه‌کانی  ڕه‌نگدانه‌وه‌ی  و 
سه‌ره‌کییه‌کانی حوکمڕانی به‌گشتی و فه‌لسه‌فه‌ی قۆناغه‌کانی 
خوێندن به‌تایبه‌تی، تا وه‌ک ستراتیژ و به‌رنامه‌، ڕۆ بچێته‌وه‌ 
نێو خێزانه‌کان و، دواتر ڕه‌نگدانه‌وه‌ی هه‌بێت له‌ هزر و فکر 
ته‌واوکه‌ری  ببێته‌  و،  تاکه‌کاندا  هه‌ڵسوکه‌وتی  و  ڕه‌فتار  و 
په‌روه‌رده‌کردن،  تری  دامه‌زراوه‌کانی  و  نێوه‌ند  سه‌رجه‌م 

پێگه‌یاندنی  مه‌به‌ستی  به‌   ،... و  ڕاگه‌یاندن  و  خێزان  وه‌ک 
مرۆڤێکی ته‌ندروست و مرۆڤدۆست و کارامه‌، که‌ به‌ هۆی 
دروست  په‌روه‌رده‌یییه‌وه‌  تۆکمه‌ی  بناغه‌یه‌کی  پێکهێنانی 
ده‌بێت، که‌ بێ گومان به‌ پێگه‌یاندنی مرۆڤه‌کان، وه‌ک ئه‌وه‌ 
و  بونیاد  وڵاتێک  و  کۆمه‌ڵگه‌  هه‌ر  بۆ  شارستانییه‌ت  وایه‌ 
به‌ردەوامیی هه‌بێت. چونکه‌ په‌روه‌رده‌ کۆڵه‌که‌یه‌کی سه‌ره‌کی 
و چالاکه‌، چ له‌سه‌ر ئاستی تاک و چ له‌سه‌ر ئاستی کۆمه‌ڵ، 
پێگه‌یاندنی  له‌  ده‌بێت  ن��ه‌وه‌  دوای  ن��ه‌وه‌  یارمه‌تیده‌ری  که‌ 
نه‌وه‌یه‌کدا که‌ توانای هه‌وڵ و یارمه‌تیدان و به‌خشینی هه‌بێت،‌ 
که‌رامه‌تی پارێزراو بێت و هه‌ست به‌ به‌رپرسیارێتیی زیاتر 
بکات و‌ له‌سه‌ر بنه‌مای مرۆڤبوون مامه‌ڵه‌ له‌گه‌ڵ ئه‌و‌ی دیدا 
بکات؛ دوور له‌ هه‌موو بنه‌ما‌یه‌کی تری جیاوازیدانان له‌سه‌ر 
و  ڕه‌نگ  و  مه‌زهه‌ب  یان  ئایین،  یان  بێت،  ڕه‌گ��ه‌ز  بنه‌مای 
پ��ه‌روه‌ر‌ده‌ی کۆمه‌ڵگه‌  ئاستی  تا  شوێنی جوگرافی. چونکه‌ 
له‌ به‌رزبوونه‌وه‌ و ئاستێکی باڵادا بێت، ئاستی ئه‌خلاق و 
به‌هاکان له‌ هه‌ڵکشاندا ده‌بێت، که‌ دواتر به ‌شێوه‌یه‌کی باشتر 
و  تاوانه‌کان  که‌مبوونه‌وه‌ی  له‌سه‌ر  ده‌بێت  ڕه‌نگدانه‌وه‌ی 
ڕووداو و جۆره‌کانی توندوتیژییه‌کان به شێوه‌یه‌کی‌ گشتی، 

که‌ ئه‌وه‌یش ئه‌رکی هه‌مه‌لایه‌نی پێویسته‌.

 سه‌رچاوه‌:
1. اهمیة‌ التربیة‌ للفرد و المجتمع، محمد مروان، 2015

وقيادته، صبري  وتنظيمه  المجتمع  بناء  في  التربية  دور   .2
المقدسي، 2013 

پێگه‌ی زانکۆکان
له‌ گه‌شه‌پێدانی كۆمه‌ڵگه‌دا

 
له‌ واقعی کۆمه‌ڵگه‌یه‌کی دروست و دامه‌زراوه‌ییدا، زانكۆ 
ده‌وڵه‌تێكی  بنیاتنانی  سه‌ره‌كییه‌کانی  كۆڵه‌كه‌  له‌  یه‌کێک  به‌ 
بیری  بنه‌مای  له‌سه‌ر  كه‌  ده‌كرێت  ئه‌ژمار  سه‌رده‌مییانه‌‌ 
پێشكه‌وتوو و فێركردن داده‌مه‌زرێ ‌و له‌ یه‌ك كاتدا چه‌ندین 
له‌به‌ر  له‌خۆ ده‌گرێت،  مه‌ودای گه‌وره‌ و گرنگ و کاریگه‌ر 
م��ه‌ودای كۆمه‌ڵایه‌تی و  ئه‌وه‌ی ك��رداری فێربوون چه‌ندین 
و،  به‌رده‌وامه‌  كردارێكی  له‌وه‌ی  به‌ده‌ر  هه‌یه‌،  ڕۆشنبیریی 
په‌یوه‌ست نییه‌ به‌ شوێن و زه‌مه‌ن و نه‌وه‌یه‌كی دیاریكراوه‌وه‌.
دێته ‌ئاراوه،‌  فێربوون  واقعی  به‌  درككردن  دی��ده‌وه‌  له‌م 
و  تایبه‌ت  دی��اری��ك��راوه‌وه  و  په‌یوه‌ندیدار  به ‌لایه‌نێكی  كه‌ 
ئاكاری ‌و  نیشتمانی ‌و  ئه‌ركێكی  به‌ڵكوو  نییه‌‌،  گه‌مارۆدراو 
ده‌كه‌وێته ‌ئه‌ستۆی  به‌رپرسیارێتییەکەی  په‌روه‌رده‌یییه ‌و 
چ��اره‌ن��ووس  به‌  بایه‌خ  مه‌به‌ستیه‌تی  كه‌  مرۆڤێک  هه‌موو 
كۆمه‌ڵگه‌یه‌كدا  هه‌موو  له‌  ب��دات.  میلله‌ته‌كه‌ی  داه��ات��ووی  و 
زانكۆكان، بێ به‌دیهێنانی كارلێككردن له‌ نێوان تاك له‌ لایه‌ك 
دیكەوە،  لایه‌كی  له‌  كۆمه‌ڵگه‌‌  بواره‌ جیاجیاكانی  ژینگه‌ی  و، 
له‌  خۆیان  ت��ه‌واوی  ڕۆڵ��ی  كاریگه‌ر‌  به ‌شێوه‌یه‌کی  ناتوانن 
په‌یوه‌ندیی  چونكه‌  بگێڕن،  كۆمه‌ڵگه‌دا  گۆڕانكارییه‌كانی 
زانكۆ، گرێدراو و په‌یوه‌سته‌ به‌ گۆڕانه‌كانه‌وه‌ و ده‌بێته‌ هۆی 
به‌هێزكردنی توانا و كارامه‌یییه‌كان و، یارمه‌تیده‌ر ده‌بێت بۆ 

به‌هێزکردنی ڕۆحی داهێنان له‌ لای تاكه‌كان.

ئه‌مه‌یش بۆ خۆی ده‌رفه‌تی به‌رهه‌مهێنان ده‌خوڵقێنێ ‌و 
و  دارایی  ئاستی  له‌سه‌ر  باشیش  ئاسه‌واری  و  كاریگه‌ری 
مووچه ‌به‌جێ ده‌هێڵێ. بۆیه‌ ڕۆڵگێڕانی زانكۆكان له‌و ئه‌ركه‌دا 
گرنگیی خۆی هه‌یه‌ و سه‌رمایه‌یه‌كی گه‌وره‌یه‌ كه‌ به‌ هیچ 
نرخێك ناخه‌مڵێنرێ، چونكه‌ جموجووڵ ده‌خاته‌ نێو كرداری 
گه‌شه‌پێدانه‌وه؛ له‌و ڕوانگه‌یه‌ی سیسته‌می فێربوون باڵاترین 
دامه‌زراوه‌یه‌، كه‌ ئه‌ركی دابینكردنی پێویستییه‌كانی كۆمه‌ڵگه‌‌ 
بۆ  سه‌ره‌كییە  سه‌نته‌ری  له‌وه‌ی  جگه‌  ئه‌ستۆی؛  ده‌كه‌وێته‌ 
درككردن  لێره‌وه‌  جێبه‌جێكردن.  و  زانستی  توێژینه‌وه‌ی 
به‌وه‌ی  واقعی،  پێویستییه‌کی  ده‌بێته‌  زانكۆكان  گرنگیی  به‌ 
ته‌ماشا  كۆمه‌ڵایه‌تی  دامه‌زراوه‌یه‌كی  ته‌نیا  وه‌ك  نابێ  کە 
بكرێت بۆ خزمه‌تكردنی هه‌ندێ له‌ ئامانجه‌كانی، به‌ڵكوو له‌و 
له‌  ده‌هێڵێ  به‌جێ  كاریگه‌ری  دامه‌زراوه‌یه‌كه‌  کە  ڕوانگه‌وە 

ڕێی ئه‌و ئه‌رك و وه‌زیفانه‌ی بەجێیان دێنێت.
گه‌رموگوڕی  و  به‌هێز  په‌یوه‌ندیی  بوونی  گومان،  بێ 
زانكۆكاندا  به‌سه‌ر  واقعێک  كۆمه‌ڵگه‌یش  و  زانكۆ  نێوان 
و  وه‌زیفه‌  و  بنیاتنان  ڕووی  له‌  ب���ه‌رده‌وام  كه‌  ده‌سه‌پێنێ 
بهێننه‌  نوێ  گۆڕانكاریی  توێژینه‌وه‌كانیانه‌وه‌  و  به‌رنامه‌ 
ئاراوه،‌ كه‌ بگونجێ له‌گه‌ڵ‌ ئه‌و گۆڕانكارییانه‌ی له‌ كۆمه‌ڵگه‌‌ 
و ده‌وروبه‌ریدا ڕوو ده‌ده‌ن، چونكه‌ ئه‌و نێوه‌نده‌ به‌هێزترین 
و به‌تواناترین چوارچێوه‌یه ‌بۆ به‌دیهێنانی ئه‌و وه‌زیفانه‌ و، 
كاردانه‌وه‌ی داخوازییه‌كانی كۆمه‌ڵگه‌‌ له‌و جۆره‌ په‌یوه‌ندییه‌وه‌ 
كه‌  ده‌كرێت،  فه‌ڕز  زانكۆدا  خوێندنی  نێوه‌ندەکانی  به‌سه‌ر 
و  پێداویستی  و  كێشه‌  و  ژیان  به‌  تۆكمه‌ی  په‌یوه‌ندییه‌كی 

خه‌ونه‌كانی خه‌ڵكه‌وه هه‌بێت‌؛ به‌ شێوه‌یه‌ك كه‌ گه‌شه‌پێدانی 
ته‌ندروستی ‌و  و  ئابووری  ئاستی  باشترین  بۆ  كۆمه‌ڵگه‌‌ 
كۆمه‌ڵایه‌تی ‌و ڕۆشنبیری، ببێته‌ ئامانجی یه‌كه‌می فێركردنی 
كه‌  په‌یوه‌ندییانه‌ی  ئه‌و  گرنگترینی  گومان  بێ  زانكۆكان‌. 
پێویسته‌ زانكۆكان به‌رامبه‌ر به‌ كۆمه‌ڵگه‌كه‌یان هەنگاوی بۆ 

بنێن، به‌گشتی له‌ چه‌ند خاڵێکدا به‌رجه‌سته ‌ده‌بن:
په‌یوه‌ندیی  لایه‌نه‌  ئه‌م  په‌ره‌پێدان:  و  گه‌شه‌پێدان  	.1
پێوار  به‌گشتی  و‌  ده‌كات  پێكه‌وه‌ جێگیر  كۆمه‌ڵگه‌‌  و  زانكۆ 
پلانی  له‌  به‌شداریكردن  بۆ  باڵا  خوێندنی  ڕۆڵی  )غیاب(ی 
سه‌ره‌كیی‌  هۆكارێكی  وڵات��دا،  په‌ره‌پێدانی  و  گه‌شه‌پێدان 
به‌ته‌نگ  چونكه‌  په‌ره‌پێدانە،  پلانی  سستیی  و  دواخستن 
په‌ره‌پێدانی توێژینه‌وه‌ی زانستی و جێبه‌جێکردنه‌وه‌‌ ده‌بێت؛ 
هه‌روه‌ها‌ به‌ستنه‌وه‌ و گرێدانه‌وه‌ی توێژینه‌وه‌کان به‌ واقعی 
كاره‌وه‌، به ‌شێوه‌یه‌ك کە له ‌ده‌ره‌نجامدا خوێندنه‌وه‌ی هه‌بێت 
كشتوكاڵ‌،  پیشه‌سازی،  وه‌ک:  بواره‌کانی  كێشه‌كانی  بۆ 
به‌ڕێوه‌بردنی سه‌رچاوه‌كانی ئاو و ڕێگری و به‌ربه‌سته‌كانی 
كاركردن، هه‌روه‌ها به‌په‌رۆش ده‌بێت له‌سه‌ر ئاماده‌كردنی 
به‌رنامه‌ و ئه‌و توانا مرۆیییانه‌ی كه‌ له‌ زۆربه‌ی چالاكییه‌كاندا 
به  ده‌وڵه‌مه‌ندكردنی  له‌  جگه‌  پێیانە،  پێویستی  كۆمه‌ڵگه‌‌ 

نوێترین زانیاری و شاره‌زایی .
گه‌شه‌ی مه‌عریفی :ئه‌م لایه‌نه‌، هه‌ندێك به‌ شۆڕشی  	.2
یارمه‌تیده‌ر  زانكۆ  كه‌  ده‌ب��ه‌ن،  ناوی  مه‌عریفی  ته‌قینه‌وه‌ی 
ده‌بێت له‌ دروستكردنی شێواز و ئامرازی جیاواز بۆ گه‌یشتن 
به‌و مه‌عریفه‌یه‌ و تۆماركردن و گه‌ڕانه‌وه‌ و شیكردنه‌وه‌ی. 

ده‌سته‌ی  له‌  كارمه‌نده‌كانی  توانای  و  زانكۆ  هێزی  بۆیه‌ 
مامۆستایان و ئاستی فێرخوازه‌كانی و ته‌نانه‌ت له‌ ڕووی 
ستافی به‌ڕێوەبردنییه‌وه‌، بایه‌خێكی گه‌وره‌یه‌ كه‌ هاوكاره‌ له‌ 
دیاریكردنی پله‌ و ئاستی پێشكه‌وتنی كۆمه‌ڵگه‌‌ و پێكهاته‌كانی 

له‌ ڕووی كۆمه‌ڵایه‌تی و ئابووری و ڕۆشنبیرییه‌وه‌.
پێشكه‌وتنی ته‌كنیكی :ئه‌م بواره‌ ئاراسته‌ی دیاریكراو  	.3
بۆ  ب��وارێ��ك  هیچ  بۆیه‌  ده‌ك���ات،  ف��ه‌ڕز  زانكۆكاندا  به‌سه‌ر 
په‌راوێزخستنی زانكۆكان له‌و پێشكه‌وتن و گه‌شه‌كردنانه‌دا‌ 
بنیاتنانه‌وه‌ی‌  و  هه‌ستانه‌وه‌  ئ��ه‌رك��ی  بگره‌  ناهێڵێته‌وه‌؛ 
و‌  به‌رپرسیارێتییه‌كانی  له‌  به‌شێك  به‌  بووه‌  كۆمه‌ڵگه‌كه‌ی، 
چوونه‌ناوه‌وه‌ی سه‌رده‌می ته‌كنیك ‌و ڕاگه‌یشتن به‌ گه‌شه‌ی 

ته‌كنه‌لۆژی و هاوبه‌شیكردن تێیدا.

گرنگیی تەكنۆکرات
له‌ فه‌رمانڕه‌وایه‌تیدا

قۆناغ و پێشكەوتنەكان لە كۆمەڵگه‌ی كوردیدا لە ڕووی 
زانست و تەكنەلۆژییه‌وە بە شێوەیەك گەشەی كردووە، كە ڕۆ 
چووەتە نێو وردەكاری و درێژەی ژیانەوە، تا ئەو ئەندازەیەی 
توانای  بوونی  بەبێ  ئ��اب��ووری  ڕەوڕەوەی  و  بونیادنان 
شارەزایان تێ ناپەڕێت؛ جگە لەوەی بەڕێوەبردنی یەكەكانی 
جۆرەكانیانەوە،  گشت  بە  تایبەتەكان  و  گشتی  بەرهەمە 
خاوەن  هەڵگری  بە  تەنیا  هەر  پسۆڕییەكان،  بوونی  بەبێ 
بڕوانامەی زانستی بەڕێوە ناچن، بەڵكوو مەرجدار دەكرێت 
بە زانین و شارەزایییەوە. بۆیە لە وڵاتە پێشكەوتووەكاندا 
سەركردەكان تەنیا كاریزمای سیاسی نین، بەڵكوو بوونەتە 
بۆ  كە  نوێبوونەوە،  و  زانین  بەڕێوەبردنی  سەركردەكانی 
بەڕێوەبردنی ڕەوڕەوەكە و ئاراستەكردنی، پشت بەو عەقڵە 
ئەو  بەڕێوەبردنی  بۆیە  دەبەستێت.  شارەزایانە  زانستییە 
لە  ئ��ەوەی  بۆ  دەخوازێت،  تەكنۆكرات  كەسانی  سیسته‌مە، 
بەڕێوەبردندا  لووتكەی  لە  سەردەمدا  داخوازییەكانی  پێناو 
بن. لێرەدا چه‌ند پرسیارێک دێنە ئاراوە، كە ئاخۆ ته‌کنۆکرات 
له‌  ده‌ت��وان��ن  چ��ۆن  چۆنه‌‌؟  تەكنۆكرات  حکوومەتی  چییه‌‌؟ 
بگێڕن  ڕۆڵ  کۆمه‌ڵگه‌دا  گه‌شه‌سه‌ندنی  و  فه‌رمانڕه‌وایه‌تی 
و، ئایا ته‌کنۆکراته‌کان ده‌توانن چارەسەری دۆخی ئێستای 

باشووری كوردستان بكه‌ن؟

تەكنۆكرات چییه‌؟
تەكنۆكرات، وشەیەكی لێکدراوە،‌ سه‌رچاوه‌که‌ی یۆنانییە، 
لە  و،  دێت  هونەری  یان  »تەكنیكی«  پیشەساز،  مانای  بە 
دوو وشەی یۆنانی پێك هاتووە: ›‹تەكنەلۆژی‹، بە مانای 
زانین، یان زانست و، ›‹ک��رات‹‹، بە مانای دەس��ەڵات، کە 
شارەزایی  خ��اوەن  كەسانێكی  حوكمكردنی  لێی  مەبەست 
چینی  دەسەڵاتی  واتە  تەنكنیكییە؛  و  زانستی  پسپۆڕیی  و 

زانستیی تەكنیكیی پسپۆڕیی ڕۆشنبیر.
فەلسەفە ماددەی سەرەكیی تەكنۆكراتە و، پشتگیرییەكەی 
لە  ش��ارەزای��ی��ی��ە  ك��ەڵ��ەك��ەب��وون��ی  و  زانستییەكەی  بنەما 
بڕیارسازیدا و تواناسازییە بەسەر پلانداناندا. بەو واتایەی، 
دەتوانرێت ڕۆڵی تەكنۆكرات بەوە شی بكرێتەوە کە گوتراوە: 
تەكنۆكراتی،  وات��ە  ش��ی��او‹‹.  شوێنی  بۆ  شیاو  ›‹م��رۆڤ��ی 
عەقڵێكی دامەزراوەیییە، نەك كەسێك، كە سەنتەرێك، یان 
وەزیفەیەك داگیر بكات و بە هۆی عەقڵەكەیەوە شەرعییەتی 
دەستووری و یاسایی وەربگرێت، بۆ ئەوەی باڵادەست بێت. 
چونكە بوونی عەقڵییەتی ئەزموونداری و مومارەسەكردنی 
مەیدانییە، كە دەبێتە هۆی پەیدابوونی شارەزایی و، ئەمانە 
وەك دوو مەرجی سەرەكین لە كەسایەتیی تەكنۆكراتەكاندا.

خه‌سڵه‌ته‌کانی حکوومەتی تەكنۆكرات:
پسپۆڕی  ح��ک��ووم��ەت��ێ��ك��ی  ت��ەك��ن��ۆك��رات،  ح��ک��ووم��ەت��ی 
ناكات.  هیچ حزبێك  هەڵویستی  لە  لایەنگری  كە  ناحزبییە، 
سیاسییەكاندا  ناكۆكییە  كاتی  لە  حوكمڕانییە  ج��ۆرە  ئەم 

بەكار دەهێنرێت،  بۆ نموونە: پسپۆڕێک لە بواری ئابووریدا، 
دەكرێت ببێته‌ وه‌زیری بواری ئابووری، ئەوی تری پسپۆڕ 
لە بواری تەكنەلۆژیدا، ببێته‌ وه‌زیری وەزارەتی گەیاندن و، 
که‌سێکی دیی شارەزا و دیار لە بواری پزیشكیدا، دەكرێ 

به‌رپرسیارێتیی وەزارەتی تەندروستی بگرێته‌ ئه‌ستۆ. 
تەكنۆكراتی  ح��ک��ووم��ەت��ی  ب��ی��روب��اوەڕەوە  ڕووی  ل��ە 
و  ش���ارەزا  و  ت��وان��ا  خ���اوەن  كەسانی  ب��ە  پشتئەستوورە 
بەئەزموونی زانستی لە بڕیاردان و سەركردایەتیكردندا، كە 
ئەوە یەكێكە لە ئامرازەكانی دەربازبوون لە تەنگانە و، بێ 
ئامانجەكانی  بە  گەیشتن  پێناو  لە  دەوڵەتێك  هەر  گومان 
ڕێ  ئاڵۆزەكانیدا،  و  هەڵپەسێردراو  كێشە  چارەكردنی  و 
دروست.  بڕیاردانی  توانای  بۆ  دەدات  تەكنۆكراتەكان  بە 
کرد  یەكگرتووی عەرەبی  ئیماراتی  دەوڵەتی  له‌  وای  ئەمە 
که‌ پشتی پێ بەست و، ئێستا لە بواری ئاوەدانكردنەوە و 
دیوه‌؛  بەخۆوە  زۆری  بازدانێكی  شارستانیدا  گەشەكردنی 
ڕاب���ردوودا  س��ەدەی  حەفتاكانی  س��ەرەت��ای  لە  کاتێکدا  له‌ 
بیابان بوو. شاری »دوبەی«یش، وەك لادێیەكی بچووك 
خه‌مخۆریییەوە،  و  لێزانین  و  زیرەكی  بە  ب��ەڵام  ب��وو‌،  وا 
سەدەی  حەفتاكانی  كۆتاییی  لە  وڵاتە  ئەو  دەسەڵاتدارانی 
بەڕێوەبردنی وڵاتەکەیاندا  لە  بۆ هاوكاریكردن  ڕابردوودا، 
ڕێكخراوە  و  بێگانە  تەكنۆكراتی  شارەزایانی  بە  پشتیان 

نیودەوڵەتییەكان بەست.
كە  ك��ای��ەوە،  دێتە  دوخێكدا  لە  تەکنۆکراتی  حکوومەتی 
دەوڵەت پێویستیی بە حکوومەتێكی زانستی- تەكنیكی هەبێت 

و، هەر لە سەرەتاوە كار لەسەر لێكۆڵینەوەی دۆخی دەوڵەت 
لە ڕووی ئابووری و پیشەسازی و كشتوكاڵییەوە دەكات، بۆ 
دۆزینەوەی چارەی خێرا و زانستییانە بۆ كێشە و قەیرانەكان. 
زۆربەی ئەو حکوومه‌تانەیش ناحزبی دەبن و، بەرنامەكانیان 
باشترکردنی  و  كێشەكان  چارەکردنی  بە  دەبێت  پەیوەست 
بە  کۆمه‌ڵگه‌دا؛  جیاجیاكانی  ب��وارە  سه‌رجه‌م  لە  دۆخه‌که‌وە 
تەركیزخستنە  لە  دەب��ن  ب��ەدوور  جۆرەكانیش،  لە  جۆرێك 
گۆڕینی  لە  ڕۆڵیان  بەگشتی  ب��او.  گشتیی  سیاسەتی  سەر 
لە  دەوڵ��ەت  و،  هەیە  دانیشتووانەكەیدا  و  میللەت  ئاراستەی 
دۆخی خراپەوە بۆ دۆخی باشتر ده‌بات. بۆ نموونە، ›‹وڵاتی 
ژمارەی  زۆرترین  و  جیهانە  وڵاتی  گەورەترین  كە  چین‹‹، 
دانیشتووانی دنیای لەخۆ گرتووە و لە سەردەمی ›‹ماوتسی 
لە  تونگ‹‹ه‌وه، دوای شۆڕشی چین، کە خۆی و كۆمەڵێك 
و  ك��رد  حوكمیان  سەربازییەكان  و  شۆڕشگێڕ  س��ەرك��ردە 
هه‌ڵوێسته‌یان  ئەو  و،  نەبەست  تەکنۆکراتەكان  بە  پشتیان 
ئ��اب��ووری  ڕووی  ل��ە  زۆر  پاشەكشەكردنێکی  ه��ۆی  ب��ووه‌ 
كەمیی  و  سیاسی  لاوازی���ی  ه��ۆی  بە  و  پیشەسازییەوە  و 
شارەزاییی زانستییانه‌وە تا سەردەمی ›‹دینج شیاو بینج‹‹، 
كە لە كۆتایییەكانی حەفتاكاندا سەردەمەكەی دەستی پێ كرد 
و بەرنامەیەكی نوێی پیادە كرد و دەستی كرد بە ڕه‌وانه‌کردنی 
به ‌مه‌به‌ستی  ڕۆژاوادا  زانكۆكانی  له‌  خوێندن  بۆ  نوێنه‌ر 
فێربوونی زانستە جیاوازەكان و، له‌ كاتی گەڕانەوەیشیاندا بۆ 
بونیادنانی حکوومەت و چارەکردنی كێشەكان و قه‌یرانه‌کان 
پشتی پێیان بەست. ئەوەیش لە ساڵەكانی هەشتاوە تا ئێستا، 

بووە هۆکاری پێشكەوتنی بەرچاو و دیار لە گشت بوارەكانی 
پیشەسازی، ئابووری و كشتوكاڵیی چیندا.

پاراستنی  لە  خ��ۆی  تەکنۆکراتی،  حکوومەتی  ئەركی 
بەرنامەكانیدا  بەدیهێنانی  و  نیشتمانییەكان  بەرژەوەندییە 
سەركردایەتیكردن  و  بیروباوەڕ  ڕووی  لە  و  دەبینێتەوە 
و دیاریكردنی چارەنووسەوە توانای هەیە و، ئەو توانایە 
زانستییەوە  و  ئەكادیمی  و  ش��ارەزا  كەسایەتیی  ڕێ��ی  لە 
لێكۆڵینەوە  بەکار دێنێت. هەروەها، پشت بە سەنتەرەكانی 
و  ڕاگەیاندن  دام��ەزراوەك��ان��ی  و  زانستی  توێژینەوەی  و 
ئامار و داتاكان دەبەستێت؛ جگە لەوەی لە بڕیارەكانیشیدا 
مەركەزییەت بەكار ناهێنێت و، هه‌روه‌ها لە ڕێی بڕیارێكی 
باڵا و سەرووه‌وە بڕیار لە چارەنووسی میللەتەكەی نا‌دات. 
هەرێمی  ئێستای  دۆخ��ی  لە  حوكمڕانییە  ج��ۆره‌  ئەم  بۆیه‌ 
ك��وردس��ت��ان��دا، تاكە چ��ارەی��ە ب��ۆ دەرچ���وون ل��ە ق��ەی��ران و 
گۆڕەپانی  ئەمڕۆی  سیاسییەكانی  حزبە  نێوان  كێشەكانی 

هەرێم، که‌ حکوومه‌ت و په‌رله‌مانیان پێک هێناوه‌.
هەموو ئەو بنەمایانەیش،‌ بوونه‌ هۆی ئه‌وه‌ی که‌ دەوڵەتی 
دەوڵەتێكی  بووەته‌  ئێستا  و،  ك��رد  لەسەر  ك��اری  ئیمارات 
پێشكەوتنی  و  ئاوەدانكردنەوە  ڕووی  لە  پێشكەوتوو  زۆر 
شارستانەتییەوە. لە ئەوروپا، دوای نیوەی سەدەی بیستەم، 
دامەزراوەیەكی  و  فكری  کۆمه‌ڵه‌یه‌کی  وەك  تەكنۆكراتی، 
تەنكنۆكراتی  کە  ڕوان��گ��ەی��ەوە  ل��ەو  ك��ای��ەوە.  هاتە  زانستی 
فەلسەفەیەكە، ماددە سەرەكییەكەی و پشتیوانییەكەی، ڕێسا 
وەرگرتنی  لە  شارەزایییە  كەڵەكەبوونی  و  زانستییەكەیەتی‌ 
زاڵێتیی  واتە  پلانداناندا؛  لە  تواسازی  و  گەورەكان  بڕیارە 

دەسەڵاتی زانست و تواناسازی.

كەسانی تەكنۆكرات:
لە  پسپۆڕییانەوە  و  زانست  ڕووی  لە  تەكنۆكراتەكان 
دەتوانن  و،  ڕۆشنبیرترن  دەستەبژێرێكی  خۆیاندا  بواری 
لە ڕێی لێكۆڵینەوەوە بارودۆخ بخوێننەوە و، پاشان پلانی 
پێشكەوتن  ڕەوڕەوەی  ئامرازەكانی  چ��ارەی  بۆ  گشتی 
دابنێن. ئەوانەن كە خاوەن عەقڵە زانستییەكەن. نەك تەنیا 
داهێنانیان  توانای  و  ش��ارەزان  بەڵكوو  بڕوانامە،  خاوەنی 
حزبی  ب��ۆ  ئینتمایان  ک��ە  كەسانێكن  زۆری  ب��ە  و،  هەیە 
جیاوازیی  س��ەرق��اڵ��ن.  پ��ێ��وەی  كەمتر  ی��ان  نییە،  سیاسی 
نێوان ته‌کنۆکراتی و دیموکراسی له‌وه‌دا به‌دی ده‌کرێت که‌ 
که‌سه‌ هه‌ڵبژێردراوه‌کان بۆ شوێنی سه‌رکردایه‌تی، له‌ ڕێی 
کارامه‌یییان  و  پسپۆڕی  و  توانا  که‌  ده‌بێت  پرۆسه‌یه‌که‌وه‌ 
ئه‌وەیش  ده‌درێ��ت.  پێیان  کە  پۆسته‌وە  به‌و  په‌یوه‌ندیداره‌ 
بابه‌ته‌که‌یه‌، که‌ وا ده‌کات کاره‌کان  سه‌رچاوه‌ی سه‌ره‌کیی 
زیاتر له‌ به‌رژه‌وه‌ندیی دانیشتوواندا خۆیان ببیننه‌وه‌ و، بێ 
وه‌ری  حکوومه‌ته‌وه‌  ڕێی  له‌  که‌  بڕیاره‌کانیشیان  گومان 
ڕێی  له‌  كه‌  ده‌به‌ستێت  زانیارییانه‌وه‌  ب��ه‌و  پشت  ده‌گ��رن، 
له‌  به‌ده‌ر  تایبه‌ت و ڕوونه‌وه‌ وه‌ری ده‌گرن،  به‌رنامه‌یه‌کی 

ڕا و بۆچوونه‌کان.

مێژووی وشه‌ی ته‌کنۆکرات:
فکری  بۆ  ده‌گ��ه‌ڕێ��ت��ه‌وه‌  ته‌کنۆکرات،  وش��ه‌ی  داهێنانی 
ئه‌ندازیارێک له‌ کالیفۆرنیا، به‌ ناوی ›‹ویلیام هێنری سمیت‹‹ 
له‌ ساڵی 1919دا بۆ وه‌سفی ›‹حوکمی میلله‌تی چالاک‹‹ و‌، 

له‌ ساڵی 1930دا و به‌ هۆی کاریگه‌ریی ئه‌ندازیار ›‹هاوارد 
دایمه‌زراند،  که‌  ته‌کنۆکراتییەوە،  بزووتنه‌وه‌ی  و  سکوت‹‹ 
وای لێ هات مه‌به‌ست لێی بریتی بێت له‌ ›‹حکوومه‌تێک، که‌ 
بڕیاری زانستی و ته‌کنیکی ده‌دات‹‹. ته‌کنۆکراتی، بوو به‌ 
بزووتنه‌وه‌یه‌کی میللی له‌ ویلایه‌ته‌ یه‌کگرتووه‌کانی ئه‌مریکا، 
ئه‌و کاته‌ی خه‌ڵک پێیان وا بوو که‌ پسپۆڕان و ته‌کنیکییه‌کانی 

وەک ئه‌ندازیاران و زانایان، باشترن له‌ سیاسییه‌کان.
تەکنۆکراتی، بزووتنەوەیەكە، ساڵی 1932 لە ویلایەتە 
یەكگرتووەكانی ئەمریكا دەستی پێ كرد و، تەکنۆکراتەكان 
و  زانستەكان  بە  سەرقاڵ  ئابووریناسانی  و  ئەندازیار  لە 
لایەنە  ک��ە  ڕوان��گ��ەی��ەوە  ل��ەو  ه��ات��ن؛  پێك  بیناسازییەكان 
ئاڵۆزییەكە  ئابوورییەكانی سیسته‌می كۆمەڵایەتی، هێنده‌ی 
كە سیاسەتمەداران ناتوانن لێی تێ بگەن، یان بەسەریدا زاڵ 
بن. بۆیە پێویستی دەكرد بەڕێوەبردنی كاروباری ئابووری 

بچێتە ژێر ڕكێفی زانایان و ئەندازیاران و پسپۆڕانەوە.
كتێبی  لە  لاپییه‌ر‹‹،  ویلیام  ›‹ژان  فەڕەنسی،  نووسەری 
›‹الثورە والتكنوقراطیة‹‹دا باس لە ڕۆڵی تەكنۆكراتەكان دەكات 
ماوەی سێ  لە  فەڕەنسی  كۆمەڵگەی  ناسنامەی  داڕشتنی  لە 
كۆمارە یەك لە دوای یەكەکانی حوكمڕانیدا، كە تیایدا باسی له‌ 
چۆنێتیی بەشداربوون ده‌كرد لە داڕشتنی ئه‌و بڕیارانه‌ی ده‌بنه‌ 
هۆکاری سوودمەندبوون لە پیادەكردنی دەسەڵاتی ڕاستەقینەی 
دەستكەوتەكانی  لە  كە  عەقڵییەتەی  ئەو  ب��ەڵام  حوکمڕانیدا. 
تەكنۆكراتدا هه‌یە، مەرجی بنەڕەتییە كە هەر وێنایەكی لەسەر 
بونیاد دەنرێت بۆ نوێبونەوەی كۆمەڵگە؛ لەو ڕوانگەیەوە کە 

تەكنۆكراتی بریتییە لە عەقڵێكی بونیادنەر، نەك كەسێك، کە 
شوێنێك، دامه‌زراوه‌یه‌ک، یان وەزیفەیەك داگیر بکات.

گرنگیی ته‌کنۆکرات له‌ باشووری کوردستان:
شڵەژان  ڕووی  لە  ك��ورد  كۆمەڵگەی  پێكهاتەی  و  واق��ع 
و  كارگێڕی  گەندەڵیی  ئاسایش،  و  ئەمن  ناسەقامگیریی  و 
بەڕێوەبردن، نەبوونی دەستوور، پەرتەوازەییی كۆمەڵایەتی، 
نەبوونی سیسته‌م، زاڵێتیی دەسەڵاتی بنەماڵەیی و خێڵەكی 
و ئایینی و ناوچەگەرێتییه‌وه‌ و، هەموو ئەوانە وا دەكەن کە 
بیر لە گۆڕانكاری و ئەلتەرناتیڤی تر بكرێتەوە بۆ حوكمڕانی. 
حزبیی  و  سیاسی  عەقڵییەتی  ساڵە  چەندین  ئ��ەوەی  لەبەر 
باکگراوندێكی  و  پیشەیی  كەموكورتی  ئەزموونێكی  خاوەن 
زانیاری و زانستیی ئاسایی بەڕێوەی دەبات و، پێویستیی 
جددی  توێژینەوەی  و  بابەتییانە  خوێندنەوەی  بە  زۆری 
هەیە، تا  له‌ قەبارەی زیان و کێشه‌کان و هۆكارەكانی ورد 
ببێتەوە و، پاشان لەو ڕوانگەیەوە ئەولەوییاتەکان و خاڵی 
ڕووه‌و  چارەكان  هەنگاوی  و،  بکات  دی��اری  دەستپێكردن 
بنێت.  مرۆیی  و  ئ��اب��ووری  ژێرخانی  بونیادنانی  و  گەشە 
تەكەتولاتی  و  ململانێی حزبەكان  بوونی  گومان،  بێ  بەڵام 
نێوان خۆیان، بووە هۆی ڕوونەدانی ئەو واقعە و، بەوەش 
بە  پۆستەكانیش  و  وەزیفە  و  خست  دوا  پێشكەوتنەكانی 
شێوەیەك دابەش بوون، كە هەندێ جار دەگاتە ئەو ڕاددەیەی 
بەڕێوەبردنی  لە  دیاریكراو،  بڕوانامەیەكی  خاوەن  هەڵگری 
پسپۆڕییەكی جیاوازتر لە پسپۆڕییەکەی خۆی كار بكات و، 

لە هاوشێوەی ئەو نموونانه‌یشەوە پرسیارێك دێتە ئاراوە، 
نیمچەخوێندەوارێك  یان  نەزان،  نەخوێندەوارێكی  چۆن  کە 

دەتوانێت دامەزراوەیەكی نوێ بەڕێوە ببات؟
و  بەتوانا  که‌سانی  ه��ەم��وو  بتوانین  ئ���ەوەی  ب��ۆ  بۆیە 
لە  پێویستە  بێنین،   بەکار  شیاودا  ك��اری  لە  پسپۆڕییەك 
ل��ووت��ك��ەی ه��ەڕەم��ەك��ەوە ڕەوای��ەت��ی��ی پ��ێ ب��درێ��ت و، بۆ 
تەكنۆكرات  كەسانی  بە  ڕێ  وڵات  فەرمانڕەواییكردنی 
بدرێت؛ چونكە بوونی ژێرخانی عەقڵی و مومارەسەكردنی، 
مەرجی  دوو  و  ده‌هێنێت  ب��ەره��ەم  ش��ارەزای��ی  مەیدانێكە 

سەرەكین بۆ نه‌خشاندنی ئەركی تەكنۆكرات.
تەكنۆكرات،  بۆیە هەوڵدان بۆ هاتنەكایەوەی حکوومەتی 
كاری جددی و عەقڵییەتی دەسەڵاتدارانی پێویستە، بەتایبەت 
ئەم  بوونی  چونكە  حزبەكانەوە،  سەركردایەتیی  لای��ەن  لە 
جۆرە ئاراستەیە، دەبێتە فاكتەرێكی چارەکردن بۆ نەهێشتنی 
گەندەڵی و خزمخزمێنە بە گشت شێوەكانییەوە؛ جگە لەوەی 
و  ک��ار  بەگەڕخستنی  ب��ۆ  فیعلییە  و  كاریگەر  هەنگاوێكی 
بەرپرسیارێتی لە لایەك و، كاركردنی كەسانی خاوەن توانا و 
شارەزایان لە بوارە جیاجیاكاندا له‌ لایه‌کی دیکه‌وه‌. بەوەیش، 
دەگۆڕێت  دواكەوتوویییەوە  حاڵەتی  لە  كوردستان  دۆخی 
كرداریی  بەگەڕخستنی  بۆ  دەرف���ەت  و،  گەشەسەندن  بۆ 
وەبەرهێنانێكی فیعلیی دروست لە كوردستاندا واڵاتر دەبێت.
گەیشتنی هەرێمی كوردستان لە دوای ساڵی 1991ەوە 
به‌تایبه‌تی و، وڵاتی عێراق  دوای ساڵی 2003 بەم دۆخەی 
ئێستا، بە درێژاییی مێژووی حوكمڕانی، بەڵگەی ئەو ڕاستییه‌ن 
کە پێكهاتەی سیاسی بە گشت هاوپەیمانێتییەكانیانەوە و لە 

ئاستی گشت حزبە سیاسییەكاندا، ناتوانێت سەركردایەتیی 
پێکهاتە  گشت  بە  عێراق  ئاستی  لە  چ  ببات؛  بەڕێوە  وڵات 
نەتەوەیی، مەزهەبی، حزبی و خێڵەكییەكەیه‌وە و، چ لە ئاستی 
جیاجیاكانی  پێكهاتە  گشت  بە  كوردستاندا  هەرێمی  واقعی 
و  پەرلەمان  پێكهاتەی  ئێستا  كە  سیاسییەكانەوە،  حزبە 
حکوومەتی هەرێمیان پێك هێناوه‌ و دۆخه‌که‌یان گه‌یاندووەته‌ 
دۆخی پاشه‌کشه‌کردن له‌ گشت ئاسته‌ ئابووری، کۆمه‌ڵایه‌تی، 
ته‌ندروستی و په‌روه‌رده‌یییەکاندا،؛ تا ئه‌ندازه‌ی قووڵبونه‌وه‌ی 
قه‌یرانه‌کان له‌ سه‌رجه‌م ئه‌و بوارانه‌دا و لێکه‌وتنه‌وه‌ی چه‌ندین 

کێشه‌ی کۆمه‌ڵایه‌تی و ده‌روونی و ته‌ندروستی و هتد.
بێ گومان هه‌مووی ئه‌وانه‌یش له‌ ئه‌نجامی که‌ڵه‌که‌بوونی 
حزب  هه‌یمه‌نه‌ی  زاڵێتیی  په‌رله‌مان،  په‌ککه‌وتنی  کێشه‌کان، 
له‌ گشت نێوه‌ند و بواره‌ جۆربه‌جۆره‌کاندا، کارنه‌کردن به‌ 
دامه‌زراوه‌ی سه‌ربه‌خۆ، ناسه‌روه‌ریی یاسا و قووڵبوونه‌وه‌ی 
له‌ڕادده‌به‌ده‌ری گه‌نده‌ڵی، وەدی هاتوون. بۆیه‌ هه‌مووی ئه‌م 
له‌ واقعی باشووری کوردستاندا وا ده‌خوازێت، کە  دۆخه‌ 
حکوومه‌تێکی  به‌  و  نوێ  بونیادنانه‌وه‌یه‌کی  به‌  سه‌رله‌نوێ 
ببێته‌وه‌  کێشانه‌  ئه‌و  ڕووبه‌ڕووی سه‌رجه‌م  ته‌کنۆکراته‌وه‌ 
و، نیشتمان و هاووڵاتیان له‌و قه‌یران و قورسایییانه‌وه،‌‌ بۆ 

دۆخێکی ئارام و جێگیر و گه‌شه‌کردوو ده‌رباز بکات.

سه‌رچاوه‌کان:
1. ما هي حكومة التكنوقراط؟ صالح بشابشة
2. ما معنی حکومة تكنوقراط؟ ابو عبدالعزيز



289
گۆشه‌ نیگاکانم 

كاریگەریی ڕۆشنبیری
لە ژینگەی زانكۆدا

بە  پەیوەندیدارە  پرۆسەیەكی  م��رۆڤ،  ڕۆشنبیربوونی 
ئه‌و  کە  ڕوانگەیەی  لەو  مرۆڤەكانەوە؛  ژیانی  قۆناغەكانی 
قۆناغانه‌ تەواوكەر و لێكدانەبڕاوی یەكترین. وێڕای ئه‌وه‌ی 
ڕۆشنبیربوونی مرۆڤ، دەروازە و لایەنی جۆربەجۆر دەگرێتە 
خۆ، گرنگییەكی تایبەتیشی لە ژیانی مرۆڤدا هەیە، بەتایبەت 
بۆ خوێندكارانی زانكۆ، چونكە بە هۆیەوە خوێندكار لە ڕێگەی 
بەدەستهێنانی  بۆ  ئامرازەكانییەوە،  و  زانستی  توێژینەوەی 
ئاراستە  زانستییەكان  چەمكە  پێكهێنانی  و  ڕاست  زانیاریی 

دەكرێت.
ئامانجێكی  وەك  خوێندكارانە،  جۆرە  ئەو  ئاماده‌سازیی 
گرنگ لە خوێندنی زانكۆدا، بەدوور لە خواستی خوێندكار، 
بەدیهێنانی قورسە بۆ بیركردنەوەیەكی زانستیی مەنهەجی، 
فێربوونی شارەزایی و پلان، ڕێكخستن و پۆلێنكردن، خستنه‌کار 
و بەرهەمهێنانی زانیارییەكان. ئەوەیش ئەو فێربوونەیە، كە 
تاكی خوێنەر لە ڕێگەیەوە  ڕووبەڕووی  كێشەكانی ژیانی 
دەبێتەوە، چونكە ژیان بریتییە لە ڕووبەڕووبونەوەی بەردەوام 
لەگەڵ كێشه‌كاندا لە ڕێگەی فێربوونی خوێندكارەوە به‌ زانینی 
مەنهەجییانە؛ بە شێوەیەك کە لە ڕەفتارەكانیدا ڕه‌نگدانه‌وه‌ی 
ببێتەوە؛  ژیان  كێشەكانی  ڕووب��ەڕووی  بتوانێت  و،  هه‌بێت 
جگە لەوەی شارەزایییەكی زانستییانە كەڵەكە دەكات، كە لە 

هەڵوێستەكانیدا ڕه‌نگ ده‌داته‌وه‌.

ڕۆشنبیری،  فێركاری،  پەروەردەیی،  دەزگا‌یەكی  زانكۆ: 
كۆمەڵگەیی، ژینگەیی و توێژینەوەیییە و،  یەكێكە لە كۆڵەكە 
ببێتە  دەتوانێت  کە  پەروەردەیییەکان،  نێوەندە  و  سەرەكی 
لەو  و،  گ��ەورەت��ر  كۆمەڵگەیەكی  پێكهێنانی  ب��ۆ  كرۆكێك 
ڕوانگەیەوە کە بە كۆمەڵگەی گەنجان ناسراوە، لە داهاتوودا 
ڕابەر،  ڕۆشنبیر،  لە  بەرهەمهێن  دەستەبژێرێكی  دەتوانێت 
زانیاری و پەروەردەیی بێنێتە بوون. بۆیە، زانكۆ دەتوانێت 
ڕۆحی  چاندنی  لە  هه‌بێت  كاریگەری  و  زی��ن��دوو  ڕۆڵێكی 

دیالۆگدا وه‌ک بیروباوه‌ڕ.
كۆمەڵگەدا،  لەناو  تایبەتە  توێژێكی  زانكۆ:  خوێندكاری 
بنیاتنانی  ئومێدی  خۆیدا  پسپۆڕیی  ب��واری  لە  هەمیشە  كە 
داهاتووی لێ دەكرێت. واتە ئەو كەسەیە كە، به‌ مه‌به‌ستی 
وه‌رگرتنی زانیاری بۆ بەدەستهێنانی بڕوانامەیه‌کی زانكۆییی 
ڕاهێنان  و  م��وح��ازەرات  و  وان��ە  ش��اره‌زای��ی،  و  پسپۆڕانە 

وەردەگرێت.
كارلێكی  دەرەنجامی  ڕۆشنبیری،  ڕۆشنبیری:  چەمكی 
مرۆڤەكانە لەگەڵ ژینگەكەیاندا. بەو واتایە، بریتییە لە كۆمەڵێك 
چەمك و ئەو زانینانەی كه‌لتوور و ناسنامەی كۆمەڵگە پێك 

دەهێنن.
چەمكی دیالۆگ: بریتییە لە كارلێكی نێوان مرۆڤەكان، بە 
ئاڵوگۆڕی  پەیوەندی و بەیەكگەیشتنی مرۆیی و  مەبەستی 
لەخۆ  جۆربەجۆر  شێوازی  كە  ش��ارەزای��ی،  و  بیرۆكەكان 
پێك  سەرەكی  كۆڵەكەی  و  بنەما  كۆمەڵێك  لە  و  دەگرێت 
دێت؛ هەروەك چۆن چالاكییەكیشە، ڕۆژانە لە ژیاندا پیادەی 

دەكەین. بۆیە چەند دیالۆگ لە گەشەكردندا بێت، ئەوەندەیش 
لە ژیانی تاك و كۆمەڵگه‌دا بەرهەمهێن دەبێت و، بەپێچەوانەوە 

بۆ كیانی تاك و كۆمەڵگه‌، ڕووخێنەر دەبێت.

ڕۆڵی زانكۆ لە ڕۆشنبیربوونی تاكدا:
هەیە  تاكدا  ڕۆشنبیركردنی  لە  كاریگەری  ڕۆڵ��ی  زانكۆ 
و، یەكێكە لەو بوارانەی پەیوەستە بە زمانی دیالۆگەوە، كە 
دەتوانێت لە بنیاتنانی ڕایەڵەكانی متمانە و یارمەتی لە نێوان 
خوێندکاراندا ڕۆڵێكی بەرچاوی هەبێت؛ جگە لە زیادكردنی 
لێبووردەیی و هاوكاری لە گەشەكردن و بنیاتنانی  ڕۆحی 
لەگەڵ  هەنگاونان  مەبەستی  بە  خوێندکاردا،  كەسایەتیی 

ڕەوڕەوەی گەشەكردنی زانستی و تەكنەلۆژیی نوێدا.
لە  خ��ۆی  كە  هەیە،  خ��ۆی  بە  تایبەت  مەرجی  دی��ال��ۆگ 
دووركەوتنەوەی دەمارگیری، پێداگری، ڕێزگرتنی وەكیەكی 
كەسی  مەسەلە  لە  دووركەوتنەوە  و  ماف  بە  پەیبردن  و 
و  بنەما  دیالۆگ،  ئەوەی  وێڕای  ده‌بینێته‌وه؛  تایبەتەكاندا  و 
كۆڵەكە و شێوەی تایبەت بە خۆی هەیە، گەر زارەكی بێت، 
یان نووسراو، یان ئەوەی پەیوەندیدار بێت بە ئازادیی بیر، 
خوڵقاندنی  بیركردنەوە،  شێوازی  دیالۆگ،  كەسایەتییەكانی 
دیاریكردنی  و  سەربەخۆ  بیركردنەوەی  بۆ  هێمن  ژینگەی 
گفتوگۆكردنی  ل��ە  مەنتقییەكان  یاسا  و  ڕێسا  و  بیرۆكە 
لەسەر  دیالۆگ  گرنگیی  ئەوە،  وێڕای  جیاوازدا.  شوێنگەی 
بنەمای ڕێزگرتنی وەكیەكی دێت لە نێوان ئایین و تائیفە و 
مەزهەبە جۆربەجۆرەكان، جێگیریی كۆمەڵگە، جێگیركردنی 

زاڵبوون  عەقڵانی،  ئازادیی  دیالۆگی  پێكەوەژیان،  بەهای 
بەسەر هەڵوێستە دەمارگیری و لایەنگرییەكاندا، دۆزینەوەی 
فرەڕۆشنبیرییه‌کانی  لەنێوه‌ندە  كۆمەڵایەتی  هاوسەنگیی 
ڕۆشنبیرییەكان،  كه‌لتوورە  نێوان  لە  ك��ران��ەوە  كۆمەڵگه‌، 
بەدیهێنانی دەستكەوتە هاوبەشەكان و ڕێزگرتن لە ئازادی 

و مافەكانی مرۆڤ.

ڕۆڵی زانكۆ لە خوڵقاندنی ڕۆشنبیریی دیالۆگدا:
بەگشتی زانكۆكان لە هێنانه‌كایەی ڕۆشنبیریی دیالۆگدا 
كەمكردنەوەی  ڕووی:  لە  دەگێڕن،  باش  و  كاریگەر  ڕۆڵی 
دانانی  مەبەستی  بە  زان��ك��ۆدا،  لەنێو  توندوتیژی  دی��اردەی 
ڕێكخستنی  پێناو  لە  تایبەت  هۆڵی  دابینكردنی  س��ن��وور، 
كۆنگرەی ئەلیكترۆنی لە زانكۆكاندا، بە مەبەستی ڕەخساندنی 
دیالۆگی كارلێكی و زیندوو لە نێوان خوێندکاراندا، ڕێكخستنی 
و  خوێندکاران  نێوان  لە  خولی  شێوەی  بە  چاوپێكەوتن 
سەرۆكایەتیی زانكۆ و دەستەی كارگێڕی و ئەكادیمییەكاندا، 
و  دیالۆگ  ڕۆشنبیریی  بە  گ��ەش��ەدان  لە  یارمەتیدەرە  كە 
سازدانی  لە  خوێندکاران  ڕۆڵ��ی  چالاككردنی  ڕادەرب��ڕی��ن، 
ڕۆشنبیری،  و  دیالۆگی  وۆركشۆپی  و  سمینار  و  مێزگرد 
یان هەر چالاكییەكی دی، كە یارمەتیدەرە بۆ بەهێزكردنی 
هاوكاری  ل��ه‌وه‌ی  جگه‌  ئه‌مه‌  زانكۆكاندا.  لە  دیالۆگ  ڕۆڵ��ی 
ئاستە  گشت  لەسەر  زۆری  بایەخێكی  زانكۆكاندا  نێوان  لە 
هەیە؛  و شارستانییەكاندا  مرۆیی  و  ئەكادیمی  و  كارگێڕی 
چونكە ئاڵوگۆڕی شارەزایییەكان دەبێتە هۆی گەشەكردنی 

ب��ە گشت عەقڵە ڕۆش��ن��گ��ەر و  ب��ەش��داری  ه��اوب��ەش، ك��ە 
بەرهەمهێنەرەكانی كۆمەڵگە جۆربەجۆرە مرۆیییەكان دەكات، 
وێڕای وەگەڕخستنی ئاڵوگۆڕەكان لەسەر ئاستە مرۆیییەكان 
لە ڕووی ڕۆشنبیرییەوە و گەشەكردنی ئەو پەیوەندییانەیش 
بۆ بنیاتنانی كار و پرۆژەی خزمەتكردنی زیاتر و خوڵقاندنی 

دیالۆگ.

ئامرازەكانی بنیاتنانی ڕۆشنبیری لە زانكۆدا:
ژینگەی زانكۆ لە ڕووی  پەروەردە، خوێندن،  دەستەی 
بەڕێوەبردن، مامۆستایان، كەرەسە و ئامێرە ئەلتكرۆنی و 
تەكنەلۆژییەكانەوە، ڕۆڵی كاریگەر دەبینن و، دەتوانن ببنە 
و  كراوە  نوێی  شارستانییه‌تێكی  بنیاتنانی  بۆ  یارمەتیدەر 
زیندوو لەگەڵ تایبەتمەندییەكانی ئەوانی دیدا؛ كە خودی ئەم 
بەرنامەیەكی بەرفراوان  بە پلان و  پێویستیی  ئامانجەیش 
هەبێت،  قسەكردن  نوێی  زمانێكی  بە  ب��اوەڕی  كە  هەیە 
ڕاگەیاندن،  ڕێی  لە  جۆربەجۆر  شێوازی  گرتنەبەری  بە 
و  هاوئاهەنگی  ئەوەیش  گشتییەكانەوە.  پەیوەندییە  یان 
پێویستە بۆ خوڵقاندنی ژینگەیەكی  كاركردنی هەمەلایەنی 
تەندروستی نێوان تاكەكان، بە ئامانجی خوڵقاندنی باوەڕی 
بەتایبەت  دیالۆگ،  ڕۆشنبیریی  فەلسەفەی  بە  ڕاستەقینە 
بیروباوەڕێك  ببێتە كه‌لتوور و وەك  تا  لای خوێندكاران، 
چ  بێت؛  بەرجەستە  تاكەكاندا  ڕەفتاری  لە  ڕەنگدانەوەی 
لەنێو ژینگەی زانكۆدا وەك خوێندکار، چ لەنێو كۆمەڵگەدا 

وەك ڕۆڵی هاووڵاتی.

گرنگترینی ئەو ئامرازانە لە ڕێی: 
1. وانەوە: بە شێوەیەك کە ئەو وانە و بابەتانەی لە پۆلدا 
باس دەكرێن، پشت بە دیالۆگ و گفتوگۆ ببەستن و، ئاڵوگۆڕ 
لە  دەبێت  یارمەتیدەریان  زانیاری،  بە  دەوڵەمەندكردنیان  و 
پەرەپێدانی لایەنە زانستی و ڕۆشنبیرییەكان و زیادكردنی 
توانای بەیەكگەیشتن و دیالۆگ و گوێگرتن لە ڕای ئەوی دی.
2. پۆلەكانی خوێندن: سازكردنی كۆنگرە و وۆركشۆپ، 
خولی ڕاهێنان، ئاهەنگ و چاوپێكەوتنی گشتی، گەشتی تەرفیهی 
)خۆشگوزه‌رانی(ی بەكۆمەڵ، سازدانی سمیناری ڕۆشنبیری 
بەرپرسیارێتییه‌  خ��وێ��ن��دک��اری،  ئەنجومەنی  زان��س��ت��ی،  و 
كۆمەڵایەتییەكان، پێشكەشكردنی یارمەتی بۆ كەمدەرامەتان 

و هاوكاری لەگەڵ دامەزراوە نیشتمانییەكان.
هاوئاهەنگیی  بە  ی��ان  بێت  تەنیا  بە  ئ��ەوان��ە،  ه��ەم��ووی   
بواری  هەمەڕەنگی  بابەتی  لە  دیكەدا، زۆرێك  لایەنی  لەگەڵ 
گشتی و تایبەتیی پەیوەندیدار بە كۆمەڵگە لەخۆ دەگرێت، كە 
لێبووردەیی و دیالۆگ و  لە پەرەپێدانی ڕۆحی  یارمەتیدەرە 
گەشەكردنی پەیوەندی و هاوكاری لە نێوان دەستەی مامۆستا 
و خوێندکار و خوڵقاندنی ژینگەی خۆشەویستی و تەباییدا.

3. چالاكیی هەمەڕەنگ: به ‌هۆی كێبڕكێی جۆربەجۆر و 
چالاكیی هەمەڕەنگی بواری  توێژینەوەی زانستی، ڕۆشنبیری، 
لەنێو  کە  چاوپێكەوتنانەوەی  ئەو  و  كۆمەڵایەتی  و  فكری 
پێشانگه‌ی  بە  پەیوەندیدارن  یان  دەدرێ��ن،  ئەنجام  زانكۆدا 
نێوان  وەرزشییەكانی  و  خێرخوازی  چالاكییە  و  په‌رتووك 

كۆلێژەكانی نێو زانكۆ، یان زانكۆكانی تردا.

4. ئاهەنگ و فیستیڤاڵ: تایبەت بەو بۆنانەی پەیوەندیدارن 
بە جەژنی نیشتمانی و ئاینی و ئاهەنگی دەرچوونەوە، كە 
ئینتمابوون  پاڵنەرەكانی  و  بنەما  پەرەپێدانی  هۆی  دەبێتە 
لایەنەكانی  دەرخستنی  بۆ  یارمەتیدەرە  و،  نیشتمان  بۆ 
لێبووردەیییه‌وه؛ كە دەبێتە هۆی  پەیوەندیدار بە دیالۆگ و 
كۆڵەكەیەكی گرنگ لە بەهێزكردنی تەبایی و یەكگرتوویی لە 

نێوان خوێندکاراندا.
لە  بەكۆمەڵ:  تەرفیهی)خۆشگوزه‌رانی(ی  سەردانی   .5
ڕێی ئەو گەشتانەی زانكۆ لە ن��اوەوە، یان دەرەوەی وڵات 
دەیانكات و، یارمەتیدەر دەبن بۆ گەشەكردنی زۆرێك لە توانا 
و زانیارییەكانی خوێندکار؛ جگە لە متمانەی زیاتر لە نێوان 
خۆیاندا، هەروەها لە نێوان ئەندامانی دەستەی خوێندندا، كە 
لە پەرەپێدانی ڕۆشنبیریی دیالۆگ و لێبووردەییدا كاریگەریی 

دەبێت.
ڕای��ەڵ��ەی  پتەوكردنی  و  دروس��ت��ك��ردن  پ��ەی��وەن��دی:   .6
پەیوەندیی نێوان زانكۆ و توێژە جۆربەجۆرەكانی كۆمەڵگە لە 
ڕێی پرۆژە و چالاكیی هەمەڕەنگەوە، بە مەبەستی تێكەڵبوون 
و  یەكتری  خەونەكانی  و  خەم  و  ژینگە  بە  ئاشنابوون  و 
پێشكەشكردنی هاوكاری و هاوئاهەنگی بۆ چارەی كێشەكان، 

وەك بەشێكی دانەبڕاو لە یەكتری.

ڕۆڵی زانكۆ لە گەشەپێدانی كۆمەڵگه‌دا: 
لە كۆمەڵگە مرۆیییەكاندا زانكۆ بە كۆڵەكەیەكی سەرەكی و 
بنەڕەتی لە كۆڵەكەكانی بنیاتنانی دەوڵەتێكی سەردەمییانەی 

و  پێشكەوتوو  بیری  بنەمای  لەسەر  كە  داده‌ن��رێ��ت،  ك��راوە 
فێركردن دادەمەزرێت و، هاوکات چەندین مەودای گەورە و 
مەترسیدار لەخۆ دەگرێت؛ لەبەر ئەوەی كرداری فێربوون، 
بەدەر  هەیە،  ڕۆشنبیریی  و  كۆمەڵایەتی  م��ەودای  چەندین 
لەوەی كردارێكی بەردەوامە و پەیوەست نییە بە شوێن و 

زەمەن و نەوەیەكی دیاریكراوەوە.
لەمەوە درككردن بە واقعی فێربوون دێتە ئاراوە، كە به‌ 
شێوه‌یه‌كی تایبه‌تی، بە لایەنێكی پەیوەندیدار و دیاریكراوەوە 
و  ئاكاری  و  نیشتمانی  ئەركێكی  بەڵکوو  ن��ەدراوە،  گەمارۆ 
ئەستۆی  دەكەوێتە  بەرپرسیارێتییەکەی  و  پەروەردەیییە 
ه��ەم��وو ك��ەس و لای��ەن��ێ��ك، ك��ە ب��ای��ەخ ب��ە چ���ارەن���ووس و 
داهاتووی میللەتەكەی دەدات. چونکه‌ زانكۆكان بێ بەدیهێنانی 
كارلێكی نێوان تاك لە لایەك و، ژینگەی بوارە جیاجیاكانی 
كۆمەڵ لە لایەكی دیكەوە، ناتوانن ڕۆڵی تەواوی خۆیان لە 
بگێڕن،  كاریگەرانە  بە شێوەی  كۆمەڵگه‌دا  گۆڕانكارییەكانی 
له‌به‌ر ئه‌وه‌ی پەیوەندیی زانكۆ، گرێدراوی گۆڕانكارییەكانە و 
دەبێتە هۆی بەهێزكردنی توانا و كارامەیییەكان و، یارمەتیدەر 

دەبێت بۆ پتەوكردنی ڕۆحی داهێنان لای تاكەكان.
و  دەخوڵقێنێت  بەرهەمهێنان  دەرف��ەت��ی  خ���ۆی،  ئ��ەم��ە 
كاریگەری و ئاسەواری باش لەسەر ئاستی دارایی و مووچە 
ئەركەدا،  لەو  زانكۆكان  ڕۆڵگێڕانی  بۆیە  ده‌هێڵێت.  بەجێ 
هیچ  بە  كە  گەورەیە  و سەرمایەیەكی  هەیە  گرنگیی خۆی 
كرداری  نێو  دەخاتە  جووڵە  چونكە  ناخەمڵێنرێت،  نرخێك 
گەشەپێدانەوە. لەو ڕوانگەیەوە، سیسته‌می فێربوون باڵاترین 

دامەزراوەیە، كە ئەركی دابینكردنی پێداویستییەكانی كۆمەڵگه‌ 
بۆ  لەوەی سەنتەری سەرەكیشە  جگە  ئەستۆی،  دەكەوێتە 

توێژینەوەی زانستی و جێبەجێكردن.
ل���ێ���رەوە درك���ك���ردن ب��ە گ��رن��گ��ی��ی زان���ك���ۆك���ان، دەبێتە 
زەروورەتێكی واقعی؛ بەوەی کە نابێ وەك دامەزراوەیەكی 
ك��ۆم��ەڵای��ەت��ی ت��ەم��اش��ا ب��ك��رێ��ت، ب��ەڵ��ک��وو ل��ەو ڕوان��گ��ەی��ەی 
دامەزراوەیەكە لە ڕێی ئەو ئەرك و وەزیفانەی جێبەجێیان 
بوونی  گومان  بێ  و،  ده‌هێڵێت  بەجێ  كاریگەری  دەک��ات 
پەیوەندیی بەهێز و گەرموگوڕی نێوان زانكۆ و كۆمەڵگه‌، وا 
بەسەر زانكۆكاندا دەسەپێنێت كە بەردەوام لە ڕووی بنیاتنان 
و وەزیفە و بەرنامە و توێژینەوەكانیانەوە گۆڕانكاریی نوێ 
كۆمەڵگه‌  لە  گۆڕانكارییانەی  ئەو  لەگەڵ  كە  ئ��اراوە،  بهێننە 
و دەوروبەریدا ڕوو دەدەن بگونجێت، چونكە ئەو نێوەندە 
بەدیهێنانی  ب��ۆ  چوارچێوەیە  بەتواناترین  و  بەهێزترین 
ئ��ەو وەزی��ف��ان��ە ک��ه‌ ده‌ت��وان��ێ��ت ك���اردان���ەوەی باشی هه‌بێت 
پەیوەندییەش  ج��ۆرە  ئەو  و،  كۆمەڵگه‌  داخوازییەكانی  بۆ 
كە  دەك��ات،  زان��ك��ۆدا  خوێندنەكانی  نێوەندی  بەسەر  ف��ەرز 
پەیوەندییەكی تۆكمەی هەبێت بە ژیان و كێشە و پێداویستی 
و خەونەكانی خەڵكەوە؛ بە شێوەیەك گەشەپێدانی كۆمەڵگه‌ 
و  كۆمەڵایەتی  تەندروستی،  ئابووری،  ئاستی  باشترین  بۆ 
ڕۆشنبیری، ببێتە ئامانجی یەكەمی فێركردنی زانكۆكان. ئەو 
گرنگترین پەیوەندییانەی كە پێویستە زانكۆكان بەرامبەر بە 

كۆمەڵگەكەیان کاری بۆ بکه‌ن لەمانەدا بەرجەستە دەبن:
1. پەرەپێدان: پەیوەندیی زانكۆ و كۆمەڵگه‌ پێكەوە جێگیر 
دەكات و،‌ بێ گومان بەگشتی پێوار )غیاب(ی ڕۆڵی خوێندنی 
پەرەپێدانی وڵاتدا هۆكارێكی  پلانی  لە  بەشداریكردن  لە  باڵا 

سەرەكییە لە دواخستن و سستیی پلانی پەرەپێداندا، چونكە 
ب��ەراوردک��اری  و  زانستی  توێژینەوەی  پەرەپێدانی  بەتەنگ 
)المقارن( و بەستنەوە و گرێدانەوەی توێژینەوە بە واقعی كارەوە 
دەبێت؛ بە شێوەیەك کە خوێندنەوەی هەبێت بۆ كێشەكانی 
پیشەسازی و كشتوكاڵ و بەڕێوەبردنی سەرچاوەكانی ئاو 
دەبێت  پەرۆش  بە  و،  كاركردن  بەربەستەكانی  و  ڕێگری  و 
لە  مرۆیییانەی  توانا  ئ��ەو  و  بەرنامە  ئامادەكردنی  لەسەر 
هەروەها  پێیانە،  پێویستیی  كۆمەڵگه‌  چالاكییەكاندا،  زۆربەی 

دەوڵەمەندكردنیان بە نوێترین زانیاری و شارەزایی.
تەقینەوەی  بە شۆڕشی  هەندێك  مەعریفی:  گەشەی   .2
لە  دەبێت  یارمەتیدەر  زانكۆ  كە  دەب���ەن،  ن��اوی  مەعریفی 
بەو  گەیشتن  بۆ  جیاواز  ئامرازی  و  شێواز  دروستكردنی 
مەعریفەیە و تۆماركردن و گەڕانەوە و شیكردنەوەی. بۆیە، 
هێزی زانكۆ و توانای كارمەندەكانی لە دەستەی مامۆستا، 
كە  هەیە،  گ��ەورەی  بایەخێكی  خوێندکاره‌کانیدا  و  ستاف 
هاوكارە لە دیاریكردنی پلە و ئاستی پێشكەوتنی كۆمەڵگه‌ و 
پێكهاتەكانی لە ڕووی كۆمەڵایەتی، ئابووری و ڕۆشنبیرییەوە.
بەسەر  دیاریكراو  ئاڕاستەی  تەكنیكی:  پێشكەوتنی   .3
زانكۆكاندا فەڕز دەكات، بۆیە هیچ بوارێك بۆ پەراوێزخستنی 
و،  ناهێڵێتەوە  گەشەكردنانە  و  پێشكەوتن  لەو  زانكۆكان 
بگرە ئەركی بنیاتنانه‌وه‌ بە كۆمەڵەكەی، بووە بە بەشێك لە 
بەرپرسیارێتییەكانی و چوونەناوەوەی بۆ سەردەمی تەكنیك 
و پێڕاگەیشتن بە گەشەی تەكنەلۆژی و هاوبەشیكردن تێیدا.

هۆكارەكانی لاوازیی ڕۆشنبیری لەنێو خوێندكارانی زانكۆدا:
ه��ۆك��ارەك��ان ف��رەب��وارن، ه��اوک��ات گ��رێ��دراوی قۆناغە 
هۆكاری  هه‌ندێکیان  که‌  مرۆڤەكانن،  ژیانی  جیاوازەكانی 
لە  زۆرێ��ك  سەرقاڵیی  و  بایەخدان  لە:  بریتین  و  خۆیین 
خوێندکاران بە زنجیرە دۆبلاژكراوەکان و گۆرانییەكانەوە؛ 
و  پ��ەروەردەی��ی  کەلتوورێكی  ب��ووەت��ە  کە  شێوەیەك  بە 
تەقلیدی  ش��ێ��وازی  ڕاگەیاندنەكانەوە،  ڕێ��ی  لە  فێركاری 
وانەگوتنەوەی مامۆستایان، باوەڕنەبوون و متمانەنەبوون 
كەسوكاری  لە  زۆرێك  ڕەتكردنەوەی  ڕۆشنبیربوون،  بە 
خوێندکاران بۆ بەشداربوونیان لە دیدارە ڕۆشنبیرییەكان 
ڕۆشنبیری،   لە  ڕوانینیان  بە  لەوانە  هەندێك  تێڕوانینی  و 

تەنیا وەك خۆشی، نەك وەك گرنگی و سوودمەندی.
لایەنێكیان  بەگشتی  لە:  بریتین  بابەتییەكانیش  هۆكارە 
پ��ەی��وەن��دی��دارە ب��ە گ��ەش��ەس��ەن��دن��ی ت��ەك��ن��ەل��ۆژی��ی��ه‌وە، بە 
بەراورد لەگەڵ ساڵانی پێشتر لە ڕێی ئەنتەرنێت و كەناڵە 
شۆڕشی  ئ��ەو  ه��ەم��وو  ب��ەداخ��ەوە  ك��ە  ئاسمانییەكانەوە، 
زانیارییانە یارمەتیدەر بوون بۆ دوورخستنەوەی گەنجان 
لە سەرچاوە ڕۆشنبیرییە ڕاستەقینەكان و، وایان لێ كردن 
کە بایەخ و كاتیان تەنیا بۆ سەیركردنی زنجیرە بێگانەكان و 
لایەنە خۆشییەكان بێت، جگە لە كەمدرككردنی خوێندکاران 
بە ڕۆشنبیریی زانكۆیی؛ لە كاتێكدا ئاشناكردنی خوێندکار 

بە ژینگە و ئاكار و بوونی زانكۆ، گرنگیی خۆی هەیە.
لای���ەن���ێ���ك���ی ت�����ری پ����ەی����وەن����دی����دار ب����ە ك��ۆم��ەڵ��گ��ە 
چونكە  خوێندن،  لە  دووركەوتنەوەیە  ڕۆژهەڵاتییەكانەوە، 

پێش قۆناغی زانكۆ خوێندکار بایەخ بە خوێندنەوە نادات. 
بە واتایەكی دیكە، بەگشتی پێواری کەلتووری خوێندنەوە 
وای  كە  هەیە،  خراپی  كاریگەریی  كوردیدا  كۆمەڵگەی  لە 
كردووە خوێندنەوە نەبووەتە کەلتوورێكی باوی پیادەكراو 
قۆناغدا  دوو  لە  لایه‌نه‌  ئه‌م  ئ��ەوەی  وێ��ڕای  تاكەكان،  لای 

كورت دەكرێتەوە:
دەبینێتەوە:  له‌مانه‌دا  خۆی  زانكۆ:  پێش  قۆناغی    .1
لاوازیی ژینگەی خوێندنەوە لەنێو سیسته‌می پەروەردەییدا، 
بۆ  منداڵەكانیان  هاندانی  لە  خێزانەكان  كەمتەرخەمیی 
خوێنەر  ستافی  گونجاو،  ژینگەی  نەبوونی  خوێندنەوە، 
كەمیی  و  كتێبخانەكانەوە  لایەن  لە  هاندان  سیسته‌می  و 

ژمارەی كتێبخانەكان بە شێوەیەكی سەردەمیانە.
2. ق��ۆن��اغ��ی زان���ك���ۆ: خ���ۆی ل��ه‌م��ان��ه‌دا ده‌ب��ی��ن��ێ��ت��ه‌وه‌: 
كەشی  و  ژینگە  نەبوونی  مامۆستایان،  كەمتەرخەمیی 
لایەن  لە  خوێندکاران  هاننەدانی  پۆلەكاندا،  لە  گونجاو 
خ��وێ��ن��دن��ەوە، لاوازی����ی سیسته‌می  ب��ۆ  م��ام��ۆس��ت��ای��ان��ەوە 
بە  خوێندکاران  سەرقاڵیی  زانكۆكاندا،  لەنێو  كتێبخانەكان 
ئ��ارەزووی  نەبوونی  و  كات  که‌میی  و  تایبەت  كاروباری 

خوێندنەوە و ڕانەهاتن.

سیسته‌می پەروەردە و دامەزراوە ڕۆشنبیرییەكان:
ڕۆڵ�����ی س��ی��س��ت��ه‌م��ە پ�����ەروەردی�����ی و دام��������ەزراوە 
خێزان  ڕۆڵ��ەی  ل��ەو  نییە  كەمتر  هیچی  ڕۆشنبیرییەكان، 
كاتێك  ئەوەی  لەبەر  دەیگێڕێت؛  هاووڵاتیدا  پێگەیاندنی  لە 

دەبێت.  كۆمەڵگه‌  بە  تێكەڵ  ساڵی،   )7-6( دەگاتە  منداڵ 
یەكەم تێكەڵبوونیشی لە قوتابخانەوە دەست پێ دەكات و، 
خوێندن  پڕۆگرامی  بەڕێوەبەر،  مامۆستا،  هاوڕێ،  پاشان 
و  بیروڕا  ب�اڵوك��ردن��ەوەی  لە  كە  خوێندن،  سیسته‌می  و 
ڕۆڵی  مرۆڤایەتییەكاندا  و  نەتەوەیی  و  نیشتمانی  بەها 
كاریگەر دەگێڕن؛ هەروەها ڕۆڵ و كاریگەرییان هه‌یه‌ بۆ 
ڕۆشنبیربوونی مرۆڤ و چەسپاندنی بیروڕا و بنەماكانی، 
فێركردن،  و  پ���ەروەردە  ستراتیژیی  و  فەلسەفە  چونكە 
سیستەمی  ڕێنمایییەكانی  و  ئامۆژگاری  و  پرەنسیپ  لە 
بیروڕا  كاریگەریی  لەژێر  و  وەردەگیرێت  كۆمەڵایەتییەوە 
كە  دەبێت،  پێشكەوتنخوازەكاندا  و  نەتەوەیی  پراكتیكە  و 

نەتەوە دەیانگرێتە خۆی.
هەر ئەم پابەندبوونە بە سیسته‌مە كۆمەڵایەتییەكانەوە، 
دەب��ێ��ت��ە ه���ان���دەرێ���ك ب���ۆ س��ی��س��ت��ه‌م��ە پ�����ەروەردەی�����ی و 
ئ��ام��رازە  و  پلە  و  ئ��اس��ت  ه��ەم��وو  ب��ە  ڕۆشنبیرییەكان 
و  كاریگەر  كەناڵێكی  وەك  که‌  جۆربەجۆرەكانیانەوە، 
لەنێو  سیاسی  گەشەپێدانی  بناغەی  ب��ەردی  ببنە  چ��الاك 
و  بیروڕا  بڵاوكردنەوەی  و  چاندن  زامنی  كە  كۆمەڵگەدا، 
بەها گرنگه‌کان دەكات لەنێو تازەپێگەیشتووان و گەنجاندا، 
پێناو  لە  كاركردن  و  نەتەوەیی  بیری  بڵاوكردنەوەی  بە 
ئینتمای  بە  هەستكردن  و  قووڵكردنەوەیدا  و  بەهێزكردن 
نەتەوەیی لە هەموو شوێنێك و بەگژداچوونەوەی بیروڕا 

دژەكان، بە جیاوازیی جۆر و سەرچاوەكانیانەوە.



302
کنێر عەبدوڵڵا

بێ گومان پرۆسەی پێگەیاندنی كۆمەڵایەتی لە هەموو 
فەرمی  جۆربەجۆرە  دام��ەزراوە  ڕێگه‌ی  لە  كۆمەڵگه‌یه‌كدا 
قوتابخانە،  وێنەی:  لە  دەچێت،  بەڕێوە  نافەرمییه‌کانەوه‌  و 
ئەو  گرنگیی  و  سەرەكی  ئەركی  هتد.  و  پەیمانگه‌  زانكۆ، 
دامەزراوانەیش ئاراستەكردن و پەروەردەكردنی نەوەیەكە، 
نەتەوەییی  تایبەتمەندیی  و  کەلتوور  مێژوو،  ش���ارەزای 
ڕۆحی  بەهێزكردنی  و  دروستكردن  هەروەها  بێت؛  خۆی 
نیشتمانی و هاووڵاتیبوون، به‌رزکردنه‌وه‌ی ئاستی زانستی، 
بە  هاووڵاتییان  كە  مرۆڤایەتییەكان،  زانستە  بەتایبەت 
مێژووی نەتەوەی خۆیان ئاشنا بكات و، هاوکات گرنگیدان 
كایەكانی  لە هەموو  نیشتمانییەكان  بۆنە  و  ی��ادەوەری  بە 

خوێندندا.

گرنگیی كۆمەڵگه‌ی مەدەنی
لە پێشکه‌وتنی شارستانییەتدا

له‌ كۆمەڵگە  هاوچەرخەكاندا،  ڕێكخراوەكانی كۆمەڵگه‌ی 
بۆ  بنەڕەتییەكان  مەرجە  گرنگترین  لە  یەكێك  بە  مەدەنی 
سیاسی،  ڕووی  له‌  گه‌شه‌کردن  و  پێشكەوتن  بەدیهێنانی 
و ڕۆشنبیرییه‌وه،  ئابووری  كۆمەڵایەتی،  خۆشگوزەرانی،  
ئەژمار دەكرێن‌.  لەبەر ئەوەی بایەخ بە دوو فاكتەری گرنگی 
وه‌ک تاك و كۆمەڵ ده‌ده‌ن که‌ هه‌ر یه‌که‌یان به‌ ئامرازه‌کانی 
بەدیهێنانی ئەو پێشكەوتنە داده‌نرێن. بۆیە بەرپرسیارێتیی 
تاك لە به‌رامبه‌ر كۆمەڵه‌که‌یدا، وا لێی ده‌خوازێت كە ببێتە 
گەشەپێدان  بەدیهێنانی  لە  چالاك  و  كاریگەر  كۆڵەكەیەكی 
و پەرەپێدانی مرۆییدا كە پەی بە مافەكانی مرۆڤ ده‌بات، 
كۆڵەكە  گره‌نتیكردنی  و  پ��اراس��ت��ن  ب��ه‌  درک   ه��ه‌روه‌ه��ا 

بنەڕەتییەكانی کۆمه‌ڵ ده‌کات.  

چەمكی كۆمەڵگه‌ی مەدەنی به‌ واتای چی دێت؟
ڕێكخراو  كۆمەڵێك  ب��ە  م��ەدەن��ی  كۆمەڵگه‌ی  چەمكی 
قازانجنەویست  و  خۆبەخشی  خەسڵەتی  كە  دەگوترێت 
لە  لە لایەكه‌وه‌ ڕۆڵێكی گرنگ و كاریگەر  لەخۆ ده‌گرن و، 
دیكەوه‌  لایەكی  لە  و،  دەگێڕن  هاووڵاتیدا  و  خێزان  نێوان 
بە  كۆمەڵگه‌  بەرژەوەندییەكانی  هێنانەدیی  بۆ  یارمه‌تیده‌رن 
مەبەستی هێنانەكایەوەی ئاشتی، سەقامگیری، هاوسەنگیی 
كۆمەڵایەتی و بڵاوكردنەوەی ڕۆشنبیری و بەرزكردنەوەی 

ئاستی هۆشمەندیی تاكەكانی كۆمەڵ و هتد.

كۆمەڵگه‌ی مەدەنی، بە چ  كۆمەڵگه‌یه‌ك دەگوترێت؟
و  بیروباوەڕ  هەڵگری  كە  كۆمەڵگەیەك  هەر  لە  بریتییە 
بەها و ئەو ئاكارانە بێت كە خەسڵەتی خۆبەخشی و كاری 
باش و خۆشگوزەرانی لەخۆ ده‌گرن، بەدوور لەو بەهایانەی 
كۆمەڵگه‌ی  تووڕەیین.  و  كینە  و  ڕق  خەسڵەتی  هەڵگری 
وەك:  دەگ��رێ��ت  لەخۆ  دام��ەزراوەی��ی  سیسته‌می  م��ەدەن��ی، 
ڕێكخراوە ناحكوومییەكان، حزبه‌ سیاسییه‌کان و، دامەزراوە 

ئایینییەكانی وه‌ک: مزگەوت، كەنیسە و هتد.
و  خزمەتگوزاری  مەدەنی،  كۆمەڵگه‌ی  ڕێكخراوەكانی 
بە  پێشكەش  به‌رامبه‌ر  به‌بێ  و  بەخۆڕایی  چالاكییەكانیان 
دەكەن،  توێژه‌کان  و  چین  سه‌رجه‌م  و  كۆمەڵگه‌  تاكەكانی 
یارمه‌تیدانی  منداڵ،  بە  بایەخدان  ژن��ان،  پاراستنی  وەك: 
نەخۆش، پاراستنی مافی مرۆڤ، هەموو یارمەتییەكی مرۆیی، 
خاوەن پێداویستیی تایبەت، فێرخوازان، گەنجان، گەشەپێدان 
و پەرەپێدانی سه‌رجه‌م بواره‌کانی ڕۆشنبیری، كۆمەڵایەتی، 
و  كه‌لتووری  وەرزش��ی،  سیاسی،  تەندروستی،  ئابووری، 
ژینگەیی. گشت ئەو جۆرە چالاكییانە بۆ ئه‌وه‌ی بە شێوەیەكی 
هاوسەنگ و تەواوكەر بەڕێوە بچن‌، پێویستییان به‌‌ پشتگیری، 
پشتیوانی و پاڵپشتیی ته‌واو و باش هه‌یه‌ لە لایەن دەوڵەتەوە 

لە ڕووی دارایی و مەعنەوییەوە.

 پێكهاتە سەرەكییەكانی كۆمەڵگه‌ی مەدەنی کێن؟
كۆڵەكە و پێكهاتە سەرەكییەكانی كۆمەڵگه‌ی مەدەنی لەو 
ناوەندانەدا خۆی دەبینێتەوە كە بریتین لە: ڕێكخراوی میللی 

و جەماوەری، دامەزراوە ئایینی و ڕۆشنبیرییەكان، سەندیكا، 
چالاكییە  و  ڕێكخراو  پیشەیییەكان،  ڕێكخراوە  و  یەكێتی 
وەرزشی،  كۆمەڵایەتی،  یانەی  خێزانییەكان،  و  كۆمەڵایەتی 
پیشەیییەكان،  و  كرێكاری  یەكێتییە  گەنجان،  سەنتەرەكانی 
و  سیاسییەكان  حزبە  ڕەسەنەكان،  میللەتە  ڕێكخراوەكانی 
هەموو  نوسراو(.  بیستراو،  )بینراو،  ڕاگەیاندن  كەناڵەكانی 
و  حوکمڕانی  چوارچێوەی  دەرەوەی  لە  دام��ەزراوان��ە  ئەو 
دامودەزگا‌ جۆربەجۆرەكاندا كار دەكەن، بۆ ئەوەی ئیرادەی 
خۆیان  ڕەخنەکانی  و  هەڵوێست  و  خۆیان  سەربەخۆییی 
و  ڕاستگۆیی  شێوەیەكی  ه��ەم��وو  ب��ە  و  ن���ەده‌ن  ل��ەدەس��ت 

بابەتییانە به‌ر‌ده‌وام بن.

خەسڵەتە بنەڕەتییەكانی كۆمەڵگه‌ی مەدەنی:
ڕێكخراوەكانی  سەرەكییەكانی  خەسڵەتە  گرنگترین 

كۆمەڵگه‌ی مەدەنی بریتین لە‌:
١- خۆبەخشیی ئیرادەگەرییانە: بوونی كاری خۆبەخش، 
گرێدراوی ئیرادەیەكی سەربەخۆی تاكەكانە، وێڕای ئەوەی 
په‌یوه‌سته‌ به‌ كۆمەڵێك فاكتەری دیكەوه‌‌، وەك  خۆبەخشی 
لە  ژینگەیی  و  كۆمەڵایەتی  دەروون��ی،  پێكهاتەی  سروشتی 
لە  ئەندامبوون  شێوەیەك  بە  تاكدا؛  كەسایەتیی  پێكهێنانی 
وێڕای  ئەمە  نییە.  زۆره‌ملێ  و  بەناچاری  دام��ەزراوەك��ان��دا 
ئەوەی زۆربەی لێكۆڵینەوە و ئامار و ڕاپرسییە مەیدانییەكانی 
ڕاپۆرتی  هەروەها  دراون،  ئەنجام  پسپۆرانەوە  لای��ەن  لە 
بە  که‌  دەكەنەوە  لەوە  جەخت  نێودەوڵەتییەكان،  ڕێكخراوە 

شێوەیەكی گشتی، ڕێژەی چالاكی و هاوكارییە خۆبەخشەكان 
لە ئاستێكی لاواز و سنوورداردایه‌؛ ئەوەیش بە هۆی پێوار 
)غیاب(ی هۆشیاریی تاکه‌کانه‌ بە گرنگیی كاری خۆبەخشی لە 

كۆمەڵدا، چونکه‌ بەهایەك نییە که‌ بووبێتە كه‌لتوور.
بۆیە یەكێك لەو كارانەی گرنگە بایەخی پێ بدرێت، چالاكبوون 
و بەهێزكردنی كاری خۆبەخشی و فراوانبوونی تێڕوانینەكانە بە 
پێدانی دەرفەت بە خۆبەخشەكان لە بەڕێوەبردنی كارگێڕی و 
ناوەندی بڕیارسازی و پلان و جێبەجێكردن لەو ڕێكخراوانەدا. 
و  چه‌سپاندن  ب��ە  ده‌ب��ێ��ت  هاندانیانه‌وه‌  ڕێ��گ��ه‌ی  ل��ه‌  ئ��ەوەی��ش 
کارکردنیان له‌سه‌ر بنه‌مای چه‌ند بیروباوه‌ڕێک وه‌ک )بەخشین،‌ 
جیاوازبوون، داهێنان و بەردەوامبوون لە كارەكانیاندا(، هەروەها 
لە  بەردەوامبوونیان  بە  ده‌بێت  نوێ  ن��ەوەی  بەگەڕخستنی  به‌ 
ئامانجی  بەدیهێنانی  بە مەبەستی  لەو ڕێكخراوانەدا،  كاركردن 
سەربەخۆییی  بوونی  و  گونجاو  پێوەری  بەپێی  دیاریكراو، 
بە  دەوڵ��ەت��دا  دام��ودەزگ��ه‌ك��ان��ی  لە گشت  دارای���ی  و  كارگێڕی 

شێوەیەكی تەواو و جددی، نەك ڕواڵەتكارانە و ناڕوون(.
گرنگیی  لێی،  مەبەست  ڕێكخستن:  و  دام��ەزراوەی��ی   -٢
دامەزراوانه‌ی  و  ڕێكخستن  ئه‌و  چوارچێوەی  لە  كاركردنە 
و  بەرنامە  و  كارگێڕی  سیسته‌می  بە  دەب��ن  پشتئەستوور 
ئامانجی هەنووكەیی و ستراتیژیی دیاریكراو؛ چونكە بوونی 
هەر كارێك، یان چالاكییەكی كاریگەر و چالاك، پەیوەستە 
لایەن  لە  پێویستە  كە  پێشوەخت،  پلانی  و  ڕێكخستن  بە 
و  بچێت  بەڕێوە  كارگێڕییەوە  و  تەكنیكی  دامەزراوەیەكی 

هەڵگری توانا و لێهاتوویی و شارەزایییەكی باش  بێت.

٣- ڕۆڵ و ئامانج: چالاكبوون و كاریگەریی دامەزراوەكانی 
ڕۆڵ��ەی  ئ��ەو  ڕاددەی  ب��ە  پەیوەستە  م��ەدەن��ی،  كۆمەڵگه‌ی 
ئامانجه‌که‌ی.  ج��ۆری  به‌پێی  و،  دەیگێڕن  كۆمەڵگه‌دا  لەناو 
ڕاددەی سەركەوتن و شكستهێنانی  ئەو ڕۆشنایییه‌،  لەبەر 
دامه‌زراوه‌کان دیاری دەكرێت و، هه‌روه‌ها لە ڕێی ئەو ڕۆڵەی 
ئەو دامەزراوانە دەیگێڕن، پەیوەندییەكانیان لەگەڵ دەوڵەتدا 
دیاری دەكات؛ بە شێوەیەك هەر دوو لایەنەكە، بە مەبەستی 
پێشكەشكردنی خزمەتگوزارییه‌کان به‌ كۆمەڵگه‌، دەبێت لەگەڵ 

یەكتریدا كێبڕكێ و ململانێ بكەن.
زۆره‌ملێكردنی  ب��ەرام��ب��ەر  ل��ە  دام���ەزراوان���ە،  ئ��ەو  بۆیە 
دەسەڵاتدا ڕۆڵی پاراستنی هاووڵاتیان دەبینن. ئەوەیش نایه‌ته 
‌دی، گەر ئەو دامەزراوانە سەربەخۆ نەبن. بۆیە دۆزینەوەی 
دام��ەزراوە و ڕێكخستنی خۆبەخش و ئازاد بە شێوەیەكی 
چالاكانە، گوزارشت لە چالاكبوون و زیندووێتیی گەل دەكات، 
لە ڕێی خوڵقاندنی هێزێكی كۆمەڵایەتیی نوێی دەسەڵات؛ بە 
لە  و،  بێت  هاوسەنگ  دەوڵەتدا  دەسەڵاتی  لەگەڵ  جۆرێك 
سیاسه‌تی ناوخۆیی و دەرەكیدا كاریگەریی هەبێت، جگه‌ له‌ 
هه‌وڵدان بۆ دۆزینه‌وه‌ی چاره‌سه‌ری کێشه‌کان وه‌ک هاوکار 
کۆمه‌ڵگه‌دا؛  خزمه‌تکردنی  و  به‌ڕێوه‌بردن  له‌  هاوبه‌شێک  و 
بۆ  بڕیارسازیدا  پرۆسەی  لە  دەس��ەڵات  كە  به ‌شێوه‌یه‌ک 

بەڕێوەبردنی وڵات، تاكڕەوانە ڕۆڵ نەگێڕێ.
دامەزراوەكانی  كە  دێت  واتایە  بەو   سەربەخۆیی:   -٤
شێوەیەك  هیچ  ڕكێفی  ژێ��ر  ناچنه‌  م��ەدەن��ی  كۆمەڵگه‌ی 

هێز  ل��ە  گ��ەر  ملكەچبوونه‌وه،‌  و  زاڵ��ب��وون  شێوەكانی  ل��ە 
به‌ڵکوو  بێت،  ناوخۆیییه‌وه‌  ی��ان  دەرەك���ی،  دەسەڵاتێكی  و 
مومارەسەی  مەدەنی  كۆمەڵگه‌ی  دامەزراوەكانی  پێویستە 
و  ناوخۆیی  كاریگەرییە  لەو  ب��ەدوور  بكەن  چالاكییەكانیان 
یان  كارەكانیان،  له‌  ڕێگریكردن  هۆی  دەبنه‌  دەرەكییانەی 
شێوه ‌و  به‌  ئەوەیش  كۆمەڵگه‌دا؛  لە  ڕۆڵیان  لاوازب��وون��ی 
رێگه‌یه‌ک ده‌بێت که‌ له‌سه‌ر بنه‌مای پلانی دیاریكراو و شەفاف 
و خوازراوه‌وه‌ کاره‌کانیان لە نێو كۆمەڵگەدا ‌به‌ڕێوه‌ به‌رن.

بە دیوێكی دیكەدا سەربەخۆییی دامەزراوەكانی كۆمەڵگه‌ی 
مەدەنی لە دەوڵەت، بە  مانا و واتای لاوازبوونیان نایەت، 
بەڵكوو فاكتەرێكی بەهێز و باشە بۆ پێكەوە ئاڕاستەكردنی 
خۆشگوزەرانیی  و  ئاسایش  و  ئارامی  ڕووی  لە  كۆمەڵگه‌ 
بە  درك  و،  بوون  بە  هەست  بە شێوەیەك  هاووڵاتیانەوە؛ 

پاراستنی كەرامەتی خۆیان بكەن.
٥- پابەندبوون بە سیسته‌مە ئاكارییەكان و بەها و ئادابی 
گشتیی پەیڕەوكراو لە وڵاتدا، که‌ بریتییه‌ له‌ چۆنێتیی کارکردن 
مافێكی  وەك  مرۆڤدا  ئازادییەكانی  لەگەڵ  مامەڵەكردن  و 
مرۆیی و یاسایی. ئامانج لێی بەدیهێنانی خودی تاك و كۆیە 
لە ڕێی چالاكیی جۆراوجۆرەوە بۆ دامەزراوەكانی كۆمەڵگه‌ی 
مەدەنی؛ بەدەر لە پەسەندكردنی جیاوازی و فرەیییەكان لە ڕا 
و ڕێزگرتنی ڕای زۆرینە و كەمینە، كە پرۆسەی دیموكراسی 

بڕیاری لێ دەدات.
٦- گرێدانەوە لە چوارچێوەی سیسته‌مێكی ڕۆشنبیریدا 
مەدەنی  كۆمەڵگه‌ی  سەرەكییەكانی  كۆڵەكە  له‌  یه‌كێ  به‌ 

داده‌نرێت؛ لەو ڕوانگەیەی چەمكێكە ناكرێت مامەڵەی لەگەڵدا 
ڕۆشنبیریدا  سیسته‌مێكی  چوارچێوەی  لە  ئەگەر  بكرێت، 
بەهاكان و چەمكە مرۆیی و  به‌  بێت  پەیوەست  نەبێت كە 
سیاسی،  بەشداریی  دیموكراسی،  وەك  شارستانییەكانی 

مافەكانی مرۆڤ، شەرعییەتی سیاسی، فرەیی و.... هتد.
و  ڕاستگۆیی  ب��وون��ی  شەفافییەت:  و  ڕاستگۆیی   -٧
شەفافییەت لە كاركردندا، هەروەها توانا و لێهاتوویی مرۆڤه‌کان 
ببێتە هۆی دەرخستن  بە شێوەیەك که‌  پێویسته‌؛  گرنگ و 
و ئاشكرابوونی سەرچاوەی دارایی، شێوازی خەرجكردن، 
جۆری پرۆژەكان، تێچوون و ڕێگەی خەرجكردنەكان، به‌ده‌ر 
ڕێگەپێدراو  كارگێڕیی  و  چاودێری  سیسته‌می  بوونی  له‌ 
و  بەڕێوەبەر  چاودێریكردنی  و  لێپرسینەوە  بۆ  بەتایبەت 
دەسەڵاتی  باڵاترین  لای��ەن  لە  ڕێكخراوەكە  سەركردەكانی 

تەشریعییه‌وه‌، كە بریتییە لە دەستەی گشتی.
٨- پاڵپشتیی دارایی و یاسایی: یه‌كێكی تر له‌ گرنگترین 
بوونی  لە  بریتییە  ڕێكخراوەكان،  بنەڕەتییەكانی  كۆڵەكە 
و  ڕوون  شێوەیەكی  بە  یاسایی  و  دارای���ی  چ��وارچ��ێ��وەی 
نێودەوڵەتییەكان  ڕێكخراوە  و  دەوڵەت  لایەن  لە  دیاریكراو 
و دەستە گشتییەكانه‌وه‌، كە كاری وێناكردنی ڕێگە و شێواز 
لەخۆ  كارگێڕییەكان  سەركردە  بۆ  كاركردن  هەیكەلەی  و 

دەگرێت.

گرنگیی سەربەخۆیەتی لە كاری ڕێكخراوەكاندا:
مەدەنی  كۆمەڵگه‌ی  ڕێكخراوەكانی  سەربەخۆبوونی 
بەرچاوی  كاریگەریی  و  گرنگی  كارەكانیانەوە،  ڕووی  لە 

سەربەخۆبوونی  ئیرادەی  لەدەستدانی  چونكە  هەیە،  خۆی 
كاركردنیان لە ڕووی دارایی و مەعنەوییەوە،‌ ده‌بێته‌ هۆی  
گۆڕینی ئاڕاسته‌ی کارکردنی ئه‌و رێکخراوانه‌؛ به‌شێوه‌یه‌ک 
به‌ڕێوه‌بردنیشه‌وه‌   ڕووی  له‌  هه‌روه‌ها  ئامرازێک،  ده‌بنه‌  که‌ 
ده‌بنه‌ ملكەچ بۆ حكوومەت و دەس��ەڵات، تەنانەت ملکه‌چی 
حزبە سیاسییەكانیش ده‌بن؛ لەو كاتەیشدا چەمكی ڕێكخراوی 
ئەوەی  لێرەدا  بۆیە  دەدات.  لەدەست  خۆی  مانای  مەدەنی 
گرنگە، تێكەڵنەبوونی ڕێكخراوەكانی كۆمەڵگه‌ی مەدەنییە لە 
وەرگرتنی هەر هەڵوێستێك، یان بڕیارێكی سیاسی، یاخود 
كردنی هه‌ر یه‌ک له‌و ڕێکخراوانه‌ بە سێبه‌رێک بۆ سیسته‌می 
و  بنەما  لەگەڵ  ك��ارە  ئ��ەو  چونكە  دەس��ەڵات��دا؛  لە  سیاسی 

بیروباوەڕەكانی كۆمەڵگه‌ی مەدەنیدا یەكانگیر نابێتەوە.

وەزیفەكانی كۆمەڵگه‌ی مەدەنی:
مەدەنی،  كۆمەڵگه‌ی  وەزیفەكانی  گرنگترین  لە  یەكێك 
بریتییە لە ڕێكخستن و چالاككردنی ڕۆڵی خەڵك لە دیاریكردنی 
چارەنووسیاندا؛ بەتایبەت لە كاتێكدا ئەو چارەنووسە بگاتە 
ڕاده‌ی پاكتاوكردنی خه‌ڵک لە لایه‌ن لایەنێكی دیاریكراوەوە 
بەو سیاسەتانەی  و، هه‌روه‌ها ڕووبەڕووبوونەوەی خه‌ڵک 
شێوەیەكی  بە  ڕۆژانەیان  ژیانی  سەر  ده‌خه‌نه‌  كاریگەریی 
چاره‌نووسی  ئاڕاسته‌کردنی  ه��ۆی  ده‌بێته‌  و،  ڕاستەوخۆ 
و  كۆمەڵایەتی  سیاسی،  ڕووی  لە  مه‌ترسی  ب��ه‌ره‌و  خه‌ڵک 
ئه‌و رێکخراوانه‌ ده‌توانن ڕۆڵی  له‌وه‌ی  به‌ده‌ر  ئابوورییەوە، 
سەرەكی بگێڕن لە دۆزینەوەی خاڵه‌ هاوبەشە ڕاستەقینەكانی 

نێوان بیروبۆچوونە جیاوازەكانی نێو كۆمەڵگه‌.



311
گۆشه‌ نیگاکانم 

لەبەر ڕۆشناییی ئەوەیش، وێنه‌ی پلان و بەرنامە دەكێشێ 
كۆمەڵگه‌یه‌كی  خوڵقاندنی  لەپێناو  ئامانجەكان  هەروەها  و، 
وەزیفەكانی  ڕوانگەیەوە  لەو  دەك��ات.  دی��اری  هۆشمەنددا 
دەكرێنەوە،  ك��ورت  خاڵێكدا  چەند  لە  مەدەنی  كۆمەڵگه‌ی 
ململانێ  چارەسەری  بەرژەوەندییەكان،  كۆكراوەی  لەوانە: 
زیادكردنی  یەكلاكردنەوەیان،  و  كۆمەڵگه‌  ناكۆكییەكانی  و 
بایەخدان  ئابووری،  بارودۆخی  باشتركردنی  و  بەروبووم 
و  بەگەڕخستن  گەشەكردنی،  و  ڕۆشنبیرییەكان  توانا  بە 
خوڵقاندنی سەركردەی نوێ لە كۆمەڵگه‌دا و بانگەشەكردن و 

بڵاوكردنەوەی ڕۆشنبیریی دیموكراسی.
 

ئامرازه‌کانی چالاككردنی كۆمەڵگه‌ی مەدەنی:
زۆرن ئەو ئامرازانەی پێویستن بۆ چالاككردن و گەشەکردن 
و بەردەوامبوونی دامەزراوەكانی كۆمەڵگه‌ی مەدەنی، لەوانە:

1. پەروەردە و ڕۆشنبیربوون: دامەزراوەكانی پەروەردە 
و فێربوونی وەك ماڵ، قوتابخانە و زانكۆ، كە بە هۆیەوە 
پەروەردەكردنی نەوەی نوێ و ڕۆشنبیركردنیان لە ڕێگه‌ی 
چەمك و تێڕوانینی نوێوە دەربارەی پەیوەندیی هاووڵاتیان 
لە  مامەڵەكردن و سەیركردنیان،  بە دەس��ەڵات و چۆنێتیی 

ئەستۆ دەگرێت.
2. شەقام، بە واتا سیاسی و كۆمەڵایەتییەكەی: لەو ڕوانگەیەی 
هێمایەكە بۆ بەیەكگەیشتن و جووڵە و دەربڕینی تێڕوانینی خەڵك 

و خەم و دید و بۆچوونه‌کانیان.
بۆ  دەرفەتێكە  ڕوانگەیەی  لەو  ب��ازاڕ:  ئازادكردنی   .3
وه‌ک:  ئامانجەکانی  ڕووی  لە  كێبڕكێ  و  ئاڵوگۆڕكردن 

و  كۆمەڵایەتی  و  ئ��اب��ووری  خۆشگوزەرانیی  بەدیهێنانی 
له‌و  هه‌روه‌ها  هاووڵاتییاندا؛  كێشەكانی  بەسەر  زاڵبوون 
شێوەیەكی  بە  كە  ڕەمزییە  بوونێكی  ب��ازاڕ،  ڕوانگه‌یه‌ی 
ڕاس��ت��ەوخ��ۆ ك��اری��گ��ەری دەخ��ات��ە س��ەر ژی��ان��ی ڕۆژان���ەی 
فراوان  فەزایەكی  نوێنەرایەتیی  لەوەی  بەدەر  هاووڵاتیان، 
دەكات، كە بە هۆیەوە چین و توێژە جیاوازەكانی كۆمەڵگه‌ 

بەیه‌كتری دەگەن.
4. چالاككردنی ئه‌و دامەزراوە و ڕێكخستنانه‌ی كه‌ لە چوارچێوەی 
ئه‌و یاسایانه‌ی دەوڵەت دەریان دەكات، داكۆكی لە بەرژەوەندییەكانی 
تاك ده‌كه‌ن؛ له‌و ڕوانگه‌یه‌ی ‌هه‌ر یه‌ک له‌ كۆمەڵە و دام��ەزراوە و 
حزبەكان، هێمان بۆ هاوكاری و گواستنەوەی مرۆڤه‌کان لە قۆناغی 

بوونیان وەك تاك، بۆ چوارچێوەیەكی كۆمەڵگه‌ی گشتی.

پەیوەندیی نێوان دیموكراسییەت و كۆمەڵگه‌ی مەدەنی:
لە  م��ەدەن��ی،  كۆمەڵگه‌ی  دام��ەزراوەك��ان��ی  كاتێك  گومان  بێ 
كۆمەڵگه‌دا مومارەسەی كرداری گۆڕان، نوێكردنەوە و تازەكردنەوە 
ئەو  دیارترینی  دەبنەوە.  گرفت  و  كێشە  ڕووب���ەڕووی  دەك��ەن، 
كۆمەڵایەتی،  پابەندبوونه‌  بوونی  و  پێگە  لە  بریتین  كێشانەیش 
مەزهەبی، چین و خێڵەكییه‌کان و ..هتد. ئەگەرچی دیموكراسی، 
نوێنەرایەتیی بەها مرۆیییەكان ده‌کات، بەڵام پێوەرەكانی، بەپێی 
سێ جۆری سه‌ره‌کی دیاری دەكرێن كە بریتین لە: شەرعییەت، 
دەتوانرێت  دەس���ەڵات.  ئاشتییانەی  ئاڵوگۆڕی  و  لێپرسینەوە 
بگوترێت بە ئامرازێكی سەركەوتوو بۆ بونیادنانی كۆمەڵگەكان و 

پاراستنی یەكێتی و یەكبوونی نیشتمانیان دادەنرێت.

ب���ەو ش��ێ��وەی��ە، دام���ەزراوەك���ان���ی ك��ۆم��ەڵ��گ��ه‌ی م��ەدەن��ی 
ئەستۆ  لە  مرۆیییانە  بەها  ئەو  جێگیركردنی  بەرپرسیارێتیی 
بە  گونجاوه‌وه‌،  چ��ارەس��ەری  داهێنانی  ڕێ��ی  لە  كە  دەگ��رن، 
لە  جێگیربوونی  و  كۆمەڵگه‌  ئاسایشی  پاراستنی  مەبەستی 
هەر  ڕۆشنبیریی  ناوەڕۆكی  لە  گوزارشت  بوارەكاندا،  گشت 
كۆمەڵگەیەك دەكه‌ن. بێ گومان گرنگترین ئەو بەربەستانەی 
ڕووب����ەڕووی ئ��ەو دام���ەزراوان���ە دەب��ن��ەوە، ڕەت��ك��ردن��ەوە و 
زۆرەملێی  و  ستەمكاری  ئەزموونێكی  هەر  بەگژاچوونەوەی 
زاڵبوونە، كە دەبێتە هۆی داگیركردنی شەرعییەتی سیاسی و 
دەستگرتن بەسەر مافی گەلدا لە دیاریكردنی چارەنووسیان، 
یان  حزب،  بەرژەوەندیی  بۆ  دەس��ەڵات  لە  تۆڵەكردنەوە  یان 
تری  ئ��ەوان��ی  ب��ەس��ەر  خێزانییه‌کان  و  خێڵەكی  دام����ەزراوە 
پێكهاتەكانی كۆمەڵگه‌دا؛ ئەوەیش دەبێت، به‌ڵام بە باوەڕبوون 

و پابەندبوون بە بنه‌ماکانی دیموكراسییەوە.
كۆمەڵگه‌ی  دامەزراوەكانی  کارکردنی  گرنگی  ڕۆڵی  بۆیە 
دیموكراسییەت  بنه‌ماکانی  گۆڕینی  ل��ە  بریتییە  م��ەدەن��ی، 
تاکه‌کانی  نێو  له‌  به‌رجه‌سته‌بوونی  و  ژی��ان  که‌لتووری  بۆ 
کۆمه‌ڵگه‌دا؛ به‌و واتایه‌ی سه‌رجه‌م ئه‌و بنه‌مایانه‌ ببێته‌ شێوازی 
به‌  ره‌فتاریاندا،  له‌  هه‌بێت  ره‌نگدانه‌وه‌ی  و  مرۆڤه‌کان  ژیانی 
بۆ  کۆمه‌ڵگه‌  ئاڕاسته‌ی  گه‌شه‌کردنی  و  گۆڕین  مه‌به‌ستی 
لە  كۆمەڵێك  دیموكراسی،  گومان  وه‌ ‌بێ  ن��وێ.  قۆناغێكی 
لەمانه‌دا  خۆی  كە  دەگرێت  لەخۆ  سەرەكییەكان  گرنگە  بەها 
بۆ  سەربەخۆ  و  ئ��ازاد  ئ��ی��رادەی  »دابینكردنی  ده‌بینێته‌وه‌: 
زۆرینە  ڕای  ڕێزگرتنی  سیاسەت،  فرەبوونی  هاووڵاتیان، 
بڕیاری  دەنگدانەوە  سندووقەكانی  لای��ەن  لە  که‌  كەمینە  و 

ئاشتییانە،  شێوەیەكی  بە  دەس��ەڵات  ئاڵوگۆڕی  دەدرێ��ت،  لێ 
خۆشگوزەرانیی  و  كۆمەڵایەتی  دادپ��ەروەری��ی  بەدیهێنانی 
لەسەر  دانپێدانان  و  قایلبوون  یاسا،  سەروەریی  ئابووری، 
جیاوازییەكان،  مافی  لە  ڕێزگرتن  ئۆپۆزیسیۆن،  بیروباوەڕی 
و...ه��ت��د.  دی  ئ��ەوی  بۆچوونه‌کانی  و  تێڕوانین  ڕێزگرتنی 
بە  پێویستیی  سەركەوتوو،  دیموكراسیی  گەشەكردنی  بۆیە 
دامەزراوەكانی كۆمەڵگه‌ی مەدەنیی بەهێز و زیندوو هەیە و، 
ڕۆڵبینێكی  لە  دەبێت  بریتی  سەرەكییەكەی  بەرپرسیارێتییە 
چەند  لەسەر  ئەوەیش  دیموكراسیدا؛   بونیادنانی  لە  گرنگ 

ئاستێك دەبێت، كە بریتین لە:
تاکه‌کانی  هۆشیارکردنه‌وه‌ی  ڕێی  لە  ڕۆشنبیر  ڕۆڵ��ی   .1
گرنگیی  و  دیموكراسی  بنه‌ماکانی  پیاده‌کردنی  بۆ  كۆمەڵگه‌ 
کارپێکردنی، به‌ مه‌به‌ستی دیاریكردنی چارەنووسیان لە ڕووی 
ئابووری و ڕۆشنبیرییه‌وه‌، بە شێوه‌ی  سیاسی، كۆمەڵایەتی، 
بڵاوكراوە و سازدانی سمینار و كۆڕی سیاسی و ڕۆشنبیرییه‌وه‌.
2. ڕۆڵ���ی م��ەی��دان��ی، ك��ە ل��ە ڕێ��ی م��وم��ارەس��ەك��ردن و 
ڕاهێنان و سەرپەرشتیكردنه‌وه‌، بە مەبەستی بەردەوامی و 
جێبه‌جێكردنی كرداری دیموكراسی و ئامادەكردنی كادیرانی 

پسپۆر بۆ ئەو مەبەستە، بەدی دێت.
دام��ەزراوەك��ان��ی  ن��ێ��وان  ل��ە  ه��اوب��ەش  هاوئاهەنگیی   .3
ك��ۆم��ەڵ��گ��ه‌ی م��ەدەن��ی، ب��ە ج��ی��اوازی��ی بیر و ب��ۆچ��وون و 
ئاڕاستەكانیان لە ڕووی فكری و سیاسییەوە بۆ ئەنجامدانی 
كار و قۆرخنەكردنی گۆڕەپانی كاری سیاسی و كۆمەڵایەتی، 

به‌ هەر هۆكارێك بێت.
وا  م��ەدەن��ی،  كۆمەڵگه‌ی  دام��ەزراوەك��ان��ی  شێوەیە  ب��ەو 
دەكه‌ن دیموكراسییەت ببێتە بەهایەكی مرۆییی چەقبەستوو 

ڕۆشنبیرییه‌وه‌  شێوازێكی  ڕێی  لە  ئه‌وه‌یش،  كۆمەڵگه‌دا.  لە 
لە  تاكەكان  بۆ  ئامانجی  بیروباوەڕ و  بەها و  كە كۆمەڵێك 
ژیانیاندا لەخۆ گرتووە؛ كە لە هەمان كاتدا تەركیز دەخاتە 
خاڵە  لەسەر  پێكەوەژیان  و  لێبووردەیی  بیروباوه‌ڕی  سەر 
هاوبەشەكان و، دووركەوتنەوەی كۆمەڵگه‌ لە دابەشبوون و 

جیاكاری و جیاوازی و مافی ژیان لەسەر ئاستی جیاواز.
دۆخی دامەزراوەكانی كۆمەڵگه‌ی مەدەنی لە كوردستان:
بونیادنانی  سەرەكییەكانی  بناغە  و  كۆڵەكە  سۆنگەی  لە 
ئ��ەوەی  دام��ەزراوەك��ان��ی كۆمەڵگه‌ی م��ەدەن��ی و لە ڕوان��گ��ەی 
بەگشتی دامەزراوەكانی تەشریعی و تەنفیزی و دادوەری لە 
كاركردنیانەوە،  دەسەڵاتی  و  شێواز  ڕووی  لە  كوردستاندا، 
ل��ە ڕووی  ئ��ەوەن��دەی دام�����ەزراوەی ڕواڵ��ەت��ك��اران��ەن، هێندە 
تایبەت  دەستووری  نەبوونی  نین.  سەربەخۆ  ده‌سه‌ڵاتیانه‌وه‌ 
و  بنەما  جێگیرنەبوونی  و،  دیكەدا  دیوێكی  بە  كوردستان  بە 
بیروباوەڕەكانی كاركردن بە سەرجەم چەمكەكانی دیموكراسی، 
زۆرب��ه‌ی  كه‌  ب��اوه‌ڕه‌ی  ئەو  بگه‌ینه‌  دەك��ه‌ن  وا  ئەوانە  هەموو 
كوردستاندا  لە  خۆیشیان  مەدەنی،  كۆمەڵگه‌ی  ڕێكخراوەكانی 
كاركردنیانەوە  ئاسەوارەكانی  و  پێگە  و  كاریگەری  لە ڕووی 
نەگەیشتوونه‌ته‌ ئاستێك كە وەزیفە و ڕۆڵی كاریگەری خۆیان 
ڕاستەقینە  ڕۆڵی  ناتوانن  واتا‌یه‌ی‌  به‌و  بپێكن.  كوردستاندا  لە 
و ك��اری��گ��ەری خ��ۆی��ان ل��ە ئ��اڕاس��ت��ەك��ردن و گۆڕینی ڕەوت��ی 
یان  ه��اووڵات��ی��ان،  قازانجی  و  سوودمەندی  بە  بڕیارسازیدا 
بەرژەوەندییە گشتییەكانی كۆمەڵگه‌دا‌، بگێڕن. ئەو واقعەیش وای 
كردووە، هەمیشە هەیمەنەی حزبەكان لە سەرجەم نێوەندەكانی 
حوكمڕانیدا زاڵ بێت، وێڕای هەموو ئەو هەوڵ و كۆششانەی 

لە لایەن خەڵك و زۆرێك لەو ڕێكخراوانەوە كاری بۆ كراوە.
ئەوەیە  ب��ووە،  بەرجەستە  كوردستاندا  لە  واقعەی  ئەو 
بۆ  هەیە،  خۆیان  بە  تایبەت  ڕێكخراوی  حزبەكان  هەموو 
نموونه‌: ژنان، گەنجان، منداڵان و ...هتد. ئەمە بە دیوێكدا مافی 
هەر حزبێكە وەك لە هەموو وڵاتانی دونیادا هەیە، ئەگەرچی 
و  كاركردنیانەوە جیاوازی  میكانیزم و شێوازی  لە ڕووی 
بەڵام  دەبینن.  بەخۆوە  كاركردنیان  لە  زیاتر  سەربەخۆییی 
گۆڕەپانی  كۆنترۆڵكردنی  مەبەستی  بە  دیكەدا،  دیوێكی  بە 
كاركردن لە كوردستاندا زۆربەی ئەو حزبە سیاسییانە لەپاڵ 
ئەوەیشدا، بە ناوی جیا و  لە بواری جیاواز و لەژێر سێبەر و 
چەتری جۆربەجۆردا ڕێكخراوی تری تایبەتمەندیان دروست 
كردووە و، لە ڕووی دارایی و ئەندامێتی و بڕیارسازییەوە 
توانا  لە  س��وود  ئامانجەكانیان  بەدیهێنانی  بۆ  تر  جارێكی 
لە  چ  وەردەگ����رن؛  ڕێكخراوانە  ئ��ەو  مەعنەویی  لایەنی  و 
چەتری  لەژێر  ڕێكخراوانە  ئەم  كە  بێت  دارایییه‌وە  ڕووی 
سەربەخۆبوون و دام��ەزراوەی مەدەنیدا دەتوانن سوود و 
داراییی ڕێكخراوە نێو دەوڵەتییەكان بەدەست بهێنن و، چ لە 
ڕێی حكوومەتەوە بێت،‌ سوود لەو بوودجەیه‌ وه‌ربگرن که‌ 

بۆ ڕێكخراوە ناحكوومییەكان ته‌رخان ده‌کرێت.
ل��ە لای��ەك��ی ت��ری��ش��ەوە، ح��زب��ەك��ان ل��ە ڕووی دی��ك��ه‌ی 
پرۆسەكانی  و  بانگەشە  و  هەڵمەت  كاتی  لە  مەعنەوییەوە 
هەڵبژاردندا، سوود لە دەنگەكانیان وەردەگرن. ئەگەرچی لە 
ماوەی ساڵانی ڕابردوودا زۆر ڕێكخراوی كۆمەڵگه‌ی مەدەنی 
تایبەتمەندیی  و  پسپۆری  و  كاركردن  جیاوازی  ب��واری  لە 

جیادا، بە مەبەستی گوشارخستنەسەر دەسەڵات بۆ هێنانەدیی 
و  هاووڵاتیان  مافی  بە  داننان  و  دیموكراسی  كۆمەڵگه‌یه‌كی 
كاركردن بۆ بەرژەوەندییە گشتییەكانی خەڵك و گەشەكردنی 
ئەم جۆرەی  كاریگەریی  ئێستا  تا  بوون.  دروست  كۆمەڵگه‌، 
و  هۆشیاركردنەوە  ڕووی  ل��ە  دەش��ێ��ت  ڕێكخراوەكانیش، 
ڕۆڵی  خزمەتگوزارییەوە  و  خەڵك  بژێوی  بەرزكردنەوەی 
وەك  ڕێكخراوبوونیان  ڕووی  لە  ب��ەڵام  گێڕابێت،  زۆری��ان 
كۆمەڵگه‌ی مەدەنی، لە ئاستێكی لاوازدا بووە؛ ئەمەیش بە پلەی 
یەكەم پەیوەستە بەو دۆخەی له‌ هەرێمی كوردستاندا هه‌یه‌ 
كە تا ئێستا قەوارەی كاركردنی دامودەزگا‌كان لە كوردستاندا 
و  سه‌ربه‌خۆ  یاسا  و،  ن��ەب��ووە  سەربەخۆ  دەس���ەڵات  وەك 
بەرقەرار نەبووە. هه‌موو ئەوانەیش بەربەست و ڕێگری گه‌وره‌ 
بوون بۆ بەرجەستەبوون و چالاکبوون و كاریگەریی كاری 
ڕێكخراوەكان، كە هەوڵ و كۆشش و باوەڕبوونی دوولایەنەی 
چ  و،  مەدەنی  كۆمەڵگه‌ی  دامەزراوەكانی  وەك  چ  پێویستە، 

وەك دامەزراوەكانی حوكمڕانی لە وڵاتدا.
 بوونی ئەو واقعەیشە لە كوردستاندا، وای كردووە 
ژنان  و  بەگشتی  مرۆڤەكان  بەرامبەر  توندوتیژییەكان 
ناحه‌قییان  ه��اووڵات��ی��ان  ه��ەب��ێ��ت.  درێ����ژەی  بەتایبەتی 
لە  بەگشتی  تاوانباران  یان  بكوژان،  و،  بكرێت  بەرامبەر 
ده‌ست یاسا قوتار بن و، دەرەنجامی هەموو ئەوانەیش 
هاووڵاتیبوون بە مانا و واتا ڕاستەقینەكەی، بوونی نەبێت 
و، كۆمەڵگه‌یش گەشەكردن و گۆڕانکاریی باشتر و ئەوتۆ 

بەخۆوە نەبینێ.

ب��ۆی��ە ك���ارك���ردن ب��ۆ ب��ەدی��ه��ێ��ن��ان��ی ب��ن��اغ��ە و ك��ۆڵ��ەك��ە 
سەرەكییەكانی دامەزراوەكانی كۆمەڵگه‌ی مەدەنی لە لایەك 
پەرلەمان  هەیمەنەی  گێڕانەوەی  و  یاسا  بەرقەرابوونی  و، 
گه‌ره‌نتیی  دیكەوه‌،  لایەكی  لە  كوردستان  لە  حكوومەت  و 
سەرەكییە بۆ خوڵقاندنی كۆمەڵگه‌یه‌ك كە هەموو مرۆڤەكان 
هاووڵاتیبوونی  و  ئینتیمابوون  بە  هەست  جیاوازی،  به‌بێ 
بەئەنجام  خ��ۆی  ئەركی  لایەنەیش  ه��ەر  و،  بكەن  خۆیان 
بگەیەنێ و، هەموویشی بە  قازانج و  خزمه‌ت و بەدیهێنانی 
ئامانجەكانی كۆمەڵگه‌ بەدی بێت؛ كە ئەمەیش بە مەبەستی 
سەرخستن و پێشکه‌وتنی شارستانییەت لە كۆمەڵگه‌دا، ئەرك 

و هۆشیاریی هەمەلایەنەی پێویستە.

 - دور منظمات المجتمع المدنی فی تعزیز البنا‌ء الدیمقراطی 

فی العراق:  م. عباس فاضل محمود
الانسان:   المدنی فی حمایە حقوق  المجتمع  - دور منظمات 

احمد السید الكردی

رۆڵی به‌هاکان
له‌ ژیانی مرۆڤه‌کاندا

له‌ ژیانی تاک و کۆمه‌ڵگه‌کاندا گرنگییه‌کی زۆر  بە‌هاکان 
و کاریگه‌ریان هه‌یه‌؛ به ‌شێوه‌یه‌ک بوونی به‌هاکان به‌گشتی 
بۆ  گرنگه‌  ئ��ام��اژه‌ی��ه‌ک��ی  و  پ��ێ��وه‌ر  کۆمه‌ڵگه‌یه‌کدا  ه��ه‌ر  ل��ه‌ 
گه‌شه‌سه‌ندووییی کۆمه‌ڵ و تێگه‌یشتن و ڕۆڵی مرۆڤه‌کان له‌ 
هه‌ن،  داهێنه‌رانه‌ی  کۆمه‌ڵگه‌  له‌و  زۆرێک  گومان  بێ  ژیاندا. 
په‌یوه‌ستن به‌ کۆمه‌ڵه‌ به‌هایه‌کی دیاریکراوه‌وه‌ که‌ ده‌ره‌نجام  
بوونه‌ته‌‌ هۆی گشت پێشکه‌وتن، سه‌رکه‌وتن و داهێنانێکیان.

 ڕاسته‌ بوونی به‌هاکان له‌ کۆمه‌ڵگه‌یه‌که‌وه‌ بۆ ئه‌و‌ی دی 
ده‌گۆڕێت، به‌ڵام کۆمه‌ڵه‌ به‌هایه‌کی هاوبه‌ش هه‌ن که‌ هه‌موو 
میلله‌تانی جیهان تیایدا هاوبه‌شن و، دواتر مرۆڤه‌کان ده‌بنه‌ 
به‌هاکان  ئ��ه‌وه‌ی  وێ��ڕای  ژیاندا؛  له‌  جێبه‌جێکه‌ری  و  هه‌ڵگر 
دیاریکراو نین به‌و‌ شوێنانه‌ی که‌سه‌کان لێی نیشته‌جێن، به‌ڵکوو 
له ‌ڕێی بوون و ژیانی مرۆڤه‌کانه‌وه‌ ده‌رده‌که‌ون. گرنگترینی 
به‌ها هاوبه‌شه‌کانیش‌ بریتین له‌:  لێبوورده‌یی، به‌رپرسیارێتی، 
ڕێزگرتن له ‌خود و ئه‌‌وی دی، هاوکاری، پێزانین، پێکه‌وه‌ژیان، 
به‌های  جیاوازه‌کان،  که‌لتووره‌  و  بیروباوه‌ڕ  له‌  ڕێزگرتن 

دادپه‌روه‌ری، دیالۆگ، ئاشتی، ڕاستگۆیی و هتد.

 پێناسه‌ی به‌ها: 
بریتییه‌ له‌ کۆمه‌ڵه‌ پێوه‌رێکی کۆمه‌ڵایه‌تی که‌ تاک له‌ ڕێی 
لە  له‌ ڕه‌فتار و هه‌ڵبژارده‌کانی  و،  ژینگه‌وه‌ وه‌ری ده‌گرێت 

ژیانیدا ڕه‌نگدانه‌وه‌ی ده‌بێت.

پێناسه‌ی به‌های کۆمه‌ڵایه‌تی:
ئامرازێکی کۆمه‌ڵایه‌تییه‌، به‌ مه‌به‌ستی پاراستنی سیسته‌می 

کۆمه‌ڵایه‌تی و جێگیربوونی کۆمه‌ڵگه‌.

سه‌رچاوه‌ی وه‌رگرتنی به‌هاکان:
جار  زۆر  که‌  هه‌یه،‌  جیاوازیان  و  فره‌جۆرن  به‌هاکان 
کۆمه‌ڵگه‌کان ئه‌و به‌هایانه‌ له‌ بیروباوه‌ڕه‌کانیانه‌وه‌ وه‌ر‌ده‌گرن؛ 
ڕاگه‌یاندنه‌کانیش  و  ه��اوڕێ  خوێندنگه،  خێزان،  هه‌روه‌ها 
به‌هاکان،  به‌هاکانن.  وه‌رگرتنی  تری  سه‌رچاوه‌ی  و  که‌ناڵ 
زۆربه‌ی جار له‌ مرۆڤه‌کاندا هه‌ر له‌ کاتی‌ له‌دایکبوونیان له‌ 
خێزانه‌کانیانه‌وه‌  دروست ده‌بێت؛ بۆیه‌ خێزان په‌یوه‌ندیداره‌ 
به‌ پێکهاتنی به‌هاکانی. به‌تایبه‌ت زانایانی کۆمه‌ڵناسی جه‌خت 
له‌  %80ی به‌هاکانی  به‌ ڕێژه‌ی  له‌وه‌ ده‌که‌نه‌وه‌ که‌ منداڵ 
خێزانه‌وه‌ پێک ده‌هێنێ، پاشان خوێندنگه‌ به‌هێزی ده‌کات و 
گه‌شه‌ی پێ ده‌دات تا ده‌گاته‌ ته‌مه‌نی چوارده‌ ساڵی، ئه‌مه‌ 
ئه‌و  پێکهاته‌ی  له‌  ڕاگه‌یاندنیش  ئامرازه‌کانی  ل��ه‌وه‌ی  جگه‌ 
که‌سوکاریش  و  خزم  له‌  به‌ده‌ر  ده‌بن؛  به‌شدار  به‌هایانه‌دا 
که‌ ڕۆڵیان له‌ پێکهاته‌ی به‌هاکاندا هه‌یه‌. شاره‌زایانی بواری 
په‌روه‌رده‌، جه‌ختیان له‌وه‌ کردۆتەوە که به‌هاکان له‌ ژیانی 
مرۆڤه‌کاندا کاریگه‌ر ده‌بن، گه‌ر له ‌ڕێی ئه‌م که‌ناڵانه‌وه‌ تێ 

په‌ڕن، له‌وانه‌:
١- زانینی سه‌رچاوه‌ی به‌هاکان: سه‌رچاوه‌کانی به‌هاکان 
به‌پێی  ئه‌وه‌یش  ده‌گۆڕێت؛  دی  ئه‌وی  بۆ  کۆمه‌ڵێکه‌وه‌  له‌ 
سروشتییه‌  جیاوازییه‌کی  کۆمه‌ڵگه‌یانه،‌  ئ��ه‌و  فه‌لسه‌فه‌ی 

ئاستی  به‌پێی  و  شارستانییه‌ت  و  ژی���ان  ڕوان��گ��ه‌ی  ل��ه‌ 
ڕۆشنبیرییان.   

له  ٢- زانینی مانه‌وه‌ی به‌هاکان: چاندنی تۆوی به‌هاکان 
‌لای منداڵان له‌ ڕێی پێناسه‌کردنی مانای به‌ها وه‌رگیراوه‌کان و 
گرنگییان بۆ خۆیان و خێزان و کۆمه‌ڵگه‌کانیان، هه‌روه‌ها  بۆ 
منداڵه‌کانیان، گرنگ و پێویسته‌؛ هه‌روه‌ها بواری ڕۆشنبیری، 
کاریگه‌ری و گرنگییه‌کی گه‌وره‌ی‌ له‌ دروستکردن و چاندنی 
به‌هاکاندا هه‌یه. چه‌نده‌ ژینگه‌ی ڕۆشنبیریی مرۆڤه‌کان هۆشیار 
بێت و، درک به‌ گۆڕانکارییه‌ ڕۆشنبیرییه‌کانی کۆمه‌ڵگه بكات‌، 
زیاتر ده‌توانێت ڕۆڵی گرنگی له‌ دروستکردن و گه‌شه‌کردنی  
له‌  به‌هاکان  فێربوونی  ئ���ه‌وه‌ی   وێ��ڕای  هه‌بێت.  به‌هاکاندا 
به‌ڵکوو  دیاریکراوه‌وه‌،  ته‌مه‌نێکی  به‌  نییه‌  په‌یوه‌ست  مرۆڤدا، 
هه‌ر له‌ له‌دایکبوونی مرۆڤه‌وه‌ ده‌ست پێ ده‌کات تا دواساتی 
ب��ه‌ده‌ر  ل��ه‌گ��ه‌ڵ م��رۆڤ��دا.  ب��ه‌رده‌وام��ه‌  ژی��ان��ی؛  بۆیه‌ کارێکی 
ڕۆڵی  ده‌توانن  کۆمه‌ڵی شارستانیش،  ڕێکخراوه‌کانی  له‌وه‌ی 
کاریگه‌ریان له‌ به‌هێزکردن و دروستکردنی به‌هاکان له‌ ژیانی 

مرۆڤه‌کاندا هه‌بێت.

گرنگیی به‌هاکان له‌ ژیانی مرۆڤدا: 
به‌هاکان له‌ چه‌ند ڕوویه‌که‌وه گرنگییەکی زۆریان هه‌یه‌، 
ئاستی کۆمه‌ڵ‌؛ چونکه‌  له‌سه‌ر  تاک و چ  ئاستی  له‌سه‌ر  چ 
بونیادی  بۆ  ناسنامه‌یه‌که‌  ت��اک،  ئاستی  له‌سه‌ر  به‌هاکان 
که‌سایه‌تی و به‌هێزکردنی توانا و ڕه‌فتاری باش و، هه‌روه‌ها 
پێوه‌رێکی گرنگه‌ بۆ دیاریکردنی باشتر و بڕیاری دروستتر 

و، له ‌هه‌مان کاتدا یارمه‌تیده‌ره‌ بۆ به‌دیهێنانی ئامانجه‌کان. 
کۆمه‌ڵگه‌،  ئاستی  ل��ه‌س��ه‌ر  ب��ه‌ه��اک��ان  دی��ک��ه‌دا  ب��ه ‌دیوێکی 
و  کۆمه‌ڵگه‌  پاراستنی  و  یه‌کگرتوویی  بۆ  یارمه‌تیده‌رن 
ڕووبه‌ڕووبوونه‌وه‌ی گۆڕانکارییه‌کان؛ هه‌روه‌ها ده‌بنه‌ هۆی 

بونیادنانی سیسته‌مێکی عه‌قڵانی.

ده‌رهاوێشته‌ی به‌هاکان:
وه‌زی��ف��ه‌ی  کۆمه‌ڵگه‌  و  ت��اک  ئاستی  ل��ه‌س��ه‌ر  ب��ه‌ه��اک��ان 
تایبه‌تییان هه‌یه،‌ که‌ ده‌ره‌نجام تاکێکی مرۆڤدۆست به‌رهه‌م 
ده‌هێنێ و، له‌ هه‌مان کاتدا له‌سه‌ر ئاستی کۆمه‌ڵگه‌ ده‌بێته‌ 
و  تێگه‌یشتوو  گه‌شه‌کردوو،  کۆمه‌ڵێکی  بونیادنانی  هۆی 

داهێنه‌ر.
له‌ ڕوانگه‌ی بوون و گرنگیی به‌هاکان له‌ ژیانی مرۆڤدا 
چه‌ندین پرسیاری جۆر‌به‌جۆر دێنێتە‌ ئاراوه‌،  له‌وانه:‌ ئاخۆ 
به‌هاکان له‌ مرۆڤدا وه‌رگیراون‌؟ به‌و واتایه‌ی له‌ ژینگه‌ یان 
به‌و  بۆماوه‌یین؟‌  یان  که‌سانی ده‌وروبه‌ره‌وه‌ وه‌رده‌گیرێن، 
له‌دایکبوونیاندا، ده‌بنه‌ هه‌ڵگری هه‌ندێ له‌و  له‌گه‌ڵ  واتایه‌ی 

خه‌سڵه‌ت و به‌هایانه‌؟
لێکۆڵێنه‌وه‌ و  پ��رس��ی��اران��ه‌دا زۆرب���ه‌ی  ئ��ه‌و  ل��ه‌ وه‌ڵام���ی 
مرۆڤدا  له‌  به‌هاکان  که‌  خستووه‌  ده‌ری���ان  توێژینه‌وه‌کان 
به‌هایانه‌یش  له‌و  یه‌ک  به‌گشتی وه‌رگیراون‌. وه‌رگرتنی هه‌ر 
دامه‌زراندن  له‌  مرۆڤه‌کان،  گه‌شه‌کردنی  قۆناغه‌کانی  به‌پێی 
به‌خۆوه‌  تایبه‌تمه‌ندێتی  و  گرنگی  و  جیاوازی  وه‌رگرتندا  و 
ده‌بینێ. زانایانی بواری کۆمه‌ڵناسی، ڕایان وایه‌ که‌ مرۆڤ له‌ 

نێوه‌ندی خێزاندا له‌ %80ی به‌هاکان وه‌رده‌گرێت، هه‌رچی 
نێوه‌نده‌کانی تریش هه‌یه‌ هه‌ر یه‌ک به ‌شێوه‌ی خۆی، له‌وانه‌: 
نێوه‌ندی قوتابخانه‌، هاوڕێ، ئایین، ڕاگه‌یاندن و بۆماوه و... 
که‌ هه‌ر یه‌که‌یان‌ دواجار ده‌بنه‌ به‌شێک له‌ ڕه‌فتاری مرۆڤه‌کان.

قۆناغه‌کانی دامه‌زراندنی به‌هاکان: 
قۆناغه‌کانی ته‌مه‌نی مرۆڤ جیاوازییان هه‌یه‌ و، هه‌ر یه‌ک 
له‌و قۆناغانه،‌ به‌ مه‌به‌ستی بونیادنان و ‌چه‌سپاندنی به‌هاکان 
تیایاندا، به ‌شێوه‌یه‌ک کاریگه‌ری و ئاسه‌واریان له‌سه‌ر ژیان 

و که‌سایه‌تییه‌کان ده‌رده‌که‌وێت، له‌وانه‌:
- قۆناغی ڕاهێنان: له‌ له‌دایکبوونه‌وه‌ 7 ساڵ ده‌گرێته‌وه، 

که‌ به‌ قۆناغی چاندنی به‌هاکان ناو ده‌برێت.
- قۆناغی لاساییکردنه‌وه‌ )تقليد(:  که‌ ته‌مه‌نی ) 14-7( 

ساڵی ده‌گرێته‌وه‌.
)14-21(  ساڵیی  ته‌مه‌نی  واته‌  قۆناغی کۆمه‌ڵایه‌تی:   -

ته‌مه‌نی مرۆڤه‌کان.
- قۆناغی زانستی: واته‌ ته‌مه‌نی مرۆڤه‌کان له‌ )35-21( 

ساڵیدا.

به‌هاکان ڕێژه‌یین، یان ڕه‌هان؟
یه‌کێک له‌و پرسیارانه‌ی دیکه‌ که‌ هه‌میشه‌ جێی گفتوگۆ 
ئ��ه‌وه‌ی��ه‌:  ده‌ک��رێ��ت  ل��ه‌س��ه‌ر  زۆری  مشتومڕی  و  باسه‌  و 
له‌ مرۆڤدا ڕێژه‌یین، یان ڕه‌هان؟ سه‌باره‌ت  ئاخۆ به‌هاکان 
ك��ه تێڕوانین و  ئ��ه‌وه‌ی��ه  پ��رس��ی��اره‌،  ئ��ه‌م  وه‌ڵام���دان���ه‌وه‌ی 
ده‌ک��رێ��ت، ‌که‌  پرسه‌‌  ئ��ه‌م  ده‌رب���اره‌ی  ج��ی��اواز  لێکدانه‌وه‌ی 

ده‌بینێته‌وه‌:  خ��ۆی  ج��ی��اوازدا  تێڕوانینی  دوو  له‌  به‌گشتی 
هه‌ندێ كه‌س پێیان وایه‌ به‌هاکان له‌ مرۆڤدا ڕێژه‌یین‌ نه‌ک 
ڕه‌ها، به‌و واتایه‌ی به‌گشتی مرۆڤه‌کان، سه‌رچاوه‌ی به‌هاکان 
ئه‌مه‌  ده‌گ��رن.  وه‌ری  موماره‌سه‌کردنه‌وه  و  شاره‌زایی  له‌ 
وه‌ک:  بووه‌  فه‌یله‌سووفه‌کان  و  نووسه‌ر  له‌  زۆرێ��ک  ڕای 
وليام جيمس، ديوی و کانت. هه‌ندێکی تر پێچه‌وانه‌ی ئه‌م 
تێڕوانینه‌یان هه‌بووه‌، که‌ پێیان وا بووه‌ به‌هاکان له‌ مرۆڤدا 
نموونه‌یی  جیهانی  له‌  ئه‌وه‌ی  له‌به‌ر  جێگیرن؛  واته‌  ڕه‌هان‌ 
که‌  که‌سانێکن  ڕای  ئه‌مه‌  ڕاسته‌قینه‌ن؛  به‌های  )مثالی(دا 

»مثالین« له‌ بیرکردنه‌وه‌یان بۆ ژیان‌.

جۆری به‌هاکان: 
تێڕوانینی  ئ��ه‌وه‌ی  وێ��ڕای  هه‌یه‌.  جۆریان  زۆر  به‌هاکان 
جیاوازیش‌ سه‌باره‌ت به‌ جۆری به‌هاکان هه‌ن که‌ هه‌ندێکیان 
ته‌نیا له‌ ڕووی »ڕۆحی« و »ماددی«دا ده‌یبیننه‌وه‌، هه‌ندێکی 
کۆی  »ج��وان��ی«دا  و  »عه‌قڵی«  »ئ��اک��اری«،  ڕووی  له‌  تر 
جیایان  که‌سه‌کان  به‌پێی  دیکه‌  هه‌ندێکی  ب��ه‌ڵام  ده‌ک��ه‌ن��ه‌وه‌؛ 
ده‌که‌نه‌وه‌، به‌و واتایه‌ی جۆری به‌هاکان له‌مانه‌دا ده‌بینێته‌وه،‌ 
ئایینی،  پ��ه‌روه‌رده‌ی��ی،  ئ��اب��ووری،  سیاسی،  ج��ۆری:  له‌وانه 

ته‌کنیکی، کۆمه‌ڵایه‌تی، که‌سێتی، عه‌قڵی، جوانی و تیۆری.

به‌ها کۆمه‌ڵایه‌تییه‌کان له ‌چیدا خۆیان ده‌بیننه‌وه‌:
ژیانی  له‌  ده‌که‌ین  به‌ها کۆمه‌ڵایه‌تییه‌کان  له‌  باس  کاتێک 
مرۆڤدا، له‌ چه‌ندین چه‌مکی جیاوازدا خۆیان ده‌بیننه‌وه‌ که‌ هه‌ر 

یه‌ک له‌و به‌هایانه؛‌ به ‌شێوه‌یه‌ک کاریگه‌ری و ڕه‌نگدانه‌وه‌ی 
ده‌بێت له‌ ژیانی مرۆڤه‌کاندا، که‌ بریتین له‌: رێزگرتن له‌وی 
دی، خۆشه‌ویستی، دادپه‌روه‌ری، قبووڵکردنی جیاوازییه‌کان، 
به‌رپرسیارێتی، دیالۆگ، گوێگرتن، هاوکاری، کاری به‌کۆمه‌ڵ، 

لێبوورده‌یی، ڕاستگۆیی و ئاشتی.

به‌هاکان له‌ کۆمه‌ڵگه‌ی کوردیدا تا چه‌ند بوونیان هه‌یه‌؟
له‌ ڕوانگه‌ی جۆر و شێواز و تێگه‌یشتن له‌و چه‌مکانه‌ی 
له‌ به‌ها کۆمه‌ڵایه‌تییه‌کاندا خۆی ده‌بینێته‌وه‌، واقعی ئێستای 
کۆمه‌ڵگه‌ی کوردی  ئه‌و ڕاستییه‌ ده‌سه‌لمێنێت که‌ کارکردن 
له‌  و،  کۆمه‌ڵایه‌تییه‌کانه‌  به‌ها  ڕه‌نگدانه‌وه‌ی  به‌هاکان،  به‌ 
سه‌رجه‌م  له‌  مرۆڤه‌کاندا  ژیانی  و  هه‌ڵسوکه‌وت  و  ڕه‌فتار 
تێگه‌یشتن  که‌میی  و  لاواز  دۆخێکی  له‌  ئاسته‌کاندا  و  بوار 
هۆکاری  گومان  بێ  که‌  ده‌بینێته‌وه‌  خۆی  کارپێکردندا  و 

ئه‌وه‌یش زۆر و فره‌لایه‌نه،‌ له‌وانه‌:
له‌  به‌هاکان  بۆ  نیشتمانی  پلانی ستراتیژیی  نه‌بوونی   -

ئاست حوکمڕانیدا.
بوونی  و،  یه‌که‌کان  له ‌دوای  یه‌ک  جه‌نگه‌  ڕوودان��ی   -

ئابڵووقه‌ی ئابووری له‌ کوردستاندا.
- ململانێ و ناته‌باییی حزبه‌ سیاسییه‌کان له‌ کوردستان.

- نه‌بوونی لێپرسینه‌وه‌ و به‌دواداچوون.
- لاوازیی ئینتما لای هاووڵاتیان.

یارمه‌تیده‌ر  که‌  پ��ه‌روه‌رده‌ی��ی  سیسته‌مێکی  لاوازی��ی   -
قۆناغه‌کانی  سه‌رجه‌م  له‌  تاک  که‌سێتیی  بونیادی  بۆ  بێت 

خوێندندا؛ هه‌ر له‌ باخچه‌ی ساوایان و دایه‌نگه‌کان تا ئاستی 
زانکۆکان و ئاسته‌ باڵاکانی تری خوێندن.

ئه‌زموونی هه‌موو وڵاتانی جیهان ئه‌وه‌یان سه‌لماندووه‌ 
فه‌لسه‌فه‌ی  به‌هاکان  بنه‌مای  له‌سه‌ر  گه‌ر  وڵاتێک  هه‌ر  که‌ 
تاکه‌کانی  و،  دام��ه‌زران��دب��ێ��ت  خ��ۆی  کۆمه‌ڵایه‌تیی  ژی��ان��ی 
کۆمه‌ڵگه‌ی پێ په‌روه‌رده‌ کردبێت، ئه‌وا ده‌ره‌نجام  به‌رده‌وام 
به  ماليزيا،  وڵاتی  نموونه‌  بۆ  بووه‌؛  گه‌شه‌کردوو  وڵاتێکی 
به‌هاکان  بۆ  نیشتمانی  ستراتیژیی  پلانێکی  بوونی  ‌هۆی 
له‌  به‌هاکان  دروستکردنی  ئامرازه‌کانی  به‌  کارکردنیان  و 
کۆمه‌ڵگه‌دا، ڕه‌فتاری تاک و کۆمه‌ڵی مالیزی گه‌شه‌کردنێکی 

ته‌واوی به‌خۆوه‌ بینی، بۆ نموونه‌:
گه‌شه‌کردنی به‌رزبوونه‌وه‌ی ده‌رامه‌تی تاک و نه‌ته‌وه‌یی 
له‌ مالیزیا  له‌ ساڵی  1980  له‌ 600 ڕنجت، ‌بۆ 10.000 ڕنجت 
له‌ ساڵی2001(؛ هه‌روه‌ها به‌رزبوونه‌وه‌ی نێردراوه‌کان له‌ 
مالیزیا که‌متر له‌ 5 مليار دۆلار له‌ ساڵی1980، بۆ 95.2 

مليار دۆلار له‌ ساڵی  2002.

هۆکاره‌کانی لاوازیی به‌هاکان لای مرۆڤه‌کان:
زۆرن ئه‌و هۆکار و فاکته‌رانه‌ی له‌ کۆمه‌ڵگه‌دا کاریگه‌رییان 
لای  به‌هاکانی  لاوازی��ی  ده‌ره‌نجام  که‌  ده‌بێت،  تاک  له‌سه‌ر 
له‌ چه‌ند  مرۆڤه‌کان لێ ده‌که‌وێته‌وه‌ که‌ گرنگترینیان خۆی 
بوونی  لاوازی��ی  یان  نه‌بوون،  له‌وانه‌:  ده‌بینێته‌وه‌  خاڵێکدا 
له‌ نێوان که‌سه‌که‌ و هه‌ر بیروباوه‌ڕێکدا  په‌یوه‌ندیی به‌هێز 
که‌ باوه‌ڕی پێی هه‌بێت و کاری پێ بکات، که‌ دواجار پێوار 

نا‌به‌‌رپرسیارێتی  و  ونبوون  هه‌ستی  ئه‌وه‌،  )نائاماده‌یی(ی 
به‌ مرۆڤه‌کان ده‌دات. هه‌روه‌ها دانانی که‌سێک به‌ پێشه‌نگ 
و ڕابه‌ر له ‌لایه‌ن که‌سانێکه‌وه؛‌ به ‌شێوه‌یه‌ک که‌ دواتر به 
‌هۆی لاساییکردنه‌وه‌یانه‌وه، کاریگه‌ریی خراپ ده‌خاته‌ سه‌ر 

داهاتووی مرۆڤه‌کان.
له‌  ت��ره‌  لایه‌نێکی  پێویستی،  و  ه���ه‌ژاری  ل���ه‌وه‌ی  جگه‌ 
بۆ  سه‌ره‌کییه‌  هۆکارێکی  کاتدا  له ‌هه‌مان  و،  هۆکاره‌کان 
له‌  به‌ده‌ر  نائاسایییه‌کان،  و  ناسروشتی  ڕووداوه‌  و  دزین 
نه‌بوونی په‌روه‌رده‌یه‌کی ڕاست و دروست له ‌لایه‌ن دایکان 
و باوکانه‌وه‌ و، به‌کارهێنانی توندڕه‌وی له‌ به‌رامبه‌ر منداڵان 
پێدانی  به‌پێچه‌وانه‌وه‌  یان  توند،  به ‌شێوه‌یه‌کی  لێدانیان  و، 

نازێکی زۆر به‌ منداڵان لایه‌نێکی تری هۆکاره‌کانه‌.
په‌روه‌رده‌یییه‌کان   دامه‌زراوه‌   و  ڕۆڵنه‌بینینی خوێندنگه‌ 
فێرکردنیان  مه‌به‌ستی  به‌  نه‌وه‌کاندا،  په‌روه‌رده‌کردنی  له‌ 
به‌ بیروباوه‌ڕه‌ ڕاست و به‌هاکان، هه‌روه‌ها نه‌بوونی توانا 
هه‌روه‌ها  ئاکارییه‌وه‌،  ڕووی  له‌  فێرکاران  لێهاتووییی  و 
هاوه‌ڵی و هاوڕێیه‌تیی هاوڕێی خراپ، بینینی فیلمی سێکسی 
سێکسی،   هۆشیاریی  ن��ه‌ک  ورووژان�����دن،  مه‌به‌ستی  ب��ه‌ 
به‌رامبه‌ر  له‌  خۆی  ڕۆڵبینینی  به‌  حکوومه‌ت  کارنه‌کردنی 
به‌  کارنه‌کردن  و  زۆرداری  و  سته‌م  به‌کارهێنانی  گه‌لدا، 
مافه‌کان، بوونی کێشه‌ خێزانی و سیاسییه‌کان، نه‌زانین و 
لاوازیی فێربوون و تێکه‌ڵبوون و به‌رزبوونه‌وه‌ی نرخ و ... 
هه‌ر یه‌که‌یان ‌ به‌ ڕادده‌ و شێوازی جۆربه‌جۆر، کاریگه‌رییان 
له‌سه‌ر لاوازی، یان نه‌بوونی به‌هاکان لای مرۆڤه‌کان ده‌بێت.

بۆیه‌ له‌ ڕوانگه‌ی پێناسه ‌و باسه‌کانه‌وه‌ چه‌ند ڕاستییه‌کمان 
بۆ ده‌رده‌که‌وێت، له‌وانه‌ به‌ها و ڕه‌فتار دوو وشه‌ی ته‌واوکه‌ر 
و پێکه‌وه‌گرێدراون، وه‌ک ئه‌وه‌ی دووڕووی دراوێک بن؛ به 
و سه‌رچاوه‌ی  بناغه‌  ده‌بنه‌  مرۆڤدا  له‌  به‌هاکان  ‌شێوه‌یه‌ک 
مرۆڤه‌کاندا  هه‌ڵسوکه‌وتی  ل��ه‌  دواج���ار  ک��ه‌  ڕه‌ف��ت��اره‌ک��ان 

ڕه‌نگدانه‌وی ده‌بێت و، ده‌بێته‌ شێوازی ژیانیان.
ڕاستییه‌  ئ��ه‌و  پێناسه‌کان  ن��اوه‌ڕۆک��ی  ت��ردا  دیوێکی  به‌ 
دێته‌  ن���وێ  چه‌مکێکی  ده‌ره‌ن��ج��ام��دا  ل��ه‌  ک��ه‌  ده‌رده‌خ�����ه‌ن 
واتایه‌ی  ب��ه‌و  ن��ا‌ڕه‌ه��ا؛  باشترێکی  له‌  بریتییه‌  که‌  ک��ای��ه‌وه‌ 
ڕووی  ل��ه‌  هه‌یه‌  شتێک  هه‌میشه‌  به‌هاکاندا  نێوه‌ندی  ل��ه‌ 
به‌کارهێنانی  نموونه‌:  بۆ  تر،  له‌وی  با‌شتره‌  به‌کارهێنانه‌وه‌ 
کینه«‌؛  و  ل��ه‌ »ڕق  ب��اش��ت��ره‌  وش���ه‌ی »خ��ۆش��ه‌وی��س��ت��ی«، 
»ڕاستگۆیی«،  »ک��ۆی�الی��ه‌ت��ی«؛  ل��ه‌  باشتره‌  »ئ����ازادی«، 
باشتره‌ له‌ »دووڕوویی«؛ »ئاشتی«، باشتره‌ له‌ »جه‌نگ«؛ 
باشتره‌  له‌ »لاوازی« و، »ململانێ«،  باشتره‌  »به‌هێزی«، 
له‌ »ته‌سلیمبوون«؛ به ‌شێوه‌یه‌ک له‌ هه‌موو ئه‌و حاڵه‌تانه‌دا، 
ئاڕاسته‌ی  ک��ه‌  ده‌هێنن  پێک  پێوه‌رێک  کۆمه‌ڵه‌  به‌هاکان 

ڕه‌فتاری مرۆڤه‌کان ده‌که‌ن به‌ره‌و بڕیاردان.

چی بکرێت بۆ به‌هێزکردنی به‌هاکان له‌ مرۆڤدا؟ 
قه‌یرانی به‌هاکان له‌ کۆمه‌ڵگه‌، یان وڵاتێکدا، ته‌نیا بریتی 
نییه‌ له‌  قه‌یرانی تاک، یان کۆمه‌ڵگه‌؛  به‌ڵکوو بریتییه‌  له‌ 
له‌  که‌  کۆمه‌ڵایه‌تی  ڕێگه‌یه‌کی  ی��ان  بونیادنان،  قه‌یرانی 
ناوه‌ندیدا هه‌ڵگری سیسته‌مێکی ئابووری و کۆمه‌ڵایه‌تی و 

سیاسیی دژبه‌یه‌کترن. بۆیه،‌ چاره‌سه‌رکردنی به‌ مه‌به‌ست 
ژیانی  ل��ه‌  به‌هاکان  به‌هێزکردنی  و  چ��ان��دن  ئامانجی  و 
کۆمه‌ڵگه‌دا پێویستیی به‌ هاوکاری و به‌شداریی هه‌مووان 
ڕوانگه‌یه‌وه‌،  له‌و  کۆمه‌ڵگه‌دا.  و  تاک  ئاستی  له‌سه‌ر  هه‌یه‌ 
کارکردن به‌م هه‌نگاوانه کاریگه‌ری و گرنگیی خۆی هه‌یه،‌ 

له‌وانه‌‌:
خوێندنه‌وه‌ و به‌رزکردنه‌وه‌ی ئاستی زانین و ڕۆشنبیری، 
باشترکردنی په‌روه‌رده‌ی منداڵ و له‌دایکبوونی له‌ ژینگه‌یه‌کی 
هاوڕێکانیان  و  منداڵ  ب��ه‌دواداچ��وون��ی  ئ��ارام��دا،  و  خ��ۆش 
به  ئاڕاسته‌کردنیان  و  هه‌رزه‌کاریدا  قۆناغی  له‌  به‌تایبه‌ت 
به‌کارنه‌هێنانی  و  ئامۆژگاریکردنیان  و  باش  ‌شێوه‌یه‌کی 
و  بۆنه‌  له‌  خه‌ڵک  به‌شداریکردنی  ده‌رهه‌قیان،  توندوتیژی 
ڕۆژه‌ گشتییه‌کانی وه‌ک هه‌فته‌ی هاتوچۆ، ڕۆژی مامۆستا 

و ڕۆژی دایک و هتد.
لایه‌ن  له‌  دیاریکراو  مه‌به‌ستی  و  ئامانج  و  دید  بوونی 
هه‌موو تاکه‌کانه‌وه‌ گرنگێتی خۆی هه‌یه‌ که‌  پێویسته‌ کات و 
هه‌وڵی به‌رده‌وامی بۆ بدرێت، هه‌روه‌ها کارکردنی ڕاگه‌یاندن 
هاوکاریکردنی  و  ڕێنمایی  و  ئاڕاسته‌کردن  شێوه‌ی‌  له‌ 
له‌ڕێی  کۆمه‌ڵدا،  کێشه‌کانی  چ��اره‌س��ه‌ری  له‌  هاووڵاتیان 
نیشاندانی  یان  بانگه‌شه‌کردنه‌وه‌  و  هۆشیاریی  به‌رنامه‌ی 
هانی  که‌  جیاواز  پ��رۆژه‌ی  و  کێبڕکێ  و  ئامانجدار  فیلمی 
به‌ده‌ر  ڕه‌فتا‌ره‌کانیان،  هه‌ڵسه‌نگاندنی  بۆ  ده‌دات  تاکه‌کان 
باشترکردنی  و‌  چاکردن  به‌  تایبه‌ت  له ‌گرنگیی ‌کارکردن 
به‌رنامه‌ی خوێندنگه‌یی و ڕێگه‌کانی خوێندن؛ به ‌شێوه‌یه‌ک که‌ 

خۆشه‌ویست بێت لای منداڵان و پاڵنه‌ریان بێت بۆ داواکردن 
ته‌رکیزخستنه‌سه‌ر  له‌  جگه‌  خوێندن،  له‌  به‌رده‌وامبوون  و 
به‌هێزکردنی بیروباوه‌ر و ئاکاری باش له‌ نه‌وه‌کاندا زیاتر 
له‌ نمره‌کانیان، یان بڕوانامه‌ی خوێندنیان، له‌ لایه‌کی دیکه‌‌ 
پێیه‌تی، بڵاوکردنه‌وه‌ی  پێویستیان  ئه‌وانه‌ی  هاوکاریکردنی 
هه‌روه‌ها  ڕۆڵبینینیان،  له‌سه‌ر  دادگا‌کان  کارکردنی  و  داد 
به‌رامبه‌ر  له‌  ئه‌رکه‌کانیان  سه‌باره‌ت  حکوومه‌ت  کارکردنی 
گه‌ل به ‌شێوه‌یه‌کی باش و، پاراستنی سامانیان و دابینکردنی 
ژیانێکی باش بۆ هه‌ر تاکێک. هه‌موو ئه‌وانه‌ یارمه‌تیده‌ر و 
هانده‌رن بۆ چه‌سپاندنی بنه‌ما و بیروباوه‌ڕه‌کانی به‌هاکان 

له‌ مرۆڤه‌کاندا.
بۆیه‌ کارکردن بۆ چاره‌سه‌ری هه‌ر یه‌ک له‌و هۆکارانه‌ی 
پێشتر باسی لێوه‌ کرا، سه‌رچاوه‌ی سه‌ره‌کین بۆ چاندنی 
ت��ۆوی ب��ه‌ه��اک��ان ل��ه‌ م��رۆڤ��دا؛ جگه‌ ل���ه‌وه‌ی ه��ه‌وڵ��دان بۆ 
په‌روه‌ر‌ده‌ییدا  بواری  له‌  تۆکمه‌  سیسته‌مێکی  چه‌سپاندنی 
منداڵییه‌وه‌  له ‌س��ه‌ره‌ت��ای  ه��ه‌ر  هه‌یه‌  گرنگی  کاریگه‌ریی 
دواج��ار  چونکه‌  مرۆڤه‌کاندا،  ژیانی  قۆناغی  به‌  قۆناغ  تا 
بتوانێت  تا  په‌روه‌رده‌یی، ڕۆڵی جیاوازی هه‌یه‌  سیسته‌می 
هاووڵاتییه‌کی  تا  بکات  تاکه‌کان  پ����ه‌‌روه‌رده‌ی  ئ��ازادان��ه‌ 
په‌یوه‌ست بن به‌ به‌هاکانه‌وه‌ له‌ ڕووی تیۆری و کرده‌یییه‌وه‌ 
و، ببێته‌ شێوازی ژیانیان و، له‌ ڕه‌فتار و هه‌ڵسوکه‌وتیاندا 
ڕه‌نگدانه‌وه‌ی هه‌بێت. ئه‌مه،‌ وێڕای ئه‌وه‌ی ده‌توانێت تاکێکی 
له‌  خۆی  خودی  ئیراده‌گه‌رییانه‌  که‌  بکات  دروست  ئازاد 



331
گۆشه‌ نیگاکانم 

په‌یوه‌ندییان  گرنگانه‌ی  چاره‌نووسسازه‌  شته‌  ئه‌و  هه‌موو 
بێت؛ که‌  بڕیارده‌ر  به‌ ژیانی خۆیان و کۆمه‌ڵگه‌وه‌ ده‌بێت 
بێ گومان هه‌ستکردن به‌ په‌روه‌رده‌کردن و تێگه‌یشتن له‌ 
که‌  ده‌کات  فێربوون  تری  چه‌مکێکی  ڕاکێشی  ئازادییه‌کان 
چه‌مکی لێپرسراوێتییه‌ که‌ ده‌ره‌نجام دوو چه‌مکی ته‌واوکه‌ر 
که‌  تێگه‌یشتنه‌وه‌  ئه‌و  ڕوانگه‌ی  له‌  یه‌کترن؛  گرێدراوی  و 
به‌ڵام  بکه‌ن،  خۆیان  ئازادیی  پیاده‌ی  پێویسته‌  مرۆڤه‌کان 
له‌و  ئ��ازادی��ی��ه‌ک��ه‌ی  ه��ه‌م��وو مرۆڤێک  ک��ه‌  ب����اوه‌ڕه‌ی  ب��ه‌و 
پێ  ده‌س��ت  تر  ئ��ه‌وی  ئازادیی  که‌  ده‌بێت  ت��ه‌واو  شوێنه‌دا 
ده‌کات. بۆیه‌ تێگه‌یشتن له‌ ئازادیی مرۆڤه‌کان و کارکردن 
تا  مرۆڤدا،  ژیانی  له‌  گه‌وره‌یه‌  به‌رپرسیارێتییه‌کی  پێی،  
بتوانێت به‌رپرس بێت له‌ هه‌موو ئه‌و شتانه‌ی له‌ ژیانیدا بۆ 

بڕیاردان پێویستن.
بۆیه‌ به‌گشتی بوونی به‌هاکان له‌ ژیانی هه‌موو مرۆڤ 
له‌  که‌  واقعییه‌  و  حه‌تمی  پێویستییه‌کی  کۆمه‌ڵگه‌یه‌كدا،  و 
گشت بواره‌کاندا گرنگ و ته‌واوکه‌ری یه‌کترن به‌ ئامانجی 
تایبه‌تمه‌ندێتی و گرنگیی  گه‌شه‌کردنی کۆمه‌ڵگه‌؛ سه‌ره‌ڕای 
به‌ها کۆمه‌ڵایه‌تییه‌کان که‌ ده‌توانرێت بگوترێت سه‌رچاوه‌ی 
له‌  تر  به‌هاکانی  گه‌شه‌کردنی  بۆ  بنه‌ڕه‌تین‌  و  س��ه‌ره‌ک��ی 
سه‌رجه‌م بواره‌کانی دیکه‌دا. بێ گومان ئه‌وه‌یش هه‌نگاو و 
پلان و کارکردنی هه‌مه‌لایه‌نه‌ی پێویسته‌؛ هه‌ر یه‌ک به‌پێی 

توانا و نێوه‌ند و ده‌سه‌ڵاتی کارکردنیان.

سه‌رچاوه‌کان:

• أهمية القيم في حياة المجتمعات، د. عفراء بنت حشر بن 
مانع آل مكتوم

• ما هي القيم، طلال مشعل

ڕۆڵی سه‌رکرده
 له‌ به‌ڕێوه‌بردنی کۆمه‌ڵگه‌دا

کۆمه‌ڵگه‌یه‌کدا،  ه��ه‌ر  ل��ه‌  م���رۆڤ  سه‌رکردایه‌تیکردنی 
و،  جۆراوجۆرن  سه‌رکردایه‌تی  بواره‌کانی  بۆیه‌  فره‌بواره‌؛ 
هه‌ڵکه‌وتوو  جیاجیادا  ب��واری  له‌  سه‌رکرده‌کانیش  هاوکات 
کاتێک  وایه‌  پێیان  که‌س  ده‌ب��ن. چونکه‌ زۆر  ده‌رکه‌وتوو  و 
باس له‌ سه‌رکرده‌ و سه‌رکردایه‌تی ده‌کرێت، مه‌به‌ست لێی، 
ده‌گرێته‌  سیاسی‌  لایه‌نی  یان  سیاسییه‌،  سه‌رکرده‌ی  ته‌نیا 
خۆ، له‌ کاتێکدا ده‌شێت سه‌رکرده‌کان له‌ سه‌رجه‌م بواره‌کانی 
ئابووری، کۆمه‌ڵایه‌تی، په‌روه‌رده‌یی، یاسایی و... دا هەبن و 
ڕۆڵ و کاریگه‌ریی خۆیان بۆ خزمه‌تکردنی کۆمه‌ڵگه‌ بگێڕن.  
سه‌رکردایه‌تیکردن، یان سه‌رکرده‌ له‌ هه‌ر بوارێکدا بێت، 
ئ��اره‌زووی  مرۆڤه‌کان  هه‌موو  که‌سایه‌تییانه‌ی  له‌و  یه‌کێکه‌ 
له‌ هێز و  ئ��ه‌وه‌ی  پێوه‌ ده‌بینن؛ وێ��ڕای  دەک��ەن و خه‌ونی  
توانای هه‌موو که‌سێکدا نییه، که‌ ببێت به‌ سه‌رکرده، چونکه‌ 
سه‌رکرده‌ پێویستیی به‌ جۆرێک ئاماده‌کردن و شیاندن هه‌یه‌ 
له‌ ڕووی زانستی، ده‌روونی و کۆمه‌ڵایه‌تییه‌وه. هه‌روه‌ها‌ له‌ 
سه‌رکردایه‌تیدا، سه‌رکرده‌ ئاراستە و سه‌رکردایه‌تیی زۆرێک 
له ‌بری  له‌گه‌ڵیاندا  ڕاوێژکردن  به‌  و  ده‌ک��ات  تر  که‌سانی  له‌ 
ده‌کاته‌وه‌.  یه‌کلایییان  یان  وه‌رده‌گرێت،  بڕیاره‌کان  ئه‌وانیش 
داده‌نرێت؛  هه‌ستیاره‌کان  خه‌سڵه‌ته‌  به‌  سه‌رکردا‌یه‌تی،  بۆیه‌ 
له‌به‌ر ئه‌وه‌ی پابه‌ندبوون و هۆگربوونی که‌سه‌کان له‌ ئه‌ستۆ 
و له‌ ده‌ستی که‌سێکدایه‌ و، به‌رپرس ده‌بێت له‌ دیاریکردنی 

چاره‌نووسیان، له‌ وه‌رگرتنی بڕیاره‌کانیان و فه‌رمانپێدانیان 
له‌سه‌ر ئاستی که‌سایه‌تی بێت، یان لە بواری کاردا. گرنگیی 
سه‌رکردایه‌تی بریتییه‌ له‌ ئه‌ڵقه‌ی به‌یه‌کگه‌یشتن‌ له ‌نێوان چینی 
کارکردوو و ئامانج و پلانی دامه‌زراوه‌که‌ و دیدگه‌ی داهاتوودا. 
سه‌رکردایه‌تی، یارمه‌تیده‌ر ده‌بێت له‌ نزیککردنه‌وه‌ی توانای 
و‌،  ئامانجه‌کاندا  ده‌ستکه‌وتنی  و  به‌دیهێنان  له‌  کارکردووان 
زاڵ ده‌بێت به‌سه‌ر ڕێگری و به‌ربه‌سته‌کانیدا و، له‌ به‌رامبه‌ر 
ده‌کات  کار  هه‌روه‌ها  ده‌وه‌ستێت.  ئامانجه‌کاندا  به‌دیهێنانی 
له‌سه‌ر دۆزینه‌وه‌ی چاره‌سه‌ری ڕیشه‌یی و بنه‌ڕه‌تی  بۆیان و، 
یارمه‌تیده‌ر ده‌بێت له‌سه‌ر ڕاهێنان و په‌ره‌پێدان و گه‌شه‌کردن 
و  توانا  هاندانی  بۆ  ده‌ب��ات،  به‌ڕێوه‌یان  ئه‌وانه‌ی  و  تاک  به‌ 

کارامه‌یییه‌کانی تاکه‌کان له‌ ڕووی مرۆیی و کرده‌یییه‌وه‌.
سه‌رکردایه‌تی: توانای مرۆڤێکه‌‌ بۆ باوه‌ڕپێکردنی که‌سانی 
دیکه‌ و ڕۆڵگێڕانی وه‌ک نوێنه‌ر، به‌ شێوه‌یه‌ک، کە ڕۆڵگێڕان 
و  هه‌وڵدان  ڕێی  له‌  دیکه،‌  ئه‌وانی  بۆ  باوه‌ڕپێکردنه‌کانی  و 
گه‌یشتنییه‌وه‌‌ ده‌بێت بۆ به‌دیهێنانی ئامانجی دیاریکراو؛ جگه‌ 
له‌وه‌ی هونه‌رێکه،‌ له‌ ڕێگه‌یه‌وه‌ کاریگه‌ری ده‌خرێته‌ سه‌ر تاک 
و کۆمه‌ڵگه‌، بۆ سه‌رله‌نوێ دروستکردنه‌وه ‌و ئاماده‌کردنیان 

بۆ خزمه‌تکردنی گشتی و گه‌شه‌پێدانی وڵاته‌که‌یان.

خه‌سڵه‌ته‌کانی مرۆڤی سه‌رکرده‌: گرنگترین خه‌سڵه‌ته‌کانی سه‌رکرده‌ 
له‌م خاڵانه‌دا خۆی ده‌بینێته‌وه‌:

1. وه‌رگ��رت��ن��ی ب��ڕی��ار: ت��وان��ای ب��ڕی��اردان��ی م���رۆڤ ‌به 
‌شێوه‌یه‌کی گونجاو و له ‌کاتی پێویستدا، بۆ که‌سی سه‌رکرده‌ 

گرنگه‌.‌ مرۆڤ له‌ ژیانیدا خۆی له‌ به‌رده‌م زۆر هه‌ڵبژار‌ده‌دا 
دیکه‌  که‌سانی  له‌  به‌وه‌  سه‌رکرده‌  که‌سی  بۆیه‌  ده‌بینێته‌وه‌، 
جیا ده‌کرێته‌وه،‌ که‌ بزانێت چۆن ده‌توانێت بڕیاری گونجاو 
بۆیه‌  به‌ڕێوه‌ی ده‌بات.  ئه‌و کۆمه‌ڵگه‌یه‌ی  بۆ خۆی و  بدات، 
بڕیار،  وه‌رگرتنی  هونه‌ری  له‌  بریتییه‌  سه‌رکردایه‌تیکردن، 
وێ��ڕای ئ��ه‌وه‌ی س��ه‌رک��رده‌ ڕووداو دروس��ت ده‌ک��ات، نه‌ک 

چاوه‌ڕوانی ڕوودانی ڕووداو بێت.
2. پلان: دانانی پلانی باش بۆ کار و چالاکی و بابه‌ته‌کان، 
یه‌کێکی تره‌ له‌ خه‌سڵه‌ته‌کانی سه‌رکرده،‌ که‌ پێویسته‌ هه‌میشه‌ 
به‌رنامه‌ڕێژیی بۆی هه‌بێت و توانای ئه‌ڵته‌رناتیڤی به‌رده‌وامی 
پلانی  گۆڕینی  و  ڕێکخستن  و  دانان  بۆ  هه‌بێت  چالاکانه‌ی 
ئ��ه‌وه‌  جیهاندا  ئاست  ل��ه‌  ت��وێ��ژی��ن��ه‌وه‌ک��ان  ب���اش.  و  تۆکمه‌ 
ده‌رده‌خه‌ن، که‌ سه‌رکرده‌ %80ی کاته‌کانی له‌ پلاندا به‌سه‌ر 
ده‌بات، له‌ کاتێکدا %20ی کاته‌کانی له‌ جێبه‌جێکردندا سه‌رف 

ده‌کات و هیچ شتێکیش بۆ ڕێکه‌وت ‌به‌جێ ناهێڵێت.
3. ڕێکخستنی باش: سه‌رکرده‌ له‌ چوارچێوه‌یه‌کی ڕێکخراو 
و ڕێکوپێکدا کار ده‌کات و به‌ که‌سێکی ڕێکخه‌ر ناسراوه؛ هه‌ر 
له‌ ده‌ستپێکی کات و ئامانج و ئه‌وله‌وییاتییه‌وه‌ تا ڕێکخستنی  
کتێبخانه‌که‌ی. هه‌روه‌ها‌ پابه‌ند ده‌بێت به‌و پلانانه‌ی دایانده‌نێت 
و، باوه‌ڕی به‌وه‌یه‌ که‌ گه‌یشتن به‌ ئامانج  پێویستی به‌ توانا 
و کات هه‌یه‌ و، ده‌بێ بێ دوودڵی و ڕه‌شبینی و ته‌سلیمبوون، 

پابه‌ند بێت به‌و پلانانەی دایناون و کاریان له‌سه‌ر بکات‌.
4. هه‌ستی به‌رپرسیارانه‌: که‌سی سه‌رکرده‌ به ‌به‌راورد به‌ 
مرۆڤه‌کانی دیکه، ‌هه‌ستێکی به‌رپرسیارانه‌ی گه‌وره‌ی هه‌یه‌. 

به‌ شێوه‌یه‌کی گشتی به‌رپرسیارێتیی بڕیاره‌کانی هه‌رچییه‌ک 
بێت له ئه‌ستۆی ده‌گرێت و، هه‌وڵ ده‌دات گرووپی کاره‌که‌ی 
لێی  ده‌رچ���وون  که‌  ته‌نگوچه‌ڵه‌مه‌یه‌که‌وه‌  و  کێشه‌  نه‌خاته‌ 

ئه‌سته‌م و قورس بێت.
هه‌میشه‌  س��ه‌رک��رده‌  م��رۆڤ��ی  خ��ۆ:  ب��ه‌  متمانه‌بوون   .5
گشتی  به ‌شێوه‌یه‌کی  و،  هه‌یه‌  خ��ۆی  به‌  زۆری  متمانه‌ی 
ئه‌وانه‌ی خاوه‌ن که‌سایه‌تیی سه‌رکرده‌ن، باوه‌ڕیان به‌ توانا‌ و 
متمانه‌یان به‌ هه‌ڵبژارده‌ و بڕیاره‌کانیان هه‌یه‌ و، له‌ چوونه‌ ناو 
سه‌رکێشییه‌کانه‌وه ناترسن؛ به ‌شێوه‌یه‌ک زۆر جار پێشوه‌خت 
پێشبینیی ده‌ره‌نجامه‌کان ده‌که‌ن. متمانه‌ی سه‌رکرده‌ له‌ توانا 
و بیروباوه‌ڕه‌کانیدایه‌، که‌ هێزی پێ ده‌به‌خشێت تا بتوانێت 
به‌سه‌ر کێشه‌ و گرفت و هه‌ڵوێسته‌کانیدا زاڵ بێت، که‌ له ‌کاتی 

پێویستدا وه‌ریان ده‌گرێت.
6. ئاستی ڕۆشنبیری: یه‌کێک له‌ جیاکه‌ره‌وه‌کانی که‌سایه‌تیی 
ڕۆشنبیرییه‌تی.  ئاستی  به‌رزیی  دیکه‌،  له‌وانی  س��ه‌رک��رده‌ 
هه‌روه‌ها سه‌رلێده‌رکردن و زانین و شاره‌زایییه‌تی سه‌باره‌ت 
زۆرب��ه‌ی  ده‌بینین  بۆیه‌  ژی��ان.  جیاوازه‌کانی  ک��اروب��اره‌  بە 
که‌سایه‌تییه‌ سه‌رکرده‌کانی جیهان ژن بن، یان پیاو،  خاوه‌نی 

ئاستێکی ڕۆشنبیریی تایبه‌ت و به‌رزن‌.
پێویستە  ئه‌و خه‌سڵه‌تانه‌ی  زۆرن  گشتی:  7. خه‌سڵه‌تی 
له‌ که‌سی سه‌رکرده‌دا هەبن، له‌وانه‌: به‌رده‌وامی و کارامه‌یی‌ 
له‌ په‌یوه‌ندی و به‌یه‌کگه‌یشتنی له‌گه‌ڵ ئه‌وانی دیکه‌دا، زانینی 
بنێرێت، جگه‌  په‌یامه‌که‌ی  ب��ه‌وه‌ی چۆن قسه‌ بکات و چۆن 
له‌وه‌ی گوێگرێکی باشه و حه‌ز به‌ دیا‌لۆگ ده‌کات؛ ده‌زانێت 

چۆن و که‌ی وه‌کاله‌تی گشتی به‌کار بهێنێت و ئه‌رک دابه‌ش 
بکات به‌سه‌ر ئه‌و که‌سانه‌دا کە ده‌توانن به‌جێی بێنن.

ڕه‌خنه‌  نایبینن.  تر  که‌سانی  که‌  ده‌بینێت  ئه‌وه‌  سه‌رکرده‌، 
له  هاندان  و  په‌رۆشی  و  متمانە  هه‌ستی  و  ده‌ک��ات  په‌سه‌ند 
له‌  یه‌کێک  ل���ه‌وه‌ی  ده‌ک���ات. جگه‌  دروس���ت  دی��ک��ه‌دا  ‌که‌سانی 
خه‌سڵه‌ته‌ به‌هێزه‌کانی سه‌رکرده‌ی سه‌رکه‌وتوو، ئه‌وه‌یه‌ که‌ نابێ 
ده‌ستکه‌وته‌کانی له‌سه‌ر حیسابی له‌ده‌ستدانی بیروباوه‌ڕ و به‌ها 
و باوه‌ڕه‌کانی بێت، به‌ڵکوو پاراستنی ئه‌و بنه‌ما سه‌ره‌کییانه‌یه 
که‌ ده‌بێته‌ هۆی هه‌ستکردنی ئه‌وی دی به‌ئاسووده‌یی و متمانه‌ 
و ئارامی و باوه‌ڕبوون؛ به‌ده‌ر له‌وه‌ی خه‌سڵه‌تی زیره‌کی، به‌ 
شێوه‌یه‌ک که‌ یارمه‌تیده‌ری بێت له‌ چۆنێتیی مامه‌ڵه‌کردن له‌گه‌ڵ 
زانیارییه‌ جیاواز و هه‌ڵوێسته‌ قورسه‌کاندا، خه‌سڵه‌تێکی تری 

گرنگه‌ که‌ پێویسته‌ له‌ که‌سایه‌تیی سه‌رکرده‌دا هه‌بێت.

سه‌رکردایه‌تی، خه‌سڵه‌تێکی وه‌رگیراوه‌ یان بۆماوه‌یی؟ 
خه‌سڵه‌تێکی  م��رۆڤ��دا  ل��ه‌  س���ه‌رک���رده‌ب���وون  به‌گشتی 
بۆماوه‌یی نییه، که‌ له‌گه‌ڵ له‌دایکبوونیدا تێیدا بێت، به‌ڵکوو 
و  ئه‌زموون  کات،  به‌پێی  و  وه‌رگیراوه‌  خه‌سڵه‌تێکی  زیاتر 
به‌گشتی  که‌  ده‌گرێت،  وه‌ری  ژیانیدا  له‌  شاره‌زایییه‌کانی 
مرۆڤه‌کان ده‌توانن له ‌پێناو به‌ده‌ستهێنانیدا گه‌شه‌ به‌ خۆیان 
له‌  که‌متر  سه‌لماندوویانه‌  جیهاندا  له‌  توێژینه‌وه‌کان  بده‌ن. 
%2ی مرۆڤه‌کان، وه‌ک سه‌رکرده‌ له‌دایک ده‌بن و، له‌ 2% 
پێویستیان  بۆیه‌  ناشێن؛  سه‌رکردایه‌تیکردن  بۆ  که‌متریان 
%97ی  و،  خوله‌‌  سازدانی  و  ڕاهێنان  و  مه‌شقکردن  به‌ 

ئه‌و که‌سانه‌ ئامادەیییان‌ هه‌یه که‌ سه‌رکردایه‌تیکردن بکه‌ن 
له‌  که‌  تێدایه‌  ئه‌وه‌یان  ئاماده‌ییی  و  ده‌توانن  ی،   96% و، 
ڕێگه‌ی مه‌شقکردن و ڕاهێنان و سازدانی خوله‌وه، ببن به‌ 
له‌  گرنگه‌  که‌  هه‌ن،  خه‌سڵه‌ت  چه‌ندین  به‌گشتی  سه‌ركرده‌. 

که‌سی سه‌رکرده‌دا هه‌بن، له‌وانه‌:  
له‌نێو  س��ه‌رک��رده‌  که‌سی  پێویسته‌  خۆشه‌ویستی:   .1
خه‌ڵکدا خۆشه‌ویست بێت و، له‌گه‌ڵیاندا ڕێز و خۆشه‌ویستی 
ئاڵوگۆڕ بکات، چونکه‌ هه‌ستی ڕێز و خۆشه‌ویستییه‌ که‌ وا 
له‌ خه‌ڵکه‌وه‌ و هه‌ستیان پێ  بێت  له‌ مرۆڤ ده‌کات، نزیک 
بکات و پێویستییه‌کانیان بزانێت. به‌ واتا‌یه‌کی دیکه‌، گرنگه‌ 

سه‌رکرده‌ که‌سایه‌تییه‌کی کۆمه‌ڵایه‌تی بێت.  
به‌رده‌وام،  به‌دواداچوونی  2. خوێندنه‌وه‌: خوێندنه‌وه ‌و 
بێت  کراوه‌  ڕۆشنبیرییه‌وه‌  ڕووی  له‌  ده‌کات  مرۆڤ  له‌  وا 
که‌  بێت،  فراوانتر  مه‌سه‌له‌کان  بۆ  تێڕوانینی  هاوکات  و 
یارمه‌تیده‌ر ده‌بێت بۆ وه‌رگرتنی بڕیاری دروست و، دڵنیا 

ده‌‌بێت له‌وه‌ی مه‌ودای بڕیاره‌که‌ی تا کوێیه‌.
به‌  قه‌ناعه‌تپێهێنان  توانای  قه‌ناعه‌تپێهێنان:  توانای   .3
كه‌سانی تر له‌ سه‌رکرده‌دا، یه‌کێکه‌ له‌ خه‌سڵه‌ته‌ پێویسته‌کان، 
که‌ ده‌بێ بتوانێت به‌و‌ بڕیار و فه‌رمانانه‌ی ده‌یدات و  به‌و 
ک��ردوون��ەت��ه‌وه، ‌له ‌کاتی  لێ  بیری  خ��ۆی  که‌  ه��ۆک��اران��ه‌ی 
به‌  قه‌ناعه‌ت  مه‌سه‌له‌کاندا  ی��ه‌ک�الب��وون��ه‌وه‌ی  و  پێویست 

که‌سانی دیکه‌ بهێنێت.

4. پشتبه‌ستن به‌ خۆ: پشتنه‌به‌ستن به‌ که‌سانی دیکه، 
به ‌شێوه‌یه‌کی به‌رده‌وام بۆ که‌سی سه‌رکرده‌ گرنگه. ده‌بێ 
مرۆڤ پشت به‌ خۆی ببه‌ستێت، بۆ ئه‌وه‌ی دڵنیا بێت که‌ 
ئه‌وه‌  ئه‌وه‌ی خوازیارییه‌تی، وه‌ک  دایناوه‌ و  پلانه‌ی  ئه‌و 
ده‌ڕوات و جێبه‌جێ ده‌بێت که‌ خۆی ویستوویه‌تی و،‌ وا 
پێ  پشتی  و  بکه‌ن  متمانه‌ی ‌پێ  بکات  دیکه‌  که‌سانی  له‌ 

ببه‌ستن.
5. کاری جددی: ده‌بێت که‌سی سه‌رکرده‌ بۆ کاره‌کانی 
کاری  ئه‌نجامدانی  بۆ  نموونه‌  ببێته‌  و،  بێت  به‌په‌رۆش 
جددی و ئامانجدار و به‌ده‌ستکه‌وت و به‌رهه‌مدار و، ببێته‌ 
که‌سێكی ده‌سته‌بژێر و نوێنه‌ر بۆ ده‌وروبه‌ری؛ بۆ ئه‌وه‌ی 
متمانه‌ی  و  ببه‌ستن  تواناکانی  به‌  پشت  ده‌وروبه‌ره‌که‌ی 
ئه‌رکه‌کانی  ت��ردا  ئ��ه‌وان��ی  ل��ه‌گ��ه‌ڵ  بتوانێت  و،  بکه‌ن  پ��ێ 
له‌ که‌سانی  جێبه‌جێ بکات. چونکه‌ کارکردنی جددی، وا 
به‌دیهێنانی  پێناو  له‌  خۆی  وه‌ک  ده‌ک��ات،  ده‌وروبه‌ریشی 

ئامانجه‌ خوازراوه‌کاندا تێ بکۆشن.
ده‌بێ  س��ه‌رک��رده،‌  که‌سی  ب����ه‌رده‌وام:  په‌یوه‌ندیی   .6
به‌به‌رده‌وامی په‌یوه‌ندی و به‌یەکگه‌یشتنی  له‌گه‌ڵ ئه‌وانی تردا 
هه‌بێت، هه‌روه‌ها ڕاوێژ بکات به‌وانه‌ی که‌ سه‌رکردایه‌تییان 
چونکه‌  هه‌ڵده‌سه‌نگێنن،  کاره‌کانی  ئه‌وانه‌ی  یان  ده‌ک��ات، 
به‌یه‌کگه‌یشتن، به‌رده‌وامی و پشتگیری به‌ په‌یوه‌ندییه‌کانی 
ده‌دات له‌گه‌ڵ ئه‌وانی تردا؛ که‌ ئه‌مه‌ خه‌سڵه‌تێکی بنه‌ڕه‌تی 

و سه‌ره‌کییه‌.

ڕۆڵه‌کانی سه‌رکرده‌: 
ڕۆڵه‌کانی سه‌رکرده‌ جۆراوجۆرن، له‌وانه‌:

له‌و  ده‌بینێت،  مامۆستا  ڕۆڵ��ی  سه‌رکرده‌  مامۆستا:   .1
ڕوانگه‌یه‌وە کە ده‌بێته‌ سه‌رچاوه‌ی فێربوون بۆ ئه‌وانی دیکه‌. 
بۆیه ئه‌وانی تر به‌ مه‌به‌ستی فێربوون و به‌رزکردنه‌وه‌ی توانا 
و کارامه‌یییه‌ وه‌زیفییه‌کانیان، ‌ پشتی پێ ده‌به‌ستن و لێوه‌ی 
فێر ده‌بن. هه‌روه‌ها ده‌بێ ببێت به‌ نوێنه‌ر بۆیان، بۆ ئه‌وه‌ی 

ڕه‌فتار و به‌ها گرنگه‌کانی کارکردنی لێ وه‌ربگرن.
 2. ڕاوێژکار: ڕۆڵێکی تری سه‌رکرده،‌ بوون به‌ ڕاوێژکاره 
و، ئه‌م ڕۆڵه‌ لە‌سه‌ری فه‌رز ده‌کات که‌ گوێگرێکی باش بێت 
و بتوانێت کێشه‌ و گرفته‌کانی نێوان خۆی و ئه‌وانی دیکه‌ 
ڕابگرێت و چارەیان بکات. هه‌روه‌ها ڕاوێژیان پێشکه‌ش بکات، 
به‌ شێوه‌یه‌ک کە به‌پێی توانا له‌ چاره‌سه‌ركردنی کێشه‌کاندا 

به‌شدار بێت، نه‌ک چاره‌ی هه‌موو کێشه‌یه‌ک بکات.
دادوه‌ری  ڕۆڵ����ی  س��ه‌رک��ردای��ه‌ت��ی��ک��ردن  دادوه‌ر:   .3
ده‌خوازێت، بۆیه‌ ده‌بێ کار له‌سه‌ر داد بکات. هه‌روه‌ها کار 
به‌  تایبه‌ت  ڕێنماییی  و  ڕێسا  و  یاسا  ئاماده‌کردنی  له‌سه‌ر 
دامه‌زراوه‌که‌ی بکات و بیانخاته‌ بواری جێبه‌جێکردنه‌وه‌، جگه‌ 
ناکۆکییه‌کان و دۆزینه‌وه‌ی  نه‌هێشتنی  له‌سه‌ر  کارکردن  له‌ 
چاره‌ی ڕیشه‌یی بۆیان؛ به‌ده‌ر‌ له‌وه‌ی ده‌بێ دادپه‌روه‌ر بێت 
له ‌نێوان ئه‌وانه‌ی سه‌رکردایه‌تییان ده‌کات، له‌ ڕووی پێدانی 
شوێنیان،  و  پله‌  به‌رزکردنه‌وه‌ی  و  ده‌ستکه‌وت  و  پاداشت 
لێکدانه‌وه‌ی  و  ناسین  ب��ێ  لێهاتوویییان،  و  ت��وان��ا  به‌پێی 
سه‌رپێچیکردنیاندا  ل��ه ‌کاتی  ده‌ب��ێ  ه��اوک��ات،  خزمایه‌تی. 

یه‌کلاکه‌ره‌وه‌ بێت؛ به‌ شێوه‌یه‌ک کە بتوانێت له ‌کاتی پێویستدا 
سزای سه‌رپێچیکاران بدات.

به‌یه‌کگه‌یشتن  ئه‌ڵقه‌یه‌کی  وه‌ک  سه‌رکرده‌  قسه‌که‌ر:   .4
وای��ه‌ ک��ه‌ ل��ه ‌ن��ێ��وان که‌سانی ده‌وروب����ه‌ر، ک���ارک���ردووان و 
به‌ڕێوه‌بردنی باڵای ده‌زگا‌که‌دا ڕۆڵ ده‌گێڕێت؛ به ‌شێوه‌یه‌ک 
کە پێشنیاره‌کانیان ده‌گوازێته‌وه‌ و به ‌ناوی ئه‌وانه‌وه‌ قسه‌که‌ر 
ده‌زگا‌یه‌کی  له‌  تێڕوانینه‌کانیان  و  دید  گه‌یاندنی  بۆ  ده‌بێت 

دیاریکراودا.

جۆره‌کانی سه‌رکردایه‌تی‌: ده‌کرێت به‌ چوار به‌شه‌وه‌:
1. سه‌رکردایه‌تیی ئوتوکراتی )دیکتاتۆری(: ده‌سه‌ڵات ته‌نیا 
له‌ سه‌رکرده‌دا کۆ ده‌بێته‌وه؛ به ‌شێوه‌یه‌ک سه‌رکرده‌ ئازاده‌ له‌ 
وه‌رگرتنی بڕیار و دانانی پلان و سیاسه‌ته‌کانی ده‌زگا‌که‌یدا، 
بەبێ گوێدان و گرنگیدان و به‌شداریپێکردنی ئه‌‌وانی دیکه‌. 
و،  وه‌رده‌گ��رێ��ت  فه‌رمییه‌وه‌  لایه‌نێکی  ل��ه‌  ده‌س��ه‌ڵات��ه‌ک��ان��ی 
فه‌رمان  ده‌رچ��وون��ی  له‌سه‌ر  کار  سیسته‌م،  و  یاسا  به‌پێی 
توانای  متمانه‌ و  له‌م جۆره‌دا،  ده‌کات.  ئاراستەکردنه‌کان  و 
لایه‌ن  له‌  که‌  که‌سانه‌ی  ئه‌و  بۆ  ڕاس��ت  بڕیاری  وه‌رگرتنی 
سه‌رکرده‌وه ‌سه‌رکردایه‌تی ده‌کرێن، نامێنێت. بۆیه‌ ئه‌م جۆره‌ 
سه‌رکردایه‌تیکردنه‌، به‌وه‌ وه‌سف ده‌کرێت که‌ خۆسه‌پێنه‌ و 

کێشه‌ی خه‌ڵک فه‌رامۆش ده‌کات.
 له‌ نه‌نگییه‌کانی ئه‌م جۆره‌ سه‌رکرده‌یه،‌ ئه‌وه‌یه‌ که‌ بڕی 
به‌رهه‌م له‌ کاتی پێواری سه‌رکرده‌دا که‌متر ده‌بێت و، ده‌کرێت 
ئه‌م جۆره‌ سه‌رکرده‌یه‌ پۆلێن بکرێت بۆ سێ جۆر: سه‌رکرده‌ی 

ئوتۆکراتی  سه‌رکرده‌ی  که‌لله‌ڕه‌ق،  و  توندوتیژ  ئوتوکراتی 
دەروه‌ست به‌ جێبه‌جێکردنی یاساکان و سه‌رکرده‌ی باش.

پێچه‌وانه‌ی  ت���ه‌واو  دی��م��وک��راس��ی:  س��ه‌رک��ردای��ه‌ت��ی��ی   .2
ڕادده‌ی  به‌  پشت  ج��ۆره‌،  ئه‌م  ئوتوکراتییه‌.  سه‌رکردایه‌تیی 
په‌سه‌ندکردنی ده‌سه‌ڵاتی سه‌رکرده‌ی دیموکراسی لە لایەن 

خه‌ڵکەوە ده‌به‌ستێت.
کار  دیموکراسی‌  س��ه‌رک��ردەی  ده‌سه‌ڵاتیدا،  م��اوه‌ی  له‌   
که‌  ده‌ک��ات،  مرۆیییه‌کانی  په‌یوه‌ندییه‌  گه‌شه‌کردنی  له‌سه‌ر 
و  له ‌نێوان خۆی  وه‌ستاوه‌  ڕێز  ئاڵوگۆڕی  بنه‌مای  له‌سه‌ر 
خه‌ڵکدا. هه‌روه‌ها باوه‌ڕی به‌ گرنگیی پشتیوانیی کۆمه‌ڵگه‌ و 
گیانی  به‌  کارکردن  له‌سه‌ر  و،  هه‌یه‌  کارکردووان  گرووپی 
که‌  ش��ێ��وازان��ه‌ی  ئ��ه‌و  گرنگترین  ده‌دات.  هانیان  گ��رووپ��ی، 
به‌ڕێوه‌بردنی  ده‌ک���ات،  پ��ی��اده‌ی  دیموکراسی  س��ه‌رک��رده‌ی 
خه‌ڵک، یان به‌ڕێوه‌به‌رانییەتی و، شایه‌تیدان و ئاما‌ژه‌کردنه‌ 
به‌ ڕاستییه‌کان و، گرنگیی به‌ هه‌سته‌کانیان ده‌دات و بایه‌خ به‌ 
که‌رامه‌تیان ده‌دات و ده‌یپارێزێت. هه‌روه‌ها  بۆ پێشکه‌شکردنی 
په‌ره‌پێدانی  له‌  ده‌بێت.  به‌په‌رۆش  ڕێنماییکردنیان  و  ڕاوێ��ژ 
داهێنان و به‌دیهێنانی هاوکاری و ده‌رخستنی تواناکانیان و 

کۆششکردن بۆ ده‌ستکه‌وته‌کانیاندا ڕۆڵی چالاکی ده‌بێت.
 ئ���ه‌م ج����ۆره‌ س��ه‌رک��ردای��ه‌ت��ی��ی��ه، ب��ه‌ س��ه‌رک��ردای��ه‌ت��ی��ی 
ده‌ستێوه‌رنه‌دان، یان ئاسانکاری ناو ده‌برێت، که‌‌ تێیدا ڕۆڵی 
ل��ه‌وه‌دا ده‌بێت که‌  ته‌نیا ڕۆڵی  سه‌رکرده‌ لاوه‌کی ده‌بێت و، 
خه‌ڵکه‌که‌ی له‌ پلانی ڕه‌و‌ڕه‌وه‌ی کار و ئامانجه‌کانی ئاگادار 
بکاته‌وه‌ و هه‌وڵی به‌دیهێنانی ده‌دات و، ئازادیی هه‌ڵسوکه‌وتیان 

بۆ به‌جێ دێڵێت، بێ ئه‌وه‌ی هیچ ده‌ستێوه‌ردانێک لە کاره‌کانیاندا 
له‌  سه‌رکردایه‌تیکردنە،  جۆره‌  ئه‌م  خراپه‌کانی  لا‌یه‌نه‌  بکات. 
لایه‌نه‌ باشه‌کانی که‌مترن‌، له‌وانه‌: ناجیگێری، گشتگیربوونی 
پێکدادانی  فه‌رامۆشکردنی چالاکیی کرده‌یی،  ڕێنمایییه‌کانی، 
کاره‌کان، به‌ڕه‌ڵڵاییی وه‌زیفی، مشه‌خۆری له‌ کاردا، نه‌بوونی 

هاوئاهه‌نگی له ‌نێوان که‌س و به‌شه‌کانی ده‌زگه‌که‌دا.
3.  سه‌رکردایه‌تیی به‌هه‌ڵوێست: ئه‌م جۆره‌ سەرکردایەتییە 
س��ه‌رک��رده‌  ده‌ب��ه‌س��ت��ێ��ت.  هه‌ڵوێست  ی���ان  دۆخ،  ب��ه‌  پشت 
شێوازه‌کانی  له‌  یه‌کێک  هه‌ڵبژاردنی  به‌کارهێنانی  به‌  پشت 
سه‌رکردایه‌تیکردن ده‌به‌ستێت، به‌پێی ئه‌و دۆخه‌ی پێیدا تێ 
ده‌په‌ڕێت؛ هه‌روه‌ها  له ‌ماوه‌یه‌که‌وه‌ بۆ ئه‌وی دی، بۆ ئه‌وه‌ی 

له‌گه‌ڵ ئاستی گه‌شه‌کردن و په‌ره‌پێدانه‌کاندا بگونجێت.
سه‌رکردایه‌تییه‌  جۆره‌  ئه‌م  ئاڵوگۆڕ:  سه‌رکردایه‌تیی   .4
سه‌رکرده‌،  ده‌کرێ  ناسراوه‌.  ڕۆڵه‌کانیان  ئاڵوگۆ‌ڕکردنی  به 
یه‌کێک بێت له‌ ئه‌ندامانی گرووپی کار، هه‌روه‌ک چۆن ده‌کرێت 
خه‌ڵک، له‌ هه‌ندێ هه‌ڵوێستدا ڕۆڵی سه‌رکردایه‌تی ببینن و، 
ئه‌م جۆره له‌سه‌ر بنه‌مای ئاڵوگۆڕی ئابووری بنیات ده‌نرێت‌.
به‌گشتی  سه‌رکردایه‌تیکردن  ک��وردی��دا،  کۆمه‌ڵگه‌ی  له‌ 
مۆرکێکی پیاوانه‌یه‌ و زۆر جار به‌ کاری پیاوانه‌یش ناسراوه‌، 
جیاوازیی  که‌  سه‌لماندووه‌  ئه‌وه‌یان  زانسته‌کان  کاتێکدا  له‌ 
جێنده‌ری له‌ سه‌رکردایه‌تیکردندا هەر نییه. بۆیه‌ کە باس له‌ 
ژنانی سه‌رکرده‌ ده‌کرێت، چه‌ندین گفتوگۆ و پرسیاری لێ 
ده‌که‌وێته‌وه، ‌ له‌وانه: تا چه‌ند ژنان خه‌سڵه‌تی سه‌رکرده‌یان 
تێدایه‌؟ تا چه‌ند ژنانی سه‌رکرده‌ هه‌ن؟ ئایا خه‌سڵه‌ته‌کانی 

ژنان و پیاوانی سه‌رکرده‌ له‌ یه‌کتری جیاوازن؟ قورسایی 
خۆی  چیدا  له  سه‌رکرده‌  ژنانی  ب��ه‌رده‌م  ڕێگرییه‌کانی  و 
ده‌بینێته‌وه‌‌؟ چین ئه‌و ڕێگه‌یانه‌ی که‌ به‌گشتی له‌ کۆمه‌ڵگه‌ی 
سه‌رکرده‌  ژنانی  ده‌رنه‌که‌وتنی  بۆ  پ��ی��اوان،  ڕۆژه��ه‌ڵات��دا 

ده‌یانگرنه‌ به‌ر؟
به‌گشتی له‌ کۆمه‌ڵگه‌ی کوردیدا، هۆکارگه‌لێک له‌ سه‌رجه‌م 
په‌روه‌رده‌یی،  ئابووری،  کۆمه‌ڵایه‌تی،   یاسایی،  بواره‌‌کانی 
به‌گشتی  ک��ردووه‌  وایان  که‌  هه‌ن،  که‌لتووریدا  و  ڕامیاری 
بوون و ڕۆڵی ژنانی سه‌رکرده‌ له‌ بواره‌ جیاوازه‌کاندا که‌متر 
‌بێت؛ وێڕای نه‌بوونی سیسته‌مێکی دیموکراسی و مه‌ده‌نی 
ک��ردووه‌  وای  که‌  کوردستاندا،  هه‌رێمی  حوکمڕانیی  له‌ 
ده‌رفه‌ته‌کان بۆ ژنان دووهێنده‌ قورستر و به‌رته‌سکتر بن. 
سه‌ره‌ڕای ڕێگرییه‌ بابه‌تی و خۆیییه‌کان، که‌ به‌گشتی پیاوان 
له‌ کاتی هه‌ڵوێسته‌کانیاندا کۆمه‌ڵه‌ ته‌کنیک و ته‌کتیکێک به‌کار 
ده‌هێنن، به ‌مه‌به‌ستی شاردنه‌وه‌ و ده‌رنه‌که‌وتنی ژنان وه‌ک 

سه‌رکرده، که‌ گرنگترینیان له‌مانه‌دا خۆی ده‌بینێته‌وه‌:
قۆرغکردنی زانیارییه‌کان: پیاوان له‌ کۆبوونه‌وه‌یه‌کی  	.1
ب��چ��ووک��ت��ردا، ب���ه‌ر ل��ه‌ ک���ۆب���وون���ه‌وه‌ی ف���ه‌رم���ی، ه��ه‌وڵ��ی 
تاووتوێکردنی بڕیاره‌کان ده‌ده‌ن. پاشان به‌ شێوه‌یه‌کی خێرا 
بڕیاره‌کان  هه‌وڵی چه‌سپاندنی  فه‌رمییه‌که‌دا  کۆبوونه‌وه‌  له‌ 
ژنانی  له ‌ب���ه‌رده‌م  گفتوگۆ  ده‌رف��ه‌ت��ی  ئ��ه‌وه‌ی  بێ  ده‌ده‌ن، 
به‌شداربوودا بهێڵنه‌وه‌؛ ئه‌وه‌یش به‌ پاساوی جۆربه‌جۆری 

وه‌ک درێژه‌نه‌دان به‌ کۆبوونه‌وه‌.

خستنه‌ڕووی  ب��ه‌  ژن���ان:  دووه��ێ��ن��ده‌ی  س��زادان��ی  	.2
ناهاوسه‌نگبوون له ‌لایه‌ن پیاوانه‌وه‌ له ‌نێوان کاری ناوماڵ 
و ده‌ره‌وه‌د‌ا، به‌وه‌ی به‌ ژنان ده‌ڵێن »شوێنی ژنان ناوماڵ‌ و 
بایه‌خدانه‌ به‌ منداڵ«؛ له‌و ڕوانگه‌یه‌ی ژنان چه‌ند به‌توانا و 
به‌هره‌دار بن، هه‌وڵه‌کانیان گرنگیی پێ نادرێت. بۆیه‌ پیاوان 
هه‌میشه‌ له‌و ڕێگه‌یه‌وه‌ هه‌ستی سه‌رنه‌که‌وتن و بێده‌سه‌ڵاتی 

ده‌خه‌نه‌ پاڵ ژنان.
ن��ی��ش��ان��دان��ی ژن����ان ب����ه‌وه‌ی ک��ه‌س��ان��ێ��ک��ن ش��ای��ه‌ن��ی  	.3
له‌  م��ه‌ب��ه‌س��ت  »زۆر‌ب����ڵ����ێ«ن.  ک��ه‌س��ان��ی  و  گاڵته‌پێکردنن 
پیاده‌کردنی ئه‌و شێوازه‌یش له ‌لایه‌ن پیاوانه‌وه‌، پشتگوێخستن 
ڕێگه‌ی  له‌  ئه‌وه‌یش  ژنان؛  تواناکانی  به‌  و سووکایه‌تیکردنه‌ 
به‌کارهێنانی نوکته‌ی بێبایه‌خه‌وه‌ ده‌بێت له‌سه‌ر حیسابی ژنان.
گرانکردنی باری ئه‌ستۆی ژنان به‌ تاوان و عه‌یبه‌:  	.4
ئه‌م شێوازه‌ زۆرترین ڕێژه‌ی شپرزه‌کردن بۆ ژنان دروست 
ده‌کات؛ ئه‌گه‌رچی ژنان له‌و ڕێگه‌یه‌وه‌ قوربانیی ما‌مه‌ڵه‌کردنی 
ناشرین و نامرۆڤانه‌ن و، له‌ هه‌مان کاتدا هه‌ستی به‌تاوانکردنیان 

تێدا دروست ده‌کات.
که‌  بێده‌نگه‌  ڕێگه‌یه‌کی  ڕاستییه‌کان:  ش��اردن��ه‌وه‌ی  	.5
پیاوان ده‌یگرنه‌ به‌ر له‌ کاتی بوونی ژنان وه‌ک قسه‌که‌ر له‌ 
کۆبوونه‌وه‌، یان تایبه‌ت به‌ بابه‌تێکی دیاریکراو. ئه‌وه‌یش له‌ 
ڕێگه‌ی جۆراوجۆره‌وه‌ ده‌بێت، وه‌ک: چپاندن، دروستکردنی 
ده‌نگه‌ده‌نگ له‌ناو خۆیاندا، یان هاتنه‌ده‌ره‌وه‌یان له‌و شوێنه‌ 
به‌ پاساوی جۆربه‌جۆر، خۆ گه‌ر ژنه‌ قسه‌که‌ره‌که‌یش چه‌ند 
و  ده‌ده‌ن  ڕاستییه‌کان  پشتگوێخستنی  هه‌وڵی  بێت،  به‌توانا 

په‌ی به‌ تواناکانیان نابه‌ن؛ بۆیه‌ له‌و کاتانه‌یشدا بێده‌نگبوون، 
یان گوێنه‌گرتن، یان ده‌ستێوه‌رنه‌دان هه‌ڵده‌بژێرن.

سه‌رکرده‌یه‌کی  ببنه‌  ئ��ه‌وه‌ی  بۆ  ژن��ان  ڕوانگانه‌وه‌،  له‌و 
هه‌ر  گشتییه‌کانی  خه‌سڵه‌ته‌  بوونی  له‌  به‌ده‌ر  سه‌رکه‌وتوو، 
گر‌نگه‌  بێت،  هه‌ڵگری  به‌گشتی  پێویسته‌  که‌  سه‌رکرده‌یه‌ک، 
خاوه‌ن ئیراده‌یه‌کی به‌هێز بن، خۆڕاگر بن، باوه‌ڕیان به ‌توانا 
و به‌رده‌وامییان هه‌بێت، بوێر بن، کۆڵ نه‌ده‌ن و، له‌ پێناوی 
ڕوانگه‌یه‌ی  له‌و  بن؛  قو‌ربانییه‌کان  ئاماده‌ی  ئامانجه‌کانیاندا 
ململانێ و کێبڕکێ و ڕێگرییه‌کانیان زیاتره‌ له‌ پیاوان. له‌وه‌یش 
گرنگتر، ته‌قلیدنه‌کردنه‌وه‌ی پیاوان‌ و له‌ده‌ستنه‌دانی خه‌سڵه‌ته‌ 
سه‌لماندنی  گرنگی  خاڵێکی  ئ��ه‌وه‌  ژن.  وه‌ک  مێیینه‌کانیانه‌ 
خۆیانه‌،‌ که‌ به‌داخه‌وه‌ هه‌ندێ جار به‌ هۆی هۆکارگه‌لێکه‌وه‌ 
هه‌مان بیرکردنه‌وه‌ و مامه‌ڵه‌ی پیاوان ده‌که‌ن؛ له‌و ڕوانگه‌یه‌ی 
پێیان وایه‌ ئه‌و شێوازه،‌ ته‌نیا ڕێگه‌یه‌ بۆ سه‌ربه‌خۆبوون و 

فه‌راهه‌مکردنی ئازادییه‌کانیان.

قه‌یرانی دارایی
هۆکار و کاردانه‌وه‌کانی

جیهاندا،  له‌  وڵات��ان  مێژووی  قۆناغه‌کانی  درێژاییی  به‌ 
دیارده‌ی  قه‌یرانی دارایی له‌ هه‌ر وڵاتێکدا یه‌کێکه‌ له‌و دیارده،‌ 
یان کێشانه‌ی که‌ ئه‌گه‌ری ڕوودانی له‌ هه‌ر کۆمه‌ڵێکدا به‌ هۆکاری 
بوونی  ئه‌گه‌رچی  ه��ه‌ڵ��ده‌دات.  س��ه‌ر  و  هه‌یه‌  بوونی  جیاجیا 
فاکته‌ری جۆربه‌جۆره‌،  کۆمه‌ڵێ  ده‌ره‌نجامی  دارایی،  قه‌یرانی 
و،  ده‌ره‌نجامه‌  کێشه‌یه‌  ئه‌و  ڕوودان��ی  کاتدا  هه‌مان  له‌  به‌ڵام 
بێ  که‌  جیاوازه،‌  هۆکاری  کۆمه‌ڵێ  گرێدراوی  و  هه‌ڵقووڵاو 
گومان  له‌ ئه‌نجامدا له‌سه‌ر ئاستی سه‌رجه‌م بواره‌کانی کۆمه‌ڵ 
به‌گشتی و تاکه‌کانی کۆمه‌ڵ به‌تایبه‌تی کاردانه‌وه ‌و ئاسه‌وار  
و کاریگه‌ریی خراپ و مه‌ترسیداری جیاواز و زۆر، له ‌دوای 
خۆیه‌وه‌ به‌جێ ده‌هێڵێ و، دواتریش ڕه‌نگدانه‌وه‌ و ئاسه‌واری 

زیاتر و تا‌یبه‌تتری بۆ دۆخی ژنان لێ ده‌که‌وێته‌وه‌.
له‌سه‌ر  کاریگه‌ریی  ته‌نیا  مه‌ترسییه‌كه‌ی،  ی��ان  گرفت،‌ 
چه‌قبه‌ستووییی ساته‌وه‌ختی دۆخ و قۆناغی دروستبوونه‌که 
نابێت‌، به‌ڵکوو  کاردانه‌وه‌ و کاریگه‌ریی له‌سه‌ر بارودۆخی 
واتایه‌کی  ب��ه‌  ده‌ب��ێ��ت.  داه��ات��ووی��ش  و  ڕاب���ردوو  و  ئێستا 
و  په‌ره‌پێدان  و  گه‌شه‌کردن  هه‌موو  ده‌ره‌نجامدا  له‌  دیکه‌، 
ده‌ستکه‌وته‌کانی كه‌ له‌ ڕابردووی کۆمه‌ڵدا دروست بوون‌ و 
کاریان بۆ کراوه،‌ ده‌که‌ونه‌ ژێر مه‌ترسی و پاشه‌کشه‌کردن 
و  ئابووری  ب��واری  ژێرخانی  ڕووی  له‌  چ  دواوه،‌  ب��ه‌ره‌و 
سه‌رجه‌م بواره‌کانی دیکه‌ و، چ له‌ ڕووی پرۆژه‌ی گه‌شه‌پێدان 

و په‌ره‌پێدانی مرۆیییه‌وه‌.

داهاتووی  س��ه‌ر  ده‌خاته‌  مه‌ترسی  دی��ک��ه‌دا،  دیوێکی  به‌ 
کۆمه‌ڵ به‌گشتی، له‌وه‌ی پلانڕێژی و به‌رنامه‌یه‌کی تۆکمه‌ی 
له‌سه‌ر  ک��ار  سه‌رله‌نوێ  ئ��ه‌وه‌ی  بۆ  پێویسته‌  هه‌مه‌لایه‌نه‌ 
و  نییه‌  ئاسان  ئه‌مه‌یش  بکرێت.  بونیادنانه‌وه‌  هه‌ستانه‌وه ‌و 
پێویستیی به‌ کاتێکی زیاتر و قوربانییه‌کی جیاوازتر ده‌بێت؛ که‌ 
دواجار هه‌موو ئه‌وه‌یش گرێدراوی ئیراده‌یه‌کی یه‌کگرتووی 
تۆکمه‌یه‌ ‌و، له‌ لایه‌ن حوکمڕانان و ده‌سه‌ڵاتدارانه‌وه هه‌وڵی 

جددیی ده‌وێت‌‌.

چه‌مکی قه‌یرانی دارایی: 
له‌   بریتییه‌  که‌  ده‌کرێت  پێناسه‌  ب��ه‌وه‌  دارای���ی،  قه‌یرانی 
داڕووخانی سیسته‌می دارایی، که‌ په‌یوه‌سته‌ به‌ سه‌رنه‌که‌وتنی 
دامه‌زراوه‌ دارایی و نادارایییه‌کان له‌گه‌ڵ گرژبوونێکی توند 
لێی،  مه‌به‌ست  هه‌روه‌ها  ئابوورییه‌کان.  چالاکییه‌  کۆی  له‌ 
تێکچوونێکی بێشومار و کتوپڕه‌ له‌ بازاڕی پشکه‌کاندا، یان 
خانووبه‌ره،‌  ب��ازاڕی  له‌  یاخود  ده‌وڵه‌تێکدا  هه‌ر  دراوی  له‌ 
بۆ  دواج���ار  که‌  دارایییه‌کان  دام����ه‌زراوه‌  له‌  کۆمه‌ڵێک  ی��ان 
ئابوورییه‌کانی تر درێژه‌ ده‌کێشێت و، ئه‌و جۆری داڕووخانه‌ 
دارایییانه‌ دروست ده‌بێ که‌ له‌ ده‌ره‌نجامدا ‌ ئاسه‌واره‌کانی بۆ 

زۆرێک له‌ بوار و که‌رته‌کانی تر درێژه‌ ده‌کێشێت.

قه‌یرانی داراییی نێوده‌وڵه‌تی، که‌ی سه‌ری هه‌ڵدا؟
قه‌یرانی دارایی له‌ ئاستی جیهاندا، به ‌شێوه‌یه‌کی ئاشکرا 
کاریگه‌ریی زۆری هه‌بووه‌ له‌سه‌ر لایه‌نی ئابووریی گشت 

وڵات���ان، وێ��ڕای ئ��ه‌وه‌ی له‌ ڕووی��ه‌ک��ی ت��ره‌وه‌ ب��ووه‌ هۆی 
لایه‌نه‌‌  گشت  ن��ێ��وان  توندوتۆڵی  په‌یوه‌ندیی  ده‌رخستنی 
ئابوورییه‌کانی ئه‌و وڵاتانه‌. بۆیه‌ ده‌رچوون لێی، پێویستیی 
به‌ یه‌کگرتووییی توانا نێوده‌وڵه‌تییه‌کان هه‌بوو بۆ گێڕانه‌وه‌ی 
نێوده‌وڵه‌تی؛  دراوی  سیسته‌می  به‌  چاوپێداخشاندنه‌وه‌ 
ب��ه‌وه‌ی ئ��ازادی��ی ئ��اب��ووری و سیاسیی ت��ه‌واوی‌ به‌ گشت 
به‌  دراوه‌کانیان  گرێدانه‌وه‌ی  هه‌ڵبژاردنی  بۆ  داوه  وڵاتان 
نێوده‌وڵه‌تیدا‌  له ‌ئاستی  که‌  دراوه‌کانه‌وه‌،  پریاسکه‌ی  یه‌ک 
پێداچوونه‌وه‌  به‌  ه��ه‌روه‌ه��ا  ده‌ک��رێ��ت.  له‌سه‌ر  ڕێكکه‌وتنی 
بانکی  و  دراو  سندووقی  ک��اری  ئامرازه‌کانی  و  بنه‌ما  به‌ 
نێوده‌وڵه‌تی، به‌ده‌ر له‌ پشتگیریی چاودێریی دارایی له‌سه‌ر 
دامه‌زراوه‌ دارایییه‌کان له‌ ڕێی به‌ڕێوه‌بردن و سه‌رپه‌رشتیی 
ده‌سته‌ی چاودێریی سه‌ربه‌خۆی نێوده‌وڵه‌تی، که‌ باوه‌ڕی به‌ 
شه‌فافییه‌تی ته‌واو هه‌یه‌ و هه‌وڵی گێڕانه‌وه‌ی متمانه‌ ده‌دات 
ناوه‌ندییه‌کان،  بانکه‌  له‌ ڕێی  ده‌ستێوه‌ردانی حکوومه‌ت و 
به ‌مه‌به‌ستی گرێنتیكردنی  دراو  بۆ ده‌زگه‌ بانکییه‌کان و 
کارکردن بۆ به‌ڕێوه‌بردنێکی باشتر بۆ دراو‌ی نێوده‌وڵه‌تی 

و وه‌ستانی پشتبه‌ستن به‌ دراوی دۆلار.
قه‌یرانی داراییی نێوده‌وڵه‌تی، که‌ دواتر گۆڕا بۆ قه‌یرانی 
ئابووری و پاشان بۆ قه‌یرانی کۆمه‌ڵایه‌تی، کاری کرده‌ سه‌ر 
زیادبوون و ته‌شه‌نه‌سه‌ندنی دیارده‌ی بێکاری؛ که‌ بوونی ئه‌و 
قه‌یرانه‌، بۆرسات و مامه‌ڵه‌ دراوییه‌کانی  تێ په‌ڕاند بۆ ئه‌وه‌ی  

بگاته‌ ئابووریی ڕاسته‌قینه‌.

ئاسه‌واره‌کانی ئه‌و قه‌یرانه،‌ به‌ئاشکرا له‌ ژیانی ڕۆژانه‌ی 
کاردانه‌وه‌یشی  ه��ه‌روه‌ه��ا  ه��ه‌ب��وو.  ڕه‌ن��گ��دان��ه‌وه‌ی  خه‌ڵکدا 
لایه‌ن  له‌  که‌  ده‌رک���ه‌وت  فه‌رمانبه‌ران  له‌  ملیۆنان  به‌سه‌ر 
و  هاوسه‌نگی  پاراستنی  به ‌مه‌به‌ستی  دام��ه‌زراوه‌ک��ان��ه‌وه‌، 

خۆلادان له‌ داڕووخان، له‌ وه‌زیفه‌کانیان ده‌رکران.
له‌ ویلایه‌ته‌  بێکاری  ڕێ��ژه‌ی  له‌ کۆتاییی س��اڵ��ی2008،   
یه‌کگرتووه‌کاندا گه‌یشته‌ نزیکه‌ی %9،5 ؛  ئه‌وه‌یش ڕێژه‌یه‌کی 

به‌رزه‌ که‌ له‌ ساڵی 1973ه‌وه‌ نه‌هاتۆته‌ دی.

هۆکاره‌کانی قه‌یرانی دارایی:
 هۆکاره‌کانی قه‌یرانی دارایی، کاتێک له‌ هه‌ر کۆمه‌ڵێکدا ڕوو 
ده‌دات، فره‌هۆکاره‌: ڕوودانی جه‌نگ له‌سه‌ر ئاستی نێوده‌وڵه‌تی 
و ناوخۆیی، نه‌بوونی پلان و ستراتیژیی ڕوون و درێژخایه‌ن 
له‌ لایه‌ن فه‌رمانڕه‌وایانه‌وه‌، به‌هه‌ده‌ردانی سامانی سروشتیی 
وڵات، دابه‌زینی نرخی دراوه‌کان، هه‌ڵاوسانی ئابووریی وڵات، 
به‌  بایه‌خنه‌دان  په‌یڕه‌وکراو،  تۆکمه‌ی  نه‌بوونی سیاسه‌تێکی 
له‌  سوودوه‌رنه‌گرتن  کۆمه‌ڵ،  و  وڵات  ئابووریی  ژێرخانی 
به‌روبوومی سه‌رجه‌م سه‌کته‌ره‌  و  ناوخۆیییه‌کان  به‌رهه‌مه‌ 
ئابووری، کشتوکاڵی، پیشه‌سازی و گه‌شتیارییه‌کان له‌ هه‌ر 

کۆمه‌ڵێکدا و هتد.
تاک  به‌  له‌وانه‌   یه‌ک  هه‌ر  یان  پێکه‌وه،‌  ئه‌وانه‌   هه‌موو 
قه‌یرانی  سه‌رهه‌ڵدانی  هۆکاری  ده‌بێته‌  جیاواز،  به‌ڕێژه‌ی  و 
دارایی له‌ هه‌ر وڵاتێکدا، که‌ ده‌ره‌نجام گۆڕانکاریی ڕیشه‌یی و 

جیاواز له‌ کۆمه‌ڵدا ده‌خوڵقێنێت.

ئاسه‌واره‌کانی قه‌یرانی ئابووری:
به ‌شێوه‌یه‌کی ‌گشتی کاردانه‌وه‌ و ئاسه‌واره‌کانی هه‌موو 
قه‌یرانێک له‌ کۆمه‌ڵدا،  لایه‌نی خراپ و مه‌ترسیداری زۆری‌ 
له‌وانه‌:  هه‌یه،   به‌گشتی  تاکه‌کان  و  کۆمه‌ڵ  ئاستی  له‌سه‌ر 
گه‌شه‌ی  دواکه‌وتنی  دیموکراسی،  پرۆسه‌ی  په‌کخستنی 
کۆمه‌ڵایه‌تی، سیاسی، ڕۆشنبیری، په‌روه‌رده‌یی،  ئابووری، 
ته‌ندروستی، ده‌روونی، نزمیی نرخی دراوه‌کان، لاوازی ئاستی 
کۆمه‌ڵ  دواکه‌وتووییی  مرۆیی،  په‌ره‌پێدانی  و  گه‌شه‌کردن 
زیادبوونی  بێکاری،  هاووڵاتیان، سه‌رهه‌ڵدانی  و سه‌رجه‌م 
هاووڵاتیان،  هۆشمه‌ندیی  ئاستی  دابه‌زینی  نه‌خوێنده‌واری، 
به‌گشتی،  جیهان  وڵات��ان��ی  ئ��اب��ووری��ی  ب���اری  تێکشکانی 
زیادبوونی دیارده‌ی کۆچکردن، تێکچوونی دۆخی خێزانی، 
جموجووڵی  که‌مکردنه‌وه‌ی  دزین،   دیارده‌ی  سه‌رهه‌ڵدانی 
بازاڕ و کڕین و فرۆشتن، وه‌ستان یان لاوازبوونی کاری 
و  ئه‌من  لاوازی��ی  وه‌به‌رهێنان،  که‌مبوونه‌وه‌ی  بانکه‌کان، 
ئاسایش، داخستن به‌ ڕووی هاتوچۆ و گه‌شتکردنی وڵاتان 
په‌یوه‌ندییه‌  که‌مبوونه‌وه‌ی  نێوده‌وڵه‌تییه‌کان،  پێشکه‌وتنه‌  و 
م��ادده‌  ج��ۆره‌ک��ان��ی  ب��ه‌  ئ��ال��ووده‌ب��وون  کۆمه‌ڵایه‌تییه‌کان، 
هۆشبه‌ره‌کان و خواردنه‌وه‌ی مه‌ی، که‌مبوونه‌وه‌ی ژماره‌ی 
دانیشتووان، زیادبوونی جۆره‌کانی توندوتیژی و ڕه‌فتاری 
توندڕه‌وانه‌، زیادبوونی کێشه‌ کۆمه‌ڵایه‌تییه‌کانی وه‌ک ته‌ڵاق 
زیادبوونی  خێزانه‌کان،  بچووککردنه‌وه‌ی  جیابوونه‌وه‌،  و 
دیارده‌ی  چه‌ندین  و،  ته‌ندروستییه‌کان  و  ده‌روون��ی  کێشه‌ 

چه‌قبه‌ستووییی  بۆ  هێمایه‌  که‌  تر،  نه‌هه‌مواری  و  نه‌شیاو 
دۆخه‌که‌ له‌ هه‌موو بوارێکه‌وه‌ و هتد.

بوونی هه‌موو ئه‌و ئاسه‌وارانه‌، ئه‌گه‌رچی له‌ ده‌ره‌نجامدا 
گه‌نجان و  منداڵان و  ژنان،  پیاوان،  له‌  هه‌موو هاووڵاتیان 
پیران و... و مێژووی ئه‌و کۆمه‌ڵ و نه‌ته‌وه‌یه‌، به‌ هۆیه‌وه‌ 
زه‌ره‌ر و زی��ان��ی زۆری���ان ب��ه‌رده‌ک��ه‌وێ��ت و ه��ه‌ر ی��ه‌ک به 
و  جه‌سته‌یی  نه‌خۆشیی  و  گ��رف��ت  دوچ���اری  ‌ش��ێ��وه‌ی��ه‌ک 
باجی  پیاوان  ئه‌گه‌ر  به‌گشتی  ب��ه‌ڵام  ده‌بێته‌وه‌،  ده‌روون��ی 
به‌رکه‌وێت،  ئابوورییه‌کانیان  قه‌یرانه‌  زۆری  و  گ���ه‌وره‌ 
زیانه‌کانیان  و  مه‌ترسی  پشکی  پیاوان  دووهێنده‌ی  ژنان 
به‌رده‌که‌وێت؛ له ‌لایه‌ک وه‌ک مرۆڤ و له ‌لایه‌کی تر ته‌نیا 

له‌به‌ر ئه‌وه‌ی ڕه‌گه‌زی مێن.

ئاسه‌واره‌کانی قه‌یرانی دارایی له‌سه‌ر ژنان:
زۆرن ئه‌و ئاسه‌وارانه‌ی بۆ ژنان جیاوازتر ده‌که‌ونه‌وه‌، 
ئه‌و کاته‌ی کۆمه‌ڵگه‌ ڕووبه‌ڕووی قه‌یرانی دارایی ده‌بێته‌وه.  
گرنگترینی ئه‌و ئاسه‌وارانه‌ له‌ چه‌ند بوارێکه‌وه‌ ده‌خه‌مه‌ ڕوو، 

که‌ بریتین‌ له‌م بوارانه‌ی خواره‌وه:
- له‌ ڕووی کۆمه‌ڵایه‌تییه‌وه‌:

زۆربوونی  وه‌ک:  کۆمه‌ڵایه‌تییه‌کانی  کێشه‌  زیادبوونی 
له‌شفرۆشی،  دی���ارده‌ی  زیادبوونی  جیابوونه‌وه‌،  و  ت��ه‌ڵاق 
و  جه‌سته‌یی  توندوتیژیی  ج��ۆره‌ک��ان��ی  ته‌شه‌نه‌سه‌ندنی 
ده‌روونی، زیادبوونی ده‌ستدرێژیی سێکسی، بازرگانیکردن 
به‌ ژنانه‌وه‌، سنووردارکردنی منداڵبوون یان وه‌چه‌خستنه‌وه‌، 

بێبه‌شکردنی ژنان له‌ خوێندن، گێڕانه‌وه‌ی ژنان بۆ سووچی 
ماڵه‌وه‌ی خێزانه‌کان، سه‌رهه‌‌‌ڵدانه‌وه‌ی دیارده‌کانی وه‌ک  زوو 
به‌شوودان، به‌زۆر به‌شوودانی کچان و گه‌وره‌ به‌ بچووک 
و چه‌ندینی تر، یان زیاتربوونی کوشتن و خۆکوشتنی ژنان، 
زۆربوونی بێکاری، که‌میی پێکهێنانی ژیانی هاوسه‌رگیری، 
قبووڵکردنی سووکایه‌تی و ده‌ستدرێژی، زیادبوونی کێشه‌ی 
زیادبوونی  منداڵبوون،  سنووردارکردنی  خێزانی،  و  منداڵ 

ناپاکیی هاوسه‌رگیری و هتد.
- له‌ ڕووی ده‌روونییه‌وه‌:

زیادبوونی کێشه ‌و گرێ ده‌رونییه‌کانی وه‌ک: خه‌مۆکی، 
گوشاری  و  بێمتمانه‌یی  ب��ێ��زاری،  و  بێتاقه‌تی  دڵ��ه‌ڕاوک��ێ، 

ده‌روونی و لاوازبوونی لایه‌نی ڕۆحیی مرۆڤه‌کان و هتد.
- له‌ ڕووی ته‌ندروستییه‌وه‌:

 زیادبوونی نه‌خۆشییه‌کان له‌ ڕووی جه‌سته‌یییه‌وه‌،  وه‌ک: 
جه‌ڵته‌ی دڵ و ده‌ماغ، زیادبوونی په‌ستانی خوێن، لاوازبوونی 
جه‌سته‌، به‌دخۆراکی و زۆرێک له‌و نه‌خۆشییانه‌ی ده‌بنه‌ هۆی 
سستی و بێهێزیی مرۆڤه‌کان، که‌ ده‌ره‌نجام دوچاری زۆرێک 

له‌ نه‌خۆشییه‌کانی تر ده‌بنه‌وه‌.
- له‌ ڕووی چالاکییه‌ مه‌ده‌نییه‌کانه‌وه‌:

جگه‌ له‌ هه‌موو ئه‌و بوارانه‌ی پێشتر ئاما‌ژه‌م پێ دا، لاوازبوون، 
یان که‌مبوونه‌وه‌ یاخود وه‌ستان و داخستنی ڕێکخراوه‌کانی 
به‌  تر،  لایه‌کی  له‌  چالاکییه‌کانیان  و،   له ‌لای��ه‌ک  شارستانی 
ڕادده ‌و شێوازی جیاجیا کاریگه‌رییان له‌سه‌ر ده‌رده‌که‌وێت. 
چالاکییه‌کانی  که‌مبوونه‌وه‌ی  له‌سه‌ر  کاریگه‌ری  دیارترینیان 

ڕێکخراوه‌کانی ژنان ده‌بێت بۆ به‌ده‌ستهێنانی مافه‌کانیان، که‌ به‌ 
هۆیه‌وه‌ به‌ به‌راورد به‌ دۆخی ڕابردوویان، پاشه‌کشه‌ به‌ دۆخی 
به‌  ماندووبوونانه‌‌ی  و  هه‌وڵ  به‌‌و  ده‌کاته‌وه‌ سه‌باره‌ت  ژنان 
درێژاییی مێژووی کارکردنیان‌ له‌ سه‌رجه‌م بواره‌کانی یاسایی، 
کۆمه‌ڵ  ڕۆشنبیریی  و  ده‌روون��ی‌  و  ئابووری  کۆمه‌ڵایه‌تی، 
به‌گشتی خه‌باتیان بۆ کردووه. هه‌روه‌ها به‌رته‌سککردنه‌وه‌ی 
به‌شداربوونی ژنان له‌ ئاست هه‌ڵبژاردن و خۆکاندیدکردن و 
به‌شداربوونی چالاکانه‌یان له‌ بواری سیاسیدا، له‌و ڕوانگه‌یه‌ی 
به‌شداربوونی ژنان له‌ پرۆسه‌ی خۆکاندیدكردندا پێویستیی به‌ 
سه‌رمایه‌یه‌کی ئابووریی سه‌ربه‌خۆ هه‌یه‌ تا بتوانێت کاره‌کانی 
بانگه‌شه‌کردن و خۆپاڵاوتنی بۆ پرۆسه‌که‌ به‌سه‌رکه‌وتوویی 
به‌ڕێوه ‌به‌رێت. وێڕای لاوازبوونی پرۆسه‌ی هۆشیارکردنه‌وه‌ی 
هاووڵاتیان به‌گشتی و ژنان به‌تایبه‌تی، سه‌باره‌ت به‌ ئه‌رک و 
جیاوازه‌وه‌  میکانیزمی  و  شێواز  له ‌ڕێی  که‌  ژنان  مافه‌کانی 
و  سمینار  وۆرک��ش��ۆپ،  کۆنفرانس،  وه‌ک  ده‌چ���وو،  به‌ڕێوه‌ 
کۆبوونه‌وه‌ی فراوان له‌ ئاست شار و گونده‌کاندا و ته‌نانه‌ت له‌ 
ئاست به‌شداربوون له‌ چالاکییه‌ نێوده‌وڵه‌تییه‌کانی له‌ سه‌رجه‌م 

وڵاتاندا به‌ڕێوه‌ ده‌چوو. 

مێژووی قه‌یرانی دارایی له‌ جیهاندا:
له‌ کۆتاییی سه‌ده‌ی نۆزده‌ و سه‌ره‌تای سه‌ده‌ی بیسته‌مدا، 
به ‌شێوه‌یه‌کی  ئ��اب��ووری   سه‌رمایه‌ی  و  به‌گشتی  جیهان 
سه‌ره‌کی، زۆرێک له‌ قه‌یرانه‌کانی به‌خۆوه‌ دی، که‌ گرنگترینیان 

له‌مانه‌دا خۆی ده‌بینێته‌وه‌:

ڕوودانی قه‌یرانی ساڵی 1866، ئه‌و کاته‌ی به‌شێک له‌ 
بانکه‌ ئینگلیزییه‌کان دوچاری ئیفلاسبوون هاتن‌، که‌ ده‌ره‌نجام 
بووه‌ هۆی قه‌یرانێکی دارایی که‌ سیسته‌می داراییی بریتانیای 
له‌ق کرد؛ ئه‌و قه‌یرانه‌، کۆنترینی ئه‌و قه‌یرانانه‌یه‌ که‌ جیهان 
به‌خۆیه‌وه‌ دی. هه‌روه‌ها قه‌یرانی گه‌وره‌ی که‌ڵه‌که‌بوو، که‌ 
قه‌یرانه‌  به‌ناوبانگترین  به‌  و،  دا  ڕووی  1929دا  ساڵی  له‌ 
بینی  به‌خۆیه‌وه‌  جیهان  داراییی  که‌  داده‌نرێت  دارایییه‌کان 
و به‌هێزترین کاریگه‌ریشی هه‌بوو و، هه‌روه‌ها بووه‌ هۆی 
دابه‌زینی نرخی ئه‌وانه‌ی به‌ش، یان پشکیان له‌ بازاڕی داراییی 
له‌ بازاڕه‌کاندا  ئه‌مریکیدا، به‌ ڕێژه‌ی %13 هه‌بوو؛ پاشان 
بووه‌ هۆی ڕوودانی هه‌ڵئاوسانی دارایی که‌ ئاسه‌واره‌کانی 
له‌سه‌ر لایه‌نی ڕاسته‌قینه‌ی داراییی ئه‌مریکا درێژه‌ی هه‌بوو، 
به ‌شێوه‌یه‌ک ده‌رکه‌وته‌ و کاردانه‌وه‌ دیارده‌کانی خۆی له‌ 

چه‌ند لایه‌نێکه‌وه‌ بینییه‌وه،‌ له‌وانه‌:
- دابه‌زینێکی زۆر له‌ به‌کارهێنانی گشتی.

- دابه‌زینی وه‌به‌رهێنان له‌ لایه‌نی که‌رتی به‌روبوومیدا.
- به‌رزبوونه‌وه‌ی ڕێژه‌ی بێکاری، تا ئاستی نزیکه‌ی سێ 

به‌شی هێزی کاری ئه‌مریکی له‌ ساڵی 1932.
له‌ لایه‌کی دیکه‌، ڕوودانی قه‌یرانی ئابووریی وڵاتان له‌ ساڵی 
داراییی  قه‌یرانێکی  ئه‌وروپا  به‌ هۆیه‌وه‌ وڵاتانی  1997، که‌ 
دراوی  تێکشکانی  هۆی  بووه‌  و،  بینی  به‌خۆوه‌  گه‌وره‌یان 
تایله‌ندی. به‌ده‌ر له‌ ڕوودانی قه‌یرانی کۆمپانیاکانی ئینترنێت 
ه��ه‌زاره‌ی  س��ه‌ره‌ت��ای  و،  بیست  س��ه‌ده‌ی  کۆتایییه‌کانی  له‌ 

به‌خۆوه‌ دی،  قه‌یرانێکی تری نوێی  سێیه‌مدا، جیهان جۆره‌ 
به ‌شێوه‌یه‌ک له‌ سه‌ره‌تادا نرخی به‌ش و پشکه‌‌ دارایییه‌کانی 
ئه‌و کۆمپانیایانه‌‌ به‌ شێوه‌یه‌کی گه‌وره‌ به‌رز بۆوه؛ له‌ کاتێکدا 
ڕاسته‌قینه‌یان  قازانجی  کۆمپانیایانه‌  ئه‌و  که‌می  ژماره‌یه‌کی 
به‌ده‌ست هێنا، که‌ بووه‌ هۆی ته‌قینه‌وه‌ی  قه‌یرانه‌کان له‌ ساڵی 

2000دا.

ده‌رچوون له‌ قه‌یرانی دارایی:
له‌و ڕوانگه‌یه‌ی هۆکاره‌کانی سه‌رهه‌ڵدانی قه‌یرانی دارایی، 
و  کاریگه‌ری  کاتدا  له‌ هه‌مان  فره‌سه‌رچاوه‌ن‌،  فره‌هۆکار و 
گشتی  و  تاک  ئاستی  له‌سه‌ر  ئاسه‌واره‌کانی،  و  کاردانه‌‌وه‌ 
باجی گه‌وره هه‌بوو، بۆیه‌ ده‌رچوون له‌ قه‌یرانه‌کان په‌یوه‌سته‌ 
به‌ باشبوونی دۆخی کۆمه‌ڵ له‌ زۆر لایه‌نه‌وه؛ که‌ گرنگترینیان 
په‌یوه‌ندیدار و گرێدراوه‌ به‌ بوونی پلان و ستراتیژیی تۆکمه‌ی 
فه‌رمانڕه‌وایان له‌ لایه‌ک و، له‌ لایه‌کی دیکه‌وه‌ به‌هێزبوون و 
پته‌وبوونی پردی په‌یوه‌ندی له‌گه‌ڵ وڵاتانی جیهان به‌گشتی 
ناوخۆیی  و چه‌ندین هه‌وڵی تری هه‌مه‌لایه‌نه‌ی حوکمڕانیی 
و سه‌رجه‌م تاکه‌کانی کۆمه‌ڵ؛ که‌ ئه‌وه‌یش به‌ده‌ر له‌ بوونی 
ئیراده ‌و یه‌کگرتوویی، له‌ ڕووی بابه‌تییه‌وه ‌گرێدراوی کۆمه‌ڵێ 

فاکته‌ر و هۆکاری دیکه‌یه‌.

دۆخی قه‌یرانی دارایی له‌ کوردستاندا:
زی���اد ل��ه‌ دوو س��اڵ��ه‌ ق��ه‌ی��ران��ی دارای����ی ل��ه‌ ب��اش��ووری 
کوردستان، بووه‌ته‌ کێشه‌یه‌کی دیار و مه‌ترسیدار، که‌ ڕۆژانه‌ 

ئاسه‌وار و کاردانه‌وه‌ی له‌سه‌ر ئاستی تاک و گشتیی کۆمه‌ڵدا 
ده‌رده‌که‌وێت.

فره‌لایه‌نه‌،  قه‌یرانه‌  ئه‌و  سه‌رهه‌ڵدانی  هۆکاره‌کانی 
بریتین له‌: بوونی جه‌نگی داعش له‌ عێراق و کوردستان 
سیاسییه‌کان،  حزبه‌  ناڕێکیی  و  ناته‌بایی  و،  لایه‌ک  له‌ 
نادادپه‌روه‌ری له‌ سیسته‌می مووچه‌، له‌خۆگرتنی زۆربه‌ی 
په‌نابه‌رانی ناوچه‌کانی تری کوردستان و عێراق، زۆریی 
ژماره‌ی مووچه‌خۆران، هه‌ڵنه‌تۆقان و پشتگیرینه‌کردنی 
بوونی  خانه‌نشینان،  ڕێ��ژه‌ی  زۆری��ی  تایبه‌ت،  که‌رتی 
کوردستان،  په‌رله‌مانی  په‌کخستنی  گه‌نده‌ڵی،  دی��ارده‌ی 
لاوازی��ی  و  جێبه‌جێکردن  ده‌س��ه‌ڵات��ی  چالاکنه‌بوونی 
له‌گه‌ڵ  تۆکمه‌  پلانی  نه‌بوونی  دادوه‌ری،  ده‌س��ه‌ڵات��ی 
نه‌بوونی  سروشتی،  سامانی  ب��ه‌ه��ه‌ده‌ردان��ی  ع��ێ��راق، 
كه‌  تر؛  هۆکاری  چه‌ندین  تۆکمه ‌و  ئابووریی  ژێرخانی 
لایه‌کی  له‌  و،  ئابوورین  قه‌یرانی  هۆکاری سه‌رهه‌‌ڵدانی 
تا ئێستا بوونه‌ته‌ هۆی به‌رده‌وامی و له‌ هه‌مان  تره‌وه‌ 

کاتدا سه‌رهه‌ڵدانی قه‌یرانی سیاسییش.
بێ گومان له‌ ده‌ره‌نجامدا سه‌رجه‌م ئه‌و ئاسه‌وارانه‌ بوونه‌ 
هۆی دواکه‌وتن و پاشه‌کشه‌کردنی کۆمه‌ڵ له‌ ڕووی بونیادنان 
بواره‌کاندا،  گشت  له‌  گه‌شه‌کردنه‌وه‌  و  ئاوه‌دانکردنه‌وه‌  و 
هه‌روه‌ها کاریگه‌ریی خراپی هه‌بوو‌ له‌ ڕووی پاشه‌کشه‌کردن 

به‌ مه‌سه‌له‌کانی ژنانه‌وه‌‌.
له‌  کوردستان،  ب��اش��ووری  م��ێ��ژوودا،  له‌  ج��اره‌  یه‌که‌م 
کورده‌وه  سیاسیی  ده‌سه‌ڵاتدارانی  حوکمڕانیی  سه‌رده‌می 

تووشی دۆخێکی قه‌یراناویی یه‌ک به‌دوای یه‌کی له‌م جۆره‌ 
ببێته‌وه‌، ‌ که‌ به‌ده‌ر له‌ هه‌موو ئه‌و ئاسه‌وارانه‌ی دیکه‌، یه‌کێک 
له‌ جیاوازیی کاردانه‌وه‌کانی تر بریتییه‌ له‌ پاشه‌که‌وتکردن و 
دواخستنی مووچه‌ی سه‌رجه‌م فه‌رمانبه‌رانی کوردستان،‌ که‌ 
زیاد له‌ ساڵێکه‌ درێژه‌ی هه‌یه‌؛ ده‌ره‌نجامی هه‌موو ئه‌وانه‌یش 
و  کۆمه‌ڵایه‌تی  ده‌روون���ی،  سیاسی،  ناجێگیری  دۆخێکی 
خراپ  ک��اردان��ه‌وه‌ی  ڕۆژ  دوای  له‌  ڕۆژ  که‌  ته‌ندروستییه‌، 

دێنێته‌ ئاراوه‌.
کوردستان  ب��اش��ووری  ئێستای  دۆخ��ی  چ��اره‌س��ه‌ری 
پێویسته‌‌‌  ئیراده‌گه‌رییانه‌ی  هه‌نگاونانی  یه‌که‌م،  پله‌ی  به‌ 
توانای  و  هێز  یه‌کگرتووییی  و  یه‌کخستن  و  یه‌کڕیزی  بۆ 
و  که‌سێتی  به‌رژه‌وه‌ندیی  وه‌لانانی  به‌  سیاسییه‌کان  حزبه‌ 
پاراستنی په‌رژه‌وه‌ندیی گشتی؛ هه‌ر‌وه‌ها دوورکه‌وتنه‌وه‌ له‌ 
و  حزبی  ئایدیۆلۆژیی  تێڕوانینی  سه‌پاندنی  و  ده‌مارگیری 
بایه‌خدان به‌ بیری نیشتمانی و کوردستانی، فه‌رامۆشکردن 
له‌ نێوان حزبه‌  و وه‌لانانی ناکۆکی و گرفته‌کانی ڕابردوو 
داهاتوو، پشتگیری  ئێستا و  به‌  سیاسییه‌کاندا و گرنگیدان 
له‌ بزووتنه‌وه‌ و جووڵانه‌وه‌ی کوردی له‌ هه‌ر پارچه‌یه‌کی 
کوردستان به‌دوور له‌ پشتێکردن و دژایه‌تیکردنیان، به‌ده‌ر 
له‌  چالاککردنه‌وه‌ی په‌رله‌مان و ڕێکخستنه‌وه‌ی ده‌سه‌ڵاتی 
ستراتیژیی  به‌رنامه ‌و  و  پ�الن  دان��ان��ی  و  جێبه‌جێکردن 
هه‌نگاوی  و  هه‌وڵ  چه‌ندین  و  درێژخایه‌ن  و  کورتخایه‌ن 
جددیی تر، به‌ مه‌به‌ستی پاراستنی ده‌ستکه‌وتی مێژووییی 

گه‌لی کورد و  چاره‌سه‌ری دۆخه‌که‌.

ک��وردی،   ناوماڵی  یه‌کخستنی  ئامانجی  ب��ه‌  ه��ه‌روه‌ه��ا 
ب��ون��ی��ادن��ان��ه‌وه‌ی ک��ۆم��ه‌ڵ و  ئ��اب��ووری��ی ک��وردس��ت��ان، 
که‌  کوردستان،  خه‌ڵکی  ئابووریی  ب��اری  چاککردنه‌وه‌ی 
فه‌رمانڕه‌وا‌یییه‌کی  هێنانه‌دیی  له‌پێناو  مێژوو  درێژاییی  به‌ 
و چه‌مکه‌کانی  بنه‌ما  به‌  باوه‌ڕمه‌ند  و  دادپ��ه‌روه‌ر  کوردیی 
و   مرۆڤدۆست  کۆمه‌ڵێکی  هێنانه‌دیی  پێناو  له‌  دیموکراسی 
دیموکرات، خه‌بات و قوربانیی زۆریان داوه‌، که‌ له‌ گشت 
ڕوویه‌کی ڕه‌گه‌زی، ئایینی، ئایدیۆلۆژی و مه‌زهه‌بییه‌وه‌ و 
به‌ دوور له‌ هه‌موو جیاکارییه‌ک ڕێز له‌ ‌جیاوازیی مرۆڤه‌کان 
دووه‌م��ی  و  ی��ه‌ک��ه‌م  به‌نده‌کانی  ل��ه‌  ئ���ه‌وه‌ی  وه‌ک  بگرێت، 
جاڕنامه‌ی گه‌ردوونیی مافه‌کانی مرۆڤدا هاتووه‌ و ده‌ڵێت: 
و  که‌رامه‌ت  و  ده‌بێ  له‌دایک  ئازادی  به‌  مروڤێک  »‌هه‌موو 
ئ��ازادی  »‌ئ��ه‌و  ده‌ڵێت:  هه‌روه‌ها  هه‌یه.«  یه‌کسانیان  مافی 
به‌بێ  و  یه‌کسان  شێوه‌ی  به‌  مرۆڤێک  مافانه،‌  ‌هه‌موو  و 
جیاوازیی  به‌  واته‌  ده‌گرێته‌وه‌،  جیاوازییه‌ک   چه‌شنه‌  هیچ 
نه‌ژاد، ڕه‌نگ،  ڕه‌گه‌ز، زمان،‌ ئایین، بیر و ڕای سیاسی و، 
بارودۆخی  دیکه‌، هه‌روه‌ها ڕه‌چه‌ڵه‌ک،‌  باوه‌ڕێکی  یان هه‌ر 
کومه‌ڵایه‌تی، سه‌روه‌ت و سامان، له‌دایکبوون و‌ هه‌ر شێواز 

یان بارودوخێکی دیکه.«  
 

سوودم له‌م سه‌رچاوانه ‌وه‌رگرتووه‌:
 - الأزمات والدورات الاقتصادية، مصطفى العبدالله

- الأزمة الاقتصادية العالمية )أزمة العالم الرأسمالي الكبرى 
لسنة  1929(,محمد عبد السلام

فەیسبووک وه‌ک
دراوێکی دوودیو

ف��ەی��س��ب��ووک، وه‌ک ی��ه‌ک��ێ��ک ل��ه‌ ب��ه‌رف��راوان��ت��ری��ن ت��ۆڕه‌ 
کۆمه‌ڵایه‌تییه‌كان، که‌ ئەمڕۆ هه‌موو که‌س ده‌توانێت به‌خۆڕایی 
لێ  س��وودی  و  بهێنێت  به‌کاری  به‌ئاسانی  تێچوون،  بێ  و 
وه‌ربگرێت،‌ له‌ لایه‌ن کۆمپانیای فەیسبووکه‌وه‌، به‌ مه‌به‌ستی 
به‌ڕێوه‌  کارلێککردنیان  و  تره‌وه‌  که‌سانی  به‌  په‌یوه‌ندیکردن 
ده‌برێت. ئه‌مڕۆ فەیسبووک بووەته‌ یه‌کێک له‌ که‌ناڵه‌ به‌هێزه‌کانی 
په‌یوه‌ندییه‌ کۆمه‌ڵایه‌تییه‌کان، به ‌شێوه‌یه‌ک که‌ ژیان و دنیای 
کارئاسانیی  و  کردووەته‌وه  بچووک  مرۆڤه‌کاندا  له ‌به‌رده‌م 
بۆ کردوون و، له‌ لایه‌ن توێژ و چێنێکی زۆر و هه‌مه‌ڕه‌نگی 
کۆمه‌ڵگه‌‌وه به‌کار ده‌هێنرێت، بێ جیاوازیی ڕه‌گه‌زی، جوگرافی، 
کە  به ‌شێوه‌یه‌ک،  هتد.  و  ئابووری  سیاسی،  کۆمه‌ڵایه‌تی، 
بووەته‌ مینبه‌ر و هاوڕێ بۆ زۆرێک له‌و مرۆڤانەی په‌یجی 
فەیسبووکی تایبه‌ت به‌ خۆیان هه‌بێت؛ به‌تایبه‌تی بۆ گه‌نجان 
و ژنان. له‌ هه‌مان کاتدا، بووەتە‌ ده‌رو‌ازه‌یه‌ک بۆ ده‌ربڕینی ڕا 
و دید و چالاکی و بیروبۆچوونه‌کانیان. هه‌روه‌ها له‌ هه‌ندێ 
کاتیشدا هێنده‌ تێیدا قووڵ بوونه‌ته‌وه‌، که‌ وه‌ک ده‌روازه‌یه‌ک 
گرفتەکانیان  و  بێزاری  و  خه‌م  و  کێشه‌  به‌تاڵکردنه‌وه‌ی  بۆ 
به‌کاری ده‌هێنن؛ جا له‌ ئاستی شه‌خسیدا بێت، یان لە بواری 

کار، یان هه‌ر لایه‌نێکی دیکه‌ی ژیان.
له‌و ڕوانگه‌یه‌وه‌، به‌گشتی ده‌روازه‌ی کێشه‌کانیش ڕووی 
له‌ ئاواڵەبوون کردووه‌ و، ژنان به‌ هۆیه‌وه‌ دوچاری چه‌ندین 

ده‌کات ‌هه‌ڵوه‌سته ‌و  وا  که‌  بوونه‌ته‌وه‌،  کۆمه‌ڵایه‌تی  گرفتی 
پێداچوونه‌وه‌یه‌کی نوێی له ‌لایه‌ن مرۆڤه‌کانه‌وه‌ پێدا بکرێته‌وه،‌ 
که‌  به ‌شێوه‌یه‌ک  فەیسبووک؛  به‌کارهێنانی  چۆنێتیی  بۆ 
که‌مترین کێشه‌ی بۆ مرۆڤه‌کان لێ بکه‌وێته‌وه ‌و، له‌ هه‌مان 

کاتدا زۆرترین سوود و قازانجیشی هه‌بێت.

چۆنێتیی به‌کارهێنانی فەیسبووک: 
وه‌ک  مرۆڤه‌کانه‌وه‌‌،  لایه‌ن  له‌  فەیسبووک  به‌کارهێنانی 
که‌  ه��ه‌ی��ه‌،  لای��ه‌ن��ی خراپیشی  ه��ه‌ی��ه،  باشی  لای��ه‌ن��ی  چ��ۆن 
په‌یوه‌ندییه‌کان و  ل��ه‌  ی��ان خ��راپ  ب��اش،  ده‌ت��وان��ێ��ت ڕۆڵ��ی 
ئه‌وه‌  دواج��ار  ب��ه‌ڵام  بگێڕێت؛  مرۆڤه‌کاندا  به‌یەکگه‌یشتنی 
ئه‌وه‌  به‌گشتی  ئاماره‌کان  ده‌ده‌ن.  لێ  بڕیاری  مرۆڤه‌کانن 
خێرایییه‌کی  به‌  فەیسبووک  به‌کارهێنه‌رانی  که‌  ده‌رده‌خه‌ن، 
زۆر له‌ زیادبووندان، که‌ ده‌گاته‌ ڕێژه‌ی %70 و زۆربه‌ی 

به‌کارهێنه‌رانیش له‌ توێژی گه‌نجانن.

دراوی دوودیو:
دراوێکی  وه‌ک  به‌کارهێنانییه‌وه‌،  ڕووی  له‌  فەیسبووک 
دوودیو، یان وه‌ک چه‌کێکی دووجه‌مسه‌ر وایه‌، که‌ ده‌توانێت له‌ 
کۆمه‌ڵگه‌دا ڕۆڵی کاریگه‌ر و گرنگ بگێڕێت. بێ گومان خودی 
دیوه‌،  له‌و دوو  یه‌ک  هه‌ر  بۆ  ئاراسته‌کردنی  و  به‌کارهێنان 
مرۆڤه‌کانه‌وه،‌  لایه‌ن  له‌  به‌کارهێنانێتی  چۆنێتیی  گرێدراوی 
که‌ خودی ئه‌و به‌کارهێنانانه‌ په‌یوه‌سته‌ به‌ ڕادده ‌و ئاستی 
و  ئاراسته‌کردن  له‌  که‌  کۆمه‌ڵگەوە،  تاکه‌کانی  هۆشیاریی 

ده‌کرێ  ڕوانگه‌یه‌وه،‌  له‌و  بۆیه‌  ده‌گێڕن.  ڕۆڵ  بڕیاردانیاندا 
زیانه‌کانی فەیسبووک له ‌چه‌ند خاڵێکدا کورت بکرێنه‌وه‌:

له‌ فەیسبووکدا هه‌ر   1. زیانه‌ کۆمه‌ڵایه‌تییه‌کان: ده‌شێ 
ناوێکی خوازراو به‌کار بێت، بێ ئه‌وه‌ی که‌سە ڕاسته‌قینه‌که‌ 
دیار بێت و بەئاشکرا بزانرێت کێیه‌. ئه‌وه‌یش به‌ مه‌به‌ستی 
ن��اوزڕان��دن��ی ک��ه‌س��ێ��ک، ی��ان دام����ه‌زراوه‌ی����ه‌ک، ش��ێ��وان��دن، 
سووکایه‌تی، هه‌ڕه‌شه‌کردن، خۆبه‌ده‌سته‌وه‌دان، به‌رژه‌وه‌ندیی 
تایبه‌تی، توند‌وتیژیی دژ به‌ هه‌موو ئه‌و که‌سانه‌ی ده‌یانه‌وێت 
بۆ  بیکه‌ن  ف��ه‌ی��س��ب��ووک��ه‌وه‌  و  پ��ه‌ی��ج  بلۆککردنی  ڕێ��ی  ل��ه‌ 
وێنه‌ی  به‌هۆی  یان  زانیاری،  به‌کارهێنانی  و  به‌ده‌ستهێنان 
نه‌گونجاو و نه‌شیاوه‌وه‌ زیان به‌ که‌سی به‌رامبه‌ر بگه‌یه‌نن، 
له‌ ڕێی ته‌له‌فۆن و کامێرا و میکرۆفۆنی تایبه‌ت به‌ ئامێری 
ته‌له‌فۆنه‌که‌وه‌؛ هه‌روه‌ها ڕووخاندن، تێکشکاندن، لاوازکردنی 
جۆری  به‌  ئاڵوگۆڕکردنی  و  کۆمه‌ڵایه‌تییه‌کان  په‌یوه‌ندییه‌ 
له‌  به‌ده‌ر  ئه‌لکترۆنییه‌کانه‌وه‌،  ئامێره‌  له‌ڕێی  په‌یوه‌ندییه‌کان 
دزه‌کردن به‌ زانیاری و وێنه‌ی که‌سه‌کان و به‌کارهێنانی به 
خۆیان،  ئاگاداربوونی  بێ  ناوزڕاندنیان  و  نه‌شیاو  ‌شێوه‌ی 
نه‌بوون، یان پێوار )غیاب(ی چاودێری و ئاڕاستە‌کردن بۆ 
په‌یج، ڕێگه‌یه‌که‌ بۆ به‌هه‌ده‌ردانی کات و زۆرێک له‌ کاره‌کان 
و، ده‌بێته‌ هۆی که‌مکردنه‌وه‌ و سنووردارکردنی په‌یوه‌ندیی 
نێوان مرۆڤه‌کان له‌گه‌ڵ خزم و که‌سوکار و ته‌نانه‌ت ئه‌ندامانی 
خێزان و، پچڕانی هه‌ست و سۆز و که‌مکردنه‌وه‌ی لایه‌نی 

سۆزداری له‌ نێوان مرۆڤه‌کاندا.

ئه‌و  ده‌ره‌نجامی  له‌  ئه‌وه‌یش  ده‌روونییه‌کان:  زیانه‌   .2
ب��ه‌ هۆی  حاڵه‌تانه‌وه‌ دروس���ت ده‌ب��ێ��ت، ک��ه‌ ه��ه‌ن��دێ ک��ه‌س 
له ‌ڕێی  ده‌یکه‌ن،  دیکه‌وه‌  ئه‌وانی  ورووژان��دن��ی  و  هه‌ژاندن 
بانکی،  بڵاوکردنه‌وه‌ی وێنه‌ی که‌سێک، یان دزینی ژماره‌ی 
یان بڵاوکردنه‌وه‌ی درۆ و ناڕاستی له‌سه‌ر زاری ئه‌وانه‌وه‌ 
ململانێ،  ج��ار   زۆر  که‌  ت��ر؛  نه‌شیاو‌ی  ک��اری  چه‌ندین  و، 
جه‌نگه‌  ئ��ه‌م  زیاتر  ده‌ک��ات،  وا  سیاسییه‌کانیش  دۆخ��ه‌  ی��ان 
به‌گشتی  که‌  بکه‌ن،  به‌رپا  به‌رامبه‌ر  که‌سی  بۆ  ده‌روونییه‌ 
ده‌شێ زیاتر کاریگه‌ریی خراپی له‌سه‌ر لایه‌ن و که‌سایه‌تیی 
هه‌رزه‌کاران هه‌بێت، به‌پێی هه‌ستیاریی ته‌مه‌نیان‌. هه‌روه‌ها 
دەشێ ئاسه‌واری خراپی بۆ ژنان هه‌بێت، به‌تایبه‌تی که‌ زۆر 
جار به‌ هۆی ئه‌و کار و تۆمه‌ت و ناوزڕاندنانه‌وه‌ دوچاری 
جۆره‌کانی  وه‌ک:  ده‌بن‌،  کۆمه‌ڵایه‌تییه‌کان  کێشه‌  جۆره‌کانی 
توندوتیژی، له‌ لێدان و ئه‌شکه‌نجه‌ و جیابوونه‌وه ‌و ته‌ڵاقەوە، 

تا کوشتن و خۆکوشتن.

لایه‌نه‌ باشه‌کانی فەیسبووک:
له‌  ف��راوان��ه‌  زانیاریبه‌خشی  ڕۆشنبیریی  کرانه‌وه‌یه‌کی 
خێراییی  بۆ  یارمه‌تیده‌ره‌  سه‌رچاوه‌یه‌کی  و  وڵاتاندا  نێوان 
به‌یه‌کگه‌یشتن و یه‌کترناسینی مرۆڤه‌کان و، زانینی گرنگترین 
هه‌واڵ و ڕووداوه‌کان له‌سه‌ر ئاستی کۆمه‌ڵایه‌تی، وه‌رزشی، 
ته‌کنیکی، ئایینی، سیاسی و گشت بواره‌کانی دیکه‌؛ ئه‌وه‌ش 
په‌یوه‌ندییه‌کی  دروستبوونی  و  پێکهێنان  یارمه‌تیده‌ره ‌بۆ 
کۆمه‌ڵایه‌تیی نوێ، به‌دوور له‌ هه‌موو شوێنێکی کارکردن و 

خوێندن و خێزان. به‌ده‌ر له‌ به‌یه‌کگه‌یشتن و به‌ شێوه‌یه‌کی 
ئاسان نزیککردنه‌وه‌ی ئه‌و هاوڕێیانه‌ی لێک نزیکن، یان له‌ 
یەکتردا  لەگەڵ  دووری��ان  مه‌ودایه‌کی  جوگرافییه‌وه‌  ڕووی 
له‌  مرۆڤه‌کان  گوزارشتکردنی  بۆ  ده‌روازه‌یه‌کیشه‌  هه‌یه‌، 
خۆیان و به‌شداربوونی ڕا و تێڕوانینه‌کانیان له‌گه‌ڵ ئه‌وانی 
دیکه‌دا. گواستنه‌وه‌ و ئاڵوگۆڕی وێنه‌ی فۆتۆیی، یان ڤیدیۆیی، 
بۆ خۆشی  ئامرازێکه‌  واقعی و وه‌ک خۆی،  به ‌شێوه‌یه‌کی 
له  که‌سه‌کان  نزیککردنه‌وه‌ی  بۆ  ده‌گێڕێت  گرنگ  ڕۆڵی  و، 
‌یه‌کتری بۆ به‌ئاگابوون له‌ روداو و بۆنه‌کانیان. جگه‌ له‌وه‌ی 
به‌ئاسانی  که‌سێک  هه‌موو  ئاره‌زوومه‌ندانه،‌  به ‌شێوه‌یه‌کی 
ده‌توانێت بابه‌ت، زانیاری، وێنه‌ و ڤیدیۆی خۆی بڵاو بکاته‌وه‌ 
و، به‌پێچه‌وانه‌وه‌ ده‌توانێت سوود له‌ بینینی چالاکی و زانیاریی 
بۆ  ڕێگه‌یه‌کیشه‌  له‌وه‌ی  به‌ده‌ر  وه‌ربگرێت؛  تریش  که‌سانی 
گوزارشتکردن له‌ ڕا و بۆچوونه‌کانی مرۆڤ سه‌باره‌ت بەو‌ 

ڕووداوانەی له‌ سه‌رتاسه‌ری دنیادا ڕوو ده‌ده‌ن.

مێژووی دامه‌زراندنی فەیسبووک: 
 ٢٠٠٤ ساڵی  بۆ  ده‌گه‌ڕێته‌وه‌  فەیسبووک  دامه‌زراندنی 
کاته‌ی  ئه‌و  دام��ه‌زرا.  له‌ لایه‌ن »مارک زوکێربێرگ«ەوە  و 
بوو،  خوێندکار  ئه‌مریکا  ه��ارڤ��اردی  زانکۆی  له‌  »م��ارک« 
بریتی  ئه‌ویش  هه‌بوو،  دامه‌زراندنیدا  له‌  ڕوونی  ئامانجێکی 
بوو له:‌ کارکردن له‌ دانانی نه‌خشه‌ی په‌یجێکدا، به‌ مه‌به‌ستی 
کۆکردنه‌وه‌ی هاوڕێکانی؛ تا‌ لەو ‌ڕێگه‌یه‌وه‌ بتوانن په‌یوه‌ندی 
و به‌یەکگه‌یشتنی به‌رده‌وامیان هه‌بێت، به‌ مه‌به‌ستی گه‌یاندنی 

هه‌واڵ و زانیاری و وێنه‌کانیان؛ که‌ توانیی له‌ ماوه‌یه‌کی که‌مدا 
ئا‌مانجه‌که‌ بپێکێت.

هارڤارده‌وه‌  زانکۆی  خوێندکارانی  لای��ه‌ن  له‌  بیرۆکه‌که‌ 
بوو  بۆیە  ب���وو؛  ل��ه‌س��ه‌ر  زۆری  خواستێکی  و  ک��ۆده‌ن��گ��ی 
خوێندکاران  زۆرب���ه‌ی  بایه‌خی  جێی  که‌  مه‌سه‌له‌یه‌ک،  به‌ 
بازنه‌ی  فراوانکردنی  بۆ  هانده‌رێک  به‌  بوو  دواتریش،  بوو. 
هه‌موو ئه‌و که‌سانه‌ی مافی به‌شداربوونیان تێیدا هه‌بوو؛ بۆ 
ئه‌وه‌ی خوێندکارانی زانکۆکانی دیکه‌یش بگرێته‌وه،‌ یان ئه‌و 
ژیانی  به‌  ده‌ده‌ن  هه‌وڵ  زانکۆ،   هاتنه‌  پێش  خوێندکارانه‌ی 
زانکۆ ئاشنا بن. بۆیه‌ له‌ ساڵی ٢٠٠٦دا، »مارک« بڕیاری دا 
په‌یجه‌که‌ی خۆی له ‌به‌رده‌م هه‌ر که‌سێکدا که‌ بیه‌وێت به‌کاری 
بهێنێت، بکاته‌وه‌. له‌ ماوه‌ی نێوان مانگی ٩ی 2016 بۆ مانگی 
9ی 2017دا، په‌یجه‌که‌ 64 ملیۆن به‌شداربووی هه‌بوو. له‌ 
ساڵی 2007دا کۆمپانیای مایکرۆسۆفت بانگه‌وازی کرد که‌ 
که‌  کڕیوه‌ته‌وه‌،   240$ نرخی  به‌  به‌شێکی  فەیسبووکدا  له‌ 
گه‌یشته‌ %1.6؛ به ‌شێوه‌یه‌ک کە دواتر نرخی کۆی گشتیی 

په‌یجه‌که‌ گه‌یشته‌ 15 ملیار$.

فەیسبووک و په‌یوه‌ندییه‌ خێزانییه‌کان:
زیاده‌ڕۆییکردن  که‌  ده‌بینن،  وای  چاودێران  له‌  زۆرێ��ک 
له‌ لایه‌ن خه‌ڵک  به‌گشتی  فەیسبووکدا  به‌کارهێنانی  له‌ زۆر 
و  که‌وتووەته‌وه‌  لێ  خراپی  خێزانه‌کانه‌وه،‌ ‌شێوه‌یه‌کی  و 
کاریگه‌ری و ئاسه‌واری زۆریشی له‌سه‌ر جۆری په‌یوه‌ندیی 
ئه‌مڕۆ  هێشتووه‌.  یه‌کترییه‌وه‌ جێ  به‌  خێزانه‌کان  ئه‌ندامانی 

و  خوێنده‌وار  له‌  زۆر،  مرۆڤێکی  ک��وردی��دا،  کۆمه‌ڵگه‌ی  له‌ 
نه‌خوێنده‌وار، خاوه‌نی ئاستی جیاواز له‌ ڕووی کۆمه‌ڵایه‌تی، 
له‌  جیاواز  ده‌روونییه‌وه‌،  و  ئابووری  ڕۆشنبیری،  سیاسی، 
لایەنی جوگرافی، ئایینی، ڕه‌گه‌زی، نه‌ته‌وه‌یی و ئایدیۆلۆژی، 

خاوه‌نی په‌یجی فەیسبووکی تایبه‌ت به ‌خۆیانن.
ده‌ستبه‌تاڵی  و  ژن��ان  زۆرب���ه‌ی  کاتی  زۆری���ی  ه��ۆی  ب��ه‌ 
جیاواز،  ئاستی  به‌  ژنانیش  م��اڵ��ه‌وه‌،  له‌  قه‌تیسکردنیان  و 
ئه‌و  نێو  چوونه‌ته‌  هەیە‌،  هاوسه‌ریان  ئه‌وانه‌ی  به‌تایبه‌تی 
بواره‌وه‌ و زۆربه‌ی کاتیان بۆ ته‌رخان کردووه ‌و، سه‌رقاڵن 
وایە  جاری  ئه‌ندازه‌یه‌ک،  به‌  فەیسبووکه‌وه‌‌؛  به‌کارهێنانی  به‌ 
کە ڕوو له‌ خێزانێک، سه‌نته‌رێک، یان ته‌نانه‌ت دامه‌زراوه‌کان 
ده‌کرێت،  کارکردنیش  شوێنەکانی  و  گشتییه‌کان  شوێنه‌  و 
فەیسبووکن،  به‌کارهێنانی  سه‌رقاڵی  تا‌که‌کان  زۆرب���ه‌ی 
قسه‌کردنێکی  بۆ  سه‌رچاوه‌یه‌ک  وه‌ک  ته‌نیا  ج��ار،  زۆر  که‌ 
ڕۆژانه‌ی ڕۆتین له‌گه‌ڵ هاوڕێ و خزم و که‌سوکاردا به‌کاری 
گ��ه‌ڕان  ی��ان  هه‌واڵپرسین،  سنووری  له‌  ئەوەیش  ده‌هێنن؛ 
و  وێنه‌  ئاڵوگۆڕی  یان  که‌لوپه‌ل،  کڕینی  و  مۆدیل  ب��ه‌دوای 
سه‌یرکردنی زیاتر نییە. له‌ کاتێکدا سه‌رچاوه‌کانی به‌کارهێنانی 
بۆ  ڕۆتینانه‌  ل��ه‌و  زۆرێ���ک  س��ن��ووری  ده‌ش��ێ  فەیسبووک، 
په‌یوه‌ندی  لینکی  ببێته‌  و  ببه‌زێنێت  زانیارییه‌کان  وه‌ر‌گرتنی 
و ئاگاداربوون له‌ هه‌واڵه‌کان له‌ ئاستی ناوخۆ و ده‌ره‌وه‌دا. 
نووسین  بڵاوکردنه‌وه‌ی  بۆ  بێت  سه‌رچاوه‌یه‌کیش  هاوکات 
په‌یوه‌ندییه‌کان  لینکی  به‌هێزکردنی  بۆ  هه‌مه‌ڕه‌نگ  بابه‌تی  و 
له‌ ڕووی چالاکییه‌ هه‌مه‌ڕه‌نگه‌کانەوە له‌ بواره‌ جیاوازه‌کاندا.

له‌ زۆرێک له‌ خێزانه‌کاندا سه‌رقاڵبوونی دایک و باوک به‌ 
ئه‌نته‌رنێت و فەیسبووکه‌وه،‌ هه‌ر یه‌کەیان به‌ ئامانجی خۆی، 
بێزاربوونی  لە ئەنجامدا  بووەته‌ هۆکاری فه‌رامۆشکردن و 
منداڵه‌کانیان و، له‌ هه‌مان کاتدا خوڵقاندنی ژینگه‌یه‌کی نائارام 
سه‌رقاڵیی  به‌‌پێچه‌وانە‌وه‌  خێزان.  تاکه‌کانی  بۆ  ناخۆش  و 
منداڵه‌کانیش به‌و مه‌سه‌له‌یه‌وە، به‌ ڕادده‌ی گیرۆده‌بوون به‌ 
فەیسبووکه‌وه‌، بووەته‌ دیارده‌یه‌کی دیار و باوی خێزانه‌کان؛ 
یان  که‌سانێکدا،  میوانداریکردنی  له ‌کاتی  کە  ڕادده‌ی��ه‌ک  به‌ 

به‌پێچه‌وانه‌یشەوه،‌ ناتوانن خۆیانی لێ قوتار بکه‌ن.
وێ��ڕای ئ��ه‌وه‌ی زۆرێ��ک ل��ه‌و هه‌ڵوێستانه‌ ب���ه‌دوورن له‌ 
ئه‌ته‌کێت و ڕێز و سوودوه‌رگرتن له‌ کات و خۆشگوزه‌رانیی 
خێزان  ب��ۆ  تایبه‌تمه‌ندییه‌کی  هیچ  کەچی  خێزانه‌کانه‌وه، 
خێزانی  ئه‌ندامانی  نێوان  په‌یوه‌ندیی  و،  نه‌هێشتووەته‌وه‌ 
گه‌یاندووەته‌ ئه‌وپه‌ڕی لاوازی. ویڕای ئه‌وه‌ی سه‌رلێشێواوی، 
ده‌بێته‌  خێزانه‌کانیش  په‌رته‌وازه‌ییی  و  ناجێگیری  نائارامی، 
به‌شێکی تری ده‌ره‌نجامه‌کانی، هه‌ر‌وه‌ها ده‌بێته‌ هۆی لاوازیی 
لایه‌نی سۆزداری و خۆشه‌ویستی له‌ نێوان ئه‌ندامانی خێزاندا 
و، زیادبوونی ڕێژه‌ی تووڕه‌بوون له‌ چۆنێتیی مامه‌ڵه‌کردنیان 
له‌گه‌ڵ یه‌کتریدا و قووڵبوونه‌وه‌ی ناکۆکییه‌کان، گۆشه‌گیری 
و په‌راوێزی و تاکڕه‌وی و ... له‌ نێوان تاکه‌کاندا ده‌خوڵقێنێت.  

چی بکرێت له‌ پێناو باش به‌کارهێنانی فه‌یسبووک؟ 
به ‌هۆی گرنگی و به‌رده‌وامی و پێویستیی فه‌یسبووک له‌ 
ڕووی به‌کارهێنانی لە لایەن مرۆڤه‌کانه‌وه‌، گرنگه‌ بۆ چۆنێتیی 

به‌کارهێنانی له‌ ڕووه‌ ڕاستییه‌که‌یه‌وه، کار له‌سه‌ر به‌رنامه‌ و 
پلان و ستراتیژێک بکرێت. ئه‌وه‌یش له‌ ڕێی هۆشیارکردنه‌وه‌ی 
تاکه‌کانه‌وه‌ ده‌بێت، که‌ بێ گومان ئه‌و کارکردنه‌یش پرۆسه‌یه‌کی 
پێویسته‌ نه‌ک  درێژخایه‌نه‌ و مه‌ودایه‌کی فراوانی هه‌یه،‌ که‌ 
گرنگه‌  به‌ڵکوو  بکه‌ن،  بۆ  کاری  به‌گشتی  مرۆڤه‌کان  خودی 
به‌رنامه‌ و  له‌ ڕێی  پلانیان هه‌بێت  ڕاگه‌یاندنیش  که‌ناڵه‌کانی 
ڕیکلامی هه‌مه‌ڕه‌نگه‌وه‌ سه‌باره‌ت به ‌زه‌ره‌ر و قازانجه‌کانی 
فەیسبووک و تۆڕه‌ کۆمه‌ڵایه‌تی و ئه‌لکترۆنییه‌کان‌؛ به‌ده‌ر له‌ 
چالاکبوونی ڕۆڵی یاسا و جێبه‌جێکردنی له‌ به‌رامبه‌ر هه‌موو 
ئه‌لکترۆنییه‌کانی  که‌ناڵه‌  و  فەیسبووک  کە  که‌سانه‌دا  ئه‌و 
سووکایه‌تی  و  هه‌ڕه‌شه‌کردن  بۆ  ده‌روازه‌ی���ه‌ک  ده‌که‌نه‌  تر 
ئاسه‌واری  و  ئاقار  که‌  به‌رامبه‌ر،  که‌سانی  ناوزڕاندنی  و 

توندڕه‌ویی تری بۆ مرۆڤه‌کان لێ ده‌که‌وێته‌وه‌.
بێ گومان کارکردنی ڕێکخراوه‌کانی کۆمه‌ڵگه‌ی مه‌ده‌نی 
کاریگه‌ر  ڕۆڵی  ده‌توانن  به‌تایبه‌تی،  ژنان  ڕێکخراوه‌کانی  و 
هۆشیارکردنه‌وه‌ی  ئ��اراس��ت��ە‌ی  ب��ه‌  بگێڕن  به‌رجه‌سته‌  و 
دادوه‌ری  ده‌سه‌ڵاتی  گوشارخستنه‌ سه‌ر  و  به‌گشتی  ژنان 
جێبه‌جێکردنی  بۆ  حکوومه‌ت  په‌یوه‌ندیداره‌کانی  لایه‌نه‌  و 
ی��اس��ا و س��زادان��ی ئ��ه‌ن��ج��ام��ده‌ران��ی ت��اوان��ه‌ک��ان و خ��راپ 
به‌کارهێنانی فەیسبووک؛ چونکه‌ قوربانیی یه‌که‌م و کۆتاییی‌ 
پرۆسه‌که‌، به‌ پله‌ی یه‌که‌م، خودی ژنانن. بۆیه‌ ئه‌رکی لایه‌نه‌ 
و  پێشگرتن  له‌  بن  یارمه‌تیده‌ر  پێکه‌وه‌  جۆربه‌جۆره‌کانه‌ 
ڕێگریکردن له‌و تاوانانه‌ی له‌و که‌ناڵه‌وه‌ ده‌‌کرێن؛ که‌ ‌دواجار 
ڤایبه‌ر،  تویته‌ر،  فەیسبووک،  وه‌ک  که‌ناڵانه‌ی  ئه‌و  خودی 



370
کنێر عەبدوڵڵا

مرۆڤه‌کانه‌وه‌  عه‌قڵییه‌تی  خودی  له‌  و...،  سکایپ  یوتیوب، 
هه‌ڵقووڵاون و بوونەته‌ واقع و، له‌ هه‌مان کاتدا بۆ خزمه‌تی 
و  ڕووخ��ان��دن  بۆ  ن��ه‌ک  ب��وون،  هاتوونەته‌  مرۆڤه‌کانیش 
ئ��ازاردان  و  مرۆیییه‌کان  په‌یوه‌ندییه‌  تێکشکانی  و  داڕم��ان 
ده‌بێته‌  نه‌ک  ده‌ره‌نجام،  که‌  مرۆڤه‌کان،  به‌  زیانگه‌یاندن  و 
مایه‌ی زیان و زه‌ره‌رگەیاندن به‌ مرۆڤه‌کان، به‌ڵکوو کۆی 
گشتیی بواره‌ جیاجیاکانی کۆمه‌ڵگه،‌ له‌ پرۆسه‌ی پێشکه‌وتن، 

گه‌شه‌کردن و بنیادنان ده‌وه‌ستێنن.
ژینگه‌یه‌،  ئه‌و  چاره‌سه‌ری  بۆ  ڕێ  باشترین  گومان  بێ 
پێداچوونه‌وه ‌و داڕشتنه‌وه‌ی به‌رنامه‌ی خێزانییه‌ بۆ چۆنێتیی 
دیاریکراوی  به‌رنامه‌‌ی  ڕێی  له‌  فەیسبووک،  به‌کارهێنانی 
لایه‌ن  له‌  کاته‌کان  دابه‌شبوونی  چۆنێتیی  و،  ڕێکخراوه‌وه‌ 
سه‌رجه‌م ئه‌ندامانی خێزانه‌وه‌ بۆ باشتر به‌کارهێنانی. چونکه‌ 
وه‌ک باس کرا، ده‌کرێت به‌ دوو جۆری پێچه‌وانه‌ی ‌یه‌کتر 
به‌کار بهێنرێت؛ که‌ یه‌کێکیان له‌ خزمه‌تی مرۆڤه‌کاندا بێت و، 

ئه‌وی تریان بۆ‌ تێکشکانی مرۆڤ و خێزانه‌کان بێت.

سه‌رچاوه‌:
حياة النساء على صفحات الفيس بوك، آلاء هاشم القطب.

ڕۆڵی زانكۆكان
لە گەشەپێدانی مرۆییدا

مرۆیی  پەرەپێدانی  و  گەشەپێدان  بە  وتووێژ سەبارەت 
لەخۆ  ج��ی��اوازی  بۆچوونی  ڕا و  زان��ك��ۆك��ان��ەوە،  لای��ەن  ل��ە 
گرتووە. هەندێك لە تێڕوانینەكان پێیان وایە ئەم كارە ناچێتە 
دیكە  هەندێكی  ب��ەڵام  زانكۆكانەوە،  ئەركی  چوارچێوەی 
سەرەكییەكانی  ئەركە  لە  یەكێك  وایە  پێیان  بەپێچەوانەوە، 
زانكۆ گرنگیدانە بە سەرچاوە مرۆیییەكان، وەك دەزگه‌یەكی 
زانیاری و ڕۆشنبیری و بەرهەمهێنەری مەعریفە. بەگشتی 
لە زۆربەی زانكۆ ڕۆژهەڵاتییەكاندا بەدی دەكرێت،  ئەوەی 
پەرەپێدانی  بواری  لە  زانكۆكانە  بایەخی  سنوورداربوونی 
فكری و ڕۆشنبیری و چارەسەركردنی كێشەكانی كۆمەڵگه‌دا. 
بۆ نموونە، ئەو كێشە و مەسەلانەی ڕووبەڕووی كۆمەڵگه‌ 
بێكاری،  مەسەلەی  وەك  دەبنەوە،  نیشتمان  و  دەوڵ��ەت  و 
زانستی،  و  كارگێڕی  دواكەوتووییی  گەندەڵی،  زیادەڕۆیی، 
دامودەزگه‌كانی  دەرچووانی  و  ئابووری  گەشەی  لاوازی��ی 
زانستییەكاندا  لێكۆڵینەوە  و  زان��ك��ۆ  لەنێو  ك��ە  خ��وێ��ن��دن، 
ڕەنگدانەوەیەكی واقعییانەی نییە، جگە لە لاوازیی بەرنامەیەكی 
زانستی و گفتوگۆیەكی بەرفراوان. هەندێك پێیان وایە زۆرێك 
لە زانكۆ و كۆلێژەكان وێڕای ئەوەی نەیانتوانیوە گەشە بە 
خۆیان بدەن و چارەسەری كێشەكانیان بكەن، لە هەمان كاتدا 
مەسەلەكانی  چارەسەری  لە  بن  بەشدار  نەیانتوانیوە  نەك 
تایبەت بە كۆمەڵگه‌دا، بەڵكوو بوونەتە بەرهەمهێنەری هەندێ 

پرسی یەكلاكەرەوەی وەك: بێكاری، دواكەوتووییی زانست 
و زیادەڕۆییی فكری.

بە دیوێكی دیكەدا، هەندێك بۆچوون پێیان وایە، بەگشتی 
زانكۆ  بەتایبەت  زان��ك��ۆك��ان،  ئ��ه‌م��ڕۆی  كاركردنی  واقعی 
مەسەلەكانی  بەرپرسیارێتیی  ن��ادات  ڕێ  حكوومییەكان، 
ك��ۆم��ەڵ��گ��ه‌ و س�����ەردەم ل��ەخ��ۆ ب��گ��رن؛ ل���ەو ڕوان��گ��ەی��ەی 
ڕێگەیەوە  ل��ە  بتوانن  ت��ا  نییە  سەربەخۆیەتییەیان  ئ��ەو 
بۆ  ئەستۆ  بگرنە  بەرپرسیارێتییەكان  و  جووڵە  و  ك��ار 
دێتە  قورسایییانەی  و  ڕێگری  ئ��ەو  ڕووب��ەڕوب��وون��ەوەی 
ڕووب��ەڕووی  بەربەستانەی  لەو  یەكێك  چونكە  ڕێگه‌یان، 
كارگێڕییەکەیانە؛  و  دارایی  سیسته‌می  دەبێتەوە  زانكۆكان 
سیسته‌می  بە  ڕاستەوخۆیان  پەیوەندییەكی  ئەوەی  لەبەر 
دەركردنی  و  بوودجه‌  دابینكردنی  بیرۆکراتیی  حكوومیی 
ڕووی  لە  هەموویان  كە  هەیە،  سیسته‌مەوە  و  ڕێنمایی 
خوێندنی  ئەنجومەنی  و  وەزارەت  گرێدراوی  ناوەندییەوە 
كۆلێژێك  و  زانكۆ  هەر  سەربەخۆنەبوونی  لە  جگە  باڵان، 
و  ڕێنمایی  و  ب��ڕی��اردان  و  دارای���ی  دەس��ەڵات��ی  ڕووی  لە 
ئەكادیمییه‌وه‌. ئەوه‌یش بووەتە هۆی  قەواڵەی كارگێڕی و 
لاوازیی ڕۆحی كێبڕكێ و گەشەپێدان و نەهێشتنی ژینگەی 
ئەكادیمیی ڕاستەقینە لەناو زانكۆكاندا، بەپێچەوانەی ئەوەی 
لەنێو زانكۆ جیهانییەكاندا بەدی دەكرێت لە ڕووی فرەییی 
ڕۆح��ی  ب��وون��ی  و  ڕۆشنبیرییەكان  و  زانستی  چالاكییە 
لێبووردەیی و ئازادیی فكری و هاوكاری لە گفتوگۆكردنی 

مەسەلە جیهانییە سیاسی و ئابووری و فكرییەكاندا.

و  پەروەردەیییەكان  سەركردە  لای  پێوارە  ئەم  بوونی 
هۆی  بووەتە  فێرخوازان،  و  خوێندن  دەستەی  ئەندامانی 
ئینتما بۆ زانكۆ و كۆلێژەكان؛ جگە لەوەی  لاوازیی ڕۆحی 
ڕاگەیاندنەكان  و  ئەكادیمییەکان  س��ەرك��ردە  ل��ە  هەندێك 
بانگەشە بۆ ئەو چەمكانە دەكەن كە ڕێگری لە گەشەكردن 
دەكەن، وەك: گرنگیی یەكخستنی قەواڵە و كورتكردنەوەی 
مەوداكانی نێوان زانكۆكان و سنوورداركردنی ڕۆحی كێبڕكێ 
لە نێوان زانكۆ و كۆلێژەكاندا. بۆیە سەربەخۆنەبوونی زانكۆ و 
كۆلێژەكان و دامەزراندنی سەركردە ئەكادیمییەكان لە لایەن 
ڕۆحییەتی  لە  دوور  پێوەری  بە  دەوڵەتەوە  باڵاكانی  لایەنە 
داب و نەریتی زانكۆیی و زانستی، دەبێتە هۆی بایەخنەدانی 
پێوەر  بە  مرۆیییەكان  توانا  و  خوێندن  دەستەی  ئەندامانی 
لەبەر  زانستییەكان؛  دەستكەوتە  و  ئەكادیمی  نەریتی  و 
ئەوەی بە زۆری هەڵبژاردنی سەركردەكان، لە سەرۆكبەش 
بەپێی  بەڕێوەبەرەكانەوە  و  جێگر  و  كۆلێژەكان  ڕاگ��ری  و 
پێوەری دەستكەوتی زانستی و توانای كارگێڕی و خەسڵەتە 
سەركردەیییەكان بەرێوە ناچێت، بەڵكوو تێهەڵكێشی فاكتەری 
دیكە دەبێت؛ جگە لەوەی نەبوونی سەربەخۆییی زانكۆكان 
بن  ڕواڵەتییەكان  و  لاوەك��ی  مەسەلە  دەك��ات، سەرقاڵی  وا 
گ��رێ��دراوی  دی��ك��ەدا  حكوومییەكانی  دام��ودەزگ��ا  ل��ەگ��ەڵ  و 
بن.  كارگێڕی  ئاڵۆزی  ك��اری  دوورودرێ���ژی  زنجیرەیەكی 
چونكە بەدەستهێنانی وەزیفەی ئەكادیمی بە كۆمەڵێ كار و 
بەڕێوەبردنی درێژدا تێ دەپەڕێ، كە خۆی لە پەیوەندییەكان 
لە  وا  و  دەبینێتەوە  كەسیدا  دەستێوەردانی  و  واسیتە  و 

ژینگەیەكی  و  خەم  لەنێو  دەك��ات  كارگێڕییەكان  سەركردە 
نازانستیدا بژین، نەك ژینگەیەكی ئەكادیمیی دروست.

پاره‌پێدانی خوێندنی باڵا، یەكێكە لە كێشە ڕاستەقینەكان، 
بە  ب��ەردەم گەشەپێدانی زانكۆ و كۆلێژەكاندا  لە  كە ڕێگرە 
شێوەیەكی بەردەوام، بەتایبەت لە ڕووی جۆری )چۆنێتی(، 
نەك چەندێتییەوە، كە هەندێ جار بەدەستهێنانی پشتگیریی 
هەر  یان  كۆلێژ،  دروستكردنی  بۆ  دەبێت  ئاسان  حكوومی 
بۆ  پ��اره‌پ��ێ��دان  بەدەستهێنانی  ب��ەڵام  ت��ر،  لاوەك��ی��ی  شتێكی 
بەدەستهێنانی بەرنامەی گەشەسەندنی تواناكان و بووژانەوە 
ل��ه‌وه‌ی  جگه‌  ف��ێ��رخ��وازان،  ب��ۆ  ج��ۆری  خزمەتگوزاریی  و 
سەرچاوەی پاره‌پێدانی سەرەكی بۆ خوێندنی باڵا تا ئێستا 
بە میزانییەی حكوومەتەوە گرێ دراوە و سەربەخۆنەبوونی 
زانكۆكان،  بۆ  ڕێنمایی  و  بەرنامە  نەبوونی  و  زانكۆكان 
پاره‌پێدانی دیكە گەشەی  لەوەی کە سەرچاوەكانی  ڕێگرن 

بە خۆیانەوە ببینن.
دامەزراوەكانی  پێشەنگبوونی  گرنگیی  ڕوانگەیەوە،  لەو 
هۆشیاربوونەوە،  بەدیهێنانی  بۆ  ئاراوە  دێتە  باڵا  خوێندنی 
بەرزكردنەوەی  مرۆیی،  پەرەپێدانی  شارستانی،  ژیانەوەی 
ئاستی هۆشیاریی گشتی و، سەركردایەتیكردنی كۆمەڵگه‌ لە 
مەسەلەی ناكۆكییە فكری و ڕۆشنبیرییە گەشەكردووەكاندا، 
كە پێویستی بە باشترین عەقڵ و توانا و ئامێرەكان هەیە تا 
بەرن.  بەسەر  ژیانیان  كاتی  باشترین  ڕێیانەوە  لە  گەنجان 
بۆیە پێویستە لە گشت گرفت و ڕێگری و مومارەسەکردنێکی 
دواكەوتوو ئازاد بكرێ، گەر بمانەوێت لە ئاست پێشكەوتنی 

وڵاتانی دیكەدا بین لە ڕووی هاوكاریی بەرهەمهێنانی زانین 
توانا  بەرهەمهێنانی  لە  جگە  پێشكەوتووەكاندا؛  زانستە  و 
مرۆیییەكان، بە شێوەیەك کە توانای كاركردن و خزمەتی 
پەرەپێدان و پێشكەوتن و شارستانییەتە مرۆیییەكانیان هەبێت. 
بیركردنەوەی  بەرزی  ئاستێكی  بە  پێویستی  تەنیا  ئەمەیش 
كە  باش،  ئاراستەكردنێكی  و  ئیرادە  لە  هەیە، جگە  ف��راوان 
دەرەنجام زانكۆ ڕووەو گەشەكردن و بنیاتنان هەنگاو دەنێت.

ڕۆڵی تەكنۆكراته‌کان لە حوکمڕانیدا:
لە كۆمەڵگه‌ی كورددا قۆناغ و پێشكەوتنەكان لە ڕووی 
كردووە،  گەشەیان  بە شێوەیەك  تەكنەلۆژییه‌وە  و  زانست 
كە ڕۆ چوونەتە نێو وردەكاری و درێژەی ژیانەوە؛ تا ئەو 
ئەندازەیەی بنیاتنان و ڕەوڕەوەی ئابووری، بەبێ بوونی توانای 
شارەزایان تێ ناپەڕێت؛ جگە لەوەی بەڕێوەبردنی یەكەكانی 
بەرهەمە گشتی و تایبەتەكان، بە گشت جۆرەكانیانەوە، بێ 
بوونی پسپۆڕییەكان، هەر تەنیا بە هەڵگری بڕوانامەی زانستی 
مەرجدار  شارەزایییەوە  و  زانین  بە  بەڵكوو  ناچن،  بەڕێوە 
سەركردەكان  پێشكەوتووەكاندا،  وڵات��ە  لە  بۆیە  دەكرێن. 
بوونەتە سەركردەی  بەڵكوو  نین،  كاریزمای سیاسی  تەنیا 
بەڕێوەبردنی  بۆ  كە  نوێبوونەوە،  و  زانین  بەڕێوەبردنی 
زانستیی  عەقڵی  بە  پشت  ئاراستەكردنی،  و  ڕەوڕەوەك���ە 
سیسته‌مە،  ئەو  بەڕێوەبردنی  بۆیە  دەبەستێت.  شارەزایانە 
و  لە سەرەتا  ئ��ەوەی  بۆ  دەخ��وازێ��ت،  تەكنۆكرات  كەسانی 
لووتكەی بەڕێوەبردندا بن لە پێناو داخوازییەكانی سەردەمدا. 

تەكنۆكرات  ئایا حكوومەتی  ئاراوە:  دێتە  پرسیارێك  لێرەدا 
چارەسەری دۆخی ئێستای كوردستان دەكات؟

تەكنۆكرات، وشەیەكی یۆنانییە و بە مانای پیشەسازی 
یۆنانی  وش��ەی  دوو  لە  و  دێ��ت  ه��ون��ەری  ی��ان  )تەكنیكی(، 
زانست  یان  زانین،  مانای  بە  »تەكنەلۆژی«،  هاتووە:  پێك 
و، »ک��رات« كە بە مانای دەس��ەڵات دێ��ت. وات��ای وشەكە 
بەسەریەکەوە بە مانای دەسەڵاتی چینی زانستی، تەكنیكی، 
سەرەكیی  م��اددەی  فەلسەفە  دێ��ت.  ڕۆشنبیر  و  پسپۆڕی 
و  زانستییەكەی  بنەما  پشتگیرییەكەیشی  و  تەكنۆكراتییە 
تواناسازی  و  بڕیارسازی  لە  شارەزایییە  كەڵەكەبوونی 
بەسەر پلانداناندا؛ بەو واتایەی، دەتوانرێت ڕۆڵی تەكنۆكرات 
بەوە شی بكرێتەوە كە گوتراوە: »مرۆڤی شیاو بۆ شوێنی 

شیاو.«
حكوومەتی تەكنۆكرات، حکوومەتێكی پسپۆڕی ناحزبییە، 
كە لایەنگری لە هەڵوێستی هیچ حزبێك ناكات. ئەم جۆرە 
حوكمڕانییە لە كاتی ناكۆكییە سیاسییەكاندا بەكار دەهێنرێت. 
ئابووریدا،  ب��واری  لە  پسپۆڕ  مامۆستایه‌کی  نموونە،  بۆ 
دەك���رێ وەزارەت����ی ئ��اب��ووری و، ئ���ەوی ت��ری پسپۆڕ لە 
دیکەی  ئ��ەوی  و،  گەیاندن  وەزارەت���ی  تەكنەلۆژیدا،  ب��واری 
لە بواری پزیشكیدا وەزارەتی تەندروستی  شارەزا و دیار 
وەربگرێت. حکوومەتی تەكنۆكراتی لە ڕووی بیروباوەڕەوە، 
پشتئەستوورە بە كەسانی بەتوانا و شارەزا و بەئەزموونی 
زانستی لە بڕیاردان و سەركردایەتیكردندا، كە ئەوە یەكێكە 
لە ئامرازەكانی دەربازبوون لە تەنگانە و، بێ گومان لە پێناو 

گەیشتنی هەر دەوڵەتێك بە ئامانجەكانی لە چارەسەكردنی 
كێشە هەڵپەسێردراو و ئاڵۆزەكانیدا، ڕێگە بە تەكنۆكراتەكان 
دەدات بۆ توانای بڕیاردانی ڕاست. هەر ئەمە بوو کە دەوڵەتی 
ئیماراتی یەكگرتووی عەرەبی پشتی پێ بەست، كە ئێستا لە 
بواری ئاوەدانكردنەوە و گەشەكردنی شارستانیدا بازدانێكی 
لە سەرەتای حەفتاكانی سەدەی  كە  دیوه،‌  بەخۆوە  زۆری 
لادێیەكی  وەك  »دوب��ەی«ی��ش  و،  ب��وو  بیابان  ڕاب���ردوودا 
لە  بەزیرەكییەوە  دەس��ەڵات��دارەک��ان��ی  ب��ەڵام  ب��وو،  بچووك 
كۆتاییی حەفتاكانی سەدەی ڕابردوودا، بۆ هاوكاریكردنیان 
لە بەڕێوەبردنی وڵاتدا پشتیان بە شارەزایانی تەكنۆكراتی 

بێگانە و ڕێكخراوە نیودەوڵەتییەكان بەست.
 كەسانی تەكنۆكرات: تەكنۆكراتەكان لە ڕووی زانست و 
پسپۆڕییەوە لە بواری خۆیاندا دەستەبژێرێكی ڕۆشنبیرترن و 
دەتوانن لە ڕێی لێكۆڵینەوەوە خوێندنەوەی بارودۆخ بكەن و 
پاشان پلانی گشتی بۆ چارەسەری ئامرازەكانی ڕەوڕەوەی 
پێشكەوتن دابنێن و، ئەوانەن كە خاوەنی عەقڵە زانستییەكەن، 
توانای  و  ش��ارەزان  بەڵكوو  بڕوانامە،  خاوەنی  تەنیا  نەك 
داهێنانیان هەیە و، بە زۆری كەسانێكن ئینتمایان بۆ حزبی 

سیاسی نییە، یان كەمتر به‌ کاری سیاسییه‌وه سەرقاڵن‌ .
ئەمریكا  لە   1932 ساڵی  بزووتنەوەیەكە  تەكنۆكراتی، 
دەستی پێ كرد و تەكنۆكراتەكان لە ئەندازیار و ئابووریناسانی 
لەو  ه��ات،  پێك  بیناسازییەكان  و  زانستەكان  بە  سەرقاڵ 
ڕوانگەیەی لایەنە ئابوورییەكانی سیسته‌می كۆمەڵایەتی بە 
ئەندازەیەک ئاڵۆزە كە سیاسەتمەداران ناتوانن لێی تێ بگەن، 

یان بەسەریدا زاڵ بن؛ بۆیە پێویستی دەكرد بەڕێوەبردنی 
كاروباری ئابووری بچێتە ژێر ڕكێفی زانایان و ئەندازیاران 

و پسپۆڕانەوە.
نووسەری فەڕەنسی، جۆن ویلیەم لابییر، لە كتێبی »الثورە 
لە  دەكات  تەكنۆكراتەكان  ڕۆڵی  لە  باس  والتكنوقراطیە«دا 
سێ  م��اوەی  لە  فەڕەنسی  كۆمەڵگەی  ناسنامەی  داڕشتنی 
كۆماری یەك لە دوای یەكی حوكمڕانیدا، كە تێیدا بانگهێشتی 
بەشداربوونی كرد بۆ ڕۆڵی که‌سانی ته‌کنۆکرات له‌ داڕشتنی 
ئه‌و بڕیارانه‌ی سوودمەندی دەبێت بۆ پیادەكردنی دەسەڵاتی 
ڕاستەقینە، چونکه‌ عەقڵییه‌تی تەكنۆكراتی ده‌توانێت کاریگه‌ری 
هه‌بێت‌ له‌سه‌ر دەستكەوتەكان و مەرجی بنەڕەتییە كە هەر 
نوێبونەوەی  به‌مه‌به‌ستی  بنرێت؛  بونیاد  لەسەر  وێنایەكی 
عەقڵێكی  لە  بریتییە  تەكنۆكراتی،  ڕوانگەیەی  لەو  كۆمەڵگە. 
وەزیفەیەك  یان  شوێنێك،  كەسێك،  ئ��ەوەی  نەك  بنیاتنەر، 

بگرێت.
واقع و پێكهاتەی كۆمەڵگەی كوردییش لە ڕووی شڵەژان 
و  كارگێڕی  گەندەڵیی  ئاسایش،  و  ئەمن  ناسەقامگیریی  و 
بەڕێوەبردن، نەبوونی دەستوور، پەرتەوازەییی كۆمەڵایەتی، 
نەبوونی سیسته‌م، زاڵێتیی دەسەڵاتی بنەماڵەیی و خێڵەكی 
گۆڕانكاری  لە  بیر  دەك��ەن  وا  ناوچەگەرییەوە،  و  ئایینی  و 
و ئەڵتەرناتیڤی تر بكرێتەوە بۆ حوكمڕانی، بەوەی چەندین 
ئەزموونێكی  خ��اوەن  و  حزبی  و  سیاسی  عەقڵییەتی  ساڵە 
كەموكورتی پیشەیی، بە باكگراوندێكی زانیاری و زانستیی 
ئاسایی بەڕێوەی دەبات و پێویستیی زۆری بە خوێندنەوەی 

قەبارەی زیان  لە  تا  توێژینەوەی جددی هەیە  بابەتییانە و 
ڕوانگەیەوە  ل��ەو  پاشان  و،  ببێتەوە  ورد  هۆكارەكانی  و 
سەرەتییەکان )ئەولەوییات( و خاڵی دەستپێكردنی هەنگاوی 
چارەسەرەكان ڕووەو گەشە و بنیاتنانی ژێرخانی ئابووری 
و مرۆیی دی��اری بکرێن. بەڵام بێ گومان بە هۆی بوونی 
هۆی  بووە  خۆیان،  نێو  تەكەتولاتی  و  حزبەكان  ململانێی 
ڕوونەدانی ئەو واقعە. بەمەیش پێشكەوتنەكانی دوا خست و، 
وەزیفە و پۆستەكانیش بە شێوەیەك دابەش بوون، كە هەندێ 
بڕوانامەیەكی  خاوەن  هەڵگری  ڕاددەی��ەی  ئەو  دەگاتە  جار 
دیاریكراو، لە بەڕێوەبردنی پسپۆڕییەكی جیاوازتر لە خۆی 
پرسیارێك  نموونانەوە  ئ��ەو  هاوشێوەی  لە  و،  بكات  ك��ار 
یان  ن���ەزان،  نەخوێندەوارێكی  چ��ۆن  ب��ەوەی  ئ���اراوە  دیتە 
بەڕێوە  نوێ  دامەزراوەیەكی  دەتوانێت  نیمچەخوێندەوارێك 
بەرێت؟ بۆیە بۆ ئەوەی بتوانین هەموو توانایی و پسپۆڕییەك 
لە كاری شیاودا بەکار بێنین، پێویستە لە لووتكەی قووچەک 
كەسانی  بە  ڕێ  و  بدرێت  پێ  ڕەوایەتیی  )ه��ەڕەم(ەك��ەوە 
چونكە  وڵات.  فەرمانڕەوایەتیكردنی  بۆ  بدرێت  تەكنۆكرات 
مەیدانێكە،  مومارەسەكردنی،  و  عەقڵی  ژێرخانی  بوونی 
بۆ  سەرەكین  مەرجی  دوو  و  ده‌هێنێت  بەرهەم  شارەزایی 

بەرجەستەكردنی ئەركی تەكنۆكرات.
تەكنۆكرات  بۆ هاتنەكایەوەی حکوومەتی  بۆیە هەوڵدان 
كاری جددی و عەقڵییەتی دەسەڵاتدارانی پێویستە، بەتایبەت 
لە لایەن سەركردایەتیی حزبەكانەوە، چونكە بوونی ئەم جۆرە 
ئاراستەیە دەبێتە فاكتەرێكی چارەسەر بۆ نەهێشتنی گەندەڵی 

و خزمایەتی و ناسین بە گشت شێوەكانییەوە، جگە لەوەی 
هەنگاوێكی كاریگەر و کردەیییە بۆ بەگەڕخستنی ئیشكردن 
و  توانا  خ��اوەن  كەسانی  كاركردنی  و،  بەرپرسیارێتی  و 
شارەزایی لە بوارە جیاجیاكاندا. بەوەیش دۆخی كوردستان 
لە حاڵەتی دواكەوتوویییەوە بۆ گەشەسەندن دەگۆڕێت و، 
دەرفەت بۆ بەگەڕخستنی كرداری وەبەرهێنانێكی کردەییی 

ڕاست لە كوردستاندا واڵاتر دەبێت.

به‌رهه‌مه‌ بڵاوکراوه‌کانی ) کنێر عه‌بدوڵا(

1.)ژن لە بازنەیەكی داخراودا( كۆمەڵە وتارێكی تایبەته‌ 
بە كێشەكانی ژنان، ساڵی 2005 چاپكراوە.

2.)پێگەی ژن لە كۆمەڵگەی كوردیدا( توێژینەوەیەكی 
زانستی تیۆریی و پراكتیكییە. باس لە پێگەی ژنانی ئیشكەر 

دەكات لە كۆمەڵگەی كوردیدا، ساڵی 2006 چاپكراوە.
فەرمانگە  ل��ە  ژن���ان  دژی  وەزی��ف��ی  3.)ت��ون��دوت��ی��ژی 
مەیدانییە  زان��س��ت��ی  ت��وێ��ژی��ن��ەوەی��ەك��ی  حكومییەكاندا( 
لەو  ب��اس  هەولێر.  و  سلێمانی  پ��ارێ��زگ��ای  ه���ەردوو  ل��ە 
فەرمانبەر  ژنانی  رووب��ەڕووی  كە  دەك��ات  توندوتیژیانە 
 2006 ساڵی  حكومەتدا،  دامودەزگاكانی  لە  دەبێتەوە 

چاپكراوە.
4.)كاتێك تەنیایی سەپێنراو ڕوو لە ژن دەكات( كۆمەڵە 
بابەتێكی وەرگێراوە لە زمانی عەرەبییەوە. لە دوو بەشی 

بارودۆخی  لە  باس  یەكەم  بەشی  پێكهاتووە:  سەرەكی 
ژنانی تەڵاقدراو دەكات و بەشی دووەم كێشەكانی ژنانی 

بێوەژن ده‌خاته‌ڕوو، ساڵی 2007 چاپكراوە.
5.)كوشتنی ژنان لە ئاماری میدیاكانەوە(. توێژینەوەیەكه‌ 
كوردستان، ساڵی  باشوری  لە  ژنان  كوشتنی  سەبارەت 

2008 چاپكراوە.
 6.) بەشداریكردنی سیاسی ژنان( كۆمەڵە ووتارێكی 
و  له‌ گرنگی   باس   زمانی عەرەبییەوە،   لە  وەرگێڕاوه‌ 
 ، ده‌ک��ات  ژن��ان  سیاسی  بەشداریكردنی  ئاسەوارەكانی 

ساڵی 2008 چاپكراوە.  
ع��ەرەب��ی��ی��ەوە  زم��ان��ی  ل��ە  ت��ون��دوت��ی��ژی(  و  ) ژن   .7
ژنان  بە  دژ  توندوتیژی  جۆرەكانی  لە  باس  وەرگێڕاوە، 
و هۆكارو چارەسەره‌کانی دەكات و جەخت دەكاتە سەر 
ساڵی   ، خوێندنگەكاندا  لە  توندوتیژی  و  خێزانی  جۆری 

2008 چاپكراوە.
و  ژنان  بە  تایبەته‌  بابەتێکی  دەڵێن(  كۆمەڵه‌  پێم   (.8
ئامانج لەم كتێبە ئەوەیە ژنانێكی زۆر بوونە قوربانی لە 
رابردوودا و با زۆریك لەو ژنانەی ماون نەبنە قوربانی، 
ڕوو،  خراوەتە  چارەسەریش  كێشەكانیان،  وێ��ڕای  بۆیە 

ساڵی 2009 چاپكراوە. 
دژ  توندوتیژی  لە  باس  ژن��ان(  بە  دژ  9.)توندوتیژی 
ئەردەن،  میسر،  ووڵاتانی  لە  لەهەریەك  دەكات  ژنان  بە 

عەرەبییەوە  زم��ان��ی  ل��ە  فەلەستین.  و  لوبنان  س��وری��ا، 
وەرگێڕاوە، ساڵی 2010 چاپكراوە.

ب��اس  ژن�����ان(.  ب��ە  دژ  سێكسی  10.)دەس���ت���درێ���ژی 
ژنان  رووب���ەڕووی  كە  دەك��ات  توندوتیژی سێكسی  لە  

دەبێتەوە، ساڵی 2010 چاپكراوە.
11.) تۆم خۆشدەوێت، ئەی تۆ ؟!( لە سێ بەشی سەرەكی 
پێكهاتووە؛ بەشی یەكەم باس لە پەیوەندی خۆشەویستی 
دوو رەگەزی جیاواز دەكات لە كۆمەڵی كوردی و بەشی 
دووەمی كۆمەڵێ پرسیار و وەڵامی خەڵك لەخۆ دەگرێت 
و بەشی كۆتاییش باس لە كۆمەڵێك نموونەی زیندووی 
سەركەوتووی پەیوەندی خۆشەویستی دەكات،  دوو جار 

چاپكراوە ساڵی 2013 و 2014.
نێوەندی  لە  كوردستان  هەرێمی  ژنانی  12.)ڕەوش��ی 
ژنانی  ڕەوش��ی  لە  ب��اس  لێكۆڵینەوەیەكە  بڕیارسازیدا( 
باشوری كوردستان دەكات لە چوار نێوەندی دەسەڵات 
لە سەرجەم )خولەكانی پەرلەمانی كوردستان، كابینەكانی 
حزبی  پێنج  كۆنگرەكانی  كوردستان،  هەرێمی  حكومەتی 
زمانی  ه���ەردوو  ب��ە  دادوەری(.  دەس��ەڵات��ی  و  سیاسی 

كوردی و ئینگلیزی، ساڵی 2015 چاپكراوە.
له‌ باشوری کوردستان(  به‌شداری سیاسی ژنان   (.13
نێوه‌ندی  له‌  باشور  ژنانی  دۆخی  له‌سه‌ر  لێکۆڵینه‌وه‌یه‌که‌ 

بڕیاردا، دوو جار چاپ کراوه‌  ‌ ساڵی 2016 و 2017.

